
Утмйлмӗш-ҫитмӗлчӗш ҫулсенчи йывӑр саманара хӑйсен тивёҫлё вырӑнне 
тупнӑ чӑваш хресченӗпе интеллигенцийӗн хастарлӑхёпе паттӑрлӑхӗ, ҫёнтеруллё 
утӑмӗсем ҫинчен романйн пӗрремӗш кёнекинче сӑнарлӑ чӗлхепе илемлён ҫырса 
кӑтартнӑччё. Ку кӗнекере ҫав геройсен пурнӑҫё мсьныпа кӗрлесе пырать. Тёнче 
вут-ҫулӑмёнче нумай ӗмёр хушшч аталанса тёрекленнё чйвашсем ҫуралнӑ ҫёрё 
ҫинче ырӑлӑхшйн, этем телейёшӗн кёрешеҫҫё, тӑван ҫёршыв тӗрекёшӗн вӑйне- 
халне шеллемесёр, ӑс:тӑп-хӑввчёпе инкек-синкеке сирсе пултару.глӑн утаҫҫё.

ТЫМАР

Тымар типсен — йывӑҫ вулли хӑрать.
Ваттисен сӑмахӗнчен

ПӖРРЕМӖШ ПАЙӖ 

1
Чӑваш текен этем те Ҫӗр-планетӑн ҫаврӑмӗнче ҫут 

ҫанталӑк йӗркипе те, йӗркисӗр те кутӑн-пуҫӑн ҫаврӑн- 
са халӑх шутне кӗнӗ, тӗрлӗрен аҫа-ҫиҫӗмлӗ вӑхӑта чӑтса 
и р ттер се малалла тап аҫл ан м ал л ӑх  в ӑй н е сы хласа  
хӑварнӑ, хӑй тӑранса пурӑнакан ура айӗнчи ҫӗре, ҫӗртен  
тапса тухакан шыва пуҫ ҫапса ялан ырлӑхшӑн терт- 
леннӗ, нумай ӗмӗр хуш ш инче ятне сыхласа хӑварнӑ, 
тӗнчен аслати кӗрлевӗнче хӑйӗн сассине панӑ.

Ҫӗр ӑна тӑрантарнӑ, шыв чӗртсе аталантарнӑ, хӑйсем  
ҫумнех туртнӑ. Чӑваш хресченӗн те, ытти халӑхсенни 
п ек ех , ҫӗр п е  ш ы всӑр м алаш лӑх к урӑн м ан . Ҫ апла  
чӑвашӑн та, этемлӗхӗн пӗр пӗчӗк пайӗн, хӑйне хӑй сых
ласа хӑварассишӗн пайтах пуҫа ватмалла пулнӑ. Ҫут ҫан- 
талӑк панӑ ырлӑха пурин те куҫӗ куратъ, пурин те унпа 
чун канӑҫлӗн усӑ курас килет. Чӑвашӑн та ҫавнашкалах. 
Аталану тапхӑрӗсенчен пӗринче те вал алӑ усса лар- 
ман, Турӑ панӑ ӑс-тӑнпа пӗрмай ҫӗнӗрен  те ҫӗнӗлӗх  
шыраса тупнӑ, унпа усӑ курса хӑйӗн кил хуҫалӑхне те, 
пӗрле йӑшӑлтатакан уш кӑнне те, патшалӑхне те вӑй 
кӗртсе пынӑ... Пынӑ-пынӑ та ҫапла улпут аллисенчен  
хӑтӑлса, патшалӑх хресченӗ те пулса, алӑра ҫӗр тытса 
та курса, колхоз текен ушкӑнра ҫӗрсӗр те тӑрса юлса 
пӑхнӑ... паян кун та вӑтӑр-хӗрӗх соткӑллӑ кил ҫӗр лап- 
тӑкӗпе нушаланса айланкаланать.

Ӗ м ӗр -ӗм ӗр  тӑрш ш ӗ пуҫ ҫапм а хӑнӑхнӑ хресч ен  
ҫирӗммӗш  ӗмӗр ватӑ енне сулӑннӑ вӑхӑтра та «эпӗ — 
ҫӗр  хуҫи» тесе  хӑю ллӑн калама пултарайм асть-ха. 
Чӑваньенри Вӑрманкас районне кӗрекен ялсенче те 
кӑвак хуппи уҫӑлса кайман-ха. Ӑна яри уҫассиш ӗн вӑй- 
халне ш еллемесӗр чунтан тӑпӑртатакансем те, ҫутта 
хура пӗлӗтпе хуплакансем те пур. Утмӑлмӗш-ҫитмӗлмӗш  
ҫулсенчи ахӑр саманара хӑйсен тивӗҫлӗ вырӑнне тупнӑ 
кӗреш ӳҫӗсемпе чӑрмавҫӑсен ӗҫӗ-хӗлӗ ҫинчен романӑн  
пӗрремӗш  кӗнекинче тӗплӗн сӑнласа кӑтартнӑччӗ. Ҫав 
геройсен пурнӑҫӗ малалла шӑвать.

*  *  *

Акӑ, Хурӑнварти Нухрат Кавӑрлин ачи, район пуль- 
ницинче ӗҫлекен хирург, М акҫӑм Крутов идеологпа  
п ӗр  ҫурта пурӑнм а л ек н ӗ . Ш ӑпа ҫулӗ ку ен н ел л е  
пӑрӑнассине вӗсенчен, п&члах, нихӑшӗ те шутланӑ пу- 
лас ҫук. «Ш урӑмпуҫ» колхозра аш ш ӗне партирен кӑлар- 
нӑш ӑн Валерий Гаврилович унччен хытах тулхӑрса  
ҫӳретчӗ-ха Макҫим Максимович ҫине. Паллӑӗнтӗ, ашшӗ 
ачишӗн ҫири кӗперен те ҫывӑхрах. Кӳршӗсем ҫав-ҫавах 
пӗр-пӗринпе хутш ӑнаҫҫӗ-ха.

Ҫак шухӑшпа пуҫа ҫӗмӗрсе пынӑ май Крутов Ты- 
мартан Вӑрманкаса ҫуран утса ҫитни не те сисм ерӗ. 
Килӗнче ӑна арӑмӗпе ывӑлӗ чӑтӑмсӑррӑн кӗтсе илчӗҫ. 
Апата ларма хатӗрленнӗччӗ ҫеҫ, кӳрши каҫрӗ. Нухратов 
кил хуҫине сӗтӗрсех илсе тухса кайрӗ.

Нухратовсен хваттерӗ вӗсенни пекех, виҫӗ пӳлӗмлӗ. 
Япала тултарса лартма ӗлкӗрнӗ.

— Эпир, Максим М аксимович, интеллигентсем ҫав. 
М ӗн тумаллине хамӑрах пӗлетпӗр. Грета та ман... сан- 
эпидстанци, главврач.

Шалти пӳлӗмрен тӑклаттарса килекен Грета Родио
новна ҫӳҫне тепӗр хут майласа, ҫемҫен сӑмах хушрё:

— Сывлӑхлӑ пулӑр, иртӗр малалла. Маруҫсем ӑҫта тата?
— Кӗҫех каҫаҫҫӗ.
Нухратов кухньӑран кӑшкӑрать:

— Куратӑн-и, М аксим М аксимович, сӗтел ҫинче  
пирӗн мӗн-м ӗн ларнине? Э пир-ҫке вӑл — врачсем, ин- 
теллигентсем! Пирӗн пурте пур.

Чӑн та, ку тӑваткал сӗтел ҫинче мӗн кӑна ҫук-ши? 
П ӗҫернӗ хур, ӑшаланӑ кӑвакал, шӑрттан, темиҫе тӗрлӗ 
пулӑ, хура вӑлча, рак, апельсин, мандарин, ананас...

— Валерий Гаврилович! — илттёр тесе хыттӑн ка- 
ларё Крутов. — Чёрё устрица ҫеҫ ҫитмест пуль кунта?

Нухратов кухньӑран тӑрӑхла ывӑс йӑтса тухрӗ.
— Устрица вырӑнне ӑшаланӑ нӑрх-нӑрх пур. Мак

сим М аксимович, иртнинче эс  хӑвӑр патра мана идейӑ- 
па тӑрантартӑн... Акӑ, кур-ха? — сӗтел ҫумӗнчи серван
та уҫрӗ те вӑл икӗ аллине саркаласа кӑтартрӗ. — Вӑт 
манӑн идея, кур: спирт, столичнӑй, посольски, ром, 
эрмен коньякё, бальзам, иҫӗм ҫырли эрехӗ, ш ампан- 
ски. Ну, мӗнле, хӑшӗнчен пуҫлатпӑр?

Х ӗрӗнкӗскерне Крутов кӳрентерес темерӗ, шӳтле- 
шӳгле ирттерсе яма шутларӗ:

— Ҫапла ӗнтӗ вӑл пурнӑҫ, манӑн та пур-ха пуянлӑхӗ, 
виҫӗ шкап туллиех: Маркс, Энгельс, Л енин, ытти клас- 
сиксем, хальхи саманарисем...

Черккесене коньяк ярса тухнӑ май Нухратов каларӗ:
— Тоттӑ ҫав пур — классиксем... Вӗсемпе тӑранса...
М аруҫпа Боря шавласа ҫитрӗҫ. Маруҫ тӗлӗнсе:
— Ай Турӑ! Кам вал ли хатӗрленӗ-ш и? Пуҫласа ку- 

ратӑп кунашкал тӗлӗнмелле сӗтел! Э пир ӗмӗрте те сире 
ҫапла пӑхма пултараяс ҫук.

Сӗтеле икӗ енчен ҫатӑрласа тытнӑ Нухратов ахӑрса 
ларать:

— П ирӗн, врачсен, ултӑ ҫул вӗренни харама кай- 
масть, сӑмах купипе танлашмасть ҫав... Институт суй- 
лама пӗлес пулать.

Грета Родионовна ҫӳҫӗнчен пырса туртнипе упӑш- 
ки шӑпланчӗ, черккесем ҫӗклеме ыйтрӗ. Ҫав самантрах 
шӑнкӑрав сасси илтӗнчӗ. Килнӗ хӑнана, район пульни- 
цин тёп врачне Виталий Арсентьевич Горячева, Макҫӑм 
ҫумне лартрӗҫ.

— Халь эпир, коллегӑсем, интеллигентсен компа- 
нине уҫатпӑр, — хӑлаҫланчӗ кил хуҫи. — Ларсан-лар- 
сан вӑл вӗҫне ҫитермен ш ухӑш не апат ҫум не хушса  
пычӗ. — М аксим М аксимович мана м арксизм -лени
низм идейисемпе ҫӗнтересш ӗн. Шалишь! Тӳрех илей- 
местӗн! Э пир те вӗреннӗ ӑна. Пустуй япала! Унта к&па- 
нипе пурнӑҫ хушшинче — сиксе каҫайми шырлан. Чухӑн 
пирӗн халӑх. Ни тӑраниччен ҫиеймест, ни капӑрланич- 
чен тумланаймасть, ни шикарнӑ канаймасть. Куратӑп 
та пульницана пынӑ ҫав мӗскӗнсене... Ҫав пуш идейӑ- 
семпе тӑрантарса ҫы нсен ӗмӗрне кӗскететпӗр. Шутласа 
пӑх-ха эс  — парти ӗҫлевҫи, революционер, тейӗпӗр... Мана 
хама нимле идея те кирлӗ мар. Эп — врач, темпе системӑ- 
ра та кирлӗ специапист. А эсир, парти функционерӗсем, 
хӑвӑрӑн пӑнтӑх системуна ухмахла парӑнса, суккӑрла ертсе 
пыратӑр хӑвӑр хыҫҫӑн ҫын кӗтӗвне... Пурпӗрех ман куҫ- 
ранах пӑхатӑр, мансӑр угӑм та тӑваймастӑр. Мӗншӗн те- 
сессӗн тухтӑр сиртен ӑнӑҫлӑрах сиплет. Калӑпӑр, ӳкрӗн 
чирлесе ҫак самантра, персе хӗстерчӗсанахырӑмран. Мӗн 
тӑватӑн? Классиксене вуласа вӗсенчен пулӑшу ыйтатӑн-и? 
Ман патах чупатӑн, тухтӑрах чӗнсе илетӗн. Идейӑпа су- 
рана та, чир-чӗре те сиплейместӗн. Ҫавӑнпа эпир — врач- 
сем. Ҫапла пуль, Виталий Арсентьевич?

Горячев кӑшлама пуҫланӑ кӑвакал тукмаккине ая- 
лалла усрӗ, пурин ҫине те ыйтуллӑн пӑхса ҫаврӑнчӗ, 
вара тин калаҫӑва хутшӑнчӗ:

— Э пир тухтӑрсем ӗнтӗ, ҫы нна ура ҫине тӑратма 
вӗреннӗ специапистсем. Анчах та вёсем те, парти ӗҫлевҫи- 
сем, ҫынна тӗрӗс ҫул ҫине кӑларса тӗрӗс ҫулпа уттаракан- 
сем — пире, халӑха сиплекенсем. Тавлашма кирлех-ши?

— Пурпӗрех врач вӑйлӑрах, — чарӑнасшӑн пулмарӗ 
Нухратов. — Идейӑпа аппендицит касаймастӑн. Идейӑ- 
па ҫын чӗрине Барнард пек урӑх чӗрепе ылмаштарай- 
мастӑн. Сӑмах вӑл пурпӗрех ҫын ӳм-пӳ ҫыпҫӑнмасть. 
Сӑмах вӑл — ҫунатлӑ. Сӑмах вӑл, идея — сывлӑшра 
вӗҫет. Этем пуҫӗ тавра пӑтранать.

Максим М аксимович ӑна хирӗҫлерӗ:

— И деалист эс ӗ , Валерий Гаврилович. В ӗреннӗ  
терён институтра маркизм-ленинизма. Тем, ҫиелтен ҫеҫ  
шӑйӑрттарнӑ пулас, ӑнлансах ҫитмен пек туйӑнать. Ш у- 
хӑшласа пӑх-ха лайӑхрах. И дейӑпа идея хуш ш инче те 
уйрӑмлӑх пур. Э сӗ тем ш ӗн материализм идейинчен  
пӑрӑнса каясшӑн. Хӑв хӑш общ ествӑра ӳссе ҫитӗннине, 
пурӑннине, камшӑн мӗн тунине туймастӑн. М ана пар
ти кирлӗ мар, тенӗччӗ эсӗ иртнинче те. Халӗ, акӑ, идея 
операци тума пулӑшмасть тетӗн. М арксизм-ленинизм  
идейисем пулӑшман пулсан эсӗ, ан кӳрен те, аллунти 
скальпеле, тен, тӗлӗкре те кураяс ҫукчӗ. Чӑваш ачи 
умӗнче институт алӑкӗ яри уҫӑлнине, кам вӑйӗпе уҫӑл- 
нине мантӑн-и? «Ш урӑмпуҫ» колхоз парткомӗ пуҫарса 
ҫи н е тӑни пе тухса чупрӑн вӗт чулхуланалла. Ялти  
пӗрремӗш стипендиатсенчен пӗри пултӑн. Ял халӑхӗ хӑй 
укҫипе вӗрентрӗ сана. Халӗ эсӗ вӗсене мӗскӗнсем вы- 
рӑнне хуратӑн. Пуҫ ҫапмалла сан вӗсене. Камшӑн ӗҫлетӗн 
эсӗ? Е ҫак сӗтелш ӗн ҫеҫ? Ҫын чӗрине касса ҫӗнӗрен  
лартма та ҫӑмӑл мар пуль те... Ҫын чӗрине сӑм ахпа  
ҫӗнетм е тата йывӑртарах. Ҫавӑнпа ӗнтӗ, Валерий Гав
рилович, ман шкапсенче классиксем нумай. Вӑт сана, 
хӑв ӑнланмалла каласан, идея вӑйӗ.

Юрласа та пӑхрӗҫ, ташласа та. Нухратов ҫав-ҫавах 
чарӑнмарӗ, хӑйӗннех печӗ:

— Сӗтел ҫинче пулмасан мӗнш ӗн ӗҫлес ман? Мана 
идея мар, пурпӗрех скальпель тӑрантарать. Касатӑп, 
ваклатӑп, тӳрлететӗп, ҫынна чӗртетӗп — ман умра пилӗк 
авса тӑраҫҫӗ, пурте, сан пеккисем те, Максим М акси
мович. Вилес темесен ҫын вӑл врача тем пама хатӗр. 
Авӑ, кӑтартрӑм хамӑн «коллекцине». Тавлашатпӑр-и? 
Тата-и? Грета, чунӑм, кил хам ҫумарах. Эпир хамӑрӑн- 
нех тӑватпӑр. Ҫакӑнти пек закуска паян районӗпе те 
никамӑн та ҫук — район хуҫин Мургаевӑн та. Пире, 
врачсене, Турра пуҫ ҫапнӑ пек пуҫ ҫапаҫҫӗ. Сире, вы
говор парса ӗҫр ен  кӑларакансене, ҫурӑм хы ҫӗнчен  
чышкӑ кӑтартаҫҫӗ. Ман аттене те Хурӑнвара пырсанах

тапӑнтӑн та... Халӑх вӗрентнӗ тет тата... Атген тӗкки пул- 
ман пулсан... Мана эсир мар — партком мар, Кириллов, 
правлени янӑ вӗренме. Эп хам пуҫпа вӗреннӗ. Мана Мур- 
гаев вырнаҫтарнӑ райбольницӑна. Ташӗ вӑл, сирӗн КПСС  
райкомӗн пӗрремӗш секретарӗ, ачине операци тунӑ хыҫҫӑн 
ҫак ылтӑнланӑ кашӑксене парса хӑварчӗ. «Идея» сана... 
«Халӑх вӗрентнӗ» сана... Пуҫ ҫапмалла ӑна, Яков Сидоро- 
вича, — пурин те. Пӗлеп эп кама пуҫ ҫапмаллине...

Ӗҫ шалалла кӗрсе каясран асӑрханса Горячев юл- 
ташне хулӗнчен туртрӗ.

— Эхе, ӑнлантӑм, — чарӑнмарӗ леш ӗ, — Виталий 
Арсеньтьевич та вӗсемпе пӗр майлӑ, ман арӑм та... Пар- 
тие кӗресшӗн-ҫке вӗсем. Пусахласах ҫитерчӗҫ терӗн-и-ха, 
Грета? Итле, М аксим М аксимович, ҫакна ӑнлантарса 
п ар-ха мана? М ӗн ш ӗн  эси р  начальниксене партие  
ирӗксӗрлесе, вӑйпах илетӗр? Ката-ха? Вара чарӑнатӑп. 
Виталий Арсентьевичпа ман арӑмран парторг уйрӑлма 
пӗлмест. Икӗ главврач, икӗ пуҫлӑх, пӗрле коммунист 
пулаҫҫӗ. Тӗлӗнмелле. Тӗнче кулли. Ултав, йӑлтах ултав. 
Сӑмахпа чӑнлӑх — икӗ тӗрлӗ пӑтрав. Суя идея.

Тарӑхмах пуҫланӑччӗ Крутов, ҫапах кӑмӑлне пу- 
сарчӗ, лӑпкӑн ҫеҫ каларӗ:

— Парти вӑл, Валерий Гаврилович, эс шутланӑ пек, 
пӗртте п у ҫт а х сен , карма ҫ ӑ в а р сен , к а р ь ер и стсен , 
ҫӑмӑлттайсен, икӗ питлисен тата йӑпӑлтисен пӗрлешӗвӗ 
мар. Парти вӑл халӑхӑн пурнӑҫ тӗшши, урӑхла каласан — 
авангарчӗ, халӑхӑн пысӑк ӑс-тӑнлӑ, идейӑллӑ ҫирӗп пӗр 
пайӗ. Унта никамата ҫӗрӗк вӗренпе туртса кӗртмеҫҫӗ. Сан 
аҫу пек ӑнсӑртран лекнӗ ҫын унта, каҫар та тӳртен кала- 
нӑшӑн, пурпӗрех нумай тыгӑнса тӑраймасть. Парти вӑл...

Алӑкри шав калаҫӑва татрӗ. Васкавлӑ пулӑшу маши- 
нипе Нухратова илме килнӗ-мӗн. Хӑпӑл-хапӑл тумлан- 
са тухса чупрӗ врач, каялла ҫаврӑнса йӗкӗлтесе хӑварчӗ:

— Халь ӗнтӗ, Максим М аксимович, эс панӑ идейӑллӑ 
вӑйлӑ те ҫирӗп шухӑшпа операии тӑвӑп, скальпельпе мар. 
Партком секретарӗ вилет тет. Эп киличчен тӑхтӑр.

Крутовсем, тёп врачсемпе сыв пуллашса, хваттер- 
не каҫрӗҫ. Макҫӑм ассӑн сы ш тса ячӗ. Икӗ черкке конь
як ӗҫнипех пуҫ темлерех, урӑхларах. Ҫы нсенчен тӗлӗнет 
вӑл. Нухратов, авӑ, унчченех ӳсӗрччӗ, вӗсем пе пӗрле 
тата ӗҫрё, ҫапах операци тума кайрӗ. Хуравлӑх ҫук ҫав 
вёсен, пахалӑх ҫук. Ҫын шӑпи мар — ҫын мӗн пани 
малта унашкаллисен.

— М ӗнле пуйӑпӑр иксӗмӗр, Маруҫ? — ыйтрӗ вӑл 
арӑмӗнчен.

— Эс вара, Макҫӑм, кӳршӳнтен те чухӑн-и? Ан ку- 
лян, майӗпен пурте пулать, укҫа пухкаласа стенкине те, 
коверне те, ну май тӗслӗ кӑтартакан телевизорне те туя- 
нӑпӑр... Эпӗ вара хама хам санпа пӗрле чухне такамран та 
пуян тесе шутлатӑп. Вӑл пуянлӑхпа — юрату пуянлӑхӗпе — 
мухтанма та юрать. Ҫав икӗ тёп врача шанмастӑп эпӗ. 
Илтнӗччӗ вӗсем ҫинчен пӗр ырӑ мар сӑмах. Нухратов 
пурпӗрех санран чухӑн. Чунӗпе, чӗрипе, юратӑвӗпе...

Макҫӑм арӑмӗн тӑп-тӑрӑ куҫӗнчен тӑранайми пӑхрӗ. 
Ш урӑмпуҫ ҫӑлтӑрӗн ҫути пӳлӗме ҫутатса ячӗ. Ҫав ҫутӑ- 
ра вёсен пепки упа ҫурипе вылять. Ҫак ҫутӑра Макҫӑм 
хӑйӗн пурнӑҫ телейне курать. Иксӗмӗрӗн тёнче ҫаврӑмӗнчи 
курӑнман ҫулсене пӗрлештерекен вӑй пурах ҫут ҫанта- 
лӑкра — анлӑхра, тесе шухӑшлать.

2
Инструктор ӗҫӗ партком секретарӗннинчен урӑхла- 

рах, нумай енлӗрех тата яваплӑрах. Секретарьте чухне 
Крутовӑн пёр колхоз коммунисчӗсемччӗ, пурне те лайӑх 
пӗлетчӗ, витӗр куратчӗ, пурин шухӑш-туйӑмне те ӑнла- 
натчӗ вӑл. Инструкторӑн вара, район хуҫалӑхӗпе куль- 
турине парти енчен ертсе пынӑ ҫӗрте, райкомпа унӑн 
бю р он е, секретарьсемпе пай пуҫлӑхӗсене политика, 
идеологи, организаци ӗҫне тума пулӑшмалла. Ҫав вӑхӑт- 
рах пуҫламӑш парторганизацисен, ӗҫ коллективӗсен  
кулленхи пурнӑҫне тӗпчесе пӗлмелле, коммунистсем- 
пе, партире тӑман ҫы нсем пе ялан ҫывӑх пулмалла,

вёсен сӑмахне, ыйтӑвне туйса тивӗҫтермелле. Ҫы нсене  
ӗҫре ҫывӑх курса, вӗсемпе тӗплӗн канашласа кашнин  
лайӑх е япӑх енӗсене п&тӑртма пӗлмелле. Тӗп Комитет, 
о б к о м , р ай к ом  й ы ш ӑн ӑв н е м ӗн л е п у р н ӑ ҫл а н и н е  
тӗрӗслесси, пуҫламӑш парторганизацисен паха опытне 
пӗр ҫӗре пухса ытти ҫӗре сарасси те инструкторӑн ӗҫӗ. 
Хӑйӗн тивӗҫӗ ҫинчен Максим М аксимович тепӗр хут 
аса илчӗ. Тахҫан илтнӗ сӑмах пуҫра минресе тӑчӗ: «И н
структор вӑл райкомпа пуҫламӑш парторганизаци хуш- 
шинчи буфер. Ӑна райком енчен те, парторганизаци- 
рен те яланах ят тивет. Инструктор партии икӗ сыпӑкӗ 
хуш ш инче шакӑртатса пырать, иккӗш не ҫыхӑнтарать...»

Ҫирӗп план тунӑччӗ. Унта кунсемпе сехетсем тӑрӑх 
м ӗ н -м ӗ н  т у м а л л и н е  й ӑлтах  п а л ӑ р тн ӑ ч ч ӗ . Х ӑ й н е  
ҫирӗплетсе панӑ «Ҫӑлтӑрпа» «Ш урӑмпуҫӗнче» кашни 
эрнере пулма шутланӑччӗ. Ҫур уйӑх иртре ӗнтӗ, ҫапах 
ҫӑрӑлса тухаймасть-ха вӑл район центрӗнчен. Акӑ тата 
О манов чарчӗ, каҫпа культура ҫуртне кайма хуш рӗ. 
Ш упашкар лекторе умӗнче намӑс курас мар тесе халӑх 
пухмалла. Каллех телефон ҫине «утланса ларма» тивет.

— И тл ӗр -х а , П ан тел ей м он  Х р и ст о ф о р о в и ч , — 
хирӗҫлесш ӗн пулчӗ вӑл. — Пирӗн «Пӗлӳ» общ естви мӗн 
тӑвать-ши? Калпак-чӑлха ҫыхса ларнипех укҫа...

— Райком ячӗпе, арҫын сассипе хӑратмалла! — пӳлчӗ 
ӑна пуҫлӑх.

— Урӑх усӑллӑрах ӗҫ тӑвас вырӑнне такамшӑн шаатанипе...
— Ш авлани мар, Крутов юлташ! — хыттӑн чарса 

лартрӗ ӑна Оманов. — Сӑмаххусене суйларах кӑлар. Рай
ком ҫуртӗнчине ан ман! Кам умӗнче тӑнине!..

Тавлашса пурпӗрех усси пулас ҫуккине туйса Кругов 
шӑппӑн пӳлӗмрен тухрӗ, коридорта Быстрова тӗл пулчӗ.

— Кӑшт сыш йш  ҫавӑрса ярар-ха, Максим М акси
мович, хутсем ӑшӗнчех чыхӑнса вилес пулать, справ
ки, отчечӗ... Ытла нумай ҫырмалла, вӗҫӗмсӗр ыйтаҫҫӗ, 
парторганизаиисене тухса ҫӳреме те вӑхӑт юлмасть, — 
тесе вӑл ӑна аялалла ҫавӑтса анчӗ.

10



К арти ш ӗн че пы сӑках мар сад  еш ер ет . Ҫ ы нран  
ҫӳллӗрех ӳснӗ улмуҫҫисем, кӗрхи сивӗ ҫилрен туратти- 
сене хӳгӗлесе-ш и, ҫӑра ҫулҫисене хӑйсенчен уйӑрма вас- 
камаҫҫӗ-ха. Чиесен те аяларахри сарӑлнӑ ҫулҫисем ҫеҫ  
тӑкӑннӑ. Канмалли вырӑнта ларма та ӗлкӗрейменччӗ, 
иккӗмӗш хутран Оманов кӑшкӑрчӗ:

— Крутов, хӑвӑртрах ӗҫе!
Алли ҫине вӗҫсе аннӑ улмуҫҫи ҫулҫине пӗтӗркелесе 

М аксим М аксимович каялла ҫаврӑнса утрӗ. Быстров 
чӗлӗм мӑкӑрлантарса юлчӗ, хӑлтӑртатса кулчӗ.

Телеф он трубкине ҫӗклерӗ те инструктор вӑрман 
комбиначӗпе ҫыхӑнчӗ.

Лекци итлеме халӑхне пухрӗҫ-ха вӗсем, анчах уншӑн 
Крутов виҫӗ сехет ҫухатрӗ. «Телефонпа райкомран хуш- 
масӑр хӑйсем тӗллӗн йӗркелейместчӗҫ-ш и парторгсем  
ҫак ӗҫе? М ӗнш ӗн яланхилле ҫӳлтен камантӑ парса ту- 
малла-ха кашни ӗҫе? Хӑҫан хӑтӑлӑпӑр-ши ҫак йӑлӑх- 
тарнӑ путсӗр йӑларан?» — ҫапла шухӑшласа тӑнӑ вӑхӑт- 
ра ун патне Оманов пычӗ.

— Лекци ӑнӑҫлӑ ирттернӗ ятпа сатамлатӑп. Лекторё 
обком секретарӗн пултӑрӗ пулнине манмалла мар. Кирлӗ 
чухне пирӗн пирки ырӑ сӑмах та калама манмӗ вӑл. 
Пултаратпӑр ҫав хамӑр та. Парти ӗҫлевҫин ун чи мал- 
тан тавҫӑрулӑх кирлӗ, ун ялан ҫывӑх ҫы нпа, халӑхпа 
пулмалла: халӑх ӗҫлет — ӗҫлемелле, халӑх ӗҫет — ӗҫмел- 
ле, халӑх савӑнать — савӑнмалла...

— Ку таранччен халӑхран уйрӑлманччӗ те, сирӗн ӗҫ 
мелӗпех лӑпӑртатса ларас пулсан райком пӳлӗмӗнче, 
малашне вӑрманти хӑрӑк тунката пек ҫӗрсе каясси те 
пулӗ, — тавӑрчӗ кӑмӑлсӑррӑн инструктор.

Оманов хӑйне ытла мӑнна хунинчен, ӗҫкӗпе вӗҫӗмсӗр 
аташнинчен, майлашӑнса, курӑмлӑх виткӗҫӗпе витӗнсе 
пурӑннинчен тӗлӗнет вӑл. Пӗрремӗш секретарь асӑрхат- 
тарманнипе усӑ курать Пантелеймон Христофорович. 
Кругов шучӗпе, парти ӗҫлевҫин ун чи малтан ҫирӗплӗхе 
вӗренмелле, хӑйӗнчен хытарса ыйтма пултармалла. Пар-



ти ӗҫне кӳлӗнтӗк тёк, чунупа та таса пул, чӗрӳпе те 
хӗрӳ пул, планах ырӑ тӗслӗхлӗ пул — халӑхра намӑс ан 
кур. М аксим Максимович хӑй умне тахҫанах ҫакӑн пек 
тӗллев лартнӑ та, ӑна пурнӑҫласах пыма тӑрӑшать. Ҫирӗп  
планпа ӗҫлейменни кӑна унӑн чунне тӑвӑрлантарать.

Ӗҫе ҫирӗп палӑртса, районти мӗнпур хуравлӑ кан- 
тур ҫы ннисемпе пӗрле, халӑхпа канашласа туматли ҫин-  
чен вӑл тунти кунхи канашлура пӗлтерсен, Яков Си- 
дорович Крутова чарса лартрӗ:

— Эс Чулхуларан таврӑниччен ӗнтӗ, Максим Мак
симович, эпир пӗлмен ӗҫлеме. Курӑр-ха Крутов рево- 
лю ци тунине? Тӗлӗнмелле. Кам хуҫа-ш и кунта: эсӗ-и  е 
эпӗ? Ш упаш картисем килсен ялан пӑлхав ҫӗклетӗн, 
«эп — кам?» тетӗн пуль. Ҫы нсене пӑтрататӑн. Панте
леймон Христофорович йӑлтах аллине усрӗ вӗт, Кру
тов мана хирсе ӗҫрен кӑларасшӑн тет. Ҫын ҫирӗп лара- 
кан пукан ҫи н е тӳрех ӑмсанса пӑхма иртерех мар-и? 
Ӗҫлесе кӑтартмалла чи малтан, тар тӑкмалла. Ха, эр - 
телпе хуҫалӑхра эрне пурӑнасшӑн вӑл. Тымарта виҫ кун 
хӗрсемпе якӑлтатса ҫӳренине манмарӑн-и-ха? Э й, ҫук, 
санаш кал пурте ярункана кайсан эпир хамӑр чыса, 
тивӗҫе ҫухататпӑр. Пирӗн — ҫӳлтен ертсе пымалла. Пар- 
торгсенчен хытӑрах ыйтмалла. Курӑмлӑ ӗҫ кирлӗ. Пӗрле 
пёр тинӗсе сурса пымасан... Секретарь, пай пуҫлӑхӗн 
ӗҫӗ килӗш мест ӑна. Вӗсем хӑйсемех пӗлеҫҫӗ мӗн-мӗн  
тумаллине. Ман вырӑна та кӗрсе ларас тейӗн эс , пуҫ- 
тах? Тӗнчене култаратӑн. Тем те пӗр шухӑшласа кӑла- 
риччен хуш нине пурнӑҫласчӗ. И тлеттеретӗпех сире. 
Вӗрентетӗпех кама пӑхӑнмаллине!

Хуҫа пӳлӗмӗнчен тухакансенчен каярах тӑрса юлнӑ 
Крутов уҫӑ алӑк умӗнче чарӑнчӗ, М ургаев куҫӗнчен  
пӑхрӗ. Сӗнӳ панӑшӑн кутӑнлашса хӑйне пустуйран хӑтӑр- 
са тӑкнӑ секретарь унш ӑн ҫак самантра элеке мала 
хурса кӗвӗҫекен халсӑр ҫын пек туйӑнчӗ. Яков С идоро- 
вич инструктор куҫӗнчен уйрӑлчӗ те, сиввӗнрех ыйтрӗ:

— М ӗн, килӗш мерӗ-им тӳррӗн калани?

— Паллах, — тарӑхӑвне шал a pax пытарчӗ Крутов. — 
Сирӗнтен эпӗ унашкаллине кӗтменччӗ. Эпӗ сире куҫ- 
ранах калатӑп: никам сӗтелӗ хуш ш ине те ларма, ни- 
камӑн портфельне те туртса илме шутламастӑп, никам 
пуҫӗпе те пӑтранма ӗмӗтленместӗп, мана эпир, эсир  
йытӑ вырӑнне хуракан инструкторсем , О мановш ӑн, 
Посадкинаш ӑн, Майловшӑн, ял хуҫалӑх управленийӗн  
пуҫлӑхӗшӗн Вьюновшӑн ӗҫлени тарӑхтарать.

— Тен, маншӑн та? — йӗплесш ӗн пулчӗ Мургаев.
— Сирӗнш ӗн те, — тарӑхарах кайрӗ Крутов. — Ома- 

новсем тӗпсӗр шӑтӑка сиктереҫҫӗ-ха сире хӑҫан та пу- 
лин. Ушкӑнпа пурин те ялсене тухма сӗннӗ хам шу- 
хӑшран вара эпӗ чакмастӑп.

— Вӑл ушкӑна пионерсене хугшӑнтарма кирлӗ мар-и 
тата, — сӳннӗ пирусне тарӑхуллӑн чӗртсе ячӗ Яков  
Сидорович. — Пӑх-ха, ӗҫсӗр аптӑракансем тупнӑ вӑл? 
Парти, проф сою з, комсомол, райсовет, райпо, «Сель
хозтехника» пуҫлӑхӗсем ушкӑнӑн-уш кӑнӑн ярӑнса ҫӳре- 
ме тытӑнсан ман кунта кампа ӗҫлес? Ман вӗсене ка~ 
мантламалла! Пуху, канашлу ирттермелле! Парти ыйт- 
нине пурнӑҫлама хушмалла! Пурне те. Ҫук, урӑх итле- 
местӗп. Вӑхӑт... ылтӑнран та хаклӑ.

Крутов пӗрремӗш секретарь пӳлӗмӗнчен тухнӑ чух 
ҫавра сӗтел хушшинче Оманов хаҫат вуланӑ пек туса 
ларать. Пан Христос мӗнш ӗн тухса кайманнине, мӗн 
шӑршласа ҫӳренине ӑнланакан Максим М аксимович  
ун ҫумӗнчен курмӑш пулса иртрӗ. Ҫурӑм хыҫӗнче Ома
нов сӑмахӗсем илтӗнчӗҫ: «Ай-яй тӑна кӗртнӗ ку ача- 
на...» Максим М аксимович, каялла ҫаврӑнса, йышӑну 
пӳлӗмӗнче ларакансем илтчёр тесех кула-кула тавӑрчӗ:

— Пускай же говорят собаки:
«Ай, Моська! Знать, она сильна,
Что лает на Слона».
Ахӑлтатса кулнине чӑтайман О м анов секретарь  

пӳлӗмне кёрсе тарчё. Крутов аллинчи сехечӗ ҫине пӑхса 
илчӗ. Кӗҫех апат вӑхӑчӗ ҫитет, нимӗн те туман-ха.

Парторгсен семинаре хыҫҫӑн тин «Ҫӑлтӑра» кайма вӑхӑт 
тупӑнчӗ. Вӑхӑчӗ тупӑнни-качки ӗнтӗ... Канмалли кунсемпе 
усӑ курма шутларӗ Крутов. Юрать-ха арӑмӗ кутӑнлашмарӗ.

Нумай пулмасть ҫӗнӗрен суйланӑ партбюро секре- 
тарӗ М оисей Семенович Каргин хӑй маҫтӑрланӑ ҫатан 
урапапа Вӑрманкаса килнӗ. Т ы м арсен «газик» ҫук, 
«М осквичӗпе» ҫулла ялтан тухаймаҫҫӗ. Ҫумӑр ҫусан — 
лачака, типӗ чухне — хӑйӑр. Хӗлле путӑк-шӑтӑка ҫут 
ҫанталӑк сапласа якатсан тин чупкалаҫҫӗ унпа. Ҫавӑн- 
па ытларах лашапа ҫӳреҫҫӗ.

Крутов Каргинпа ларса тухрӗ. Лаши лӳппертерех- 
скер, маш ина-трактортан хӑрамасть, мӑн урам тӑрӑх, 
асфальт ҫулӗпе, хуллен анаталла юртать. Вӑрманкас- 
сем , уйрӑмах ача-пӑча, вӗсем ҫине тӗлӗнсе пӑхаҫҫӗ. Ара, 
машина кӑткӑ пек йӑшӑлтатнӑ саманара тӑрантас ки- 
нори пек тӗлӗнтермӗш -ҫке.

Х ӑйсен ҫурчӗ умне ҫитсен Крутов ямшӑка чарма 
ыйтрӗ. Хваттерне кӗрсе тухма ӑна нумай вӑхӑт кирлӗ 
пулмарӗ. Портфельне ирех хатӗрлесе лартнӑччӗ. Арӑмӗн 
тунсӑхлӑ сӑнне ӑш ӗнче пытарса вӑл тротуар вырӑнне 
сарнӑ тим ӗр-бетон лаптӑкӗсем тӑрӑх салтак аттисемпе 
таплаттарса чупрӗ. Ӑна хирӗҫ Нухратов пырать. Кӳрши 
ӑна уплюнккана чӗннӗччӗ.

— Кӑмпа хатӗрлесси пулмасть сан капла? — пуҫне 
пӑркаларӗ Валерий Гаврилович.

— Кайран. Халь васкамалла, колхоза ҫитсе хӑвӑртрах 
пуху иртгермелле.

— Апла хам ытларах татӑп. Ман патра идейӑпа пуҫса 
ҫимелле пулать. Пӗркун кӗтменш ӗн лекет-ха сана. О пе- 
рацийӗ йӗркеллех иртрё, сирӗн пӗр комиссарне ҫӑлса 
хӑвартӑм, киле часах таврӑнаймарӑм. Горячев ӑслӑ, сан  
пек мар, тарман тухса, мана кӗтнӗ. Лайӑх ҫӳре апла.

— Тавтапуҫ.
Крутов тӑрантас кӑрманне кӗрсе ларчӗ. Каргин юна- 

шар ларма килӗш мерӗ, ямшӑк вырӑнне йышӑнчӗ.

— М оисей Семенович? — йӑпӑнсах ыйтрӗ Крутов. — 
Тархасшӑн кунта куҫӑр. Кулса вилӗҫ. Авӑ, ман юлташ 
та хыҫалтан «райком улпучӗ» тесе шӑл йӗрсе юлчӗ. Чӑн 
та ҫынсем тем шутлӗҫ, тем калӗҫ.

Каргин лаш ине чармасӑрах ун ҫумне хирӗнсе куҫса 
ларчӗ. Тӑвӑр пулсан та аптрамасть, халӑхран намӑс мар.

— Камран, мӗншӗн хӑрамалла кунта? — тилхепине Кру
това тыттарса чӗлӗм туртса ячӗ Каргин. — Эпӗр хӑнӑхнӑ та.

— Тӑрантасӗш ӗн м ар-ҫке, — ӑнлантарчӗ М аксим  
М аксимович, — эси р  ларкӑч ҫинче те, эп ӗ улпутла 
кӑрман ӑшӗнче сарӑлса пыратӑп. Ҫавӑншӑн.

— Ун пек ш утласан, маш инӑпа та ҫавнаш калах, 
ш офер руль тытса пырать, эсӗ юнашар е хыҫалта.

— Машина вӑл машина, тӑрантас — урӑхла транс
порт, — каялла ҫаврӑнса пӑхнӑ лашана тилхепепе ҫап- 
тарса илчӗ Крутов. — Ӑҫтан каятпӑр?

М оисей Семенович пушӑ аврипе сулахайри тӑкӑрлӑ- 
калла тӗллесе кӑтартрӗ. Тӳрӗрен мӑн ҫул ҫине часах тухрӗҫ. 
Кустӑрмасем ҫулҫӑпа витӗннӗ шыв кӳлленчӗкӗсене йы- 
вӑррӑн шапӑртатса кӗрсе тухаҫҫӗ. Ҫаралнӑ йывӑҫсем хуш- 
шинче вичкӗн ҫил ирӗккӗн вылять, ҫӑкапа ӑвӑс, хурӑн 
ҫулҫисене ҫӳлелле вӗҫтерсе хӑпартать те уҫлӑха сапса са- 
латать. Вӑрман тӑррине ҫакланма пуҫланӑ хӗвел ҫутинче 
йӑмӑхса вӗсем ҫӗре ӳкеҫҫӗ. Сарлака вӗрене ҫулҫисем ҫеҫ, 
ыттисенчен юлсах, сыштӑшра вӑрахчен ярӑнаҫҫӗ. Ҫил 
самантрах лӑпланать те, вӗсем сасӑсӑр майланса выр- 
таҫҫӗ. Кустӑрмасем вӗҫӗмсӗр ланкашка шуглаҫҫӗ.

Каргин каллех ямшӑк вырӑнне ларчӗ. Тӑвӑрланса 
пырас темерӗ пулас. Кайсан-кайсан лаш ине сылтӑмал- 
ла туртрӗ. Ҫӳрен кӗсре урапа ҫулӗпе хуллен юрттарчӗ. 
Кӗтмен ҫӗртен малти кустӑрма ҫулҫӑ айне пытаннӑ ла- 
кӑма чӑм рӗ, лаш и карт! тур тн и п е ям ш ӑкӑн сурӑх  
тирӗнчен ҫӗлетнӗ ҫӗлӗкӗ Крутов пӗҫ хуш ш ине кӗрсе 
ӳкрӗ. Хуҫи лаш ине вӑрҫса илчӗ:

— Но, канальӑ! Чипертерех! Тӳр ҫулпа чупма пӗлместӗн. 
Ҫитетпӗр, ак, кӗҫех. Ҫырма урлӑ каҫсанах — хамӑр ял.

Ҫӗлӗкне хытӑрах пусса лартнӑ хыҫҫӑн Каргин пӗр 
хушӑ чӗнмерӗ. М оисей Семенович чылай пӗкӗрӗлнӗ, 
ларкӑч ҫинче курпунӗ пушшех палӑрать. Кӗске пин- 
шакӗн тарпа-тусанпа ҫуталнӑ ҫухави айӗнчен йӑрӑмлӑ 
шурӑ кӗпе курӑнать. Ҫӳҫне паян кастарнӑ пулас, хӗрелнӗ 
сарлака ӗн си н ч е  хы рӑнм асӑр ю лнӑ хура п ӗрч ӗсем  
кӑнтарса тӑраҫҫӗ. Ялтан килнӗ ҫы нна апла та капла 
юрать, теҫҫӗ-ш и ҫӳҫ касакансем? Ҫын вӑл хӑть ялти, 
хӑть хулари — пурпӗрех пӗр: ҫӗр ҫынни. Ҫакна тепри- 
сем темш ӗн ӑнланасшӑн мар, ялпа хула халӑхне сӑлтав- 
сӑрах икӗ пая уйӑрма хӑтланаҫҫӗ, хӑйсем ӑҫтан, хӑш 
ялтан ҫӑрӑлса тухнине часах манса каяҫҫӗ.

М ои сей  С ем ен ов и ч  теп ӗр  хут ч ӗл ӗм н е чӗртрӗ, 
тӗтӗмне ҫӑра пӗлӗт пек аяккалла кӑларса ячӗ, хытанка 
кӗске пӳрнисемпе питне эреш мен картинчен шӑлса та- 
сатрӗ, унтан ҫаврӑнса каларӗ:

— Кунтан халь ҫын сахал ҫӳрет. Куратӑн-и, йӗр те 
ҫук. Ҫырми тарӑн тесе мӑн ҫулне аякран турӗҫ, пилӗк 
ҫухрӑм таврарах. Ёлӗкрех, хамӑр тӑрӑхра чукун ҫул хыв- 
нӑранпах, станцӑна ҫакӑнтан тухнӑ. Кунаш кал ҫара 
марччӗ вӑрманӗ. Ҫиллӗ-ҫумӑрлӑ ҫанталӑкра е каҫалапа 
чун ҫӳҫенетчӗ. Э с Тымарта пурӑнман та, пӗлместӗн  
пуль, Хӑлтӑк М акҫӑм ӗсем  астӑваҫҫӗ ӗнтӗ. Сывлӑхӗ 
мӗнле-ха вёсен? Курманни чылай пулать хӑтасене.

— Атте килтех, хурала ҫӳреме пӑрахрӗ, ура ыратать 
тет. Анне вӑрманпромхоз диспетчерскинче ш оферсем- 
пе вӑрҫса «чунне кантарать». Килте ларма шутламасть- 
ха. Эс унта ҫамрӑксене кансӗрлетӗн пуль теп те, ҫук, 
пулӑшатӑп тет. Ӗҫлетӗр-и чун каниччен, ывӑниччен. 
Юрать сывлӑхӗ аптӑрамасть те. Яла пыма хатӗрленетчӗҫ- 
ха вӗсем, — терӗ Крутов ӑна тӑнласах итленӗ май.

Тӳрӗрен илнипе лаша тӑрантаса юмана урлӑлла хирсе 
лартрӗ. «Ах, ҫак выльӑха, вӗрен тен , в ӗрен тен , тӑн 
кӗртсе ҫитерейместӗн» тесе Каргин ларкӑч ҫинчен сикрӗ 
те тилхепине сулахаялла хыттӑн туртрӗ. Максим Мак

симович кайри тӗнӗлрен йӑтса тӑрантаса ҫерем ҫине  
куҫарса лартрӗ. М айлашӑнса каллех малалла кайрӗҫ.

— Тахҫанхине аса илтӗм-ха, — ассӑн сывларӗ М ои
сей Семенович, — эпӗ каччӑ пӳне ҫитнӗччӗ. Атте ялти 
активистсемпе пӗрлешӳллӗ хуҫалӑх тӑвать. Малтан ӑна 
ялсуветне лартрӗҫ, унта нумай та ӗҫлеймерӗ — колхоз 
тесе ят панӑ мӑн хуҫштӑха тытса пыма шанчӗҫ хамӑр 
ялсем. Хӑвӑрах ӑнланатӑр ун чухнехи пурнӑҫа, вӑхӑта. 
Вӑрӑ-хурах ҫак ҫул ҫинче миҫе ҫынна тапӑнса-хӗнесе  
сусӑрлатман-ши? Ман аттене те...

Каргин шалалла пугса кӗнӗ куҫӗсене пӳрне вёҫӗпе 
шӑлчӗ, анаталла юртма пуҫланӑ лаш ине туртса чарчӗ, 
татӑлнӑ калавне малалла сыпрӗ:

— Ман аттене те ҫак ҫырмара вӗлерчӗҫ, Ш упаш - 
кара соцӑм ӑрту ҫӗн терӳҫи сен  слетне кайма тухсан. 
И нҫе ю лмарӗ-ха вӑл вырӑн. Тӑвайккирен ку еннелле  
хӑпарнӑ ҫӗрте, кукӑрта, тӗм хы ҫӗнчен пӑш алпа пенӗ. 
Камне пӗлм ерӗҫ, йывӑҫ ҫи н е хуш аматне-ятне картса- 
ҫырса хӑварман. Таҫти ҫын мар ӗнтӗ, хам ӑрӑннисе- 
мех. Вӑрӑ-хурах пурччӗ, шӑл хӑйраса ҫӳрерӗҫ-ҫӳрерӗҫ  
те вӗсем , хӑйсенне турӗҫ-турӗҫех. Э пир, пилӗк ача, 
аннепе тӑлӑха тӑрса юлтӑмӑр. Эп асличчӗ. Ман ҫине  
тиенчӗ вара ҫем ье йывӑрлӑхӗ. Эх, пурнӑҫ тени , пӗрин  
пыллӑ-ҫуллӑ вӑл, теприн...

Л аш ине Каргин чарса тӑратрӗ, тилхепине ҫамрӑк  
хурӑн вуллинчен ҫыхса хучӗ. Ҫаран хӗрринче, уҫӑ вы- 
рӑнта, вӗтетнӗ алюмини сӑррипе сӑрланӑ ҫӳллех мар 
палӑк хӗвелпе ҫуталса ларать. Ун варрине хӗрлӗ армеец 
тумӗпе ӳкернӗ ҫын сӑн ӳкерчӗкне вырнаҫтарнӑ. Ҫамрӑк 
сӑн-пит, малалла тинкерекен уҫӑ, ҫивӗч куҫ. Салтак 
рамка ӑш ӗнчен тухса ҫиле хирӗҫ чупса каяссӑнах туйӑ- 
нать. Сӑн ӳкерчӗк айне ылтӑн тӗслӗ сӑрӑпа ҫырса хуни- 
не Крутов сасӑпах вуларӗ: «Хӗрлӗ шуҫӑм» колхоз пред- 
седателӗ пулнӑ Семен Кириллович Каргин коммунист. 
Халӑх тӑшманӗсем тискеррӗн :1933 ҫҫ.»

Ю ман ҫулҫисем айӗнче ҫывӑракан паттӑр вил тӑпри 
умӗнче тӑракан Крутовӑн ҫан-ҫурӑмӗ сӑрӑлтатса кайрӗ, 
нервисем туртӑнса кӗлеткене хытарчӗҫ. Тӑрантас ҫине  
ларсан иккӗшӗ те чӗнмерӗҫ, шухӑша путрӗҫ. Ҫырмари 
ҫул аялалла кукӑрӑлса анать, ытла та тарӑн. Айлӑмра 
ӳсекен чӑрӑшсем шӑпах ҫыранпа тан. Йӑтӑнса аннӑ кӗпер 
ҫумӗнчен лашана сиктерсе каҫрӗҫ те тӑрантас ҫинчен  
анса утрӗҫ. Тӑвалла хӑпарса ҫитсен вӗтлӗх пуҫланчӗ. Кар
гин ҫанталӑк ҫинчен калаҫма пуҫласан Крутов ӑна чар- 
сах пӳлчӗ. Татӑлнӑ калава унӑн малалла итлес килчӗ.

— Атге вил тӑпри умӗнче темшӗн асатте аса килчӗ, — 
терӗ Каргин. — Курасса хам курман та ӑна, асанне  
пӗрмай каласа паратчӗ. Асанне ман вырӑс хӗрӗ пулнӑ, 
асатте Д онбасра шахтӑра ӗҫленӗ чухне вӑл ӑна качча 
тухнӑ. Граждан вӑрҫинчен асатте таврӑнайман, асанне 
унӑн Хӗрлӗ Ялав орденӗпех пурӑнса ӗмӗрне иртгерчӗ. 
Эх, пурнӑҫ... Пӗрин савӑк вӑл, теприн... тарлӑ куҫҫульлӗ.

— Савӑк пурнӑҫ ҫынни вӑл, — калаҫӑва кӗчӗ Кру
тов, — пӗччен ҫы н, халӑх хӑватӗнчен хӑракан, халӑ- 
хран аякра тӑракан мӗскӗн. Хӑйсӗр пуҫне унӑн савӑклӑхӗ 
никама та кирлӗ мар. Пурнӑҫра, халӑх асӗнче юлмалӑх 
тарӑн йӗр хӑвараймаҫҫӗ унаш каллисем, вӗсенчен н и 
кам та вӗренмест, вӗсене никам та хисеплемест. Сирӗн 
аслаҫупа аҫунах илӗпӗр. Вӗсем хӑйсен савӑклӑхӗшӗн мар, 
телей лӗ, ирӗклӗ сам анаш ӑн, нихҫан сӳнм и хӗвеллӗ 
пурнӑҫш ӑн кӗреш нӗ. Вёсен паттӑрла, усӑллӑ ӗҫӗ, хи- 
сеплӗ ячӗ халӗ те ҫамрӑксен хӗрӳлӗхӗнче, кӗрешӗвӗнче. 
Ҫ ам рӑк сем  вёсен  тӗсл ӗх ӗп е  ҫав ӗҫе  малалла илсе  
пыраҫҫӗ, вёсен ячӗпе ҫӗнтереҫҫӗ. Тарлӑ куҫҫуллӗ пурнӑҫ 
савӑнӑҫӗ уйрӑм ҫы нсен  савӑк пурнӑҫӗнчен миҫе хут 
вӑйлӑраххине нимпе те виҫсе кӑтартма ҫук.

Каргин каялла пӑхса пырса ывӑнчӗ пулас, М ак
сим  М аксимович ҫум не кӗрсе ларчӗ, пуҫне кӑтӑрт- 
кӑтӑрт хыҫрӗ:

— Ӑнта... Пур ҫав савӑк пурнӑҫ шыракансем, янтти- 
пе тӑранса пурӑнакансем , вӑрӑм укҫа ш ы ракансем.

пирӗн ялта та пур. Колхоз ӗҫне хутш ӑнмаҫҫӗ вӗсем, 
к о л х о зӑ н н е  в ӑ р л а ҫҫӗ , с а н р а н  капӑр  т у м л а н а ҫ ҫӗ , 
ҫи еҫҫӗ-ӗҫеҫҫӗ, санранах вӑрттӑн кулаҫҫӗ. П ирӗн кӗсьене  
ҫаратниех пулать те ҫав, тульккӑ хурми урӑх. П редсе- 
дателех ирӗке ячӗ халӑха, пӗтерчӗ пире. Юратать М а- 
минов савӑк пурнӑҫа. Аслӑ Каҫал енчи хиртен куҫса 
килнӗскер, вӑрман пуянлӑхӗнче тымарланчӗ, Тымар 
патши пулса кайрӗ.

Крутов ӑна хирӗҫлерӗ:
— Нимле савӑк пурнӑҫа та курмастӑп эп унӑнне. 

Вӑл хӑть те мӗнле чаплӑ кермен каплантарса лартнӑ 
пултӑр. Кашни кун мухмӑр чӗртсе асапланакан хӑйне 
валли те, халӑх валли те ыррине нимех те тӑваймасть.

— Ҫапли ҫапла та, пурпӗрех вӑл хӑйне савӑк ты- 
тать, вӑхӑтлӑха та пулин.

— Тыттӑр, эсир каланӑ пекех, вӑхӑтлӑха ҫеҫ. Уншӑн 
пулсан, ик айкки те тӑвайкки.

Пынӑҫем йывӑҫсем вӗтелчӗҫ, шӗшкӗлӗхе куҫрӗҫ. Кӗҫ 
уй та курӑнса кайрӗ. Лаша анаталла хӑваламасӑрах юртгарчӗ, 
кӗр аки тунӑ ҫӗре ҫитсен чуппине чакарчӗ. Хура ана 
урлӑ сиктеркелесе каҫнӑ хыҫҫӑн ҫеремлӗхе тухрӗҫ. Са- 
май сарлака улӑх инҫене тӑсӑлать. Ун варрипе хӑвалӑх- 
па пӗркеннӗ пӗчӗк юхан шыв каллӗ-маллӗ пӑркаланса 
васкамасӑр вӑрманалла шӑкӑртатать. М иҫе кукӑр-ши 
унӑн? Тӑсарах янӑ пружина пек.

— Ҫӗлен улӑхӗ, — пӗлтерчӗ Каргин, — эпир ҫамрӑк 
чух шывӗ тулличчӗ, арм ансем  пурччӗ, хӑвалӑхӗ те 
ҫӑраччӗ. Ҫӗлен нумайччӗ. Ш ывӗ ҫӗлен пекех авкаланса 
юхать те, ҫавӑнпах ял пуҫласа яракансем Ҫӗлен улӑхӗ 
тенӗ пуль. Арман хуҫи сен е хӑш н е-п ӗр н е айӑпсӑрах  
пӗтерчӗҫ. Вӗсем  Ҫ ӗпӗртех ҫӗрчӗҫ. А чисем ... ачисем  
таврӑнчӗҫ. Ҫ уралнӑҫӗрҫинех. Э пирте пурӑнатпӑр. Вӗсем 
те. Эпир те аттесене аса илетпӗр. Вӗсем те. П ирӗнш ӗн  
каш нинш ӗн атте-анне ҫывӑх-ҫке. Халӑхшӑн ҫеҫ, халӑх 
ятӗнче ҫеҫ урӑхларах.

М ои сей  С ем ен ови ч  ӳслӗк  аптӑратнипе калаҫма  
чарӑнчӗ. Сурчӑк сирпӗтес мар тесе пуҫне Максим Мак
симович енчен пӑрчӗ. Каллех Крутов умӗнче — кур- 
пунланнӑ шӗвӗртерех кӗлетке. Хытӑ ӳсӗрнипе унӑн хул 
пуҫҫийӗсем  ҫӳлелле сиксе илеҫҫӗ, вара ун чухне вӑл 
тӳрленет, пысӑкланнӑ пек туйӑнать. Ӳслӗк иртсе кайнӑ 
хыҫҫӑн калаҫу малалла тӑсӑлчӗ.

— Пурӑнни качки, ӳслӗк кӑкӑра тӑпӑлтарать. Те турт- 
ни, те тем амакӗ пӗтерет. Вӑт, эпир те, вӗсем те пурӑ- 
натпӑр, терӗм-ҫке. Пурччӗ пирӗн ялта Нил ҫӗрме пуян, 
Миров. Ӑҫтан-муртан куҫса килнӗ кунта, эпир ӑна пӗлмен.

— Ячӗ те, хушамачӗ те пит интереслӗ, — чӑтаймасӑр 
ыйтрӗ Крутов.

— Ҫапла ҫав, леш , А фрикӑраччӗ-и-ха, Нил текен  
юхан шыв пурччӗ?

— Ҫурҫӗр Африкӑра, арабсене тӑрантарса усракан 
пуян юхан шыв.

— Африк Нилӗ ҫут ҫанталӑк пуянлӑхӗ. Ҫапла пуль? 
Ҫ ы нна ырӑ тӑвать, савӑнтарать. Ку Нил халӑхран  
ӗметчӗ, халӑхран хӑпӑтатчӗ, хатӑхпа пуятчӗ. Халь тин 
пуҫа пырса кӗчӗ. Ячӗ — Нил, хушамачӗ Миров.

— Аш ш ӗ-амӑш ех унӑн тӗнче пуянлӑхне ҫавӑрса илес 
шухӑшпа пурӑннӑскерсем ӗнтӗ, хӑйсен хӑватлӑхне ят- 
хушаматра та палӑртса хӑварнӑ.

Каргин пуҫа пӑркаласа ӗххӗм-ӗххӗм турӗ, тилхепе 
вӗҫне ларкӑч умӗнчи тимӗр хӑлӑпран яваласа хучӗ.

— Хайхискерӗн, Нилӑн, Ҫӗлен улӑхӗнче виҫӗ шыв 
арманӗччӗ, вӑ-ӑн унта, ял пуҫӗнче, катка-пичке са- 
вӑчӗччӗ. Мӗн чул тар тӑкман пуль унта пирӗн ял ҫы н- 
нисем? Совет влаҫӗ М иров Н илсене хӗстерчӗ, асма па- 
марӗ. Раскулачить турӗҫ. Уншӑн аттене айӑпларӗҫ. Ай, 
урчӗҫ. Ш айкки нумайччӗ вёсен, вӑрман чӑтлӑхӗнче сук- 
кӑрланса пурӑнакан йӑх-ях. Уй куҫлӑ, вӑрман хӑлхаллӑ 
теҫҫӗ. Халӑх куҫӗ курнах, халӑх хӑлхи илтнех пуль ҫав 
атте пирки. Ҫавсенех калатчӗҫ. Ачи пурччӗ, Тит. Манпа 
тантӑшах. Улатӑрта вӗрентетчӗҫ ӑна. Яла каникула килетчӗ

те пире тӗлӗнтеретчӗ. Арманӗсем юхӑнса пӗтрӗҫ. Катка- 
пичке савӑчӗ вырӑнне артель турӗҫ. Вӑн, халь, ещ ӗк  
ҫапмалли ҫӳхе хӑма ҫураҫҫӗ, ҫункав хатӗрлеҫҫӗ. Муска- 
ва пӑхӑнаканскер.

Тичӗ вара, ашшӗ вилнӗ хыҫҫӑн, 1962 ҫулта, Ҫӗпӗртен  
яла таврӑннӑччӗ. Ун чухне эпӗ колхоз председателӗнчеччӗ. 
«Ӗҫе кӗрӗш м е, сана пулӑш ма килтӗм», — тесе шӑл 
йӗрет. Район центрӗнче йӑва тупрӗ, ӑшӑ, пуян вырӑн, 
халӗ — райпо председателӗнче. Райком членне те суй- 
ланӑччӗ. И ртнинче тӗл пултӑмӑр та, манран кулать: 
«Председательте ӗҫлерӗн-ӗҫлерӗн, фуфайка хывса курай- 
марӑн, кил хам пата, склада илетӗп, пуйтаратӑп». «Эп хам 
алпа ӗҫлесе хам вӑйпах пуятӑп, мана ялта фуфайкӑпах лайӑх, 
ӑшӑ», — терӗм. Вӑл каллех: «Эп сана кӳрентерме мар, пу- 
лӑшас шугпа, пӗр ялтан-ҫке, ентешсем», — тет. «Ҫук, — 
тесе алӑ султӑм, — пёр ялтан пулсан та пӗр кугран мар, 
пӗр тантӑш пулсан та пӗр компани мар».

Максим Максимович тӗлӗнсе ыйтрӗ:
— Тӑхтӑр-ха, тӑхтӑр, райпо председателӗ пирӗн  

М иров мар-ҫке?
— М иров мар ҫав, тоттӑ, М илов.У лӑш тарнӑ вӑл 

аш ш ӗн хушаматне. Ачи аш ш ӗш ӗн хурав мар теҫҫӗ те... 
Ю нӗ пӗр пулсан, ҫав ен ӗп ех каять ҫы н, ултав, пу- 
янлӑх ҫулӗпе. Тит Нилович Милов халь, тен, ашшӗнчен  
пуян ҫын. Вӑрманта ашшӗсем пытарса хӑварнӑ ылтӑншӑн 
килнӗ тет-и Тит?

Каргин председательте икӗ хутчен те ӗҫленӗ. Вӑрҫӑ 
вӑхӑтӗнче хытӑ ш ӑннипе чирленӗ, ӳпкине амантнӑ, сивӗ 
«парни» йӑшӑлтатма, чӗрӗ ӳт-тире тирме пуҫланӑ, мат- 
турскерне вырӑн ҫум не пӑталанӑ. Вара унӑн йывӑр 
хӑмӑта вӑхӑтлӑха хывса урӑххине пама тивнӗ. Сывалнӑ 
хыҫҫӑн ял халӑхӗ Каргина ҫак ӗҫе ҫӗнӗрен кӳлнӗ. Йы- 
вӑрлӑха тӳсме хӑнӑхнӑскер вӑл тар тӑксах, пуҫ ҫӗмӗрсех, 
нервӑсене ватсах пӗр вырӑнта нумай ҫул хушши тапӑр- 
татса тӑнӑ хуҫалӑха тапратнӑ. Кӗпер леш пуҫӗнче лаш и
не чарсах ун пирки Крутова кӗскен пӗлтерчӗ вӑл:

— Ҫ ӗлен улӑхӗ ӗлӗк Нил йышши ҫӗлен сен е тутӑ 
парса тӑратчӗ. Колхоз тусан сӗт те, аш та, ҫӑкӑр та ыт
ларах ҫак улӑхран тухатчӗ. Хальхи пек марччӗ те ҫав...

Каргин ассӑн сывласа ячӗ, кӑткӑ тӗмисем ҫине хур- 
лӑхлӑн пӑхса илчӗ, яланхилле пуҫне пӑркаларӗ:

— Ҫӗр ҫинчи ҫӑпан. Ш ӑкӑри вӗт. Курӑк ӳсет-и унта? 
Вӑрҫӑ хыҫҫӑн та нумайччӗ вӗсем. Тасатнӑччӗ, пӗр тӗмӗ  
хӑварманччӗ. Ял халӑхне, ачи-пӑчине, ватти-вӗттине 
пӑхмасӑр илсе тухрӑм улӑха. Кӑткӑ тӗм исене кӗреҫепе  
касрӑм ӑр, ҫӗр е  т и к ӗс л е р ӗ м ӗ р , хы ҫҫӑн  курӑк акса  
хӑвартӑмӑр. Ӳсрӗ, ҫаран пулчӗ. Ю хӑннӑ арман пӗвисене 
лайӑх пӗвелерӗмӗр. Хальхи пек каласан, культурӑллӑ 
ҫаранах пулчӗ.

Пасартан пасара, ялтан яла ҫӳресе те ӑратлӑрах ӗн е- 
сем шыраттӑмӑр. Ярославль облаҫне кайса пӑрусем ту- 
янса килтӗмӗр. Колхозӑн укҫи ҫук та, халӑхран пуҫтар- 
тӑмӑр. Чаплӑ ферма тунӑччӗ. Савӑнсах ӗҫлетгӗмӗр. Каш- 
ни ӗнерен тӑватӑ пин литр сӗт сӑвакансем те пурччӗ. 
Маруҫ амӑшӗ чи малтаччӗ. Ҫавӑнпа ӑна Мускава выстав- 
кӑна ятӑмӑр, депутата суйларӑмӑр, Раҫҫейӗн аслӑ С о- 
ветнех. Ш ел, нумай пурӑнаймарӗ... Ҫӗрне те аванах пӑхса 
тӑнӑ, тислӗкне те тӑкнӑ, м инералне те панӑ. Халӑх 
ӗҫлетчӗ, хальхи пек ирӗке пӑхмастчӗ. Ҫ емье уксах- 
чӑлахсӑр пулман пекех, карма ҫӑвар, кахал-наян, ша
лаш таврашӗ пирӗн те пулнӑ, халӗ те юлнӑ вӗсем. Ҫав- 
семпе тытӑҫма тиврӗ. Сывлӑхӗ хавшарӗ. Операци тӳссе 
иртертӗм. Ҫулталӑк ытла шур халатлӑ ҫы нсен ҫепӗҫ  
сӑмахӗпе те эмелпе пурӑнтӑм. Пульницаран таврӑнсан 
та ытла ҫӑмӑллинех туймарӑм. Хайхи асар-писер ялта пуҫ 
ҫӗкленӗ. «Чирлӗ, колхоза туртаймасть!» — тесе ҫухӑрма 
пуҫларӗҫ. Ҫавӑн чухне илсе килчӗҫ те Аслӑ Каҫал енчен 
Маминова. Мургаев ӑна ман вырӑна хӑй лартса хӑварчӗ.

— Ларать халь, — куҫ айӗн пӑхса илчӗ Крутов.
— Лармасть, выртать, — тарӑхса хуравларӗ ямшӑк.
— Пирӗнтен инҫех мар, вӑрман варринче Авруй тата 

Хурашур ялӗсем пур. Районти пуҫлӑхсем ҫавсен е тӗксе

панӑччӗ пире эп  председательте чухнех. Такам пуҫӗпе 
пирӗн «Хӗрлӗ шуҫӑм» колхоза «Ҫӑлтӑр» ят партарчӗҫ.

— М ана «Хӗрлӗ шуҫӑмах» лайӑх пек. Ш уҫӑм ҫутин- 
чех аван пулнӑ та сире...

— Ҫапли ҫапла та, халь ӗнтӗ ирхи ш уҫӑм-ш урӑм  
пуҫӗ те хура пӗлӗтпе хупланчӗ, ҫӗнӗ ҫӑлтӑрӗ те халӑх 
куҫӗнчен ҫухалса пырать.

4
Вӗсем клуба ҫитнӗ ҫӗре тӗттӗмленчӗ. Пухӑва темиҫе 

ҫын пынӑ. Крутов кашнине алӑ парса тухрӗ, унтан пар- 
торгпа пӗрле коммунистсен списокне тӗрӗслерӗ. Кар
гин ӑна пурин ҫинчен те кӗскен ӑнлантарса пачӗ. Парт- 
организаци ватӑлнӑ. Ҫамрӑксем ҫукпа пӗрех. Ытларах 
пайӗ — пенсионерсем.

— Эп те йӳтерӗм, ҫитменнине тата чирлӗ, — терӗ 
Каргин. — Пӗлӳ те ҫитмест. Хӗрӗхмӗш-аллӑмӗш ҫулсем- 
пе танлаштармалли ҫук паянхи пурнӑҫа. Нумай пӗлмелле, 
нумай вӗренмелле. Ҫулталӑка чӑтайӑп-и е чӑтаймӑп...

Максим Максимович ӑна лӑплантарчӗ, йывӑр пул
сан та май килнӗ таран ӗҫлеме ыйтрӗ. Каргин комму
нистсен тивӗҫне пурпӗрех ячӗшӗн мар, пӗтӗм чун-ха- 
валӗпе пурнӑҫлассине ӑнланать инструктор. Пуху кун 
йӗркинченех палӑрать вӑл. «Парти Уставӗ ыйтнине эсӗ  
м ӗн л е  п у р н ӑ ҫ л а с а  п ы р атӑн ?»  — акӑ м ӗн л е  кун  
йӗркинчен тытӑнать ҫӗнӗ секретарь ӗҫе. Тепӗр ыйтӑвӗ — 
ял хуҫалӑхӗнчи техника аталанӑвӗ енӗпе колхоз умӗнче 
тӑракан задачӑсем ҫинчен. Кун пирки нумай пулмасть- 
ха райком пленумӗнче сӳтсе явнӑччӗ. Унта тымарсене 
хытах лекрӗ. Ҫавӑнпа Крутов ҫак ыйтӑва мала лартма 
сӗнчӗ. Коммунистсем хирӗҫлемерёҫ.

Докладне М аминовӑн тумаллаччӗ. Председатель тем 
мӑнкӑлтатрӗ-мӑнкӑлтатрӗ те, вырӑна лак ларчӗ. Крутов 
пӗлнӗ тӑрӑх, тракторсемпе механизмсен усӑ курас шайӗ 
колхозра хӗрӳ тапхӑрсенче те гектар ҫурӑ кӑна. Хуҫалӑх

23



ӗҫне хывнӑ кашни тенкӗ сакӑр вунӑ пус ҫеҫ усӑ панӑ. 
Тыр-пулпа ҫӗр улми туса илес ҫӗре каякан ӗҫ вӑйӗ тата 
тӑкакӗ район кӑтартӑвӗнчен те пысӑкрах. Уй-хире тислӗк 
кӑларасси ҫулсерен чакать. Ф ермӑсенчи ӗҫе ҫӑмӑллат- 
маҫҫӗ. М ӗн пирки? Кам айӑпӗпе? Уҫса парасчӗ хӑть 
пӗрин сӑлтавне те пулин. Иртнинче те ҫавсене пӗлес 
тесе Крутов председательпе хӗрсех калаҫрӗ. М аминов 
Волковпа вӑрҫатчӗ. Ун шучӗпе тарӑнварсене техника 
нумай параҫҫӗ, минералпа чыхӑнтараҫҫӗ-мӗн. Максим 
Максимович кайран юриех тӗрӗслесе пӑхрё. Айӑпне ҫын 
ҫине йӑвантарни ҫеҫ иккен. Юлашки пилӗк ҫул хуш- 
ш инче «Ҫӑлтӑр» «Ш урӑмпуҫӗнчен» ытларах трактор, 
ком байн, автомаш ина туяннӑ патшалӑх ш учӗпе, ҫав 
хушӑрах техникине тарӑнварсенчен нумайрах списать  
тунӑ. «Ш урӑмпуҫӗнче» техникӑна «маш ина тасалӑха, 
сӗрсе тӑнине юратать» текен тӗллевпе пӑхса тӑраҫҫӗ 
пулсан, «Ҫӑлтӑрта» маши на-трактор паркӗ тимӗр-тӑмӑр 
масарне аса илтерет. Тарӑнварта механизатор ялти тӗп 
ӗҫчен пулса тӑнӑ, Тымарта — трактор-автомаш инӑпа 
килти пек хуҫаланакан . П аллах, тарӑхтарать ӗнтӗ  
йӗркесӗрлӗх. Акӑ Каргин мӗн калать:

— Ҫерки Тимахвич пире юрласа пачӗ-ха, хӗлӗхсӗр  
с ӗ р м е  к уп ӑс  п ек ех . К ун й ӗр к и н ч и  ы й тӑв н е ҫ е ҫ  
кӗтессинчен те тӗкӗнмерӗ. Халӑх тӑрӑшнӑ чухне эпир  
ҫапла намӑс курнӑ-и? Мускав таран янӑранӑ! Хам та 
эп ял хуҫапӑх выставкине кайса килнӗччӗ. Пуҫпа шухӑшла- 
са пӑхӑр-ха, юлташ сем. С ъезчӗ, пленумӗ, канашлӑвӗ 
пирӗн валли те хут йышӑнать пуль? Эпир ҫапла пӑла- 
хая персе выртӑпӑр, тата теприсем  тупӑнӗҫ пирнеш - 
келлисем... Кам пурнӑҫлать вара Мускавпа Ш упашкар 
каланине? Кам ҫӳлтен ҫӑкӑр пӑрахса парӗ пире? Чӗр 
мӑшкӑл вӗт. Х ӗлӗн-ҫӑвӗн ӗҫлен те, кутӑрланан-кутӑр- 
ланан та, кӗр ҫитсен тыррине кутамккапа меклеттерсе 
таврӑнан. Укҫи пӗрре лавккана кӗрсе тухмалӑх ҫук. Кам 
айӑплӑ ҫакӑншӑн? Ман шутпа, колхоз пуҫлӑхӗ Сергей 
Тимофейч. Пулӑ яланах пуҫӗнчен ҫӗрет.

Куҫран каланине чӑтаймасӑр М аминов чӗрре кбчӗ:
— М оисей Семеновичне, снашӑтӑ, те ылтӑн шывӗпе 

сӗрнӗ. Тахҫанхи вӑл, ахаль лайӑх пек. Суйлама мана, 
снаш ӑтӑ, хӑвӑрах суйланӑ. И рӗксӗрех кӗрсе ларман  
пуҫлӑх вырӑнне. Ҫапла-и, халӑх?

— Тӗп-тӗрӗс! — илтёнчӗ Тан Ваҫлин мухмӑрла сасси. — 
Сергей Тимофейчпа пурӑнма пулё-ха.

— «Шурӑмпуҫпе» танлашасшӑн эсир, — сывлӑш ҫавӑр- 
са янӑ Маминов, чееленсе, ҫиеле тухма хӑтланчӗ. — «Кая 
ю лакан х у ҫ а л ӑ х с е н е  — м а л т и сен  р етн е!»  т ек ен  
ч ӗн ӗв е, снаш ӑтӑ, м антӑр-и? П артин ҫав ч ӗн ёвӗп е, 
снаш ӑтӑ, хӑпарса кайрё те Кириллов. К айран, В ол
кова суйласан , техник ине те, удобр ен и н е те йӑлтах 
унта тӑкрёҫ. П ире, снаш ӑтӑ, унаш кал пуҫран шӑлман. 
М ана ҫи н и п ех  ёҫ тухмасть.

Ана итленӗ май Максим Максимович хӑй «Ш урӑм- 
пуҫёнче» ӗҫленё вӑхӑта аса илчӗ. Аммиак шывӗнчен пурте 
хӑратчӗҫ, пустуй укҫа тӑкатпӑр тесе илесш ӗн марччӗ. 
Тарӑнварсем вара йӑлтах хӑйсем патне турттарчӗҫ, ҫап- 
лах ҫӑкӑрлӑ пулчӗҫ.

— Ҫерки Тимахвич! — илтӗнчё Люда Белован ҫинҫе- 
рех сасси. — Эпир халь чи кайрисем, апла сире те ҫав 
чӗнӳ кирлӗ пуль?

— Ыйтатпӑр-ха, снашӑтӑ, пулӑшма, — тавӑрса каларӗ 
Маминов. — Мургаев, снашӑтӑ, сӑмах пачӗ. Пирӗншӗн те 
чӗнӳ кӑларӗҫ, снашӑтӑ, пулать, пурте пулать.

Каргин тарӑхсах кайрӗ:
— Чёнӳ, пулӑшу, тет. Пустуй япала мар-и? Ним те 

кирлӗ мар пире, шӑршӑнтарнӑ пушӑ ҫеҫ кирлӗ ҫурӑм тӑрӑх. 
Ҫирӗм тӑваттӑмёш съезд халӑха чӗнӳ кӑна мар, ял хуҫа- 
лӑхне аталантармалли питӗ анлӑ малашлӑх палӑртса пачё. 
Ҫавна пурнӑҫлассишӗн ҫине тӑмалла ҫеҫ. Кам сӑмах илет?

Пуху тин кӑмӑллӑн уҫӑлса кайрӗ. Калаҫу ҫивӗчленнӗ 
май, иккӗмӗш ыйту ҫине куҫма пуҫларӗҫ, айӑплисене 
питлерӗҫ. Тан Ваҫлине те ярса илчӗҫ, ӗҫн ӗш ӗн , ёҫе  
япӑхтарнӑшӑн, вӑрман сутги тунӑшӑн вӑйлах ҫунтарчӗҫ.

— И лтетӗн-и, Сергей Тимофейч? — председатель  
енне пӑхса пӗчӗк ача пек йӑлӑнчӗ вӑл. — Халӑха мӗнле 
астарса ячӗ Каргин? Секретаре суйласа ыр турӑмӑр та 
ӑна, халь хамӑра хӗстерет, ком м унистсене ман енне  
хаяр йытта вӗслетсе янӑ пек вӗслетсе ячӗ. Э п, мӗн, ахаль 
колхозник-им  сирӗнш ӗн? Всю ш , штатнӑй, бригадир. 
Ӗлӗкхипе, хамӑр уйрӑм колхоз чухнехипе танлаштар- 
сан-и ... Сергей Тимофейчпа тан ҫын эп . Пӗр тан...

Максим Максимович шучӗпе пуху япӑх мар иртрӗ. 
Парторганизации кӗрешӳри хастарлӑхӗ пӗтсех ларман- 
ха. Ҫав хастарлӑх вутне хӗмлентермелле, ҫулӑмлантар- 
малла ҫеҫ. Вӗри кӑвайт айне вуттине хурса хӗрӗвне  
йӗркелесе тӑраканни пур халӗ: М оисей Семенович куҫа 
тӗтӗм кӗресрен хӑраса хӳтлӗхе пытанас ҫук.

Ш ӑмат кун Максим Максимович парторгпа пӗрле 
каҫченех ял хуш ш инче пулчӗ. Чи малтан вёсем ме.ха- 
низаторсемпе тӗл пулма шутларӗҫ. Анчахта мастерскойра 
Алеша Каргинсӑр пуҫне никам та ҫукчӗ. Каччӑ радиа
тор улӑштарма пуҫланӑ.

— М оисей пичче, йӑлӑхрӑм эп , — гайка уҫҫине аяк- 
калла печӗ вӑл. — Пӗтерчӗҫ трактора. Ҫӗнӗскерне вӗт, 
виҫӗм ҫул илнӗскерне, ҫӗрле вӑрмантан йывӑҫ сӗтӗрсех  
тӗп турӗҫ. Ҫӗркаҫ, вӑн... Хӑй халь ӳсӗр выртать. Ман... 
Пӑрахап та каяп Ш упашкара. Ни тырри тенӗ пек, ни 
укҫи... Пӳрт лартмалла. Мӗнпе?

И рӗке си с н ӗ  м ехан и заторсем  колхоз техн и к и п е  
килти ӗҫ  хатӗрӗ пек усӑ кураҫҫӗ. Ҫ ӗр ӗп е  калӑмра 
ӗш еннӗскерсем  тӑр кӑнтӑрлах минтер хураллаҫҫӗ. Але
ша Каргин пек тӳрӗ кӑмӑллӑ ҫамрӑксем сахалтарах. Вӑл 
та, авӑ, ҫурӑлса каясла тарӑхнӑ. Калаҫу вӑхӑтӗнче каччӑн 
кӑмӑлӗ кӑштах ҫаврӑнчӗ.

— Сана эп халь, Алюш , хам куҫран вӗҫертместӗп, 
ултав ҫулӗпе ямастӑп. Пёр кунах партие илес пирки 
калаҫнӑччӗ, рекомендаци паратӑп, тенӗччӗ. Ыран пыр, 
ҫы рса хур ӑп , — уйрӑлнӑ чух ҫур ӑм ӗн ч ен  лӑпк аса  
хӑварчӗ ӑна Крутов.

Ҫула май тепӗр ш оферпа калаҫса пӑхрӗҫ. Ку партор
га хирӗҫлерӗ. «Баранка алӑра, кустӑрма ҫаврӑнать, хырӑм 
тутӑ, ҫи-пуҫ лайӑх, пурӑнӑпӑр-ха мӗнле те пулин ун- 
сӑрӑнах, партиецсем  камсем пулнине ш утсӑр лайӑх  
пӗлетпӗр, — тавӑрса хучӗ вӑл, кулкаласа.

Алеша Каргинсӑр пуҫне сысна ферминчи икӗ хӗр 
вӗсемпе килӗшрӗ, ӗне сӑвакансенчен тепри шухӑшла- 
са пӑхма шантарчӗ. «Ҫӑлтӑр» парторганизацийӗш ӗн ку 
малашне чӗрӗ шыв сапнӑ пекех пулӗччӗ. Унччен Кру
тов кунта тата килсе кайӗ-ха. «Ш урӑмпуҫӗнче» чухне 
ҫамрӑксене партие кӗме мӗнле хатӗрленине вӑл ман- 
ман-ха. Заявлени ҫырнӑ ҫын ҫумне п ӗр -п ӗр  к о м м у 
ниста ҫирӗплетнӗ хыҫҫӑн та ӑна хӑй тепӗр хут тӗплӗн  
тӗрӗслетчӗ. Устава мӗнле пӗлет вӑл. П роф ам м ӑна епле 
ӑнланать. Парти политикипе такӑнмасть-и? Чи малтан 
ҫак ыйтусемпе шӗкӗлчетчӗ вӗсене. Кам та пулин начар- 
тарах п ӗл н и н е туй сан  ӑна хӑйпе ю наш ар лартсах  
вӗрентетчӗ. Ҫавӑнпа вӑл райком бюровӗнче пӗртте намӑс 
курман. «Сан ҫы ннусене итлеме кӑмӑллӑ, экзамен тыт- 
тарма пӗлетӗн вара», — мухтатчӗҫ ӑна райкомра.

Ҫак ӗҫре Крутова яланах пӗр сӑлтав тӗлӗнтерет, ху- 
шӑран... хытах шухӑшлаттарать. Х ӑш -пӗр парторгсем  
ҫынна заявлени ҫыртараҫҫӗ те ун ҫинчен мансах каяҫҫӗ. 
Пухура ӑна партие илнӗ пекки тӑваҫҫӗ, райкома ҫите- 
реҫҫӗ. Лешӗ К П С С  Уставӗ мӗнне те, Программине те 
лайӑх пӗлмест. Пурпӗрех тӗртсе кӗртсе яраҫҫӗ партие. 
Крутов бюрора миҫе хутчен ӗнтӗ пӗрешкел сӑмах ил- 
тет: «Парзие илнӗ ятпа саламлатпӑр сире... юлташ. Юлаш- 
кинчен пӗр сӗнӳ паратпӑр: сирӗн Уставпа П роф ам м ӑ- 
на тӗплӗнрех вуламалла, лайӑхрах пӗлмелле». Крутов 
шухӑшланӑ тӑрӑх, Уставпа П роф ам м ӑна малтанах ӑса 
хывман ҫын билет илнӗ хыҫҫӑн тин пуҫа ҫӗмӗрсе ла- 
рать-ши вӗсемпе? Темле ҫав. Унашкалли ҫӗрте пӗр ҫын 
тупӑнӗ. Те ун фермӑна утмалла, те сухана васкамалла...

Парти м ӗн н е ӑнланм асӑрах партие к ӗр ек ен сен е  
хӗрхенет вӑл. Кӑмӑлӗ те пысӑк пуль вёсен коммунист

пулмашкӑн, парти те ҫывӑх пуль вӗсемш ӗн. Анчах та 
хӑш -пӗр секретарьсен, парти ӗҫлевҫисен айӑпӗпе вӗсем  
«ӑнланусӑр коммунистсем» пулса юлаҫҫӗ. Вӗрентмелле 
ҫеҫ вӗсене. Ун чухне ҫын бю рона ҫирӗппӗн, хӑрамасӑр, 
хӑйне хӑй шанса пырса кӗрет. Атту, тӑраҫҫӗ пуҫа чиксе, 
айӑпа кӗнӗ ҫын пек. Ҫӑвара шыв сыпнӑ, тейӗн. Рай- 
комра ӗҫлекенсене намӑсах ҫакӑнш ӑн — инструктор- 
тан пуҫласа пӗрремӗш  секретарь таранах.

Уставпа Программӑнатӗплӗн пӗлмен коммунист чӑн- 
чӑн партиец мар. Ӑна Крутов бюрора тахҫанах ҫирӗплетсе 
каланӑ. Ҫавӑнпа яла килсе вӗсене хӑй тӗрӗслет, экзамен  
тыттарать, партии чи хаклӑ та чи хӑватлӑ докуменчӗсене 
ӑнланма, чӗрепе туйма пулӑшать.

Каргинсем патӗнче икӗ каҫ выртрӗ вӑл. Тымартан 
ҫуранах таврӑнчӗ. Ҫула май вӑрманта юман йӗкелӗ пуҫ- 
тарчӗ, пилеш сапакисем татрӗ. Чӳречерен пӑхса тӑра- 
кан арӑмӗпе ачине Макҫӑм пӗве урлӑ каҫсанах асӑр- 
харӗ. Хӑй пӳрт патнелле ҫитнӗ ҫӗре иккӗшӗ те урама 
тухнӑ. Борис, пӗчӗк урисене урлӑ-пирлӗ ҫапӑнтарса, 
аш ш ӗне хирӗҫ чупать, ун ытамне кӗрсе ӳкет. Маруҫ 
ывӑлне кӑшт кӗвӗҫенҫи те пулать. Борис вырӑнне хӑйӗн 
уртӑнас килет те упӑшкин мӑйӗнчен... Макҫӑм ӑна Кар- 
гинсен кучченеҫне, пуснӑ хур, тыттарать.

— Ӗҫ турӑн апла, — хваттере кӗрсен ыйтрӗ Маруҫ.
— Ахаль иртмерӗҫ пек кунсем.
— Эпир Бориспа ниҫта лӑпкӑ кӗтес тупаймастпӑр, чӳре- 

черен пӑхса ывӑнтӑмӑр. Усси пулсан лайӑх хӑть, усӑсӑр 
пулсан... пӗрре хӑв нушаланан, тепре пире тӑнран кӑларан.

5
Планеркӑра Крутов хӑй канмалли кунсенче «Ҫӑлтӑрта» 

пулни ҫинчен те каласа пачӗ, сӑмах май, тымарсем  
вӑрман суттипе мӗнле пуйса пурӑннин сӑлтавӗсене те 
уҫса кӑтартрӗ. Тӗп сӑлтавӗ ӗнтӗ вӑл — вӑрлама май туса 
панинче. Вӑрманпромхоз каснӑ йывӑҫа тӗппипе турттарса 
тухман пирки делянкӑсенче тӑкак нумай юлать. Унта

яланах тӗрӗслесе тӑракан ҫук, ҫавӑнпа касакансем ӑна 
йӳнӗ хакла е сӑмакунла ярӑнтараҫҫӗ.

— Патшалӑх пурлӑхне ҫаратма чарас пулсан, чи мал- 
тан вӑрманпромхозра ҫирӗп йӗрке туса хумалла. Кун 
пирки райкомра е райӗҫтӑвкомра ыйту хускатмалла, 
Эпир вара «Ҫӑлтӑр» колхоза та усӑ тӑвӑттӑмӑр. Хушма 
тупӑшсӑр тӑрса юлнӑ ҫыннӑн ирӗксӗрех колхозра ыт
ларах ӗҫлем елле пулать. Ку, паллах, ди сц и п ли н ӑн а  
вӑйлатмалли мелсенчен пӗри кӑна. К оммунистсемпе, 
халӑхпа пурпӗрех пикенсе ӗҫлемелле. Ҫапах та, ман 
шутпа, ҫакна пурнӑҫлани мӗн чухлӗ те пулин усӑ пама 
кирлех, — сӗнӳ пачӗ Крутов.

— Ӑнлан.мастӑп эпӗ сана, М аксим М аксимович, — 
терӗ ҫӑварти тӗтӗмне ункӑлантарса кӑларса янӑ хыҫҫӑн  
Мургаев. — Ху пуҫупа тем пӑтранса ҫӳрен. Вӑрманпром- 
хозпа мӗн ӗҫ пур сан? Унти парторганизацишӗн эс  ху- 
равлӑ мар. Ман шутпа, вёсен ӗҫсем  йӗркеллех пулма 
кирлӗ. Э пир кунта тӑрӑшатпӑр-тӑрӑшатпӑр, съезд йы- 
ш ӑнӑвӗсен е п ур н ӑҫл асси ш ӗн  пленум ра ыйту сӳтсе  
яватпӑр, мероприятисем палӑртатпӑр. Вӑл пур, никама 
евитлемесӗр пухусем ирттерсе ҫӳрет, халӑха пӑтратать, 
ӗҫе ҫыхлантарса лартать.

— Райком тӑрне тепӗр райком лартасшӑн мар-и вӑл? — 
сасӑ пачӗ ҫын сӑмахӗ хушшине йӗплӗ савӑл чикме вӗренсе 
ҫитнӗ Оманов. — Кунашкал кашни инструктор райком 
пулма тытӑнсан... Кайма та манран ыйтман вӑл...

Крутов Оманова алӑ сулчё те:
— Э сир мана йӑнӑш ӑнлантӑр, Яков Сидорович, — 

терё. — Юрё, эп хам ирӗкпе кайнӑ пултӑр «Ҫӑлтӑра». 
Пухӑвне ирттерме парторг палӑртнӑ-ҫке...

— Палӑртнӑ, палӑртнӑ, — чарса лартрӗ ӑна Мурга
ев. — Сан тӗрӗслемелле пулнӑ. Доклад ҫук — ан кӗрттер 
вӑл ыйтӑва кун йӗркине. Лартӑр, шухӑшлатӑр лайӑх- 
рах пуҫ тавра, хатӗрлентӗр. Курӑр-ха ӑна, паттӑра, Ма- 
м инова епле намӑс кӑтартать, председатель  сум не  
халӑх умӗнче ҫунтарать.

— Мана каҫарӑр та эсир, Яков Сидорович, — ча- 
рӑнма пултараймарӗ Крутов, — доклада хатӗрленмешкӗн 
унӑн вӑхӑчӗ пулнах. Тата мёнле председатель вал парти 
пухӑвӗнче хуҫалӑх аталанӑвӗпе тӗрекӗ ҫинчен хутсӑр ка- 
ласа параймасан? Ку — пӗрре. Тепри вара — мана пустуй 
айӑпланинче. Райком пленумӗ йыш ӑннине пурнӑҫла- 
машкӑн никама та чӑрмантарма шутламан эп , никама 
та ура хуман. Ӗҫ йӗркеллӗрех малалла кайтӑр тесе ҫеҫ 
тӑрӑшнӑ. Тӑрӑшатпӑрта. Пире ҫапла ӗҫлеме вӗрентнӗ.

— Партшкул тин ҫеҫ пӗтерни тӳрех паллӑ, — инструк
тор ҫине кӑнн пӑхрӗ Мургаев. — «Хӗрӳллӗн ӗҫе тытӑнатпӑр 
та тӳрех пӗтӗм ҫитменлӗхе пӗтеретпӗр, кивӗлле ӗҫлекен- 
сене вӗрентетпӗр», — ҫапла шутлатгӑмӑрччӗ эпир те Мус- 
кавран дипломпа таврӑнсан. Унта лайӑх, пурге яка, тав- 
лашма та, чӗлхепе ҫӗнтерме те пулать. Ёҫе кӳлӗнтӗмӗр те — 
йӑлтах урӑхла иккен. Ҫапла-и, Быстров?

Ҫ ӗрелле пӑхса ларакан С ем ен  Ильич хуш аматне 
илтнипе картах сикрӗ, вара ура ҫине тӑрсах евитлерӗ:

— Ҫук, Яков Сидорович, ун пек мар. Пире парт- 
шкулта Лизуновсем шӑпах Крутов каланӑ пек вёрентнё. 
Пустуях ятлатӑр эсир ӑна. Эп хам сирӗн вырӑнта пул- 
сан -и , усӑллӑ ӗҫш ӗн инструктора тав тумалла ҫеҫ.

— Медаль памалла мар-и тата? — йёплерё каллех 
Оманов.

Быстров тарӑхсах капарё:
— Намӑса пёлесчё, П антелеймон Христофорович. 

Ҫын хӑйӗн пушӑ вӑхӑтне хӗрхенмесӗр канмалли кун- 
сенче ӗҫлесе ҫӳрет те, унран кулатӑн. Эс хӑв ҫав икӗ 
кунра мӗн турӑн? Ресторанпа кафе хушшинчи ҫула та- 
кӑрларӑн! Эх, сана... Халь те мухмӑру иртмен.

— Парти шкулӗнче сире тем те вёрентнё пуль, — 
пурне те чарса лартрё Мургаев. — Унта пурте лайӑх. 
Кунта вара эси р  Чулхулара мар, райкомра, Мургаев 
аллинче. Мургаева пӑхӑнатӑр. Сире, ҫамрӑксене, тепёр 
хут ас тутаратӑп: Крутов пек уйрӑммӑн ҫӑмӑлтгайлан- 
са тем хӑтланса ан ҫӳренӗ пултӑр! Ш ухӑшлӑр пуҫ тавра.

— М ӗнле йӑла вӑл пӗрремӗш секретарьпе тавлашас- 
си? — хушса хучӗ Посадкина. — Планерка хыҫҫӑн Кру
това хам пата чӗнетӗп. Парти этикине пӑхӑнмалла пуль? 
Ӑна халӑх умӗнче йӗркеллӗ тытса пымалла пуль?

Канашлу тавлашуллӑ иртрӗ. Яков Сидорович, Ш у- 
пашкартан такам шӑнкӑравланӑ хыҫҫӑн, хытах пӑлханчӗ. 
Ахаль те кӑмӑлӗ уҫах марччӗ, ун ҫум не тата ҫӳлтен  
хытарса калани хутшӑнчӗ. Район патшалӑха пӑрҫа сутса 
ҫитереймен иккен.

Пӗрремӗш патӗнчен тухсан Оманов инструкторсем- 
пе парторгсене иккӗмӗш  канаш лӑва сӗтӗрсе кайрӗ. 
В ӗсем пе пӗрле утакан Крутова секретарь уш кӑнран  
уйӑрчӗ. Максим М аксимович кунш ӑн малтанах питӗ 
хӗпӗртенӗччӗ, пай пуҫлӑхӗн тӗлӗрӳ урокӗсене итлесе 
ы вӑннӑ-ҫке, йӑлӑхнӑ. Каярахпа, Василиса Матвеевна 
патне лексен, кулянчӗ. Панхристофпа пурпӗрех лайӑх- 
рах пек. Вӑл пӗлнӗ япаланах (хӑйӗн мӑн пуҫӗпе ытги- 
сем  ӑна чухлайм аҫҫӗ тесе шутлать ӗн тӗ) теп ӗр  хут 
вӗрентет пулин те, ҫапах ӗҫ пирки, ӗҫе лайӑхлатас пир- 
киех тӑрмашать. Кунтавара...

И д ео л о ги  сек р ет а р ӗн  п ӳл ӗм ӗ п ӗр р ем ӗш п е  
иккӗмӗшӗннинчен начартарах. Унта вӗсенни пек йышӑ- 
ну пӳлӗмӗ витӗр мар, аялти хутран хӑпарсан тӳрех кӗмелле. 
Алӑкӗ те пӗр хутлӑ ҫеҫ. Тул енче хытгӑн шавлани те, шал- 
та ҫухӑрни те илтӗнет. Кругов шучӗпе райкомра пёр сек
ретаре ытлашши, вӑл ҫеҫ те мар, ушкӑн ҫуррине чакар- 
сан ӗҫ кал-калрах та тухӑҫлӑрах каймалла пек. Ҫурт тума 
хатӗрленекенсем те ҫавӑнпах виҫҫӗмӗш секретарь валли 
йышӑну пӳлӗмлӗ анлӑ кабинет палӑртман.

Акӑ халӗ М аксим М аксимович «ытлашши секре
тарь» умёнче этика урокӗ итлеме хатӗрленсе ларать, 
харпӑр хӑйне ҫынсем хушшинче, халӑхра йӗркеллӗ тыт- 
малли ҫинчен тӑн парасса кӗтет. Посадкина васкамасть, 
сӗтел ҫинчи кӗнекесене, хулӑн папкӑсене, хут листи- 
сене майлать, аллине «М ода журналӗ» кӗрсе кайсанах 
вӑл телефон аврине ҫӗклерӗ:

— КБО директорне!
Йӑла ы йтӑвӗсене тивӗҫтерекен  ком бинат ди р ек - 

торӗпе хӗрарӑм кӗпи пирки ҫӳллӗ шайра калаҫнине 
итлесе ывӑннӑ Крутов «Н аукӑпа тӗн» журнала вула- 
ма пуҫларӗ. Василиса М атвеевна пуҫлӑха шупка йӑ- 
пӑркашӑн вӑрҫать.

— Путлӗ ӗҫлеме пӗлмеҫҫӗ, капӑр ҫӗлеме те пултарай- 
м аҫҫӗ, — сайра ш ӑлӗсем  витӗр сӑрхӑнтарчӗ тарӑху  
сӑмахӗсене. — Сана та сӗнетӗп, Максим Максимович, 
арӑму валли ҫак модӑпа кӗпе ҫӗлеггер. Эп уйӑрттарнӑ пир- 
авӑртан тепӗр икӗ кӗпе тухмалла. Куратӑн-и, хитре вӗт?

Крутов ни хирӗҫлем е, ни килӗш ме пӗлм ерӗ, хӑй 
ум ӗн ч е капӑр тумлӑ саркаланса тӑракан катем пие  
хӗрхенсе кайрӗ, арӑмӗпе калаҫса пӑхма пулчӗ. Ун пир
ки вӑл М аруҫне пурпӗрех аса та илтерес ҫук. Влаҫпа 
усӑ курса ыттисенчен канӑҫлӑрах сӑпкара сиктерес кил- 
мест унӑн мӑшӑрне.

Телефон шӑнкӑртатни калаҫӑва татрӗ. Ют патшалӑхра 
кӑларнӑ коверсем илсе килнӗ-мӗн. Райпо председателӗ 
М илов райком секретарьне ҫавӑн ҫинчен пӗлтерет. П о- 
садкина хӗпӗртесе ӳкнипе ниҫта кайса кӗреймест, пу- 
канӗ чӗриклетет, сасси пӗрре хӑпарать, тепре анать. 
Телефон авӑрне хурсан та сӑнӗнче кулӑ йӗрри ҫухал- 
марӗ. сарлака тута хӗррисене тата сарса вӑл Максим  
М аксимович умӗнче епрерӗ:

— ҪУР Ҫул вӗт заказ пани . Н у, М илов, нумай  
кӗттерчӗ, ҫапах пултарчё, тупса пачё. Инди коверё вёт! 
П ӗлетӗн-и эс  ҫавна? Урӑхла темскер ан шухӑшла эс. 
Укҫасӑр илместпӗр. Чаплӑраххишӗн ҫеҫ. Пурте халь мо- 
дӑпа пурӑнаҫҫӗ те, пирён те, секретарьсен, юлас кил- 
мест. Тен, сире те кирлё? Крутов пуҫне пӑрса хирӗҫленине 
секретарь ӑнланчӗ, вара ӑна часрах гаража чуптарчё.

Максим М аксимович каялла таврӑннӑ вӑхӑтра П о
садки на телеф он па тем юмахё ярать, кулкаласа ка- 
лаҫать. «Чӑнах-и?», «Апла-и?», «Ан тёлёнтер», «Пулма 
пултараймасть» текен сӑмахсене итлесе те ывӑнчӗ Кру-

32



тов. Ыйхӑ пуса пуҫларӗ. Ӗнтрӗке хӑваласа ярас тесе вӑл 
кабинет тӑрӑх каллӗ-маллӗ утса пӑхрӗ. Василиса Мат
веевна ҫӑварӗнчен ҫаплах «Ларисӑна куртӑн-и?», «Ия, 
мӗнле пурӑнать?», «Серафима салам кала», «Иртнинче 
васкаса кайрӑр та», «Эпир-и? Эпир кунта пурнатпӑр- 
ха хамӑр алра чух. Ковер тенӗччӗ-и-ха эс? Пур халь. 
Ш ӑмат кун кӗртсе паратӑп», «Ҫӗнӗ мода ҫине куҫрӑм, 
кӗпе заказ патӑм. Вилсе каятӑн курсан...» Ҫур сехет 
ытла пакӑлтатрӗ ГТосадкина, унтан тин Крутов ен -  
нелле ҫаврӑнса тӑкӑлтатрӗ:

— Ӗҫ вӑл... ӑна та тумалла, кӑна та. М ан шутпа чи 
малтан пуҫри канӑҫсӑрлӑха пӗтермелле, вара хамӑр ӗҫе 
те тума ҫӑмӑл, хавхаланса ӗҫлетӗн. Эп сана м ӗнш ӗн  
чӗннӗччӗ-ха? А -а-а? Ш офера каларӑн-и?

— Каларӑм, — терӗ Крутов. — Алӑк умӗнче кӗтет.
П осадкина васканипе сӗтел ҫинчи хучӗсене пуш -

шех арпаштарса хӑварчӗ, Максим М аксимович аптӑ- 
раса тӑнине асӑрхаса ӑна ҫапла вӗрентрӗ:

— Эп сана, Максим М аксимович, ӗҫе йӗркелеме, 
райкомра ӗҫлем е пӗлм енниш ӗн вӑрҫма чӗннӗччӗ те, 
халь савӑннипе шӑрт та таҫта кайса кӗчӗ. Ҫапах та хам 
патра асӑрхаттарасшӑн. Ӑҫта сикетӗн эс? Пӗрремӗш сек
ретарь урлӑ-и? О манова, мана хыпарламалла малтан 
унпа калаҫиччен. С убординаци тенине пӑхӑнмаллах, 
пире хисеплемеллех. Эс заведующ ине, мана пӑхӑнакан 
ҫын, хӑв мӗнле рангрине ан ман. Ҫапла вӑл пурнӑҫ, 
Крутов юлташ. Ӗҫлеме пӗлмелле. П ирӗн, вӑн, пурте пӗр 
вӑхӑтрах пулать. Ӑнлантӑн-и?

— А нлантӑн-и халь кам пуҫӗ ҫинче мӗнле ҫӗлӗк  
ларнине? — алӑкран сасӑсӑр кӗрсе тӑнӑ Оманов хӑпарт- 
ланса кӑкӑрне каҫӑртрӗ.

— Ӑнлантӑм, — терӗ те тарӑхса Крутов пӳлӗмрен вас
каса тухрӗ. — Мӗнле хул пуҫҫи ҫинче мӗн ларнине те...

Патшалӑхӑн тӗп шухӑшлав ӗҫне коверсемпе капӑр 
кӗпе-тумтире тата тӑван-пӗтене чапа кӑларассине мала 
хурса туса пынипе халӑхра курайманлӑх ҫеҫ вӑйланать.

Ҫак пукана йыш ӑнакан хапсӑнчӑк ҫы нсене сӑпайлӑ- 
ха вӗрентни, йӗркелӗхш ӗн тӑн парса ҫӳрени ытла та 
кулӑшла пулса тухать.

Ертсе пымалли ӗҫе ӑнсӑртран лекнӗ ҫы нсем, усӑ 
вырӑнне, епле хур тунине пӗлет те, курать те ӗнтӗ Кру
тов. Посадкина та ҫавнашкаллисен шутӗнчех. Оманов 
та. Арҫынларах манерлӗ Василиса Матвеевна педин- 
ститутран вӗренсе тухнӑ хыҫҫӑн шкулта нумаях ӗҫлей- 
мен, мӗнӗ кӑмӑла кайнӑ унӑн райком секретарьне, ӑна 
вӑл хӑйӗн ытамне илнӗ. Комсомол ӗҫӗн шкулӗнчен «пиҫ- 
се» тухнӑ хӗр-активисткӑсенчен нумайӑшӗн пурнӑҫ ҫулӗ 
утиял айӗнчи савӑклӑх ҫӑл куҫӗнчен пуҫланнӑ-ҫке. М ур
гаев ум ӗн хи  сек ретарь  П о сад к и н ан а  тата ҫӳл ер ех  
хӑпартнӑ. Лартса хӑварнӑскер халь хӑйне хӑй ҫиччӗмӗш  
пӗлӗтри пекех туять, никамран та хӑрамасть. Яков С и 
дорович ӑна пӗр ҫулхине улӑштарма шутланӑ. Ӗҫ тух- 
ман. Ш упашкар енчен хӳтлӗх ҫилӗ вӗрме пуҫланӑ та, 
Мургаевӑнне хӑйӗнне чутах шлепкине вӗҫтерсе яман.

Пурнӑҫра тем те кирлӗ-ха, ҫапах ӗҫре япалана мар, 
умри тӗллеве м&та хумалла пек. Лартнӑ та, лараҫҫӗ. Ӗҫ 
пырать, малаллах. Вӑхӑт та чупать, вӗсенчен иртсе кай- 
сах. Кивӗ мелпе ӗҫлекен П осадкинасемпе Омановсем, 
М ургаевсемпе М айловсем вӑхӑт хӳринчен тытса та пу
ли н  т а п а ҫ л а н а ҫҫ ӗ , вӑй-хал ҫ и т м е н н и п е  тар ӑш не  
путаҫҫӗ, тусанпа витӗнеҫҫӗ, аптранипе пӳлӗмсене кӗрсе 
пытанаҫҫӗ. Вӑхӑт ҫеҫ, вӗсенчен кулнӑн, малалла та ма
лалла чупать, паянхи пурнӑҫ ытамӗнчен ыранхи, ма- 
лаш нехи пурнӑҫ ҫеммине куҫать. Вӑхӑт хӳринчен хӑтӑл- 
с а , ӑн а  ҫ и л х е р е н  я р са  и л м ел л е , с у л к а л а н м а с ӑ р  
ӗрӗхмелле, хӑвпа пӗрле района та ҫав хӑвӑртлӑхпах илсе 
каймалла... Анчах, вӑхӑт урхамахӗ ҫине ларма мӗн чухлӗ 
вӑй, пултаруллӑх, ӑслай кирлӗ. Хӑвӑн ӗҫлеме, ҫӗнтерме  
пӗлни ҫеҫ те мар, халӑха пурнӑҫ хӑвӑртлӑхӗ ҫине куҫма 
вӗрентмелле. Ҫапла ӑнланать Крутов хӑйӗн ӗҫне.

Кӑнтӑрла иртсен вӑл Тымара кайма палӑртнӑччӗ. 
Оманов ӑна кӑшкӑрсах чарса лартрӗ:

— Ҫакна ҫакмасан урама тухма та ан шутла!
— П урнӑҫларӗ вӑл пуҫлӑх хуш нине. Райкомалла  

пӑрӑнса кӗрекен ҫул кӗтессине хӗрлӗ хӑмач ҫактарчӗ. 
Килелле кайнӑ чухне Крутов унта мӗн ҫы рнине тата 
тепӗр хут тӑрсах вуларӗ: «Парти йыш ӑннисене пурнӑҫ- 
лассиш ӗн эсӗ паян мӗн турӑн?»

Чӑнах та, мӗн турӗ-ха вал паян? Канашлура икӗ сехет 
ҫурӑ ларчӗ. Посадкина пӳлӗмӗнче хӑйне йӗркеллӗ тытма 
«вӗренчӗ». Ш офера, Ваҫли Михалча, алӑк умӗнче район 
идеологне кӗтсе илме кайса каларӗ. Ҫак чӗнӗве ҫакрӗ. Авӑ, 
пӗр пуҫӗ чалӑш пулнӑ. О.манов хӑй камантласа тӑчӗ-ҫке 
аялтан? «Симметри те симметри» текелерӗ. Ҫапахта пӗчӗк 
ӗҫе те шайлашуллӑ, килӗшӳллӗ йӗркелеймен.

6
Максим Максимович шухӑшӗпе, вӑрманкассен хуҫалӑх 

аталанӑвӗнче те шайлашулӑх тени пулмалла. Халӗ вара, 
кӑтартусене аякран ҫак чӗнӳ ҫине пӑхнӑ пек тинкерсен, 
тата чалӑшрах ӳкерчӗк тухса тӑрать: «Ш урӑмпуҫ» — пӗр 
пуҫӗнче, «Ҫӑлтӑр» — тепӗр енче. Пӗри ҫӳлелле карма- 
шать, тепри аялалла туртӑнать. Чӗнӗве халех, туххӑм- 
рах тӳрлетсе ҫакма пулать, юпа ҫине пусма тӑрат та 
хӑпарса танлаштар. Ҫак икӗ хуҫалӑха шайлашуллӑ тума 
вара ай-яй мӗн чухлӗ вӑхӑт, вӑй, шухӑшлав кирлӗ. Хуҫа- 
лӑхсем хушшинчи пысӑк танмарлӑх пирки хӗрӳ калаҫу 
та, ахальли те час-часах пулса иртет: тӗрлӗ шайра. Лавӗ 
пурпӗрех вырӑнта. Тапранмасть Тымар, чӗрӗлмест.

Мускавпа Ш упашкарӗ те вара «ҫӑлтӑрсене» ҫутмах, 
тӳпенелле ҫӗклемех хуша-хуша ыйтаҫҫӗ. Вӗсем валли 
уҫӑ ҫул-йӗр кӑтартса параҫҫӗ. Вӑл ҫулпа тӳрӗ утма, ты- 
марсене хӑв хыҫҫӑн мекӗрленсе туртса пыма вӑй-хал 
ҫитер кӑна. Вӑй-хал ҫеҫ-и , анлӑ тавра курӑм, татӑклӑ 
ҫивӗч шухӑшлӑх кирлӗ кунта. Ывӑннӑ лаша, тем пек 
пушӑпа хӑваласан та, тути умне сӗлӗ миххи ҫакса яр- 
сан та, апатне каапесе тӳрех вӑй илеймест. Кивӗ мелпе 
ӗҫлекен пуҫлӑх та ҫавнашкал янавар пекех. Хӳгерекен

сывлӑшпа малалла талпӑнса та пӑхать, ыттисемпе тан 
пыма пурпӗрех вӑй ҫитереймест, йывӑр ҫулра лаштӑрах 
каять. М ӗн чухлӗ усӑллӑ сӗнӳ, кӑтарту, пулӑшу параҫҫӗ 
ӑна. Вӗсемпе вӑл пурпӗрех йӗркеллӗ усӑ кураймасть. 
Ҫапла, Мургаев район ял хуҫалӑхне лурнӑҫ ыйтнӑ шая 
ҫитерме пултарайӗ-ши е ҫав ӗш еннӗ лаша хӑраххи пуҫа 
усса чӑхӑмласа тӑрӗ?

Мургаев ҫеҫ мар, ял хуҫалӑхӗпе ятарласа ӗҫлекен пуҫлӑх 
Вьюнов та пур. Тӗрӗссипе вёсен лавне пӗрле туртмалла 
пек. Туртма туртаҫҫӗ-ха, пӗрлех. Ҫапах Мургаевӑн чи 
малта, тӗп ҫулпа ертсе пымалла. Ӑна тӗпе кӳлнӗ. Унран 
чи малтан ыйтаҫҫӗ, ӑна чи малтан ҫунтараҫҫӗ. Ял хуҫа- 
лӑхне аталантарма, ҫӗклеме пултартӑн — эсӗ пӗрремӗш  
секретарьсем хуш ш инче лайӑххи, хисепли, пултарай- 
марӑн — урӑххине вырӑн пар.

Ҫав мехелпех ӗнтӗ райком секретарӗсене улӑштарса 
та пӑхрӗҫ. Колхозӗсене е совхозӗсене мала кӑларнӑ ӑста 
хуҫасем те темиҫе район пуҫӗнче тӑраҫҫӗ. Вӗсем лакса 
ларнӑ районсене ланкашкаран майӗпенех туртса кӑла- 
раҫҫӗ. Мургаева ҫеҫ хальлӗхе тӗкӗнекен ҫук-ха. М ӗнш ӗн  
тесен Вӑрманкас — вӑтаммисен шутӗнче. Вӑтаммисене 
малтисемпе танлаштарма алӑ ҫитмен-ха. Вӑтаммисен — 
вӑтам шайри пуҫлӑхсем. Вӗсене ытлах ятласа каймаҫҫӗ, 
ырлама та васкамаҫҫӗ, аслӑ канаш лусенче-пухусенче  
те ячӗсене сайра асӑнаҫҫӗ. Вӑтаммисем ҫав хушӑрах мух- 
тава та тивӗҫ пулаҫҫӗ. Вӗсем района пӗтӗмӗшле ҫӗклеме 
хал ҫитменнине туяҫҫӗ те, пӗр-пӗр уйрӑм енӗпе те пу
лин ҫӳле сиксе тухма тӑрӑшаҫҫӗ. Ун пек чухне вӗсене 
мухтавӗ те, парни те, орденӗ те лекет. Яков Сидорович  
Вӑрманкасра виҫӗ орден илнӗ. Мургаев хӳттинче М ай- 
ловӗ те, П осадкини те, Вьюновпа М илов та орденлӑ  
пулнӑ. Акӑ тата сӗт суса патшалӑха ҫур ҫулта нумайрах 
сутасси п е М ускавран ӑмӑрту ю хӑм не сарса янӑччӗ  
ҫӗршыв ҫийӗн. Унта палӑртнӑ шая ҫити тултарсан сӗт 
тин ӗсне, чӑваш сем те пӗр хӗрлӗ ялавне ҫулса илме 
пултарчӗҫ. Ҫакӑн хыҫҫӑн вакунӗпех килнӗччӗ орден-

медаль Шупашкара. Кашни района уйӑх валеҫрӗҫ вӗсене. 
Вӑрманкаса та темиҫе мӑн м иш уктиесе килчӗҫ. Ял ҫы н- 
нисенчен  маларах районтисем  аллисене чиксе ячӗҫ 
шакӑртатакан мишука. Оманов аллине те «Хисеп пал- 
ли» орден кӗнӗ. Вӑт ҫапла вӗсем — вӑтаммисем те чейи- 
сем. Вёсен пурнӑҫӗ икӗ енлӗ хӳтлӗхре.

К рутовсемпе Бы стровсем ҫӗнӗлӗхе ялсене сарни  
ҫапах та шӑрӑхпа типнӗ ҫӗре ӑшӑ ҫумӑр ҫуса шӑварнӑ 
пекех. Мургаевӑн лӑпкӑлӑх пахчинче ҫӗнӗ хунав майӗ- 
пенех ҫӗкленет. Вӑл ӑна асӑрхамасӑр ирттерсе яма 
тӑрӑшрӗ пулин те, ҫӗнӗ ҫеҫке куҫ умӗнчех еш ерсе са- 
рӑлать. Вӑрманпромхозра та, авӑ, М аксим М аксим о
вич сӗнӗвӗ хыҫҫӑн, курӑмлах йӑшӑлтатма пуҫларӗҫ. Юрий 
Петрович Липов Тымар ҫывӑхӗнче йӗрке тӑвать. Ҫӗршыв 
пурлӑхне, халӑх пуянлӑхне вӑрттӑн киле туртакансен  
аллине вӗлтрен пӗҫертрӗ, хӑш н е-п ӗр н е ш ӑнӑрласах  
хытарчӗҫ. Тымарсем тин хӑйсем ӗҫлесе вӑй хумасӑр, 
хӑйсем ҫӗкленсе тӳрленмесӗр хуҫалӑха малалла уттар- 
ма май ҫуккине ӑнланчӗҫ. Ҫак улшӑнӑва Крутов унта 
кашни каймассерен сисет. Халӑх шанчӑкне ҫиеле кӑла- 
рассиш ӗн Каргинпа иккӗш ин самаях тарлама тиврӗ, 
сахал мар вӑхӑт ирттермелле пулчӗ.

М ускав енчен тепӗр ӑмӑрту юхӑмӗ шавласа ҫит- 
сен  вӗсем ш ӗн тепӗр пысӑк ӗҫ  хутш ӑнчӗ. Хуш ӑва сӳтсе  
явнӑ вӑхӑтра М аксим М аксимович «Ш урӑмпуҫӗнче»  
акӑ мӗнле сӗнӳ пачӗ:

— Сирӗн «Ҫӑлтӑрпа» ӑмӑртса пӑхсан мӗн тухӗ-ши? 
Ӑмӑрту вӗт вӑл малтан мала иртсе кайни ҫеҫ мар, юла- 
кансене пулӑшни те.

Пуху шавлама пуҫларӗ.
— Колхозне лачакана кӗртсе лартрӗҫ те, пирӗн туртса 

кӑлармалла-и? Хамӑрӑнне ҫӗклесе те пилӗке пайтах 
авнӑ, — терӗ кӗскен те витӗмлӗн Хумма Петӗрӗ.

Ун хыҫҫӑн сӑмах илнӗ Раман пиччӗшне итлемерӗ, 
тымарсемпе ӑмӑртас пирки хаваслансах калаҫрӗ, хӑй

37



«Ҫӑлтӑрти» пӗр бригадӑна ш ефа илме пулчӗ. Ш ав 
м ай ӗп ен  лӑпл анч ӗ. Волков та, малтан пӑркаланса  
тӑнӑскер, сӗнӳпе килӗшрӗ, ӑмӑрту пуҫарма ҫураҫрӗ.

Ку ыйтупа Крутов «Ҫӑлтӑрта» та пулчӗ. Пухура Тан 
Ваҫли печӗ ячӗ:

— Пӗлетпӗр эпир Волкова! Ӑмӑртатпӑр-пулӑшатпӑр 
тесе вӑл колхозсене пӗрлештересшӗн, пирӗн улӑхсемпе 
вӑрман лаптӑкӗсене хӑй аллине ҫавӑрса илесшӗн. Ай-яй 
ӑслӑ ҫаптараҫҫӗ. П ӗрлеш сен, унта, правление те сакӑр 
ҫухрӑм танккамалла пулать. Ха, тупнӑ пире, ухмахсене. 
Килӗшместпӗр! Мана хӑть касӑр, турӑр, ҫакӑнтах ҫӗр тӗпне 
антарса ярӑр — эп хирӗҫ: ӑмӑртма та, пӗрлешме те. Пирӗн 
ирӗклӗхе пӗтересшӗн. Эпир хамӑрах тан — пӗр тӑван...

Крутов пӗлет-ха, ҫак и к хуҫалӑха пӗрлештермелли 
план малтанах пулнӑ, анчах вӑл хут ҫинчех юлнӑ. Пуҫ- 
ланӑ ӗҫе вӗҫне ҫитереймен. Ҫакна аса илсе ҫухӑрать те 
ӗнтӗ Тан Ваҫли, халӑха пӑтратать.

М оисей Семенович тем иҫе хут та ӑнлантарчӗ, М ак
сим М аксимович та калаҫса ывӑнчӗ, Тан Ваҫлисем  
ҫаплах хирӗлсе лараҫҫӗ. М аминов килӗш нӗ хыҫҫӑн тин 
лӑпланчӗҫ вӗсем.

— М ӗн ш ӗн  хи р ӗҫл ес?  — терӗ п р едседател ь . — 
Ӑ м ӑртасси , снаш ӑтӑ, пурпӗрех хут ҫи н ч е юлмалла. 
Курнӑ эп и р  унаш каллисене. П ӗрлеш тересси, снаш ӑтӑ, 
вӑрм ан х ы ҫӗн ч ен  те курӑн м асть . П ире никам  та 
ирӗксӗрлеймест халь, аллӑмӗш ҫулхи мар. Пулӑшасах 
теҫҫӗ пулсан пире тарӑнварсем, снаш ӑтӑ, ыранах Вол
ков патне трактор ыйтма каятӑп.

Вырӑнта ҫӗнӗлӗхне те, йӗркесӗрлӗхне те нумай-ну- 
май куратӑн. Эс ху пуҫупа пӗр майлӑ шухӑшлатӑн та, 
халӑх вара — урӑхларах. Ҫынсен нуш ине пӗлсе ҫитсен  
тин ӗҫре пӗтӗмӗш ле йышӑну тумалла иккен. Крутов 
«Шурӑ.мпуҫӗнче» чухне уйсемпе фермӑсем тӑрӑх кунӗпе 
ҫӳретчӗ. М иҫе ҫы нпа тӗл пулса чун каниччен калаҫ- 
мастчӗ-ш и вӑл? Каҫалапа лайӑххипе япӑххине эртелпе 
сӳтсе яватчӗҫ. Колхозш ӑн та, парткомшӑн та аванччӗ

ку. Ӗҫ меслечӗ ҫавӑн пекчӗ унӑн — пурне те усӑ кӳмел- 
ли меслет. Халӗ те ҫаплах ӗҫлеме тӑрӑшать. Каргин ахаль- 
тен каламарё пуль:

— Э сир, М аксим М аксим ович, ҫын чунне уҫма  
пултаратӑр: те нумай пёлнипе, те сӑмах ҫаврӑнӑҫу- 
лӑхӗпе... Паян сирӗнпе колхоз тавра ҫаврӑнса универ
ситет пӗтерсе тухнӑ пекех туйӑнчӗ. Пирӗн тырӑ мӗнш ӗн  
начар пулнине те халӑха тӗплӗн уҫса патӑр. Выльӑх 
ӑратлӑхӗ пирки те уҫӑмлӑн ӑнлантартӑр. Т ехникӑна  
пӗлетӗр, хамӑр инженер те ун чухлӗ ӑнкараймасть. Тӗнче 
хыпарӗсемпе, политика ыйтӑвӗсемпе тата кам ҫиттӗр 
сире. Районтисене нумай курнӑ та... Килеҫҫӗ те, пред
седатель пӳлӗмне хупӑнса лараҫҫӗ те апат ҫиме каяҫҫӗ, 
ӗҫӗ пӗтнӗ, вӗсем ялта пулнӑ, колхоза пулӑшнӑ. Хальхи 
вӑхӑтри хуравлӑ ӗҫлевҫӗсем пурте сирӗн пек-ш и?

Аптранӑ енне Крутов «пурте ман пек» тесе хучё.
— Ҫапла пулмасӑр, — пуҫа пӑркаларӗ М оисей Семе

нович. — Атьӑр-ха фермӑна, кормоцех кӑтартап. Иртнӗ 
эрнере вырнаҫтарса пӗтермелпеччӗ, халӗ те лартман. Яков 
Сидорович хӑй килнӗччӗ, Маминовпа пӳлӗмре тем сӳгсе 
яватчӗҫ. Кӗтӗм те, ҫапла-ҫапла, апла-капла тесе ӑнлан- 
тартӑм, кормоцехшӑн «Сельхозтехникӑна» кӑшт хьгтарма 
ыйтрӑм. Юрать, юрать, пурте пулать, тесе лӑплантарчӗ 
райком секретарӗ. Те маннӑ тутлӑ апат хыҫҫӑн, тем тунӑ, 
авӑ, хӑвӑрах куратӑр — тимӗр купи.

Выльӑх апатне ҫӗпрепе йӳҫӗтмелли хатӗр патӗнче 
Алеша Каргин тем шаккакалать.

— Майлаштарса парас терӗм, кӗт-кӗт «сельхозтех- 
никсене», тахҫан йӑшӑлтатса ҫитеҫҫӗ вӗсем, — кӑмӑл- 
сӑррӑн сӑмахларӗ вӑл. — Кунашкал япаласене кӑҫал каш- 
ни колхозрах лартма палӑртнӑччӗ пек, хаҫатра ҫырни- 
не астӑватӑп. Лайӑх пулсан хӑть, хӑямата. Укҫа тӑккала- 
ни те, вӑхӑт сая яни те усса кӗтӗрччӗ.

Кормоцеха хӗрарӑмсем пухӑнчӗҫ. Вӗсем ҫак тимӗр  
купийӗ мӗнне тӗплӗнрех пӗлесш ӗн пулчӗҫ. Крутов ф ер- 
мӑра ӗҫлекенсене ун ҫинчен ӑнлантарма пуҫларӗ.

— Акӑ, куратӑр-и? — ҫӳлелле тӗллесе кӑтартрӗ вӑл. — 
Алат йӳҫӗтесси ҫапла майпа пулмалла. Мӑн хуранне вӗри 
шыв яратӑр, ҫитмӗл-сакӑр вунӑ градуса ҫитерсе. Унтан, 
пӗр ӗне пуҫне пёр кило кӗрпелентернӗ тырӑ е ҫӑнӑх, 
виҫ-тӑватӑ кило ҫӗр улми, кӑшман та юрать, тепӗр кило 
кишӗр яратӑр та хытӑ пӑтрататӑр. Ун хыҫҫӑн ҫав хутӑша 
вӑтӑр градус таран сивӗтетӗр, квас ярса хутӑштаратӑр, 
йӳҫме, эппин. Ҫӗпре кӑмпине аталантарма сывлӑш кирлӗ- 
ҫке. Акӑ, компрессор ларать, хурана вӑл сывлӑш уҫласа 
кӗртет. Ҫапла ҫур талӑкра апат хатӗр пулать.

Хӗрарӑмсем пӗр-пӗрин ҫине пӑхса тем пӑшӑлтатрӗҫ. 
Пӗри Крутовран ыйтрӗ:

— Кӑвас чустине ҫӗпререн тӑватчӗҫ-и-ха?
— Ҫапла.
— Унпа-ҫке Тан Ваҫли ял тӑрӑх сӗтӗрӗнсе ҫӳрет, — 

чӑтаймасӑр ахӑлтатса ячӗ инке. — Пычӗ те хайхи-майхи 
пирӗн пата... Эпир шӑпах ӗҫкӗ ӗҫетгӗмӗрччӗ. Кӗчӗ те ыйтать 
ҫав: «Ан ҫилленӗр те мана эсир, тӑвансем-пӗр тӑвансем, 
ҫилленсен те пурпӗрех ҫӗпре кирлӗ. Астӑвӑр, хам валли 
мар, колхоз выльӑхӗ валли». Ӗҫрӗ, кӳпрӗ вара пичке 
тӗпӗнчен ҫӗпре сӑрхӑниччен. Ҫӗпре тухсан вӑшт ҫеҫ ҫухалчӗ.

— Апла вӑл сӑра тума та ҫӗпре хӑвармӗ ялта, — чана 
ушкӑнӗ пекех чанкӑлтатса илчӗҫ хӗрарӑмсем.

Пурте лӑплансан Крутов малалла каларӗ:
— Хӑрама кирлӗ мар, квас чустине ветбаклаборато- 

рисенче тӑваҫҫӗ. Сӑри валли ҫӗпри тӗп сакайӗнче юлӗ-ха.
— П ур-ха вӑл, пур, — ытгисен умне тухса тӑчӗ ха- 

латлӑ хӗрарӑм. — Тан Ваҫли вӑл ухмахланса ҫӳрӗ. Хӑй те 
йӳҫнӗ ҫӗпрех. Ҫак хурана ярсан ним мар выльӑх апатне 
йӳҫӗтмелле. Ман ҫакна пӗлесчӗ: нумай кирлӗ-и ҫӗпри?

— Талӑкра каш ни ӗн ен е  вӑтӑр-хӗрӗх кило, пӑру- 
сене вун пилӗк-ҫирӗм пе те ҫитет. Пӗрре йӗркене кӗрсе  
кайсан хӑвӑрах хӑнӑхатӑр-ха, усси н е те куратӑр, — 
евитлерӗ Крутов.

Ушкӑнран уйрӑлнӑ чухне Апеша Каргин ӑна депу
тата наказ панӑ пекех хушса ячӗ: «Сельхозтехникӑран»

хӑвӑртрах ҫын кирлӗ. Ку япалана хӑйсем хатӗрленӗ тёк, 
хӑйсемех вырнаҫтарса пётерччӗр. Ман пурне те тума ёҫ 
хатӗрӗ те ҫитмест».

Вӑрманкаса таврӑнсанах Крутов килне кӗриччен  
малтан «Сельхозтехника» пӗрлеш ӗвне кайрӗ, ыйтӑва 
управляющи пулӑшнипе часах татса пачӗ.

Ҫ ы нсем пе тӗл пулса вёсен  хуй хи -суй хи н е пӗлсе  
вӗсене пулӑш ни М аксим М аксимовичӑн чунне кан- 
тарчӗ. Чӑн та, халӑхпа пулатӑн, халӑхран вӗренетӗн, 
халӑхпа пӗрле кӗрешӳре ҫӗнтерме вӑй пухатӑн.

7
Тён ҫы ннисем атеистсене хирӗҫ вӑрттӑн кёрешӳ пуҫ- 

ланӑ. Ялсемпе поселоксенче наркӑмӑшлӑ ҫырусем ҫӳре- 
теҫҫё. Тетрадь листисем ҫине ҫырнӑ ҫав ҫырусем Ома
нов патӗнче пёр тёрке. Пай пуҫлӑхӗ вӗсене Крутова пачӗ.

«Сӑваплӑ» ҫырӑва кашни вулаканӑн тӑхӑр хут куҫар- 
са ҫырмалла, тӗрлӗ ҫёре ямалла, вара, вӑтӑр ултӑ кун 
иртсен, ҫав ҫын инкекрен, йывӑр чиртен сывалать пать, 
тӑхӑр ҫыру яманни ниш пе асапланать иккен.

Крутовӑн эрнипех ш кулсенче, колхозсенче пулма 
тиврӗ, халӑхпа нумай калаҫрӗ. Тымарта Карачӑм му- 
чие тӗл пулчё. Ф ерм а хуралне к ӗн ӗ-м ӗн  вӑл, кар- 
тиш ёнче пит чинлӑ утса ҫӳрет. Мучи ӑна ф ерм а пӳртне 
чӗнчё. Кунта Крутов тахҫан пулнӑранпа нимех те ул- 
ш ӑнман, кӑмаки, сӗтелӗ, хӑма лапки те ҫав майлах. 
Вырӑнӗ ҫеҫ ҫӗн ӗ , улӑм вырӑнне тӳш ек сарнӑ, ҫиеле  
тӗрленӗ ҫивитти витнӗ. М интерӗ ҫинче чечеклӗ пир 
татӑкӗ. Хурӑнвартан илсе килнӗ пӑшалне пӑтаран ҫакса  
янӑ. Крутов ҫурт ӑш -чиккине пӑхса ҫаврӑннӑ хушӑра 
Карачӑм мучи шӑлавар кёсйинчен тӑваткал хуҫлатнӑ, 
лӳчӗркеннӗ хут листи туртса кӑларчӗ.

— Вӑхӑтра ҫитрӗн, ыллӑм, акӑ, вула мыскарана, — 
терӗ вӑл хута Максим М аксимовича тыттарса. — И н
кекрен хӑтарасшӑн мана.

Крутова йӑлӑхтарса ҫитернӗ хайхи ҫырусенчен пӗри 
Карачӑм мучи патне те ҫитнӗ, ватӑ ҫы нна наркӑмӑш  
шӑршипе канӑҫсӑрлантарнӑ. Халӗ, итленӗ май, сухала 
чӗтретсех вӑрҫрӗ:

— Вӑт, мать-касси, тупнӑ пуль ухмах. Куҫ кӗретех 
суяҫҫӗ вӗт. Эп ват супнӑ пулин те унта чӗрне хури чухлӗ 
тӗрӗслӗх курмасп. Суя, мӑшкӑл япала. Ултав. П ер, вӑн, 
тасамарлӑх витрине. Тахҫанах вӑркӑнтарматлаччӗ те ӑна, 
эс  килессе кӗтрӗм.

Мучие Крутов ку ҫырусем пирки ӑнлантарса пачӗ, 
хӑй Тымара шӑпах ҫав сӑлтавпа килнине пӗлтерчӗ.

— Эх, пулаҫҫӗ вӗт ш ӑпӑрлансем, — сухалне чӗпӗтсе 
илчӗ Карачӑм мучи. — Ку таранччен те курӑнман вӑл 
ман куҫа. Тӗлӗкре те. Ҫырура ҫырнӑ пек пулӑшас пул- 
сан-и  Турӑ? Тёнче уҫлӑхӗнчен тахҫанах карчӑка каялла 
тавӑрса килмелле те ман саявкӑпа... Ҫук. Чунӗ тухнӑ, 
ҫухалнӑ. Ш ыра-ха ӑна ҫав анлӑшра. Хама лӑплантарас 
тесе юрать-ха пӗр ҫӑлтӑрне Анук ятне парас терӗм.

— Турри-качки, — терӗ М аксим М аксимович, — 
вӑй хурса хамӑр ӗҫлесе хамӑр валли телейне хамӑрах 
тӑватпӑр вӗт. Турри те хамӑрах. Л енин тахҫанах каланӑ: 
«Тӗн вӑл ӑс-тӑна минретекен эрех пекех».

— Вӑт, вӑт, тӗп-тӗрӗс, ыллӑм. Шалишь! Керасим  
Ф илипчӑн пуҫне лӑпӑрти ҫырупах минретеймӗҫ. Эс ка- 
ланӑ пекех, эпӗр те пӗлетпӗр турӑ сывлӑшра маррине, 
ӗҫлекен сывӑ ҫын ӑшӗнче ларнине. Ҫырӑвӗ тӗп пултӑр- 
ха, унпа расчут. М ана кунти пӑртсетатель ҫиет.

— Мӗн пулчӗ тата? — ыйтрӗ Крутов.
Чӳрече умне пырса тӑнӑ Карачӑм мучи вите еннел- 

ле тӗллесе:
— Вӑн, кур, ыллӑм, инкек ҫурисене, — терӗ.
Вите ҫумӗнче чӑн та йӑрӑмлӑ шӗвёркке ҫурасем кус-

калаҫҫӗ. Крутовшӑн районта шурӑ пысӑк ӑратлӑ сысна 
ӗрчетни паллӑ, кунашкаллисене ниҫта та курманччӗ-ха.

— М аминов таҫтан ашлӑх самӑртма туянса килнӗ 
пуль-ха, тин йӑраланма пуҫларӗ, — савӑнчӗ Крутов.

— Ҫапла пулмасӑр, — лӑх-лӑх кулчӗ хуралҫӑ. — Ҫав- 
рӑнкалать сана. Кӗтсех тӑр ӑрат улӑштарасса. Ҫунсах 
ҫӳрет кӑлхусш ӑн. М етис вӗсем , хутӑш  йӑх, вӑрман  
хӑнисен парни.

— М ӗнле парне? — ниепле те ӑнланаймарӗ вӑл.
— Ҫапла парнех. Хир сы снисемпе пӗтӗҫнӗ хыҫҫӑн 

пулнӑскерсем. Ҫавӑнпа йӑрӑм-йӑрӑм.
— Тин пуҫа пырса кӗчӗ.
— Тоттӑ ҫав, ыллӑм, метис. Ҫуралма пит чипер  

ҫуралаҫҫӗ, ӳсме — ӳсмеҫҫӗ. Авӑ, хӑлтӑртатса ҫӳрет пӗри. 
Ман пекех.

М аксим Максимович мучирен тӗпчесех ыйтрӗ:
— М ӗнш ӗн сирӗн инкек тата вӗсем? Э сир пуҫар- 

ман пуль опытне?
— М анӑн ҫав, ыллӑм, м анӑн . М анах айӑплать  

пӑртсетатель. Тан Ваҫлийӗ те ҫӗмӗрсе хӑварать. Пӗр кун 
ӳсӗрскерне пертанкӑпах хӑваласа ятӑм.

Мучи пукан ҫине ларчӗ, туя вӗҫӗпе янахне тӗкӗлерӗ, 
вӑрӑм сухалне яката-яката илчӗ, путса кӗнӗ ҫивӗч ку- 
ҫӗпе Крутов ҫине пӑхса йӗркипе калама пуҫларӗ:

— Ӗҫӗ пилӗк авмалли мар ман, канлӗ ӗҫ. Малтанах 
аптрамасть пекчӗ. Пӑхса ҫаврӑнатӑп ферма тавралла: хама 
шанса панӑ упьект вырӑнтах. Унтан пӳрте кӗрсе ка- 
натӑп. Хӑвах куран, карта тавраш ӗ ҫук , ҫап-ҫарах. 
Х ӗрарӑм сем  кӑнтӑрла сы сн и сен е  уҫӑлма кӑлараҫҫӗ. 
Выльӑх ӑна-кӑна ӑнланать-и? Ӑна ирӗклӗх кирлӗ. Вы- 
ляса чупаҫҫӗ-чупаҫҫӗ те вите тавра, кӗҫ вӑрмана ҫерем  
ҫӗтме йӑркаҫҫӗ. Асӑрхарӑм пӗринче, вӑ-ӑн тислӗк купи 
ҫум ӗнче, ют сы снасем  нӑйкӑш аҫҫӗ, хамӑрӑннисемпе  
чӑнласах вы ляҫҫӗ. К урпун, ш ӗвӗр сӑм саллӑ, вӑрӑм 
хӳреллӗ, ула-хӑмӑр тӗслӗ хӑйсем. Аран-аран тавҫӑрса 
илтӗм, ара, хир сы снисем -ҫке, кунти сакаҫникрен. Аҫи- 
сем те пулнӑ ҫав пӗрлех. Аҫан ун мӗн шухӑш — ҫут 
ҫанталӑк панӑ ырлӑхпа вӑхӑтра усӑ курмалла. Амин те 
ҫавах ӗнтӗ. Ҫапла вӑрмантан фермӑна «улах каччисем» 
час-час чупма тытӑнчӗҫ. Юрату вӑййи пуҫланчӗ. Тем

кӑмӑла кайрӗ хамӑр сы снисене те, вӗсем те вӑрмана 
пустуяннӑ йӑрккама пуҫларӗҫ. Шалтах аптрарӑм. Хӑва- 
ласа яма вӑй-хал ҫитмест, кӑмӑл та ҫук тата.

Кунта ман Крахьян текенскер ӗҫлет, сысна пӑхать, 
качча каймасӑр юлнӑ ватӑ хӗр. Ҫакскер хайхи пӗррехинче 
шурӑ сыснапа юратуллӑ выляса тӗлӗрсе кайнӑ хир сыс- 
нине ҫурӑм тӑрӑх хулӑпа касать те касать. Леш ӗ хаяр- 
ланса хӑйне хирӗҫ сиксе ӳкрӗ. Аран-аран пусма карт- 
л а ш к и н ч е н  х ӑ п а р с а  тар ч ӗ вӗт К р а х ь я н . С ы сн и  
асавӗсемпе ярса илнӗ пулсан, ахаль...

Кӗтӗмӗр хашкаса иксӗмӗр те пӳрте. Крахьян сывлӑш 
ҫавӑраймасть, чӳречерен пыра-пыра пӑхать. Хир сысни  
каллех ферма сы снисем патнелле тӑпӑртаттарчӗ. Крахь- 
яна калатӑп: «Ухмах эс , ҫынна та тапӑнать хир сы сни, 
ешель хӑйне те мӗн те пулин тума чӑрмантарсан. Эс те 
тупнӑ ҫав вӑхӑтра хӑваламаллине». Крахьян ӗнсе хыҫ- 
нелле юхса аннӑ тутӑрне майлать, ҫав вӑхӑтрах такӑл- 
татать: «М ӗн вӑл тата ман сыснаран мӑшкӑллать. Темле 
ҫура пулать. Чӑтӑн унта. Тивме ю ранипе-ю раманнине  
пӑхса тӑрӑн». Крахьян питӗ пӑркаланать те, тен, кӑна 
хӑйне те ҫак самантра чӑтма ҫав тери йывӑр тесе яр ил 
хайхискерне пилӗкӗнчен. Сы снасен юратӑвӗпе киленсе 
тӑнипе хамӑн та шухӑш арпашӑнчӗ пуль ҫав, карчӑка 
курманни тата м иҫе ҫул ... Х ӗрелсе кайнӑ Крахьян, 
чӗтреме ернӗскер, каялла вӑрт ҫаврӑнчӗ те мана су- 
халран ҫулса илчӗ,вырӑн патне туртса ҫитерчӗ, унтан 
вӑльт! ҫӗклесе печӗ. Хӑй тухрӗ те вӗҫрӗ, алӑкра каялла 
ҫаврӑнса шӑл йӗрчӗ: «Сана, — тет, — ват супнӑна, 
кӗтсе качча каймасӑр пурӑнман эп. Вырт кӑмака хы- 
ҫӗнче картинкку ҫинчи «ҫара хырӑмна пӑхса». Выртрӑм 
вара намӑс курнӑ хыҫҫӑн «Ҫывӑракан Венерӑпа» хус- 
калмасӑрах. Картинки те туртӑмлӑ, хитре те, сы сна
сен  юратӑвӗ те... Эх, пӗччен пурнӑҫ...

М аксим Максимович каҫса кайсах кулать. Карачӑм 
мучи ватлӑхра юрату ҫим ӗҫне татасшӑн хӑтланса намӑс 
курни ӑна темш ӗн пит тӗлӗнтерчӗ.

— Э с манран, ыллӑм, шур с ухал ран, кулан. Чӗрӗ 
ҫы н-ҫке, ватӑ пулин те. Шухӑшпа куҫ нихҫан та ватӑл- 
ма пӗлмеҫҫӗ. Кур-ха, вӑл вӑн хайхи Крахьян, мӗнле  
чупать метиссене витене кӗртесшӗн?

П у ҫн е  ч ӳр еч е ен н е л л е  пӑрчӗ те К р утов , пуш  
м ихӗпе ула ҫур асен е  хӑм сарса хӑвалакан хӗрарӑма  
асӑрхарӗ. Крахьян, кӗлеткине пӑхсан, Карачӑм му- 
чине ҫеҫ мар, тепӗр вӑй питти арҫы нна та тӳш ек ҫине  
ҫӑмӑллӑнах йӑтса пемелле.

— Кулӑ-кулӑ та, ыллӑм, — питне сӑтӑрчӗ мучи. — 
М аминов кулӑ парать мана. Аптранӑ енне вӑрӑм пушӑ 
яврӑм. Аякран та пулин хӑратас тетӗп-ҫке. Хам та шик- 
ленетӗп. Эп Крахьян пек ҫивӗч мар, урасем хытаҫҫӗ. 
Хӑвалас-мӗн пулсан, тарса та ӳкес ҫук. Ман М аминов  
прикасне пурнӑҫламатлах, хир сы снисене аташма чар- 
маллах. Хуралламалли, сыхламалли вырӑн тупрӑм хай- 
хискер. Вите хӗррине пусма тӑратрӑм, случайӗ чӗву 
хӑпарса тарма. К илеҫҫӗ те хир сы снисем , шутлатӑп хам 
ӑшра, юрату вӑййи выляма пуҫличчен мирлӗ хӳтерсе 
яратӑп. Пӗр хӑйсенне тытӑнсан унта... ӑҫтан кӳренте- 
рен вӗсене. Эп Крахьян пек пӗччен пурӑннӑ ҫын мар, 
авланса курнӑ, ӑнланатӑп, всюшӑ вӗсем те чӗрӗ чун. 
Сӗтел ҫинчи айлӑ-ҫийлӗ ш ӑнасене те ҫапса вӗлерме 
тӑхтатӑн та ун пек чух.

Вите к ӗтесси н ч е кӗтсе тӑратӑп ҫапла, куратӑп, 
килеҫҫӗ кӗтнӗ хӑнасем, вӑрмантан тухрӗҫ те тӳрех ман 
паталла ҫул тытрӗҫ. И нҫех те мар Крахьян сыснисем  
ҫӗр чаватаҫҫӗ. Ҫитрӗҫ. Шарт! тивертрӗм пушӑ вӗҫӗпе  
хӗрринче тӑраканнине, тепре ҫапма хатӗрленетӗп. Хӑрт- 
харт! турӗ хайхискер, курпунне тата ҫӳлерех ҫӗклерӗ, 
асав шӑлӗсене кӑларчё те вирхӗнчӗ ман паталла. Хам та 
сисмерӗм, ракет пек вӗҫсе хӑпарса кайрӑм вите тӑрне. 
Ҫитрӗ хир сы сни пусма патне, картлашкаран малти 
ур и сем п е уртӑнчӗ, хӑртлатса ман ҫи н е шур куҫӗпе  
пӑхать. Ҫӳлтен пушӑпа касрӑм тепре. Сысна аҫи пуш- 
шех урса кайрё, сӑмсипе хирет те хирет пусма кутне.

45



Чалӑштарса, чалӑштарса ячӗ те пусмана такки туртса 
антарчӗ. Виткӗҫрен тытса аран-аран ҫакланса юлтӑм. 
Пусмапа пӗрле шаплатнӑ пулсан-и, халь санпа юна- 
шар та лараяс ҫук. Пӗр хушӑ ҫаврӑнкаларӗ те, хӑртлатса 
ф ерм а сы сн и сем  патнелле м ӑнаҫлӑн уттарчӗ. М ӗн, 
вёсен, хааьхи ҫамрӑксенни пек вӑтанчӑк тавраш пур-и? 
Ним пул ман пекех юрату юрри ӗнӗрлеме тытӑнчӗҫ. Эс 
пур, лар вите тӑрринче шӑла йӗрсе. Сикес — ҫӳллӗ. 
Кӑнтӑр апачӗ те ҫитрӗ, ҫын таврашӗ курӑнмасть. Ирхи- 
не уйран ҫеҫ ӗҫсе тухнӑскер, хырӑмра мусӑк пуҫланчӗ. 
Сыснасем выля-выля вӑрманалла юртрӗҫ. Хамӑрӑннисем 
ӑсатсах яраҫҫӗ. Ҫын пек. Вӗсем ҫине пӑхса ларнипе тахҫан 
ҫа.мрӑк чух хама та инкесем ӑсатнине аса илкелерӗм. Ютти 
тутлӑ пуль ҫав. Ҫын патӗнче уйран та сӗт пек те...

— Култарса вӗлеретӗр мана эси р  паян, Герасим  
Ф илиппович, — сыааӑш не аран-аран ҫавӑрса ячӗ Кру
тов. — Малалла мӗнле?

— Виличчен калаҫса юлас тетпӗр пуль-и? Ҫавӑнпа 
ват ҫын нумай палкать вӑл. Лартӑм ҫапла ҫиле хирӗҫ 
шӑл шаккаса,тӗлӗрсех кайма пуҫланӑ. Ҫын сассипе шар- 
тах сикрӗм. Пӑхатӑп — аялта Крахьянпа тепӗр хӗрарӑм 
ахӑрса тӑраҫҫӗ: «П ӗр кун вырӑн ҫине ывӑтнӑччӗ, паян 
так ам  вите т ӑ р н е  у л ӑ х т а р н ӑ , к ӗҫех  л ер е  ҫ и т и е х  
вӗҫтереҫҫӗ-ха та сана, мучи. Салам, космонавт!» — тесе 
м ӑш кӑллать К рахьян , хӑй ҫап ах  та ӳкнӗ п усм ана  
ҫӗклерё. — Пӗр хушӑ шӑпланчӗ те Карачӑм мучи, пуҫа 
пӑркаласа каларӗ: — Ҫапла ман пуҫ ҫине хир сысни  
инкекӗ татӑлса анчӗ. М аминов урсах вӑрҫать мана, хӑра- 
тать. Кунта вара нимле турӑ та ҫӑлаяс ҫук.

— Хайхи наркӑмӑшлӑ ҫырӑва ҫырар та, — шӳтлерӗ 
Крутов, — пӗрне председатель патне ярар, вӑтӑр ултӑ 
кун кӗтер, тен, инкек иртсе кайӗ.

— Ан та кала-ха, ыллӑм, тем курса ларӑн кунта. 
Ҫырӑвне, ӑна, манӑпӑр. Ун пирки эп хӗрарӑмсене тахҫа- 
нах ӑнлантарса панӑччӗ. Фермӑра пирӗн тӗн-тӗш мӗш пе  
минрекен ҫук.

Ф ерм ӑран тухсан Крутов Тымарта урӑх тытӑнса  
тӑмарӗ, васкасах Вӑрманкаса таврӑнчӗ.

8
Чуна парса тем пек тӑрӑшса ӗҫлесен те ят илтме 

пулать иккен. Тепӗр чухне хӑвшӑн та мар, такамшӑн, 
такамӑн вӑйсӑрлатнӑ е тума пултарайман ӗҫӗш ӗн. «К ол
хоз хаҫачӗн» редакторӗ Леонтий Корнилович К орни
лов, ӳпке чирӗпе аптраканскер, М аксим Максимович 
вӗренсе килнӗренпе те ӗҫре пулмарӗ, пульницара выртрӗ. 
Хваттер ҫук пирки Корнилов вунӑ ҫухрӑмри Ҫ иҫӗм ятлӑ 
поселокра пурӑннӑ, ӗҫе унтан пуйӑспа ҫӳренӗ. Редак
тор вил ее кайни ҫинчен Крутов эрне кун райкомра 
илтрӗ. Урӑх ун пирки ӑна нимӗн те шарламарӗҫ. Пӗр 
канмалли куна та пулин этем ӗретлӗ иртгерес тесе вӑл 
Хурӑнвара тухса кайрӗ. Корнилова вырсарни кун пы- 
тарнӑ. Унта райкомран никам та хутшӑнман.

Л еонтий Корниловичӑн пиччӗшӗ шӑллӗне авалхи 
йӑлапа пытарттарнӑ: Хуракас чиркӗвне илсе кайса кӗлӗ 
кӗртнӗ, вил тӑпри ҫи н е хӗрес лартнӑ. Вӑт камит — 
райком  членён  вил тӑпри ҫи н ч е — ю м анран тунӑ  
пысӑк хӗрес! К орнилов шӑллӗне пытарсанах обкома  
ҫӑхав янӑ. Ш упашкартан Хиркин килчӗ. Мургаев урнӑ 
пек ҫӳрет, идеологи секретарӗпе Оманова Ҫ иҫӗм е хӑва- 
ласа ячӗ. Вӗсем усӑсӑрах каялла таврӑнчӗҫ, тата тепре 
хутларӗҫ — пурпӗрех ҫураҫтараймарӗҫ Корнилова хӗрес  
вырӑнне чул палӑк лартма.

Шывран типӗ тухас тесе пурте ултав ҫулӗ ҫине тӑчӗҫ, 
Мургаев патне Крутова та чӗнтерчӗҫ. Алӑкран кӗнӗ- 
кӗменех ӑна пӗрремӗш секретарь ҫунтарма пуҫларӗ:

— Хуш нӑ ӗҫе пурнӑҫламан ҫын кам вӑл? Кахал! 
Х ӑй ӗн  т и в ӗҫн е  м анакан ҫы н кам вӑл? Й ӗр к есӗр!  
М ӗнш ӗн Корнилова пытарма каймарӑн? М ӗнш ӗн пире 
обком умӗнче намӑслантартӑн? Камран ыйтаҫҫӗ халь? 
Манран! Вилнӗ ҫыншӑн та хуравлӑ иккен эп районта.

— Тӑхтӑр-ха, тӑхтӑр, кам хуш нӑ вара мана виле 
пытарнӑ ҫӗре хутшӑнма?

Ҫунакан вутта Оманов бензин сапса пырать:
— Э рне кун чӗнсе хам чӗлхепе хам каларӑм ре-  

дакци ҫы н н и сем п е кайма. П уҫлӑх хуш нине итлем ен  
инструктор... П ӗлм естӗп , Я ков С и дорович , малаш - 
не м ӗнле ӗҫлем елле...

Н ам ӑс-си м ӗсе ҫухатсах суйса тӑракан икӗ питлӗ 
О м анова Крутов ҫапса ярӗччӗ, анчах чӑтас пулать, 
М ӗнле куҫп а-п и тп е айӑпсӑр ҫы нна путарать-ха вӑл? 
Т ӗ р ӗ с с и п е  М ургаев  и д ео л о г и  с е к р е т а р ь н е , л еш ӗ  
О манова кайма хуш нӑ пулнӑ, П антелейм он Х р и сто
ф ор ови ч , ахаль те редакторпа урлӑ пурӑнаканскер, 
тарӑхса алӑ сулнӑ. Ҫухалса каймарӗ Крутов, лӑпкӑн  
кӑна ӑнлантарчӗ:

— Нихҫан та суйман эп ӗ, Яков Сидорович, ника
ма та улталама тӑрӑшман, П антелеймон Х ристоф оро
вич пек путсёр пулма ҫуралман.

Мургаев вёсене иккёш не те Ҫ иҫӗме хӑваларӗ.
П утӑк-ш ӑтӑклӑ, хӑйӑрлӑ ҫулпа маш инӑна хуллен  

илсе пырать райком ш оферӗ. Ваҫли Михалч вӑрҫӑран 
таврӑн нӑранп ах парти ҫы н н и сен е  турттарать. Хӑй 
вӑхӑтӗнче райком ямшӑкӗ те пулса курнӑ. Кама кӑна 
ярӑнтарман-ш и? Унтанпа миҫе секретарь, миҫе пай 
пуҫлӑхӗпе инструктор улш ӑннӑ. П ӗр вӑл ҫеҫ  ӑшри  
чӑтӑмлӑхне, ҫирӗплӗхне, ӗҫри ӑсталӑхне, хутш ӑнусен- 
чи ҫаврӑнӑҫулӑхне пӗтермен. Тӑнлӑ-пуҫлӑ ҫын ларса 
пы рать-и унпа, хӑватсӑрри-и , чӗлӗм туртаканни -и , 
пакӑлти-и е сӑпайли — унш ӑн пурпӗрех. Вӗсене хирӗҫ  
чӗнмест. Хуш нӑ — турттармалла. Хушнӑ — итлемелле. 
Куҫӗ хӑйӗн чее. Чӗлхи те хушӑран ҫава пекех касса 
татма пултарать. Халӗ те вӑл, хыҫалта ларса пыракан 
Крутовпа Оманова тӗкӗр ҫинче сӑнать, вёсен калаҫӑвне 
ирӗксӗрех хӑлхана чикет.

— Мӗн хуйхӑратӑн, Максим Максимович, пӗрремӗш  
секретарь паян асӑрхаттарни выговор и л н и -и м ? —

лӑплантарасшӑн пулас заведующ и хӑйӗн инструктор- 
не. — Иртсе каять вӑл.

Крутов О манов вӗрсе кӑларнӑ тӑвӑла аран чарса 
пырать, унпа ирӗксӗртен ҫеҫ пуплет.

— Айӑпшӑн хаяр выговор парсан та хуйхӑрмастӑп, — 
тет вӑл. — Пустуй ятласа хӑратса пӗтернин усси пур-ши? 
Юрӗ, эп ӗ чӑтӑп. Хальлӗхе. Пурпӗрех ҫитес пухура ҫак  
ултавпа тӗрӗсмарлӑх пирки сӑмах пуҫаратӑп. Ытла кӳрен- 
мелле. Намӑс та мар-и сире куҫ кӗретӗн суйма? Су- 
тӑнчӑк эсир.

— М ӗнле ӑнланмастӑн эс? Кама та пулин айӑпла- 
малла вӗт, Мургаева е мана? Авторитет пӗтет пирӗн. 
Сан, инструкторӑн, мӗн?.. Пысӑк ҫы н-им? Калаҫнӑ, 
иртсе кайнӑ. Тӗрӗслӗх шырать тата...

— М анш ӑн-и? И ртмен! И ртм ест те! С уйса таса  
ҫынна айӑплани кунпах вӗҫленмест. Паянтан Мургаев 
та маншӑн авторитет мар — ултавҫӑ, шанчӑка ҫухатнӑ 
секретарь. Урӑх эпӗ ӑна ӗненм е, хисеплеме пултарай- 
мастӑп. Вӑл ҫӳлтисене юратӑр, вёсен умӗнче ташлатӑр, 
эпӗ хамӑн совеҫ, парти совеҫӗ умӗнче таса юлатӑп, ӑш- 
чике усаллӑх тимӗр пӑхӗпе тултармастӑп. Пӗчӗк ҫын, 
инструктор ҫеҫ пулам. Эсир, заведующ исем, секретарь- 
сем , мӑн ҫы нсемех пулӑр. Э пӗ этемех юласшӑн-ха.

— Унта ҫити хӑпармалла-ха малтан. Унта кашниех 
лараймасть, — мӑн кӑмӑллӑн сиккелесе илчӗ Оманов.

— Эп уншӑн ҫунмастӑп. Мана инструкторта та аван. 
Ларма ӑна таҫта та пулать. Ӗҫлеме ҫеҫ...

— Ӗҫлеме ухмах та пӗлет, — шӳгленҫи турё Оманов.
— Ухмаххи пушӑпа ӗҫлет, ӑсли — пуҫпа. Ҫапла мар-и? — 

пат татса калаҫӑва вӗҫлерӗ Ваҫли Михалч.
Сылтӑмалла пӑрӑнса чукун ҫул урлӑ каҫнӑ хыҫҫӑн 

машина Ҫ иҫӗм е кӗрсе кайрӗ. Вӑрман ҫумӗнчи хӑрах 
урама ҫитсен ултӑ кӗтеслӗ ҫӗнӗ ҫурт умӗнче чарӑнчӗҫ. 
Крыльца умне тухса тӑнӑ кил хуҫи вӗсене тӗплӗн сӑнать, 
шӗвӗр пӳрнисемпе сухал вӗҫне якатать. Хӗвеле хирӗҫ 
пулнӑ куҫне хӗссе лартнӑ. Чӗнмест.

— Сывлӑх сунатпӑр, — алӑ пырса пачӗ ӑна Оманов. — 
П урнӑҫсем мӗнлерех?

Корнилов пурпӗрех ҫӑвар уҫма васкамасть-ха, тем 
шухӑшлать пулас. Унтан Максим М аксимовичӑн ал
лине хыттӑн чӑмӑртаса шӑл витӗр сӑрхӑнтарчӗ:

— Каллех хӗрес кастарасш ӑн-и? П ӑчкине хурса 
килтӗр-и? Татма иксӗре меллӗ пуль. Ҫылӑхран хӑрасчӗ, 
антихристсем. Халӑхран вӑтанасчӗ. Туй хыҫҫӑн парап- 
пан ҫапакансем пек ҫӳреттӗр ҫав тӗмсӗлсе, мӗскӗнсем. 
Кӗрӗр ӗнтӗ, пӗр килнӗскер, иртӗр, хӑваласа ямӑп.

Ҫирӗп кӗлеткеллӗ ҫын Корнилов. Урисемпе хыттӑн 
пусса утать. Вӑрманта ӗҫлесе ӳснӗ, юман кӗреш ӗ пек 
хытнӑ арҫын. Оманов ун ҫумӗнче ача пек ҫеҫ. Пӳрчӗ 
тирпейлӗ. Шалта никам та ҫук. Корнилов пӗчченех ик
кен, вӑрман пункчӗн эстакади ҫинче ҫӗрле йывӑҫ сы- 
пӑланӑ хыҫҫӑн канать.

— Ятлама килтӗр апла? — кӑмӑлсӑррӑн сӗтел хушши- 
не ларчӗ кил хуҫи. — Иртнинче вӑрҫса, милиципе хӑратса 
хӑварнипе мӗн турӑр-ха? Ҫиллентертӗр эсир мана, кӳрен- 
тертӗр, нимӗн те тӑваймарӑр. Эп пӗлеп, обком пурпӗрех 
сирӗнтен ыйтать, сирех хӑвааать, палӑк ларттаратех, 
хӗреспе юнашар та пулин. Эх, эсир, пуҫсӑрсем...

Оманов ҫак «парӑнман ҫынна» тем каласшӑн ӑслӑла- 
нать, ҫамкине сӑтӑрать, аптранӑ енне кӑнттамлӑн персе 
ярать:

— Лӑпӑртататтӑр пустуй. Турӑ пур тетёр. Такама тем 
туса пулӑшнӑ вӑл? Такам таҫта курнӑ ӑна? Хӑвӑр тӗл 
пулса калаҫнӑ-и  унпа? Л артса тултарнӑ та кӗтессе  
сӑрӑллӑ хӑма татӑкки...

К ор н и л ов  пи ч ӗ ҫи н ч е  ҫ ӗ н ӗ  й ӗр  палӑр чӗ, тути  
хӗррисене шултра шӑлӗсемпе якатса илнӗ хыҫҫӑн вӑл 
Оманов еннелле пӑхмасӑрах каларӗ:

— Сирӗнш ӗн ҫук пуль те, маншӑн — пур. Турра кӗл 
тусан чун канать, ӑш -чик ҫемҫелет. Чун вӗт этем ӗн  
тӗп пурнӑҫ вӑйӗ-ҫке. Турӑ та малтанхи этем ӑш не чун 
вӗрсе кӗртнӗ вӗт. Чуна ӑна канлӗх кирлӗ. Эсир, парти

шӑпӑрланӗсем, манне те, шӑллӑмӑнне те чуна силлетӗр. 
Т ӗне ӗн ен ек ен сен е  хӗсӗрлеме ю рам аннине пӗлетӗр, 
йӗркине хӑвӑрах пӑсатӑр.

Ӑнланса пычӗ Крутов, унччен ҫак ҫынпа питӗ ҫӳллӗ 
шайра калаҫнӑ, хӑратса пӗтернӗ ӑна, анчах ун чунӗ 
патне кӗмелли вӑрттӑн ҫула тупайм ан. Кунта вара 
чӑтӑмлӑх, ӗнентерӳлӗх кирлӗ.

— Йӑнӑшӗ пысӑк ӗнтӗ пирӗн. Ҫынна хисеплес пу
лать. Эпир ун чухне хамӑр юлташа пытарма килмесёр  
хамӑра хамӑр япӑх туса хутӑмӑр. Эсир тархасшӑн каҫарӑр 
пире. Ятарласа хӑтланман. Ҫаврӑнӑҫу ҫитменнипе. Тен, 
пӗрле, сирӗнпе канаш ланӑ, калаҫса татӑлнӑ пулсан, 
сире те тек чӑрмантарса ҫӳреместӗмӗрччӗ.

— Вӑт, — терӗ Корнилов Оманова пӳрнипе тӗллесе, — 
ун чухнех каларӑм вӑрҫнӑшӑн, пуҫу пур-и сирӗн терӗм. 
Т ӗр ӗс м ар-им ? Т ӗп -тӗр ӗс . М ан ахаль ниҫта кайса  
кӗрейми хуйхӑ, вӗсем пур, тата чӗрене ҫураҫҫӗ. «Ҫӗрле 
хӗресне касса каятпӑр» тени райком ҫыннин сӑмахӗ-и?  
Ҫынпа, унпа, ак ҫак юлташ пек калаҫма вӗренмелле.

Оманов чалтах сиксе тӑчӗ, Ҫиҫӗм ҫы нни хӑйне ин
структор умӗнче намӑслантарнине чӑтма пултараймарӗ, 
тарӑхса кӑмака патне кайса килчӗ, чӗнм ерӗ, каллех 
турӑш сене сӑнама пуҫларӗ.

— Ку сирӗн аслӑраххи пуль тесех персе ятӑм-ха, — 
чеен пӑхрӗ Оманов еннелле кил хуҫи. — Эсир Турра 
ӗненекенсемпе мӗнле ӗҫленине пӗлтӗр.

Калаҫу малалла тӑсӑлчӗ.
— П уҫл ӑх-к уҫл ӑх  м ар-ха эп . О м ан ов  ю лташ па  

ӗҫлетпӗр, райком инструкторӗ Крутов пулатӑп, — хӑйпе 
паллаштарчӗ Максим Максимович.

— Пӗртте инструктор пек мар та, эп  «ку обком сек
ретаре мар-ши» тесе ларатӑп. Ю рӗ-ха, хӑть ӑҫтан, кам 
пулсан та. Ҫынна ӑнланма пёлни райкомра та, обком - 
ра та пйсмасть. Тёрёссипе каласан, мана ку ӗҫш ён ни
кам та хупса лартас ҫук. Кутӑна петём мар-и. Хӗресне  
л артм астӑм ӑрч ч ӗ те пуль, м алтанах тутар м ан ч ч ё.

Ш ӑллӑ1М вил тӑпри ҫинче хӗрлӗ ҫӑлтӑрлӑ чаплӑ палӑк 
пулни маншӑн та усал япала марччӗ. Ҫапах вӑл комму
нист пулнӑ, райком членӗнче те, бюрора та тӑнӑ. Вунӑ 
ҫул ытла редакторта ӗҫленӗ. Сирӗнсӗр пуҫне тата ман хамӑн 
ун кӑмӑлне хуҫма тиврӗ. Поссоветран та, сирӗн енчен те 
сас-чӗв ҫуккине туйрӑм та, хам алӑпах юманран хӗрес 
турӑм. Лартрӑмӑр. Камран хӑратӑп эп шӑллӑма ҫӗр айне 
чикнӗшӗн? Тӑпри ҫӑмӑл пултӑр. Чунӗ леш тӗнчере ыр 
куртӑр. Атту кунта, ҫӗр ҫинче, миҫе ҫул чир силлерӗ.

Оманов иконостаса курса пӗтерчӗ пулас, хыҫалалла 
тытнӑ аллисене вӗҫертрӗ, пӳрнисене шӑтӑртаттарчӗ, вара 
Корнилова хыттӑн каларӗ:

— Каллех сирӗн ҫав леш тӗнче. Каллех вилӗмсӗр чун. 
Пӑрахӑр пустуй лапӑртатма. Коммунизм тӑватпӑр вӗт. 
Вӑл пур, Турӑпа пуҫне минретет.

Крутов, шӑпланма тесе, ӑна куҫ хӗсрӗ. П антелей
мон Х ристоф орович урӑх ш арламарӗ, тулалла тухрӗ. 
Корнилов Крутов куҫӗнчен тӳррӗн пӑхса ыйтрӗ:

— И деологсем-ха эсир?
— Ҫавсем пулатпӑр.
— Апла пулсан, начар шухӑшлавҫӑсем. Чиркӳ ҫын- 

нисем , туршӑн та, вӑйлӑрах ӗҫлеҫҫӗ сирӗнтен. Халӑхпа 
ӗҫлеҫҫӗ, халӑх хушшинче. Пӗр инкек-синкеклӗ ҫынна 
та асӑрхамасӑр хӑвармаҫҫӗ. Агитаторсем ҫиччас ҫитсе 
лараҫҫӗ: ҫынпа пӗрле хуйхӑраҫҫӗ, ҫынна хӑйсем майлӑ 
ҫавӑраҫҫӗ. Тӗне ӗненетӗп эп ӗ, пытармастӑп. Тулӗк хам 
тӗллӗн, хам ӑнланнӑ-пӗлнӗ пек. Халӑх хуш ш ине ӑна 
сарма тӑрӑшман. Чиркӗве те ҫулталӑкра пӗр-икӗ хутчен 
ҫеҫ кайса килетӗп. Арӑм ман сӑх сӑхма кӑна пӗлет, ача- 
сем турра ӗненм еҫҫӗ, хам пусахламан вӗсене.

Иккӗш ӗ те сӗтел хуш ш инчен тухрӗҫ. Максим Мак
си м ов и ч  тӗн  пирки унпа чылай калаҫрӗ, витӗмлӗ  
тӗслӗхсем илсе кӑтартрӗ: авалхине те, хальхине те, усал- 
лине те, хитрине те. Корнилов пуҫне ҫеҫ пӑркаларӗ:

— Кирлӗ мар мана агитацилеме. Леонти те нумай 
вӗрентетчӗ. Кугӑн эп. Тарӑхрӑм ун ҫине, тем пиркиччӗ,

маннӑ халь, пӑрахрӑм итлеме ӑна. Кайран йӑлӑхрӗ пу- 
лас, шарлами пулчӗ. Вӑл коммунистсен ҫулӗпе кайрӗ, 
эпӗ — хам пӗлнӗ ҫулпа. Турра ӗненеп тесе никама та хур 
туман ку таранччен. Ӗҫре ҫынран юлман. Патшалӑх ыйт- 
нине панӑ. Хирӗҫлемен. Халӑхран ютшӑнман. Ялан пӗрле.

О манов пӳрте урӑх кӗмерӗ. Крутов та Корнилова  
ӑнланчӗ, сӑмах вӗҫне каллех хӗреспе палӑк ҫине илсе 
тухрӗ. Чылай турткалашрӗ, пӑркаланчӗ, тутине тӑсрӗ, 
куланҫи те турӗ Корнилов, юлаш кинчен Крутов хул 
пуҫҫийӗ ҫине каска пек аллине хучӗ те, хӑлха ҫумӗнче 
йывӑррӑн пӑшӑлтатрӗ:

— Парӑнас килмест. Каялла чакса мӑшкӑл турамне 
хыпас килмест. Айӑпӗ хӑвӑртах та ҫав... Лартгарӑр-и апла 
поссовета чул палӑкне. Ҫӑва патне. Тулӗк хӗресне ан 
тивтерӗр, ан кастарӑр. Шӑллӑма кӳрентеретӗр. Христиа
нин вӗт. Пӗрре аллине хӗрес тыттарнӑскер, туртса илер 
мар ӑна. Лӑпкӑнах, канлех ҫывӑртӑр.

Ш ӑрҫаланнӑ куҫҫуль пӗрчисене тутӑр вӗҫӗпе шӑлса 
илчӗ те Корнилов турӑш еннелле ҫаврӑнса сӑх сӑхрӗ. 
Унтан вӑл вӗсене апатланма сӗнчӗ. Крутов килӗшмерӗ.

Сарайӗнче, уҫӑ ҫӗрте, тимӗр читлӗх. Шалта самаях 
пысӑк упа ҫури урлӑ-пирлӗ кускалать. Хуҫине курнипе 
вӑл мӗкӗрсе ячӗ. Корнилов ӑна кӗсьерен сахӑр катӑкӗ 
кӑларса хыптарчӗ те пуҫӗнчен ачашларӗ. Оманов та упа 
ҫурине шоколадлӑ канфет персе пачӗ. Упа ҫури ӑна 
ҫӳлтенех ҫӑвара каплаттарчӗ. Ачашлас терӗ-ш и Оманов, 
аллине читлӗхе чикрӗ ҫеҫ, ҫухӑрса каялла сиксе ӳкрӗ, 
пӳрнине ӗмме пуҫларӗ. Корнилов малтанах асӑрхатта- 
райманшӑн ӳпкелешрӗ. Юрать-ха малти лаппипе кӑна 
чавса илнӗ, ҫӑвара лекнӗ пулсан алӑ...

Ваҫли Михалч машинӑран аптечка кӑларса Оманов  
пӳрнине ҫыхса ячӗ.

— Авланиччен тӳрленет.
Ӗҫ ӑнӑҫлӑ вӗҫленнипе савӑннӑскерсем кил хуҫипе  

ӑш ш ӑн сыв пуллаш рӗҫ, поселок С оветне вӗҫтерчӗҫ, 
палӑк лартас пирки калаҫса татӑлчӗҫ.

Ш офер райком ҫы ннисен калаҫӑвне тӑнласа пырать.
— Ю рать-ха вилӗмсӗр чун ҫуккӑ, — тет Крутов  

Оманова. — «Леш тӗнчерен» таврӑнса килес пулсан-и  
халӗ пире, лӑпӑртисене, Леонтий Корнилович, ай-яй  
тӑн кӗртмелле те... Хӑйӗн вил тӑпринчен мӑшкӑлла- 
нӑшӑн. Ҫапла вӑл, Пантелеймон Христофорович, ҫын 
ҫине ҫынла пӑхма пӗлмелле...

Райком картишне кӗнӗ чухне Ваҫли Михалч вёсен 
калаҫӑвне каллех татса вӗҫлерӗ:

— Мӗнле хӗрес лартаҫҫӗ сирӗн ӗҫ ҫине Корниловсем?
«Алла тӗлли-паллисӗр читлӗхе чикнӗш ӗн упа ҫури

те айӑплать те пире, йӗркесӗр, усӑсӑр ӗҫленӗш ӗн халӑх 
мӗнле ятлать-ши?» — тесе шухӑшларӗ Крутов.

Тунти кун вӑл Оманов алӑкӗ ҫинче пурӑпа ҫырнӑ 
хӗрес курчӗ. «Иккӗмӗш планеркӑна» пынӑ ҫынсем кул- 
нине чӑтаймасӑр заведующ и хӗресе ҫанӑ вӗҫӗпе, сур- 
чӑкпа йӗпетсе шӑлчӗ.

9
Райкомра юлашки вӑхӑтра «Кӑвакал кӳлли» тени час- 

часах илтӗнме пуҫларӗ. Миловсем вӑрманти Явкаланчӑк 
юхан шывне пӗвелесе ун ҫумне чаплӑ ҫурт туса лартнӑ. 
П ӗррехинче, аякри колхозран таврӑннӑ чухне, Семен  
Ильич унта Крутова ятарласах кӑтартма илсе кёчё.

П ӗви си м ӗс кавир ҫинч и  кӑвак пёкё пек. Пӗкӗ 
хӗррине чӗнтӗр ҫыхнӑ евӗр хӑвалӑх еш ерет. Капмар ҫурт 
тӑрринче — ватӑ пӑлан мӑйраки. Ун айне ылтӑн шывӗпе 
«Ухутниксен кану ҫурчӗ» тесе ҫырнӑ. Ҫывӑхрах — мунча. 
Таҫта карӑк сасси тата шывра пулӑ шӑмпӑлтатни илтӗнет. 
Вӗтлӗхрен вӗсене хирӗҫ лутра арҫын юрласа тухрӗ. Ху- 
ралҫӑ иккен — Йӑлялов Мирун.

— Салам! Кӑвакал пур-и? — ыйтрӗ Быстров.
— Пирӗн хӑҫан пулман, — сарлака ҫӑварне тата сар- 

са пӑрахрӗ Мирун. — Эс килместӗн тесе тёк татакан 
ҫук тетӗн-им? Пур.

Хул пуҫҫи урлӑ янӑ михӗрен чӑнах та кӑвакал пуҫӗ 
курӑнчӗ. Каятчӗҫ те пуль вӗсем, анчах Ваҫли Михалч 
маш инне юсама пуҫланӑ.

— М ихӗпе хупласа тытрӑм, — мухтанать хуралҫӑ. — 
М ӑйӗсене пӑртӑм та, шӑпланчӗҫ. Ҫиччас хурана чӑмта- 
ратпӑр, пӗчӗк акӑшсен ташшине ташлаччӑр. Быстров, 
пулӑш, эс  выльӑх-чӗрлӗх пусса тирпейлеме маҫтӑрччӗ. 
Ку тата кам?

— Пирӗн ҫын, — паллаштарчӗ Быстров.
— Яснӑ, — терӗ Йӑлялов. — Оманов пекки пуль-ха. 

Пан Христос кашни эрнерех килекенччӗ-ха. Паян та 
п ерсе ҫитет ак, М иловпа. У хутниксен общ естви н е  
кӗмен-и эсир?

— Ҫук, кӗмен, шутламан та, — евитлерӗ Крутов.
— Начар. Кӗрес пулать. Паянлӑха хӑна пулатӑр ку 

творчествӑлла канмалли керменте, тепринче билетсӑр  
кӗртместӗп. Сана та, Быстров. Пурин те кӗмелле вӑл 
обществӑна. Ташё мана та кӗртрӗҫ. Лартрӗҫ те ҫакӑнта, 
би лет ҫы рса пачӗҫ, алла пӑш ал, сӗрек е ты ттарчӗҫ. 
Ш ӑхран районӗнчен кӑвакал чӗппи туянчӗҫ, ком би
корм турттарса килчӗҫ... Пурӑнатӑп ҫапла. Ӳ сеҫҫӗ те — 
шаплаттаратӑп. Пӗр пуслӑхӗ пӗтиччен тепри ӳссе ҫитет. 
Халь, тулӗк, юлмарӗ-ха.

Ӳсӗртерех М ирун алӑк уратинчен такӑнса кӗчӗ те 
миххине ҫӗре ӳкерчӗ. Кавир сарнӑ урая кӑвакалсем тухса 
выртрӗҫ. Вӗсене вӑл мӑйӗсенчен пӗрле ҫатӑрласа тытрӗ 
те тулалла тухрӗ, мунча еннелле танкӑшрӗ. Крутов шурӑ 
стена ҫине сӑрланӑ майрасемпе пӑлан пӑруш ӗсене, ӑсан- 
семпе пакшасене сӑнать.

— Чаплӑ, ним ӗн те калаймӑн. М иҫе тенке ларнӑ- 
ши ку кермен?

— Эх, Максим М аксимович, — кулать унран Бы
стров. — Эпир иксӗмӗр ялан пуспа та тенкӗпе шутлама 
хӑнӑхнӑ. Укҫа шутне пӗлеҫҫӗ-и  вӗсем , хуҫалӑх пуҫ- 
лӑхӗсем? Пӑх-ха ҫак ӳкерчӗксене? Илемлӗх енчен илсен,

унта ним ен те ҫук. Сӑрӑ купи. Таҫтан килнӗ халтурщик 
ӳкернӗскер. Вунӑ пин тенкӗ тӳленё ҫак пӳлёме илем- 
летме. Укҫине ниҫта чикме пёлмест пуль ҫав Милов. 
Хӑйӗн кӗсйинчен пулсан, унашкал асмёччӗ те. Юрать 
райпотребсою зӑн, халё ӗнтё — райпон...

— Тёлӗнетёп ҫавнашкал ҫы нсенчен, — ҫем ҫе пука- 
на тӳрлетрӗ Крутов. — Намӑс та мар-ш и вӗсене халӑх 
умёнче патшааӑх пуянлӑхӗпе выляма?

— Каларӑн та ҫав, — ун умне пырса тӑчӗ Быстров. — 
Укҫапа выляма хӑнӑхнӑ пуҫлӑх никамран та, нимрен  
те хӑрамасть. П ирӗн — парти ӗҫӗ, халӑх ӗҫё. Вёсен, 
М иловсен, урӑх ӗҫ — халӑха улталасси, халӑх тарӗпе 
пуясси, халӑхран куласси. Пӗрремӗш тивӗҫ вӑл вёсен. 
Ҫав тивёҫ вёсен пурнӑҫ тӗллевё пулса тӑнӑ. Пӗтӗм япа- 
лана, пётӗм  ӗҫе , ҫы нсен  мёнпур хутш ӑнӑвне вӗсем  
укҫапа виҫеҫҫӗ, ылтӑнпа танлаштараҫҫӗ. Ҫавӑнпа ку кер- 
мене капӑрлатни вӗсемш ӗн эп ир пирус илме тӑкак- 
ланӑ укҫа вырӑнне ҫеҫ.

М аксим М аксимович пӳрт ӑш -чиккине тепӗр хут 
тавраллах пӑхса ҫаврӑнчӗ. Хаклӑ йышши сётел-пукан, 
пианино, баян, ёҫмелли-ҫимелли наборсем тата тем те 
п ӗр ... К у ҫ-п у ҫ  алчӑраса каймалла. М отор  кӗрлевӗ  
илтӗннипе тула тухрӗҫ. Чарӑннӑ машинӑран Тит М и
лов сиксе анчӗ, тепёр алӑкӗнчен темле майра тухрӗ. 
Милов тайкаланса килекен Йӑлялова юнарӗ:

— Каллех пӑх пек ӳсӗр. Хӑҫан пӑрахан ӗҫме?
— Эсир кунта килме пӑрахсан, — ш офер тӑсса панӑ 

тулли сумкӑна пӳртелле йӑтса кӗрсе кайрӗ Мирун.
Хӗрарӑмӑн ҫи н ҫе кӗлеткине тӑвӑртарах кёпи тата 

илемлӗрех кӑтартать. Утти арҫынсен кӑмӑлне уҫакан- 
скер. Вӑтӑралла ҫывхараканскерӗн, куҫ айёсем йӗрленнӗ 
п у л и н  т е , п и т ҫ ӑ м а р т и й ё с е м  я п -я к а х -х а , тути  
хӗрринчен йӗпе кулӑ ҫухалма пӗлмест, хӑмӑр куҫӗ пал- 
ламан арҫы нсене сӑнӑлать. Ҫут ҫанталӑк ытамӗнче ки- 
ленмелли, чуна кантармалли чиперккех ёнтё.

— Чӑвашсоюз ревизорӗ-ха ку, — паллаштарчӗ М и
лов. — Илсе килсе кӑтартас терӗм хамӑрӑн ҫӑтмах пах- 
чине. Тит вӗсенчен каҫару ыйтрӗ те майрана хулӗнчен  
ҫавӑтса ҫыран тӑрӑх йӑпӑштатрӗ.

М унча умӗнчи лаҫра така хуранӗ ҫакӑнса тӑрать. 
Хурана мӗн кирлине янӑ хыҫҫӑн Йӑлялов райком ҫын- 
нисене пӳрте чӗнчӗ, ирӗксӗрлесех пӗрер черкке конь
як ӗҫтерчӗ, хура вӑлча ҫитерчӗ, пёр кӗленчине пиани
но ӑш не, аяла лартрӗ.

— Ку мана мухмӑр чӗртме. Пирӗн пурнӑҫ пыл та ҫу, 
хырӑм тӑрӑх шу та шу, — сӳтӗкленчӗ М ирун. — Лӗпӗрти  
вӑл Милов. Суять сире. Нимле Чӑвашсоюз майри те мар. 
Урӑх сою з. Ш ӑхран районӗнчен вӑл — Альбина Алей
никова, культура керменӗнче ӗҫлекенскер, — тем аса 
илнӗн хӑлхи тӑррине чӗпӗткелерӗ те вал черккине конь
як ярса ӗҫрӗ, вара пӗр мыскара каласа пачӗ.

Тит Милов Аленчиковапа кунта, шӑхрансем хӑна- 
на килсен, паллашнӑ. Тепӗр эрнерен Йӑлялов патне 
иккӗш ех персе ҫитнӗ. М ирун пӗверен кӑвакал тытса 
яш ка п ӗҫер н ӗ  ҫӗр е  сӗтел  тулли ӗҫм ел л и -ҫи м ел л и  
хатӗрленӗ. Сасартӑк алӑк яри уҫӑлнӑ та пӳрте самӑрӑл- 
ма пуҫланӑ майра кӗрсе тӑнӑ. Стена ҫумне сӗвентернӗ 
Мирун пӑшалне ярса илнӗ те вӑл «пурне те, аскӑнчӑк 
йыттисене, ҫакӑнтах тӗп тӑватӑп!» тесе сӗтел патнелле 
ҫывхарнӑ. Урнӑ хӗрарӑм Ҫӗпӗртен упӑш кине шыраса 
килнӗ М илов арӑмӗ пулнине ӑнлансан, пӑшала ирпе 
авӑрланине аса илсен, Йӑлялов сехри хӑпнипе пиани
но хыҫне чӑмнӑ. Тит чӳречерен сикнӗ. Альбина ҫеҫ, сӗтел 
уринчен ҫыхланса, урайне тӑсӑлса ӳкнӗ. Сиксе ларнӑ 
та леш ӗ ун ҫине, ай тӳнӗ, ай тӑпӑлтарнӑ ҫӳҫне.

— Алейникова тухса тарсан М илов хуҫяйки, ним 
тӑвайманнипе, сӗтел ҫинчи апат-ҫимӗҫе шӑлчӗ те тӑкрӗ. 
Ҫавӑн чухне вараланчӗ стена ҫинчи ҫак ҫарамас майра. 
Вӑл тухса кайсан эп те арӑма аса илтӗм. Мана та килсе 
кӗрсе тёк вӗҫтерме пултарать вӗт, — кулса ячӗ Йӑлялов.

— М ӗн, тупӑнкалать-им? — лӑхлатса ыйтрӗ С е
мен Ильич.

М ирун тути хӗррине ҫулласа мухтанчӗ:
— Хуш ӑран леккелет. Те ытлашши пулать вӗсене, 

ӳсӗр майрисене ҫывратса хӑвараҫҫӗ. Мана мӗн, ӳсӗрри — 
урӑлать... П ӑрахса хӑвартӑр-ха паян А льбинине? Ха, 
епле авкаланса утать вӑл? О манов та пӑхать те ҫав ун 
ҫи н е, анчах леш ӗ М иловнех савать пулас, Тит Н и- 
лычах пӗчӗк акӑш сен таш ш и ташлаттарать. П иани- 
нин е тульккӑ ҫав майраш ӑн илсе килсе лартрӗ. Халь 
кӑвакал яш ки не йӑтса кӗрер те, ч ӗн ер  пурне те... 
ш оф ӗрсем  те ҫиччӗр.

Кӑвакал кӳлли лӑпкӑлӑхра тӳлеккӗн тӗлӗрет. Ҫыран 
хӗррипе М иловсем васкамасӑр хӑпараҫҫӗ. Аленчикова 
ҫурма сасӑпа савни тунсӑхӗ ҫинчен юрлать. М илов ӑна 
пианино калама хушрӗ. Арҫынсем хӑйсемех тӑрса юлчӗҫ.

Ч ӳречерен хавас кӗвӗ панлатса тухрӗ, кӳлӗ тӑрӑх 
саланчӗ. Сулахай ҫы ранран ш апа сас пачӗ. П улӑсем  
шывран си р п ӗн е-си р п ӗн е  тухса таш ларӗҫ. Карӑш хӑй 
пуррине систерчӗ. Вӗлтрен кайӑкӗсем  чӑвлатрӗҫ. Ча- 
каксе.м чакӑлтатрӗҫ. А льбина ҫи н ҫе  сасӑпа уҫӑмлӑн  
ю рлать. Т ӗл ӗн м ел л е  и л ем л ӗ, чуна ҫ ӗк л ен т ер ек ен  
пӗрлеш ӳллӗ кӗвӗ вӗҫӗм сӗр  тӑсӑлтӑрччӗ тенӗ пекех, 
пурте ш ухӑш а путнӑ.

Ш а л п а р , вӑрӑм  к ӗп е  т ӑ х ӑ н н ӑ  хӗр а р ӑ м  туя п а  
хӑм сарса ҫы вхарнине си сн ӗ  М ирун эртел хы ҫне пы- 
танчӗ. Ҫ ӑварӗнчен хӗм кӑларакан хӗрарӑм ӑна хӳтерсе  
ҫы рантан си р п ӗн тер се антарса ячӗ. Ш ампӑрт! туни  
илтӗнчӗ аялта.

— Вил! Кӑлармас эп сана пӗверен! — туйипе печӗ 
М ируна хӗрарӑм. — Ман патра суйса ҫывӑрса пурӑнтӑн 
та, халь кӑвакалсене вӑрласа килсе такама кӳптеретӗн-и? 
Йытӑ пуҫӗ! Ҫунтарап та ярап ак ҫуртна. Ултавҫӑ! Мана 
ҫакӑнта илсе килсе усрап тет. Хӑйӗн тата темле якӑлти 
пур, вӑн, ҫухӑрать качакалла. Каяп та пӗлтереп мили- 
цие. Кӑвакал вӑррине-и, сана?!

Йӑлялов леш ҫырана ишсе тухрӗ те тунката ҫине  
тӑрсах хӗрарӑма вӑрӑм чӗлхине кӑларса кӑтартрӗ. Хӑйне 
витленӗшӗн леш ӗ пушшех урса кайрӗ. Ваҫли Михалч 
машина патӗнче ахӑрса тӑрать. Крутовпа Быстров ним  
калама аптраҫҫӗ. М илов ҫеҫ пӗр чӗлхе тупрӗ хӗрарӑмпа, 
кӗсьерен аллӑ тенкӗлӗх укҫа кӑларчӗ те тытгарчӗ хай- 
хискерне. Хӗрарӑм укҫине лӳчӗркесе шыва печӗ.

— Кирлӗ мар мана ним те! Шӑмӑ лартӑр пырна!
М илов тӑрӑшсах тем калаҫать:
— Инке, тата паратӑп укҫине, ме ҫӗр тенкӗ, шӑплан, 

намӑс ан кӑтарт пире, ак кунта райкомрисем те пур...
— Райкомрисем пур тетӗн-и? Хӑшӗсем? Ҫаксем-и? 

Ман юлаш ки кӑвакалсене райком ҫы нни сем  валли 
вӑрласа килчӗ-и Мирун? Тӑватӑ ача ман килте, пурте 
куҫран пӑхса апат ыйтаҫҫӗ, пурне те пӗччен тӑрантар- 
малла-тумлантармалла... Э й, турӑ... М илицине мар, 
Шупашкарах кайса калап. Машин номӗрне пӗлеп. Сире-и, 
сире, янкӑсланса ҫӳрекенсене!..

Хӗрарӑм М илов сӗннӗ ҫӗр тенке илсе кӑкӑр ҫумне 
хӗстерчё те шыври укҫана патакпа туртса илчӗ, М иру- 
на ик чышкине хирӗҫ ҫапса кӑтартрӗ. Крутовсем маш и
на патнелле утрӗҫ.

— Тупрӑмӑр та тупрӑмӑр хамӑр валли, — тарӑхса 
пычӗ Максим Максимович. — Ӑҫтан илсе килтӗн эс, 
Ҫемен, ку усал вырӑна?

Ваҫли М ихалч хуллен «кунти пек чаплӑ вырӑн  
ҫӑтмахра та пулас ҫук» тесе газ хушрӗ, машина малал
ла карт! туртӑнчӗ. Ш лепкине каялла ӳкернӗ Быстров 
ахӑлтатсах пуплет:

— Кӑвакал яшки тӑварлӑ пулчӗ. Коньякне тепӗртак 
ямаллаччӗ хӑть. Ай, М ирун, улахра пулни ҫитмен, инке 
кӑвакалӗсене пӗҫертсе килнӗ.

— М ӗн ҫитерет тата М иловсене, — терӗ Ваҫли М и
халч, — утӑри ҫы нсем кӑвакалӗсене тытса пӗтернӗ те.

Хӑй инке патӗнче, кӑвакалӗсем — хуранта. Эсир те инке 
кӑвакалӗсене пӗҫерме пулӑшрӑр, хамӑр тутанса пӑхайма- 
рӑмӑр. Кам ҫийӗ-ш и шӳрпине?

Ш оф ер вӑлтса каланине ӑнланчӗ Крутов, вара шу- 
хӑша пугрӗ.

10
Ҫапла Кӑвакал кӳлли инкекӗ инке кӑвакалӗсенчен 

пуҫланчӗ. Милов ӑна улталаса шантарса хӑварнӑ та, хӑй 
яка тӑрса юлнӑ. Тит Н иловича Саланчӑк хӗрарӑмӗ  
Вӑрманкасра шыраса тупнӑ, анчах вӑл ӑна нимпе те 
пулӑш ман, райкома тӗллесе янӑ. Ҫав кун тата аялти 
хутра Оманов ӗҫсӗр  аптӑраса тем саркаланса тӑнӑ. Ха- 
личчен кӗрсе курман ҫуртра кам патне пымаллине, кам- 
ран ыйтса тӗпчемеллине пӗлмен инке шӑпах ун алли
не лекнӗ. Панхристоф ӑна пысӑк ҫын пулсах йышӑннӑ, 
кӑвакалсем ҫинчен, килти пурнӑҫӗ пирки тӗпӗ-йӗрӗпех  
ыйтса пӗлнӗ. И нкен пӳрт юсамалла иккен. Ю лашкин- 
чен Оманов хӗрарӑма «кунта нимӗнле йывӑҫ та, хӑма 
та памаҫҫӗ» тесе ятласах вӑрманпромхоза кӑларса янӑ, 
юриех. И нке пӗр ҫӗртен тепӗр ҫӗре ҫӳресе ывӑннӑ, ним 
тума аптранипе М ирун Йӑлялов кӑвакал вӑрлани ҫин- 
чен м илицие кӗнӗ те евитленӗ. П уҫлӑхӗ, ш ӑв-ш ава  
ҫӗклес мар тесе, ҫӑхава хуптарнӑ. Ҫакӑн хыҫҫӑн инке 
тӗрӗслӗх шыраса райкома тепре ҫитнӗ, Мургаев патнех.

Черетлӗ планеркӑра яланхи пекех эрнере кам мӗн 
туни ҫинчен пурте пӗрремӗш не пӗлтереҫҫӗ. Мургаев 
С ем ен  Ильича У хутниксен ҫуртӗнчи кӑвакал яшки  
пирки нимӗн те шарламарӗ. Акӑ черет Крутова ҫитрӗ.

— Хӑҫантанпа ӗнтӗ ачасем валли канмалли вырӑн 
шыратпӑр, — Мургаев еннелле тӳртӗмӗн ҫаврӑнса тӑчӗ 
Максим М аксимович. — Ҫула май Явказанчӑк улӑхӗнче 
пулса тӗлӗнмеллипех тӗлӗнтӗм. Ухутниксен ҫуртне шал 
енчен йӗркене кӗртмелле те пионерсен лагерӗ уҫмалла.

Чӑх! турӗ аллипе тутине хупласа хунӑ Оманов.

— Ай паттӑр тӗнчере ҫӗнӗ ҫӗр уҫакан, ялан ӑслӑ 
сӗнӳ паракан, хӑй вара...

— М ӗн «хӑй вара?» — Омановран ыйтрӗ Крутов.
— Парти этикине ҫӳлте тытатӑп тесш ӗн, — пуҫне 

ҫӗклемесӗрех тавӑрчӗ Панхристоф.
Яков Сидорович ура ҫине тӑчӗ, пирус кӗлне пӳрни 

пуҫӗпе вӗҫтерчӗ, ку вӑл унӑн шалти пӑлхавне пӗлтерет, 
вара икӗ аллине те кӑкӑрӗ ҫумне тытса калаҫрӗ:

— Лӑпкӑ, пархатарлӑ тытасшӑн пек кӑтартать хӑйне 
Крутов. Акӑ курӑр эп  мӗнлине тенӗ пекех майлашӑ- 
нать. Пирӗн куҫран ҫухалсан вара хӑй тем тума та маҫтӑр. 
Ӗҫ вӑхӑтӗнче ӗҫкӗ-ҫикӗпе ашкӑнма та, хӗрсемпе ҫӳре- 
ме те, темле мыскара кӑтартма та. Быстровпа иккӗшӗ, 
туссем, Ухутниксен ҫуртне иленнӗ. Хуралҫӑна шӳрпе 
пӗҫерттереҫҫӗ. Кӳлӗре кӑвакал та ҫук, Й ӑлялов Са- 
ланчӑка вӑрлама каять. Хуҫи ун хыҫҫӑн йӗрлесе ӑна 
пырса тытать. Саланчӑк хӗрарӑмӗ райком, парти, ком- 
м унистсем  ҫинчен  мӗн кӑна павраса пӗтермерӗ пуль. 
Халӑх хуш ш ине сарать вӑл ҫав усал сӑмаха. М ӗнле  
к уҫп а-п уҫп а  пы рса кӗм елле халӗ пирӗн  яла ҫакӑн  
хыҫҫӑн? Намӑс пире урама тухма та. Райком ӗҫлевҫи- 
сем -и  эсир  ҫакӑн хыҫҫӑн? Ҫук, райкома, пире вӑрӑ 
ятне илттерекенсем . Быстровпа иксӗре те райкомран  
хӳтерсе ямалла, ш ӑпӑрпах...

Пуҫлӑх ҫине куҫ айӗн вӑкӑрла пӑхса илнӗ хыҫҫӑн  
Быстров ӑнлантарма пуҫларӗ:

— Ан тӗлӗнтерӗр-ха, Яков Сидорович! П ире ку- 
нашкал тӑн парса хӑртнипе эсир хӑвӑрӑн пархатарлӑх- 
на татах ҫухатса мӗскӗнлететӗр ҫеҫ. Элекҫӗсен пыл ка- 
ш ӑкне ҫулласа пирӗн ҫи н е наркӑмӑш  сирпӗтиччен  
малтан Крутовпа манран ыйтса пӗлмелле пулнӑ. Уй 
куҫлӑ, вӑрман хӑлхаллӑ тенине ан манӑр. Халӑхра ырӑ 
ят ҫӳрем ест ҫав ҫӑтмах кӗтесӗ пирки. П ирӗн хӑлхана 
та кӗнӗ вӑл, райкома та ҫы раҫҫӗ, акӑ вӗсем , — С е 
мен Ильич Мургаев умне купипех ҫыру пырса хучӗ. — 
Ҫавӑнпа, колхозран таврӑннӑ май, унта кӗрсе хамӑр

куҫпа хамӑр курса ӗненес терӗмӗр, анчах та кӗтмен- 
туман ҫӗртен камите лекрӗмӗр.

— Суятӑн! — сурчӑкне сирпӗтрӗ Мургаев. — Тавла- 
шатьтата...

Кун хыҫҫӑн Крутов та чӑтаймарӗ, сиксе тӑчӗ:
— Пире сӑлтавсӑр айӑплама нимӗнле праю  та ҫук сирӗн, 

Яков Сидорович. Ӑнланӑр, суймасӑр, тӗрӗссине калатпӑр. 
Ӗненмесен чӗнӗр апла Ваҫли Михалча. Вӑл та суяс ҫук.

— Эп мӗн, следователь-им кунта?! — пуш ш ех та- 
рӑхса кайрӗ секретарь. — Ай ман сирӗн хыҫҫӑн тӗрӗслесе- 
йӗрлесе ҫӳремелле-и? Тупӑннӑ паттӑрсем. Ман факт 
пур. Эп ҫавна ӗненетӗп.

Максим М аксимович та тӗрӗслӗхпе ҫиеле тухасшӑ- 
нах тапаҫланчӗ, хӑйсем Кӑвакал кӳллинче мӗнле пул- 
ни ҫинчен пӗр пытармасӑрах ӑнлантарчӗ:

— Э пир пынӑ чухне унта никам та ҫукчӗ. Кӑшт 
тӑрсан М ирун Йӑлялов текенскер мишукпа вилӗ кӑва- 
калсем йӑтса ҫитрӗ, Милов апат хатӗрлеме хушнӑ терӗ. 
Кӗҫ Тит Нилович темле хӗрарӑма ярӑнтарса ҫитрӗ...

— Пуҫанасем каллех тӗл пултӑр-и? Л еш не, хӑвӑн- 
тан туртса илнӗ чиперккине мар-и? — йӑх-йӑх кулчӗ 
Панхристоф.

Крутов ӑна хуравламарӗ, куҫ хӗлхемӗпе ҫеҫ сапса  
пуҫне чиктерчӗ, хӑй малалла каларӗ:

— Ваҫли Михалч моторне сипленӗ хыҫҫӑн эпир лар- 
тӑм ӑр та к и л тӗм ӗр . В ӗсем  унтах ю лч ӗҫ. А й ӑп сӑр  
хӗсӗрлетӗр пулсан, сире, Яков С идорович, куҫранах 
калама тивет: пире мар, хуҫалӑх пуҫлӑхӗсене чарасчӗ 
Ухутниксен ҫуртӗнче асма. Ҫапах та, ачасен канӑвӗ 
пиркки те манас марччё.

— Ш офер машина сипленё чухне сире хӑвӑра кам 
сиплерӗ? Йӑлтах паллӑ, пытараймӑр. Ҫын ҫине йӑван- 
таратӑр-и тата? Сире, сире... пухура итлетпӗр! — тарӑх- 
нипе шӑрпӑкне чӗртеймесӗр хӑшкӑлчӗ Мургаев.

— Вӑт, вӑт, унта уҫҫӑн калаҫӑпӑр, — сӗрсе ларчӗ 
О манов, — вӑйлӑрах айӑплӑпӑр.

62



Крутов сиввӗн пӑхнине чӑтаймасӑр П анхристоф  
шӑпланчӗ, урӑх ҫӑвар уҫмарӗ.

11
Саланчӑк хӗрарӑмӗ сӑмахне ҫилпе вӗҫтерекен ҫын  

пулман иккен. Вӑрманкасри вӗҫленм ен ункӑ тӑрӑх 
чупса ы вӑннӑскер, тарӑхнипе тытнӑ та ҫы рнӑ Ш у- 
пашкара. Сӑмах купипе пӳрт ю саяс ҫуккине туйнӑ- 
скерӗн ҫӑхавра сӑрмакламалли тупӑннах. Ара, инке  
тӳш екӗ ҫинче кӑвакал мамӑкӗ вӗрсе выртнӑ вӑхӑтра 
М ирун сахал мухтаннӑ-и У хутниксен ҫурчӗпе? Й ӑ- 
лялов юмахӗ ҫӑхава пуянлатнӑ.

Акӑ мӗнш ӗн хуралҫӑ пӑтратнӑ кӳлӗ час тӑрӑлмарӗ. 
Мирун еркӗнӗ кӑларнӑ ҫил-тӑвӑл та чылайччен ҫырана 
кӑпӑклӑ хум сапрӗ, унта канма иленнӗ ҫы нсен пит- 
куҫне самаях уҫӑлтарчӗ, пурнӑҫ мухмӑрӗнчен урӑлтарчӗ.

О бком инструкторӗ Хиркин ҫӑхава кӑкӑр кӗсйине  
чиксех илсе килчӗ, тӳрех оргӗҫ пайӗн пуҫлӑхӗ патне 
кӗчӗ. Быстров ӑна ыталасах илчӗ. Чулхулара пӗрле 
вӗреннӗскерсем, пӗрне-пӗри тӑван пекех хӑнӑхса ҫитнӗ. 
Калаҫӑвӗ те вёсен шӳтпе пуҫланчӗ:

— Ҫимун-Ҫимунуш ка. Мухтанчӑк эс. Партшкулта 
чухнех чӗнеттӗнччӗ хӑвӑр пата, вӑрман ҫӑтмахне, вӗренсе 
те пӗтертӗмӗр, ӗҫлетпӗр, пурӑнатпӑр, ку таранччен те 
пулса кураймарӑмӑр унта. Кам айӑплӑ-ши уншӑн?

Быстров аслати пек хӑлтӑртатрӗ:
— Ҫ ӑтмаха, инструктор ю лташ , си рӗн  те унта, 

Ш упашкарта, обком секретарӗсемпе бю ро членӗсене  
ҫеҫ, арӑмӗсемпе пӗрле, кӗртеҫҫӗ тенине илтнӗччӗ, об-  
компа С овм ин тата Аслӑ Канаш президиум ӗн пуҫ- 
лӑхӗсем валли ятарласа лавкка тытса тӑнине те пӗлетпӗр. 
С оветсен  ҫуртӗнче столовӑйӗ те виҫӗ тӗрлӗччӗ вӗт: 
ҫӳлтинче чи ҫӳлтисем чи чаплӑ апат-ҫимӗҫне яплатта- 
раҫҫӗ, вӑтамминче вӑтам ш айрисем кӗптӗртеттереҫҫӗ, 
аял хутӗнче сирнешкеллисем — чи аялтисем — чи юлаш- 
кине пуҫтараҫҫӗ мар-и...

— Тӗрӗсех, ӑҫтан пӗлетӗн эс вӑл вӑрттӑнлӑха?
— Халӑх ҫӑварӗнчен илтетӗп. Ҫапла вӑл пурнӑҫ тени, 

инструктор юлташ, ҫӑтмаха унта каш нинех кӗртмеҫҫӗ 
ҫав. П ирӗн, иксӗмӗрӗн, ҫулӗ — тамӑкалла. Кунта та, 
унта та пӗрех лекм елле пире. М а васкан унта эс?  
Ч ӗнмен-ҫке эп сана. Чӗнетӗп — килетӗн.

— А эс , Ҫимун, м анм ан-и, чӗнмен хӑна тутартан 
та усал тенине? Эп паян — чӗнмен хӑна. Хам ирӗкпех 
каятӑп та куратӑп.

— Ч ӗнмен пулсан та эс  чаплӑ хӑна-ха. Ҫапах, тусӑм, 
Кӑвакал кӳллипе хуҫаланм а ман влаҫ ҫук. У ҫҫи й ӗ  
М ургаевра.

— Эх, хӑҫан пулӑн эс район ҫӑтмахӗн патши. Мӗн, пӗр 
вырӑнта кӑмсӑкланса ларма вӗренмен пуль? Ай Майлов- 
сем пек пӗр пукан ҫинчех ҫӗр шӑлавар ҫӗтме шутлатӑн?

Тусӗ пит чеен куҫ айӗн пӑхнине, тем пытарнине си- 
сет-ха Быстров, анчах ыйтмасть, вӑхӑт ҫитсен пӗлтерессе 
кӗтет, вӑлта-вӑлта калаҫать:

— Тупрӑн та эс , Василий Николаевич, кампа тан- 
лаштармаллине. М айловсемпе Омановсем вӗсем ҫӗр мар, 
пин шӑлавар якатиччен та ларма хатӗр пуль пӗр пукан 
ҫинче. Вӗсем хӑйсен мӗнпур пултарулӑхне, чеелӗхне, 
хӗрӳлӗхне ҫав пукана сыхласа хӑварассишӗн кӑтартаҫҫӗ. 
Эс пур, тӗлӗкре те ӗҫрипе аташса выртатӑн. Тӑратӑн та, 
райкомалла хӑюллӑн утатӑн, пуҫра тӗллевлӗ шухӑш — 
уҫӑ шухӑш. Кӑмӑл та тулӑх. Унта-кунта чупатӑн, хушӑ- 
ран пӳлӗмре те пӑчӑхса ларатӑн — пурпӗрех савӑк. 
М ӗнш ӗн тесен хӑвӑн вӑйна, ӑсталӑхна, пӗлӳне туятӑн, 
шанатӑн, чӑннипех ӗҫе кӳлӗннине куҫупа куратӑн. Ӗҫӗ 
тамӑкри пек йывӑр пулин те, хамӑра хамӑр тамӑкра 
тесе шутламастпӑр.

— Ҫӑтмахра тесе шутлатӑр-и Крутовпа иксӗр?
— Ҫӑтмахра пулмасӑр ара, рай пахчинчех. Майлов- 

сем лере хӑть те ӑҫта лекчӗр, ҫӗр ҫинче вӗсем пурпӗрех 
чӗр тамӑкра. Пултарайман, вӑй ҫитереймен, шӑл вите- 
рейм ен ӗҫ вӗсем ш ӗн сӑмала хуранӗнче вӗренӗ пекех

туйӑнать пуль. Хамӑн атаҫ пулсанах эп унашкаллисене 
кашнине хӑй пултарнӑ ҫӗре лартса тухмалла та... Май- 
лова — ирӗклӗ пушар общ ествине ертсе пыма, О мано
ва — тумтир ҫакса илсе панӑ ҫӗре.

— Каларӑн та ҫав, — кулса ячӗ Хиркин. — Чее тилӗ 
вӑл пуш аслӑк тӑрринче те чӑх тукмакки тупать. Пуҫлӑх 
пулас пулсан та Оманова гардероб таврашне ан ярах, 
атту пальто тӑхӑнтартнӑшӑн тӳлесе выҫӑ тӑрса юлан. Юрӗ 
шӳтлесе, ак ҫакӑнпа паллаш-ха, — хӑна кӗсьерен хуҫ- 
латнӑ хут листи кӑларса Быстрова тыттарчӗ.

Ҫӑхав вулакан Семен Ильичӑн сӑнӗ улшӑнса пычӗ, 
сулахай пит ҫӑмартийӗ чӗтренсе илчӗ. Вуласа пӗтерчӗ те 
аллипе шап! ҫапса хучӗ хута яка сӗтел ҫине. Сывлӑш 
хумӗпе сунчӑкри чӗлӗм кӗлӗ аяккалла сирпӗнчӗ.

— Нда, — пуҫне кӑтӑрт-кӑтӑрт хыҫрӗ Семен Ильич. — 
Ҫӗр ҫинчи ҫӑтмах ӗмӗрлӗх мар иккен. Ун пахчине кӗме 
ҫеҫ лайӑх, тухнӑ чухне пылчӑк ҫыпҫӑнать.

Ҫ ӑхава Х и рк и н  виҫӗ хут тӗр ӗсл ер ӗ . Ӗ ҫе вӗҫн е  
ҫитерчӗҫ. Ыйтӑвӗ ытла та кӑткӑс. Кама айӑпламалла 
Кӑвакал кӳллиш ӗн? К ӳллине те, ухутнисен  ҫуртне  
те М илов хуҫалӑх пуҫлӑхӗсемпе пӗрле пӗвелеттернӗ- 
каплантарнӑ. Ячӗ халь райкома тивет. Вёсен такамшӑн  
кӑвакал шӳрпи ҫимелле.

Райпо председателе М илов, ӗҫ ӑҫталла кӗрсе каяс- 
сине малтанах сиснӗскер, шывран яланхи пекех типӗ 
тухма тӑрӑшрӗ. Вӑл ӑнлантарнӑ тӑрӑх, ухутниксен ҫуртне 
тунӑ ҫӗре никама та ӗҫ вӑхӑтӗнче хӗсӗрлесе яман, унта 
стройматериал тӑкакламан. Ухутниксен общ ествинче  
тӑракансем канмалли кунсенче хӑйсен ирӗкӗпе ӗҫленӗ. 
Пианинине М илов хӑйӗнне килсе лартнӑ имӗш. Йӑля- 
лов ӑҫтан, камран шалу илсе тӑни те паллӑ мар. Ӑнлан- 
тару хутне ҫы рма пӗлнӗ вара: «Э пӗ, Й ӑлялов М и
рун, ухутниксен ҫуртне чӗре хуш нип е, ухутниксен  
общ ествин уставӗ ыйтнипе, хам ирӗкпе пӑхса тӑратӑп, 
кӳлӗри кайӑк кӑвакалӗсемпе, вӑрман ҫи м ӗҫӗп е , уҫӑ 
сывлӑш па сывласа тӑранса пурӑнатӑп. Ухутана тата

пулла килекен  ҫы н сем  хӑй сен е  йӗркеллӗ ты таҫҫӗ, 
пурнӑҫ картӗнчен иртмеҫҫӗ».

Явкаланчӑк юхан шывӗ хӗрринче мӗнле ухутник
сен ҫурчӗ капӑрланса ларнине, кӳлӗре ылтӑн пулӑ кам 
ты тнине, кӑвакал тукмакки кам кӑш ланине Мургаев 
лайӑх пӗлет. Унта вӑл хӑй те хӑ н а сен е  сахал мар  
йышӑннӑ. Унтан хӑйӗн те тухас килмест. Ҫавӑнпах-и, 
тен, вӑл сӑмаха аяккалла, аяккалла пӑрать, айӑпне йӑл- 
тах М иловсен киммине купалать. Ҫакна итлесе лара- 
кан Крутов чӑтаймарӗ.

— А йӑпне кунта кӳлӗ тӗпӗнчи ахах пӗрчине шы- 
ранӑ пек шырама кирлӗ мар, — терӗ вӑл ҫирӗппӗн. — 
Хӑвӑртах вӑл айӑпӗ, Яков Сидорович!

М ургаев сӗтел ҫинелле чикнӗ пуҫне ялт! ҫӗклерӗ, 
тӑма хатӗрленчӗ, хыҫалалла тӗш ӗрӗлсе пуканне нӑйӑк- 
латтарчӗ, сулахай аллине пирус пачки еннелле шутарчӗ, 
«М ӗнле-ха капла, инструктор ӑна хирӗҫ калама хӑять?» 
тенӗн тутине пӑркалантарчӗ.

М аксим М аксимович, хӑйне никам та чарса ларт- 
маннине кура, хӑюллансах пычӗ:

— Ҫапла, Яков Сидорович, кӳлӗ историйӗш ӗн чи 
малтан эсир айӑплӑ. Картран вӗҫертнӗ япала халӗ буме
ранг евӗр сире хӑвӑрах каялла пырса ҫапрё.

Куҫа тӗтӗм пек ҫиекен сӑмахпа хӑлтӑкланнӑ Мургаев 
чӗртнӗ пирусне хыттӑн пусса сӳнтерчӗ те хирӗҫ тавӑрса хучӗ:

— Ҫынна айӑплама кашниех пӗлет-ха, хӑвӑр айӑпа 
ҫеҫ йышӑнмастӑр. Быстровпа иксӗре тӳрех выговор парса 
кӑларса ямаллаччӗ те ҫав хӗрарӑм кӑвакалӗсене пусса 
ҫинӗш ӗн... Уҫӑ кӑмӑла пулах айӑпне хам ҫине илеп. Па- 
расса ирӗкне панӑ ӗнтӗ хуҫалӑх пуҫлӑхӗсене. Ман М и- 
ловсем пех ӗҫлем елле-ҫке. Район хуҫалӑхӗн аталанӑвӗ 
вӗсенчен нумай килет. Канччӑр-и, савӑнччӑр-и, ӗҫпех  
касӑлса ан пӗтчӗр тетӗп-ҫке тепӗр чухне.

Обком инструкторе Хиркин хушша кӗчӗ:
— Тӗрӗсех те пуль пӗр енчен, чӑн та, вӗсемпе ӗҫле- 

мелле, вӗсемпе пӗрле пурӑнмалла, хуҫалӑх пуҫлӑхӗсен

куҫӗнчен те пӑхма тивет, патлах. Яланах халтӑр хушу- 
па та, хӑратупа та алла илме ҫук вӗсене, чееленме те, 
урӑх сӗреке карса тытма та тивет. Анчах вӑл тактика 
меслечӗ кӑна. Унашкал мелпе усӑ курни пёртте вёсене 
йӑлтах ирӗке ямаллине пӗлтермест. Вӗсенчен ҫирӗпрех  
ыйтмалла, йӗркесӗр ҫул ҫине кёрсе кайма памалла мар. 
Ҫавӑнпа эсир райком пуҫӗнче. Эп астӑвассах хӑҫантан- 
па пионер лагерё тума хатӗрленетӗр, М иловсене укҫа 
уйӑрса пама ӳкӗтлетӗр. Унта валли ытлашши укҫа ҫук 
вёсен, «курорт» тытса тӑма тем те пур. М ёншён тесен 
ҫав рай кётессине эсир хӑвӑр валли ҫавӑрнӑ... Быстровпа 
Крутова айӑплама нимле сӑлтав та ҫук. Вёсем  унта 
ӑнсӑртран ҫитсе кӗнӗ ҫеҫ. Ҫав пӗччен хӗрарӑм пек чухӑн 
ҫынсене тулӑх пурнӑҫ туса парассишӗн ҫунмалла пурин 
те, ҫакӑнта ларакансен. Пирӗн тӗп ӗҫ тӗллевӗ ҫавӑ вӗт.

Мургаев хыттӑн ӳсӗрсе илчӗ те ура ҫине тӑчӗ, вара 
чӳрече еннелле утса кайрӗ, Хиркин ҫурӑмӗ хыҫне пулчӗ, 
леш ӗ ҫаврӑнса сӑмахне хытарсах пычӗ.

— Ҫапла вӑл халӑхран уйрӑлни, мӑн кӑмӑлланса 
ҫӳлтен чарлан пек пӑхни. Халӑхран мала ан иртсе кай, 
халӑхран кая ан юл тесе ахальтен каламан ҫав. Эсир  
хать мӗн тӑватӑр? Халӑх панӑ влаҫпа усӑ курса хӑвӑра 
хӑвӑр мӑнӑлатса, ӳстерсе ылтӑн-кӗмӗл кӑшӑлпа кӑшӑл- 
латӑр, мӑн кӑмӑлланатӑр. Авалхи хуҫалла тытма хӑтла- 
натӑр. Район губернаторӗ пулмалла мар ӗнтӗ райком  
секретарӗн. Тӗслӗх шырама аякках каймӑпӑр. Акӑ сирӗн  
хушӑра бю ро членӗ, райпори гараж механикӗ Иванов 
юлташ ларать. Мухтава тивӗҫлӗ ҫын. М илов та, ун хуҫи, 
юнашарах. Иккӗшӗ те пирнешкел ҫынсемех, пӗр ҫӗртех 
ӗҫлеҫҫӗ, тӑрӑшаҫҫӗ тейӗпӗр. Анчах та... Иванов Явка- 
ланчӑк шывӗнче пуллине вӑлтапа тытать, ухутниксен 
керменӗ ҫине ӑмсанса пӑхса иртет. Милов вара Йӑля- 
ловсем сӗрнӗ пулла ылтӑнланӑ тарелкӑран ылтӑн вил- 
кӑпа суйласа ҫиет, ухутниксен ҫуртӗнче пӗҫ тӑратса 
выртать, хитре майра-еркӗн каланӑ кӗвве итлесе чун- 
не кантарать. Ивановсем улттӑн икӗ пӗчӗк пӳлӗмлӗ хват-

терте пушаланса пурӑнаҫҫӗ, М иловсем — виҫҫӗн ҫитмел 
пилӗк тӑваткал метрлӑ капӑр ҫуртра. Тит Нилович пат- 
шалӑх шучӗпе ятарласа уйрӑм ҫурт, мунча, сарай, га
раж ларттарнӑ, садра тепӗр кермен тутарнӑ. Николай 
Иванович черетре вуннӑмӗш вырӑнтан тӑватӑ ҫул ма
лалла куҫаймасть. Миловпа Иванов хваттерӗсене улӑш- 
тарма вӑй ҫитерекен пур-ш и ҫакӑнта? Ҫук. М ӗнш ӗн  
тесен пурте эси р  Яков Сидорович куҫӗнчен пӑхатӑр. 
Мургаев юлташ вара Иванов коммуниста мар, Милов 
к ом м ун и стах хӳтӗлет. М ён ш ён  тесен  м ехан и к  ӑна  
нимён те туса пулӑшса параймасть, райпо председа
теле вара — пӗрремӗш  секретарӗн пурнӑҫ склачё, бази. 
Иванов та пурӑнать, М илов та...

— Кёскенрех, — ыйтрё Яков Сидорович, — юмах 
ҫапма пухӑнман, ку сӑмахсемш ӗн хурав тытмалла пулса 
ан тухтӑр. Василий Николаевич, сирён те, пуҫлӑх пур. 
Ф илософилле калаҫусӑрах вӗҫлӗпӗр ыйтӑва.

Сӑмахне тӑсса янине хӑй те ӑнланчӗ пулас Хиркин, 
каҫару ыйтса ҫапах та шухӑшне вӗҫлемесӗр чарӑнмарӗ.

— М илов ҫеҫ ҫапла пурӑнать-и Вӑрманкасра? Каш- 
ни пуҫлӑх, Мургаев юлташран пуҫласа ДО С ААФ  рай- 
комӗн председателӗ таранах уйрӑм кермен ларттарнӑ. 
П урте н ум ай  хв аттерл ӗ ҫ у р т р а н , халӑх к уҫӗн ч ен  
тараҫҫӗ, сад ӑш не чӑмаҫҫӗ. Вӑл — хуҫа-ҫке, вӑл — ыт- 
тисенчен уйрӑмрах, вӑл — пуринчен те вӑйлӑрах. Ҫавӑн- 
па эсир, пӗр енчен халӑхран иртсе кайса каппайланатӑр, 
тепӗр енчен илсен, халӑха хисеплеменнипе, унран кая 
тӑрса юлатӑр. Вӑхӑт ҫитсен вара сире халӑх хӑйпех тан- 
лаштарать. Паянхи ыйту Кӑвакал кӳлли пирки кӑна 
мар, коммунист, пуҫлӑх, ҫын тивӗҫӗ ҫинчен. Сире ӗҫ 
халӑхӗ чӑннипех влаҫ пачӗ пулсан, ӑна парти хушнӑ 
пек, пурнӑҫ ыйтнӑ пек халӑхш ӑн, ҫутӑ пуласлӑхшӑн 
хӑлӑхлӑ тивӗҫпе тытса пырӑр, унпа тӗрӗс усӑ курӑр. 
Яков С идорович, эп ӗ ӗнтӗ обком секретарӗ мар, ин
структор ҫе ҫ , ҫӑхава тӗр ӗсл ен ӗ  май ш ухӑша кайнӑ 
пирки, сире ю лташ ла, сов ӗҫ  хуш нипе асӑрхаттарас

68



терӗм. Ан кӳренсемӗр. Ухутниксен ҫуртӗнчен вара, сире 
К рутов  ю лташ  х ӑ й сем  унта к ӗр се  тухн ӑ  хы ҫҫӑн  
сённё пекех, малаш не кану пансионачӗ, ҫулла пионер  
лагерё тумалла пулать пуль.

Кӑвакал кӳллишӗн Мургаевӑн пичӗ хӗрелчӗ, чунӗ 
тарӑхрӗ. Милова вы гою р пачӗҫ, Оманова, райпори парт- 
организациш ӗн хуравлӑ пулнӑран, асӑрхаттарчӗҫ.

Янкӑр уярччӗ вӑл кун. Хӗвелӗ, Вӑрманкас тӑрринче 
пӗр пӗлӗт татӑкӗ ҫуккипе усӑ курса, никама та ним  
хӗрхенмесӗр ҫунтарать. Килпетлӗ ҫынсем пӗрерӗн-ик- 
ш ерӗн сатанма пуҫларӗҫ. Миловпа Оманов пӗрле утрӗҫ. 
«Вы говор тени  хӑнӑхнӑ япала-ха п и р ӗн ш ӗн , паян  
параҫҫӗ те, ыран снимать тӑваҫҫӗ. Пите те хӗретмест, 
усал чир пек ҫумма та ҫыпҫӑнмасть, сывлӑшри сӑмах. 
М илов ҫӗр выговор илсен те пурпӗрех сирӗнтен пин 
хут чаплӑ пурӑнать», — шухӑшларӗ Тит. Урамра Ома
нов унӑн шаклаяанма пуҫланӑ шӗвӗр пуҫӗ ҫине хӑйӗн 
улӑм шлепкине лартрӗ.

— Пӗлетпӗр сана камне. На, тӑхӑн, атгу хӗвел ҫун- 
тарса ҫапса антарӗ. Парти ӗҫлевҫисенчен мар, хӗвелтен 
сехӗрленетӗн эс, ҫӳлти хӑватлӑ вӑйран. Сан хулӑн тирне 
никам та витереймест, хӗвел ҫеҫ... Авӑ, тепӗр хӗвелӳ, 
официантку, ресторан умне хирӗҫ тухса тӑнӑ. Епле ҫиҫет?

— Ман пикесем ҫине кушак аҫи пек ан пӑх, Паня, — 
пӳрнипе юнарӗ ӗҫкӗ тусне Милов. — Ҫын хыҫҫӑн кӗпе 
чӗнтӗрӗпе те выляс килмест.

— М ан тата мӗн тумалла-ш и? — пулӑ куҫӗсен е  
ҫавӑрггарчӗ Панхристоф. — Атьбинӑна кам сӗтӗрсе ҫӳрет 
Кӑвакал улӑхне. Эс мар-и? Эс — Титок. Качча илесш ӗн  
эп ӑна, пӗлетӗн-и, арӑм тӑвасшӑн Аленчикована. Ман 
та хитре майрапа Вӑрманкас ҫы ннисене тӗлӗнтерсе сар- 
каланса ҫӳрес килет. Ман вара эс ишнӗ кӳлӗре шапа 
пӑттипе ҫӑрӑлса ишмелле-и? Тархасласа ыйтатӑп: чарӑн. 
Хӗрхен мана. Халӑх умӗнче намӑс ан кӑтарт.

Йӑх-йӑх кулакан Милов умри хӗвелне пилӗкӗнчен  
тытса ассӑн сывлаттарчӗ те:

— Ак сана валли арӑм, ытала, килӗш сен — кӗҫӗрех 
парса яратӑп, Альбинӑран вунӑ хут ҫӳлӗрех ывӑтать, — 
тесе иккӗшне те алӑкран тӗртсе кӗртсе ячӗ.

Вӑл вӑхӑтра М ургаев хура «А тӑлӗпе» килнелле  
вӗҫтерчӗ. Майлов пӳлӗмне питӗрӗнсе ларчӗ те, Милов 
лартса хӑварнӑ пилӗк ҫӑлтӑрлӑ коньяк кӗленчине уҫрӗ, 
сӗтел сунтӑхӗнчен шӑрттан кӑларса апатланма пуҫларӗ. 
Аш -какай комбиначӗн хуҫи ӑна какӑричченех тӑран- 
тарать. П осадкина ҫӗвӗ мастерскойне хӑшӑлтатрӗ. Ҫитес 
эрнере Вӑрманкаса унӑн ҫамрӑклӑх еркӗнӗ килмелле. 
Чунтан юратнӑ, ылтӑн картлашка пӑрахса панӑ пуҫлӑ- 
ха юмахри пек капӑр тумпа кӗтсе и лесш ӗн-ҫке вӑл. 
Юрату ром анне Кӑвакал улӑхӗнчи ҫӑтмахра месерле 
выртса тепӗр хут ҫӗрӗпе чарӑнмасӑр вуласан, тен, вӑл 
ӑна кӳмеллӗ урапапа аслӑ хулана яланлӑхах хӑй ҫывӑх- 
не илсе каять. Вӑт кӑтартӗччӗ те вара ун чухне Быстров- 
па Крутова хӗвел ӑҫтан тухнине. Ҫулӑмлӑ шанчӑкпа пу- 
рӑнать Василиса М атвеевна. Вьюнов Ш ӑхран райял- 
управленийӗн пуҫлӑхне кётсе илме чикке васкарё. Вол
ков лару тавраш не пит юратмасть те, юлашки ыйту 
пётсенех пуринпе те сыв пуллашрё, «ман ялта ӗҫ мӑй 
таран» тесе алӑ сулса хӑварчӗ.

Быстровпа Крутов Ш упашкар хӑнине юлашки ав- 
тобуспа ӑсатаҫҫӗ. Тусӗпе шӳтлерех калаҫса пынӑ май 
вёсен хуҫӑк кӑмӑлӗ уҫӑлчӗ.

— Кӑвакал кӳллинче шыва кӗреймесӗрех, ҫӑтмахра 
пулӑ тытса кураймасӑрах каятӑн ӗнтӗ, — терӗ Быстров.

— Тӗрӗсленӗ чух куртӑм: тӗпсӗр кӳлӗ вӑл сирӗн, — 
кулчӗ Хиркин. — Авӑрлӑ кӳлӗ. Кӗме те хӑрушӑ. Ҫынна кӑна 
мар, карапа та ҫӑтӗ вӑл. Ан чӑмӑрах унта, таса тытӑр хӑвӑра.

Автобус тапранчӗ. Урам тулли тусан, сывлама ҫук. 
Вӗсем вокзал ҫумӗпе пӑрӑнса чукун ҫул хӗрринчи сук- 
мак ҫине тухрӗҫ. Кунта уҫӑрах, пуйӑс иртсе кайнипе 
сывлӑш хумханчӗ, ҫан-ҫурӑма кӑштах уҫӑлтарчӗ. Вӗсене  
Нухратов хӑваласа ҫитрӗ.

— Калаҫмалли пур-ха сирӗнпе, — терӗ вӑл вӑрман 
хӳттине ҫитсен.

— М ӗн тата? Итлетпӗр, — ватӑ ҫӑка ҫумне таянчӗ 
Быстров.

Ш ухӑш не малтанах хатӗрлесе хунӑ тухтӑр нумаях 
кӗттермерӗ, «килти пирки-ха» тесе хӑрӑк турата пусса 
хуҫрӗ. Крутов куҫӗ умне халӗ хӑйсем ҫине ыйтуллӑн 
пӑхакан Нухратов вырӑнне идейӑпа скальпель вӑйӗ 
пирки тавлашакан хирург тухса тӑчӗ. Ун чухне Вале
рий Гаврилович пит хӑю ллӑн хӑпартланатчӗ, халӗ 
вӑйсӑррӑн хашлата-хашлата калаҫать:

— Операци хыҫҫӑн спирт та ярса пӑхрӑм, пурпӗрех 
нервӑсене лӑплантараймастӑп, хама хам алла илейместӗп. 
Пуҫ арпашӑнчӗ. Икӗ главврач — икӗ начат ьн и к — ман 
чуна ҫиеҫҫӗ. Горячевпа пирӗн институтра вӗреннӗ чух- 
нех истори пулнӑччӗ. Грета Витатий Арсентьевичпа  
ҫӳретчӗ, юлашки курсра ӑна пӑрахса манӑн арӑм пулса 
тӑчӗ. Горячева унран ҫие юлнӑ тепӗр студентка ирӗксӗр  
качча тухрӗ, арӑмне вӑл ҫавӑнпа юратмасть. Э пӗ Гре- 
тӑна юрататӑп, хам ҫумран ҫухатасран хӑратӑп. Вита
лий Арсеньтьевич ман арӑм ҫи н е ӑм санса пӑхнине  
тахҫанах туятӑп, сисетӗп . К ом андировкӑсене пӗрле 
ҫӳреҫҫӗ, ӑна хӑнана пӗрмаях чӗнет. Вӑрттӑн шухӑшлӑ 
вӗсем. Тем тесен те иккӗш ӗн хуш ш инче тем скер пу- 
рах. Пысӑк хирӗҫӳ пуласран та ш икленетӗп. Хамӑр пар
торг та, райкомри О манов та вӗсене хӳтерсех канди
дата кӗртрӗҫ, ҫултатӑк вӑхӑчӗ ҫитсен тархасш ӑн ҫав- 
сен е партие ан илтерӗрех.

М айӗпен вӗсем кил еннелле утрӗҫ. Хура пӗлӗтсем  
капланма пуҫланӑччӗ, вӑрман шавӗ вӑйланчӗ. Крутов 
кӳршине лӑплантарса пычӗ:

— Кунта сирӗн хӑвӑрӑннах пёр чӗлхе тупмалла. Кил
ти кукӑле юлташна, ют арҫынна ҫиме ан пар. Кӗреш. 
Ҫӗнтер. Ку историре, темле, скатьпель пулӑшаймӗ. Ак 
сана тӗп шухӑш, идея, тупсӑмне туп.

Вӗсем хӑйсен ҫурчӗ патне ҫывхарнӑ тӗле чӳрече 
умӗнче васкавлӑ пулӑшу машини чарӑнчӗ. Алӑкран Грета 
Р оди оновна пӑркатанса анчӗ, тулли сум кине йӑтса

арҫынсем умне пырса тӑчӗ. Нухратов арӑмне Максим  
М аксимович ку таранччен витӗр куҫпах пӑхманччӗ, 
халӗ, упӑш кин иккӗленӳллӗ сӑм ахне илтнӗ хы ҫҫӑн, 
п у ҫр а  с ӑ н а с л ӑ х  ш ухӑш  ҫ и р ӗ п л е н ч ӗ , у н р а  вара  
вӑрттӑнлӑх, туртӑмлӑх паллисем шырарӗ.

Ҫук, Грета никамран та ытлашши чаплӑ хӗрарӑм  
мар ӗнтӗ. Ҫамрӑк кӗлеткинче вӑйлӑх хусканӑвӗсем , 
чӑваш хӗрарӑмӗн мӑкӑллӗ пит ҫӑмартийӗсем, лапчӑк- 
рах сӑмси, шупкарах сӑрӑпа хитрелетнӗ хулӑнрах тута 
хӗррисем, куҫӗ... Аха, куҫӗ ясарлӑх хӗмӗ сапать. Тен, 
ҫав хӗм, ҫунтаракан, сӳнме пӗлмен тахҫанхи хӗм Го
рячев хӗвне кӗрсе ӳкнӗ? Ҫынӑнне пӗлме хӗн.

Ҫумӑр шапӑртатнипе пурте подъезда васкарӗҫ. Ҫиҫӗм  
куҫа ҫиет, аслати чарӑнмасӑр кӗрлет.

Борьӑпа амӑш ӗ тутлӑ ыйха путрӗҫ, Макҫӑм ҫывӑ- 
раймасть. Куҫ умне манӑҫа тухма пуҫланӑ Лина таҫтан 
муртан сиксе тухрӗ. Кӗпе ҫумалли кӗпер ҫинче ҫара ури- 
семпе лӗп шыва шӑмпӑлтаттарса ларакан, Кириллов- 
сен килне илӗртсе кӗрекен, вӗри кӗлеткипе ҫунтаракан, 
уйри утмӑл турат вырӑнне тӑрса юлнӑ Лина. Хӑлхана 
хӑмӑшсен чӑшӑл-чӑшӑл сасси кӑтӑкларӗ. Тур ҫырманах 
пуль ҫав вӗсене пӗрле пурӑнма. Тен, Грета Родионовнан 
ясарлӑх хӗмӗ те чи малтан Витаний Арсентьевича ҫун- 
тарнӑ... Ҫынпа ҫын хушшинчи вӑрттӑн туйӑма ютти туй- 
сан та пӗтӗмпех ӑнланса пӗтмест, икӗ чӗре ҫеҫ пӗр ҫулӑма 
пӗрлештерсе ҫирӗп шухӑшпа сӳнтерме пултараҫҫӗ ӑна.

Ҫ ӗрӗп е алхасрӗ ҫут ҫанталӑк, ҫӗр  ҫинчи мӗнпур  
усал-тӗселе ҫапса-ҫунтарса, шывпа юхтарса ярас пек 
кӗрлерӗ. Кӑвак ҫутӑпа тин тӳпе тасалчӗ. Ҫ ӗнӗ ир — 
хӗвеллӗ ир пуҫланчӗ.

М аксим  М аксим ович ӗҫе  пынӑ чухне аякранах  
О манова асӑрхарӗ. Вӑл яланхи йӑлапа аллисене хыҫа- 
лалла тытса райком ҫурчӗн картлашки ҫинче тӑрать. 
Темле кулӑш катас пек тутине епретнӗ. Пантелеймон  
Х ристофорович, алӑ тытнӑ май, чӑнах та Крутова ҫӗрле- 
хи ҫӗнӗ хыпарсене пӗлтерчӗ:

— Ҫӗр каҫ Хуракас чиркӳне, ухутниксен ҫуртне аҫа 
ҫапса ҫунтарса янӑ, Явкаланчӑк кӳлли вӑйлӑ шывпа 
татӑлса кайнӑ. Ӗнер бюрора пустуях ҫур кун чакаланса 
лартӑмӑр. Вӑт епле пурнӑҫ, Максим Максимович?

— Чӑнах-и?
— Сӑх сӑхса кӑтартас-им сана? Ҫуккӑ халь чиркӳ, 

пӗлетӗн-и , ҫуккӑ. П ӗтнӗ, кӗл пулнӑ, сывлӑша вӗҫнӗ. 
Ӗҫлеме те ҫӑмӑлланать пире. А теизм  пропагандине  
ҫӗклетпӗр. Кансӗрлекен ҫук. Турри хӑех пулӑшрӗ.

Крутов ӑна итле-итле пуҫне пӑркаларӗ:
— Ытла ир хӗпӗртеместпӗр-ш и? Чиркӳ ҫурчӗ ҫунса  

кайни тӗне пӗтерни мар-иҫ вӑл? Чиркӗвӗн ҫы ннисем  
ю лнӑ. Ҫ ы рлахса алӑ усса  л ар ӗҫ-ш и  вӗсем ? Ч иркӳ  
кӑмрӑкӗпе кӗлӗ ҫумӗнче пурпӗрех тӗн сӗрӗмӗ явӑнать. 
Кам та пулин ӑш а туртса илетех ӑна. Т ӗн-тӗш м ӗш  
сӗрӗмне ӗненекенсен ӑш ӗнчен вӗрсе кӑлариччен шур 
сухаллӑ та пулӑпӑр-ха. Тем, халӑх ҫав имлӗ сывлӑшпа 
ытларах та ытларах сывласшӑн.

— Ничево! — ывӑҫ тупанӗсене сӑтӑрчӗ Оманов. — 
Турра хамӑр ӗненмесен те ҫут тӗнчере пире пулӑшакан 
вӑй та пур иккен. Пурнатпӑр халь, аптрамастпӑр.

«Пурнатпӑр ҫав хамӑра аҫа ҫапиччен», — ӑш ӗнче 
кулса пӳлӗме кӗрсе кайрӗ Крутов.

Ҫав эрнерех Оманов, Мургаев хуш нипе, Хуракаса 
васканӑ. Колхозпа ял Совет пуҫлӑхӗсене юнашар лар- 
тать. Чӗнтереҫҫӗ хайхисем «двадцатка» членӗсене, хӑра- 
та-хӑратах чиркӳ канашӗнчен тухма ыйтса ҫыртараҫҫӗ. 
Пупӗ, пушартан сыхланса юлнӑ пӗчӗк пӳрт чӳречин- 
чен кула-кулах, алӑ сулсах ӑсатать Оманова, хыҫҫӑнах 
Шупашкара ҫӑхав ҫырать. Тӗрӗслӳ хыҫҫӑн ыйтӑва рай
ком бю ровӗнчех сӳгсе яврӗҫ. Оманова выговор, Хура
кас ял Совет ӗҫтӑвкомӗн председателёпе колхоз пуҫ- 
лӑхне хаяр выговор туянтарчӗҫ.

Чиркӳ ҫы ннисем  ҫывӑрмарӗҫ, туххӑмрах вӑрман- 
тан йывӑҫ кӑларчӗҫ, кӗлӗ ҫурчӗ турӗҫ те лартрӗҫ. Чиркӳ

канашне ҫӗнӗ ҫынсем суйласа тата вӑйлатрӗҫ. Пуп, «аҫа 
ҫапнӑ» райком идеологӗпе ял пуҫлӑхӗсенчен ихӗре- 
ихӗрех, кадилӑпа чун уҫҫиллӗ сӗрӗм сарать. Ҫы нсем  
туртӑннӑҫемӗн ытларах туртӑнаҫҫӗ унталла.

М ӗнш ӗн? М аксим М аксимович пӗлӳ ш айӗпе те, 
туйӑмӗпе те, этемлӗх аталанӑвӗн хирӗҫ тӑрӑвӗнче мӗште 
вӑйсем ыгларах ҫӗнтерсе пынине пуҫра шӗкӗлчесе чӑнлӑ- 
ха ӑнланма пултарнипе те унӑн хуравне ӑнлантарса 
пама пултарать. Вырӑссем, ҫав вӑхӑтрах чӑвашсем те, 
хӑйсен авалхи тӗнлӗхне ҫухатса ют хӑвата ӗненм е пуҫ- 
ланӑранпа пин ҫул ытла иртнӗ, коммунизм шевли вара 
ҫӗр ҫул та йӑлкӑшаймасть-ха умра. Ҫын ӑшне тарӑн кӗрсе 
вырнаҫнӑ, ӑс-тӑна ҫапса ларнӑ, шухӑшлавра ҫирӗп ӗне- 
нӳлӗхпе пулӑшу шанӑҫӗн асамлӑ йӗрӗ ҫине ӳкернӗ вӑй 
Анӑҫран капланса килнӗ ҫӗнӗ вӑя чун-чӗре алӑкӗнчен 
к ӗр тесш ӗн  мар икк ен . Т ухӑҫран  Х ӗвел п е тӗн ч ен е  
ҫӗкленнӗ вӑях ҫӗнтерет.

ИККӖМӖШ ПАЙӖ

1
Парти обк ом ӗн  пленуме выльӑх апачӗн ник ӗсне  

ҫирӗплетес тата кӗтӳ ҫӳретме нумай вӑхӑтлӑх культурӑллӑ 
ҫарансем тӑвас тӗлӗш пе ҫӗнӗ тӗллевсем палӑртнӑ хыҫҫӑн 
райкомпа райӗҫтӑвкомш ӑн пысӑк ӗҫ пуҫланчӗ. Унта 
хуш нӑ пек ҫулталӑк ҫурӑлӑх выльӑх ап ач ӗ м ӗнле  
хатӗрлемелле-ха? Пур ҫӗрте те «Ш урӑмпуҫӗнчи» пек  
пулсанччӗ. Тарӑнварсен ҫуллен апат ҫителӗклӗ, ытлаш- 
ши те юлать. Хӑйсемпе ӑмӑртакан тымарсене ҫуркун- 
неччен тракторпа виҫӗ улмури кайса пачӗҫ. Волков ӗҫӗпе 
те, ӑсӗпе те ҫы нсенчен малта пырать ҫав. Ҫӳлтен хуш- 
нине ытти колхозсем паян тин палӑртни ун ӗнерех пур. 
Вӗсем ҫав ҫӗнӗлӗхпе усӑ курна вӑхӑтра Волков хуҫалӑ- 
ха тата ҫӳлерех ҫӗклет.

«Ҫӑлтӑрта» ӗне выльӑха тутлӑхлӑн тӑрантараймаҫҫӗ, 
ҫавӑнпа сӗт сӑвасси, аш тӑвасси чакрӗ, патшалӑх планӗ 
тулмарӗ. Крутов ҫав ыйтупа пынӑччӗ. Каргин ӑна чун 
хавалӗпе кӗтсе илчӗ.

— Айланатпӑр-айланатпӑр, майланса ҫитейместпӗр, — 
хуйхӑрать М оисей Семенович. — Ҫулса типӗтнӗ утга 
шывпа юхтарса ятӑмӑр. Ҫӗлен улӑхӗнчи купасене ф ер
ма патне турттарса капана хывтарас тесе  тем  пек  
ӳкӗтлерӗм, хистерӗм Маминова. Итлемерӗ, наряд па- 
марӗ. Эх, пӗрех хут ку Сергей Тим оф ейча, ма юхса 
кайм арӗ-ш и ҫав ҫумӑр ш ывӗпе? Тан В аҫлипе купа 
кутӗнчех ытакланса ҫывӑрнӑ терӗҫ те... Ҫапла ҫав ӗҫкӗҫӗн  
ун турриех пур пулмалла, ни шывра путмасть вӑл, ни 
качакалла машин айне пулмасть, пӗрмай урӑ ҫын ӑш- 
чикне хыптарать: ӗҫре те, килте те...

Вӑрман ҫывӑхӗнчи колхозсем тырӑ вырма тухайман- 
ха. Ты марта та ырашпаурпа, пӑрҫа пиҫсе ҫитеймен. Ҫавӑн- 
па вёсен халӗ выльӑх апачӗ хатӗрлемелли чи лайӑх вӑхӑт. 
Крутов хистенипе ҫырма-ҫатрари вӗлтӗрене, уйри ар- 
мутие тата ытти курӑка ҫулма халӑха кӑларчӗҫ. Сенаж

тума тытӑнчӗҫ. Ҫӗлен улӑхӗнче симӗс милӗк касрӗҫ. Ҫан- 
талӑкӗ пӑсӑлчӗ тата... Карачӑм мучи каларӑшле, «кӑму- 
нистсен те ҫӳлтен панипе ҫырлахма тивет, ҫут ҫанта- 
лӑка Ҫилҫуната ҫӑварлӑхланӑ пек чарса лартаймаҫҫӗ».

Ҫапла ҫав вӑл, пирӗнтен килмен, пирӗнтен ыйт- 
ман ҫут тӗнче. П ӗлтӗр типӗ тӑнӑччӗ. Ҫ у каҫиччен  
пӗлӗтелле пӑхнипе мӑй та ыратакан пулчӗ пуль ҫы нсен. 
Тырӑ сутмалли плана район аран-аран саплаштарка- 
ларӗ. К олхозниксене валеҫсе памалӑх тата выльӑх- 
чӗрлӗхе ҫитерм елӗх хутаҫ тӗпӗнче тенӗ пек ҫеҫ  юлчӗ. 
Х ӑш -пӗр  хуҫалӑхсем выльӑх-чӗрлӗхе ҫӗре ӳкесрен ик 
ен ч ен  тӗк ӗл есе  кӑна хӗл каҫарчӗҫ, аран-аран  ҫӑва 
кӑларчӗҫ. Халсӑр чӗр-чун ураланиччен пайтах вӑхӑт 
кирлӗ. Унран план тӑрӑх пурпӗрех аш, сӗт ыйтаҫҫӗ. 
Кӑҫал й ӗп е-сап а  тӑнран ячӗ. Клевер, лю церна, ҫерем  
ути ҫӗрсе-ҫӑрӑлса нумай пӗтрӗ. Кам сенаж  хатӗрлеме 
ӗлкӗрчӗ — ҫав апатлӑ пулчӗ.

Ҫут ҫанталӑкӗ каллех хӑй умӗнче ҫӗлӗк хывса пуҫ 
ҫаптарасшӑн. Тинӗс хӗрринчи пек йӗпхӳ пӗрӗхет. Э рни- 
пех уҫӑлмарӗ йӗпе пӗлӗт арки, хӗвеле кӑтартмарӗ. Жат- 
кӑпа ҫулса пӑрахнӑ ыраш аптрасах каймарӗ, пӑрҫа вара 
ҫӗр ҫине ӳксе ҫара хырӑмне кӑтартрӗ. Ырашпа кӗрхи 
тулла сивӗ хӗл нумай пӗтернӗччӗ. Вӑрман варринчи кол- 
хозсем , ҫуркунне ҫӗр вӑрах типнипе, тыр-пула вӑхӑт- 
ра акса хӑвараймарёҫ, ҫитменнине тата вӑл пӗрешкел 
лайӑх пулса ҫитеймерӗ. Райкомра ҫапах та йывӑрлӑхран 
тухмалли тӗрлӗрен мелеем шыраҫҫӗ. Шупашкартан хуш- 
нипе патшалӑха икӗ план чухлӗ тырӑ сутассиш ӗн ӑмӑртӑ- 
ва тухма чӗнӳ пуҫармалла терӗҫ. Ҫав ӗҫе йӗркелеме  
Мургаев «Ш урӑмпуҫне» Оманова ячӗ. Хӑйне пулӑшма 
вӑл ял хуҫалӑх хуҫине Вьюнова илнӗ.

— М аншӑн пулсан, пурпӗрех, — килӗшсе алӑ сулчӗ 
Волков. — Кӑҫал эпир виҫӗ планлӑх та сутма хатӗр. Йы- 
шӑнатпӑр. Виҫӗм ҫул та ҫапла... Ял хуҫалӑх министрӗпе 
Васильевпа Мургаев килнӗччӗ. Паянхиллех чӗнсе ка- 
лани йышӑнтараҫҫӗ. Шупашкарта палӑртса хунӑ та, на

сана, Волков, алӑ пус колхоз ячӗпе, сут талӑкра ӗне  
пуҫне пёр пӑт сӗт. Те хухаканскер сӗчӗ, те юхаканскер, 
ӑна-кӑна тӗплӗн ӑнланмаҫҫӗ, мана хӗсӗрлеҫҫӗ. Эпӗ те 
пуҫа чиксе лармарӑм, хирӗҫ пӑхсах шутласа кӑтартрӑм, 
фермӑри пурнӑҫпа тӗппипе паллаштартӑм. П урпӗрех  
пирӗн вун виҫӗ килоран иртмест. Ӑҫтан тупмалла-ха 
ытти виҫҫӗш не тетӗп. Кулса та, лӑпкаса та, хӑратса та 
пӑхрӗҫ — йы ш ӑнтарайм арӗҫ. М ӗн пустуй павран. 
П урпӗрех пурнӑҫлаймастӑмӑрччӗ, республика умӗнче 
намӑс кураттӑмӑрччӗ. Ҫӳлтен пӑрахса панӑ чӗнсе кала- 
нисене пайтах курнӑ эп. Кӳрӗр-ха, мӗн сӑрмаклатӑр-ха 
пирӗнш ӗн шӑршлӑ пӳлӗмре эсир, Илья Ильич?

Вьюнов тӑсса панӑ хута председатель ҫурма сасӑпа 
вуласа тухрӗ те кӑххӑмлатрё, унтан чӳрече ҫумӗнче пӑхса 
тӑракан Оманова та хӑй патнерех куҫма чӗнчӗ.

— П а н т е л е й м о н  Х р и с т о ф о р о в и ч , усӑл л ӑ  ӗ ҫ ех  
тӑватпӑр-ши? Э пир ҫак хут таткисӗрех... Икӗ план тул- 
тарма пултаракан колхоз районта пур-ш и кӑҫал? М ан  
шутпа — ҫук. Апла тӑк мӗн тума кирлӗ ку чӗнӳ — 
усӑсӑр хут татӑкки?

— Э сӗ районш ӑн мар, хӑвӑншӑн сӑмах тыт. Чӗнсе 
калани мӗнле пысӑк вӑй пулнине эпир хамӑрах аван 
пӗлетпӗр. Пире ҫӳлтен хушнӑ. Эпир сире хушатпӑр, — 
мӑн кӑмӑллӑн хуравларӗ Оманов.

Волков хучӗ ҫине тӗллесе кӑтартрӗ:
— Эх, хушакан-хуш кинсем эсир... Пӗлеттӗр тёк — 

хӑвӑрах пӗлӗр. «П атш алӑха тырӑ сутасси  — пирӗн  
пӗрремӗш  тивӗҫ!» тесе ҫырса хурас ҫакӑнта. Ӗлӗкрех, 
астӑватӑп, тыр-пул хатӗрлессине чи пирвайхи халал тесе 
шутланӑ. Чӗнӳ те пурччӗ, темш ӗн ӑна халӗ манчӗҫ. Те 
тырӑ ӳстерес ӗҫре шугсӑр йывӑрлӑх пулманран, темрен  
килчӗ. Ман шутпа пӗрремӗш халал чӗнӗвне ҫӗнӗрен аса 
илмелле. Унран пысӑкрах тивӗҫ мӗн пултӑр-ха?

«Ш урӑмпуҫ» колхозникӗсем чӗнсе каланине рай
ком бю ровӗ ырларӗ. Ана кашни ялах ҫитермелле. Ҫав 
ыйтупа Крутов та Тымара кайма тухрӗ. Вӑрман ҫулӗпе

кузовра ташласа пынӑ вӑхӑтра вӑл шухӑшларӗ: «Чӗнсе 
казани кампани пуҫарни ӗнтӗ. Вӑл — хӗрӳлӗх кӑварӗ. 
Лӑпланма пуҫланӑ ҫы нсене ҫав кӑвар хӗрӗвӗ ыйхӑран 
вӑратать, каллӗ-матлӗ чуптарать, ахать чухне вӑраха 
хӑварнӑ ӗҫех ҫийӗнче тутарать. Хистет, ыйтать, юнать 
чӗнӳ сӑмахӗ. Унтан, лӑпкӑлӑха сасартӑк динамит пек 
сирпӗтсе янӑ чӗнӳ кӑварӗ майӗпенех таматать те, унӑн 
хӗрӳлӗхӗ чакать. Ҫынсем катлех малтанхи канӑҫ юхӑма 
куҫаҫҫӗ. Кӗҫ тепӗр чӗнӳ сиксе тухать — тепӗр кампани 
пуҫланать. Катлех пурте унталла-кунтатла чупма тытӑ- 
наҫҫӗ, ыйхӑ ҫухатаҫҫӗ, кӑшкӑрашаҫҫӗ, вӑрҫаҫҫӗ... ывӑ- 
наҫҫӗ те, кампание вӗҫлеҫҫӗ, тепӗр чухне — вӑхӑтсӑ- 
рах, палӑртнине пурнӑҫламасӑрах. Йӑлӑхнипе. Тарӑх- 
нипе. Нервсене вӗҫӗмсӗр хускатакан, пурнӑҫ хӑмпи вӗрсе 
хӑпартакан вӑхӑтлӑх ӗҫ ҫы нш ӑн йӑлӑхтармӑш иккен. 
Куллен ылтӑн ҫумӑрӗ ҫума тытӑнсан этемш ӗн вӑл та 
ахать ҫумӑр пекех туйӑнать пуль ҫав. Каш ни эрнере, 
вунӑ кунлӑхра, уйӑхра ял ӗҫченӗ умне пахаран та паха, 
ҫӗнӗрен те ҫӗнӗ чӗнӳ кӑларса пӑрахсан, ун ҫине вӑл ялан- 
хи куҫпа кӑна пӑхма тытӑнать. Тӑрӑшса, пуҫа ҫӗмӗрсе 
хатӗрленӗ мероприятии вӑйӗ, хакӗ пӗтет. Халӑх вӑйне 
пӗрмай лӑскаса хумхантарнинчен ывӑнать. Ӗҫе кампа- 
нилле мар, ҫав вӑхӑтри хӗрӳлӗхпе тӑрӑшса йӗркелес пул- 
сассӑн-и пур ҫӗрте те... Ял хатӑхӗ яваплӑха та ӳстерӗ. 
М ӗнш ӗн Тарӑнварта кампаниллӗ ӗҫ ҫук? Сӗрсе ҫемҫетнӗ, 
йӗркелесе майланӑ механизм пек ӗҫлет хуҫалӑх».

Крутов вӗсене пурне те хирӗҫлемест. Кирлӗ вӗсем. 
Пӗтӗм ӗҫе, пурнӑҫа кампаниллӗ юхӑма кӗртсе яма юра- 
масть ҫеҫ. Вӗсем районта кӑҫат унашкал миҫе ӗҫ пуҫарнӑ, 
пурпӗрех Тымарта пурте пурнӑҫланаймарӗҫ. Айӑпӗ кол
хоз хуҫисенче ҫеҫ мар, Крутовра та, райкомпа райсо
вет ӗҫтӑвкомӗнче те, республика ертӳҫисенче те ӗнтӗ.

Тарӑнварсен чӗнӗвне Тымарта сӳтсе яврӗҫ. Халӑхӗ 
хирӗҫ мар, килӗш ет патшалӑха икӗ план чухлӗ тырӑ 
сутма. Анчах пурте хаш та хаш сывлаҫҫӗ, хуйхӑраҫҫӗ, 
«тыррине ун чухлӗ ӑҫтан тупӑпӑр-ши» теҫҫӗ. Крутов хӑй

те Тымар уйӗсене ывӑҫ тупанӗ пек курать, унта мӗн  
ӳснине пӗлет. Правленире те шутласа пӑхнӑ — патшалӑх 
планне тултараймаҫҫӗ. П ӗлтӗр те парӑмра ю лнӑччӗ. 
Хӑҫан ура ҫине тӑрасси куҫпа та курӑнмасть-ха. Ҫавӑн- 
па М аксим Максимович сӗнӗвӗпе патшалӑха тырӑ ну- 
майрах сутасси ҫинчен кӑна мар, ӑна васкавлӑрах та 
тирпейлӗрех пухса кӗртесси пирки ытларах калаҫу пычӗ. 
Тымарсем «шурӑмпуҫсене» ырласах чӗнӳпе килӗшменшӗн 
хӑйне пӗҫерккӗ лекесрен те хӑрамарӗ вӑл. Догматик пул- 
малла мар-ҫке, тишкерсе шухӑшламалла, вырӑнти май- 
сене кура халӑха ытларах усӑ кӳме тӑрӑшмалла. Ҫук, 
Крутов ӗҫе ячӗш ӗн кӑна тӑвакансен ю ххине кӗрсе  
ӳкмест. Тӗп ҫул-йӗртен пӑрӑнмасӑр малашне те шы- 
равлӑ, парӑнмасӑр ӗҫлет.

Вӑрманкаса таврӑнсан М аксим М аксимович кал
лех таппа ҫакланчӗ. Эрне канашлӑвӗнче Мургаев ӑна 
сисӗмлех ҫыртса илчӗ:

— Ҫӳлтен палӑртнӑ ҫул-йӗре пӑсма никам та ирӗк 
паман. Тырӑ сутассине вӑйлатса эпир района, респуб- 
л и к ӑ н а , ҫ ӗр ш ы в а  ы тларах усӑ  к ӳ р ес  т е с е  ч ӗ н ӳ  
хатӗрлетпӗр, ӑна хаваспах ырлаҫҫӗ, ӑмӑрту пуҫараҫҫӗ, 
пёр Крутов ҫеҫ  чӗнӳ тӗллевӗпе вӑйне шута хумасть, 
хӑй пуҫӗнчен шутласа кӑларнӑ сӗнӳсем пе ял ӗҫченӗсен  
кӑмӑлне пӑтратать. Кунашкал эпир кашниех «творчест- 
вӑлла» ӗҫлем е ты тӑнсан, пирӗн анархи пулса каятъ. 
Ҫитет, Максим Максимович! Чарӑннӑ пултӑр! Курор
та кайса килем-ха, сана-и, сана, пуҫтаха...

Тавлашса усси пулас ҫуккине туйрӗ Максим Мак
симович, ҫитм еннине тата ӑна Яков Сидорович, ура 
ҫине тӑнӑскерне, хистесех лартрӗ, урӑх ыйту пуҫларӗ.

Пӳлӗмрен тухсан Крутов Тымарти ӗҫ-пуҫ пирки кам 
элеклеме пултарнине ӑшра тӗпчерӗ. Мургаев хӗрӳ ӗҫҫи  
вӑхӑтӗнче района пӑрахса кӑнтӑра канма кайни ӑна 
хытах тӗлӗнтерчӗ. Чун-чӗре туйӑмӗ, тивӗҫ ҫинчен маннӑ 
иккен вӗсем. Уйра тарпа тусан ӑш ӗнче пӑчӑхакан-ну- 
шаланакан халӑх умӗнче пӗртте намӑс мар-ш и Хура

тинӗс хумӗсемпе чӳхенсе выртнӑ вӑхӑтра? Хӑйӗн ҫум - 
м и н е , М айлова, ты ттарса хӑварнӑ р ай он  тил хеп и  
пурпӗрех хавшак алӑра.

2
Райкомӑн иккӗмӗш  секретарӗ Геннадий Василье

вич М айлов пуҫлӑхӗ вӑхӑтлӑха хӑй вырӑнне хӑварсан 
хуҫаланма юратни тахҫанах паллӑ. П ӗрремӗш ӗ пур чух
не ларусемпе канашлусенче хӑрах куҫпа ун ҫине, те- 
принпе ҫӗрелле пӑхса шӑпӑрт лараканскер, влаҫа алла 
илсен пит хӑвӑрт улш ӑнать. М алтанхи им енчӗкрен  
чӑркӑш ҫын пулса тӑрать. М айлов вара никама та шан- 
масть, никампа та канашламасть, юри тенӗ пекех ҫы н- 
сем умӗнче Мургаевпа ыттисен сумне чакарма хӑтла- 
нать. Ӑс паракан шанчӑклӑ О мановӗ ун пӳлӗмӗнчен  
тухма пӗлмест. П анхристоф вӗскӗртнипе М айлов ытла- 
рах йӗркелӳ пайӗн пуҫлӑхне тапӑнать. Быстров ӑна канлӗ 
пурӑнма памасть-ҫке, «штаб начальникӗ» секретарьсене 
те сӗрсе хунӑ механизм пек пӗр тӗллевшӗн ыттисемпе 
танах ӗҫлеттерме хӑтланать. Ҫӳлтен каланине яланах 
пӑхӑнасшӑн мар, «Ш упашкар сиртен мар, манран ый- 
тать», — тет те, хӑлтӑртатса кулса ярать. Ҫав мӑшкӑла 
тӳсеймесӗр Майлов хивӗнче чул тытса усрать, майлӑ са- 
мант килсе тухсанах ӑна вӑл чӗри ҫумӗнчен шакӑрт кӑларса 
пӑрахать Семен Ильич е урӑххи умне. Акӑ Майлов Быст
рова чӗнтерчӗ, кӗҫех унта Крутова та илсе кайрӗҫ.

— Ларатӑр ҫав лӑпӑртатса, парти ш кулӗн акаде- 
микӗсем. Йӗркелӳ пайӗ хут-хӗтӗре хатӗрлеме вӗренсе 
ҫ и т е й м е с т . К р утов  та хур ав л ӑха  ҫ у х а т н ӑ , х ӑ й н е  
ҫирӗплетсе панӑялсене маннӑ. Ӗҫлеме шутлатӑр-и, пул- 
таратӑр-и е пултараймастӑр? — шарт! ҫапрӗ сылтӑм ал- 
липе М айлов сӗтеле. — М ӗн ҫӑвара шыв сыпнӑ пек  
тӑратӑн, М аксим М аксимович? Р едакциш ӗн хурав- 
лине манса кайрӑн-им? Пӗрре Корниловпа тавралӑха 
култартӑн. Ҫынпа этемле сыв пуллашма та пӗлместӗн. 
Х альтепӗр мыскара...

Крутов ӑнланчӗ хӑйсене м ӗнш ӗн тӑнкӑрук пама 
чӗннине. Пултаруллӑ Васильев журналиста парти членён 
кандидатне илнёччё. Ун чухне Крутов Тымарта пулнӑ, 
Быстров — пульницара. Кандидада кӗме леш ин пёр сасӑ  
ҫитмен пулнӑ, парторгӗ, тепӗр мемме, хучӗсене май- 
лаштаркаласа ҫырнӑ та райкома кайса панӑ. Ҫынна ко- 
миссие чӗнтернӗ, унтан — бюрона. Кандидата илнӗ ятпа 
Мургаев ӑна саламланӑ. Яков Сидорович канма тухса 
кайсанах О м ановсем  тӗрӗсмарлӑха «тӑрӑ шыв ҫине  
кӑларнӑ». Ҫӗленӗ редакциренех шуса тухнӑ пулнӑ, халӗ 
райкомра епле чашкӑрать.

Айӑплу йыш ӑнӑвне итлеме О манов кӑштӑртатса 
ҫитрӗ, кӗтессе йӑпшӑнса кӗрсе ларчӗ, аллисене кӑкӑрӗ 
ҫине хӗреслӗ хурса хӑлхисене тӑратрӗ. Майловӗ те, вӑл 
илттӗр тенӗ пекех, ун еннелле ҫаврӑнса ҫӗмӗрӗлчӗ:

— Ҫирӗплӗхе ҫухатнӑшӑн, секретарьсене сахат пу- 
лӑшнӑшӑн, ӗҫ хучӗсене суккӑрла хатӗрленӗшӗн иксӗре 
те хытӑ асӑрхаттаратӑп! Анланмалла-и?

— Ӑнланмалла, — секретарь сӑмахне тепӗр хут ка- 
ларӗ Быстров. — Анчах, мӗнлерех?.. Тен, ку асӑрхатта- 
ру хӑвӑра та пырса тивет? Эсир хӑвӑр та хаҫат ҫы н- 
нишӗн алӑ ҫӗкленӗ вӗт?

— Ах, сире! Ытла чӑркӑш ма-тавлаш ма маҫтӑр. Ак 
ҫак М аксим М аксимович пӑсса ячӗ пирӗн  туслӑ эр -  
тел е, э с  те усал л ан тӑн , С ем ен  И льич, — терӗ те 
М айлов т ел еф о н п а  калаҫма пуҫларӗ. Ун вы рӑнне  
П анхристоф  сасӑ пачӗ:

— П ӗрремӗш ӗ вырӑнне юлнӑ пуҫлӑха хисеплесчӗ. 
Хӑҫан тытма вӗренӗр хӑвӑра аслисем умӗнче.

— Мунчари йӗпе ҫулҫӑ эс. Кӗҫех ак ҫӳлтен ҫунтарма 
тытӑнсан типсе хӑпӑнса ӳкетӗн Майлов ҫумӗнчен.

— Кам кама пуҫ ҫапӗ-ха, — секретарь еннелле пу- 
ҫӗпе сӗлтрӗ Оманов. — Пурпӗрех пирӗн умра ҫӗлӗк хывса 
тархасламалла пулать, Быстровпа Крутов юлташсем.

— Нихӑҫан та!
— Эпир мар, хӑвӑр ташласа тӑрӑр ак пирӗн умра!

Тепӗр кунне черетсӗр бю ро ларӑвӗ пухрӗҫ, журна
л и ста  к ан ди дата  илни ҫи н ч ен  калакан йы ш ӑнӑва  
пӑрахӑҫларӗҫ. Хӑйсем тунӑ ҫак курӑмлӑ ӗҫш ӗн Генна
дий Васильевич питӗ савӑнчӗ, ҫавӑнпах никама та айӑп- 
ламарӗ, шӑпӑртах ирттерсе ячӗ хирӗҫӳллӗ ӗҫе.

Партие илмелли ҫынсене Крутов Тымарга хатӗрленӗччӗ. 
Вёсен хуш ш инче ҫамрӑксен ертӳҫи Людмила Белова та 
пур. Вал Алеша Каргина качча тухнӑ хыҫҫӑн та хуша- 
матне улӑштармарӗ. Ҫивӗч, ялан савӑк сӑн-питлӗскер, 
пӑтӑр-пӑтӑр калаҫаканскер, хӗр чухнехи вут-ҫулӑмне 
ҫухатмарӗ. «Хуйхӑрма та пӗлмест пулӗ вӑл», — тесе  
ш утланӑччӗ ун  пирки М аксим М аксимович. Анчах 
хуйхӑ темле ҫы нна та лӑскаса тӑкма, тем пек ҫирӗп  
ҫыннӑн чӗрине те тимӗр кӑшӑлпа пӑрса хӗстерме, ырат- 
тарма, макӑртма пултарать иккен. Ӑ ш -чикне кам мӗнле 
ҫунтарать, хуйхин е ҫи ел е мӗн таран кӑларать, ҫын  
куҫӗ умӗнче епле нӑйкӑшать — ҫирӗплӗх тени ҫавӑн- 
тан нумай палӑрать. Людмилӑн чӑтӑмлӑхне Крутов бю - 
рора хӑй куҫӗпе хӑй курчӗ.

П арткомисси членӗсем вӑлтса панӑ ыйтусем ҫине  
те Белова хумханмасӑрах тӗрӗс хуравларӗ, бю ро ла- 
рӑвӗнче те хӑйне хӑюллӑ тытрӗ. П ёр ыйту ҫеҫ такӑн- 
тарчӗ ӑна. Пуху йыш ӑнӑвӗнче хирӗҫле икӗ сасӑ пурччӗ. 
Белована кандидита илмеш кӗн М аминовпа Тан Ваҫ- 
ли килӗш мен, хирӗҫ сасӑланӑ. Акӑ халӗ М айлов ӑна 
ҫав  ы йтӑва п ач ӗ. Вӑл пы тарса т ӑ м а р ӗ , сӑл тав н е  
тӗрӗссипех ӑнлантарчӗ:

— Айӑплах пуль. Ҫ ӗнӗ пӳрт ӗҫки тӑвас терӗҫ те. Ху- 
няма сӑмакун юхтарма пуҫланӑччӗ. Апата килтӗм те 
ҫавӑнпа аппаланаттӑмӑрччӗ. Тан Ваҫли таҫтан муртан 
пырса кӗчӗ, хӑй лӗм сӗр-лӗм сӗр ӳсӗр, ӗҫмелли ыйтать. 
Ятласах хӳтерсе кӑларса ятӑм. Вӑл та мана «кӑтартӑп-ха 
сана, шуйттан хӗрне» тесе юнаса хӑварчӗ. Кӗҫ ял Совет 
депутачӗсене сӗтӗрсе ҫитрӗ. Э пӗ шӑпах тулли четвӗртпе 
лаҫран тухаттӑм. Акт ҫырчӗҫ, милицие пӗлтерчӗҫ. Але
ша амӑш не штраф тӳлеттерчӗҫ. М ӗнле намӑслантӑм.

Нихҫан ӑша ярса курманскер ҫав усал шӗвеке «само
гонщица» ятне илтрӗм.

Вӑл ӑнлантарса пӗтернӗ хыҫҫӑн пӳлӗм шӑп пулчӗ. 
Пуҫа чиксе тӑракан ҫамрӑк хӗрарӑм ҫине кашниех хӑй 
шухӑшӗпе хӑй майлӑ пӑхрӗ. Шӑплӑха М айлов хускатрӗ: 
«Кам тухса калаҫать?» Бюро членӗ, халӑх контроль ко- 
митечӗн председателӗ Ишлеев икӗ майлӑ та ҫаптарчӗ. 
Ун шучӗпе Белова айӑплӑ та, айӑпсӑр та. Райком секре- 
тарӗ Посадкина, бюрора хӗрарӑмсене ялан хӳгӗлекенскер, 
Людмилӑна ун чухне асӑрхануллӑрах пулмалла пул ни 
ҫинчен тӑнлантарчӗ.

Уйӑх каялла кӑна ҫӗршывра ӗҫкӗпе иртӗхнине хирёҫ 
кӗреш ессине вӑйлатмалли анлӑ кампани пуҫланнӑччӗ. 
Райкомпа райӗҫтӑвком та вӑл енӗпе м ӗн-м ӗн тумалли- 
не хатӗрленӗ. Паян шӑпах вӗсене бюрора пӑхса тухса 
ҫирӗплетм еллеччӗ. Ҫав вӑхӑтрах, ав, сӑм акун тума 
хутшӑннӑ ҫынна кандидата илмелле. Бюро пуху йышӑ- 
нӑвне ҫирӗплетмерӗ. Каргинпа пӗрле тухакан Белова 
пурне те илтмелле каласа хӑварчӗ:

— Ӗҫкӗ ӑшне путнӑ М аминов пеккисене ҫеҫ пуд- 
ран шӑлса ларатӑр эсир. Вӗсем валли Цӗка йышӑнӑвӗ 
те, нимле указ те ҫук. Макӑрмастӑп паянхиш ӗн. Чунпа 
эп таса. Пурпӗр кӗретӗп партие. Курӑр, ак...

Геннадий Васильевич парторга каялла чӗнтерчӗ. Кру- 
товпа иккёш не, парти ретне илме ҫы нсене лайӑххӑн  
тӗрӗслем есӗр япӑх хатӗрленӗш ӗн, выговор пачӗ. Ҫак 
пысӑк ӗҫ ҫапла Вӑрманкас районӗнче ӗҫке юратман таса 
ҫынна айӑпланинчен пурнӑҫланма пуҫларӗ. Бюро хыҫҫӑн 
Крутов тымарсемпе ларса кайрӗ.

— Пустуях ят тиврӗ сана паян, М аксим М аксимо
вич, — терё Каргин. — Куҫпа курса, пуҫа хывса ӗҫле- 
кене ӑна... Ыррине сахал курать вӑл.

— Райкомра ят тивсен те, колхозра ят юлать, — 
хуш са хучё Л ю дм ила. — С и ре, М аксим М ак си м о
вич, ч ӑн н и п ех ю ратса пӑрахнӑ пирён  ялсем . Н им  
вӑлтмасӑр калатӑп кӑна.

— Ҫ авӑнпа Вӑрманкаса таврӑннӑ ҫӗре райкомра  
ҫӑхав кӗтсе выртать, — хаш! сывларё Крутов.

— Кам ҫы рнине пӗлетпӗр, — тарӑхса кайрӗ К ар
гин. — Халь тин ырӑ ҫы н тӑваяс ҫук вӗсенчен. Ҫ ӗнӗ  
указ та пулӑш аймӗ.

— Ӗҫрен те, партирен те кӑларса сирпӗтмелле Тан- 
ваҫлисене, — хӗрӳленчӗ Белова. — Тупӑннӑ коммунист- 
сем. Д окументсем  улӑштарнӑ вӑхӑтра ҫав ӗҫкӗҫсене те 
хӑварсан сире, хӑвӑра та чӑн-чӑн коммунист тесе шут- 
ламастӑп. Тымарӗ те юлмалла мар вёсен пирӗн партире! 
Хамӑр Тымарта та ҫав путсӗрсен тымарӗ урӑх ан ху- 
натӑр, пурнӑҫ тымарӗнче ан чӗрӗлтӗр ӗҫкӗ япали. Ма- 
миновсен тымарне ак ҫапла хӑртмалла, типӗтмелле! — 
чышкине чӑмӑртарӗ вӑл.

— Тата чӗнсе калани сӳтсе явмалла терӗн-и ҫак? — 
ыйтрӗ Каргин. — М ӗн ҫинчен?

— Хамӑр та аптрарӑмӑр-ха, — куллине чараймарӗ 
Кругов, — асаматсен чӗнӗвӗ майлах.

Шӑп пыракан Людмилӑна партбюро секретарӗ вырӑн 
ытларах пушатса пачӗ, райком инструкторӗ ҫумнерех  
куҫрӗ, унтан ҫапла каларӗ:

— Нимӗр хыҫҫӑн нимӗр туглӑ-шим?
— Хӑнара кил хуҫи лартса парсан мӗн тӑвӑн, ҫиес 

пулать, — терӗ Крутов.
— Я чӗш ӗн-и, лайӑх мар тесе-и? — лӑхлатрӗ Каргин.
— Д а, — хаш сывларӗ инструктор, — кунта хӑнара 

мар. Ячёш ён, кил хуҫине ҫиллентерес килмесӗр ҫинӗ  
апат мар. Начальник вӑл, нимӗр хыҫҫӑн нимӗр юрать 
пулин те, хӑйӗннех тутарасшӑн. П ӗрремӗш  секретарь 
курорта тухса кайнӑ-кайман Майлов Прош лина «М о
тора» хуса янӑ. Иккӗмӗш секретаре килӗш мен-мӗн аса
матсен чӗнсе каланийӗ. Ҫӗршыв менелникне ҫӗнтерӳ- 
пе кӗтсе илесси ҫинчен ҫиелтен ҫеҫ асӑннӑ пулать. Ҫавӑн- 
па чӗнсе каланине тарӑнлатмалла, анлӑлатмалла. Бю
рора ларнӑ чух хӑй ӑна мӗнш ӗн вӑйлатма сӗнӳ паман- 
ши? Ҫы нсемпе тан алӑ ҫӗклерӗ. «М отор» колхоз халӗ

р а й о н т и  ял ӗ ҫ ч е н ӗ с е н е  т ы р -п у л а  ӑ н ӑ ҫ л ӑ  п у х с а  
кёртессиш ён, юбилей тӗлне патшалӑха планран иртгер- 
се ты рӑ, аш -к ак ай , сӗт , ҫӑм арта, ҫӑм  сутасси ш ӗн  
ӑмӑртӑва тухма чӗнет. Ҫак пункта уйрӑммӑн сӳтсе явма 
хушнӑ, бюро ячӗпе. Ыран чӗнсе калани «Колхоз хаҫатӗнче» 
пичетленет. Сӳтсе яватпӑр-и?

К аргин карттусне м айланҫи тур ӗ, хӑлхи хы ҫне  
сӑтӑркаларӗ, машина лакӑмра сиктернипе кӑххӑмлат- 
са, хирӗҫлерӗ:

— Тухтӑр, вулӑпӑр. Сӳтсе явассипе вара... пӗр нимӗре 
кашни апатрах ларса ҫимӗпӗр-ха. Райком секретарё ка
лани б ю р о , пленум  йы ш ӑнни мар. П ире М ургаев  
пӗҫерсе парса хӑварнӑ апат та ҫитет. Хӑй киличчен ӑна 
та ҫисе яраймӑпӑр. Майлов тата пӗҫерсе хунӑ. Хамӑр Союз 
аллӑ ҫул тултарас умён хастарлӑрах ӗҫлес пирки халӑх- 
па калаҫӑпӑр. Аптрамалла, кашни эрнерех чӗнсе кала
ни. Анархи. Ячӗ тивет те ӗнтӗ сана. Куҫпа курса пуҫа 
хывса ӗҫлекене ӑна...

3
Ҫанталӑкӗ те, хатӑхран кулнӑ пекех, пӗр кун ҫумӑрлӑ, 

тепӗр кун уяр тӑрать. Талӑкӗ-талӑкӗпе йӗпхӳ пӗрӗхсе тӑнӑ 
хыҫҫӑн эрнипе хӗвел ҫунтарать. Карачӑм мучи тӗлӗнтерчӗ.

— Ҫанталӑка хамӑр майлӑ ҫавӑрмалла пирӗн, ыллӑм, — 
питӗ тӑрӑшсах пуплерё вӑл. — Кӑкӑр ҫине хӗрес хунипе 
мар, пуҫ мимине ҫӗмӗрсе пӑхӑнтармалла. Астӑватӑн-и, 
«Колхоз хаҫачӗ» эп ыйтнипе статья ҫапса кӑларчӗ? Ф ер
ма пӳртӗнче эртелпе вуларӑмӑр. Ш утсӑр аван, ӑнлан- 
мазла ҫырнӑ. Ара, кӑнтӑр енче пӑр пӗлӗчӗсене тупӑран 
персе салатаҫҫӗ, пусахласах ҫумӑр ҫутараҫҫӗ, ракетсем- 
пе урнӑ ҫил-тӑвӑла ҫӑварлӑхлаҫҫӗ, а ҫӳлтен лӳш кекен- 
нине... чарма пултараймаҫҫӗ. Ш ухӑшларӑм-шухӑшларӑм  
та ҫак статья хыҫҫӑн, пуҫа тем йӗкӗлтеме пуҫларӗ, ҫӗр  
ҫывратмасть. П урпӗрех шухӑш в ӗҫн е-хӗр н е тухрӑм. 
Итле, ыллӑм, акӑ мӗн тумалла. Тӑватӑ тиришапӑль кирлӗ. 
Уй сарлакӑш плюнкӑ, витӗр курӑнаканни, кармалла

та хӑпартса ямалла вӗсене. Ҫӳреччӗр ярӑнса сывлӑшра. 
Тириш апӑльсем аякка вӗҫсе ан кайччӑр тесен вӗсене 
вӑрманти ю мансенчен кӑкармалла. Пулчӗ те уй сунчӑкӗ. 
Пӗр ҫумӑр пӗрчи ӳкмӗ ҫӗр ҫине. Выр вара тырруна, 
ҫап, патшалӑха сут, выльӑхна тӑрантар, пуй. Ҫапла, 
ыллӑм, ҫанталӑкран хӑраса ларсан, унран... Хӑй вӑл 
пире пуҫ ҫаптӑр. Ҫ ы н-ҫке эп и р , выльӑх мар, пуҫпа  
ӗҫлемелле пирӗн. Пӗлӗтелле янах каҫӑртса шӑла йӗрсе 
тӑнипех пурнӑҫ пулмасть.

Карачӑм мучи хӑйӗн «чаплӑ исопретенине» М уска- 
вах ҫитересш ӗн. М аксим М аксимовичран пулӑшу ый- 
тать. Кун пирки вӑл ӑна тем тӗрлӗ те ӑнлантарса пӑхрӗ, 
мучи унпа килӗш мерӗ, ун «акатемӗксемпех канашла- 
малла». Калаҫӑва Крутов ферма ӗҫӗсем  ҫине пӑрса ярас- 
шӑнччӗ, ҫук, пулмарӗ.

— Э с мана ан пӳл, ыллӑм, — кӑмӑлсӑррӑн пӑхрӗ 
вӑл М аксим М аксимович ҫине, — ан чар. Астӑватӑн- 
и, витнӗ йӗтем тӑрринчи улӑма хӗлле ҫитерсе янӑччӗ? 
Йӗтеме те плюнкӑпа карма пулать. Теплица пекех. Ма- 
миновпа Каргин итлемерӗҫ мана. Юрать-ха, ыллӑм, эс  
тӑрӑш нине пула, ыраш вырнӑ хыҫҫӑн тӳрех витрӗҫ. Tag- 
тан килсе каламасӑрах тума пулать те ӗҫе, хресченӗн  
хресчен чунех пулмалла ӑшра. Райкомсӑр йӗтем тӑрри 
витеймеҫҫӗ те, аптрамалла. Эс килсе ҫӳреме пуҫланӑран- 
па кӑлхусӗ те халь «Ш урӑмпуҫӗнчи» пекрех туйӑнать. 
Эп те хама хам хӑюллӑрах тытатӑп. Тӗкӗ пуррине си- 
сетӗп. Эх, лартасчӗ сана, ыллӑм, пӑртсетатӗле, анчах...

— Анчах лартмаҫҫӗ, — мучирен кулчӗ Крутов. — 
Упаран хӑранӑ пекех хӑраҫҫӗ пуль манран хӑш ӗсем.

— Ш алишь, — шӗвӗр пӳрнипе юнарӗ мучи. — Халӑх 
санран хӑрамасть. Халӑх сана юратать. Усалли вӑл пла
нах пур. Пусӑ ҫаврӑнӑш не йӗркелеме пулӑшнӑшӑнах эп 
сана, хам хуҫа пулсан, хисеплӗ кӑлхуснике илмелле.

— Эп агроном вӗт, ман тивӗҫ вӑл.
— Тивӗҫ унта. Пӗлетпӗр эпир, ыллӑм. Ҫерки Тимах- 

вич та акрунум тет те, кӑлхусӑн хӑйӗн те пур та, районӑн

та пёр купа... Пӗлеп, сан ӗҫ мар вӑл, ҫавсен ӗҫӗ. Сан ҫын- 
семпе ӗҫлемелле. Эс райкум ҫынни. Ҫавӑнпа тархасласа 
ыйтатӑп: пулӑш тиришапӑль пирки. Тен, акатемӗксем те 
шутласа илеймен. Кӑлхусах усӑ парать вӗт, халӑхах.

К рутов ы йхӑсӑр нуш аланчӗ. Х алӑх п уҫӗ  ӗҫл ет , 
тӗлӗрмест иккен, пурнӑҫ аталанӑвӗ валли лайӑх, усӑллӑ 
япала шырать. Ҫ емҫен хӑрлаттарса ҫывракан Карачӑм 
мучи те хӑйӗн «исопретенийӗпе» Мускавах ҫитесш ӗн.

Ҫут ҫанталӑк вылянчӑкӗпе пӗлсе усӑ куракансем  
тырра май килнӗ таран тӑрӑшсах пухса кӗртсе пычӗҫ. 
Ялан ҫумӑрпа, ҫил-тӑвӑлпа пӑтранса-явӑнса ӳксе пӗтнӗ 
ыраша вырма мӗн тери нуша пулчӗ. Комбайнсем ниеп- 
ле те малалла шӑваймаҫҫӗ. Палӑртнӑ вӑхӑт иртсе кайрӗ, 
тырӑ тӑкӑнма пуҫларӗ. Юрать-ха тӳпе ҫуталчӗ. Хӗвеллӗ 
кун ял ҫы ннине кӑмӑл кӳчӗ.

М айлов яланхи пекех ытлашши хумханса ӳкмерӗ. 
Ш упаш картан хӗтӗртнине те пӑхсах тӑм арӗ, район  
ӗҫҫире юлса пынине ҫанталӑк ҫине йӑвантарчӗ. Хушнӑ 
тӑрӑх, ты рӑ вы рса п ӗтер н ӗ кӑнтӑр енчи р ай он сем  
Вӑрманкаса вунӑ комбайн ярса пачӗҫ. Председательсе- 
не пухрӗҫ. Волков тӳрех пиллӗкӗшне ыйтрӗ. Ыттисене 
вара аран-аран пайласа пӗтерчӗҫ. Укҫа нумай тӳлессин- 
чен сехӗрленсе ӳкнӗ пуҫлӑхсем чееленме пуҫларӗҫ, тех
ника хамӑрӑн та ҫитет терӗҫ.

«Ш урӑмпуҫ» колхоз районта чи малтан тырӑ вырса 
пӗтерчӗ, патшалӑха икӗ ҫул планӗнчен ирттерсе сутрӗ. 
Усӑ курса юлчӗ вӑл кӳршӗсен пулӑшӑвӗпе.

К урортран  таврӑн нӑ М ургаев ӗ ҫ е  теп ӗр  майлӑ  
ҫавӑрса яма хӑтланчӗ, анчах та лайӑх вӑхӑт хӗвелпе 
ҫунса кайнӑ, ҫумӑр ш ывӗпе юхнӑ. М айлов ним пул- 
ман пекех хӑйӗн кабинетне кӗрсе ҫухалчӗ. М айлов  
каллех ш ӑпланчӗ, пӗрремӗш  секретарӗн ӗҫн е вӑрттӑн- 
ла куҫ айӗн сӑнама пуҫларӗ.

Район патшалӑха тырӑ сутмалли плана тултарай- 
марӗ, выльӑх валли фураж та ҫителӗклӗ хывса хӑва- 
раймарӗ. Ты рӑҫӗрулм и мар, ӑна килрен пуҫтараймастӑн.

Пуҫтарма мар, тыррине хӑйне колхозниксене памалла. 
Мургаев хатӗрлеттернӗ чӗнсе калани те, М айлов ӑна 
ҫӗнеттерни те уссине нумай кӑтартаймарӗҫ. Района ертсе 
п ы р ак ан сем , к о л х о з п у ҫл ӑ х ӗсем  п атш ал ӑх, халӑх  
умӗнче айӑпра, каҫарайми айӑпра юлчӗҫ.

4
Вӑрҫӑ хыҫҫӑнхи асаплӑ ҫулсем те мар ӗнтӗ. Ҫӗршыв 

палӑрмаллах аталанать. Ял хуҫалӑхне тӗреклетмелли ҫул- 
йӑрне уҫса панӑ темелле, унпа мӗнле утмаллине, мӗнле 
ӗҫлесе мӗнле ҫитӗнӳ тумаллине чӑмласах параҫҫӗ. М ус- 
кавран вӗҫсе килекен ҫулӑмлӑ сӑмахсене Ш упаш кар  
районсене вӑхӑтра ҫитерет: тёп хуларан та, ялсене тух
са ҫӳресе те аслӑ пуҫлӑхсем хӑйсене пӑхӑнакансене пӑрӑҫ 
хыптарсах тӑраҫҫӗ, пуш ш ипете тивретсе илме манмаҫҫӗ. 
Палӑртнӑ чи кирлӗ ыйтусене пурнӑҫлама м ӗн-м ӗн йы- 
ш ӑнни, м ӗн-м ӗн  туни ҫинчен Вӑрманкасран та кун- 
сер ен , эр н есер ен , уйӑхсерен уҫҫӑн пӗлтерсе тӑраҫҫӗ  
ҫӳлтисене. Ыйхӑ ҫухатса, пуҫа ҫӗмӗрсе таса хута хурат- 
ни, хӗрӳ сӑмах вӗҫтерни халӑх пурнӑҫӗпе тата куллен- 
хи ӗҫӗ-хӗлӗпе ҫыпӑҫса вӑй илеймест. Пӗлӗте ҫити капа- 
ш акан хут купи пуш параппан с а с си п е  и ш ӗрӗл се  
ҫӗрш ывӑн «пуҫӗ» ҫине тӑкӑнать, куҫне суккӑрлатать, 
ҫӑварне пӑкӑлать, мимине минретет.

— Э -эх , ачамккӑ, — ҫурӑмӗнчен лӑпкасах шеллерӗ 
Крутова Карачӑм мучи хӑйсем патӗнче, — ытла нумай 
шухӑшлатӑн, тем те тӑвасшӑн та ҫав эс , анчах... тинӗсе  
пӗччен суратӑн. Сӑрӑ хурт иленнӗ сирӗн йыша. Э сир  
п ӗч ӗк к ӗн -п ӗч ӗк к ӗн  пухакан тутлӑ сӗт к ен е  нам ӑса  
пӗлмесӗр ӗм екенсен кӗтӗвӗ хунаса кайрӗ. Партийӗ те 
мана темш ӗн амасӑр хурт вӗлли пек туйӑнать. Амасӑр 
йыш нумай каяймасть, саланать...

Ватӑ ҫын пуҫӗнчи шухӑш халӑх шухӑшӗ пулнине  
М аксим  М ак си м ови ч  п ӗл ет -х а , ҫак  вӑй м алаш не  
ҫӗршыв пуҫӗнчех ҫӗрсе каяссинчен те хӑрать. Чи ҫӳлти 
хутра та, вӑтам шайра та, аялти картлашкара та чӑрмав

кӳрекенсем  нумай. Вӑрманкасра та ҫавӑнпах ӗн тӗ, 
ҫӳлтен тем пек хӳтерсен те, лавӗ сӗрмен кусатӑран сас- 
сипе кӑна мӗшӗлтетет. Аслӑ ямшӑкӗ Мургаев тилхепи- 
не никама та ш анса памасть, хӑй м ехелӗпех район  
ҫийӗн чӗлӗм тӗтӗмӗ йӑсӑрлантарать. Райӗҫтӑвкома ум 
памасть. Ш утласан, ял хуҫалӑх управленийӗнче аслӑ 
специалистсемех икӗ теҫетке. Мӗн тӑваҫҫӗ-ха вӗсем? 
Кашни кун миҫе сысна ҫури ҫуратнине, миҫе паккус 
утӑ ҫулнине ыйтса ҫырса лараҫҫӗ, пӗр пӗтӗмлетсе Ш у- 
пашкара евитлеҫҫӗ. Патшалӑх вӗсене ҫуран уттармасть, 
пӳлӗмре «ял хуҫалӑхне ҫӳллӗ шая ҫӗкленӗш ӗн» пысӑк 
укҫа тӳлет. Яла вӗсем хатӑх кӗлетӗнчен пылак-тутлӑ  
ап ат-ҫи м ӗҫ сӗтӗрм еш к ӗн  ытларах ҫӳ р еҫҫӗ , п ӗр -п ӗр  
хуҫалӑхра сӑм са  кӑтартаҫҫӗ те — каялла тап аҫҫӗ . 
П уҫлӑхӗ Илья Ильич Вью нов ӗҫтӑвком хуҫине мар, 
ытларах ч ун ӗп е М ургаева пӑхӑнм а кӑмӑллать. Ун 
ш учӗпе председателӗн  ял тата п оселок  канаш ӗсем пе  
ытларах камантламалла. С оветсен  кӗреш ӳри ш айне  
ӳстерм елле, ял хуҫалӑхне вара управлени пуҫлӑхӗпе  
пӗррем ӗш  секретарь ертсе пы раҫҫӗ.

Ертсе пыраҫҫӗ ҫав... Ял хуҫалӑхӗ ҫине машинӑпа тап- 
таса ҫӳреҫҫӗ. Ахальтен юратать-и Мургаев Илья Ильич- 
па ярӑнса ҫӳреме? Начальникӗн куҫса ҫӳрекен склачӗпе 
хупахӗнче ҫыртмалли-кӑшламалли, мӑкӑрлантармалли- 
пыр чӳхемелли иксӗлмиех: суйла кӑна!

Хуравлисен хуравсӑрлӑхӗ, кампаниллӗ ӗҫ вӑйсӑр  
ҫулӑм пек ҫеҫ. Ӗҫ чӑрмавӗн тӗп сӑлтавне Крутов Вью- 
новсем п е М ургаевсен канӑҫ пурнӑҫ хӳттинче курать. 
Ҫак лӑпкӑлӑх чирӗ М ургаева пӑхӑнакан ытти ҫы н -  
сен  ӳт-ти р н е те , ӑш -ч и к н е те чирлеттернӗ. Уйрӑм  
к ер м ен сем , кӑвакал кӳллисем , вӑрттӑн курортсем , 
ҫӑмӑл м аш инӑри хуп ахсем , м анерсӗр  ӗҫк ӗсем , йӑ- 
панчӑк м унчисем  ӑслӑ хуш усене пурнӑҫлама пулӑш - 
м аҫҫех. Чи малтан хӑйӗн хы рӑм ӗш ӗн, ҫи -п у ҫӗш ӗн , 
чаплӑ керм енш ӗн ҫеҫ  ҫамки ҫи н е тар кӑларакан пуҫ-  
лӑхран мӗн ы ррине кӗтӗн-ха?

Крутов каллех тепӗр кампание халӑх хуш ш ине сар
ма яла каять. Раҫҫейӗн Хура тӑпраллӑ мар тӑрӑхне ура 
ҫине тӑратмалли калама ҫук пысӑк ӗҫсем  палӑртнӑ. Унта 
Чӑваш Ен те, Вӑрманкас районӗ те кӗрет. М алаш не 
м ӗн л е у л ш ӑ н у с е м  п ул м а п у л т а р а с с и  п и р к и  вӑл 
ӗм ӗтлен се пырать. А н ч ахта  теп ри н е ылтӑн купи ҫи н е  
хӑпартса лартсан та, унпа усӑ курма п ӗл м есен , вӑл 
ҫутӑ металл ҫеҫ пулса юлать. Й ы ш ӑннине пурнӑҫла- 
ма ч ӑрм ан тарак ан  ш алти вӑй кӑш ласа хавш атать  
пурне те. Ертсе пырас м еслете тӗп р ен  улӑш тарма- 
сан , тем ле Ч А П Л Ӑ  йы ш ӑну та халӑха ырлӑх кӳрейм ӗ. 
Кутран тапни те пулӑш аймӗ.

Х алӑх х уш ш и н е тух са н а х  ҫ ы н с е н  у ш к ӑ н ӗн ч ен  
пӗрмай уҫӑмлӑ сасӑ чӗтревлӗрех янӑрать пек: «Хӑвӑр 
ш ыҫмакланса ларнӑ та, пурнӑҫ хуйхи-суйхине хырӑм 
выҫҫипе туймастӑр та, сирӗнш ӗн пулсан вӑл выговор 
парасси ача вӑййи вылянӑ п ек ҫеҫ» . Вӑрманкасри вӑтам 
шкул уч ителӗ И ванов каланӑ ҫак  хӗҫл ӗ  сӑм ахсем  
касаҫҫӗ те касаҫҫӗ. Халӑх приговорӗ пекех.

Нумай хура-ш ур тӳснӗ, халӑхра ят илнӗ интелли
гент, ватӑ коммунист вӑлтса мар, чун-чӗрипе тарӑхса, 
кӳренсе каларӗ ҫакна. Ҫав ҫулхине вӑл ҫӑкӑр пере- 
кетлӗхӗн кампанине лексе айӑпа кӗчӗ.

Ҫӑкӑртан аслӑ пулма никама та хушман ӗнтӗ, ни- 
камӑн та хӑйма кирлӗ мар унпа киревсӗрле хӑтланма. 
Ҫӗрш ывӗпех пысӑк калаҫу чӗртсе янӑччӗ ҫӑкӑр пере- 
кетлӗхӗ пирки. Темле майпа, такам пулӑш нипе пилӗк  
буханка таранах туянма пултарнӑ-ха Иванов. Ҫул ҫинче  
ӑна милиционер хирӗҫ пулнӑ. «М ӗн тума кирлӗ-ха ӑна 
ҫавӑн чухлӗ ҫӑкӑр?» — шухӑшланӑ йӗркелӗх хуралҫи. 
Ыйту ҫи н е ыйту, хурав ҫи н е  хурав... М и л и ц и он ер  
лӑп л ан м ан , учитель килне ҫи тсех  тӗр ӗсл ен ӗ . К ар- 
тиш ӗнче унӑн икӗ сы сна ҫӳренӗ. Л еш ӗ пунеттейсем  
илсе пы нӑ, акт ҫы рнӑ. Ш кула, райкома ҫи тн ӗ усал 
хыпар: «И ванов ком м унист килти выльӑха ҫӑкӑрпа  
тӑрантарать, ӑна указпа айӑпламалла».

Ҫапла намӑслантарчӗҫ учителе. «Сугӑр-ха апла ашне 
л авк к ар а, уср ам ӑттӑм  вы льӑхне, тӑран тарм ӑттӑм  
ҫӑкӑрпа, нуша курмӑтгӑм, ватлӑхра сирӗн умӑрта пите 
хӗретмӗттӗм. Кунта, вӑн, хам вёрентнё ачасем шӑкӑри 
лараҫҫӗ, вӗсенчен те на.мӑс мана. Халиччен ҫӗрш ыв  
умӗнче те, парти умӗнче те айӑплӑ пулманччӗ, мӗнш ӗн  
выговора тивӗҫрём-ш и?» — аллине кӑкӑр ҫумне тытсах 
калаҫрӗ вӑл. Тарӑхупа ҫунакан куҫӗсем халӗ те асрах.

«Кам айӑпӗш ӗн, кам хуравсӑрлӑхӗш ӗн, кам пӑтӑр- 
м ахӗш ӗн ят и л трӗ-ш и  хи сеп л ӗ педагог? Ӑ н а-к ӑн а  
пӗлеймесӗрех хуллен тухса утрӗ вӑл райкомран. Ҫӑкӑра 
юратма, ҫӑкӑра пуҫ тайма хушнӑ халӑх. Ҫав учитель 
те , паллах, кил ӗн че кӑна мар, шкулта та ач асен е  
ҫӑкӑрпа выляма вӗрентмен. Ватлӑхра вара... хӑй ҫӑкӑр 
тапки ҫирӗ. Районта ҫав вӑхӑтрах кашни гектар пуҫне  
икӗ центнер ытла тырӑ тӑкӑнса юлчӗ. Уйран ик ҫӗр  
пин пӑт тырӑ пӳлмене кӗреймерӗ. Пулӑшма янӑ ком- 
байнсенчен хӑраса «укҫа перекетленӗ» пуҫлӑхсем те, 
ытти лӑпкӑ хуҫасем те тырӑ тӑкса янӑшӑн выговор та 
и л м ен , усал ят та илтм ен. В ёсен  сӗтелӗ те тулӑх, 
выльӑхӗ те картиш тулли: пусмалли те, сутмалли те. 
Канӑҫ пурнӑҫра вӗсем халӑх ҫӑкӑрӗпе выляҫҫӗ. Акӑ кам- 
сен е ятламалла, выговор панипе кӑна ҫырлахмалла  
мар, ӗҫрен хӳтермелле», — тесе тарӑхрӗ Крутов.

5
Район лавне Мургаевсен парти ҫулӗпе малалла туртса 

каймалла пулсан, Крутов ш учӗпе, вёсен пуҫлӑхсене  
пичевре пулӑшса пымалла. Пичеврисем те ҫав ҫул ҫинче 
хӑйсен йӗрне хӑвараҫҫех. Анчах, мӗнле йӗр?

Хӑйне райком аппаратӗнчи партбюро секретарьне 
суйланӑранпа ҫак ыйту Максим М аксимовича пӗртте 
канӑҫ памасть. Ун пирки вӑл оргӗҫ пайӗн пуҫлӑхӗпе ка- 
нашласа пӑхрӗ. С емен Ильич ахаль те инструкторсен  
ӗҫне кӑсӑкрах, анлӑрах йӗркелес тесе тахҫантанпах пуҫа 
ҫӗмӗрекенскер, хӑпартлансах ун майлӑ пулчӗ.

— Чӑнах та, — терӗ Быстров, — эс  каларӑшле, мӗнле 
йӗр юлать пирӗн хыҫҫӑн? М ӗнле палӑрмалли пулӑшу 
паратпӑр парторгсене, комм унистсене, халӑха?

Крутов хӑй мӗн тума шутланине те пӗлтерчӗ:
— Пуху кун йӗркине ҫапла палӑртас терӗм-ха: «Ха- 

лӑхра пирӗн ят юлать-и?» Атту ялан пӗр евӗрлӗ ыйту 
сӳтсе яватпӑр: «Ц К  П ленум ӗн  йы ш ӑнӑвӗнчен , Уҫӑ 
ҫыруран, Ч ӗнсе каланинчен парторганизаци умне тухса 
тӑракан задачӑсем ҫинчен...» Йӑлӑхтарсах ҫитерчӗ пуль 
пурне те. Калаҫатпӑр-калаҫатпӑр, аслӑ органсем маля
рах йы ш ӑннӑ ӑслӑ сӑм ахсене чӗлхе ҫинче тепӗр хут 
ҫавӑрттаратпӑр-ҫавӑрттаратпӑр...

— Сӑмахне сӑвӑрма ӑна вӗреннӗ-ха эпир, уйрӑмах 
трибуна умӗнче. Ирттерер-ха чӑнах та, пӗр ҫивӗч пуху. 
Куҫран куҫ калаҫар, вырӑнта ларсах, — килӗшрӗ С е
мен Ильич. — Парторгсене те чӗнер.

Палӑртнӑ вӑхӑтра Крутов парти ӗҫлевҫин тивӗҫӗ, ӑна 
кам мӗнле пурнӑҫлани ҫинчен кӗскен калаҫу пуҫарса ячӗ.

— Паянхи ыйтӑва кун йӗркине тахҫанах лартмал- 
лаччӗ, — терӗ Быстров. — Пурне те хумхантарма тивӗҫ 
пуль вӑл. Оманов юлташшӑн ҫеҫ.. Пӑхӑр-ха ун ҫине? 
Ҫак пухура та пуҫ ватмӑшпа аппаланса ларать.

О манов, сасартӑк хӑйӗн хушаматне илтнипе, «Ого- 
нека» урайне ӳкерчӗ, ӑна ҫӗкленӗ май, мӑкӑртатрё:

— П ерсональнӑй ӗҫ мар пуль ман паян? Тем чака- 
ланать хӗрарӑмла.

С емен Ильич пӑлхансах каларё:
— Канӑҫ сӑпкинче сикет-ха П антелеймон Х ристо

форович. Сиктерекенни — чаплӑ. Ҫапах та, кала-ха, 
усӑллӑ пёр йӗр хӑварнӑ-ш и эс хатӑх хуш ш инче ху рай- 
комра ӗҫлеме пуҫланӑранпа? Темле, иккёленетёп. Ытла 
улпутла тытатӑн хӑвна. О бком секретарёсемпе райком 
секретарёсене те, такама та сахал мар курнӑ эпё хам 
ёмёрте, анчах санаш кал кахал, чее ҫын тёл пулман. 
Пӳлӗмре телефон па камантласа ларнипех ӗҫ тухмасть. 
П арти ӗҫл ев ҫи н  тёп вы рӑнӗ — п артор ган и зац и р е. 
Ш утлӑр-ха хӑвӑрах, юлташсем, райком бюровёнче пирён

пурин те хирӗнкелесе тӗккеленсе лармалла-ши? Камӑн 
ыйтӑвӗ пур — ҫавӑ юлтӑр. Ытгисене — яла. Планеркӑра 
та секретарьсемпе пай пуҫлӑхӗсем кӑна пулмалла.

«Ш урӑмпуҫӗнчи» партком секретарӗ Воробьев та 
Оманова сисӗмлех лектерчӗ:

— П антелеймон Х ристофоровичӑн ӗҫ мелӗ «питӗ 
килӗшет» пире. Всеобучпа тӑнран ячӗ. Юлашки вӑхӑтра кӑна 
ЦКн пилӗк йышӑнӑвне пӑхмасӑр калама вӗрентӗмӗр. Ӑҫтан 
пирӗн пултаруллӑ ӗҫлеме вӑхӑт юлать? Халӑх хушшинче 
мар, райком ҫуртӗнче ҫеҫ ура йӗрри хӑваратпӑр эпир!

— Ӗҫӗн вӗҫӗ ӗҫлӗ пултӑр, — хушса каларӗ Крутов. — 
Ман шутпа та инструкторсемпе ялти партком секре- 
тарӗсене планеркӑна чёнм есен те юрать. Яла темиҫе  
кунлӑх уш кӑнпа тухса ҫӳрем е тытӑнмалла. Райком  
кунӗсем тӑвар. Халӑх ыйтакан, коммунистсене хумхан- 
таракан ыйтусене атьӑр-ха пӗрле, эртелпе, татса парар. 
Ирӗклӗн, уҫҫӑн канашлар. Райкомӑн тӗп ӗҫне ҫакҫуртра 
мар, ҫынсем хушшинче ытларах туса пырар, вара ӗҫён  
вӑйӗ те курӑнӗ. Ҫапла-и, юлташсем?

— Т ӗп-тӗрӗс ку! — сиксе тӑчӗ Каргин. — Парти 
ӗҫлевҫин, тен, артист те пулма тивет пуль. Пулё. Ана 
хирӗҫлеместӗп. Э пӗ ҫакӑнпа ҫеҫ килёш местёп. Парти 
ӗҫлевҫи н , инструктор-и вӑл, секретарь-и, пурпӗрех, 
нихҫан та гастролер пулма юрамасть. Гастрольти артист- 
сене эпир алӑ ҫупса кӗтсе илетпӗр, ӑшӑ кӑмӑлпа ӑсатса 
яратпӑр. Гастролер-партиецсене вара — кӗтместпӗр, 
пӗртте! Вӗсенчен ним усси те ҫук. Сан ҫине йытӑ пек 
вӗрсе хӑвараҫҫӗ: «Ма кӑна халӗ те пурнӑҫламан!» «Ма 
мобилизацилемен!» Пӗрмаях «ма» та «ма». «Ма» мӗншӗн  
пулмасть — никам та кӑсӑкланмасть. Сирӗн хушӑра та 
пур вӗсем — О мановпа Мургаев ю лташ сем... П ирӗн  
колхоза кам мӗнле усӑ кӳнипе кӳменнине лайӑх ӑнла- 
натпӑр. Вӗсенчен пӗрне асӑнса хӑварасшӑн.

Пурте ун енне тимлесех тинкерчӗҫ, кам пирки ка- 
ласса кӗтрӗҫ. Кӗсйинчен шурӑ ал туф и кӑларса ӳсӗрсе илнӗ 
хыҫҫӑн М оисей Семенович Крутова мухтарӗ пӑрахрӗ:

— М аксим М аксимовича эсир райкомра мёнле хак 
п ар атӑр  — п ӗ л м е с т ӗ п . Э п ӗ  ха м ӑ р  ял х а к н е  ҫ е ҫ  
пӗлтересш ӗн. Ӑна ҫы нсем  чӗререн тав тума хуш рӗҫ. 
М ӗнш ӗн? Хапӑхпа ӗҫленӗш ӗн. Халӑха итленӗш ӗн. Халӑ- 
ха хисепленӗш ӗн. Колхоз ура ҫине тӑма пуҫланӑранпа 
эпир никама та мар, чи малтан ӑна мухтатпӑр. Вӑл 
пирӗн ялти типме пуҫланӑ ҫӑл куҫа, пурнӑҫ ҫӑл куҫ- 
не, уҫса юхтарма пулӑшрӗ. Ӑна мӗнле, мӗнпе уҫмал- 
лине, шывне ӑҫталла юхтармаллине кӑтартма пултарчӗ. 
Тавах ҫак ҫы нна пирӗн тӗле тунӑш ӑн. Тӗслӗхсем илсе 
кӑтартап. Вӑрмантан йывӑҫ вӑрласа пуясси пӗтрӗ-и кол- 
хозра? Пӗтрӗ. Пусӑ ҫаврӑнӑш не йӗркелесе ятӑмӑр-и? 
Ятӑмӑр. Тарӑнварсем пулӑш аҫҫӗ-и? Пулӑш аҫҫӗ. Ҫ ӗлен  
улӑхне ҫӗнететпӗр-и? Ҫ ӗнететпӗр. Ҫ ы нсем пе ӗҫлеме  
вӗренетпӗр-и? Вӗренетпӗр. Парторганизаии ҫамрӑкла- 
нать-и? Ҫамрӑкланать. П урне те асӑнса та пӗтерес ҫук. 
Акӑ вӑл пирӗн Крутов юлташӑн ял халӑхӗ хуш ш инчи  
хӑварнӑ ӗҫ йӗрӗ — пурнӑҫ йӗрри!

— «П ирӗн» теҫҫӗ-ҫк е ӑна вӗсем? — лӑх-лӑх кулчӗ 
Оманов. — Ма пуҫӗпех илсе каймастӑр тата?

М оисей Семенович ун еннелле сиввӗн пӑхса:
— П ирӗн теме ӑна пирӗн таса тивӗҫ пур — халӑх 

тивӗҫӗ. П редседателе те паянах суйлама хатӗр, килӗштӗр 
ҫеҫ. К олхозниксен ячӗпе калатӑп: М аксим М аксимо
вич сирнеш кел, О манов юлташ, улпут мар, чӑн-чӑн  
ӗҫлевҫӗ. Сирӗн вара ҫынран кулассинчен сывалмалли 
эмел ӗҫмелле — ӑслӑлӑх, сӑпайлӑх эмелӗ. Лайӑх ҫынна 
хурапа варалама памӑпӑр, — терӗ.

Пухури кӑсӑк ыйту никама та шӑп лартмарӗ, тавла- 
шӑва кӗртсе ячӗ. Ун пек чухне пӗрремӗш секретарь юлаш- 
кинчен мӗнле ӑслӑ сӑмах каласса кӗтетчӗҫ, анчах паян 
вӑл ҫук. Мургаева сӗт ыйтӑвӗпе Шупашкара чӗннӗччӗ. 
Майлов йӗрке тума пикенчӗ, тавлашӑва вӗҫлерё:

— Пит лайӑх, шутсӑр ӑслӑ сӗнӳсем . Тӗрӗсех те пуль 
эсир калани. Хирӗҫлемӗпӗр вӗсене. Й ӗркене пӑсмӑпӑр. 
Крутов та, Быстров та маттур, Каргин та лайӑх, Ома-

нов та улпуг... Ҫӑвартан тухнӑ сӑмаха каялла чикеймӗпӗр. 
Пурте ӗҫ мелне улӑш тарасш ӑн, пурте пуҫаруллӑ пу- 
ласшӑн. Ку — тӗрӗсех ӗнтӗ. Хуш нине пурнӑҫламаллах. 
Ӑна пурте ӑнланатпӑр. Анчах та, юлташсем, пуҫаруллӑ 
ӗҫлемелле тени вӑл умра палӑртнисене пӗртте пасар 
меслечӗпе татса памаллине пӗлтермест. Пухун пуху пек 
пулмалла. Йӗрки кирлӗ, тахҫантанпа ҫирӗпленнӗ йӗрке. 
Парторгсене хамӑра ятлама, хамӑрпа хӗремеслентерсе  
тавлашма чӗнтӗр-и? Пуху мӗнле ирттерме вӗрентме-и? 
Анархи патне ҫитсе ҫапӑнатпӑр капла, тепӗр утӑм ту- 
санах. Э пир пурте М аксим М аксимович пек ӗҫлеме  
тытӑнсан, райкома салатса яратпӑр. Крутов пек ялта 
ӗҫлесе пурӑнсан, инструктор кирлӗ те мар. Парторгӑн 
шалти ӗҫне хутш ӑннипе хамӑрӑн ята та, унӑн ятне те 
яратпӑр ҫеҫ. Райкомри ӗҫе кам тӑвӗ? Паянхи калаҫу ка- 
лаҫупах юлтӑр. Пурпӗрех Яков Сидорович хӑй ҫук. Кай- 
ран усӑллӑ йышӑну пулӗ.

М айлов хы ҫҫӑн  тухса калаҫм а хӑнӑхнӑ О м анов  
иккӗмӗш секретарь шухӑшне ӑнланчӗ, ҫавӑнпа хӑйне 
ҫамкаран ҫапакансене сӑнӑлас тесе &1 ӑ ҫӗклерӗ.

— Ман ӑнлантармалли пур. Мана, айӑпсӑр ҫынна, 
«улпут» тесе намӑс кӑтартнӑшӑн эпӗ Быстрова суда па- 
ратӑп, парти енчен те айӑплама ыйтатӑп.

Кулаканӗ кулчӗ, тӗлӗнекенӗ тӗлӗнчӗ. Пуху Оманов 
сӗнӗвне сивлерӗ, Майловӑн икӗ питлӗ сӑмахне те шута 
илмерӗ. Эртел — ҫӗнӗлӗхшӗн!

Пуху ӑнӑҫлӑ иртнӗш ӗн Крутов савӑнчӗ.

6
Парти докуменчӗсем улӑштарма райком ҫулталӑка 

яхӑн хатӗрленчӗ, Тёп Комитет йышӑнӑвӗ хыҫҫӑн парт- 
организацисемпе пӗрле ҫав тери пысӑк ӗҫ турӗ. Ҫак тап- 
хӑрта халӑхра хивре шухӑш ҫуралнӑччӗ. «Тинех парти 
ҫӳп-ҫапран тасалать», — тенине час-часах илткелеме 
пулатчӗ. Карачӑм мучи те ҫаплах шухӑшланӑ.

— Сан, ыллӑм, — терӗ вӑл пӗррехинче Крутова, — 
хӑрамалли ҫук-ха. Эс чисткӑна лекместӗн, эс — кӑму-

нистах. Чисткӑна лекмеллисем ман пӳрне ҫинчех-ха. 
Вӗсенчен пӗри, вӑн, Тан Ваҫли, фермӑна тайкаланса 
килет. Пӑртҫетатӗльпе иккӗшӗ те лектӗрччӗ-ха. Ара, кар
та ҫук, сысна ами ҫухалнӑ та — ман тӳлемелле. Сысни 
вӑрманта якӑлтире ҫӳренӗ, кайран кашкӑр чӗрни айне 
пулнӑ. Ах, курас килмест ҫав тӑр палтайсене.

К р у то в ӑ н  ӑн а  и р ӗ к с ӗ р е х  парти  д о к у м е н ч ӗ с е м  
м ӗнш ӗн улӑштарни ҫинчен ӑнлантарса пама тиврӗ.

— Ненай? — ӗненм есӗр пуҫне пӑркаларӗ мучи. — 
Т ӗ п л ӗ н р е х  к а л а -х а ?  П у ҫа  хы в ас. М ан к ун та  
хӗрарӑмсемпе агитмасса тума лекет.

— Итлӗр апла, — унпа юнашар ларчӗ Максим М ак
симович. — Партие ҫирӗплетесси пирӗн граждан вӑрҫи 
вӑхӑтӗнчех пуҫланнӑ. Вун тӑххӑрмӗш ҫулта, саккӑрмӗш  
съезд йы ш ӑннӑ тӑрӑх, партиецсене тӗрӗслесе тухнӑ, 
шута илнӗ тейӗпӗр. Коммунистӑн билета тавӑрса па- 
малла та, ҫӗн ӗр ен  анкета ҫы рса хӑйне ҫывӑх, лайӑх 
пӗлекенрен икӗ сӗн ӳ  тӑратмалла пулнӑ. Камӑн сӗнӳ  
ҫук — ӑна кандидата куҫарнӑ.

Вӑрмана кӗрсе каякан Тан Ваҫлине хӗсӗк куҫӗпе ӑсатса 
янӑ Карачӑм мучи аяккалла сурчӗ те тин хуравларӗ:

— Ӑнланмасӑр ара, хам пулнӑ-ҫке вӑрҫинче. Пайтах 
курнӑ чӑн-чӑн пульш евиксене. Ҫӗмӗрттеретчӗҫ те ҫав... 
Та... Апла, вӗсене те тепӗр хут тӗрӗсленӗ. А й-яй , пар- 
тийӗ те, ваҫка, хытӑ тытнӑ хӑйӗн салтакӗсене.

— Тепӗр тапхӑра илӗпӗр. Вӑрҫӑсем пӗтнӗ ӗнтӗ, эпир  
ҫӗнтернӗ. Пирӗн ҫӗнӗ пурнӑҫ тумалла — мирлӗ пурнӑҫ. 
Вуннӑмӗш  съ езд  ҫапла йышӑнать: рет ӳсрӗ, улт ҫӗр  
п и н р ен  те и р тр ӗ, партие ш алтан хав ш атак ан сем , 
влаҫш ӑн ҫунакан м ещ ен йыш ш и эл ем ен тсем  кӗрсе 
тулчӗҫ. Тасалмалла иккӗленӳллисенчен, 1921 ҫулта парти 
ҫапла хӑйӗн пӗрре виҫҫӗмӗш  пайне чакарать.

Крутов сӑмахӗ ҫум не мучи хӑйӗнчен хуш са хучӗ. 
Пайтах курман-и вӑл, шутласан, чӗрӗ историех. Ҫам- 
кине сӑтӑрса илчӗ те вӑл кулса ячӗ:

— Хӑ-хӑ-хӑ. Астурӑм халь, сим ӗс сӗлӗ ҫуль, хурал 
пӳртӗнче, тӗтӗм ӑш ӗнче, ай турӑ, пуху кӗрлерӗ. Вӗллери

хурт пек. Ш ашка Пашкине тӗрӗслетпӗр. Ялсувет хуҫине. 
Халӑх сӑмахне те итлеҫҫӗ-ҫке ун чухне. Арман хуҫи  
Кӗпитун ҫухӑрать: «Партийцӑ мар вал, шантарм! Вуль- 
верпа хӑратса ҫӳрет. Килёшместпёр!» Ш ашка Пашкине 
эпӗр партирех хӑварасшӑн. Кӗпитун майлисем ӑна ун- 
тан хӑваласшӑн. Уесран килнине Пашка «вульвер пир
ки» хӑй ӑн л ан тар са  пачё. М ай п р а ҫн и к ӗн ч е  вӑл 
К ӗпитуна хӑратсах тем унстрацие илсе тухнӑччӗ. Ял 
ҫы ннисене пурне те хӗрлӗ ялав айне тӑратса ревулю - 
ци юрри юрлаттарасшӑнччӗ. Халӑх Ш ашка П аш кине 
п артирех хӑварм а йы ш ӑнч ӗ. «Тутартӑр пире ҫӗн ӗ  
пурнӑҫ», — терӗмӗр пӗр харӑс.

Мучи катать-калать те Крутова тӑнласах итлет.
— Так, малалла ҫапла пулса пынӑ, — ӑнлантарать 

Максим М аксимович. — Астӑватӑр ӗнтӗ вӑтӑрмӗш ҫул- 
сене, ун чухне парти тепӗр хут тасалнӑ.

— Пурнӑҫ якатнӑ ҫулсемччӗ ҫав, — сухалне шӑлса 
илчӗ Карачӑм мучи. — Шашка Пашки контрӑсене тӗп 
тумалла тесе кӑшкӑрнине хатьхи пек астӑватӑп. Пирӗн 
ялтан та пӗрне кӑларса ҫапрӗҫ. Шашка Пашкисем вара 
виҫҫӗнех тӑрса юлчӗҫ. Пӗри те ҫук ӗнтӗ хать. Вӑрҫӑра 
пӗтрӗҫ. М ӗнле маттурччӗ. Ахальтен кӗнӗ-и вӗсем пар
тие? Ҫерки Тимахвичсем вёсен чӗрне хурине тӑмаҫҫӗ. 
Партийӗ чӑтать ҫав. Хӑвӑртрах тӑвӑр-ха чисткине. Таса 
кӑмунистсен ятне ан яччӑр вӗсем. Сан пеккисен ятне. 
Сахалӑн юлӑр та — ылтӑн пулӑр.

— Чистка мар ҫав, Герасим Ф илиппович, — тепӗр 
хут каларӗ Крутов, — парти докуменчӗсем улӑштарни 
ҫеҫ. Ӗлӗкрех парти хӑйӗн ретне массӑллӑн тасатнӑ пул
сан , хатӗ унаш кал м елсӗрех ҫирӗпленм е пултарать. 
Чисткӑсене вӑрҫӑчченех йӑнӑш мел тесе йышӑннӑ, вун 
саккӑрмёш съезд хыҫҫӑн унашкат кампани иртермен. 
1954 ҫулта документсем улӑштарнӑччӗ, халӗ тепре улӑш- 
таратпӑр. Ҫапла, улӑштаратпӑр ҫеҫ, партие массӑллӑ 
майпа тасатмастпӑр.

Карачӑм мучи пӗр хушӑ чӗнмесӗр ларчӗ-ларчӗ те, 
унтан шӗвӗр пӳрнипе Крутова юнарӗ:

— Эх, хӗрес хурсах калатӑп сана, ыллӑм, тӑнла мана. 
Ара, ҫӗн партпилет панипе Тан Ваҫли улшӑнать-ши? 
Ахрат! П ӗрне кӗсйинчен кӑларса теприне илсе чикрё 
те, аллю, ӑна ҫума — каллех утара... Халь те унта кӑрча- 
ма кӳпсе ларать пуль-ха.

М аксим М аксимович кайма тесе пуҫтарӑннӑччӗ, 
портфельне каска ҫинчен ҫӗкперӗ, ҫапах васкамарӗ, ӑна 
лӑплантарсах хӑварма шутларӗ:

— Ш ӑпах парти унаш каллисенчен тасалма хушать, 
ҫапла вара документсем улӑштарма хатӗрленнӗ вӑхӑтра 
вӑл хӑйӗн речӗсене татах та ҫирӗплетӗ. Тан Ваҫлисем  
партире пулма тивӗҫлипе тивӗҫлӗ маррине колхозри  
коммунистсем хӑйсемех калӗҫ. Вёсен ирӗкӗ.

— Халӑха чӗнесчӗ те ун чухне кӑмунистсен пухӑвне... 
Калӑттӑм хамах виҫ сӑмах — ҫирӗп ҫӑмах. Чӗнетӗр-и?

— Халӗ унашкал йӗрке ҫук ҫав. Пухӑвӗнче комму- 
нистсен ҫеҫ пулмалла.

— Ӗлӗк тата мӗнш ӗн чӗннӗ?
— Ӗлӗк урӑхла вӑхӑт, урӑхла йӗрке, коммунисчӗсем  

те сахал пулнӑ. Халӗ Тымартах вӑтӑра ҫитет. Халӑх шаннӑ 
пысӑк организациех. Вӑл ӗнтӗ кашнин ш ӑпинех татса 
пама пултарать. Ӑ нлантӑр-и , Герасим Ф илиппович?  
Аллуна парӑр та, сывӑ юлӑр, лайӑх пурӑнӑр.

Райком инструкторӗ ҫул ҫине тухса малалла уттарчӗ. 
Карачӑм мучи хӑйпе хӑй калаҫса юлчӗ: «Чистка мар 
апла? Вӑрттӑн хӑтланаҫҫӗ. Халӑхран хӑраҫҫӗ...»

7
«Ҫӑлтӑрти» парторганизаци ҫамрӑкланма пуҫларӗ ӗнтӗ. 

Унта тата виҫӗ ҫын хутшӑнчӗ. Людмила Белова та рай- 
комра намӑсланнӑш ӑн хуҫӑлсах ӳкмерӗ, партие кӗрес 
шухӑша пурпӗрех пӑрахмарӗ. Тепӗр хут кандидата илнӗ 
чухне ҫав Тан Ваҫлипе Маминовах хирӗҫ сасӑларӗҫ. Рай
ком хальхинче пуху йыш ӑнӑвне ҫирӗплетрӗ. Бюрора 
Мургаев унран куларах ыйтрӗ: «Сӑмакун мӗнле юхтар- 
маллине вӗренсе ҫитрӗн-и халӗ?» Людмила хӑюллӑн ху-

равларӗ: «Ыран комсомол рейчӗ ирттеретпӗр, сӑмакун 
аппарачӗсем пуҫтаратпӑр. Ҫав сӑмакуна-и? Вӑй пур та
ран кӗрешетӗп ӑна хирӗҫ. Кандидат ячӗпе сӑмах паратӑп».

Белова пек ҫамрӑксем колхозри парторганизации шал- 
ти чӗрӗ вӑйӗ пулассине ӗмӗчӗпе туять Крутов. Анчах вӑл — 
малашнехи хӑват ҫеҫ-ха. Хальлӗхе вӗсене вӗрентмелле, 
чӑн-чӑн коммунист ҫулӗ ҫине тӗрӗс тӑратмалла.

Тан Ваҫлине партирен кӑларнӑ чухне пуху ирттерме 
Крутов та пынӑччӗ. Унта икӗ юхӑм юхрӗ. Колхоз предсе- 
дателӗпе унӑн хӳрешкисем ӑна хӳтӗлесшӗн тем пекех 
тапаҫланчӗҫ, пурпӗрех партбюро секретарӗ Каргин пуҫарнӑ 
юхӑма ҫӗнтереймерӗҫ. Вӑл вӑйланса, вӑйланса пычӗ те 
М аминовсен халсӑр юхӑмне аяккалла сирсе ывӑтрӗ. Тан 
Ваҫли, ҫырана тухса ӳкнӗ пулӑ пек, ҫӑвара карса сикке- 
лерӗ, пурпӗрех шыва лекеймерӗ.

Пухура С ергей Т им оф еевичӑн ыйтӑвӗ те вӑраха 
тӑсӑлчӗ. М аминовӑн виҫӗ выговорччӗ. Вӗсенчен пӗр ха- 
рӑсах тасалас тесе вӑл намӑса туймасӑрах ыйтса ҫырнӑ. 
Коммунистсем шавласа кайрёҫ. Людмила Белова тӑчӗ 
те хыттӑнах каларӗ:

— Ӗҫкӗпе кӗрешмелли ҫӗнӗ указ, ҫӗн йӗрке тетпӗр, 
йӗркине тахҫан тӑватпӑр. Сӑмакун аппарачӗсене те чы
лай пухрӑмӑр, усси сахат. Пурпӗрех манерсӗр ӗҫеҫҫӗ. 
Аслисем хӑйсем тӗслӗх кӑтартаҫҫӗ те, ял халӑхӗ те ча- 
рӑнмасть ӗнтӗ. Халӗ те усал шӑршӑ перет Сергей Тимо- 
фейчран. Намӑс. Тата хӑй выговор снимать тутарасшӑн. 
Строгийне памалла ӑна пухӑва ӳсӗр килнӗшӗн.

М аминов выговорсенчен тасалса пӗтеймерӗ.
Райком бю роне Тан Ваҫли пыма та шутламан ик

кен. Каргин унран ӑнлантару хучӗ илсех килнӗччӗ. Лешӗ 
партбилетне пурпӗрех парса яман. Бюро ыйтӑва унсӑ- 
рах пӑхса тухрӗ, парторганизаци йышӑнӑвне ҫирӗплетрё. 
Парти Уставне пурнӑҫламаншӑн, тӑххӑрмӗш параграф 
тӑрӑх, Тан Ваҫли текех коммунист мар.

Бюро хыҫҫӑн Мургаев Быстровпа Крутова Тымара 
кӑларса ячӗ. Вӗсем шыранӑ ҫын, Тан Ваҫли, ялта пулмарӗ,

вара фермӑна ҫул тытрӗҫ. Машина сассине илтсе пӳртрен 
Карачӑм мучи хирӗҫ сиксе тухрӗ, вӗсемпе калаҫса кайрӗ.

— Пурӑнни-качки, чаплах мар, — терӗ вӑл. — Кӑмӑл 
хуҫӑлчӗ, йывӑҫтуратги пекех шарглагрӗ пулмалла. Ҫанталӑкӗ 
те уҫӑлмасть, вӑн, хӗвел пӗлӗт витӗр шӑтарса тухаймасть.

— Хуйхӑ пулчӗ-им? — ыйтрӗ Крутов.
Мучи вӗсене хӑй хыҫҫӑн пӳртелле утма ыйтрӗ, ҫав 

вӑхӑтрах ӑнлантарса пычӗ:
— Пур ман Тан Ваҫли йышши кӗсен-ҫӑпан. Килеҫҫӗ 

те ӳсӗр-какӑрла, ферма пӳртне кӗрсе выртаҫҫӗ, те кус- 
тиницӑ кунта ман вӗсем валли...

Т ан Ваҫли ятне илтнӗ Бы стров савӑн сах  ӳкрӗ, 
ҫийӗнчех мучие тӗпчерӗ: — Сирӗн хӳтӗре апла вӑл. А 
эпир ӑна шыратпӑр. Каллех ӳсӗр-им?

Карачӑм мучи тарӑхнипе лач! сурчӗ, кӑххӑмлатрӗ те 
ҫурӑкрах сасӑпа:

— Харлаттарать, — терӗ. — Трактор пекех. М анпа 
сӗмпӗлтетсе ларчӗ-ларчӗ те ӑсанчӗ хуп турттарма. Пӗрмай 
М уйҫей Ҫимунчпа вӑрҫать. Сана та, Макҫӑм Макҫӑмч, 
хӑватлӑ сӑмахсемпех «ырлать».

Ф ерма пӳртне кӗчӗҫ. Чӳрече ҫумӗнчи кутник сакки 
ҫинче чӑн та Тан Ваҫли сӗлеке юхтарса ыйхӑ туртать. 
Карачӑм мучи тӗллесе кӑтартрӗ:

— Курӑр-ха, ывӑҫӗнчи хӗрлӗскерне? «Ку ман пурнӑҫ 
кӗнеки, телей уҫҫи пулнӑ» тесе хӑлаҫланчӗ-хӑлаҫланчӗ 
ман умра, хӗрарӑм сене кӑтартса ҫӳрерӗ. Тем пулчӗ, 
ӑнланса пӗтереймерӗм. Сире вӑрҫма тытӑнчӗ те... Пар- 
тирен чӑнахах кӑлартӑр-и, шуйттан кӗвентине?

— Кӑларма кӑларнӑ-ха ӑна. Ара, партбилет мар-и-ха? — 
ҫывӑхран пырса пӑхрӗ С емен Ильич.

Ялт! пуҫне ҫӗклерӗ ҫав самантра Тан Ваҫли, куҫне 
хура пӳрнисемпе сӑтӑрса уҫрӗ те умра тӑракан яштака 
ҫы нсем ҫине вӑкӑрла тинкерсе пӑхрӗ:

— М ан пата-и? Акӑ вӑл! Куратӑр-и? — аллинчи  
партбилета кӑтартрӗ Тан Ваҫли. — Малтан эп те кирлӗччӗ. 
Кӗр те кӗр терӗҫ. Кӗтӗм. Халь эп юрӑхсӑр. Халь мана —

канава?! — Ҫ апла каласа вӑл алӑкран вӗлт! тухса  
вӑркӑнчӗ. Пурте ун хыҫҫӑн чупрӗҫ. Тан Ваҫли ӳсӗрпе 
хутӑшнӑ хаярне ниҫта хума пӗлмерӗ, аллинчи партби
лета ланкашкана пӑрахрӗ те атӑпа ҫӑрма тытӑнчӗ.

— Тӑхтӑр, ыллӑмсем! — ун патнелле чупакан Быстров- 
па Крутова чарчӗ Карачӑм мучи. — Ҫиччас эп  ӑна хӗрлӗ 
кӗнеке таптама вӗрентеп. Туххӑм урӑлса каять.

Карачӑм мучи алӑк ҫумӗнче ҫакӑнса тӑракан вӑрӑм 
пушша ярса илчӗ те тӑрна пек ташлакан Тан Ваҫлине 
пӗтӗм вӑйран шартлаттарчӗ. Ҫурӑм тӑрӑх пырса тивнӗ 
пушӑ вӗҫӗ каялла туртӑнчӗ. Тан Ваҫли качака пек ҫухӑрса 
аяккалла сиксе ӳкрӗ. Пушӑ вӗҫӗ кӗлетке тӑрӑх тепре чаш- 
латрӗ. Тарма тытӑннӑскерне хыҫалтан ҫатлаттарчӗ те мучи 
хӗвел енне ҫаврӑнса сӑх сӑхрӗ:

— Хӗрлӗ кӗнекерен кулнӑшӑн ку, канапьӑ, партие 
таптанӑш ӑн...

Тан Ваҫли вите ен нелле хурах кӑш кӑрса чупрӗ. 
Вӑрмантан хир сы снисем тухрӗҫ. Те выляс, те тапӑнас 
шугпа, тапрӗҫ сикрӗҫ ҫынна хирӗҫ. Вӗсене асӑрханӑ бри
гадир чикелене-чикелене хӑшӑлтатрӗ, пусма тӑрӑх вите 
тӑррине упӑте пек вӗлтӗртеттерсе хӑпарса кайрӗ. Ӳхӗрсе 
ҫитнӗ хир сы снисем пусмана силлеме пуҫларӗҫ, тайӑл- 
тарса канава кӗмсӗртеттерчӗҫ. Тан Ваҫли вите тӑррине 
чи ҫӳле хӑпарса ларчӗ, кӑшкӑрма тытӑнчӗ: «Тархасшӑн 
вилӗмрен ҫӑлӑр! Тан вӗт эпир — пӗр тӑван. Эй, ҫы н- 
сем, тан пулар, тан пурнар. Пулӑшӑр!»

М аксим М аксимович пылчӑкпа вараланнӑ парт
билета ҫӗклерӗ, кӗсйинчен хаҫат кӑларса чӗркерӗ те 
Быстрова тыттарчӗ.

Пуҫ тӑрринчи хура пӗлӗт ҫӗр ҫине пӗрчӗн-пӗрчӗн  
ш ы всиллеме пуҫларӗ. Вӗсем, Карачӑм мучипе сыв пул- 
лаш са, маш инӑна кӗрсе ларчӗҫ. Витерен илтӗнекен  
нӑриклетнӗ сасӑпа хир сыснисем пушшех асса кайрӗҫ, 
аялти пӗрене ҫумӗнчи ҫӗре йаштарӗҫ. Тан Ваҫли хурах- 
латса вите тӑрринче хӑлат пек саркаланчӗ. Хӑрӑх тӑрӑллӑ 
юман тӑрринчи ҫӑхансем унталла пӑхса кӑранклатрӗҫ.

Райком ш офере Ваҫли Михалч ниепле те ахӑлтатма 
чарӑнаймасть:

— С ирӗнпе каллех кулӑш кустӑрмине лекрӗм, хэ, 
хэ, хэ ...

— Камитне эпир лартман вӗт, — аптранӑ енне Бы
стров та кулса ячӗ. — Курас пулать ӗнтӗ курманнине. 
И тл е-ха , М аксим  М ак си м ови ч , эп ӗ  ҫак н а  ӑн л ан -  
мастӑп, ниепле те пуҫра вырнаҫмасть пӗр япала.

— Тан Ваҫлисем мӗнш ӗн партире тӑнӑ пирки пуль- 
ха эс?

— Ч ӑн та, ҫавӑн пиркиччӗ. П артие илнӗ чухне  
ячӗш ӗн пӑхатпӑр. Лайӑхрах тиш керсен, ҫынна пурпӗрех 
пӗлсе ҫитме пулать.

— Пурне те пӗлейместӗн. Унашкал аппарат шухӑшласа 
кӑларайман этем.

— Аппарат аппаратах вӑл, ҫын — ҫынах. Тепӗр чухне 
куҫпа курсах кӗртсе яратпӑр вӗт: карьеристне те, эрех  
юратаканнине те, хитре хӗрарӑм ҫинчен ҫеҫ шухӑшла- 
каннине те, патшалӑха улталаса ҫаратма хатӗррине те. 
Акӑ, «Ҫӑлтӑр» председателе М аминов, райпо хуҫи М и
лов, икӗ тёп врач... Рабочисемпе хресченсен процентёнче 
тап-таса кёленче пеккисем-им тата пурте... Сурӑх кӗтӗвӗ 
хӑваланӑ пек хӑвалатпӑр вӗт хамӑр мӑн ушкӑна, пушӑ- 
пах. Таҫта кайма ӳстерсе яраҫҫӗ. Взнос пухса ҫак пысӑк 
аппарата тытса тӑма-ш и, ун валли иртӗхсе пурӑнма, 
никамран чаплӑ канма майсем туса пама-ши? Туршӑн 
та, ҫавӑншӑнах. Обком пӗрмай хушать: тавай, тавай... 
Вӗҫӗмсӗр конвейер. Вӗреннӗ ҫынсем, уйрӑмах учитель- 
семпе культура ӗҫӗнчисем, служащисен проценчӗ иртсе 
кайнипе, партирен аякра тӑрса юлаҫҫӗ. Пур вёсен хуш- 
ш инче тивӗҫлисем, пултаруллисем, нумай. Пуҫлӑх те
сен вара... Коммунист пулмасан юрамасть вӗт пуҫлӑх 
пуканӗ ҫинче ларма, ҫирӗп ыйтма май ҫук-ҫке унран 
тетпӗр. Хурав ӳстермелле-ҫке унӑнне. Куҫа хупсах пуҫта- 
ратпӑр тӗрлӗрен йӑхтӑр-яхтӑра хамӑр рете.

— Ҫ ы ннисене партие кӗме те йӗркеллӗ хатӗрлесе 
ҫитерейместпӗр. Васкатпӑр. Обкома хӑвах отчет паратӑн:

ку уйӑхра ҫавӑн чухлӗ рабочи, колхозник, интелли
гент... Ӗҫ тунӑ пек. Ятлакан ҫук. Ятлама вара пире, С е
мен Ильич, ятламаллах, халӑхӑн ятламалла.

— Эп хам та хирӗҫ те ҫав хӑш не-пӗрне илме, мӗн 
тӑвӑн... Вырӑнта йышӑннӑ тейӗпӗр, процент тултарма е 
пуҫлӑх вырӑнне йышӑнма вӑл питӗ кирлӗ, ҫавӑнпа рай
к ом ... Э п ӗҫл ем е  п уҫл ан ӑр ан п а пёр  кандидата — 
«Ҫӑлтӑрти» Белована хирӗҫлерӗҫ. Урӑх унашкалли пул- 
ман. Браксӑр, пахалӑх паллипе ӗҫлетпӗр. Паллах, кӗрсе 
тулать: тивӗҫли те, тивӗҫсӗрри те, — хуравларӗ Быстров.

— Эх, нушаланма тытӑнатпӑр вара хӑшинпе. Партие 
илнӗ-ҫке ӑна: юсамалла, сиплемелле, ҫын тумалла ун- 
ран. Ҫӑпан тупатпӑр хамӑра валли. Унсӑрӑн ҫуккӑ-шим  
лайӑхрах ҫын, КПСС ретӗнче чӑннипех пулма тивӗҫли, — 
чышкипе чёркуҫҫинчен ҫапсах калаҫрӗ Крутов.

— Пурри пур та ҫав, — кулса илчӗ Быстров, — 
пӗвере те темле пулӑ та пур та, ҫӗлен-калти те, шапи 
те, темле чёрчун та... Халӑхра та ҫавнашкалах.

— «Партире те темли те пур» тесш ёнччё-и, С емен  
Ильич?

— Пур, тёрёсех, пурин те билет пур: таса чунлин 
те, карьерисчён те, вӑррин те, преступникён те...

— Хӑтӑлса пӗтейӗпӗр-ш и Тан Ваҫли йышшисенчен?
— Эх, М аксим М аксимович, Тан Ваҫли мён вал? 

Пешка кӑна. Эс ҫӳлерех пӑх, витӗртерех сӑна. Королӗсем  
м ӗн-м ӗн хӑтланнине курса-пӗлсе тӑрас пулсан-и ря
довой комм унистсем ... Чӑтать мӑнтарӑн билечӗ — та
кам аллинче те, — пӗш кӗнерех ларса пыракан Бы
стров тӳрленчӗ. — Ҫитрӗмӗр авӑ. Арӑму, ачу кӗтет. Вӗсем 
мӗнле чӑтаҫҫӗ-ш и пире, ухмах сутти туса ҫӳрекенсе- 
не. Вӗҫлер пуль паянлӑха ӗҫе, тӑххӑр ҫывхарать. Пуҫа 
п устуй  ҫ ӗ м ӗ р е р  м ар , э п и р  у л ӑ ш т а р а я с  ҫ у к  вӑл 
ҫирӗпленнӗ бю рократи йӗркине, ҫапах, лӑпланса та 
ларар мар. Ҫавӑнпа парти докум енчӗсем  улӑштарма 
хатӗрленетпӗр, партие тивӗҫсӗр элем ентсенчен  таса- 
тасш ӑн. Эх, шӑласчӗ ҫуррине...

— Ятласса вара пире, С емен Ильич, чӑннипех халӑх 
ятлать, — терӗ Кругов. — Ҫуррине анчах мар шӑлмалла 
та ҫав унтан...

Чылайччен чӗнмесӗр пынӑ Ваҫли Михалч та хёрсех 
каларё:

— Ятлать ҫеҫ-и ?  Кулать халӑх, пӳрнепе тӗллесех: 
«Авӑ, коммунист ӗҫсе супнӑ, вӑн, пулыневик патшалӑ- 
ха ҫаратать, ха, партиец ҫӑмӑл ӗҫ шырать...» Тан Ваҫли 
терӗҫ-и-ха? М учийӗ ю сарӗ-ха ӑна, нателӑ пачӗ. Вӗсем, 
ял ти сем , п ӗ р -п ӗ р н е  кутран та т а п а ҫ ҫ ӗ , пуҫран  та 
шӑлаҫҫӗ. Ҫав Оманова мӗн тума тытса усратӑр райком- 
ра? Хамӑн влаҫ пулсан-и, ҫав «шурӑ ҫурт» ҫывӑхне те 
вунӑ ҫухрӑма ярас ҫук. Хӑвӑра та намӑс вӗт унашкал 
«улпутсемш ӗн»? Халӑх хуш ш ине тухма. Ҫулпала эпӗ  
сирӗнтен чылай аслӑрах ӗнтӗ, пурнӑҫра нумайрах курнӑ, 
ҫавӑнпа мухтама та пултаратӑп сире, тен, тепӗр чухне, 
юлташла асӑрхаттарма та...

— Ю лташла калани лайӑх, вӑл ҫы нна ш ӗкӗ пек  
вӑрттӑн ҫ и н и  м ар, — ч ар ӑн н ӑ м аш и н ӑр ан  тухм а  
хатӗрленчӗ Крутов.

— Апла юмахласах пӗтерем-ха, — хыҫалалла ҫаврӑнчӗ 
шофер. — Ҫыннӑн ун ҫынлах пулмалла ҫав, юта та, туса 
та куг хыҫӗнче кӑшламалла мар. Чарса лартма тивет хӑш- 
пӗр чухне сирӗн вырӑнта ларса пыракан Оманов пек 
cap туталлӑ «револю иионерсене». Яланах вӗсем хӑйсем  
ҫеҫ чаплӑ. «Хӑвӑр камсем-ш и? Тӗнчере чи аслӑ, чи пул- 
таруллӑ, чи таса ҫы нсем пулсан, мӗнш ӗн ман хыҫра 
силленсе ҫӳретӗр, тахҫанах «чайкӑсемпе» те «зилсем- 
пе» ярӑнмалла», — тетӗп те куҫран, ах вара тута чӑмӑр- 
тама тытӑнаҫҫӗ. «Эс — ямшӑк, политикӑран аякра тӑра- 
кан ск ер , ӑнлан м астӑн  пурне те , сан  баран к а пур, 
ҫавӑрттар ӑна, эпир мӗн хуш нине пурнӑҫла», — теме 
юратать П анхристоф текенни. Ҫилленместӗп эп , ӑшра 
ҫеҫ  кулатӑп хӑйсенчен: «Э х, сӑм са ш ы вӗсем , халӑх 
тинӗсӗнче иш екен парти карапӗ сире пулах шӑтса пут- 
ма пуҫларӗ ӗнтӗ». Тата тепӗр юмах калам-ха. Ҫапла Ома-

новпа Тымара ҫитрӗмӗр. Хайхи паҫӑрхи мучи Панхристо- 
фа ыйту пачӗ: «Калӑпӑр, эпӗ турра ёненеп. Мана кӑму- 
нисӑма илеҫҫӗ-и е илмеҫҫӗ?» Тем тёрлё те ҫавӑрттарчӗ 
Оманов сӑмаха, вара, тарӑхсах лаплатгарса хучӗ: «Са- 
нашкал турра ӗненекене тамӑка ҫеҫ илеҫҫӗ!» Ӳкӗте кӗмен  
мучи ҫапла каларӗ: «Хӑш алӑкра тӑратса хӑваратӑр-ши 
апла эсир пире, хура халӑха? Хӑвӑр анчах кӑмунисӑмра 
ыр курасшӑн пать. П ирӗнпе ӑнланмалла чӗлхепе калаҫ- 
ма та вӗренейм ен, пирӗн хушӑра тымар яраймастӑн. 
Вун виҫҫӗмӗш  числа пирки Хурӑнварта тарланӑ ҫамку 
халӗ те типсе ҫитмен».

Ваҫли Михалч калаҫӑва пат татрӗ те вӗсемпе сыв 
пуллашрӗ.

Райком ш оферӗ хӑйсене те майлӑн тивертсе илни- 
не туйнӑскерсем ватӑ ҫӑкасем хуш ш ипе килӗсене вас- 
каса уттарчӗҫ.

8
1973 ҫулхи ака уйӑхне кӗнӗ тӗле Вӑрманкас рай- 

комӗ парти докуменчӗсем улӑштарма республикӑра чи 
малтан хатӗрленсе ҫитрӗ.

Кунашкал пысӑк пӗлтерӗшлӗ ӗҫе пӗрремӗш  хут туса 
кураканскерсемш ӗн пурте ҫӗнӗ. Нимле хавхаланусӑр, 
сӳрӗк, пурнӑҫ картӗнчен тухса ӳкме патне ҫитнӗ, ӗҫкӗ 
урапи ҫ и н е  к ӗрсе ларн ӑ к о м м у н и ст сен е  райк ом а  
чӗнтернӗччӗ. Вӗсенчен хӑш ин-пӗринпе Быстровӑн та ка- 
лаҫма тӳр килчӗ.

«Ш урӑмпуҫӗнчи» Муллин тракторист оргӗҫ пайне 
кӗчӗ те Быстровпа Крутова кушӑрханӑ аллине пачӗ, 
унтан васкамасӑр кӑкӑр кӗсйинчен ҫутӑ хутпа чӗркенӗ 
партбилетне туртса кӑларчӗ, сӗтел ҫине хуллен хучӗ.

— Райком таранах ятлама чӗнеҫҫӗ пулсан, эп ... Эп  
партие нимле хур та туманччӗ те. Таса чӗрепех кӗтӗм. 
Ҫы лӑхсӑр кӑларӑр, чӑннипех ти вӗҫсӗр  пулсан. Акӑ 
кӗнеки, — терӗ вӑл йӗрсе ярас пек.

Максим Максимович Мулла М икушне хӑҫантанпа 
ӗнтӗ пит лайӑх пӗлет. «Ш урӑмпуҫне» пынӑ малтанхи

кун ун к ом бай н ӗп е ӗҫл ен ӗч ч ӗ. Каярахпа вӑл ӗҫм е  
пӑрахнӑччӗ. Ӗҫре матгур. Йӗркеллӗ ҫын. Кӑшт чакаланма 
юратать, ҫитменнине тата чӗмсӗртерех. Пӑлханнӑскерне 
лӑплантарас тесе Крутов унпа юнашар ларсах ыйтрӗ:

— Ӑнланмалларах каласа парӑр-ха, хисеплӗ Н ико
лай Семенович, мӗн пулчӗ? М ӗнле пӑван ҫыртрӗ? Сире, 
районти чи малта пыракан трактористсенчен пӗрне, 
партие савӑнсах илтӗмӗр...

— Ан та калӑр-ха, М аксим М аксим ович, — ура 
ҫине сиксе тӑчӗ Мулла М икушӗ. — Сирӗн умра мана 
мӗнле намӑс. Иккӗмӗш  хута хӑпарнӑ чухне чӗркуҫҫи  
чӗтрет. Паллакан-пӗлекен, хама пулӑшакан юлташсем  
партирен кӑларма хӑйсем патне чӗнеҫҫӗ те...

Хаш та хаш сывлакан арҫынна Быстров лӑпланма хушрӗ.
— Итлӗр, ӑнлантарам-ха сире, Николай С ем ен о

вич. Д о к у м е н т с е м  ул ӑш тар м а  т ы т ӑ н и ч ч ен  х ӑш -  
пӗрисем пе куҫа-куҫӑн калаҫмалли йӗрке пур пирӗн. 
Аслӑрах ӗҫрисене секретарьсем чӗн еҫҫӗ, ыттисене — 
пирӗн пеккисем. М ана та хушнӑ ҫав ӗҫе тума. Э сир те 
лекнӗ авӑ списока, хавхаланусӑррисемпе пӗрле.

— Воробьев лапӑртатать ӑна, — тесе Муллин каа- 
лех ура ҫине тӑчӗ. — Ун шучӗпе эп пассивлӑ комму
нист ӗнтӗ. Тӗлӗнтерет. Пустуй мӗн павран унта кашни 
пухура? Пӗрмай пӗр юрӑ: «мобилизацилемелле... ком- 
мунистсене ответлӑ вырӑнсене ҫирӗплетсе тухмалла...» 
Ахаль те ответлӑ ҫӗртех пуль эпир? Ӗҫлетпӗр, тар тӑксах 
кутӗрленетпӗр, тата мӗнле ответлӑрах вырӑн кирлӗ-ши  
пире... Хӗлле эп ферм ӑра-ҫке, кормозапарникре. Ҫӗпре 
тумалли хатӗр ванчӗ. Юсамалла. Такама та каласа пӑхрӑм. 
Пурте сӑмах параҫҫӗ — установка пурпӗрех ӗҫлемест. 
Вӑрманкасран килекен ҫук. Чӑтаймарӑм, хамах кайса 
к и л тӗм , ҫ ӗ м р ӗ к  п а й ӗ с е н е  тутар тӑм , хам ш утран . 
Ҫийӗнчен литр столичнӑй ӗҫтертӗм. Унсӑр калаҫмаҫҫӗ 
те. Ялта укҫине тӳлекен никам та ҫук. Тёп бухгалтер 
М арков оправдательнӑй хут ыйтать. Ман ӑҫтан тупас? 
Правленире хытах шавларӑм пулмалла ҫав. Обкомран  
килнисем пулнӑ-мӗн вӑл вӑхӑтра. Парторг ҫавӑн хыҫҫӑн

тапӑнма пуҫларӗ мана. «Пухура эс  шыв сыпнӑ пек ла- 
ран, правленире арҫури пек ҫухӑран, пире намӑс кӑтар- 
тан. Ҫиччас эп сана хура списока кӗртеп. Райкомра пуд- 
ран шӑлмаҫҫӗ», — тет. Паян ҫавӑнпа фермӑран хӑвала- 
сах ячӗ. Ӗҫӗ мӑй таранччӗ. Кӗҫех дур акине тухмалла.

— Ай, ку Воробьева, — пуҫа пӑркалать Быстров. — 
Ӗҫкӗпе ашкӑнакансене кӗртмен-ха списока. Малта пы- 
ракан колхозра вӗсем пушшех мала туха пуҫларӗҫ-ха. 
Те укҫи-тенкине ниҫта хума пӗлмеҫҫӗ. Тупнӑ вара вӑл 
хавхаланусӑр коммунист. Акӑ мӗн, Николай С ем ено
вич, кулянма пӗртте кирлӗ мар. Кунта эпир сире пар- 
тирен кӑларма чӗнмен. Ытах та пассивлах тет пулсан, 
кӑтартӑр хӑвӑрӑн активлӑхна тепӗр хут. Куҫран, чӗррӗн 
ҫунтарӑр айӑплисене. Парти билечӗпе вара нихӑҫан та 
ан вылянӑр. Кирлӗ-кирлӗ маршӑн пули-пулми самантра 
ҫын ум не кӑларса хумапли, пемелли япала мар вӑл. 
К ом м унистӑн ӑна упрама, чыслама, унпа мухтанма 
пӗлмелле. М ейӗр, ҫирӗп ҫӑрапа питӗрсе хурӑр чӗрӳҫумне. 
Халӗ кайӑр та яла, ним пулман пекех, ним шухӑшла- 
масӑрах ӗҫлӗр. Авӑ, чӑнах та ҫуркунни чӳречерен шак- 
кать, уя чӗнет. Пирӗн паян лармалла-ха, ӗҫ нумай — 
пӳлӗм ӗҫӗ. Тепре куриччен — ҫӗнӗ билет иличчен.

Воробьев пек тарӑн шухӑшламасӑр ҫы нсен пурнӑҫ 
шӑпине татса парас текен парторгсем татах тупӑнчӗҫ. 
Райком вӗсене вӑхӑтра тӳрлетрӗ. Ҫӗнӗ партбилет илме 
тивӗҫсӗррисем алара тытӑнса юлкаларӗҫ. М аминовпа 
М иловсемш ӗн ҫеҫ алара та шӑтӑк тупӑнчӗ. Крутовшӑн 
дав ала ытла шултра пек. Тен, Карачӑм мучи шухӑшланӑ- 
кӗтнӗ пек ч ӑ н н и п ех  ч истка туса м ӗн п ур  й ӑхтӑр- 
яхтӑртан пӗр ш еллевсёр тасалса шанчӑклӑ ҫирӗп вӑй 
дед сыхласа хӑвармалла? Анчах ҫӳлтен хуш нинчен ир- 
тейместӗн. Ӗҫе лайӑх хатӗрленӗшӗн Быстрова шупаш- 
карсем ырларӗҫ. Крутов та, пуҫра иккӗллӗ шухӑш пур 
пулин те, хӗпӗртенӗ. Ара, «Ш урӑмпуҫ» коммунисчӗсене  
районта чи малтан партбилет улӑштарма ирёк пачёд- 
дке. Сахал мар вӑй хучӗ вӗт вӑл уншӑн.

И рхине вунӑ сехет тӗлне тарӑнварсем Вӑрманкаса 
колхоз автобусӗпе ҫитрӗҫ. Райком ҫурчӗн аялти хутӗнче 
вӗсене ӑшшӑн кӗтсе илчӗҫ. Коммунистсем пурте килнӗ. 
Парти гимнӗ — «Интернационал» янӑрать. Аял хута ҫӗнет- 
се капӑрлатнӑ. Акӑ район кӑтартӑвӗсем ҫумне колхоз 
ӳсӗмӗсем ҫинчен казакан уйрӑм уҫнӑ. Ҫак чаплӑ кун тӗлне 
тарӑнварсен савӑнмалли-савӑнтармалли нумай: сӗт сӑвас- 
сине ӳстернӗ, аш-какай планне тултарнӑ, ҫур акине хатӗр.

— Ҫанталӑкне те заказ панӑ пуль эсир паян, ирех 
хӗвел ҫунтарать, — Быстрова алӑ тытнӑ май шӳглесе илчӗ 
Волков. — Ҫӗнӗ билетпа хӑть тӳрех уя — кӗрешӗве тух.

— Пӗлетпӗр эпир кампа ҫирӗп ҫыхӑну тытмаллине, — 
пӳрнине ҫӳлелле тӗллесе аслати сасси кӑларчӗ Быстров.

Хут-хӗте тӗрӗс ҫы рнипе ҫы рманнине каш ниех оргӗҫ 
пайӗнче пӗрерӗн-пӗрерӗн тӗрӗслерӗ, райком секретарӗ 
патӗнче калаҫура пулчӗ. И рӗкленнисем  политвӗренӳ  
п ӳлӗм ӗн ч е Л ен и н  сӑм ахн е м агн и тоф он п а  и тл ерӗҫ. 
Кӑнтӑрлапа пурте пӗрремӗш  секретарь патне хӑпарчӗҫ. 
Вӗсемпе пӗрле унта бю ро членӗсем, райкомра ӗҫлекен- 
сем кӗчӗҫ. Кӑмӑллӑ пит-куҫлӑ Мургаев хӑй вырӑнӗнчен  
ҫӑмӑллӑн тухса мӑнаҫлӑн калаҫма пуҫларӗ:

— 1973 ҫулхи ҫӗнӗ йышши пӗрремӗш  номерлё парт
билета Совет С ою зӗнчи К оммунистсен партине туса 
хураканӗ, Аслӑ ҫул пуҫ Владимир Ильич Л енин ячӗпе 
ҫырса хунӑ. Вӑл кашни коммунист чун-чӗринче. Пирӗн  
партии кашни членӗ — Л енинӑн пёр пайӗ. Паян, ҫӗнӗ  
партбилет илнӗ май, сирӗнтен каш нийӗн ҫакна чун- 
чӗрере тепӗр  хут тарӑнрах туйса тӑмалла, пурнӑҫра  
хӑвӑрӑн вырӑна тӗрӗс палӑртмалла. Л енин пек ыйтнине 
ӗҫре мӗнле пурнӑҫланине пуҫра виҫсе пӑхмалла. Ленинӑн  
пёр пайӗ пулма ҫӑмӑл мар, анчах унӑн пӗр пайӗ пулма- 
сан, коммунист та пулаймӑпӑр...

Ҫак сӑмахсене итленӗ самантра Павӑл Ф омич ҫумра 
тӑракан шӑллӗне айӑкран кӑлттӗртрӗ. Петӗрӗ пиччӗшӗн  
аллине хыттӑн чӑмӑртаса тытрӗ. П иччӗш ӗ ш ӑллӗне  
мӗнш ӗн асӑрхаттарнине М аксим М аксимович сисрӗ.

М ехан и затор сен  партгрупорге никама та хёр хен се  
тӑмасть. Воробьевсем кунта тӑваттӑн. Х ӑйсеннех ҫемье- 
ри партгруппа пулать.

— Пирён парти билечӗ ҫинче хӑть те хӑш номер  
пулсан та, пӗрремӗш номерлё партбилет Владимир Иль- 
ичрине, парти билечӗ ҫине ҫул пуҫ сӑнне ӳкернине, 
унӑн «Парти вӑл — пирӗн самана ӑсӗ, чысӗ тата совеҫӗ»  
тесе ҫырнӑ сӑмахсене нихҫан та манма юрамасть. Л е
нин партийӗн членён аслӑ ятне ҫӳлте тытӑр! — ҫирӗп  
сасӑпа вӗҫлерӗ Мургаев.

Ҫӗнӗ йышши партбилета Яков Сидорович районта 
чи малтан Волкова пачё.

— Паян ҫак чаплӑран чаплӑ, хаклӑран та хаклӑ 
кӗнекене кӑкӑр ҫумне хунӑ май, ҫакна калас килет, — 
терӗ Тельман Ф едотович. — Вӑхӑт ҫитсен, тен, парти 
докум енчӗсене татах улӑштарӗҫ. Ӗҫ ун ҫинче мар. Биле
та ӑна улӑштарӑпӑр, анчах чӗрене, чуна улӑштарар мар. 
Яланах вӑл коммунистла вӗри ҫунтӑр, яланах вӑл тӗнче 
илтӗнмелле кӗрлесе тапса тӑтӑр.

Ҫак паллӑ куна Крутов «Ҫӑлтӑрти» коммунистсене 
те аванах хатӗрлесе ҫитернӗччӗ. Анчах тымарсен район  
валли ӗҫ парни пулмарӗ. Ҫавӑнпах-ш и, тен, вӗсем рай
кома килнӗ кун хӗвелӗ те ҫиҫм ерӗ, кунӗ те ҫумӑрлӑ- 
рахчӗ. Тӗнче тытӑмӗнче пурте ҫыхӑнуллӑ, пулӑмлӑ ик
кен, ырри валли ырлӑх, усалли валли хурлӑх ӳкет ҫӳлтен.

Ҫ ӗнӗ билет илнӗ кун Крутовсен килӗнче уявччӗ. 
Мария Николаевна ӗҫрен васкаса таврӑнчӗ, ахаль те 
йӗркеллӗ пӳлӗмсене тата тепӗр хут майласа тухрӗ, урай 
сӗрсе кайрӗ. Бориса садикран маларах илсе килчӗ. 
Иккӗшӗ те вара яланхи пекех чӳречене тӑрӑнчӗҫ. Кӗтсе 
ывӑннипе миҫе хутчен ҫакӑнтах тӗлӗрсе кайм ан-ш и  
вӗсем? Канмалли кунсенче мӑшӑрӑн-мӑшӑрӑн утакан 
упӑш кисем пе арӑм ӗсене епле ӑм санса сӑнам ан-ш и?  
М ӗнш ӗн ҫуккӑ-ш и ун упӑшкишӗн шӑмат кунпа выр- 
сарни кун? Пысӑк праҫниксенче ҫынсем виҫшер-тӑват- 
шар кун пӗрле савӑн аҫҫӗ. М ария Н иколаевна ҫ еҫ

ывӑлӗпе вӗҫӗмсӗр вӑхӑт шутлать. Хӑнӑхрӗ ӗнтӗ савӑк 
кунсене кӗте-кӗте ҫунтарма.

Тарӑхса та пӑхнӑ вӑл. Кӗвӗҫӳ текен кӗве хурчӗ те ун 
чӗрине кӑшларӗ. Такамӑн усал алли упӑшки ҫинчен ҫӑхав 
ҫырса килти почта ещ ӗкне ярса хӑварнӑччӗ. Макҫӑм яла 
командировкӑна кайнӑччӗ. Аякри колхозран час таврӑ- 
наймарӗ, ҫурҫӗр иртрӗ. Ф ермӑра ҫӗнӗ партгруппа ту- 
нӑшӑн хӗпӗртенӗ М акҫӑм, хваттерне кӗрсенех арӑмне 
ыталаса чӑмӑртасшӑнччӗ... Хирӗҫ тухакан, чупса пыра- 
кан пулмарӗ. Ҫавӑнпа вӑл хӑвӑрт-хӑвӑрт хывӑнчӗ те, 
ҫывӑрмалли пӳлӗме кӗчӗ. Пӗчӗк сӗтел хуш ш инче арӑмӗ 
ӗсӗклесе ларать. Тумтирӗпех. Краватьне те тӗкӗнмен. 
Макҫӑмӑн тахҫан ҫырнӑ ҫырӑвӗсем ҫине куҫҫуль тум- 
ламӗсем тӑкӑнса чарнилӑна сарса янӑ.

Н имӗн те ӑнланман Макҫӑм арӑмне хыҫалтан ыта
ласа тытма шутларӗ. Маруҫ вӑрт ҫаврӑнчӗ те упӑшкине 
аҫа-ҫиҫӗм ле куҫпа ҫунтарчӗ:

— Ултавҫӑ! Мана колхоза каятӑп тесе суйса пурӑ- 
нать. Икӗ пит! Люда тупнӑ-ҫке вӑл, ҫамрӑккине. Ӑҫта 
кайса кӗрес? Хама намӑс сан умӑнта. Акӑ вула, савӑн! 
Лӳчӗркенӗ хут татӑкки Макҫӑма питӗнченех лекрӗ. Ӑна 
вӑл вуласа тухрӗ. Унтан арӑмне вӑйпах юнашар лартрӗ, 
обкома ҫырнӑ ҫӑхав ҫинчен каласа пачӗ. Почеркӗ кунта 
та пӗрех — Тан Ваҫлиннех.

Ҫ ӗрҫы врасси пулмарӗ: М аруҫта, Макҫӑм та иккӗшӗ 
тӗл пулнӑ кунран пуҫласах хӑйсен  пурнӑҫне мӑйӑр  
ш ӗкӗлченӗ пек ш ӗкӗлчесе тухрӗҫ. Маруҫ темиҫе кунран 
тин  л ӑп л ан н ӑч ч ӗ. Ҫ ӑхавра су й н ӑ  пек упӑш ки ют 
хӗрарӑмсемпе асса ҫӳрет тенине ӗненм ест халӗ, ун ҫи н -  
чен шутламасть те, ӑна ш анса, ӗненсе пурӑнать.

Акӑ вӑл, вёсен юратнӑ ҫы нни, пысӑк ҫул хӗрринчи 
шыв ҫи се ишӗлтернӗ тротуар тӑрӑх чупнӑ пек сиккеле- 
се анать. Яланах васкать Макҫӑм. Яланах Маруҫ упӑш - 
кин пит-куҫӗнче кӑмӑллӑх кулли курать. Вара кӗтсе 
ывӑнни те, тарӑхни те йӑлтах иртсе каять. Борис та асӑр- 
харӗ аш ш ӗне, сисм ен хушӑрах тулалла тухса сирпӗнчӗ.

Хӑш вӑхӑтра аш ш ӗн ӗнси ҫине улӑхма ӗлкӗрнӗ вӑл? 
Иккӗшӗ те алӑкран «Интернационал» юрласа кӗреҫҫӗ:

Тапран, чура тӗнчи, хастаррӑн,
Ҫитет выҫса асапланма!
Ҫунать ӑс-хакӑл шёл кӑваррӑн,
Чӗнет хаяррӑн ҫапӑҫма.
Борис аш ш ӗне сылтӑм хӑлхинчен туртса кухньӑнал- 

ла уттарать:
— Н о, лаша! Н о, чула, малалла! Ҫитет выҫса аса

планма. Я ш касивӗнет. Но-о!
Арӑмӗ ӑна ыталасах саламларӗ.
— П ире те манса ан кай, парти чури, кӑтарт-ха 

ҫӗнӗ билетна?
Макҫӑм кӑкӑр кӗсйинчен хӗрлӗ кӗнекене асӑрханса 

кӑларчӗ.
— Анне, анне, пӑх-ха, Лелин мучу...
— Малтанхинче ҫуккӑччӗ, Л енин мучу тунӑ парти 

ҫав вӑл. Ҫавӑнпа унӑн сӑнне ӳкернӗ билет ҫине.
Бориспа амӑшӗ ҫӗнӗрен ҫӗнӗ ыйту параҫҫӗ:
— Э с те вилместӗн, атте. Нихҫан та-и?
— Чӑн-чӑн коммунистсем яланах чӗрӗ, пӗчӗк ывӑ- 

лӑмҫӑм, яланах вилӗмсӗр.
— Улла! — ашшӗ ҫинчен урайне сиксе анчӗ Борис. — 

Вилмеспӗл!
Макҫӑм та коммунист текен ҫынна чи малтан кил

те курнӑччӗ. Пӗчӗк Макҫӑмшӑн ашшӗ пӗрремӗш вӑйлӑ 
ҫынччӗ. Аш ш ӗн партбилетне курсан ыйтнӑччӗ: «Атте, 
ма пӗрмай кӗсьяра чиксе ҫӳрен эс  ӑна?» «Парти билечӗ 
вӑл, ачам. Унран хакли маншӑн ним те ҫук. Мана вӑл 
вӑй пӗтсен те вӑй парать, чӗре уксахлама тытӑнсан та 
ун таппине хӑвӑртлатать, пӗтӗм чуна ӑшӑтать. Ҫавӑнпа 
ҫумран уйӑрмастӑп», — тесе ывӑлне алӑ ҫине ҫӗкленӗччӗ 
Кӑра Макҫӑмӗ. Пӗчӗк Макҫӑм ашшӗн билетне пир кӗпе 
ӑш не, чӗре ҫумне хурса пӑхнӑччӗ, савӑннипе кӑшкӑр- 
сах янӑччӗ: «Чӑнах та ӑшӑ! Агге, пар мана ӑна? Вара эп  
те нихҫан та шӑнмӑп». Ашшӗ ачана пуҫран шӑла-шӑлах

каланӑччӗ: «Ҫынна парсан ӑшши пӗтет ҫав унӑн. Ӳсӗн, 
ак, М акҫӑм, мӑн ҫын пулӑн, чӑн-чӑн ҫын, вара сана 
та парӗҫ ҫак пурнӑҫ кӗнекине. Халь кӳр, хам кёсьерех 
упрам. Уншӑн — эп  хуравлӑ».

Чӑн-чӑн ҫынах пулчӗ-ш и унран? Ҫак ыйту ҫине вӑл 
халӗ те тивӗҫлӗ хурав параймасть-ха. Ку таранччен са- 
хал мар курнӑ ӗнтӗ. Юратнӑ аш ш ӗпе амӑшӗ, партие кӗме 
с ӗ н ӳ  п а н ӑ  ҫ ы н с е м , с о в п а р т ш к у л т а , п ар тш к ул та  
вӗрентекенсем , Тельман Волков, В оробьевсем , Кар
гин, Быстров... пурте, пурте вёсем Максим М аксимо
вич асёнче. Пурте вёсем унш ӑн — чӑн-чӑн ҫы нсем , чӑн- 
чӑн к о м м у н и с т с е м . П о эт  каларӑш ле вёсем  пурте  
«м ӗл ью н  п ӳ р н ел л ӗ , сул м ак л ӑ , ҫа п с а  аркатас пек  
ҫӗкленнӗ алӑ, хӗссе хытарнӑскер пӗр чӑмӑра». Ҫав чӑмӑр- 
та — парти вӑйӗ. Ҫав чӑмӑртах — вӑл хӑй те. Крутовшӑн 
парти — пӗтӗм пурнӑҫ, нихҫан улталами пӗртен-пӗр  
шанчӑкӗ. Хӑй те вӑл ӑна нихҫан улталама шутламасть.

9
«Ш урӑмпуҫ» колхоз председателӗ Волков тымар- 

сене пулӑшма пынӑччӗ. Унта вӑл тусне, Крутова, тӗл 
пулчӗ. Ш оф ерне вӗсем Вӑрманкаса ячӗҫ те хӑйсем  
ҫуран тухма шутларӗҫ.

— Канашлура та машинӑра вӑхӑт иртет. Капла ура 
уссине курмасӑрах вилес пулать. Вӑт пурнӑҫ... — пӗчӗк 
ачатла сиккелесе илчӗ Волков.

Канав урлӑ сиксе каҫнӑ Крутов кӑчӑк туртрӗ:
— Ҫит-ха хӑваласа!
Ҫ ам рӑк хунавсем  хуш ш ипе явкаланса выртакан  

хӑйӑрлӑ сукмак тӑрӑх М аксим М аксимович малалла 
вирхӗнчӗ. Волков та мӗнпур вӑйне пухса ун хыҫҫӑн  
чупрӗ, анчах хуса ҫитеймерӗ. Юхан шыв хӗрринче Макҫӑм 
ахӑлтатса кӗтсе тӑрать.

— Эс те ҫав, ҫу ӑш не путнӑскер, ҫамрӑклах пӳлӗнен. 
Чӗрӳ тапма чарӑнмарё-и? Тытса пӑхам-ха?

— Хамах туяп самӑрӑлма пуҫланине. Иксӗмӗр Санар 
улӑхӗ тӑрӑх чупнӑ чух юлмастӑмччӗ санран, иртсе те кайнӑ.



— Вӑл вӑхӑтра каччӑччӗ ҫав, халь — ик ача ашшӗ. 
Тата тем иҫе ҫултан эс  утса та ҫӳрейми пулӑн? Атя, 
майӗпен шутарар.

— Сывлӑш пӳлӗнчӗ. Эс вара малтанхи пекех, шухӑ- 
лӑхна ҫухатман.

— Ҫухатас темесен шухӑлӑх вӑл виличченех хамӑрта, 
ак кунта, — чышкипе кӑкӑрне ҫапса кӑтартрӗ Макҫӑм. — 
Кам хӑйне мӗн чухлӗ лӑпкӑрах тытать, ирӗке ярать, 
самӑрлать — ҫав ҫавӑн чухлӗ маларах йӳтет.

— Эс манах ятласа пы ран-ха, — пӳрнипе юнарӗ 
тусӗ. — Ӑнланатӑп шухӑшна.

— Апла пулсан итле: эсир — президиумсемпе лару- 
сенче ларса мала тухакансем, хырӑм тӑрӑх пӑхса, пуҫа 
каҫӑртса эпкамлатакансем...

— Унашкал бюрократсен миххине ан персе чик-ха 
мана, — тутине тӑсрӗ Волков. — Ҫитес ҫул отпуска 
вӑрман ялне килсе, Карачӑм мучи патӗнче пӗрле, ҫемье- 
сем пе, канӑпӑр.

— Аванччӗ, — чеен пӑхрӗ ун ҫине Крутов. — Каннӑ 
хыҫҫӑн Тымара яланлӑхах тымар ярсан та чаплӑ пулмалла.

— Авӑ ӑҫталла кукӑртатӑн?
— Пултаран эс  вӗсене ура сыртарма. Улӑх-ҫаран мӗн 

чухлӗ. Выльӑх-чӗрлӗх ӳстер те ӳстер.
— Сӗнӗвӗ лайӑх. Паллах, ҫӗклеме пулать «Ҫӑлтӑра», 

анчах хӑйсем мӗн тӑваҫҫӗ? Эпир никама та кӗтсе лар- 
ман, хамӑрах тӑрӑшса ӗҫленӗ. Ҫӗр ҫине хресчен куҫӗпе 
пӑхнӑ. Ҫӗр ӗҫ культури ҫынран килнине, ҫӗр ҫы ннин- 
чен пуҫланнине тӗрӗс ӑнланнӑ. Тӑпра пире хӑй тӗллӗнех 
ылтӑн пучах параймасть. Ылтӑн алӑ, ылтӑн пуҫ пулӑш- 
нипе ҫеҫ пирӗн ывӑҫ тупанӗ ҫинче йӑлкӑшать вӑл. Асту- 
ха, гектар пуҫне тырӑ вунӑ центнер те илейместӗмӗр. 
Паян пӑх-ха? Вӑтӑр пиллӗк. Малашне хӗрӗхрен ирттер- 
месен, аш -какайпа сӗт тухӑҫлӑхне икӗ хут ӳстермесен, 
ҫак пуян ҫӗр ҫинче утса ҫуреме те намӑс пире.

— Тӗрӗс калатӑн, — унпа килӗшсе утрӗ Крутов. — 
Пуш параппан ҫапакан ҫын мар эс , халӑх вӑйне те,

хӑвӑнне те хресчен чунӗпе туятӑн. Ҫавӑнпа колхозу та 
район пӑхаттирӗ пулса тӑчӗ. Ҫав хушӑрах районти ҫичӗ 
колхоз ак ҫак кукӑрӑлса, тайӑлса ӳсекен ҫӑка пек. Мштал- 
ла кайма пулӑшаймасан эпир ҫав хуҫалӑхсене, пире вара...

Ҫул тӑрӑх ҫавра ҫил пӗтӗрӗнсе, явӑнса, пӗлӗте ту- 
санлӑ хӑйӑр ҫӗклесе ҫывхарать. Вӗсенчен аяккарах ула- 
са иртсе кайнӑ хыҫҫӑн сывлӑш хумӗ йывӑҫсем хӳттин- 
чи сукмак ҫине те пырса ҫапӑнчӗ.

— Начар ӗҫлесен ҫав ҫавра ҫил пире те шӑлса ывӑ- 
тать, — пичӗ ҫинчи тусана тасатрӗ Крутов. — Хальлӗхе 
унӑн хумӗ лӑпкӑн ҫеҫ пырса тиврӗ-ха.

— Ҫапли-ҫаплах, — килӗшрӗ Волков. — Ӗҫлес пу
лать. Пулӑшмалла, ҫӗклемелле вӗсене, Тымарта та ҫавӑн- 
шӑнах эрне пурӑнтӑм. Ҫавра ҫил ӑшне лексен те хамӑрӑн 
тымара кӑклатгарма парар мар. Ҫирӗп тӑрар ҫак ҫӗр ҫинче.

— Акӑ ҫитрӗмӗр те. Нумай та вӑхӑт иртмерӗ — сехет  
ҫурӑ ҫеҫ. Якши кантӑмӑр-и?

— Санпа, ача, канӑн. Пӑсӑлсах кайнӑ эс. Ю сама хам 
пата чӗнмелле пуль. Тепре пӗрле ӗҫлер мар-и?

— Ш ухӑшласа пӑхма юрать, — терӗ Крутов хват- 
терне кӗнӗ май.

Калаҫура Маруҫ, хӳглӗхтупса-ши, сӑмаххипе Макҫӑма 
чӗрӗ вырӑнтанах лектерчӗ:

— Упӑшка тени анчах ӗнтӗ. Ӗҫпе аппаланса кил ҫин-  
чен манса кайрӗ те. Ҫынсем савӑннине куратӑп та...

М аруҫ ӑш ран тарӑхса мар, кӳтнӗ чунне кантарма 
кӑшт ҫеҫ катанине ӑнланчӗ Тельман Ф едотович, вара 
вӑл чӗнм есӗр ларакан тусне куҫран пӑхрӗ.

— Арӑмсем «упӑшка ячӗшӗн ҫеҫ» тесе хӑҫан ӳпкелеш- 
нине туятӑн-и, парти саптакӗ? Хӗрарӑм хӑйне ачашлани- 
не, упӑшка ҫумра пулнине юратать, арҫын вӑйне хак- 
лать. Пӗтӗм вӑй-хала ял-ял тӑрӑх сапаласа киле валли хӑвар- 
мастӑн пулать, тем. Ай-яй. Эс ӗнтӗ, Макҫӑм, ӗҫе хӗрарӑм 
йӑпанулӑхӗпе улӑштармастӑп тесе шутлатӑн пуль те...

— Ёҫё те, йӑпанӑвӗ те пулмалла-ха пурнӑҫра, пӗр- 
пӗрне вӗсем ҫӗклентерсе, пуянлатса ҫеҫ пымалла, — 
терӗ Крутов.

Х ӗ р е л н ӗ  п и т н е  а л л и сем п е  хуп л ар ӗ те М ар уҫ, 
сӑмахӗсене хыпӑнсах тӳрлетме пуҫларӗ:

— Тельман, эс  таҫталла ан кӗрсе кай-ха, пуҫласа 
пар сире, арҫы нсене, калаҫу, ялан хӗрарӑм ҫемҫелӗхне  
таптама хӑтланатӑр. Ытакласси-чуп тӑвасси пирки мар 
эп. Килте сахал пулать вӑл. Бориса та ҫывӑрнӑ чух ҫеҫ  
курать. Ҫынсем ӗҫе саккӑр ҫурӑра каяҫҫӗ, вӑл пур — 
Мускав чанӗпех тухса чупать. Пурте киле улттӑ иртсе- 
нех таврӑнаҫҫӗ, вӑл — ҫӗрле. Э р н и -эр н и п е , уйӑхӗ- 
уйӑхӗпе тӑсӑлать ҫавнашкал пурнӑҫ. Йӑлӑхтарсах ҫите- 
рет. Тунсӑх пусать. Тӑр вара ҫав чӳрече умӗнче упӑшка 
ҫулпа анасса кӗтсе. Канмалли кунсенче килте тетӗн-им  
эс  ӑна? М ӗн те пулин тупӑнать ун валли. Те пӗчченех 
ӗҫлет райкомӗнче? Район ӗҫӗ ӗмӗрте те пӗтмӗ вӑл? Унӑн, 
тупата, авланма та кирлӗ пулман. Янраса ҫӳремелле  
ирӗклӗн. Никам та кӗтмест килте, никам та сӑмахла- 
масть. Пӗр пуҫ — пӗр хуйхӑ. Кёнеке вулама пӑрахрӗ.

— Ӑҫта вӑхӑчӗ? — ҫиллессӗн хушса хучӗ Макҫӑм.
— Парти ӗҫлевҫисене пурне те санпа танлаштарас 

пулсан, ҫаплах шутлатӑп: ӑс-хакӑл ш айӗ, шухӑшлав 
пултарулӑхӗ сирӗн, илемлӗ литература вуламасан, чу- 
хӑнланса, хытса пырать. Интеллект мар, хӑртеллект — 
х ӑ р н ӑ  п о л и т и к а н  п у л са  ю л атӑр . П о л и т и зд а т  
кӗнекисем пех этем чунне вӑратаймастӑн, ун чӗрине  
ӑш ӑтса кӑм ӑлне ҫӗк л ен тер ей м естӗн , унӑн  илем лӗх  
тӗн ч и н е к ӗр ей м естӗн , — чӗлхе пуш ш ипе тивертрӗ  
упӑшкине Мария Николаевна.

Арӑмӗ малтанхи ҫулсенче кунашкал калаҫманнишӗн  
савӑннӑччӗ Крутов, вӑл хӑйне, хӑйӗн ӗҫӗнчи пур япа- 
лана та хӑй пекех ӑнланать тесе шутланӑччӗ. Халӗ, ҫур- 
кунне, кӳтсех ҫи тн ӗ-ҫк е чунӗ. Ха, тӑрӑш сах юрлать 
тунсӑх юррине. Пӗччен чухне те мар, юлташӗ умӗнче 
хӑртать. Йӑнӑш сӑмах ҫук-ха, пурте тӗрӗс. Ӗҫе пӗтӗм 
вӑя, вӑхӑта пама тӑрӑшни райкомш ӑн, паллах, усӑллӑ. 
Килш ӗн, ҫемьеш ӗн, сывлӑхшӑн... Начар! Усӑллине мала 
хунипе вӑл паян юратнӑ арӑмӗнчен выговор илчӗ.

Ҫапла ш ухӑш ласа М акҫӑм арӑмне пуҫӗнчен  ачаш - 
ларӗ, унӑн  куҫӗ айне ш ӑрҫаланнӑ ҫутӑ тум лам сен е  
ш ӑлса тасатрӗ.

— Ҫ ем ьен е, чӑнах та, маннӑ. К аҫар мана унш ӑн. 
Ӗҫлеме пӗлменни, хамӑр ӗҫе йӗркелеме пултарайман- 
ни пӗтерет. Ҫавӑ ҫеҫ, — ҫурма сасӑпа каларӗ кил хуҫи.

Тельман Ф едотович ун ҫумне пырса тӑчӗ те М акҫӑ- 
ма ҫамкинчен пӳрнепе ыраттармаллах шаклаттарчӗ:

— Паҫӑрах ҫапла уҫса памалла та чунна. Ман та, сан 
та пёр чирех иккен. Пурнӑҫ кашни кун, кашни сехетре 
хамӑр ума кӑларса тӑратакан нумай-нумай ӗҫрен чи кир- 
лине, чи усӑллине илме пёлменнинче пирён инкек.

— Ҫаплах, тусӑм, — сиксе тӑчӗ Крутов. — Пур ӗҫне  
те час тумалла. Пурте васкавлӑ. Пурте васкатаҫҫӗ...

— Э х, вӑхӑт ҫи тм ен н и п е аптӑракансем! — кулчӗ 
вӗсенчен Маруҫ. — Хӑвӑра хӑвӑр «эпир кам — хуҫа!» 
тетёр пуль. Хуҫан вара пур ӗҫе те хӑйӗн тумалла-и? Ман 
упӑшка пек?..

Тельман Ф едотович алӑкӑн-тӗпелӗн кумса, ҫамки- 
не тытсах калаҫрӗ:

— Сан М акҫӑму пек пурте ӗҫлес пулсан-и? Кӗнеке 
вуламата, арӑмсемпе выляма та вӑхӑт ытлашшипех пул- 
малла та пирӗн . Ҫук ҫав, ӗҫ ҫи н е  пурте пӗреш кел  
пӑхманнипе, ҫитменнине тата хӑйсем пирӗн ӗҫе туртса 
илнипе нуш аланаҫҫӗ вёсем. Э пӗ хам та тем чул ӗҫ вӑхӑт- 
не тухӑҫлӑрах майласшӑн. Ҫапах пулса пӗтмест. Ахаль- 
тен  ш у р а л с а -к ӑ в а к а р с а  пы рать т е т ӗ н - и ,  М а р у ҫ , 
упӑш кун ҫӳҫӗ? Т ӑнлавӗсем  епле ы лтӑн-кӗм ӗлӗн йӑл- 
тӑртатаҫҫӗ? Ҫӳлтен хытӑ пусаҫҫӗ ҫав, ы йтаҫҫӗ... Тӗрӗс. 
Апла тӑк, пирён  те ҫи рӗп р ех  ыйтмалла. Ы йтатпӑр, 
хӗстеретпӗр . Ку та тӗр ӗс. А нчах та, ялан унпах та 
пулса пӗтмест. Хӑвӑн та тухса кайма тивет ҫав ҫы н - 
сем  патне: пулӑш м а, ӗҫе  йӗркелем е. Такам вырӑнне 
те ӗҫл есе  пӑхатӑн. Паян та, авӑ, М акҫӑмпа ты мар- 
с ен  тӑпра карттине м айлаш тартӑм ӑр . М ӗн тӑвӑн ,

М ам иновсем  маннӑ, чун чӑтманнипе ирӗксӗрех пирӗн  
вӑхӑта ирттермелле уншӑн.

— Вӑхӑчӗ вара пире кӗтмест, — стена еннелле пуҫ- 
не пӑрчӗ М акҫӑм. — Шӑвать, малаллах каять, сехет  
йӗппи те куҫать, вун пӗр ҫинче. Ҫывӑрмалла, канмал- 
ла. Ыран ирех — ӗҫе. Маруҫ, авӑ, диван ҫинех вырӑн 
хатӗрлет. Венерӑнни пек тёк тӳшек ҫине хумастпӑр сана, 
Тельман, мамӑк ӑш ӗнче ҫывӑрса юласран шикленетпӗр.

— Вӑхӑтран-и?
— Аха, вӑхӑт уттинчен.
— Ыранхи кун хама та хӑратать. Ш упашкара ка- 

нашлӑва каймалла, каҫхине — партпуху...
Вырӑн сарса пӗтернӗ Маруҫ вёсем патне пырса каларӗ:
— Сахалтарах канашлӑр. Пирён те ҫав пухусемпех 

ҫӗтет. Тепӗр чухне ӗҫсӗр аптранипе чӗлхе тӑррине якат- 
са лараҫҫӗ пуль тетӗп. Кай, ӗҫ марах.

— Унсӑр та май ҫук ҫав, — ӗнсине хыҫрӗ Волков.
— Эх, эсир, чӑтман чунсем. Унти ӗҫе те тӑвӑр, кил- 

тине те ан манӑр. М акҫӑм, итле-ха, стенка туянмалла 
вӗт пирён. Палас кирлӗ. Бориса костюм илсе памалла. 
Аш пӗтнӗ. Ш ӑмат кун каятпӑр-и лавккасене?..

Макҫӑм арӑмӗн хӑлхинчен пӑшӑлтатрӗ:
— Ш ӑмат кун райком пленум ӗ пулать, унтан — 

колхоза...

10
КП СС Чӑваш обкомӗн пӗрремӗш  секретарӗ Ҫӑха- 

нов вилнӗ каҫ Яков Сидорович Мургаев тӗлӗк курса 
выртать. Кӑтра шурӑ пӗлӗтрен ҫекӗлпе ҫаклатнӑ вӗрен 
пусма тӑрӑх шуйттансем ҫӗре анаҫҫӗ. Хӳрисемпе пӑлтӑр- 
таттарнипе сывлӑш хумханать, пит-куҫа хӑрушшӑн уҫӑл- 
тарса ярать. Анчӗҫ те шуйтгансем сада, уҫӑ чӳречерен  
упӑтесем пек чалт та чалт сикрӗҫ. Пӗри, Явкаланчӑк 
картунӗнчи лесникӑн хура-шурӑ пӑрушне аса илтере- 
кенни, Яков Сидоровича сивӗ аллине тӑсса пачӗ те, 
хырӑма каҫӑртса сӑмах каларӗ:

— Район патши Мургай! Тамӑкри тӑвансем хуш ни- 
пе сире илме килнӗ делегаци. Делегаии пуҫлӑхӗ — Чан- 
саслов. Делегаии членёсем — Урраурраев, Хамамалта- 
нов, Калтанов тата Хӳрешкин! Паллашӑр!

Ш уйттансем кам ӑҫта пӗлнӗ, ҫавӑнта хӑпара-хӑпара 
ларчӗҫ. Чансаслов утиял айне кёчё те выртрё, чётреме 
ернё Мургаев хӑлхинчен пӑшӑлтатать те пӑшӑлтатать:

— Яков Сидорович, хӑвӑртрах тӑрӑр! О бком секре- 
тарё пулас тесе пустуй ан ӗм ӗтлен се выртӑр. Сире  
пурпӗрех лартмаҫҫӗ унта. Э пир ҫӳлтен йӑлтах куратпӑр, 
пёрремёш  секретарь кам пуласса та пӗлетпӗр. Ватӑ халё 
эсир. Унта тӑн ытларах кирлӗ теҫҫӗ. П ирён патра пёр 
вырӑн пуш аннӑ, тамӑк лаҫҫинче вакантлӑ вырӑн пур. 
Пӗри унтан ӗнер рая куҫрӗ. Хисеплӗ ӗҫ. Кӑтартатӑр хӑвӑра 
лайӑх енчен , ҫӳлерех хӑпаратӑр, рай та ҫывӑхланать. 
Тулӗк кунта ӗҫленинчен ытларах тарлама тивет. Рай- 
комри пек пумуш никсем ҫук.

Ҫамки ҫинчи кантӑр пӗрчи пек тарне простынь арки- 
пе шӑлса идет те Мургаев, шуйттана пӑчӑртаса тытать:

— Кала хӑвӑртрах, мӗнле ӗҫ?
— Ҫ ӗр ҫинчен килекенсен чунӗсене йы ш ӑнакан- 

ни, сӑра-эрехпе кӗтсе илекенни пулатӑр.
— Суймастӑн-и?! — хытӑрах та хытӑрах пӑчӑртать 

Мургаев шуйттана.
Чансаслов ниҫта кайса кӗрейми ҫухӑрать, хӑйне ну- 

шалантараканскерне питрен чавать те урайне тӑрст! си- 
кет. Яков Сидорович хӑрушшӑн кӑшкӑрса вӑранса ка
ять, суракан питне хыпашлать, утиялне сирсе пӑрахать — 
никам та ҫук. Телевизор, комод, ш ифоньер ҫинче те 
пёр шуйттан курӑнмасть. Урайӗнче ҫеҫ хура кушак ку- 
ҫӗсем ӑна хирӗҫ симӗссӗн-ш енкеррӗн ҫунса пӑхаҫҫӗ.

— Ну сана, Васька! — тарӑхнипе минтерпе шаплат- 
тарчӗ кушак аҫине Яков Сидорович. М интер кушака 
лекмерӗ, арӑмӗн алӑкран мӑкӑртса кӗрекен тулли кӑкӑрӗ 
ҫине пырса выртрӗ.

— Ку тата мӗне пӗлтерет? — тёлӗннипе лак ларчӗ арӑмӗ. — 
Пӗтрӗ пуҫ. Старик выляма пуҫларӗ. Тӗнче. Пӑхӑр-ха ӑна, 
пӑхӑр? Ӗнер питне такам майрине чавтарса килнӗ те, ир 
манпа пӗчӗк ачапла вылять. Тен, тӑрса ыталаса та илӗн?

Яков С идорович ҫамкине икӗ аллипе пӑчӑртать, 
тӗлӗкпе, кушак чавнипе ахаль кӳгсе ҫитнӗскер, арӑмӗн 
шӳгне те йышӑнмасть, ӳсӗре-ӳсӗре ҫӗтнӗ сасӑпа урмӑшать:

— Камӑн мӗн ыратать, камӑн мӗн шухӑш ӗнтӗ. Как- 
куй юрату, ыталашу халь кунта? Тӗлӗкре ш уйттансем- 
пе аташса выртнӑ. Леш тӗнчерен илме килчӗҫ вӗт. Уф! 
Ҫурӑм сӑрлатать аса илнипе. Ырра мар ку тӗлӗк.

Арӑмӗ ун патне хуллен утса пычӗ, минтерне хучӗ 
те юнаш ар ларчӗ, упӑш кин пӗркеленнӗ, шӑртлӑ пит 
ҫӑмартисем тӑрӑх ҫем ҫе пӳрнисемпе сӑтӑрчӗ.

— Эх, старикӗм, старикӗм. Итлеместӗн мана. Кун 
пек ӗҫсен  тӗлӗкре мар, кӑнтӑрлах чӗркуҫҫи ҫинче таш - 
лакан пулаҫҫӗ, ак, шуйттанусем. Хӑҫантанпа урӑ кур- 
ман, хӑҫантанпа ыталаман сана. Ҫамку сип-сивӗ. Вилнӗ 
ҫынӑнни пек. Кашни ир каласа яратӑп: ан ӗҫ. Ӗнер кал
лех Вьюновпа ш офер аран сӗтӗрсе кӗчӗҫ. Ҫынсем пек 
киле ҫуран таврӑнас пулсан-и? Пӗтрӗ пуҫ. Утса ҫитей- 
местӗн вӗт. Латнӑ маш инӑпа илсе каяҫҫӗ, маш инӑпа 
леҫсе хӑвараҫҫӗ. Ҫы н-м ӗн курмасть.

— А какшӗ, первӑй вӗт эп, — хӑпартланчӗ Мургаев. — 
Вӗсем — ман тарҫӑсем.

Арӑмӗ ӑна куҫӗнчен пӑхса малалла каларӗ:
— Ы тлаш ш и ан хӑм пӑлан, Якку. К ала-ха , кам  

ӗҫтерчӗ ӗнер сана? М ӗн тума? Кама чавтартӑн питне? 
Э? Калатӑн-и, каламастӑн-и?

У нталла-кунталла пӑркаланчӗ Яков С и дорови ч , 
тӑрасшӑн пулчӗ, арӑмӗ пӑталаса тытнипе лӑпланчӗ, суй-  
масӑр ӑнлантарчӗ:

— Кушак чаврӗ. Васькӑпа ҫывӑрнӑ. Ш уйттансен де-  
легаци пуҫлӑхне Чансаслова пӑчӑртап тесе хӗстернӗ те 
эп ӑна, тав турӗ мана чӗрнипе. Ха, епле мӑрласа ла- 
рать, эсрел. Лӑплантӑн-и халь? Прис!

Арӑмӗ куҫҫульпех макӑрса ячӗ, сӑмахӗсене ҫӑта-ҫӑта 
калаҫрӗ:

— М ӗне си сн ӗ эс , Якку? Тупата ырра пулас ҫук. 
Кушак чавнисӗр пуҫне унта тата тепӗр чӗрне йӗрри пур. 
Ҫын алли йӗрриех. М анран пытараймӑн. Ак куҫкӗски, 
пӑх, савӑн. Тата ӑҫта уҫрӑр Ухутниксен ҫурчӗ? Кала! 
Уншӑн Шупашкартан выговор илсе килнине мантӑн-и? 
Кала, ӑҫта уҫрӑр каллех кӗрт ҫурчӗ? Пуҫу йӑлтах пӑтран- 
са кайнӑ вӗт? Темле Чансаслов пур ун. Вьюнов пурри 
ҫитмест. Урӑлман вӗт пӗртте. Ҫӑварӑнтан мӗн шӑрши 
кӗнине пӗлетӗн-и?

Арӑмӗн ытамӗнчен вӗҫерӗнсе урайне шуса аннӑ Яков 
Сидорович чавса вӗҫӗпе Васька хӳрине лектерчӗ. Ку
шак ҫу х ӑ р н и н ч ен  хӑраса арӑм ӗ тӳш ек ҫ и н е  лапах  
выртрӗ, чӗрине хыпашларӗ. Мургаев урайӗнче вырта- 
кан лӳчӗркенчӗк шӑлаварне тытса пӑхрӗ те пукан хыҫ- 
не ҫакса ячӗ, ш ифоньертан урӑх костюм кӑларчӗ. Арӑмӗ 
сиксе тӑчӗ, костюма упӑш кинчен карт туртса илсе ка
ялла ҫакрӗ. Малтанхи кӑмӑллӑ куҫсем халь тӑвӑлланнӑ, 
чӗлхи те картран вӗҫерӗннӗ, ҫунтарать те ҫунтарать:

— Каламастӑн апла ӗнер ӑҫта пулнине? Тӑхӑн, кай 
лӳчӗркенчӗк костюмупах. Хӑвах тасат, хӑвах якат! Ал- 
луна пӑсас тем есессӗн , питрен чавакансене якаттар!

Ахаль те пуҫ хӗснипе аптӑранӑ Яков С идорович, 
арӑмӗнчен хӑтӑлса, холодильникран «Нарзан» м ин е
рал шывӗ ӗҫрӗ, чунӗ уҫӑлнипе вӗҫне-хӗрне ҫитичченех 
ӑнлантарма шутларӗ:

— Мӗн пустуй юхтаран куҫҫульна? — терӗ вӑл. — 
Итле ӑҫта п ул н и н е, Ш ӑхранга, районта. Ю лдаш ев  
патӗнче. Хӑвах пӗлен. Ӑмӑртатпӑр вӗт унпа.

— Кам ытларах ӗҫм е пултарнипе-и? — упӑш кине  
тарӑхтарас тесех хушса хучӗ вӑл.

— Сан ялан пӗр юрӑ, — лӳчӗркеннӗ шӑлаварне тепӗр  
хут илсе ҫӗре пӑрахрӗ Мургаев. — Итле эс  вӗҫне ҫитич- 
ч ен , вара ӑслӑ ҫы нсен  ретне кӗрен! Ӑмӑрту кӑтар- 
тӑвӗсене пӗтӗмлетрӗмӗр. Вьюнова та илнӗччӗ пӗрле.

— Дна эс  хӑвӑнтан шит те уйӑрмастӑн-ха.
— Ман сылтӑм алӑ вӗт вӑл. Эп район хуҫи пулсан, 

Вьюнов всюшӗ район ял хуҫалӑхӗн хуҫи.
— Маймар тупӑннӑ хуҫасем, — парӑнмарӗ арӑмӗ, — 

ҫӳреҫҫӗ кӗрлесе. М ӗн тӑватӑр-ши эси р  кунӗ-кунӗпе, 
ҫӗрӗ-ҫӗрӗпе? Ӗҫлеме йывӑр тетӗр. Ӗҫлеме мар, ӗҫм е  
йывӑр пуль сире. Сӑлтавне хӑвӑр шыратӑр та. П ионер  
организацийӗ ҫур ӗмӗр тултарнине те банкет тусах уяв- 
ларӑр та... О мановне, ухмах, хӗрлӗ галстук ҫакнӑ икӗ 
мӑнттай хулран ҫавӑтса таврӑнчӗҫ. «Л енин ӗҫӗш ӗн  
кӗреш ме хатӗр пул!» тесе кӑшкӑраттӑр пуль. Пуҫпах 
ӗҫлетӗр-ш и эсир , пӗлместӗп? Вӑхӑт сирӗн, тем тесен  
те, ытларах ӗҫре мар, банкетра иртет. Мана суяймастӑн, 
манран пытараймастӑн. Халӑхран тем чул вӑрттӑн ӗҫ, 
пурпёрех киле таврӑнатӑн, пурпӗрех ӳсӗрне пӗлетӗп. 
Ш ӑхрансемпе ӑмӑртнине черкке ҫинче виҫрӗр-им? Кам 
мала тухрӗ-ха: эсӗ е Юлдашев юлташу? Каллех икӗ рай
он чиккинче ыталашса тӑнӑ ӗнтӗ. Аҫтан динамит ту- 
пас? Сирпӗтсе ярӑттӑм ҫав чул купине. М ӗн чухлӗ ма- 
кӑртман мана ҫав чикӗ.

Яков Сидорович хаваслӑрах калаҫма тытӑнчӗ:
— Ҫавӑнтах пулмасӑр. Вӑл пирён таса вырӑн. Вӗсем  

пире унта ҫитиччен ӑсатса яраҫҫӗ, эпир — вӗсене. Н и- 
камӑн та кӳршӗрен ӳксе юлас килмест. Ёнер пит хас- 
тарччӗ Юлдашев. Кӑтартусем лайӑх. Пирӗнтен малта. 
Ытала-ыталах, чуп тӑва-чуп тӑвах уйрӑлтӑмӑр. Пите 
ҫавӑнта, катӑркалатнӑ чул ҫумӗнче, ӑнсӑртран сӑтӑр- 
ттартӑм. М анпа пустуй вӑрҫан. Нимле ухутник ҫурчӗ те 
уҫман, нимле майрана та чавтарман. Анлантӑн-и? Та
вай костюма! Ш упашкар калаҫма пуҫларӗ. Итлес.

Ш упаш кар хурлӑхлӑ хыпар пӗлтерчӗ: 1973 ҫулхи  
ноябрён 28-мӗш ӗнче обкома ертсе пыракан секретарь 
вилнӗ. Ӑна илтсен Мургаев та урӑлса кайрӗ, арӑмӗ те 
шӑпланчё. Хура кушак аҫи ҫеҫ Яков Сидорович ури 
ҫумӗнче мӑрлатса явӑнчӗ. Тӗлӗкпе хутӑш ҫак хыпар ӑна

шутсӑр пусӑрӑнчӑк шухӑша путарчӗҫ. С исм есӗрех ӑш 
вӑркама пуҫларӗ. Урампа утса пынӑ чухне ҫы нсем хӑй 
ҫине пӳрнепе тӗллесе: «Акӑ вӑл, район хуҫи, халӑхшӑн 
мар, хӑй пырӗшӗн, хӑй хырӑмӗшӗн тӑрӑшаканскер», — 
тесе кӑшкӑрассӑнах туйӑнчӗ.

11
Вилсен виҫҫӗмӗш  кунне обком секретарьне пытар- 

ма палӑртнӑччӗ. Яков Сидорович Ш упаш кара кайма 
район делегацийӗ пухрӗ. Виҫӗ машинӑпа ирех ҫула тухрӗҫ. 
Мургаев тӗл хулана кайнӑ чухне хӑйпе пӗрле ҫын лартма 
юратмасть. Вӗҫӗмсӗр чӗлӗм мӑкӑрлантарнипе никама та 
тӑвӑрлантарса пырас килмест.

О бком пленум ӗнче асӑрхаттарнӑ хы ҫҫӑн районта  
курӑнакан агитацие ҫӗнетме пуҫланӑччӗ. «М ӗн тӑваҫҫӗ- 
ши ку енӗпе П осадкинӑпа Оманов?» тесе «Атӑл» чӳре- 
чинчен ҫул тӑрӑх пӑха-пӑха пырать. Секретарь шухӑш- 
не ӑнланма вӗренсе ҫитнӗ Ваҫли Михалч маш инӑна  
юриех хӑваламасть. Урам тӑрш ш ипех щ итсем, ҫӗнӗрен  
ҫырнӑ чӗнӳсем , ӳкерчӗксемпе илемлетнӗ плакатсем... 
Куншӑн вӑл хӗпӗртерӗ.

П о сел о к р а н  т ухсан  ҫур  ҫу х р ӑ м сен ч е  — м асар. 
Ш оссер ен  пӑрӑнса унта ҫул кӗрет. Ҫав тӗле ш ӑпах 
пысӑк щ ит лартнӑ. Ҫӳле ҫырса хуни аякранах курӑ- 
нать: «Т елейлӗ ҫул пултӑр си р е , хаклӑ ю лташ сем!»  
Тепӗр енче «Ырӑ сунса кӗтсе илетпӗр сире, хаклӑ юл
таш сем!» тесе ҫырнӑ.

Секретарӗн тарӑхупа хӑмпӑланнӑ хӗрлӗ пит ҫӑмар- 
тисенчен вӑрттӑн кулса илчӗте Ваҫли Михалч хӑвӑртлӑ- 
ха ӳстерчӗ. М аш ина хумлӑ асфальт тӑрӑх малалла уласа 
ӳхӗрчӗ. Яков Сидорович куҫа хупса та пӑхать, куҫлӑхне 
те тӑхӑнать: умра пурпӗрех шуйттансен делегаци пуҫлӑхӗ 
Чансаслов хырӑма каҫӑртса тӑрать, ӑна кӑчӑк туртать. 
«Эп те делегаии пуҫлӑхӗ, эсир те делегаци пуҫлӑхӗ, юлӑр 
кунтах, хӑвӑр ҫы ннусемех телей сунса кӗтсе илмелли

чӗнӳ килсе ҫапрӗҫ. Епле хисеплеҫҫӗ. Юлӑр», — хӑлхара 
нӑйлатнӑ сасӑ илтӗнет. Сехӗрленнӗ Мургаев машинӑна 
хуллентерех илсе пыма хушрӗ. Тем ҫинчен те шухӑшла- 
са пӑхрӗ вӑл, пурпӗрех хура-шурӑ Чансаслов унран хӑпма 
пӗлмерӗ. Хулана кӗнӗ чухне тин, милиди постӗнчен  
хӑрарӗ-ш и, таҫта кайса ҫухалчӗ.

Виле пытарасси хӑна-вӗрлепе савӑнасси мар. Хурлӑх 
сӑмахӗ, хура тумтир тӗсӗ кӑмӑла пуҫ тӑрринче ҫакӑнса 
тӑракан кӗрхи ҫумӑр пӗлӗчӗ пекех пусать. Ш упашкар- 
сен те, районсемпе хуласенчен пынисен те калаҫу пӗр 
енлӗрех пулса пычӗ. М ӗнле сӑлтавпата пулин кашниех 
«вӑртгӑнлӑх» пӗлесш ӗн ҫунчӗ: секретарь кам пулать? 
«Вӑрттӑнлӑха» вара виле ҫинче те, виле пытарнӑ хыҫҫӑн  
та уҫса паракан пулмарӗ. Делегацисем килӗсене саланчӗҫ.

Мургаев Ю лдашевпа Кӳкеҫри «Ю манай» ресторан- 
не апата чарӑнчӗ. Шалти пӗчӗк залра ытти район ҫы н- 
нисем те пурччӗ. Обком секретарьне тепӗр хут асӑнса  
самаях вӑхӑт иртрӗ. Камшӑн лайӑх пулнӑ вӑл — ком
партии тӗп йӑви Чӑваш патшине вӑхӑтлӑха лартнӑ Курск 
вырӑсӗ (вӑл шутра Мургаевшӑн та!), камшӑн япӑх, усал; 
кама орден панӑ вӑл, кама — выговор; пурӑннӑ, ӗҫленӗ, 
область парторганизацине пилӗк ҫул хушши тытса пынӑ. 
Халӗ — асра ҫеҫ. Халӗ ӑна асӑнса райком секретарӗсемпе 
райӗҫтӑвком председателӗсем  сӗтел ҫи н е черккерен  
коньяк тумламӗсем тӑкаҫҫӗ: «Тӑпри ҫӑмӑл пултӑр».

К оньяк ӗ ҫ н и п е  М ургаевӑн ш ӑм -ш акӗ лаш тӑрах  
кайрӗ. Питӗ канлӗн кӗрсе ларчӗ вӑл машинӑна, шухӑ- 
ша путрӗ, ӗмӗчӗпе тӗтреллӗ ӳкерчӗк ҫине ӳкерчӗк кур
са пычӗ. Акӑ вӑл та ӑнсӑртран вилнӗ пек. Районта траур. 
Хаҫатсем сӑн ӳкерчӗкпе некролог пичетлесе кӑларнӑ. 
Пурте унӑн ӗҫӗ-хӗлӗпе вуласа паллашаҫҫӗ. Ш упашкар- 
тан, нум ай-нум ай органи зацирен , паллӑ ҫы нсенчен  
хурлӑх телеф ам м исем  килсе тӑраҫҫӗ. Унӑн ӳтне хунӑ 
тупӑка райком ҫуртне вырнаҫтарнӑ. Хӗрлӗ хӑмач ҫинче — 
хура хӑюпа эрешленӗ портречӗ. Икӗ енӗпе ялавсем. Вӗсене

те хура хӑюпа тыттарнӑ. Хӗрлӗ пурҫӑн минтерсем ҫинче  
орденпа медальсем. Ун умне чечек кӑш ӑлӗсем хураҫҫӗ. 
П а р т и  р а й к о м ӗ н  б ю р о  ч л е н ӗ с е м п е  р а й с о в е т  
ӗҫтӑвком ӗн членӗсем  хисеплӗ хурала тӑраҫҫӗ. Тупӑк  
ум ӗнчен район халӑхӗ вӗҫӗм сӗр иртет. М асар ҫинчи  
м итингра ӑна ырлаҫҫӗ: «М ургаев юлташ пуринш ӗн  
те лайӑх, партиш ӗн , халӑхш ӑн чунне парса ӗҫл ен ӗ  
пултаруллӑ, хисеплӗ, сӑпай ҫы н, тимлӗ пуҫлӑх, чӑн- 
чӑн ком м унист пулнӑ...»

Вӑхӑт иртнине те сисмерӗҫ вӑрӑм ҫулра, Ш ӑхран та 
ҫурӑм хыҫӗнче ӗнтӗ, машина ҫырмаран хӑпарса кукӑр- 
та пӑрӑнчӗ те, куҫ умне каллех масар умӗнчи щит тух
са тӑчӗ: «Ырӑ сунса кӗтсе илетпӗр...» Ҫав вӑхӑтрах таҫ- 
тан муртан Чансаслов курӑнса кайрӗ. Яков Сидорович  
килне пусӑрӑнса, тарӑхса, тӑвӑлса ҫитсе кӗчӗ.

И рхине вӑл П осадкинапа О манова чӗнтерчӗ, ку- 
рӑнакан агитацие ӑҫта, кам валли, кама курӑнмалла  
ҫапм а «вӗрентрӗ».

ВИҪҪӖМӖШ ПАЙӖ

1
Ӑмӑрту ш ухӑшламасӑр пуҫланмасть. Вӑрманкаспа 

Шӑхран районӗсем хушшинче те вӑл хӑй тӗллӗн пуҫ- 
ланман. Мургаев тӗл пулусенче Юлдашева час-часах  
хӑйсен «ҫитӗнӗвӗсемпе» тӗрте-тӗрте илнӗ. Егор Василье
вич та Яков Сидоровичран парӑнасшӑн пулман. Шӑхран- 
сем те вӑрманкассенчен нимпе те кайра мар, чылай 
кӑтартупа — мал арах та. М ургаев пустуй мухтанни  
кӳрш ине хӑлтӑклантарнӑ, вара вӑл каланӑ: «Сӑмахпа 
мар, айта чӑннипех ӗҫпе ӑмӑртар, ҫулталӑк вӗҫӗнче пу- 
хӑнса калаҫар». Мургаев та килӗшсе юлташне алӑ тытнӑ.

Ҫапах та малтанлӑха ӑмӑрту тарӑн тымар ярайман, 
пуҫлӑхсем ӗҫ сӗтелӗ хуш ш инче, Ухутниксен ҫуртӗнче, 
чикӗре хӗремесленсе тавлашса калаҫнипех иртсе кайнӑ. 
Килте арӑмӗсене те ӑмӑртсах хӗремеслентернӗ пуҫлӑх- 
сен вӑрттӑн «ӑмӑртӑвӗ».

Ҫӑханова пытарма кайсан, «ӑмӑрту» тени ытти пуҫ- 
лӑхсен чӗлхи ҫинче та ташлакаласа илнине асӑрхарӗ 
Мургаев. Хӑй вӑхӑтӗнче вӑл та ҫамрӑк пулнӑ, пуҫару- 
се.мпе палӑрма пултарнӑ. Ҫавӑнпа Юлдашев патне рай- 
ӗҫтӑвком пуҫлӑхӗпе Крутова васкатсах ячӗ. Шӑхранта вара 
ӑмӑртӑва маташне мӗнле йӗркелесе ямалли ҫинчен тӗплӗн 
калаҫса татӑлчӗҫ. Шӑхрансем малтан хӑйсем патне чӗнеҫҫӗ.

Кӑрлач варринче кӳршӗре Вӑрманкас районӗн кунӗ 
пулчӗ. Пуҫлӑхсем, ӗҫ паттӑрӗсем, культура ӗҫченӗсем  
кунӗпех ялсене курса ҫӳрерӗҫ, сысна комплексӗ тунӑ 
ҫӗре ҫитрӗҫ. Пӗтӗм район тӑвать ӑна. «Туслӑх» ятлӑ «фаб
рика» ҫулталӑкра патшалӑха икӗ пин тонна аш хатӗрлесе 
парать-мӗн. Вунӑ пин сыснана пӗр ҫыннӑн пӑхмалла. 
М ургаев сӗн ӗв ӗп е  кунта вӑхӑта ытларах и ртер ч ӗҫ, 
мӗнш ӗн тесен кӗҫех Вӑрманкас ҫумӗнче те «Хӗвеллӗ 
ир» комплекс каплантарса лартма патӑртнӑ. Ял хуҫа- 
лӑхне аталантармалли ҫӗнӗ малашлӑх хӗвелӗ Чӑвашьен 
ҫийӗн тӗтре витӗр тӗксӗммӗн ҫутатать.

Ш ӑхрансен ялсем пулӑш нипе тунӑ район пульни- 
ци М аксим М аксимовича пуринчен те ытларах килӗшрӗ. 
Ял ҫы н н и н  сы влӑхӗш ӗн  чи малтан тӑрӑш м аллине  
кӳршӗсем вӑрманкассенчен тӑнлӑрах ӑнланаҫҫӗ иккен. 
Пур ҫӗрте те тирпейлӗх, тасалӑх. Тен, хӑнасене кӗтсе 
йӗркене кӗртнӗ пуль? Хӑна-вӗрле килес умён пӳрт-ҫурта 
каш ниех уяв сӑнӗ кӗртме тӑрӑшать-ҫке. Кӑтартусене ҫеҫ  
ятарласа хатӗрлейместӗн. Маггур ӗҫлеҫҫӗ. Нумай мала 
кайнӑ. Пурнӑҫ пуҫ ҫинче ташласан та вӑранаймастпӑр 
иккен эпир, терӗҫ вӑрманкассем. Кӑтартусене танлаш- 
тарнӑ чухне Вьюновӑн пичӗ анис улма пек хӗрелчӗ.

— Яков С идорович, — шӳтлесе илчӗ райӗҫтӑвком  
пуҫлӑхӗ. — Вӗренмелле пулать ш ӑхрансенчен, ман та, 
сирӗн те, Илья Ильичӑн та. Сирӗн ҫурӑм хыҫӗнчен тургса 
кӑлармалла пуль Вьюнова, авӑ халӗ те пытанса тӑрать. 
Ҫывратпӑр, вӑранаймастпӑр. Суккӑр кушак ҫурисем  
пекех. Намӑс пире сирӗн умра, Егор Васильевич.

— «Кайри мааа, малти — кая» тенине аса илер. Паян 
эсир ҫак халӑхпа пирӗн ӑсталӑха, ҫитӗнӗве ҫавӑрса илсе 
кайсан... хамӑр валли те хӑвармӑр, — кулать вӗсенчен  
шӑхрансен пӗрремӗш секретарӗ. — Эсир Явкаланчӑк кӳлли- 
пе чапа тухрӑр. Эпир те хамӑрган кану ҫурчӗ лартасшӑнччӗ 
те унта... Сыхласа усраймарӑр та Ухутниксен ҫуртне...

Мал арах тухса тӑнӑ Волков шӳт ҫине шӳгпе хуравларӗ:
— Э сир тӗлӗрсе каясса кётес пулать ӗнтӗ халё пирён. 

Ун чух вӑратмастпӑр, иртсе каятпӑр.
— Апла ҫывӑрас марччӗ, — терё Юлдашев. — Пирён  

сирённи пек ыйхӑ килмест.
Хӑнасене культура ҫурчӗ умӗнче ҫӑкӑр-тӑварпа кӗтсе 

илчӗҫ. Икӗ районӑн ӑмӑрту килӗш ӗвне ҫирӗплетрӗҫ.
Мургаев хӗрлӗ пурҫӑнтан хатӗрленӗ вымпела ҫӗклесе 

кӑтартрӗ?
— Э пир ӑна хамӑр турӑмӑр, пӗлсех илсе килтӗмӗр, 

эси р  тӑрӑшарах ӗҫленине, пиртен иртсе кайнине кур
сах. Вымпела сире паратпӑр. Саламлатпӑр мала тухнӑшӑн. 
Уява малалла пирӗн артистсем тӑсӗҫ.

Культура енӗпе вӑрманкассем ӳксех юлмаҫҫӗ-ха, чи 
пултаруллӑ ҫам рӑксене автобусӗпех тултарса килнӗ. 
Вӗсене шӑхрансен Культура ҫурчӗн хуҫи Альбина Ален- 
чикова та пулӑшать. Оманов ун тавралла кускалать. П ан- 
христоф Крутовран ыйтрӗ:

— Лартса каймалла мар-ш и ӑна паян? Туй тума 
меллӗ кун. Пӑх-ха? Епле илемлӗ арӑм пулмалла. Такам 
ӑмсанса пӑхӗ. Эх, кӗлетки, сӑнӗ, ҫӳҫӗ. Эп шыраниех.

Максим Максимович Оманов тӗллесе кӑтартнӑ ен- 
нелле пуҫне ҫӗклесе пӑхрӗ. Пукан ҫине хӑпарса тӑнӑ Аль
бина шкап тӑрринчен гитара илет. Пуҫне каҫӑртнипе 
хыҫалалла усӑннӑ йӗтӗн тӗслӗ ҫӳҫ тапки ҫап-ҫаврака ку- 
парчине ҫурмалла хупланӑ. Сылтӑм аллине хускатнипе 
чӗтренекен кӗрен кӗпи айӗнчен чӑп-чӑмӑр пӗҫсем ҫуталса 
тӑраҫҫӗ. Вӗсене аялти кӗпе чӗнтӗрӗ шӑла-шӑла илет.

О манов Крутова чаршав хыҫнелле туртать, типнӗ  
тути хӗррисене ҫулласа йӑлӑнать:

— Калаҫар-и пӗрле? Ҫитет иксӗмӗре хирӗҫсе. Хӑйматлӑх 
тӑватӑп сана. Килӗшет пуль. Ахаль ҫын-им эпир?

Гитара йӑтса утакан Аленчикова ҫине Максим Мак
симович Явкаланчӑк ҫыранӗнче М иловпа утнӑ чухне 
курнӑ ясарлӑх куҫпа сӑнаса пӑхрӗ. Утги те, кӗлегки те, 
сӑн-пичӗ те илем ӑшӗнче — асамлӑх вӑйӗнче. Ҫӑвар карса 
пӑхса тӑракан Панхристофа вара вӑл вӗрентсех каларӗ:

— Авланма-авланмаллах, Паня, анчах та... ку та- 
ранччен пурӑннӑскерне чӑт тулӗк кӑштах. Хыҫалтан куҫ 
хы вни пех хӗртен ӑҫтан -ха  арӑм тӑван? Т ем  пекех  
килӗшӗ вӑл пире, тӑнран ярса ухмаха кӑларӗ. Умӗнчен  
мӗнлерех-ши? Тепӗр чухне таварӑн та ҫийӗ ҫирӗп, ӑшӗ — 
йӑшӑк. Тытса хыпашласа пӑхмасӑр та пӗлместӗн. Арӑм 
тӑвиччен кунпа та тӗплӗн паллашмалла, куҫран-куҫ  
калаҫса пӑхмалла. М илов ҫинчен те манмалла мар. Эп 
кунта ытлашши ҫын. Хӑвӑрах килӗштерӗр виҫсӗр. Тен, 
вӑл хӑй хирӗҫ. Тит та парас ҫук сана «пӗчӗк акӑшсен» 
мусӑкҫине. Талантлӑ вӑл — Чайковскине юратать.

— Пулма пултараймасть! — кӗлетки тӑрӑх пӑхса илчӗ 
Оманов. — Тит вӑл вуннӑ та аштаннӑ. Эп пӗртге авланса 
курман. М ӗн, тум начар-им ман? Тӑхӑнмалли ҫук-и  
урӑх? Хваттер-и?

Суккӑр юратупа хавхаланса пӑтранакан ват хусаха 
Крутов куҫран каласах кӳрентерес темерӗ. Ятарласа пра- 
вур арҫынсем валлиех тӗнче парнеленӗ илемпи ҫумӗнче 
лутака, сӑнсӑр, кӗлещ е урадлӑ П антелеймон О манов  
ӑм ан пек еп л е кулӑш ла к ур ӑн асси н е танлаш тарса  
пӑхнӑскер, вӑл ӑна часрах артистсем патне хӑваласа ячӗ.

Концерт чаплӑ иртрӗ. Ш ӑхрансен Мускав — Чӗмпӗр 
мӑн ҫулӗ ҫинче «Сачам» ятлӑ ресторан пур. Уяв ҫавӑнта 
куҫрӗ. О манов Аленчикова ҫумӗнчех явкаланасшӑн-ха. 
Альбина Александровна, хӳрине пӑркалакан ҫурхи тиха 
пек, вырӑнта тӑма пӗлмест, арҫынсен уш кӑнӗсене кӗре- 
кӗре ӳкет, ҫамрӑксемпе шӳтле-шӳтле ахӑрать.

— Арӑм пулсан, лӑпланать, — шанчӑкне ҫухатмасть- 
ха Панхристоф. — Пусӑрӑнать. Ача-пӑчаллӑ пулсан унта... 
Ҫ апла-и, М аксим М аксимович?

— П ӗлместӗп ҫав, унашкап якӑлтине качча илмен 
те, — пуҫне пӑркалать Крутов.

— Хӑвӑн та Тымарти Л ину унран каях марччӗ-ха, 
Тит М иловпа епле?..

— Авӑ Тит тусу килет, ҫавӑрса каять Альбинуна.
Аленчикована чӑнах та Тит М илов пилӗкӗнчен ярса

тытрё те ташша ҫавӑрса кӗчӗ. О манов тутине ҫыртса 
лартрӗ, ниҫта кайса кӗрейм еннипе тулалла сирпӗнсе  
тухрӗ. Тап-таса тӳпе ҫӑлтӑр ҫути сапалать. Картлашка 
умӗнче ҫил юр хӗвет. Уйӑх ҫинчен кӗвентеллӗ хӗр пӑхнӑ- 
нах курӑнать. Кулнӑ евӗр вӑл Омановран каччӑ чӗрине 
сивӗтсех ячӗ. Хӑлха тӑрри пӗҫернипе П анхристоф ша- 
лачла тарса кӗчӗ, алӑк ҫумӗнчи пушӑ вырӑна ларчӗ. Ӑна 
ӗ ҫ м е -ҫ и м е  с ӗ н е ҫ ҫ ӗ , кӳрш ӗсем  калаҫтарасш ӑн, унӑн  
ҫӑвар уҫма та кӑмӑл ҫук, пуҫӗнче Альбина ҫеҫ. Авӑ, 
Аленчикова, хӗрнӗскер, арҫы нсен умне тӑнӑ та, пӑрка- 
ланса юрлать. Оманов унӑн тӑпӑлкка вӑрӑм ҫӳҫне, кӗрен

кӗпине, ҫӳлелле ҫӗкленнипе чӗтренекен чӗнтӗре, асамлӑ 
кӗлеткине хыҫалтан пӑхса савӑнать.

Тепӗр ташӑра П анхристоф ҫамрӑк хӗрарӑмпа пӗр  
мӑшӑра лекрӗ-лекрех. Хул пуҫҫи ҫине хунӑ алли кӑвар 
пек ҫунтарать, чӗркуҫҫипе чӗркуҫҫи тӗкӗнсе лекнипе  
хусахӑн ҫурӑм тӑрӑх сӑсӑл вӗҫет, ҫӑварӗ уҫӑлмасть, 
чӗлхийӗ ҫӗтнӗ. Аленчикова чӗмсӗр арҫынпа ҫаврӑнса  
йӑлӑха пуҫларӗ пулас, хӑй сӑмах хушрӗ:

— П ан тел ей м он  Х р и с т о ф о р о в и ч -и -х а  эси р ?  — 
ҫӳлтен пӑхса шап-шурӑ шӑлӗсемпе йӑлкӑшрӗ Альбина. — 
Й ӑнӑш марӑм-и?

Сасартӑк хӑйӗн ятне илтнипе ҫухалса кайнӑскер, 
вӑл такӑнчӗ, хӗрарӑм ури ҫине ӗнелле пусрӗ.

— Айӑпа кӗтӗм, урӑх виличчен те пусмӑп, каҫарӑр, 
тархасшӑн? Мана эсир Паня тейӗр. А эп , Альбинуш - 
ка, чунӑм тейӗп сире, э?

Пикен вуглӑн ҫунакан куҫӗ Оманова пушшех вӑтан- 
тарчӗ, пуҫне чиктерчӗ. Панхристофӑн шӗвӗр сӑмси Аль- 
бинӑн тулли чӗччисем хушшинех лекет. Кӗлетке туйӑмӗпе 
вӗсем пӗрре ҫӗкленеҫҫӗ, тепре усӑнаҫҫӗ, ҫаврӑннӑ чух сив 
сӑмсана аяккалла пӑрса яраҫҫӗ. Альбина кулать:

— Паня терӗр-и-ха? Ытла ҫемҫеш ке ят. Арҫын ячӗ 
пек мар. Хастар ҫы нсен ячӗсене юрататӑп. Ҫавӑнпа эпӗ  
сире Х ристофор тейӗп луччӑкӑн — Х ристофор Колумб. 
Хӑюллӑ ҫул ҫӳревҫӗ, паттӑр моряк ҫӗнӗ ҫӗр уҫас хавал- 
па мӗнле иш нӗ вӗҫсӗр-хӗрсӗртинӗсре, ҫавӑн пекех сирӗн  
те ҫаврӑнмалла пултӑр юрату ҫил-тӑвӑлӗнче. Эх, ярӑнас 
килет ун хумӗ ҫинче...

— Альбинушка... Чунӑм... Хама Африкӑри Чомбе «ре
волюционер» ячӗпе чӗнсен те хирӗҫ мар эпӗ хӑвӑр качча 
тухма килӗшсен... — кавӑн пек пуҫне ухрӗ Панхристоф. — 
Паянах лартса кайма хатӗр сире. Хваттер чаплӑ ман...

Аленчикова тӑрук кулма чарӑнчӗ, пӗш кӗнсе хӑлха- 
ран пӑшӑлтатрӗ:

— Эх, эсир те ҫав, манӑн ӑнӑҫсӑр Христофор К о
лумбам. Ҫав хастар ҫул ҫӳревҫӗ ҫӗнӗ ҫӗр уҫас тесе миҫе

пин ҫухрӑм иш нине, миҫе ҫул ирттернине пӗлме кир- 
лех эсир. М ӗнш ӗн пит васкатӑр? Васкакан арӑмӗнчен  
савӑнман тет. Чӑтӑмлӑх кирлӗ пуль. П уҫу ман чӗре 
ҫумӗнче тесе хӗр чӗри те хӑвӑрта тетӗр-и? Ан кӳренӗр 
тӗрӗссиш ӗн. Сире хӗрхенсе калатӑп. Ха вӑл, пӗрре хӗр 
ҫумӗнче таш ланипех якорь ярасшӑн. Итлӗр: ман чӗре 
ҫыранӗ ытла та чуллӑ, ун ҫывӑхне пыма хӑрушӑ, карапу 
шӑтса путӗ, чӗрем тавра явӑнакан ҫил-тӑвӑл ҫавӑрттарса 
кайӗ. Эпӗ сире урӑх координат паратӑп — хӑвӑра майлӑ- 
рах ҫулпа ишмелле. Хваттерӳ...

— М а, икӗ пӳлӗмлӗ, балконлӑ...
— П ит лайӑх пулсан, — кулсах ячӗ А льбина, — 

ҫитессинче, пирён район кунне хӑвӑр патра ирттернӗ 
чухне, хӑнана пырса курӑпӑр — тантӑшӑмпа. Ывӑнтӑм 
эп  ташласа та, калаҫса та, каҫарӑр. Ҫапах та ман Нил 
флотӗнчех и шее килет-ха кӗҫӗр. Тавтапуҫ...

Хӑйсем патнелле лаплаттарса пыракан Тит Нилыча 
асӑрханипе Омановӑн чӗркуҫҫийӗ тӑр-тӑр чӗтреме пуҫ- 
ларӗ. Акӑ ун аллинчен вӗҫерӗннӗ йӑпӑлкка пулӑ М илов 
ытамне кӗрсе ӳкрӗ, вӗри сывлӑш ҫавӑрттарса ячӗ. Титӑн 
хура ҫӳҫ пайӑрки сулахай куҫӗ ҫинех усӑннӑ, ӑна Алей
никова майласа якатать, хӑнчӑр куҫлӑ яштакӑн мӑйӑхӗ 
ҫумне тутине ҫывхартать. П анхристоф куҫӗ умне Яв- 
каланчӑк кӳлли, Ухутниксен ҫурчӗ тухса тӑрать.

Чикке ҫитиех ӑсатса ячӗҫ кайран вӑрманкассене. Хӗл 
сивви нумайччен ытаклашса тӑма памарӗ. Ҫапах та пуҫ- 
лӑхсем кунта та ӗҫлӗ калаҫуран хӑталаймарӗҫ: ӑмӑртӑва 
пур хуҫалӑха та явӑҫтармалла.

Чулран купаласа, яп-яка якатса сӑрланӑ чикӗ юпи  
икӗ район ҫы н н и сен е халӗ ӗнтӗ час-часах пӗр ҫӗре  
пухать. Акӑ вёсем паян та чун каниччен пуплерӗҫ, 
ӗҫр ӗҫ, ҫи р ӗҫ , ю рларӗҫ, таш ларӗҫ, ыталаш рӗҫ, сыв пул- 
лаш рӗҫ, м аш инӑсем  ҫи н е ларса пӗрисем  тухӑҫалла, 
теприсем  анӑҫалла вӗҫтерчӗҫ. Сивӗ ҫил ҫиекен чул юпа 
ҫа п -ҫу т ӑ  ти п ӗ каҫ ы там ӗнче тӑлӑххӑн тӑрса ю лчӗ. 
Тунсӑх ӑна — хуралта.

Ҫ ӗнӗ малашлӑх хӗвелӗ Чӑвашьен ҫийӗн капланнӑ 
ҫӑра п ӗл ӗтсем п е тӗтрен е ар ан -ар ан  тӗл л ӗн -тӗл л ӗн  
шӑтарса тухкалать-ха. Тӗнче чаршавне уҫса ярасш ӑн  
Ш упашкар варринчи Аслӑ ҫурт тӑрринчен те, Мускав 
енчен те мекӗрленсех вӗреҫҫӗ. Хӑмпӑ пек хӑпарса кайнӑ 
мӑн хырӑмсем ҫав хӗвел мӗнш ӗн пурнӑҫ тӳпине ӑшшӑн 
ҫутатса ярайманнине чухлаймаҫҫӗ. Аталану тытӑмӗн вӑйӗ 
ямасть иккен пӳлӗмре чӗртнӗ хӗвеле тапккишпе ҫутат- 
машкӑн. Акӑ, ҫав суя хӗвел пайӑрки шӑхрансен ҫӗрӗ 
ҫине хӗсӗнсе ӳкнӗ те... район сы снисене пӗр хӳтлӗхе 
хуса пухнӑ. Сӗтел хушшинчи калаҫура Крутов хӑлхине 
те кӗчӗ «Туслӑх» хуҫин хӑравҫӑрах шухӑшӗ: «Ял хуҫа- 
лӑхне вӗлермелли фабрика тепӗр вунӑ ҫултан ҫулӑмпах 
ҫунса каять, паян шашлык чӑмлатпӑр пулсан, ун чух
не типнӗ шӑмӑ кӑшлӑпӑр-ха».

К ӳрш ӗ нуш а кулачӗ ҫим е пуҫлани паллӑ пулчӗ. 
Вӑрманкассен те ҫав хӗвел пайӑрки валли хушӑ пул- 
матла. Ӗне выльӑх, сысна самӑртматли, кролик ком- 
плексӗ, чӑх-чӗп фабрики тума йышӑннӑ. Ҫурт-йӗрне  
ҫӑва тухсанах купалама тытӑнмалла. Унччен хуҫалӑх- 
сен пая кӗмелле те укҫа-тенкӗ, техника, ҫын уйӑрмат- 
ла. Район тинех вара ӗрӗхсе чупма тытӑнать. Хуҫалӑхсен 
пӗр ҫемьери пек туслӑн килӗштерсе, пулӑшса пурӑнма 
вӑхӑт ҫитет акӑ. Эртеллешсе, вӑй пухса ҫӗмӗрттермелле 
ҫеҫ. Ҫавна пурнӑҫлама вӑрманкассем комисси турӗҫ. Ӑна 
Мургаев хӑй ертсе пырать.

Ҫӗнӗ малашлӑх хут ҫинче пур енӗпе те лайӑх курӑ- 
нать темелле, анчах та унта ял культурине ӳстермелли 
хӗлхем йӑлкӑшмасть пек. Ялтан таврӑннӑ хыҫҫӑн М ак
сим М аксимович ун пирки калаҫура ыйту хускатрё:

— К омплексӗсене туса лартӑпӑр. Колхозӗсем тупӑш  
илӗҫ. Ял халӑхне пухӑнса савӑнма ҫеҫ пёр путлӗ клуб 
ҫук. Килте телевизор ум ӗнче ларсах ирттермелле-и  
ҫы ннӑн ? М ӗнле майпа татса парӑп ӑр-ха культура 
ыйтӑвне? Пёр енлӗ аталану кама усӑ парӗ-ши?

Мургаев унран кулма пуҫларӗ:
— Ытла эс  пӗр кашӑкпах яш кине те, пӑттине те 

ӑсса ҫиесш ӗн. Калама, вёрентме такам та маҫтӑр. Тума 
тытӑнсан... Сан шутупа ёнтё чи малтан кермен каплан- 
тарса лартматла. Комплексне, витине хӑҫантӑван? Пат- 
ша/тӑх планне клубри таш ӑ-юрӑпа татса пӑх-ха... Авӑ, 
район пульници ҫӗрсе ларать. Ӑна тума та укҫа п у х м а ь  
ла. Клуб вӑл... Пурӑннӑ ку таранччен, ыран та чӑтаҫҫӗ. 
Выҫ хырӑмпа сиксе-ю рласа пӑх-ха...

— Шӑхрансем пульница комплексне те, сысна комплекс
не те харӑсах тунӑ, культура керменӗсем те лартаҫҫӗ, — 
парӑнасшӑн пулмарё Крутов. — Эпир ҫеҫ хӳрере...

— Вӑт илсе кайса кӑтарт вӗсене кӳрше, — йывӑррӑн 
сыачаса ячӗ секретарь. — Ним те ӑнланмасть тесе ан 
шутлӑр мана. Йывӑр халӗ, питӗ йывӑр. Аш -какай кер- 
м енӗсенех ҫӗклер-ха матган. Ҫавӑнш ӑн тире сӗвеҫҫӗ  
манне. Сирӗн, мӗн...

— Э пӗ сирёнле пурпӗрех килӗш местӗп, — хӗрсех  
пычӗ М аксим М аксимович. — Ҫын тут хырӑмпа кӑна 
пуян мар. Ҫын вӑл какӑриччен ҫисе ҫӑтмах пахчи ҫи н -  
чен ҫеҫ  ан ӗмӗтлентӗр. Ӗҫрен таврӑнсан халӑх ҫи н е  
т у х т ӑ р , х ӑ й ӗ н  к у л ь ту р а  ш а й ӗ н ч и  п у л т а р у л ӑ х н е  
кӑтарттӑр, ҫав хушӑрах ы ттисенне те курса савӑнтӑр, 
кӑмӑпне ҫӗклетӗр, хаваслантӑр, тӑрӑшарах ӗҫлес ӗмӗтне  
пуянлаттӑр. Ҫавӑнпа сы сна керменӗ те этем керменӗпе  
пӗр харӑс пултӑр. А пӗлетӗр-и, Яков С идорович, мӗн 
капасшӑн сире?

— М ӗнле ҫӗнӗлӗх тата? — тем шута кайнӑскер, леш ӗ 
шартах сикрӗ.

Крутов чеен кулса илчӗ:
— Халӑх ӗн ен м ест  пирӗн  малаш лӑха, ш анм асть  

комплекссене.
— М ӗнле ш анмасть? Парти п ол и ти к и н е э с ӗ  те 

хирӗҫлетӗн-и? Мутри сана, шӑпӑрлана!
— Ш ӑхранта та, хамӑр патра та ш анмаҫҫӗ, ырламаҫҫӗ. 

Ты м арсем  «Х ӗвеллӗ ир» ком п лек сн е тунӑ ҫӗре пая

кӗресш ӗн мар. Карачӑм мучи пухура култарса пӗтерчӗ. 
«Этем кӑмуни те, кӑткӑ кӑмуни те, хӗрарӑм кӑмуни те 
курнӑ эп хам ӗмӗрте, — терӗ. — Этем кӑмуни хӑйне 
хӑй тӑрантарса пурӑнайманнипе арканчӗ. Кӑткӑ кӑму- 
ни таврари вӑрмана касса выльӑхтаптаттарнипе саланчӗ. 
Хӗрарӑм кӑмуни вӑрҫӑ вӑхӑтӗнче арҫын сӗткенӗсӗр типсе 
ларчӗ. Халь сысна кӑмуни тӑвасш ӑн-и-ха Якку Ҫитӑрч 
унта? Выльӑх кӑмуни те уммасӑр, тырӑсӑр нумая каяй- 
масть. Ҫаплах кала эс  ӑна, пуҫлӑха».

— Ҫаплах каларӗ-и вара? — ывӑҫ тупанӗсене сӑтӑр- 
са илчӗ Мургаев.

— Ҫаплах, Яков Сидорович. — Пӗртте хамран хуш- 
марӑм.

— Н -да, — пуҫне ухрӗ хуҫа. — Пӗлетпӗр вӑл мыска- 
раҫ-старике, тахҫанах... А ҫапах та, пирӗн ҫӳлтен хуш- 
нине тумалла. Хирӗҫ тӑма вӑй-хал ҫук. Юрамасть.

Пӳлӗме Прош лин иырса кӗчӗ. Ватта пуснӑ Архип 
Андреевич ывӑнни тӳрех сисӗнет. Ахаль те мӑн ҫӑматӑ 
тӑхӑннӑскер , вӑл кавир тӑрӑх аран кӑш тӑртаттарса  
утать, вӗсене сывлӑх сунчӗ те кӑвак галифе кӗсйинчен  
сӑмса тутри кӑларса тарланӑ ҫамкине шӑлчӗ, унтан  
пукан ҫине лаках ларчӗ:

— Вьюновпа урӑх ниҫта та каймастӑп.
— М ӗн пулчӗ тата? — кӑсӑкланчӗ Мургаев.
— Ара, ман уншӑн виҫӗ кун ҫухатмалла пулчӗ.
— Эп хуш нине пурнӑҫларӑн-и?
— Пухӑвӗсене ирттернӗ ӗнтӗ халь, — терӗ сывлӑш- 

не аран ҫавӑрса ярса инструктор. — Икӗ колхозӗ те пая 
кӗме килӗшрӗҫ. Комплекса хирӗҫех мар. Анчах та кам 
турӗ-ха ҫав ӗҫе? Райком. Хӑй пӗрмай пире райком пуҫа- 
руллӑ ӗҫлеме ирӗк памасть тесе янраса ҫӳрет.

— Ӑҫта кайса ҫухалчӗ тата хӑй? — Крутов та хутшӑнчӗ 
калаҫӑва.

— Ӑҫта, ӑҫта? Яла ҫитрӗ те, хуҫа пӳлӗмне кӗрсе пыр- 
не ҫурӗ те, ҫухалчӗ. Райком хӗсӗрлет-ш и, кӳрентерет- 
ши управлени ҫыннисене? Райком улӑштарать-ши вёсен 
ӗҫне? Вӗсем хӑйсем кӳлеҫҫӗ пире хӑйсен ӗҫне. Ч еелене-

кен е пултарайман хуҫалӑх ҫы нниш ӗн ялан кутёрленме 
тивет. Э сир, Яков Сидорович, манашкалах ватӑ парти
ец , тахҫанхи пуҫлӑх, хуҫалӑха парти енчен ертсе пы- 
рассипе пиҫнӗ ҫын. Каш ни хӑй вырӑнӗнче пулмасан  
эпир туршӑн та малалла каяймастпӑр. Управлени ӗҫӗш ӗн  
чи малтан Вьюнов хуравлӑ.

Кам мёнш ён хуравлине Яков Сидорович никамран  
лайӑхрах пёлет пулин те, улшӑну тӑваймасть. Йыт пыр- 
ши тырӑ туни тӑрӑх явакланса хӑпарнӑ майлӑ Илья 
И льич та М ургаев ҫум н е п ӗр р е ҫы п ҫӑн н ӑ  та, ӑна  
хӑйӗнчен уйӑрмасть, кунӗн-ҫӗрӗн шӑварать, тымарне 
хӑртса, хӑртса пырать. Тайӑлма пуҫланӑ пуҫлӑх Чанса
слов уш кӑнӗнчен хӑпаймасть. Каш нинчех, куҫ курми 
пуличчен ӗҫсен , ш уйтгансем ҫывӑрмалли пӳлӗмре таш - 
лаҫҫӗ. Ҫӗр каҫ та вӑл Вьюнов кӗрсе хӑналаса хӑварнӑ 
хыҫҫӑн вӗсемпе аташса выртнӑ. Илья Ильич ӑҫта тата 
мӗн туса ҫӳрен и н е, паллах, вӑл хӑй ум ӗнче ларакан 
инструкторсене каламасть. Вьюновпа М илов секретарь 
арӑмӗ валли япаласем илме ятарласа Ч ӗмпӗре кайса 
килнӗ-ҫке. А рӑм не вӑл ятлаҫасран кӗрӗкпе хупларӗ. 
Хӗрӗпе кӗрӳш не те пуйтарса хӑвармалла унӑн хӑй пен- 
сие тухиччен. Прош линсем паврани мӗн вӑл? Вӗсем — 
лаш асем . В ёсен тарласах ӗҫлем елле, райком урапине  
туртмалла. К ом плексӗ те, пульници те, клубӗ те вӑл 
м айӗпен хӑех пулса пырать. Вӑрманкас районне пурнӑҫ 
ким м инчен никам та уйрӑммӑн путарса хӑвармасть. 
Ӑна тума май та ҫук. Ытти ырлӑхне вара яланах майӗ 
пур унӑн  хӑй ҫум н е туртма. П аян янкӑсра пурӑнса  
пултӑр. Кайран унта... К рутовсемпе Бы стровсем хӑть 
те мӗн хӑтланччӑр.

— М ӗн калас сире, — пирусне чӗртсе ячӗ пӳлӗм  
хуҫи. — Ёҫлес пулать. Пуҫпа ӗҫлес пулать. Сире урӑх 
тытмастӑп хам патра.

Акӑ м ӗнш ӗн, акӑ камсене пула тачка пӗлӗтсемпе  
ҫӑра тӗтрене шӑтарса сирсе тухаймасть малашлӑх хӗвелӗ 
пурнӑҫ уҫланкине. Тухсан та сӳнме пултарать.

Ш упашкарти Ш урӑ ҫурттӑрринчен вӗрекенсем ҫӑра 
пӗлӗте сирсех ярасшӑн, хӑйсем те чупкаласа килеҫҫӗ 
районсене, хупӑнма пуҫланӑ куҫсене чӑр-чӑр уҫа-уҫа  
хӑвараҫҫӗ. Мургаев та Вӑрманкас чӑтлӑхӗнче пытанса 
юлаймарӗ, лӑпкӑ хӳтӗрен туртса кӑларчӗҫ ӑна. Вӑл хӑй 
те ҫывӑрмарё, кутран паракан тапкӑна ыггисене те лек- 
терме май туса пачӗ.

Пӗлӗте шӑтарса Вӑрманкаса аннӑ хӗвел пайӑрки пуҫ 
тӳпекине пӗҫертсе ярасран Мургаев хӑрамасть. Ватӑ каш- 
кӑра шӑмӑ татӑккипе илӗртсех читлӗхе хупаймӑн. Читлӗх 
алӑккине вӑл хӑйне пӑхӑнакансем валли уҫса хучӗ. Вью- 
новпа Милов унӑн ҫемье керменне купалаҫҫӗ пулсан, 
Майловпа Омановӑн сысна керменӗ тумалла. Хут ҫине 
палӑртнӑ пысӑк ӗҫсене никам та аякран килсе туса памӗ, 
вырӑнти ҫынсемпех пурнӑҫа кӗртмелле пулать мӗн па- 
лӑртнине. Хуҫалӑхсем пӗрлешсе тӑвакан аслӑ стройкӑна 
ертсе пыракан шыранӑ чух Яков Сидорович Майлов 
ҫи н ч е чарӑнса тӑчӗ. Бю ро ч л ен ӗсен е  те ун пирки  
пӗлтерсен Геннадий Васильевич, те хӑйне райкомран  
яланлӑхах кӑларса пӑрахаҫҫӗ, те парти ӗҫӗнчен пӑрма 
шутлаҫҫӗ тесе-ш и, чалтах сиксе тӑрса, хирӗҫлерӗ:

— М ансӑр пуҫне ҫын ҫук-ш им вара? Ан мӑшкӑллӑр- 
ха? Тен, шӳтлетӗр? Аҫтан пултаратӑп эп унта? Сысна 
вити тӑвасси ман ӗҫ-ш и?

Пӗрремӗш секретарь ӑна вырӑна ларма хушрӗ, хӑй 
тӑчӗ те:

— Эсир кунта мӗн хӑтланнине эпӗ ҫеҫ мар, ьптисем  
те лайӑх пӗлеҫҫӗ, — терӗ лӑпкӑн. — Эсир хальлӗхе рай- 
комӑн иккӗмӗш секретарӗ пулма пиҫсех ҫитменнине те 
куратпӑр. Ман ҫурӑм хыҫӗнче пукан йышӑнса ларнипе 
ҫитет пуль. Яланах ҫын аллипе кӑвар туртса аллуна пиҫ- 
терсе яма пултаратӑр. Ҫавӑнпа хураатӑрах та хӑвӑра ҫывӑх- 
рах ӗҫ шанса парас тетпӗр. Эсир ҫӳлти шайра промыш- 
ленноҫпа строительствӑна ертсе пыратӑр-ҫке, хӑвӑр пуҫ- 
упа, ҫак алӑсемпе нимӗн те тума пултараймастӑр-и вара? 
Чи хӗрӳ, чи ҫивӗч, чи йывӑр вырӑн вӑл пирӗнш ӗн халӗ. 
Унта куҫарнипе сирӗн суму ҫеҫ ӳсет. Ӑнӑҫу сунатпӑр.

Мургаева хирӗҫ калакан пулмарӗ.
JIapy вӗҫленсен Майлов патне Оманов йӑпшӑнса кӗчӗ, 

ӑна ҫӗнӗ вырӑнпа саламларӗ, ҫийӗнчен йӗкӗлтесе илчӗ:
— Тахҫанах каларӑм вӗт сана ҫил-тӑвӑл ҫывхарать 

тесе. Ку ик хутлӑ алӑкран пӗрре тухсан, алю... ҫыртма 
тытӑнаҫҫӗ, пултараймасан — бю ро членӗнчен те, д и -  
ректортан та кӑларса ҫапаҫҫӗ...

Ахаль те тарӑхса, чӗрине хыпаласа ларакан Майлов 
тусне ятла-ятлах хӑваларӗ, Оманов тухса кайсан пуҫне  
сӗтел ҫине хурса шухӑша путрӗ. Хӑй ыттисем пек тата 
ҫӳлерех хӑпарайманш ӑн, аялалла анса пыма пуҫланӑшӑн  
кӳтнӗ чунӗпе ӗсӗклерӗ. У нш ӑн обком  инструкторне  
Хиркина айӑпларӗ. Пуласси пирки хӑраса ӳкрӗ.

М айлов вы рӑнне С ем ен Ильич Быстрова кӗртсе  
лартрӗҫ.

Сы сна керменӗ тунӑ ҫӗрте коммунистсен вӑхӑтлӑх 
уш кӑнне йӗркелерӗҫ. Ӑна райком ҫынни П анхристоф  
ертсе пырать.

Акӑ Мургаев вӗсене ҫӗнӗ вырӑна илсе каять. М ай- 
ловпа Омановӑн чеелӗхне пит лайӑх пӗлсе ҫитнӗ ӗнтӗ 
вӑл. Ҫапах та Яков Сидорович вёсен ӑш ӗнче уҫман ҫерем  
кӑмӑлӗ шырать. Ун шучӗпе вӑрттӑн пытанса выртакан 
лаптӑка суха туса усӑ курмаллах. Ҫав вӑхӑтрах уҫнӑ  
кӑмӑл пурлӑхӗ ҫавра ҫилпе вӗҫсе саланасран та шикле- 
нет. Ҫапах та ырринех ш анать-ха. Ҫы н мӗнле чун- 
чӗрепе, мӗн вӑй-халпа ӗҫе тунине тӗрӗслесех тӑрсан  
пулӑшма та пулать. Ҫавӑнпа ҫак тӗтрелӗх витӗр вӑл ҫутӑ 
пайӑрках курать. Ҫав пайӑрка, М айловпа Оманов чунӗ 
витӗр тухса, халӑхшӑнах ҫутатма тытӑнӗ ак.

Яков Сидорович куҫа шартарса янӑ ирхи хӗвелтен 
сыхланса сулахай аллине ҫӗклерӗ те пуҫне хыҫалалла 
пӑрчӗ. Ларкӑч ҫинче сиккелесе пыракансем вӑл мӗн ка- 
ласса кӗтсе шӑпланчӗҫ.

— Куратӑр-и, ачамсем? — кӳлепине тата ҫывӑхарах 
куҫарчӗ Яков Сидорович. — М ӗнле ҫиҫет? Ан манӑр 
ҫак ҫутӑ ире — хӗвеллӗ ире. Комплекс тума пуҫланӑ

пӗрремӗш ире. Епле хӑвӑрт сирӗлчӗ тӗтре, ҫул та уҫӑлчӗ, 
тӳпе те тасалчӗ. Телейӗ хамӑр умрах-иҫ?

Малтан тӗксӗм пит-куҫлӑ М айлов та ҫуталса кайрӗ:
— Телейне куратпӑр-ха, Яков Сидорвоич, — Уйра, 

ҫырма хӗрринче, Хиркас масарӗ ҫумӗнче ӗнтӗ малашне 
пирӗн телей: хӗвел ҫутгинче, уҫӑ тӳпе айӗнче, ҫил ҫинче.

— Романтиксем эсир — пулас роман сӑнарӗсем... — 
чӑхх! кулса ячӗ баранка ҫавӑрттаракан Ваҫли Михалч.

— М ӗн епрен! — айккинчен сисӗмлех тӗртрӗ ш оф е
ра Оманов. — Ай ху анчах тетӗн-им? Патумаешь вӑл 
секретарьсене турттарсах Ӗҫлӗх Хӗрлӗ Ялав орденӗ илнӗ 
ямшӑк. Пире ӗнтӗ тупӑка кӗртсе хунӑ мӗскӗнсем вы- 
рӑннех хурать. Те ӗҫлеймест тет. А  мӗн, романтика мар-им? 
Пулас роман паттӑрӗсем мар-им? Паян эпир Геннадий 
Васильевичпа Вӑрманкас ҫӗрӗ ҫинче халиччен пулман 
вите тума пуҫлатпӑр. Курӑпӑр-ха пирён какая мӗнле 
туртса ларнине? Ҫулталӑкра ҫирӗм пин сысна концерт 
памапла пулать пирён кермен!

Асли вӗсене шалалла тавлашса кӗме памарӗ. «Хӗвеллӗ 
ир» хули пулмалли вырӑнта йӑла-йӗрке вакунӗ, экска- 
ваторпа самосвал пур, темиҫе ҫын калаҫса тӑрать.

— Ну май ҫывратӑр, пуҫлӑхсем ... — тӳрех кӳренӳ  
сӑмахӗ илтӗнчӗ ушкӑнран. — Хӑшӗ пулать-ха пирӗн хуҫи?

Мургаев вӗсене пуринпе те паллаштарчӗ, комму- 
нистсен пухӑвне ирттерчӗ. Йӑмраран ҫӳлерех ҫӗкленнӗ  
хӗвел вӗсенчен чалӑшшӑн пӑхса кулчӗ.

3
А сл ӑ  с т р о й к ӑ н а  р а й к о м  м а л т а н х и  к у н р а н а х  

тӗрӗслесе тӑма пуҫларӗ пулин те, унта хӑйӗн парторг- 
не, бю ро членне ярсан та ӗҫ кал-кал каяймарӗ. Ялшӑн 
чи хӗрӳ вӑхӑт ҫитрӗ — ял ҫы нни вырмана тухрӗ. Ал 
вӑйӗ ҫ и т м ест . Й ы вӑрлӑхран тухм алли сӑл та в сен е  
шыраҫҫӗ. Калаҫу тимӗрҫӗ лаҫҫи пекех вут-хӗм сирпӗтет. 
Х уравлисем  макӑрса кӑтартнӑ хы ҫҫӑн «Ш урӑм пуҫ»  
пуҫлӑхӗ Волков тарӑхса кайрӗ.

— М ӗн сехет ҫине пӑхса ларатӑр? — терӗ вӑл хӑй 
пек хуҫасене. — М ан, мӗн, ҫын ытлашши тесе шут- 
латӑр-им? Каш нийӗ — ылтӑн шутӗнче. Ш утласа пӑхӑр- 
ха хӑвӑрах? Хӗрӳ ӗҫ ялта уйӑхӗ-уйӑхӗпех тӑсӑлать. Сӑлтав 
тупса пӗри ан ярӑр стройкӑна техникӑпа ҫы н, тепри... 
Тата тем тӗрлӗ чӑрмав сиксе тухӗ. Кунашкал ӗҫлесен  
эпир комплекса вунӑ ҫул тӑватпӑр. Хӑвӑр ҫав вӑхӑтрах 
витисене те юхӑнтаратӑр, вы льӑх-чӗрлӗхне те путлӗ 
пӑхмастӑр. Чакса лартӑмӑр вӗт сысна хули ҫине шанса? 
Э -э , комплекс пӗлӗтрен ӳкмест, ҫумӑр пӗрчи мар. Кӗҫех 
пире хула ҫынни питрен сурать. Вӑл пиртен аш, сӗт, 
ҫӑмарта ыйтать. П ирӗн ҫак комплекссене кӗтет, ша- 
нать, ӗненет. А эпир кунта, тункатасем, ҫын ҫук тесе 
лӑпӑртатса ларатпӑр. Пур ҫын ялта — кашни колхозрах. 
Тупмалла ӑна. Ҫӗршыв калӑпӑшӗпе пӑхма вӗренмелле 
пурнӑҫ ҫине. Сӑмса умӗнче мӗн выртнине ҫеҫ курсан 
хӑвӑн хуҫалӑх картиш ӗнчен малалла тинкерейместӗн. 
Эпир, туршӑн та, ял хуҫалӑхне малалла аталантаракан- 
сем мар, каялла туртакансем. Ҫирӗпрех ыйтмалла. Ҫӳлтен.

— Эп унашкал комплекссене яланах хирӗҫ пулнӑ.
— Ҫирӗм пин сы сна валли апат ӑҫтан ҫитерӗпӗр?
— Кайран чавса ҫыртасшӑн пулӑпӑр-ха та...
— Укҫа-тенке пустуй шывпа юхтарса яратпӑр...
Т ельм ан Ф едотов и ч  ҫам к и н е ку сӑн ӑсем  пурте

ш ӑтарса кӗрсе ларчӗҫ, вӑл вӗсен е колхоз п р едседа-  
телӗсем тарӑхса перессе тахҫанах кӗтнӗ, хӑй те пӗтӗм  
вӑйран ярӑнтарнӑ ҫав сӑнна Мускав айванӗсен кӑкӑр- 
не. Ялта ҫуралса ӳсн ӗ, ял сы сни, ӗн и , сурӑххи ӑҫта, 
хӑш картара ытларах та тутлӑрах сӗтек пама пултарни- 
не ял сы влӑш -курӑкӗпе, ял туйӑм ӗпе курса-сы власа  
тӳснӗ вӑл. Выльӑх лагерьне, тӗрӗссипе концлагерьне  
тесен те ҫылӑх пулас ҫук, ҫак комплекссем кӗрлеме- 
улама тытӑнсан, вёсен, колхозсен, ялта сысна ҫӑвӑрлат- 
тарса, ӗне пӑрулаттарса, сурӑх пӑрамлаттарса, ҫурисе- 
не, пӑруш ӗсене, путекӗсене ҫавӑнта кайса памалла, 
вӗсене тӑрантарса ӳстерме апатне те кирлӗ чухлӗ парса

тӑмалла. Комплекс чуппинче сан вӗҫӗнче мӗн тухса ӳкет — 
ҫавна чикетен енчӗкна. Ш ӑхрансем халех чир-чӗр мурӗпе 
туслашма пуҫланӑ. Мӗнпур тӑкакне шутласан, выльӑх- 
чӗрлӗх кӑмунисем (ӑна Карачӑм мучи пит сӑнарлӑ ка- 
ланӑччӗ) яла та, хулана та выҫӑ та, йӗмсӗр те тӑратса 
хӑвараҫҫӗ. Усси пулмасть вӗсенчен. Анчах та... райком  
пуҫӗнче тӑракан ҫы нсенчен пӗри вӑл — «Ш урӑмпуҫ» 
колхоз председателӗ те — хальлӗхе ҫак комплекса тӑвас- 
сине хирӗҫ тӑма пултараймасть: чунӗпе-ю нӗпе пултар- 
сан та — ӗҫӗ-хӗлӗпе вӑй ҫитереймест. Вӑл та — кӑшӑлра.

Район канаш не ертсе пыракан Альберт Григорье
вич Б ольш аков та, райком  хуҫи Я ков С и дорови ч  
Мургаев та пинш ер выльӑх-чӗрлӗх усраса самӑртмалли 
шӑршлӑ «хуласем» вырӑнне каш ни хуҫалӑхра тухӑҫ- 
лӑрах, тупӑш лӑрах ф ер м ӑсем , х р есч ен сен , р абоч и -  
сем пе интеллигентсен килӗсене ҫем ье сӗтелӗ тулли  
аш -к ак ай , с ӗ т -ҫ у , ҫӑм арта тата ытти ҫи м е ю рӑхлӑ  
чӗр-чун витисем тумаш кӑн ҫутӑ ҫул уҫса парайм аҫҫӗ. 
Ҫав ҫул ҫинч е патшалӑх чаркӑҫӗ тӑрать. Ун урлӑ сиксе  
каҫас т е к е н с е н  е ури хуҫӑл ать , е п у ҫӗ  ҫухалать . 
И р ӗк сӗр ех  вара р ай он  ен ч ӗк н е  т ӗп п и п е  с и л л е с е ,  
ю махри тӗп сӗр  шӑтӑка юлашки ы лтӑн-кӗм ӗле сук -  
кӑрла силлеҫҫӗ. Р еспубликипех ҫапла.

Вӑрманкаса нумаях пулмасть ӗҫлеме килнӗ Боль
шаков халӗ ку пӑтранчӑка пушшех туйса пычӗ. Ҫунатлӑ 
сӑмах вӗҫевӗ темш ӗн ҫутӑ малашлӑхалла мар, йӑлтах 
тепӗр еннелле илсе каять халӑха. Малашлӑх ӗмӗлки, 
хӗвелне вупӑр ҫинипе, сӳнсе, курӑнми пулса пырать. 
М ургаев-В ью нов-О м анов-М ам инов йыш ш и ком м у- 
нистсем ҫине ҫивёчрех куҫпа пӑхнӑ май, Ш упашкарти 
тата Мускаври партертӳҫӗсен карьеристла-сутӑнчӑкла 
хӑтланӑвӗсене пуҫра ҫавӑрттарса илнёҫем вӑл Комму- 
нистсен партийӗ нимле самана ӑсӗ те, чысӗ те, совеҫӗ  
те маррине ӑс-тӑнӗпе ӑнланса пырать. Маска тӑхӑннӑ 
суеҫӗсем , вӑрӑсем, чы ссӑрсем ертсе пы раҫҫӗ иккен  
ылтӑн шывӗнче чӳхесе кӑларнӑ арпапа вуншар ҫул хуш -

ши пуҫӗсене тултарса пыракан нумай миллионлӑ ҫара. 
Тӗсӗ ҫухалса пынӑ май, ҫы нсен пуҫӗ те ҫав пушӑ арпа- 
ран тасалать ӗнтӗ. Ҫурхи шыв тӑрӑлнӑ пекех тасалса 
пырать ҫы нсен мимийӗ Анӑҫ тусанӗнчен. Волков-К ру- 
тов-Б ы стров калаҫӑвӗнче вара Альберт Григорьевич  
шухӑшлав тасалӑхне куҫӗпе курать.

Вӑл унччен а ф о н о м , колхоз председателӗ, районти  
ял хуҫалӑх управленийӗн начальникӗ пулнӑ. Кунта ки- 
личчен Большаковӑн Хӗрлӗ Сӑр районӗнче пӗрремӗш  
секретарьте те ӗҫл ем е тӳр килнӗ. Я ков С и дорович  
вӗчӗхсе ӑна обком хӑй вырӑнне лартма хатӗрлесе кут 
хы ҫне килсе янӑ, тет. А льберт Григорьевичӑн вара 
пӗртте унашкал вӑрпггӑнла усал шухӑш ҫук. Ш упаш кар
та та урӑхла шухӑш, ун валли М инистрсен канашӗнче 
вырӑн пуш анасса ҫеҫ кӗтеҫҫӗ. Кадрсен вылявӗн тактика 
меслечӗ ҫеҫ вӑл вӗсемш ӗн. Тӗнче аталанӑвӗнче К П С С  
пурнӑҫ пӑсне тухса пынӑ вӑхӑтра райком секретарӗн  
пӗрремӗш  пуканӗ сӑваплӑ та ҫӳлелле улӑхмалли ҫирӗп  
картлашках мар ӗнтӗ. М ургаев ӑна ӑнлансах ҫи тей -  
мест пулас. Ч упса-утса тухмалли ҫул вӗҫӗ те курӑнать 
те ӗнтӗ ватӑлса пыракан ҫы ннӑн...

Альберт Григорьевич Тӑван ҫӗрш ывӑн аслӑ вӑрҫи 
тухсан иккӗмӗш ҫулӗнче ҫуралнӑ. Аш ш ӗ фронтра пуҫ- 
не хунӑ. Амӑш ӗ ӑна пӗччен пӑхса ӳстернӗ. Вӑл ӳссен  
Ш упашкарта ял хуҫалӑх институтне вӗренсе пӗтернӗ, 
каярахпа К П С С  Тӗпкомӗн обществӑлла наукӑсен ака- 
дем ийӗнчен ученӑй пулса тухнӑ. Чулхула облаҫӗн чик- 
кинче ҫуралнӑскер вӑл вырӑсла ачаранах тӑван чӗлхерен  
кая мар калаҫма-ҫырма вӗреннӗ. Калаҫма пуҫласан вара 
ытгисенчен уйрӑмрах хулӑн сассипе пӗтӗм таврана ян- 
ратса ҫавӑрса илет. Вӑтӑр урлӑ каҫнӑ тӗлех унӑн хура- 
хӑмӑр ҫӳҫӗ кӑвакарма пуҫланӑ. Сӑнӗ те хурарах хӑмӑр 
тӗслӗ. Ни вӑр ҫаврака, ни туртса тӑснӑ пек тӑрӑхла мар 
чӑн чӑваш сӑн-питлӗскер. Кулнӑ чухне пит ҫӑмартисем  
пӗчӗк ача чышки евӗр хӑпара-хӑпара каяҫҫӗ. Тути пат- 
нелле тарӑн йӗрсем анаҫҫӗ. Кӑшт хӗсӗкрех куҫӗнче ӑшӑ

туйӑм тата вӑрттӑнлӑх пал л и йӑлкӑшса илет. Кӗлетке 
хӑвачӗпе ҫӗкленсе кулнӑ майӑн пит ҫинчи ҫав йӗрсем  
якалаҫҫӗ, тӳрӗленнӗ ҫӳлти тути хӗрри айӗпе шултра 
ҫирӗп шӑлсем шуралса каяҫҫӗ. Уҫӑ сӑн-пит такама та 
хӑй патне чунтан калаҫма ҫывхартать.

Хӑйне мӗнш ӗн кунта куҫарнине Альберт Григорье
вич малтанах лайӑх пӗлнӗ. Вӑрманкас районӗн хуҫалӑхӗ 
хӑҫантанпа ӗнтӗ ывӑннӑ кӗтӳ тӑсӑлса кайнӑ пек ага- 
ланса пырать. Мал пуҫӗнче — «Ш урӑмпуҫ» колхоз, 
хӳрешкере — «Ҫӑлтӑр». Парти вара «ҫӑлтӑрсене» те «шу- 
р ӑ м п у ҫсем п е»  тан пы р тарасш ӑн , в ӗсен е  хӑваласа  
ҫитмелли уҫӑмлӑ ҫул-йӗр кӑтартса парасшӑн. Ҫав ҫул 
тӑрӑх тӳрӗ утма пултар ҫеҫ.

Мургаев вара пурнӑҫ юххипе юхнӑ, район партор- 
ганизацийӗн тилхепине лӑнчӑлатнӑ, кивӗ мелпе ӗҫленӗ. 
Ывӑннӑ лаш адем  пек пушӑпа хӑваласан та, пурпӗрех 
ыттисенчен каярах юлать, ҫӑвартан сӗлӗ хыптарсан та 
кавлесе вӑй илеймест тенӗ евӗр, хевте ҫитмен пуҫлӑх 
ҫӳлтен панӑ пулӑшупа туллин усӑ курайман.

Ӗҫне хавш агнӑ пулин те Мургаев район тил хеп и
не хӑй ирӗкӗпе пама ш утламан-ха, «Эпӗ пултарай- 
мастӑп, райком секретарӗнчен хӑтарма ыйтатӑп» тесе  
заявлени ҫырма хал ҫитерейм ен. Хӑй тӑвакан ӗҫ унш ӑн  
пурпӗрех ҫителӗклӗ пек туйӑннӑ. Хуҫа пулма хӑнӑхнӑ  
усал йӑла пӗтернӗ ӑна. Влаҫа ирӗкпе паракан сахал 
ҫав. Унта епле те пулин ытларах тытӑнса тӑрас, влаҫ- 
па т ул л и н р ех  усӑ курса ю лас килет. У наш калли  
хӑйӗнчен ӑслӑраххине, ҫивӗчреххине, пултаруллӑрах- 
хине ум памасть, ӑна такӑнтармалли сӑлтав шырать. 
Ун ӑш ӗнче кӗвӗҫӳ ҫуралать.

Ҫ ӗнӗрен ҫӗн ӗ, пысӑкран пысӑк ыйтусем тухса тӑни- 
пе юлаш кинчен Мургаев ҫухалса кайнӑ. Района ертсе 
пы ракан кӑткӑс м ехан и зм  ҫапла якалнӑ, тутӑхнӑ. 
Тутӑхнӑ я пала вара, тем чул ҫупа сёрсен те, вӑй хуш - 
са парсан та, пурпёрех пёр тикӗс ӗҫлеймест. Ун пек 
чухне ӑна улӑш тараҫҫӗ, ҫӗнетеҫҫӗ.

Ҫав вӑхӑтра чӗннӗччӗ Большакова Ш упашкара. Пар
ти обком ӗн секретарӗ ӑна хаваслӑ кӑмӑлпа кӗтсе илчӗ. 
Ун ум н е  вӑл тӳр ех  кӑткӑс ы йту кӑларса тӑратрӗ: 
«Вӑрманкас районӗнчи парторганизацие ертсе пыма 
тытӑнмалла, халех, конференцичченех». Альберт Гри
горьевич парти ӗҫӗн йӗркине аван пӗлет: пӗрремӗш сек- 
ретарьсене яланах хӑвӑрт, ҫын сисмелле мар улӑштараҫҫӗ. 
Малта пынӑ колхоз председателӗсем те халӗ темиҫе рай
он пуҫӗнче тӑраҫҫӗ. Юлашки вӑхӑтра унашкал улшӑнусем 
тата икӗ районта пулса иртрӗҫ. Черет Вӑрманкасата ҫитрӗ. 
Район хуҫалӑхне парти хушнӑ-ыйтнӑ пек ертсе пырай- 
маннисене обком пултаруллӑраххисемпе ҫӗнетет.

Ку ыйтупа Мургаев та ҫав кунах обкомра пулчӗ. Вӑл 
секретарь пӳлӗмне кӗнӗ чухне унта Большаков калаҫ- 
са  ларатчӗ. Я ков С и дор ов и ч , хӑйне кӗтм ен хы пар  
пӗлтерсен, малтанах хӑлтӑкланчӗ, унтан, пурпӗрех усси  
п у л а с  ҫ у к к и н е  т у й р ӗ  т е , с ӗ н ӳ  п а р с а  п ӑ х р ӗ .  
«П ӗррем ӗш сене, — терӗ вӑл, — ӗҫрен хӑтарсан та тӳрех 
кунта илсе килекенччӗ-ҫке? Ман валли те вырӑн тупӑр- 
ха ӗнтӗ». О бком секретарӗ Мургаева ҫапла хуравларӗ: 
«П улнӑ тахҫан унашкал йӑнӑш  йӑла. Районта пулта- 
райман е ята янӑ пуҫлӑхсенчен хӑш не-пӗрне Ш упаш 
кара лӑпкӑрах ӗҫе куҫарнӑччӗ. Э пир ҫав йӑларан ма- 
лаш не пӑрӑнас тетпӗр. Сире райсовет ӗҫтӑвкомӗн пред- 
седательне куҫарасшӑн. Района Альберт Григорьевичпа 
пӗрле йӗркеллӗ ертсе пырӑр».

О бком секретаре умӗнче йӗрсе ярас пек ларакан  
Мургаева хӗрхенчӗ Альберт Григорьевич, хӑйне ун вы- 
рӑнне мар, райёҫтӑвкома яма ыйтрӗ. Килӗш терчӗҫ унӑн 
сӗнӗвне-ы йтӑвне.

4
Ҫ ӗнӗ ӗҫе Альберт Григорьевич чи малтанах ҫы нсен- 

чен пуҫларӗ, райкомрисемпе тата райӗҫтӑвкомрисемпе 
тӗплӗн паллашрӗ, колхозсенче, ял Совечӗсенче тӑтӑшах 
пулчӗ, вӑрманпромхозра, «Сельхозтехника» пӗрлеш ӗвӗнче,

фабрикӑсенче ӗҫе мӗнле йӗркеленине тӗрӗслерӗ. Вӑхӑта 
ш ел л ем ер ӗ . Х алӑх хуш ш и н ч е м ӗн чухлӗ ытларах  
ҫӳр етӗн , ҫавӑн чухлӗ унӑн х у й хи -н уш и н е  ытларах 
пӗлетӗн. Халӑх чи ҫывӑх критик та, чи аслӑ шкул та 
пулнине вӑл тахҫанах ӑнланнӑ. Ҫавӑнпа унран уйрӑл- 
ман, иртсе кайма та шутламасть.

Пуҫламӑш  парторганизацисенче пуринче те тенӗ  
пекех пулчӗ вӑл, ком м унистсем пе кашни кун куҫа- 
куҫӑн тӑрса калаҫрӗ.

Советсен депутачӗсемпе тата активӗпе канашлани 
те Большакова чылай пулӑшрӗ. Ял хуҫалӑх аталанӑвӗнче 
Советсен ролӗ пӗчӗккине туйрӗ. Хӑш -пӗр колхоз пред- 
седателӗсем вӗсене хӑйсене пӑхӑнакан хатӗр вырӑнне 
хӑварма пуҫлани сисӗнет. М ӗнш ӗн Тарӑнвар ял Совечӗ 
«Ш урӑмпуҫ» колхозшӑн пысӑк вӑй? М ӗнш ӗн пур ҫӗрте 
те ун пек мар? Ҫак ыйтӑва вӑл Мургаева райком бю - 
ровӗпе райсовет ӗҫтӑвкомӗн пӗрлехи ларӑвӗнче сӳтсе 
явма сӗнчӗ. Ларӑва Тарӑнварта ирттерчӗҫ. Унта, вӗренме 
тесех, ял Совет хуҫисене пурне те чӗннӗччӗ.

Район пурнӑҫне Большаков майӗпенех хӑнӑхса пычӗ, 
унӑн халӑхра ячӗ-сумӗ те ӳсет. Кӑткӑс ыйтусем татса пама 
халӗ пӗрремӗш секретарь пӳлӗмне мар, Альберт Гри
горьевич патне халӑх йышлӑн ҫӳреме пуҫларӗ. Мургаев 
ҫакна асӑрхамасӑр юлмарӗ, хӑйӗнчен хисеплӗрех, сум- 
лӑрах ҫын районта пурришӗн ӑшӗнче тӑвӑрланчӗ, кӗвӗҫрӗ.

Ял хуҫалӑхне ертсе пырассине вӑйлатмалли мера- 
сем сахал йыш ӑннӑ-и юлашки ҫулсенче? Камӑн тарӑш- 
малла унш ӑн? Акӑ, райсовет ӗҫтӑвкомӗн ял хуҫалӑх  
управленийӗ. Ш тачӗпе унта аслӑ специалистсемех икӗ 
алӑри пӳрне чухлӗ. Ялсенчен сводка пухса ларакан зоо-  
техниксем, агрономсем, инженерсем... Управлени на
чальнике Вьюнов мӑйлама тытӑнчӗ: специалистсене яла 
кӑларса янипе сводка пухакан ҫук-мӗн. Ял хуҫалӑх ми- 
нистерстви кашни кун, эр н ере, вунӑ кунра, уйӑхра, 
кварталта, ҫур ҫулта вуншар кӑтарту ыйтать вӗсенчен. 
К аш нин — хӑйӗн  вӑхӑчӗ. П урн ӑҫлам асӑр  пӑх-ха?

Тӑнкӑрук лекет. И рӗксӗрех вара пӗрне деж урствӑна  
хӑварма, ы ттисене колхоза яма килӗш рӗҫ. Ял хуҫалӑх 
управленийӗнчи специали стсем  тин хӑш колхоз ф ер-  
ми, уйӗ, м аш инӑпа трактор паркӗ ӑҫта вы рнаҫнине  
курса тӗплӗн паллашма пуҫларӗҫ.

Ял хуҫалӑх управленине Ш упашкартан вӗҫӗмсӗр паха 
хут килсе тӑрать. Управлени вӗсене пурнӑҫламалли ин- 
струкци хатӗрлет, колхозсене ярса парать. Ял хуҫалӑх- 
не аталантармалли ӗҫсен  проф ам м и вара районпа кол- 
хозра вӑйсӑр ҫулӑм пек сӳнет.

Хӑҫан м ӗн тумалли те, ӑна камӑн пурнӑҫламалли  
те, унш ӑн кам хуравли те, кама пӗҫерккӗ памаоли те 
паллӑ. П ӗр сӑлтав ҫеҫ паллӑ мар: мӗнш ӗн ҫавнаш калах 
сӳсленчӗкленсе кайнӑ-ха яваплӑ вырӑнта ларакансем?

Большаков хштӗ пӗлет ӗнтӗ, яваплисем тивӗҫе ҫухат- 
нин тӗп сӑлтавӗ вӑл — канӑҫ пурнӑҫра. Лӑпкӑлӑх чирӗ 
Мургаева пӑхӑнакан ҫы нсен ӳт-тирне те, ӑш -чикне те 
хытах чирлеттернӗ. В ӗҫӗм ср ӗҫк ӗ-ҫи к ӗ парти йыш ӑ- 
нӑвӗсене пурнӑҫлассиш ӗн пултаруллӑ ӗҫлеме чӑрман- 
тарнах пуль ҫав. Чи малтан хӑйӗн хырӑмӗш ӗн, ҫи -п у-  
ҫӗш ӗн , кил-ҫурчӗш ӗн ҫеҫ  ҫамка ҫи н е тар кӑларакан 
пуҫлӑхран ыррине кӗтеймӗн.

Мургаевпа район тӑрӑх ҫӳренӗ вӑхӑтра Большаков 
ҫакна асӑрхарӗ: кашни колхоз председателе апата чӗнет, 
килне мар, ӑҫта та пулин вӑрттӑн уҫнӑ «хупаха». Сӗтел 
ҫинче така шӳрпи те, чӑх тукмакки те, cap пулли те 
тулли. Эрехӗ хӑшӗн ещ ӗкӗпех ларать пулмалла. Хӑна- 
лаҫҫӗ те хӑналаҫҫӗ.Унашкал йӑлана хӑнӑхман Альберт 
Григорьевич аптӑраса ӳкрӗ: ҫим е те, ӗҫ вӑхӑтӗнче ӗҫме  
те именчӗ. Яков Сидорович: «Эс ман умра юри пӑлахая 
п ер ен » , — тер ӗ. Ҫ акнаш кал ҫул ҫӳ р ев сем  хы ҫҫӑн  
иккӗш ин хуш ш инчи туйӑм ш ӑнса пӑсӑла пуҫларӗ.

Пыллӑ-ҫуллӑ хутш ӑнусемпе ӗҫлеме хӑнӑхнӑ Вью- 
новӑн ҫапах та самаях нушаланма тиврӗ. Райсовет сес-  
сийӗнче, ял хуҫалӑх управленийӗн ӗҫӗ ҫинчен сӳтсе явнӑ 
чухне, Большаков тӳрех каларӗ: «П ире пӗлсе, опера-

тивлӑ, коллектива ӗҫе тӗрӗс кӳлме, ӑна парти хушнӑ 
пек ертсе пыма пултаракан пуҫлӑх кирлӗ. Ҫав енсене  
эп ир хальлӗхе Вью нов депутатра сахал куратпӑр-ха. 
Ч ӑннипех управлени пуҫӗнче тӑраясах тетёр пулсан  
эсир, Илья Ильич, ӗҫ ҫине паянхилле канӑҫ куҫпа мар, 
тарӑнраххӑн пӑхма вӗренӗр. Управлени хальлӗхе кол- 
хозсене тивӗҫлӗ пулӑшу параймасть-ха. Специалистсем  
ялсенче сахал пулаҫҫӗ, пырсан та курӑнса, хут таврашӗ 
тӗрӗслесе ҫеҫ тухса каяҫҫӗ. М ӗнш ӗн райком инструк- 
торне Крутова ф ерм ӑсенче те, уйра та, пур ҫӗрте те 
халӑх лайӑххипе асӑнать? М ӗнш ӗн тесен вӑл сӑмахпа 
кӑна мар, хӑй пӗлнипе вӗрентсе пулӑшать колхозник- 
сене. Инструктор пусӑ ҫаврӑнӑш йӗркелессипе те, ҫӗпре 
установки лартассипе те, сыснасен ӑратлӑхне лайӑхла- 
тассипе те чупса ҫӳремӗччӗ, ҫы нсемпе, парторганиза- 
цисемпе ытларах ӗҫлӗччӗ. Сирӗн специалистсем тумалли 
ӗҫпе унӑн вӑхӑта ирттерме тивет. Намӑс. Хӑвӑр йӗре хӑва- 
раймастӑр ялта. Ҫавӑнпа та ӗнтӗ «М ӗн пустуй укҫа илсе 
лараҫҫӗ-ш и ҫав управленире?» тенине час-часах илтме 
пулать. Хутпа тӗркӗшсе ҫитет. Ӗҫе ҫӗнӗлле йӗркелемелле».

Хӑйӗн ҫум ҫаккине Мургаев мӗнш ӗн вилсе каясла 
хӳтӗлени паянхи калаҫура та хытах сисӗнчӗ. Хуҫалӑх 
пуҫлӑхӗсен яланхи перкелешӗвне чарса лартнӑ хыҫҫӑн 
Большаков айӑплисене куҫ кӗретӗн асӑнма пуҫларӗ, 
комплексш ӑн Вьюновӑн ытларах чупса ҫӳремелли ҫин-  
чен аса илтерчӗ. Яков Сидорович ӑна хӳгӗлеме пуҫларӗ:

— Япӑх ӗҫлет, пултараймасть ӗнтӗ сирӗн шутпа, 
Илья Ильич. Пулӗ. Ҫ ап ахта эпӗ ӑна, Альберт Григорь
евич, сирӗнтен ытларах пӗлетӗп. Илья Ильича ҫунат 
сармашкӑн ӗҫре ирӗклӗх кирлӗ. Управление ертсе пы
рать пулсан, пуҫлӑх ятнех илттӗр вӑл. Сирӗн те тӳрех 
тӑлламалла мар унӑн урисене. Пуҫпа, пултаруллӑ ӗҫлетӗр. 
Ҫапах та вӑл ман ҫын — райком бю ровӗн членӗ. Сире 
те, мана та итлет. Э сир вара пурне те хӑвӑр пек тута- 
расшӑн. Никама та шанмастӑр. Пуҫаруллӑ ҫынна кӳрен- 
терсе пӗтеретӗр. Иртнӗ сессире те... Кам хуш нипе ҫапла

ӗҫлетӗр-ши? Те ман хыҫҫӑн йӗрлесе, пурне те ҫӗнетсе- 
улӑштарса, «эпир хамӑр тунӑ» тесш ӗн-ш и, историе кӗрсе 
юласшӑн-ши? Ҫын ӗҫӗ ахаль хуран курӑнать вӑл.

М ӗн к алам алли н е те ап тр арӗ ӗн т ӗ  Б ольш аков  
йӳтӗке, ҫапах та ҫы нсем  умӗнче ӑна ытлашши кӳрен- 
терме шутламарӗ.

— Яков Сидорович, сире кураймасӑр та, хисепле- 
месӗр те мар, юлташла куҫран калатӑп: бю ро шутӗнче 
тӑрать тесе Вьюнов юлташа тархасшӑн сӑпкара ан сик- 
терӗр, малашне пурпӗрех май килмӗ, вӑл райкомра мар, 
ӗҫтӑвкомра укҫа илет... Илья Ильича малашне ҫем ҫе  
пуканӗ ҫинче пуҫран шӑлса ларассипе ларас маррине 
те хамӑрах татса парӑпӑр, — терӗ ю лаш кинчен рай- 
ӗҫтӑвком председателӗ.

Л ару вӑраха тӑсӑлса кайнӑш ӑн тарӑхнӑ Волков  
пӗрремӗш  секретарь енне пӑхса илчӗ те:

— Яков Сидоровичӑн та пустуй кутӑнлашса Альберт 
Григорьевича усӑсӑр тавлашӑва кӗртсе ярас йӑлана пӗтерме 
вӑхӑт. Икӗ пуҫлӑх тавлашӑвне итлесе ларма пухӑнман 
эпир кунта. Чӑкрашланни — ырӑ хутшӑну мар, — терӗ 
сӑпайлӑн. — Сан вара, Илья Ильич, мухмӑрна эрехпе  
мар, выговорпа чӗртмелле пулать. Ыйтсах ӗҫен вӗт яла 
пырсан! Хӑналамасан — хӑратма пӑхан. Намӑс мар-и сана? 
Район тем пек мӑн ӗҫ палӑртать те, вӑл пур, суйса, хула- 
ран хулана ярӑнса ҫӳрет. Кунашкал ертсе пыракан ял хуҫ- 
алӑхне, темле, умра телей курӑнмасть пирӗн.

Вьюнов секретарь ен н е пӑха-пӑха хӳтлӗх шырарӗ, 
анчах Мургаев ҫӑвара шыв сыпнӑ пек ларчӗ.

5
Чӑнах та, бю рора тӗпӗртеттернӗ хыҫҫӑн, ӗҫ малалла 

кайрӗ пек. Анчах, инкек ҫине синкек тенӗн, пуҫланнӑ  
пысӑк ӗҫ умне ҫӗнӗрен ҫӗнӗ чӑрмавсем хура карта тыт- 
са пычӗҫ. Халӑх ҫителӗклӗ ӗнтӗ. «Ш урӑмпуҫсем» кӗрешӳ 
килӗшӗвӗ турӗҫ. Ҫӗмӗрттермелле ҫеҫ...

Р ай к ом р и  п ай сем  хуш ш и н ч и  «китай хӳ м и н е»  
тӳнтерсе янӑ хыҫҫӑн Быстров йӗркелӳ ӗҫне каш нинех 
хутшӑнтарма пуҫларӗ. Иккӗмӗш секретаре ларсан вӑл 
хӗрӳлӗхне ниҫта хурайми пулса ҫитрӗ. Мургаев хӑй те 
аптраса ӳкет тепӗр чухне, ҫапах Семен Ильича пӑркӑч- 
лама шутламасть. Пӗлет вӑл Быстров мӗнш ӗн хӑлтӑр- 
татса ҫӳренине, ӑна Майлов пек вӑрттӑн влаҫ кирлӗ 
мар. Кут хыҫӗнче динамит пытанса выртнине тахҫан- 
танпах туйса-пӗлсе пурӑннӑ хыҫҫӑн вӑл тин сехӗрленме 
пӑрахрӗ: ку ачана шанма пулать. Ҫумра вут пек ҫунса  
ӗҫлекен пур чухне лӑпкӑн вӑхӑта ирттерме май пур-ҫке. 
Болшаковран ҫеҫ упаран хӑранӑ пек хӑрать халь вӑл 
хӑй аллинчи Вӑрманкас тӑрӑхӗнче. А сӗ-пуҫӗпе те, ҫулӗ- 
сумӗпе те, мал ӗмӗт-малаш лӑхӗпе те Альберт Григорь
евич ҫӳлерех тӑрать унран. Ш упашкарта ҫапса хуҫтар- 
марӗ пулин те, пурпӗрех Мургаев ку вӑл вӑхӑтлӑх вӑййи 
кӑна тесе шухӑшлать. Ах шутсӑр йывӑр-ҫке тахӑш са- 
мантра та хӑвӑн вырӑнна шанчӑклӑн йышӑнма хатӗр 
ҫын юнашар чухне. «Ман район», «ман Вӑрманкас», 
«ман халӑх» теме хӑнӑхнӑ хыҫҫӑн ҫы нсем урӑхххине 
пуҫ тайса пӑхӑнма тытӑнни уншӑн вилӗм пекех. Яков 
Сидоровичӑн пурне те хӑйне ҫеҫ пӑхӑнтарас килет. Хуҫан 
суккӑрла ӗненӗвӗ акӑ кунсерен шанчӑкне ҫухатать. Кру
тов Большаковпа «Хӗвеллӗ ире» ларса кайниш ӗн те 
кӗвӗҫсе юлчӗ вӑл. Кусем пуш параппан ҫапакансем мар, 
ӗҫне тӑвӗҫ-ха, ыран ш упаш карсене калама та мӗн те 
пулин ырринех илсе килӗҫ тесе хӑйне хӑй лӑплантарчӗ.

Большаковпа Крутов ҫитнӗ чухне романтика хулин- 
че шӑпахчӗ. Кам ҫунтаракан хӗвелтен пытанса мӑн ҫул 
хӗрринчи хырлӑха кайса выртнӑ, кам купаласа пӗтермен  
стена сулхӑнӗнче ыйха туртать. Уйпа кунталла чупакан 
ҫынна Крутов аякранах асӑрханӑччӗ-ха, ҫывхарнӑ май, 
палларӗ. Ара, ку Тарӑнварти Тимуш вӗт: тракторне ват- 
нӑшӑн стройкӑра ҫылӑх каҫарттарать. Ҫурт кӗтессинче 
вӗсем сӑмсапа сӑмса тӗкӗннӗ пекех тӗл пулчӗҫ. Тимуш

ҫутӑлса ҫиҫекен куҫне мӑчлаттарчӗ те алӑри карттусне 
атӑ пуҫне ҫавӑрса ҫапрӗ.

— Т ӗнче кулли! Т ӗнче ухмаххи! Ҫ ӗн ӗ стройкӑра  
ҫӗнӗлле ӗҫлесе ҫӗнӗ ҫын тӑвасшӑн манран. Анра сухра. 
Ух, ҫав пуш  параппан ҫапакансене! Т ирне сӳсе хам 
параппан тӑвӑттӑм... — такампа ҫухӑрашрё Тимуш.

Крутов хӗрсе кайнӑ ҫамрӑка лӑплантарасшӑн пулчӗ, 
анчах кӑлӑхах, итлем ерӗ вӑл ӑна, чӗлхи ҫи н е килнӗ  
шӑллӑ сӑмахсене обоймӑри патронсене персе пӗтернӗ 
пекех кӗрслеттерчӗ:

— Ӗҫ ҫук, М аксим М аксимович. Ӑнлантӑр-и? Ку- 
ратӑр -и ?  И р тен п е шӑл хӑй раса  ларатпӑр. М иҫен?  
П ӗлетӗр-и? Ҫӗрӗн. Колхозра тырӑ тӑкӑнать. Ҫав ҫӗр ҫын 
ҫӗр пӑт тырӑ пухса кӗртсен те кӗлет тулать. Паян кӑнтӑр- 
лаччен лартӑмӑр, ыран ларӑпӑр. Пӑрахатӑп та каятӑп. 
Луччӗ колхозра тырӑ вырап. Эх, хуҫасӑрлӑх, йӗркесӗрлӗх! 
Тарӑхнипе чӑтаймарӑм, илтӗм те вӑн, ҫав трос татӑк- 
кине, хӳтерсе кӑларса ятӑм.

— Кама? — интересленчӗ Большаков.
— Кама?.. Паллӑ, кама — хуҫасене, стройка лӑпӑр- 

тисене. Ӗҫе йӗркелеймеҫҫӗ. То маш ина ҫук вёсен, то 
раствор, то бетон . М аш ина ӑш не чӑмман пулсан-и?  
Лайӑх яваттӑмччӗ троспа пирӗнтен кулнӑшӑн. Омановӗ 
саркаланса тӑнӑ та пирн умма, юмах ҫапать. Сире эп ӗ, 
тет, Адампа Ева ӑҫтан пуҫланса кайни ҫинчен лекци  
вуласа паратӑп. М айловӗпе Вьюновӗ ахӑлтатса кулса 
яман пулсан, тен, ҫав тӗрлӗ тарӑхмастӑмччӗ те, ҫуна- 
кан чӗрене ахаль тепӗр хут чӗртсе ячӗҫ те... Ярса илтӗм 
вара трос. М илицие ӑсататпӑр тесе хӑмсарса хӑварчӗҫ-ха.

— Ан тӗлӗнтерӗр, — пуҫа пӑркаларӗ М аксим М ак
симович.

— Ак хӗвеле хирӗҫ пӑхса калап, суймас. Ун хыҫҫӑн 
вӑ-ӑн унта, тырӑ пуссине, кайрӑм. Комбайнертан ӗҫлет- 
терме ыйтрӑм — ирӗк памарӗ. Чуна кантарас тенӗччӗ, 
пӗреххут, комбайн ҫинче. Пушш ех тарӑхса таврӑнтӑм. 
М аш ина куртӑм та, каллех Вьюновсем пуль тесе, кунта

хашкаса чупрӑм. Э сир пултӑр. Бетон илсе килееҫҫё-и-ха  
паян? Ҫӑкӑрсӑр стройка та пирнешкел «батонсӑр» выҫӑ. 
Илтетӗр-и, епле улать тавралӑх ҫилпе? Пар-ратпӑр ак 
халь вӗсене мил-лици! Ҫак хӗрӳ кун эп и р  сулхӑнра  
аяк пӗрчи хырса выртнине пёлсен-и  пирён Тельман 
Ф едотович... Ҫиет вӗсене, чӗрёллех кӑшлать. Ара, ма 
ман Волкова евитлемелле-ха? Хуҫапа килнё вёт эсир , 
М аксим М аксимович? Вьюнов пуҫлӑхӗччӗ пуль ку? 
Мӑн Альпӑ текенни? Вӑрманкас каланчин хуралҫи?

Больш аков кулма та, ним калама та пӗлм ерӗ, ёҫ 
тумтирӗ тӑхӑннӑ йӗкӗте вӑрӑм аллине тӑсса пачё:

— Большаков пулатӑп, Альберт Григорьевич. Аван-и?
— Якши! — карттусне ҫӗклесе тӑхӑнчӗ те, чысларё: — 

Стройка, смирно!
Сасса илтсе ҫынсем ҫывхарма пуҫларӗҫ. Вёсем ҫитич- 

чен Крутов кула-кулах калаҫрӗ:
— Ялти кулӑш театрён артисчё ку пирён, Атьберт 

Григорьевич. — Х ӑйсем ех ҫы раҫҫӗ, хӑйсем ех лартса 
параҫҫӗ камичёсене. Вёсен ялӗнче, Тарӑнварта, Карачӑм 
мучи пур, халӗ вӑл Тымарта пурӑнать-ха, хӑҫан та пу
лин паллаштарап унпа. Ҫавскер, пушар каланчи ҫинче 
ял шӑплӑхне сыхласа ят илнӗскер, райӗҫтӑвком ҫуртне 
район каланчи тет, райкома...

— Райком ҫуртне... — ихиклетсе хушса хучё Тимух- 
ха. — Хӑрӑк юман тӑрринчи ҫӑхан йӑви тет.

— Чӑнахах та ҫапла кулать, — ҫирӗплетсе каларё Кру
тов. — Мускаври секретарь Воронов, Шупашкарти секре
тарь Вороновский, Ҫӗнваркасри секретарь Воронцов... 
«Мӗнле-ха ҫӑхан хушаматлӑ ҫынсем ҫавӑрса илчӗҫ партие, 
юманӗ хӑрма пуҫланӑран-ши» тесе пуҫа пӑркаласа ҫӳрерӗ- 
ҫӳрерӗ те ват ҫын, халӑха пӗчӗк спектакль лартса пачӗ, авӑ 
халӗ рольне тракторист та вылять. Сире те Мӑн Атьпӑ теҫҫӗ.

Пуҫлӑх умёнче лайӑхмарланнӑ Тимухха куҫ айӗн  
чеен пӑхрӗ:

— Кулса мар эпир — хисеплесе. Хӑвӑр мӑнӑ пулнӑ- 
ран, яту Альпӑ тенӗ пек илтӗннӗрен. П ирён район тӑвё

пулӑр. Каланчине унта хӑпартса лартӑр. Пӑшалне авӑр- 
ласах тӑрӑр. Хӑрӑк юман тӑрринче явӑнакан Мургаев- 
сем пе О мановсем йыш ш и выҫӑ ҫӑхансене куҫна ча- 
калтаса кӑларттарма ан парӑр. Сыхӑ тӑрӑр пирӗнш ӗн. 
Вӗсене эпир тек шанмастпӑр.

Кӳтсе-тарӑхса ҫитнӗ ҫы нсен ыйтӑвӗсем ҫамкаранах 
пырса ҫапаҫҫӗ. Халӑха ӗҫе хӑвалани ҫителӗксӗр, ӑна ӗҫпе, 
ӗҫ турамӗпе, ӗҫ мухтавӗпе ҫӳле ҫӗклемелле. Ҫын вӑл 
пурне те тӑвать, ҫав вӑхӑтрах — пурне те ыйтать. Этеме 
нумай кирлӗ — хӑй пекех пысӑк, хӑватлӑ пулӑшу.

Ҫывӑх ялсенчен килекенсем аптрамаҫҫӗ-ха. Аякри е 
вӑрман варринчи колхозсенчен кашни кун машинӑпа 
икӗ-виҫӗ сехет силленсе тухма, каялла каллех ҫав тертлӗ 
ҫула тума никамах та килӗш ес ҫук. Чунне хытарса, ӑшне 
пусарса эрне ӗҫлӗ вӑл кунта, унтан ытла чӑтаймасть. 
Ахальтен улш ӑнса тӑраҫҫӗ-и ҫы нсем стройкӑра? Тин 
кӑна мӗн те пулин тума ӑнкартать, пӑхатӑн та тепӗр  
темиҫе кунран — ҫуккӑ вӑл. Тимуш «кунта пире ю сан- 
ма яраҫҫӗ» тесе ахальтен каламарӗ пуль ҫав. Иртнинче 
килсен пӗр хӑюллӑ хӗрарӑм Большаков умӗнчех пурне 
те йӗплесе илнӗччӗ: «Пире стройкӑна пуш ӑпаан хӳтерӗр, 
пыллӑ-ҫуллӑ пурнӑҫпа илӗртӗр». Ҫав пурнӑҫа туса па- 
рассиш ӗн хальлӗхе никамах та тӑрӑш маннине Крутов 
паян хӑй хӑлхипе халӑхран илтрӗ, хӑй куҫӗпе курчӗ.

Ёҫ хатӗрӗ ҫитмест, ӗҫ тумтирӗ ҫук, стройматериал  
к а л -к а л  к и л се  т ӑ м а с т ь  — ку п ӗ р р е . Ӗ ҫе  л а й ӑ х  
йӗркелейменнипе ҫы нсен ӗҫ укҫи пӗчӗк — ку иккӗ. Йӑла 
условийӗсем начар — ку виҫҫӗ. Ҫак виҫӗ пысӑк ыйту 
стройкӑна малалла кайма чӑрмантаракан чаркӑч пул
нине Крутов алӑри пӳрнесем ҫине хутлатсах шутларӗ. 
Вӗсене татса памасан, комплекс хулине килсе кайни- 
пе райкомрисем те, ӗҫтӑвкомрисем те, ш упаш карти- 
сем  те ӗҫл ес  кӑмӑлпа тӑрӑш ак ан , ҫун ак ан  ҫы н сен  
ӑш ӗнче тарӑхупа курайманлӑх ҫеҫ ҫуратӗҫ. Ҫак ыйтусе- 
не район канаш ӗнче сӳтсе явмасӑр татса пама май ҫук- 
кине ӑнланчӗ Большаков.

А нчах та... А тьберт Григорьевич ыйтӑва теплён  
хатӗрлеттернӗ вӑхӑтра... Мургаев черетсёр бюро пухать. 
Унта вӑл хӑйӗн вӑйне кӑтартма шутлать.

— Эсир ӗнтӗ, Атьберт Григорьевич, кунта хӑна мар, — 
пуҫларӗ секретарь мӑн кӑмӑллӑн. — Сӗнӳ-кӑтарту пар
са ҫӳренипех пул.масть. Эпӗ те пӗрре кӑна мар пулнӑ 
стройкӑра, эсир те канма кайса килтӗр Крутовпа. Унти 
ҫивӗч ыйтусем тахҫанах паллӑ. Ҫ ӗнни ҫуккӑ унта нимӗн  
те. П антелейм он Х ристоф орович, хӑйӗн кунти ӗҫне  
пӑрахмасӑрах, стройкӑра та хастар кӗрешет. Вӑл манӑн  
сылтӑм алӑ, парторг ячӗпе кашни кун пӗлтерсе тӑрать. 
Кама ытларах ӗненмелле ман? С ире-и , троспа О ма- 
новсене хӑвалакан чарусӑра пуҫран шӑлакансене? Ас- 
кӑнчӑка тытма пынӑ милици ушкӑнне хӑваласа янӑшӑн 
Шупаш карта хурав тытмалла ан пултӑр. Ҫапах та, по- 
литикӑллӑ террорла хӑрушӑ ӗҫ...

Ирӗксӗрех кулса ячӗ Большаков:
— Хэ-хэ-хэ... Юрать хӑвӑра каялла ҫул кӑтартса ямаҫҫӗ- 

ха, Яков Сидорович. Итлесе курасчӗ пӗрре хамӑр ҫинчен  
вӗсем мӗн калаҫнине, хамӑра мӗнле хак панине...

— Кашни пугсӗре пуҫлӑхсем ҫине алӑ ҫӗклеме ирӗк 
парсан... — типпӗн ӳсӗрсе илчӗ Мургаев. — Ырӑ ятах 
илтмӗпӗр. Ӗҫе йӗркеллӗ туса пыраймасан та!.. М иҫе хутчен 
сӑмах панӑ вӗсене? М ӗншӗн тумастӑр?! Татса памалли 
ҫак ыйтусем пӗтӗмпех район Совечӗ, ӗҫтӑвком аллинче. 
Е райкомӑн пӗтӗмпех комплекса куҫса каймалла-и? Миҫе 
йышӑну ҫыртӑмӑр? Ҫав виҫӗ ыйтӑвне татса памалли хаклӑ 
йышӑнусем пур. Мӗн тума вӗсене тепӗр хуг ӗҫтӑвкомра 
сӳгсе явмалла? Кашни кун, кашни эрнере пӗр пӑтӑ ҫиетпӗр. 
Иӗрӗнтерсех ҫитерет: хамӑра та, ыгтисене те.

Район канаш ӗн пуҫлӑхӗ хӑйӗн айӑпне туять. Ҫав 
айӑп вӑл унӑн та, Мургаевӑн та. Ҫавӑнпа пӗрле канаш- 
ласа лӑпкӑн татса парасшӑнччӗ вӑл пур ыйтӑвне те, ху- 
раатисене пурне те пӗрле хутшӑнтарасшӑнччӗ унта. Халӗ 
секретарь авӑ тем пайлать:

— Ҫук, кунта Мургаев ҫине пӗтӗмпех йӑвантарни- 
пе ӗҫ малалла сиккипе каймасть. Сысна комплексӗш ӗн

сирӗн пуҫ тирне те сӗвеҫҫӗ. Ман та ун чухне мён кала- 
малли пур. А й-яй лайӑх шутласа кӑларнӑ. Пёрин лавне 
туртмалла, теприн туртаканне пуш ӑпа хӑваламалла. 
Пёрин вӑйсӑрланса тӗшӗрӗлсе анмалла, теприн ун урлӑ 
сиксе ҫӳл тӳпене ҫитмелле. Тавай, ыранах йӗркелесе ярӑр 
стройкӑри ӗҫе. Майлов та, Оманов та чармасть. Ҫӑкӑр, 
ытти тавар ытлӑ-ҫитлӗ турттарса тӑрӑр, сшповӑй хӑвӑртрах 
уҫса парӑр. Власть ҫук-им сирӗн? Сире итлеме, пӑхӑн- 
ма, сиртен хӑрама кирлӗ. Малтан Совет влаҫӗн вӑйне 
кӑтартӑр, кайран тин райкомра сӑмахна хӑпартӑр.

Паян калаҫу ырӑпа вӗҫленмессе, шухаш пӗр тӗвве 
ҫы хӑнайм асса ӑнланса илнӗ икӗ пуҫлӑх ш ӑпланчӗҫ. 
Мургаев чӳрече умне, унтан сӗтелӗ патне каллӗ-маллӗ 
хутласа ҫаврӑнчӗ, пуканӗ ҫине йывӑррӑн ларчӗ, урисе- 
не сӗтел уринчен ҫаклатса хыҫалалла тайӑнчӗ, мӑйне 
каҫӑртса, пирус тӗтӗмне ункӑн-ункӑн кӑларса ячӗ:

— Ҫитет паянлӑха. Хырӑм выҫать. Апата...
Вӗри мунчаран милӗкпе ҫапӑнаймасӑрах тарласа тухрӗҫ 

те икӗ пуҫлӑхтарӑннӑн сывласа ячӗҫ. Большаков иккӗмӗш  
секретарь патне кӗчӗ. Семен Ильича хисеплет вӑл, ун 
пирки Шупашкарта та нумай ыррине илтнӗ. Ӑшри туйӑм 
ҫыхӑнӑвӗ вёсен шухӑшне те пёр тёвве пухать.

— Яков Сидорович улш ӑннинчен тӗлӗнтӗм -ха, — 
хӑлтӑртатса кулчё Быстров. — Эсир Вӑрманкаса килич- 
чен вӑл хӑйне райком умӗнче тӑракан Л енин палӑкӗ 
пекех туятчӗ, халӗ... сирте вӑл чӗрӗ ҫул пуҫа курать.

Большаков ӑна хул пуҫҫинчен тӗртсе илчӗ:
— Ҫул пуҫ пачӗ-ха вӑл мана паян, ҫынсем умӗнче 

пусарсах хурасшӑн пулчӗ. Пёр енчен тӗрӗсех те пуль вӑл. 
Советсен вӑйне халӑхра ҫӗнетмеллех. Советсен пӗтӗм  
йӗркелӳ, хуҫалӑх ӗҫне, администраци тытӑмне ҫӗнӗлле 
алла илмелле. Партин вара — халӑх ӑс-тӑнӗн шухӑш 
ӑнлавӗпе, халӑха воспитани парассипе ытларах ӗҫлемелле.

— Чиркӳ тӑрринчи хӗрес пек ҫутатса лармалла, — 
кулса ячӗ Быстров. — Влаҫшӑн ҫав эпир. Тӗнчене хамӑр 
алӑра тытасшӑн.

— Ӑспа та, алӑпа та ытама илейместпӗр. М ими ти- 
пет, кӗлетки чӗтрет...

Семен Ильич пит-куҫне ҫирӗплетсе каларӗ:
— Т ӗнче кӑмунин влаҫӗ м ӗнлине курман, илтнӗ 

ҫеҫ , вӗреннӗ кӑна унӑн ырлӑхӗпе хурлӑхӗ ҫи н ч ен ... 
Хамӑр патрине вара лайӑхах пӗлетӗп. Эпӗ те ҫак пӳлӗмре 
тегтӗр чух хам а хам хастар  ты татӑп  т а ...  М ан п а  
хирӗҫҫинчи аслӑ пӳлӗмре?..

— Влаҫ вӑл, — терӗ ассӑн сывласа Большаков, — 
пӳлӗмренех, унти пуканранах килет. Райком ҫуртне ту- 
нӑранпа ҫакӑнта миҫе ҫын ларнӑ-ши? Вӗсенчен кашни- 
ех района хӑйне евӗр ертсе пынӑ: пӗри — хӗрӳ, тепри — 
майӗпе, ҫӳлтен пушӑпа хӑваланипе; пӗри — пултарнӑ, 
район хуҫатӑхне ҫӗкленӗ, тепри — пултарайман, рай
она антарса лартнӑ. Пурте влаҫпа усӑ курнӑ — парти панӑ 
влаҫпа. Райсовет ӗҫтӑвкомӗн пуҫлӑхӗ ун куҫӗнчен пӑхнӑ.

— Халӗ эсир Мургаев куҫӗнчен пӑхатӑр-и? — асӑр- 
ханарах ыйтрӗ Быстров.

Аллине малалла ҫӗклесе кӗрешӗве чӗнекен бронза  
кӗлеткене чӳречерен пӑхса тӑракан Большаков, ун ен- 
нелле ҫаврӑнса, каларӗ:

— Хамран ӑслӑрах ҫын куҫӗнчен ҫеҫ пӑхма хӑнӑхнӑ эпӗ...
Телефон шӑнкӑртатни калаҫӑва татрӗ. Арӑмӗ Семен

Ильича ҫула май пёр буханка ҫӑкӑр тупса килме ыйтать.
— К аллех ҫӑкӑрш ӑн хупахри сутуҫӑ  к уҫӗн ч ен  

пӑхмалла пулать ӗнтӗ, — шарт! хучӗ вӑл кукӑр авӑра. — 
Хӑҫан ытлӑ-ҫитлӗ пулӗ вӑл, пирӗн пурнӑҫ.

— Хальхи йӗркепе ӗҫлесе пырсан — нихҫан та, С е
мен Ильич, — тем аса илнӗн ҫамкине картлантарчё 
Альберт Григорьевич. — Хресчен ӳстерет ӑна, тыррине 
патшалӑх пӳлмине силлет, унтан каялла ҫӑкӑр чёллине 
те илеймест. Ҫӗр хуҫи, тырӑ ами пулмасан хресчен, вӑл 
хӑй те, эпир те паянхи пекех выҫӑ ларатпӑр. Анӑҫран 
йӑлкӑшса килекен кӑмуна шевли ӳксе сӳнчӗ... Анӑҫран 
харпӑрлӑх ҫути каялла ӳксе хамӑр тӑван ҫӗр ҫинче аваллӑх 
хӗвелне ялкӑштарса ярасса ҫеҫ кӗтесси юлать, тусӑм.

П ӳлӗм хуҫи , пуҫа пӑркаласа, Больш аков аллине  
хыттӑн чӑмӑртарӗ.

6
Татса паман ыйту пурнӑҫра ҫук. «Хӗвеллӗ ир» ҫийӗн  

те тӗтре сирӗлсе пычӗ. Райкомпа райканаш хирӗҫсе те, 
ҫураҫса та, пурпӗрех пёр лавах туртрӗҫ. Мӑн кӑмӑллӑх, 
кӗвӗҫӳллӗх, стройка тусанӗпе хутш ӑнса, Х иркас ма- 
сарӗ ҫывӑхӗнчех явӑнчӗ. Этемлӗхпе пӗрле ҫуралса ата- 
ланнӑ тупӑшупа ӑмӑрту маҫтӑртараххисемпе пултарул- 
лӑраххисене палӑртрӗ. Вӗсем алӑ парса та, пӳрне пуҫӗпе 
хут ҫине пусса та килӗш ӳ турӗҫ. Тимухха шӳтленӗ пек, 
халӗ сы сна хулинче хупах ҫуккӑ та Париж хваттерӗ ҫеҫ  
уҫман. Райпо пуҫлӑхӗ Тит М илов хӑйӗн майрисем мӗн 
ӗ ҫт ер се-ҫи т ер м е  пултарнине эк стр а-к л асс ш айӗнче  
кӑтартрӗ-ха пёр уявра, анчах... пӗрне те парса хӑвар- 
марӗ «выҫӑ» строительсене. Т им уххасен вара хӗрнӗ  
сӑм сасене «хӑна ҫурчӗ» хыҫӗнчи хурӑн шывӗпе чӳхесе 
с и п л е м е  т и в р ӗ . В ӑр м ан  в а р р и н ч и  Х у р ӑ н л ӑ х  ял 
пирӗш тийӗсем пурӑнаҫҫӗ-ҫке ҫав кустиницӑра. Тарӑн- 
вар ар ҫурийӗ те вара йӳплӗ хурӑн хуш ш инче хӗвел 
кӑларчӗ. Ҫапла, аякран килнисем халӗ эрнипех «хӑна 
ҫуртӗнче» пурӑнаҫҫӗ. Хӑма керменте концерт, кино, тӗл 
пулу... О манов Ш упашкар лекторне илсе килчё. Ф ило
соф , терӗ хӑйне леш ё. Сыснапа этем хуш ш инче те ӑру- 
йӑх ҫыхӑнӑвӗ пурри ҫинчен м арксизм -ленинизм  ф и -  
л ософ и й ӗ мӗнле ӑнлантарать-ха тесе икё сехет ытла 
паврарӗ вӑл. Анчах Тимухха, ун пирки ҫӗрӗпе шухӑшла- 
са выртрё пулин те, пуҫа ватса мар, куҫпа курса са- 
мантрах ӑнланчӗ. Хурӑн кати ҫумӗнчи ҫу каҫипе типме 
пӗлмен лачакара райком парторгӗ О манов тата Ш у
пашкар философ-лекторӗ хуп турттараҫҫӗ. Варрине Хир- 
касси сы сни кӗрсе выртнӑ, сӑран пуртвӗлтен кӑнтарса 
тӑракан тачка кӑлпасси патаккине нӑчлаттарать. Ару- 
йӑх тӑванне икӗ идеологӗ те ыталаса илнӗ. Халӑх хы- 
рӑмне какӑриччен тӑрантармалли, сы сна пуҫӗпе кӑна

мар, хӳрипе те тӗлӗнтерсе Чӑваш Ене, ҫӗршыва тӗнчере 
пуйтармалли ҫӗн  ӗмӗр ирӗ Хиркас масарӗ ҫумӗнче акӑ 
епле туслӑн та тутлӑхлӑн пуҫланать иккен. Тимухха  
кӗҫтемен ӗнсине кӑтӑртаттарса илчӗ те, чан ҫапса ячӗ.

Сысна хулинче ҫӗнӗ кун пуҫланчӗ.
Улшӑнӑвӗ пурах ӗнтӗ: ӗҫӗнче те, канура та. Укҫине 

ялтинчен ытларах тӳлекен пулчӗҫ. Ҫавӑнпах пуль Боль
шакова, унти ӗҫ-пуҫа тӗрӗслеме пырсан, «пире строй- 
кӑна пушӑпа ан хӳтерӗр, пыллӑ-ҫуллӑ пурнӑҫпа илӗртӗр» 
текен инке савӑнсах пӗлтерчӗ: «Пире халь Хурӑнлӑхра 
пыллӑ-ҫуллӑ пурнӑҫ туса паччӑр, атгу кунтах юлатпӑр, 
ял хули туса пӗтеретпӗр те, хамӑр хуҫа пулатпӑр».

Ку лайӑх. Халӑх кӑмӑлӗ уҫӑлчӗ, пурнӑҫ майлӑ ҫаврӑнчӗ. 
«Хӗвеллӗ ир» комплекс аякранах курӑна пуҫларӗ: ҫурт 
хыҫҫӑн ҫурт ҫӗкленет. Малтан патӑртнӑ пекех вӑл аш- 
какай фабрики пулса тӑрӗ. Вӑл — малашлӑх. Анчах...

Альберт Григорьевичӑн чӗрийӗ комплекс ҫинчен аса 
илсенех, ҫакӑнта килсенех, йӑшкама пуҫлать, чун вы- 
рӑнта мар. Райком инструкторӗпе Крутовпа пӗрле пулнӑ 
чухне паллашнӑ йӗкӗт каллех тем вӑлтассӑн туйӑнать. 
Шухӑш ҫинех тата кӗтмен-туман ҫӗртен сиксе тухрӗ 
вӑл ҫурт хы ҫӗнчен, пуҫне чалӑштарса йӑлл кулчӗ те, 
растворлӑ аллине тӑсса пачӗ:

— Салам! Хаваспах сире кӗтсе илме, Мӑн Альпӑ. 
Каҫарӑр мана, ухмаха.

Большаков ӑна ыталасах илчӗ:
— Сывах-и? Нумаях юлмастъ-ха. Кунтах юлас те- 

местӗр-и? Сирӗн пек маҫтӑрсем шӑпах кирлӗ.
Тимухха нумай шутласа тӑмасӑрах пӗлтерчӗ:
— Кӑмӑл ҫук. Ӗмӗт ҫук.
— Хӑвӑр ял, Тарӑнвар, туртать-и? Уйрах ӗҫлес ки- 

лет пуль ҫав.
— Вӑл та, ку та туртать, тракторӑм та тӗлӗкре урха- 

мах пекех тӑпӑртатса кӗҫенет. Сӑлтавӗ сувҫем урӑххинче.
— Тем шухӑш тытнӑ тата?
Райканаш пуҫлӑхне вӑл ҫавӑтса уҫҫа илсе тухрӗ те:
— Курӑр, пӑхӑр тӗсесе, — терӗ.

— Тухӑҫ ен...
— Тухӑҫ ен те ҫав... Сысни хулине те «Хёвеллӗ ир» ят 

панӑ та ҫав... Вырӑнне суйласа илме пӗлмен Мургаевсем.
Аптӑрарӗ Большаков. Ун шучӗпе ку комплекс вал

ли Вӑрманкас таврашӗнче урӑх майлӑрах вырӑн ҫук пек: 
мӑн ҫул хӗрринче, ш ӑк-пӑх тасатса юхтарма ҫы рма  
юнаш ар, шыв илме мӑн пӗве пур...

— Илемлӗ пулсан та, тунсӑх, виле шӑршиллӗ вырӑн.
— Ҫывӑхра масар пуртан ҫапла калатӑр-и?
— Киле кайман чухне хамӑр вакунккӑрах ҫывратпӑр. 

Ют ҫӗрте эп ыйхӑсӑр аптрап. Кӑвак ҫутлах вӑранап. Пӑхса 
выртатӑп чӳречерен. Ш урӑм пуҫӗпе сыв пуллашнӑ хӗвел 
пайӑркисем пӗлӗтрен ҫакӑнаҫҫӗ. Тавралӑх ҫуталать, ан
чах ҫут ҫӑмхи умра сиккелемест. М асар вӑрманӗ явак- 
ласа тытнӑ иккен ӑна. Унтан кӗҫ хура пӗлӗтсем явӑнма 
тытӑнаҫҫӗ те... «Хӗвеллӗ ир» ҫине ирхи хӗвел ӳкеймест  
те. Каярахпа тин вара тӳперен ҫунтарма пуҫлать. Пирӗн  
хамӑрӑн «Ш урӑм пуҫӗнче» хӗвел Туҫи тӑвайккинчен  
хӗмленсе сиксе тухатчӗ те, кӳрш ӗсенчен малтан пире 
култарса яратчӗ... Вӑт кунта темскер пур, те ҫут ҫанта- 
лӑк ӗн ч ен , те вы рӑнӗнчен , те так ам -м урӗн  ӑсӗн ч ен  
килекен шайлашусӑрлӑх тӗлӗнтермӗш ӗ пурри сисӗнет. 
М ан та хӑлха уҫах та, к ӗрсе каять хуш ӑран халӑх 
чӗлхинчен тухнӑ вӑрттӑн сӑмах. Мӑн Альпа килсен, 
ыйтса пӗлӗр-ха тӗрӗссине, тесе хуш рӗҫ хамӑрьялсем.

Тарӑнвар ачи мӗн пирки шахвӑртса тӑнине ӑнланчӗ 
Больш аков, те каласан, те каламасан лайӑхрах тесе  
ӑсӗнче урлӑ-пирлӗ ҫавӑрттарчӗ, халӑхра ҫӳрекен чӑн сӑма- 
ха эпир пытарни пушшехтарӑхтараканччӗ-ха терӗ те вара 
вӑл хӑй ют патшалӑхсенче мӗн курнине каласа пачӗ:

— Курман мар, курнӑ эп выльӑх-чӗрлӗх комплексёсене. 
Питӗ таса унта, питӗ тикӗс те типтерлӗ ӗҫлеҫҫӗ, апачӗ 
енчен илсен мӗн чухлӗ мӗн кирлӗ — ҫителӗклӗ, виҫе- 
пе, чир-чӗртен хытӑ сыхлаҫҫӗ. Аш -какайӗ те, сӗчӗ те, 
ҫӑмарти те йӳне ларать. Хӑйсем вара вӗсене ҫиесш ӗн  
мар, ытларах сутса услам тӑваҫҫӗ. Сӗтелӗ ҫинче вёсен

урӑх апат: хӗвел питтинче симӗс ҫаран ҫинче самӑрӑлнӑ 
выльӑх-чӗрлӗх юр-варӗ. Ш ӑнтнӑ аш-какая та тиркеҫҫӗ 
вёсем, тин пуснӑ аш, ӑшӑ сӗт пултӑр. Ӑна комплекс - 
фабрикӑран илейместӗн, уйрӑм хуҫалӑхран кӑна. Ҫавӑн- 
па фермер, хресчен хуҫалӑхӗ тупӑшлӑрах аталанать. Сана 
та лайӑх — мана та.

— Пирён Тельман Федотович та сирён майлах ка- 
лаҫать, тем, вилӗ ҫуралнӑ сысна ҫурине мур картине 
чавса чикнё пекех туйӑнать капла хама та ҫак аш -ка- 
кай фабрики. П ирёнтен, тирпейсёрсемпе карма ҫӑвар- 
сенчен пулас ҫук ӑна йӗркеллӗ ӗҫлеттересси. Ш утлӑр-ха 
хӑвӑрах, енчен те эп Тарӑнварта ҫакӑн евӗрлӗ сысна 
фабрики е завод туса лартап. Ман ни сысна ҫури, ни 
апачӗ ҫук. Ял ҫы ннисене эп сире кӗркунне ылтӑн айне 
тӑвап тесе кашни кун юмах ҫапам. Ӗненеҫҫӗ-ш и мана, 
ухмаха? Темле. Турра сӑх сӑхса калатӑп, ман пата ни
кам пёр сысна ҫури ҫухӑртса пымасть, пёр хутаҫ тырӑ 
парса хӑвармасть. Луччӑкӑн килӗнче самӑртса ылтӑн ҫӗрӗ 
илсе тӑхӑнать вӑл. Ҫ ӗр ҫитм енн и  пӗтерет пире. Ҫӗр  
нумайрах пулсанах, каш ни килте ф ерм а тытмалла. 
Ӗлӗкхинчен те ытларах. Ах епле йывӑр пуль сире ял 
масарӗ ҫумӗнче мур карти тутарма.

— Эпӗ пуҫламан ҫав, Мургаев пуҫланӑ, ӑна хамӑрӑн 
тепӗр м урӗсем , хам ӑрӑннисене — чи ҫӳлте ларакан  
мурӗсем пуҫлаттарнӑ. Халӑх туприне мура яратпӑр.

— Чухлатпӑр эпир сирӗн умра мӗнле ҫӳллӗ ту тӑни- 
не. Каҫмалла вӗт ун урлӑ. У писательнӑ каҫмалла. Суво
ров мӗнле чеелӗхпе паттӑррӑн илсе каҫарнӑ вырӑс ҫарне 
Альпӑ тӑвӗсем-пӑрӗсем урлӑ? Эсир те, Мӑн Азьпӑ, илсе 
каҫарӑр-ха халӑха пӑрланнӑ ҫамкасенчен купаланнӑ мӑн 
ту урлӑ ҫав ӑсталӑхпа? Вакунккӑра урӑх ҫывӑрмастӑп 
ӗнтӗ. Масар витӗр ӳкекен хӗвел пайӑрки чӗрене шӑнтать.

Ш ухӑшӑмсем пирӗн пӗрешкелех, мазашлӑх кӑтартса 
парӗ-ха хӑш ё усӑллӑраххине, халӗ вара хамӑрӑн ҫак  
ӗҫех  тӑвар тесе  Больш аков тӑнлӑ-п уҫлӑ ҫамрӑкран  
уйрӑлчӗ. Майлова шыраса тупса Ш упашкартан тим ӗр-

157



бетон  куптангкисем турттарассине хӑвӑртлатмалли май- 
сене палӑртмаллаччӗ.

Большаков Геннадий Васильевича унччен лайӑхах 
пӗлмен, вӑл пёрремёш  секретарь хыҫӗнче майланкала- 
са ларать тенине ҫеҫ  илтнёччё. Мургаев ӑна хӑйне ху- 
равлӑ ӗҫ шанса панӑ хыҫҫӑн ҫын йӑлтах улшӑнчӗ, урӑх 
чӗре куҫарса лартнӑ тейӗн. Лӑпкӑ пуҫлӑхран чӑрсӑр хуҫа 
пулса тӑчӗ. Пырса перӗн-ха ун патне? Никама та уяса 
тӑмасть, айӑпне шыраса тупать, тӳрех стройкӑна вӗҫлемелли 
вӑхӑта аса илтерет. Парторгӗ, Омановӗ, ҫиелтен ҫеҫ пулӑ- 
шать-ха ӑна. Вӑл ҫав ҫилӗмрен ниепле те хӑпаймасть.

«Х ӗвеллӗ ир» ҫапла, асл и сем п е к ӗҫӗн н и сен е  те, 
лӑпкӑ ҫывратмасть. Мургаев Хиркас уйне кайма пуш - 
шех сехӗрленет. Ш ӑхранра Юлдашев патёнче чун уҫса 
калаҫса ларнӑ хыҫҫӑн лӑпках пӑхса пыратчӗ «Атӑл» чӳре- 
чинчен, ахух, Хиркас масарӗ енчен Ч ансаслов пӑлан 
пек яртлаттарса чупса килет. «Лартса кайӑр!» тесе алли
не ҫӗклесе кӑшкӑрать.

— Хӑвӑртрах хӑвала! М ӗн тӗлӗрсе пыран?!
М ашинӑна хуллен тьггса пыракан Ваҫли Михалч шар- 

тах сикрӗ, унтан сӑмах чӗнмесӗр мотора ӳхӗртгерсе ячӗ.
Каялла ҫаврӑнса пӑхрӗ те Яков Сидорович куҫне хупрӗ: 

хыҫалта Чансаслов ларать, мӑшкӑлласа капать: «Ҫак усӑсӑр 
чул купипе аппапаниччен сӑра курки тытса тӑма васкӑр».

7
Чӑваш ҫӗрӗ ҫине кӑҫал ҫур вӑрах кунпа килчӗ. Ака 

уйӑхӗн варрипе вӑр-варлӑн выляса илнӗ хыҫҫӑн тин  
хӗвел ҫӗре ӑшӑтса ячӗ, ҫур шывӗпе тасалнӑ ҫӗр симӗс  
курӑк-ҫимӗҫ ҫуратрӗ. Ҫӑвар пуррисем пурте ун патнел- 
ле туртӑнчӗҫ, намӑслисем куҫ шӑрҫинче ҫаврӑнма пуҫ- 
ларӗҫ. Канма выртнӑ сӗткен канӑҫсӑррӑн вӑранчӗ те, 
нихҫан чарӑнман юхӑма Хӗвелӗн мӑшӑр пайӑркине сап- 
са ячӗ. Тӗнче ҫӗнё тум тӑхӑнчӗ. Ҫан-ҫурӑма хастарлатнӑ 
вӑй мӗн пур чӗрӗлӗхе ҫӳлелле туртать. Ш ӑнса хӗл каҫнӑ 
ш ӑнасем те пӗр-пӗрин ҫинче вӑранаҫҫӗ, салакайӑксем

те куҫ умӗнчех туй тӑваҫҫӗ, автан та хӑй тавра чӑх 
карти ҫавӑрнӑ, кушак ҫенӗхре ҫӗрӗпе юрласа хусах мат- 
кана мӑрьере улаттарать... Юхать ҫур сӗткенӗ аталану 
ҫулне ҫӗнетсе, вӑратса.

П антелейм он Х ристоф орович О манов та тӗлӗкре  
Альбина Аленчикован чӗнтӗрлӗ ҫӳхе кӗпипе чӑркашӑн- 
са выртнӑ. Сӑмси умӗнчех — кӑтра вӑрман, уҫланкин- 
че — ҫӑл куҫ. Ӑш хыпнипе аптранӑскер вӑл ҫурхи хурӑн 
шывне ӗҫсе ӑша кантарасшӑн, анчах чӗнтӗр картлани- 
пе ҫуллӑ ҫырана ҫывхараймасть, ҫӑл куҫа Тит М илов 
хупласа хунӑ, ӗмет те ӗҫет вӑл чарма май ҫук сӗткене. 
Панхристоф, чӑтаймасӑр, кӗлеткинчи ҫур парнине икӗ 
ывӑҫ тупанӗнче йӑваласа кӑларса ярать. Чӗрӗлӗх юххи 
темле пӗвене те татса каять ҫав.

Этемлӗх йӑшӑлтатать — ҫут ҫанталӑк ҫаврӑмӗ унпа 
пӑшӑлтатать. Хупӑ айӗпе йӑрлатакан сӗткен хӗвел ҫути- 
не тухса ӳсен  тӑрана ыталаттарса йыш латнӑ пекех, 
этемӗн те ар сӗткенӗ ҫӳлеллех пӗрхӗнет — ик ураллӑ 
урхамахпа ик чӗчӗллӗ ҫӗр пикине пӗҫ хуш ш инче ху- 
нав тымарне яртарать.

П ӗҫ хуш ш инче ӳснӗ пурнӑҫ чечекне алӑра тытса 
курман вӑл, Оманов. Ш упашкарта Крутовпа совпарт- 
шкулта вӗреннӗ ҫулсенче Алла С основа пурччӗ, анчах 
вӑл Паня аллине лекмерӗ, ӑна Улатӑр ачи ҫавӑрса илчӗ. 
Халӗ каллех... Тит М илов унӑн юратӑвне ҫурхи автан 
пек таптать. «М ӗнш ӗн хӗрарӑмсем ун умӗнче чӑх авта- 
на кӗтнӗ пек кутне саркаласа таш лаҫҫӗ-ха? М ӗнш ӗн  
Явкаланчӑк улӑхӗнче явкаланать-ха явка пулӑ пек вӑл — 
Альбина? М ӗнш ӗн ман хаклӑ тумтир, ман чаплӑ хват- 
тер илӗртмест ӑна? Тит Нилыч пикене чӑн-чӑн Нил 
шывӗнче крокодил ҫине утлантарса иштереп тесе хав- 
халантарнӑшӑн-ши? Тит мӗнш ӗн Крутов мар, М илов... 
Пуҫ пӑтранать О мановӑн. М илов Крутовӑн савнине  
майлаштарса хӑй ҫумне ҫыпӑҫтарнӑшӑн савӑннӑччӗ-ха 
вӑл. Халь вара унӑн мӗнш ӗн савӑнмалла? Пӗрле ӗҫсе  
ҫиекен, пӗрле Крутова наркӑмӑшпа сирпӗтсе пурӑна-

кан тус...Ю рату ҫӑл куҫӗнчен сим-пы ла ӗҫекен Тит... 
Тёлёкре пулсан та... Пулнах пуль вёсен мён пулмалли... 
ай, ҫук, Альбина маннах пулать. Ӑна эпӗ юрататӑп-ҫке. 
Камӑн юратма правӑ пур-ха ӑна урӑх? Э пӗ — парти 
ӗҫченӗ, пай пуҫлӑхӗ, темле райпо пуҫлӑхӗ мар...» — аса- 
планать ват хусах «шӑллӗне» ывӑҫра сиктернӗ май.

Хӗрӳ тапхӑр ум ӗнхи тӗл пулӑва О м анов ш ухӑш - 
туйӑм ӑмӑртӑвӗпе кӗтсе илет. Ш ӑхрансене пур енлӗн  
т и в ӗ ҫ т е р е с с и ш ӗ н  в ёсен  с и с ӗ м л е х  тарл ам а ти в р ӗ. 
К ӳрш ӗсем  хӑш кун ҫитм еллине М ургаевран тӗплӗн  
пӗлнӗ хыҫҫӑн П анхристоф эрне ыйхӑсӑр аптрарӗ. Хӑна- 
на лартса килет те ӗнтӗ вӑл, ӑна хваттер пуянлӑхӗпе 
илӗртсе, хӑй патӗнче хӑварать. Юнашар ҫывӑрмалли таса 
хатӗр-хӗтӗрне сарчӗ, варалас мар тесе эрне диван ҫинче 
выртса тӑчӗ. Ш ухӑшӗпе... мӗн кӑна туса пӑхмарё пуль, 
тепӗр хут аса иле-иле вӑтанма та пуҫларӗ.

Акӑ ти н ех  Ш ӑхран сасси  и л тӗн се кайрӗ, анчах  
мӗнш ӗн-ха курӑнмасть вӑл Юлдашев камантинче? А-а, 
тинех пуҫа пырса ҫапрӗ: Альбина пултарулӑх ушкӑнне 
ертсе килет-ҫке. Я л-поселок тӑрӑх саланнӑ хӑнасемпе 
унӑн кайма юрамасть, м ӗнш ӗн тесен  вӑл тӗл пулун 
илемӗш ӗн хуравлӑ.

М аш и н ӑсем  к урӑн м и  п ул сан ах  О м а н о в  хӑ й н е  
ҫирӗплетсе панӑ «тӑрантаспа» килне вӗҫтерчӗ. Чечек 
ӳстерме юратакан хусах ирпе ҫурӑлнӑ жасмина тӑм кур- 
шукӗпе пӗрлех тирпейлӗ чӗркерӗ те каялла васкарӗ. Ҫул 
ҫинче шухӑшӗпе пӑтранчӗ: «Алла кӗмен акӑша мӗнле 
алла илмелле-ш и? Каймарӗ вӗт М илов Мускава, ҫӗршыв 
калӑпӑш ӗпе ирттерекен чаплӑ канашлӑва хӑйӗн ҫум - 
мине ячӗ.Ахаль чухне пулсан Тит Мирович (тусне вӑл 
кӑмӑл уҫӑ чухне Нилович темест) таҫтан шыраса ту- 
пать ашкӑнчӑк пуху-тӗлпулу, на сана — паян вӑл мӑйӑх- 
не те хитрелетгернӗ. Ах, Альбинӑнах утара илсе каять 
пуль. М ӗн туп н ӑ-ш и  ун ҫум ӗнче Ш ӑхран хӗрӗ? Эп  
арҫын мар-ш и? Паян килӗш терсен, француз духийӗпе  
сапнӑ таса вырӑна вырттарсан?.. Милов та кирлӗ пулмӗ

те вара милӑй кӑвапа пӑнчине пуснӑ вӑхӑтра... Кӑтартӑччӗ 
савӑк каҫ хыҫҫӑн вӑл Тита кам «салху сӑнарлӑ рыцарьне».

И лемписен автобусе ҫитсе лар.ма та ӗлкӗрнӗ. Альби
на Александровна сцена ҫинчен хӗрарӑм ҫилне вӗҫтерет. 
У нталла ҫы вхар ак ан  П а н х р и ст о ф  с ӑ м с и н е  ҫур хи  
ӳсӗртекен шӑршӑ сӑрхӑнса кӗчӗ, кӗлеткине шалкӑм  
ҫапнӑ пек аптратса ӳкерчӗ, чӗлхесӗрлентерчӗ. Курӑн- 
ман йӗпсем чӗри витӗрех тухрӗҫ пулмалла. Чӳрече сак- 
ки ҫумне таянса сывлӑш ҫавӑрса янӑ хыҫҫӑн кӑвалер 
епре шурлӑхнелле ура ярса пусрӗ. Сцена ҫине хӑпар- 
м&дли картлашка унш ӑн ҫуралнӑранпа утакан пӗрремӗш  
картлашка пекех туйӑнчӗ.

Хуҫалӑхсен ӗҫӗ-хӗл ӗп е паллаш акансемпе вырӑнти 
хуҫасем анлӑ сӗтел хушшине кӗрсе ларнине те астумасть 
вӑл. «Сире, пропагандӑпа агитаци пайӗн пуҫлӑхне П ан
телеймон Христофорович Оманова, Шӑхранри культу
ра керменӗн Аслӑ илемпийӗ Альбина Аленчикова тата 
«Ш ӑхран» колхозри ӗн е сӑвакан Роза М итроф анова  
«Кӳршӗ каччӑ» юрӑпа саламлаҫҫӗ» тенине илтсен тин  
такам ҫутӑлтарса янӑ хыҫҫӑнхи пек куҫа яриех уҫса ячӗ.

Альбинӑпа пӗрле йывӑҫ урай варрине чӗнтӗрлӗ-че- 
чеклӗ авалхи майлӑрах капӑр кӗпе тӑхӑннӑ, йӑпӑрка 
тутӑр ҫыхнӑ лутакарах хӗр кусса тухрӗ, пуҫне усарах 
парса тата пӗчӗкленчӗ те вӑл юнашар каҫӑрӑлса ҫӗкленнӗ 
А л ьби н а  с а с с и  ҫу м н е  ю тш ӑн н ӑн  хутш ӑн ч ӗ. Ю рӑ 
вӗҫленнӗ тӗлелле О м анов, чӳлмеке пӗҫ хуш ш инчен  
кӑларса, ҫутӑ пӗҫ хушши патнелле ӑнтӑлчӗ, пӗҫ хуш- 
шийӗ ҫеҫ унш ӑн хӗҫ хушши пулса тӑчӗ.

— Ах, манӑн Паня, Христофор Колумбӑм, салам, — 
аллине ачаш шӑн тӑсса пачӗ Альбина. — Ман ҫыран 
хӗррине ҫитрӗм  тер ӗн -и ?  Карапу арканасран хӑра- 
мастӑн-и? Путатӑн вӗт? Сана эп курс улӑштарма тахҫа- 
нах каланӑччӗ вӗт? Акӑ, паллаш, манӑн хӗр-тантӑш  
Роза. Сан парнӳне чӗререн йышӑнаканни. Тен, чӗрине 
те парӗ чечекшӗн? Ихик!

Алӑк хыҫӗнче курӑнми пулнӑ Альбинӑшӑн ҫунакан  
каччӑ палламан хӗр умӗнче ҫухалсах кайрӗ. Юрать Роза 
йывӑрлӑхран хӑтарчӗ.

— С ирӗн ҫинчен мана Альбина каласа кӑтартнӑччӗ, 
паллаштарма пулнӑччӗ. Тӗл пултӑмӑр та, — кушӑрханӑ 
аллине тӑсрӗ вӑл. — Ку чечеке эсир ӑҫтан тупнӑ?

— Эп вӗсене хам ӳстеретӗп.
— Чӑнах-и?
— Суймастӑп ӗнтӗ. Эпир — парти ҫы ннисем ...
— Вӑт тӗнче... Чечек юратакан арҫын арӑмне хыт 

савать тет.
— Хӑй савсан — савмасӑр.
— Чӑнах-и? Аплах-и? Вӑт тӗнче... Халӗ ӗнтӗ ку пар- 

нене ӗмӗр асӑнса пурӑнӑп.
Розӑран уйрӑлнӑ хыҫҫӑн Оманов пуҫӗнче икӗ шухӑш 

пӑтранчӗ. Альбина унран кулни, мӑшкӑллани тин паллӑ 
пулчӗ. Хӑй вы рӑнне урӑх хӗр тупса пачӗ. К онцерт  
вӗҫленсенех таҫта ҫухалчӗ, ав. Милов та курӑнмасть. Розӑн 
паллашма, калаҫма кӑмӑлӗ пур пек. Сӑнӗ кук тӗрриллӗрех 
те, янахӗнче ш ӗпӗн, ун тӑрринче виҫӗ тёк ӳсет, тути 
хупаххисем хулӑнрах — чуп тума меллӗ. Чӗлхи-ҫӑварӗ те 
аптрасах каймасть. Куҫӗ вара ҫунтарать.

Залран тухнӑ чухне Оманов, хӑйне сылтӑмарах тыт- 
са, алӑк ҫумӗнчи ҫӳллӗ куҫ кӗскине хирӗҫ ятарласа утрӗ. 
Лутра, пысӑк пуҫлӑ, кӗлеще ураллӑ шукӑль тумланнӑ 
каччӑ ӑна хирӗҫ ӗнсине хыҫса пырать. Хӑй кӗлетки, сӑнӗ 
ҫи н е тем ш ӗн нихҫанхинчен тинкеререх, тиш керерех  
пӑхрӗ вӑл. «Хамӑр юрататпӑр тесе пире те хитре хӗрсем  
хамӑр пекех юратаҫҫӗ пуль тесе нихҫан та ан шухӑшла. 
Идеаллӑ юрату ӗмӗчӗ ҫеҫ вӑл. Ҫӳпҫи май хупӑлчи кирпӗ», — 
т е с е  кулнӑччӗ ун р ан  Ш упаш карта К рутов. Т ем л е  
ӗм ӗтленсен те алла кӗмерӗ ҫав Алла Соснова. Паян та... 
«Тӗп пултӑр Альбина-Альбинуш ка» тесе Розӑн пӗҫ хуш- 
шинчи чечекне шӑварса ӳстерме хатӗрленмелле-ши? Эх, 
Милов Тит, ма пӗрмай тыттаран-ши эс мана? Ҫӑва патне 
кай тата эс, Явкаланчӑк шывӗнче явкаланнӑ явка. Ҫӳрех

ҫӗтсе. Ҫын ҫӗтнӗ ҫӑпатана сапласа сыриччен... Нил шывӗнчех 
крокодилпа выля», — тесе пуҫне усрӗ Панхристоф.

Туслӑ калаҫу хупаха куҫрё. М илов майрисем пӗлеҫҫӗ 
хӑна-вӗрле кӗтсе илме. Кӑштах хӗрнӗ хыҫҫӑн Омановӑн  
чӑрсӑр шухӑш ҫуралчӗ: тула тухсанах вӑрлатӑп та каятӑп 
Альбинӑна! Туслӑха юратупа ҫирӗплетнӗш ӗн ӑна ни
кам та ятламӗ. Мургаев хӑйӗн резервӗнчен ӑна виҫӗ 
пӳлӗмлӗ хваттер парнелӗ. Ӗҫкӗ-ҫикӗ вӑхӑтӗнче майлӑ 
самантпа усӑ курма юратакан Вӑрманкас ачисем пе  
вӑрттӑн килӗш рӗ вӑл. Л еш сем  усал ӗҫе хатӗрленчӗҫ. 
Анчах А льбина тула тухмасть, таш лать те таш лать  
Т итпа, унӑн усӑнса аннӑ ҫӳҫ пайӑркине каҫӑрӑлса  
чӑмлать, вӑтанмасӑрах чӗлхипе сӑм си  тӑррине ҫул-  
ласа илет. Роза таш ш а чӗнчӗ:

— Э пӗ си ре, П антелейм он Х ристоф орович, кӑмӑл- 
ласа пӑрахрӑм. Виҫӗм кун фермӑра ҫуралнӑ пӑрӑва Аля, 
х и -х и к , п ӗ л е т ӗ р -и , и х -х и к , П анька ят хур тар ч ӗ. 
Сирӗн ятпа. Таш лас, юрлас килет: «Ой, м ороз, м о
роз, не м орозь м еня...»

Кӑмӑл чикёре те уҫӑлмарӗ Омановӑн: «Эх, ма пар- 
нелерӗм чечеке, куршукӗ шалккӑ...»

8
Хумма Петӗрӗ, пиччӗшӗ Павӑл Воробьев хистени- 

пе, Мулла М икуш ён ачине, Тимуххана, каллех хӑй 
патне йы ш ӑнчӗ. Тимухха сы сна кӑмуни тунӑ ҫӗрте  
кирпӗч хума та, раствор ҫӑрма та, штукатурка тума та 
вӗренсе ҫитрӗ. Комплексӑн малтанхи черетне хута яр- 
сан, вёсен бригадине салатрӗҫ. Муллин Хиркаса хӑнӑх- 
са ҫитнӗччӗ, ҫапах малтанхи ӗҫӗш ӗн те ӑш вӑркатчӗ 
унӑн, механизаторсем патнех чун туртатчӗ. Айӑп вӑхӑчӗ 
иртсен вӑл техникӑпа ҫӳреме ҫӗнӗрен  экзам ен пачӗ. 
Тарӑнварсен йӗрке ҫирӗп. Ҫ ӗнӗ правапа та Тимуххана 
никамах та хӑйпе пӗрле ӗҫлетгересш ӗн ҫунмарӗ. Юрать- 
ха партгрупорг пулӑшрӗ, ӑна шӑлнӗ ҫумне ҫыпӑҫтарчӗ.

Ҫулла Тимухха комбайнер помощ никӗнче ӗҫлерӗ.

— Айта-ха, Тимухха, — терӗ Воробьев вырмана ту- 
хиччен, — ҫак бункера растяжкӑсемпе лайӑхрах тытга- 
рар, мастерскойне вӗҫтер, тутарса кил.

Тимухха малтан иккӗленсе тӑчӗ:
— Завод ҫы ннисем хыҫҫӑн пирён ҫӗнетмелле-и?
— Ҫӗнетмелле ҫав, — ӑнлантарчӗ Хумма Петӗрӗ, — 

тин кӑна туса кӑларнӑ япала хӑйӗн ҫитменлӗхӗсене ялан 
ӗҫре кӑтартать. Пӗлтӗрех асӑрхарӑм, бункер тулать — 
барабан япӑх ӗҫлеме тытӑнать. Куратӑн-и, бункерӗ хӑрах 
енче? Пӗлетӗн вӗт унта мӗн чухлӗ тырӑ кӗнине? Тонна  
ытла. Йывӑр. Бункер рамӑна чалӑштарать те лартать. Ба
рабан стенкӑсем ҫумне ҫакӑнать. Ӑнлантӑн-и халь рас- 
тяжкӑсем мӗн тума кирлине? Тырӑ йывӑрӑшне сула- 
хайран сылтӑмалла туртса илме.

Ҫ ӗнетесси пирки вӑл стройкӑра та нуша кулачӗ ҫинӗ  
те... Пӗри никӗс яртарать, тепри ӑна ҫӗрпе хупласа ху- 
рать, пӗри бетон сартарать, тепри ӑна мӑйлакан пӑра- 
па шӑтарса аркаттарать. Пӗрмаях ҫӗнетеҫҫӗ. Камантла- 
кан нум ай . Ҫ авӑн па Т и м ухха ӗҫ  й ӗр к и н е , пурнӑҫ  
йӗркине улӑштармалла сирӗн тесе пуҫлӑхсемпе тавлашса 
та илнӗ. Паян вӗсем Хумма Петӗрӗпе ҫӗнӗ техникӑна 
ҫӗнетни те вӑл патшалӑх тытӑмӗ тутӑхнине пӗлтерет, 
анчах ним ӗн те тӑваймастӑн. Юрӑхсӑр.

Тимухха мастерскойне кайса килсен вӗсем растяжкӑ- 
сене майлаштарса лартрӗҫ. Воробьев пуҫне чиксе тага 
тем чакаланма тытӑнчӗ.

— Пулӑш -ха, Тимухха?— эхлетет вӑл барабан при- 
водне редуктор урлӑ илнӗ май. — Кӑҫал тырӑ ҫӑра. Ҫавӑн- 
па кӑна барабан хӑвӑртрах ӗҫлетӗр тесе майлаштартӑм. 
Ҫаврӑмсене халӗ пысӑклатма та, пӗчӗклетме те ансат.

С м ена вӗҫленичченех топливо хушса вӑхӑт иртте- 
рес мар тесе вӗсем ҫӳле иккӗмӗш бак вырнаҫгарчӗҫ.

— Тата тепӗр япала юлать, — Тимухха умӗнче кул- 
каларӗ Воробьев, — сана «Нивӑна» каллех ҫӗнеттерем- 
ха. Ун юрттипе чӑхӑмлӑхне пит аван чухлатпӑр.

Тимухха унран тӗлӗнчӗ. Тем шырать вӑл тимӗр купи 
ҫинче? Унта пӑхать, кунта, пёрне тёккелет, теприне... 
М ёнпе те пулин кӑмӑлсӑр.

— Тырра тӑкса хӑварас килмест-ҫке, Тимухха, — 
пичӗ ҫинчи кулӑ паллине пытарчӗ Хумма Петӗрё. — 
Тырӑ пӗрчин ун акнӑ чухне ҫеҫ ҫӗре ӳкмелле, вырнӑ 
чух мар. Ак ҫакӑнта, улӑм силлемелли клавишсен вӗҫне, 
ш нек вырнаҫтаратпӑр, тырӑ пухмалли хутаҫ лартатпӑр. 
Улӑмпа клавишсем ҫинче яланах пӗрчӗсем юлаҫҫӗ-ҫке. 
Халь вара унашкал пулмасть. Сылтӑм енне хутаҫлӑ эле
ватор ҫирӗплетӗпӗр. Ку элеваторне хамӑн списать тунӑ 
кивӗ комбайнран илсе юлнӑччӗ.

— М ӗнле ӗҫлет-ха вӑл? — ыйтрӗ Тимухха.
— Так, ҫапла тейӗпӗр, — шӑхӑркаларӗ Хумма Петӗрӗ. — 

Хамӑр лартнӑ хушма шнек улӑм ӑшӗнчи тырра сыхласа 
хӑварать те ҫак элеватор тӑрӑх ятарласа тунӑ шнека куҫ- 
арать, унтан малалла, ҫӳлти решеткеллӗ станӑн умӗнчи 
пайне ярать. Ӗҫ кӑткӑс та... Тырри хаклӑ-ҫке. Пӗлтӗр те 
ҫапла самаях пухӑнчӗ.

Тимухха Хумма П етӗрӗнчен ӑсталӑха вӗренсе пычӗ. 
П илӗк пин ҫурӑ центн ер  ҫапса илчӗҫ ҫу каҫиччен. 
Ҫӗнӗлӗхсем нумай пулӑшрӗҫ. Вёсем пеккисем районта 
та нумаях тупӑнмарӗҫ.

Юратнӑ ӗҫне каялла таврӑннӑшӑн Тимухха хӗпӗртерӗ. 
Халӗ вӑл иккӗмӗш сменӑра шӑпах хӑйсем сӗлӗ вырнӑ 
ана ҫинче кӗр аки гӑвать. М отор пӗр тикӗс кӗрлет. Ҫӗрле 
пулсан та ыйхӑ пусмасть. Ҫуллахи вӑхӑт аса килчӗ ӑна. 
Ҫакӑнта, икӗ колхоз чиккинче, райком секретарӗ вёсен  
эк и п аж н е куҫса ҫӳрекен  вымпел пачӗ. С ӗлӗ вырса 
пӗтерсен, Мулла Тимуххипе Хумма Петӗрӗ Тымар ком- 
байнерӗсене пулӑшрӗҫ. Эрне ӗҫлерӗҫ унта. Пӗррехинче, 
апата ларсан , Воробьев калаҫу пуҫарчӗ. «П ирён те, 
сирӗн те, ш утласан, хальхи техникӑна ҫаврӑнмаллӑх 
ҫӗрӗ ҫитмест. Ҫакӑнта, вӑт, чикӗ пулмасан, виҫӗ зве- 
нопа кашлаттараттӑмӑрччӗ те пирён сӗлле те, сирӗнне  
те тахҫанах пӗтернӗччӗ. Халӗ пустуй вӑхӑт ирттеретпӗр.

Тырри тата... чикӗ леш  енче икё тёрлё: пирён — кӑкӑр 
таран, сирӗн — чӗр куҫҫи ҫӳллӗш. Талккишпех пирённи  
пек ӳстернӗ пулсан-и? Сахалтан та пин центнер ытла
рах тухатчё пуль». Кӳрш ӗсен комбайнерё, Алеша Кар
гин, ушкӑн варринчен хӑйӗн шухӑшне пӗлтерчӗ: «Чӑн 
та, ҫак чикӗ текенни пире, ял хуҫалӑхне промы ш лен
ность никӗсӗ ҫинче аталантарнӑ саманара, самаях хур 
кӑтартать. Эсир комплекссем турӑр, цехсем, йӑла служби 
йӗркелерӗр. Пирён вара... ним ӗн те ҫук-ха. Тӗрёссипе, 
колхозсене пӗрлеш терсе ҫеҫ ямалла. Пирӗн улӑх-ҫаран  
нумай, выльӑх ӗрчетме лайӑх. Хамӑрӑн та ш ӑхрансемпе  
пӗрлеш мелле. Ытти ҫӗртипе танлашатрсан, тепӗр сов- 
хозран пӗчӗк пирён район. Хальхи ҫул-йӗрпе, ҫыхӑну 
йӗркипе илсен, Чӑвашра вунӑ район хӑварсан та ним  
мар ӑнӑҫлӑ ертсе пыма пулать халӑх хуҫалӑхне. М ӗн  
чухлӗ кантур чакать, патшалӑх укҫи перекетленет. Ман 
шугпа ку ыйтӑва пирӗн ҫӳлерех ҫӗклемелле.

Т ем и ҫе хутчен те ш авлакаларӗҫ вёсем  кун пи р
ки, ҫапах тавлаш ӑва вӗҫне ҫи тер ей м ер ӗҫ. «К у пирӗн  
ӗҫ  мар — патш алӑх ӗҫӗ; п ай л ан у-п ӗр л еш ӳ пулман  
м ар, т е н , м алаш н е те пулӗ; п ол и ти к ӑп а  ҫы хӑн н ӑ  
ыйту, ытлашш и ш авлар мар», — терӗҫ те «хура пит- 
сем », тырӑ вырма пуҫларӗҫ.

Тимухха халӗ икё колхоз чиккине ҫитет те, плуга 
хӑпартса, каялла ҫаврӑнать. Пӗчӗк лаптӑкра каллӗ-маллӗ 
хутласа йӑлӑхрё-ш и вӑл е ҫав таааашуллӑ шухӑш хум- 
хантарчӗ-ш и ӑна... Трактор чикӗ ҫерем ӗ урлӑ каҫса  
«Ҫӑлтӑр» ҫӗрӗ ҫинех кӗрсе кайрӗ. Кӳршӗсен чикӗ лаптӑкӗ 
хуралсах пычӗ. Тимухха чӗлхе вӗҫне ҫы пҫӑннӑ кӗвве 
ӗнӗрлет. М ӗнле те пулин паллӑ ӗҫ тунӑ чухне унӑн ялан 
пӗр юрӑ: «Эпир пултаратпӑр, пур ӗҫре те паттӑр, Марс 
ҫине те хӑнана кайма пултаратпӑр». Ана ҫул хӗрнелле 
хӗсӗнсе пырать, акӑ. Юлашки касӑ тунӑ хыҫҫӑн вӑл ка- 
бинӑран тухса кӑштах канчӗ, ҫырмана анса ҫӑл куҫран 
шыв ӗҫрӗ. Юрӑ ҫаплах чӗлхе ҫинчен каймарӗ: «Эпир  
пултаратпӑр, пур ӗҫре те паттӑр...»

Тимухха ӗҫлекен вырӑнтан инҫех мар анлӑ ҫул уйӑх 
ҫуттинче ҫуталса выртать. Хушӑран унта машина ҫути 
йӑлкӑшса сӳнет. Чикӗре лартнӑ чул юпа та ҫывӑхрах. 
Ш ӑхран енчен виҫӗ машина ҫути ҫывхарни курӑнчӗ, 
чикке ҫитсен чарӑнчӗҫ. Иккӗшӗ ҫугине сӳнтерчӗ, пӗри 
ф арисене ю па ҫине тӗллерӗ, ҫутӑра ҫын кӗлеткисем  
вӗлтлетрӗҫ. Чикӗри палламан ҫынсем чӗлӗм туртса яни- 
не асӑрханӑскерӗн ӑшӗнче тутлӑхлӑ туйӑм ҫуралчӗ. Юлаш
ки сигаретне паҫӑрах канфет пек ӗмсе янӑскер, вӑл хытса 
ларнӑ урасене ҫемӗҫтерсе ҫул хӗрринелле лаплатгарчӗ.

Кирпӗчрен купаланӑ сарлака чул юпа ҫумӗнче пӗр-пӗрне 
ыталакан арҫынсем, ӑна курсан, сасартӑк шӑпланчӗҫ. Мур
гаев хӑйӗнчен пӗчӗкрехскерне ытамран вӗҫертрӗ те:

— Н у, м ӗн л е, ӑм ӑрткайӑк? В ӗҫетӗн ? Ҫ ӗрле те. 
М иҫе гектар патӑн? — тесе шӑршлӑ хура алла хыттӑн 
тытса силлерӗ.

Тимухха, вӗсене палласа илнипе ним лем арланса  
кайнӑскер, сӑмах чӗнм е аптрарӗ, аран-аран сывлӑш  
ҫавӑрса ячӗ те, хулӑн сасӑпа пӗлтерчӗ:

— Ш утлама шутламан та, виҫме те виҫмен, ҫаплах 
чухлатӑп: пиллӗк-улттӑ пулма кирлӗ. Каҫарӑр та, сирӗн  
туртмалли тупӑнмасть-и?

Каласа пӗтерме те памарӗҫ ӑна, ял хуҫалӑх управ- 
ленийӗн начальникӗ Вьюнов тракторист ывӑҫӗ ҫине  
п ач к ӑр ан  вӑрӑм  с и г а р е т с е м  с и л л е р ӗ , ҫ и й ӗ н ч е н  
ҫурӑмӗнчен лӑпкарӗ:

— Ачи, эс , маттур-ха. Лайӑх ӗҫле. Ҫ ӗн правуна 
кӗсьерен ан кӑларса пар. Никама та. Пӗлетӗп эп сан  
юрату историне. Шельма...

Ш авлаканскерсене, тайкаланса утаканскерсене, Ти
мухха тӳрех ӑнланчӗ: пурте ӳсӗр. Мургаевпа ытаклана- 
каннине те пӗлет — шӑхрансен пёрремёш секретарё. Ху- 
шаматне ҫеҫ астумасть. Вюновпа хӑлаҫланса калаҫакан- 
ни, ахӑртнех, вёсен упраатени начальникё пулма кирлё.

— Паллашӑр, пирён Волков паттӑрӗ, терё Мургаев. — 
Пурте вёсем пек ӗҫлесен эпир ялта, тахҫанах комму

низм тумалла. Парне кӗтет халӗ вёсене, Воробьевпа  
иккӗш не, тырӑ вырнӑшӑн, чапа тухнӑшӑн. Кӗр праҫ- 
никӗ ҫиттӗр. С и рӗнтен  те тухать, сире те пулӑш нӑ  
вӗсем .И лсе кил-ха кунта эрехне? Илья Ильич, хӑна- 
лар хамӑр паттӑра.

Вьюновпа пӗрле тӑраканни пуҫланӑ кӗленчерен ста
кана эрех ячӗ те Тимуххана тыттарчӗ. И ккӗленсе тӑра- 
кан тракториста Вьюнов ҫурӑм хыҫӗнчен хытах тӗртсе 
илчӗ, «яра пар, каҫ кунта никама та таптас ҫук» тесе  
стакана ун тути патнех ҫӗклентерчӗ. Тимухха та хӑюл- 
ланчӗ, мӗн пулать те мӗн килет тесех эрехе янк ту- 
тарчӗ, Ш ӑхран ҫы нни тыттарнӑ аш татӑкне чӑмласа 
тракторӗ патнелле утгарчӗ.

Кӗҫех леш сем те уйрӑлчӗҫ. И кӗ маш ини ҫаврӑнса 
Ш ӑхран еннеле кайрӗ, тепри - вӑрманкасалла.

Хаяр эрех ӗш еннӗ Тимуххан пуҫне ҫапрӗ, хастар- 
лантарчӗ, вара вӑл тахҫанах ҫуралнӑ чӑрсӑрла шухӑш- 
ӗмӗтне пурнӑҫлама кабинӑна кӗрсе ларчӗ. С тройкӑра 
чухне О м анов  м ухтанни аса килчӗ. «Ш ӑхрансем пе  
шӑваракан чикӗ ю пи кӗҫех пӗлӗте ҫити ӳсет ак», — 
тесе ахӑратчӗ райкомӑн вӑхӑтлӑх парторгӗ. Халӗ авӑ епле 
ӑсатрӗҫ Ш ӑхран пуҫлӑхӗсем пирӗннисене? Ни уяв мар. 
М ӗн мухтанмалӑх пур-ш и? Тыррине те вӗсем пулӑш- 
нипе аран-аран пухса кӗртрӗҫ. Ю нашар уйра улӑм са- 
пӑнса ҫӗрсе выртать. Кукуруза мӗн чухлӗ! Вёсем кунта 
килсе вӑрттӑн хӑйсен пы рӗсене чӳхеҫҫӗ. М ӗн тумал- 
лаччӗ-ха унӑн? Аха, акӑ мӗн тумалла: «Хӑвала, Тимух
ха, хурҫӑ утна! М ӗн пулать те мӗн килет».

Вара вӑл тракторне ҫырма пуҫӗпе ҫул хӗрне илсе 
тухрӗ те турех чикӗ юпи ҫине тытрӗ, гусеницӑпа ҫак- 
латса ӑна иш се хӑварчӗ, чикӗ ҫеремне сухаласа ялалла 
кӗрлеттерчӗ. Юрӑ кӗвви пӗрмаях пуҫӗнче минрерӗ: «Эпир 
пултаратпӑр...»

— Кала тӳррине, эс хӑтлантӑн-и Ш еремет уйӗнче 
ҫӗркаҫ? Эс сухаласа пӑрахнӑ-и тымарсен ҫӗрне? — тӗпчерӗ 
Волков тепӗр кунне. — Эс иш нё-и чикӗ юпине?

М ӗн пулса иртнине Тимухха турткалашса тӑмасӑ- 
рах каласа пачӗ.

— Чӗрӳ таса пулнӑшӑн ырлатӑп, чарусӑрла ӗҫ ту- 
нӑшӑн — ятламаллипех ятлатӑп, — терё председатель. — 
Урӑх унашкал ан хӑтланнӑ пултӑр. Вёсен — хӑйсен пусӑ 
ҫаврӑнӑшӗ, пирӗн — хамӑрӑн. Пуҫпа шухӑшласа тӑвасчӗ 
кашни ӗҫе, каскӑнла мар.

— Пуҫпах шухӑшланӑ, Тельман Федотович, — ҫине 
тӑрсах ӑнлантарчӗ Тимухха. — Ҫулла, тырӑ вырнӑ чухне, 
пирӗн тавлашу пуҫланнӑччӗ. «Ҫӑлтӑр» механизаторӗсем 
те, эпир хамӑр та икё колхоза пӗрлештересшӗнччӗ, хай- 
хи икё пусӑ ҫаврӑнӑшӗнчен пӗрре тӑвасшӑнччӗ. Чиккине 
ҫавӑнпа малтанах сухаласа хурас терӗм. Хуть те хӑш пысӑк 
ӗҫ те халӑхран пуҫланать те... Эпӗ халӑхӑн пёр пӗрчи пул
нине шута илсе... Чикӗ юппине ӑна, ҫылӑхлӑскерне...

Волков тарӑхӑвне пусарса каларӗ:
— Пӑх-ха вёсем, суха тунӑ та, чикӗ ҫеремне пӑснӑ 

та... Итле, колхоз вӑл ҫӗр лаптӑкӗ ҫеҫ мар, ҫын уш кӑнӗ, 
эртелӗ, коллективлӑ япала, патшалӑх хуҫалӑхӗ. Колхоз 
вӑл — эс  те, эп  те, пӗтӗм ял халӑхӗ. Ха, пӗрлеш тереҫҫӗ 
вӗсем... ҫӑмӑл меслетпех. Ай-яй!

Чикке сухаласа пӑрахнине пӗлсен, «Ҫӑлтӑр» колхоз 
председателӗ М аминов, тарӑнварсем ҫӗре туртса илеҫҫӗ 
тесе , урсах кайрӗ, ун пирки вӑл ҫи й ӗн ч ех  райкома  
пӗлтерчӗ. Райком секретарӗ Мургаев Волкова хӑй пат
не чӗнтерчӗ. Я ков С и дорови ч , ӑна-кӑна ӑнлан сан , 
ҫӗркаҫхине аса илсен, председателе ятламарӗ, тахҫан 
хӑйсем палӑртнине аса илчӗ те, тымарсемпе пӗрлешме 
май пур-и, ҫук-и тесе тӗплӗн канашларӗ.

— Чӑн та, пурнӑҫ сухинче икё колхоз чикки ҫухал- 
ма та пултарӗ, — шухӑшларӗ Тельман Ф едотович рай- 
комран тухнӑ чухне.

9
Аллӑмӗш ҫулсенче респбуликӑра вак хуҫалӑхсене  

пӗтӗмпе тенӗ пекех пӗрлештерсе пӗтернӗччӗ. Ырӑ ӗҫ тунӑ

чухне пирён яланах чикӗрен иртсе каясси пур. Ҫав чир 
вӑл ҫӗршыв аталанӑвӗн хуххи пулнӑ. Капашсӑр мӑн хуҫа- 
лӑхсем туса хуни халӑх пурнӑҫне пуянлатмарӗ те, илем- 
летмерӗ те. Вӑрманкассен вара «Ҫӑлтӑра» «Ш урӑмпуҫ- 
пе» пӗрлеш терес ыйту тахҫанах ҫуралнӑччӗ. Ӑна пурнӑ- 
ҫа кӗртме Тимухха суха касси те уҫса пачӗ.

Крутовпа Прош лин шӑмат кун Тымара тухса кайрӗҫ. 
Вьюнов чире персе юлчӗ.

Вӑрман ҫулӗ хӗлле асфальт витнӗ ҫулран пӗртте кая 
мар. М аш ина пысӑк хӑвӑртлӑхпа чупать. Х ирӗҫ вутӑ 
тиенӗ грузовиксем, вӑрман турттаракан мазсем иртеҫҫӗ. 
Крутов таврана сӑнаса пычӗ, юр тумтирӗ тӑхӑннӑ йывӑҫ- 
сем хӗллехи ыйхӑра. Вӗсем ҫийӗн хушӑран ула курак е 
чакак вӗҫсе иртет. Мулкач йӗрри час-часах тӗл пулать. 
Хир сы снисем каҫса кайнӑ-ш и, тарӑн йӗрсем ӑвӑслӑх- 
ра ҫухалаҫҫӗ. Ш офер маш инӑна тӑрук чарчӗ те сулаха- 
ялла тӗллесе кӑтартрӗ:

— Куратӑр-и, пӑшисем!
Крутов ҫул ҫине сиксе анчӗ. Чӑнах та, машинӑран 

инҫех те мар, хырлӑхран вӗсем еннелле мӑйракатлӑ  
виҫӗ пуҫ пӑхать.

— Пӑшисем мар, пӑлансем вӗсем, ҫурҫӗр хӑнисем. 
Виҫӗм ҫулхи ҫуркунне килсе янӑччӗ вӗт. Хӑнӑхаҫҫӗ пулас 
пирӗн тавразӑха, — ӑнлантарчӗ Максим Максимович.

Малатла тапрансан, ш офер пӑши ҫинчен хывнӑ юрра 
ӗнӗрлерӗ. Ҫутҫанталӑк илемӗ чуна уҫать. Ҫапах Крутовӑн 
теме сиссе ӑш вӑркать.

Тымар ялӗ вӗсене тӗтӗмпе, тутлӑ апат шӑршипе кӗтсе 
илчӗ. Урамсенче Крутов хӑй кунта килнӗ матганхи ҫул- 
сенчи пек йывӑҫ, вутӑ «склачӗсем» курӑнмаҫҫӗ. Ш ар- 
ш ансене те кил хуш ш ине куҫарнӑ. Пурасем пур вара. 
Вӗсем, паллах, сутма тунӑскерсем пулас ҫук, кивӗ пӳрт- 
ҫурт умӗнче ҫеҫ лараҫҫӗ.

М а м и н о в а  п р а в л ен и р е  т у п а й м а р ӗ ҫ , к и л ӗн ч ен  
чӗнтерсе тухрӗҫ. П редседателӗн пуҫӗ юсавлах мар пу
лас, катаҫма та ӳркенет.

— Э с, мӗн, каллех чирлӗ-им? — ыйтрӗ унран П ро- 
шлин.

Сергей Тимофеевич мӑкӑртатрӗ:
— Ч и р л есе те кайӑн с и р ӗ н п е , сн аш ӑтӑ , ӗ ҫ с ӗ р  

тӑратса хӑварсан. К олхоза Волкова ч иперлесех  сут- 
тараттӑр та, снаш ӑтӑ.

Ҫумра тӑракан Каргин ӑна ҫакӑншӑн хӑтӑрса тӑкрӗ:
— Ухмах-и эс е ӑссӑр? Суттараҫҫӗ ӑна. Волков туя- 

нать ун колхозне. Тьфу! Аптрамалла санпа. П уҫупа  
кӑштах та пулин шухӑшлатӑн-и калаҫнӑ чухне? Мӗнле 
вӑл пурнӑҫ аталанӑвне туйман ҫын пулать ҫӗр ҫинче. 
Ӗнерех каларӑм сана урӑх ан ӗҫ тесе... Эх, Сергей Т и- 
м оф ейч... Унашкал марччӗ-ҫке эсӗ  пирён пата килнӗ 
малтанхи ҫулсенче? Халӗ, авӑ, ҫумӑнта тӑма йывӑр. 
Хӑсӑк тухать. Кай, санпа. Пӗр кун та пулин канса пӑх- 
ха. Календарь ҫинчи пек пӗр хӗрлӗ кун ту пурнӑҫунта. 
Ӗмӗрӳ хура кунпах иртет. Ирсӗр ӗҫкӗ-ҫике эп ӗ ӑна хура 
кунпа танлаштаратӑп.

— Паян та, снашӑтӑ, хирӗҫ эп. Килӗш местӗп. «Ш у- 
рӑмпуҫпе» пӗрлеш местпӗр, хамӑрах вӑйланатпӑр, ак. 
Патшалӑхран кивҫен укҫа илетпӗр те... Ку таранччен 
Панине халь те парӗҫ-ха. Председательтен тухас кил
мест ман. П ӗлетӗн-и, снашӑтӑ, ҫавна, М оисей Семенч? 
М иҫе ҫул... Хӑнӑхнӑ... Ӗҫме пӑрахсан...

Каргин каллӗ-маллӗ утса пӑхрӗ, хумханӑвне пуса- 
раймасӑр М аминова ҫунтарчӗ:

— Вӑйлатасси пирки павратьтата. Патшалӑх шучӗпе 
пуясшӑн. Хуҫарах юласшӑн. Ёҫме пӑрахасшӑн... Хӑвшӑн, 
хӑв хырӑмушӑн, хӑв пырушӑн ҫунатӑн эс! Епле ҫаврӑ- 
нать чӗлхӳ? Сан вырӑнта пулсан эп , намӑса чӑтаймасӑр, 
тахҫанах урӑх ӗҫе куҫнӑ. Хӑть хирӗҫ тӑр, кӑшкӑр, хӑлатла 
хӑлаҫлан, пурпӗрех нимӗн те тӑваймастӑн. Пурнӑҫ йӗрки 
хӑйӗннех илет. Ана хирёҫ пыраймастӑн. Ш ӑлса перет. 
Ҫӗлен улӑхӗнчи юшкӑн пек хытса ларатӑн.

— Сирӗн ятласси пӗтмест. Мана хапь, ҫунма пуҫла- 
нӑскерне, снашӑтӑ, тем калама та юрать. Вӑрҫӑр. Кӳпкёр.



Ҫапах эпӗ, снашӑтӑ, х&тъпӗхе председатель-ха. Мана ни
кам та кӑларман. Эп хам хуҫа кунта, снашӑтӑ, эсир мар. 
Хам хырӑмшӑн та ҫапӑҫма пултаратӑп. Курӑпӑр-ха колхоз- 
сене мӗнле пӗрлештернине, курӑпӑр, снашӑтӑ, райком- 
рисемпе пӗрле мӗнле ӗҫленине, — шахвӑртрӗ Маминов.

К олхозниксен пухӑвне партбюро секретаре, брига- 
дирсем  тӑрӑшсах хатӗрленӗ: бригадӑсенче, фермӑсенче  
пухӑнса ҫы нсемпе калаҫнӑ, кил тӑрӑх ҫӳресе пурне те 
п ӗл тер н ӗ. М ам и н ов  та пухӑва хӑй ен ч ен  «тӗп лӗн  
хатӗрленнӗ». Тан Ваҫлипе икё кумне юриех пуху умён 
ӗҫкӗ тума хушнӑ. Ял ҫы нни чи малтан ӑҫта сулӑннине 
пӗлет-ҫке вӑл, ӗҫкӗ хыҫҫӑн мухмӑр чӗртме юратнине 
те, эр н е  кӗрекерен  тухм ан нине те ӑнланать. М ага- 
зинӗнче тата пуху кунне кивҫенле эрех сутма пуҫланӑ. 
Сутуҫӑ хӑйматлӑх хӗрӗ-ҫке, итлет. Тан Ваҫлине М ами
нов тепӗр оперативлӑ задани панӑ: клубри шыв бакне 
ӑйӑрсене хастарлантармалли шӗвек ямалла.

Клуба ӳсӗр ҫын нумай пухӑннине Круговпа Прошлин 
малтанах сисрёҫ. Тан Ваҫли районтан килнисене пилӗк 
авсах алӑ пачӗ:

— Тав сире, ырӑ ҫы нсене, пире юратнӑшӑн, хисеп  
тунӑшӑн. Аллу ҫӑмӑл сан, Крутов юлташ. Э с пирӗн яла 
ҫӳрем е пуҫланӑранпа эп партбилет ҫухатрӑм, ферм а  
ҫулне мантӑм, паян колхоз салатма килтӗм, ыран...

Каласа пӗтереймерӗ вӑл, васкаса килекен Карачӑм 
мучине асӑрханӑскер, шалалла лӑкӑштатрӗ, каялла ҫав- 
рӑна-ҫаврӑна кив юррине юрларӗ:

— Тан эпӗр пурте, Тап-тан. Ҫӗр ҫы ннисем эпӗр. Ҫӗр  
ҫим ӗҫне ҫиетпӗр. Ҫӗр ҫинче пурӑнатпӑр. Ҫӗр пулатпӑр. 
Пурте тан...

Карачӑм мучи Тан Ваҫлинчен кулать:
— Хӗрлӗ кӗнекешӗн пушӑпа ҫунтарнӑ хыҫҫӑн манран 

халь вӑл, эсремет, вутран хӑранӑ пек хӑрать. Пурнӑҫ ҫӑпанӗ.
Халӑх пухӑнчӗ. Пуху уҫма вӑхӑтӗнтӗ. Вёсем зала кӗчӗҫ, 

Карачӑм мучи, ӑш хыпать тесе, коридорти шыв савӑчё 
патӗнче юлчӗ.

Хура пуставран ҫӗлетнӗ костю м тӑхӑннӑ Каргин  
сцена ҫине васкамасӑр хӑпарчӗ. Вӑл аллинчи шӑнкӑ- 
равӗпе шӑнкӑртаттарать, пурне те шӑпланма ыйтать. Тан 
Ваҫлисен уш кӑнӗнчен ӑна хирӗҫ пӗр арҫын урмӑш са- 
сӑпа кӑшкӑрчӗ: «Кирлӗ мар пире Тарӑнвар!»

Халӑх ниепле те лӑпланаймасть. Ҫы нсем алӑкран 
кӗре-кӗре тухаҫҫӗ, ш авлаҫҫӗ. Тенкел ҫинче ларакан  
а р ҫы н сем п е  хӗр ар ӑм сем  ы талаш ма п уҫл ар ӗҫ. П ӗр  
ӳсӗртерехскер арӑмне киле туртать, вӑтанмасӑрах ун 
ҫумне ҫулӑхать. «М ӗн, асса кайрӑн-им?» тет те арӑмӗ, 
упӑш кине тӗртсе ярать. Леш ӗ тепӗр хӗрарӑма ҫыхланать. 
Карачӑм мучи те, малти ретрен куҫса, сысна пӑхакан- 
сем хуш ш ине кӗрсе ларчӗ, тахҫан пилӗкрен явса илнӗ 
Крахьяна чиперех айӑкран кӑтӑклать. Крахьянӗ ӑна «ват 
супнӑ ясар» парнелесе тепӗр енне тарать, Карачӑм та 
юлмасть. Ват ҫынна мӗн ӑс кӗчӗ-ш и тесе М аксим Мак
симович ӑна чарма пӑхрӗ. Мучи ҫӑра сухал ӑш ӗнчен  
сарӑ ш ӑлӗсене кӑтартрӗ те сулахай куҫне мӑч хупрӗ, 
Крахьян хыҫҫӑн тухса чупрӗ. Ш атги туйӑм хӗтӗртнипе 
асса кайнӑ ҫынсем юрату савӑкӗшӗн ҫунма пуҫларӗҫ. 
Волков та малтан чиперех Людмила Беловапа ӗҫ пирки 
калаҫса ларатчё, коридора тухса шыв ӗҫсе кёчё те ҫамрӑк 
хӗрарӑма упӑш кинчен вӑтанмасӑрах ыталаса илчӗ. Але
ша Каргин та, ясарланса кайнӑскер, арӑмне ҫилампах 
сӗтӗрсе тухса кайрӗ. Тельман Ф едотовича, пухӑва килнӗ 
«шурӑмпуҫсем», хӑвӑртрах залран тасатрӗҫ.

Каргин шӑнкӑрав тытнӑ аллине усса аяла анчӗ. Кру
тов ун патне пычӗ те, айӑпа кӗнӗн:

— Пӗтерчӗҫ, намӑслантарчӗҫ, — терӗ. — М ӗнле пуху 
иртгерен ӗнтӗ хать ҫак аснӑ халӑхпа? Ырана хӑварар. Тата 
тӗплӗнрех хатӗрленӗпӗр. Айӑпӗ хамӑртах. Йышӑнатпӑр.

Пуш аннӑ клубра Крутов, П рош лин, Каргин, М а
минов тӑрса юлчӗҫ.

— С ергей Т и м оф ейч ? - тӳрех ыйтрӗ Крутов. — 
Кӑмӑлу тулчӗ-и?

М аминов пӑлахая печӗ, айӑпне сирме хӑтланчӗ.

— М ӗн тапӑнатӑр, снаш ӑтӑ, мана пӗрмай? М ӗн  
турӑм эп , снаш ӑтӑ, сире? Пуху пухса панӑ, снашӑтӑ. 
Ҫ ы ннисемпе калаҫайманш ӑн, снашӑтӑ, те эп айӑплӑ?

Райком ҫынни шӑтарасла пӑхнине чӑтаймасӑр пред
седатель ура ҫине тӑчӗ, пуҫне аяккалла пӑрса сӑмахне 
шӑл витӗр сӑрхӑнтарчӗ:

— Тытӑр та, снашӑтӑ, хупӑр апла. М анран, снашӑтӑ, 
мӑшкӑллама вӗреннӗ. М аминов чӑтать, снашӑтӑ.

— Пуху мӗншӗн саланнине йӗрлесе тӑмӑпӑр. Ахать те 
патлӑ. Шыв ҫине тапратакан-астаракан эмел янӑ. Кам? 
Паллах, сире хӳтӗлекен ҫын. Сирӗншӗн тӑрӑшакан. Кол
хоз малашлӑхне хирёҫ тӑракан. Туйса илӗҫ-ха кайран 
хӑйсен йӑнӑшне. Эсир ҫеҫ, Сергей Т и м оф еев и ч , йы - 
шӑнасшӑн мар. Эсир таса юласшӑн. Парторг начар ӗҫленӗ 
тесшӗн. Каргин юлташӑн пухматла-и колхозниксен пу- 
хӑвне? Э си р  айӑплӑ ҫакӑнш ӑн халӑх ум ӗнч е, район  
умӗнче, парти умӗнче айӑплӑ. Коммунист тетӗртата хӑвӑра. 
Ыран райком бюровӗнче катаҫӑпӑр, вуннӑра. Чипер юлӑр.

Ҫула май Крутов сысна ферм ине кӗрсе тухма шут- 
ларӗ. Ф ерма пӳртӗнче шӑп. Карачӑм мучи кӑмака хы- 
ҫӗн ч и  вы рӑнӗ ҫи н ч е  хы вӑнм асӑрах выртать. Тути  
хӗрринчен сухатӗ тӑрӑх сӗлеке юхса аннӑ. Пуҫӗ вӗҫӗнче — 
ӗм ӗр-ӗм ӗр ҫывракан чӗрӗ Венера.

— Вьюнов ӗҫӗ ҫакӑ, — ассӑн сывларӗ Прош лин. — 
Ҫав улталаса вырӑнтах майлаштарса хӑварасшӑн Ма- 
минова. Маттанах туйрӑм. Эп ват кашкӑр. Мана суяй- 
мастӑн. Колхоз та, район та пӗрлеш тернӗ, уйӑрнӑ та, 
анчах паянхи пеккине хам ёмёрте те курман.

Вёсем Каргин патёнче ҫывӑрчӗҫ. Тепёр кунне те ҫан-  
талӑк улш ӑнманчӗ-ха. Каварҫӑсем лӑпланман.

Кӗтесре ӳсӗр куҫӗпе вӑкӑрла пӑхса тӑракан Тан Ваҫ- 
ли ҫухӑрма пуҫларӗ:

— Хамӑр тунӑ колхоза-и?! Хамӑр алпах никаккуй та 
сататмастпӑр! Тан вӗт эпӗр. Пёр тӑвансем, тымарсем, 
тан! Хамӑрах маттур. Сергей Тимофейчпахтан пулар. Пире 
никам та кирлӗ мар. Тан эпӗр. Вӑрман тӑрри пек тан!..

Халӑх шавласа кайрӗ. Пӗри теприне пӳле-пӳле ка- 
лаҫать. Каргин шӑнкӑравне пуҫ тӑрне ҫӗклесе ш ӑнкӑр- 
таттарать. Акӑ, вӑйлӑ ҫил чарӑннӑ хыҫҫӑнхи пек шӑп 
пулчӗ. Ҫакӑнпа усӑ курса, Карачӑм мучи хуллен вы- 
рӑнтан ҫӗкленчӗ те, кӑххӑмлатса илчӗ, сухалне якатса, 
сӑмах пуҫларӗ:

— Тан Ваҫлисем кунта «Ш урӑмпуҫ» кирлӗ мар тесе 
павраҫҫӗ. Э пӗ те калатӑп: «Ш урӑмпуҫне» Тан Ваҫли 
йы ш ш исем  кирлӗ мар! Т арӑнварсем пе хурӑнварсем  
сирӗнсӗрех лайӑх пурӑнаҫҫӗ. Анчах та халӑх... Тымар 
халӑхӗ... Итлӗр мана, ват ҫынна. Эп «Ш урӑмпуҫӗнче» 
сухат шуратнӑ. Пит аван пӗлеп унти пурнӑҫпа кунти 
пурнӑҫа. Ман ш утпа, ват ҫын ш учӗпе, колхозсен е  
пӗрлеш термеллех. Ҫитет М аминов вӑййине выляса. 
Ҫерки Тимахвич хуҫалӑха пурпӗрех лачакаран туртса 
кӑларайм асть. «Ш урӑм пуҫ» п ӑр тҫетател ӗ, К аш кӑр  
Хӗветучӗн ачи, Тельман, ним мар вӑшлаттарса кӑла- 
рать. Тарӑнварсемпе хурӑнварсене тата кайриварсене 
ҫӑкӑр ҫитерчӗ вӑл. Малашне те, М акҫӑм М акҫӑмчпа 
ӗҫлесен, тата ӑнтармалла. Эх, кӑмиссара суйласанччӗ 
ҫав ачана. Кӑлхус патшинче иккӗшӗ те пултармалла.

Ҫил-тӑвӑл тепӗр  хут каш ласа ҫи тн ӗ пек хум хан- 
ма пуҫларӗ залри халӑх. Каргин каллех ура ҫи н е сиксе  
тӑчӗ, пӗрре хӗр ем есл ен се тавлаш акан ҫы нсем  ҫи н е , 
тепре ю наш ар ларакан Крутов куҫӗнчен  пӑха-пӑха  
илет. Ретсем  хуш ш инч ен  вӑйлӑ сасӑсем  илтӗнчӗҫ: 
«Ш ур ӑм п уҫсем п е»  пӗрлеш етпӗр! Ҫ итет М ам инова  
мӑш кӑллатарса!»

Тан Ваҫлисен ушкӑнӗ М аминова хӳтӗлесе хӑварас- 
сиш ӗн ӗрлешет. Хӗрӗнкӗ председатель те урӑлса кайрӗ 
пулас, куҫне чаркаласа чӑл-чӑл пӑхакан пулчӗ, ҫамки 
ҫине тапса тухнӑ тарне шӑла-шӑла ывӑнчӗ.

Тӗрлӗ шухӑшпа калаҫакан халӑх майӗпенех пӗр йӗр 
ҫине куҫрӗ. Акӑ, пуху пуҫлӑхӗ Каргин «Ш урӑмпуҫпе» 
пӗрлешмелли пухӑва кайма уполномоченнӑйсем  суй- 
лаггарма пуҫларӗ.

Ҫӗрш ыв ял хуҫалӑхӗнче наукӑпа техника револю - 
цийӗ сарӑлни Вӑрманкас районӗнче те палӑра пуҫларӗ. 
Партин ҫирӗм тӑваттӑмӗш сьезчӗ хыҫҫӑн ял хуҫалӑхне 
специализацилессипе тата концентрацилессипе кӑшт та 
пулин курӑнмалли ӗҫ турӗҫех. Вак ферм ӑсене, бригадӑ- 
сене, хуҫалӑхсене пӗрлештерчӗҫ. «Ҫӑлтӑрти» М аминов- 
сем пе Тан Ваҫлисем ӑнлансах ҫитм ен колхозниксен  
пуҫӗсене пӑтратни те, тӗрлӗ пӑтӑрмахсем те пулӑшмарӗҫ. 
Пурнӑҫ аталанӑвӗн юхӑмӗ чӑрмавсене аяккалла сирсе  
хӑварчӗ. Ҫурхи хӗвел ҫуттинче тарӑнварсемпе тымар- 
сем пӗр-пӗрне туслӑн алӑ пачӗҫ. Ҫ ӗнӗрен ҫуралнӑ кол
хоза «Ш урӑмпуҫ ҫӑлтӑрӗ» ятне пама килӗшрӗҫ. Волков 
ун пирки пухура ҫапла каларӗ:

— Ш урӑм пуҫ — тухӑҫран килекен ҫӗн ӗ  кун ҫути. 
Ш урӑм пуҫ ҫӑлтӑрӗ — ирхи хӗвел, тӳпери хӗвелпе  
уйӑх хы ҫҫӑнхи чи ҫутӑ ҫӑлтӑр. Ш урӑм пуҫ ҫутинче  
эп и р  ял пурн ӑҫӗн  малаш лӑхне куратпӑр. Ҫав ҫутта 
пире парти парса тӑрать, ял хуҫалӑхне аталантарма 
ҫӗн ӗ  ҫул кӑтартать. П ирён  унпа утма в ӗр ен м ел л е, 
ы вӑнма п ӗл м есӗр  ҫи н е  тӑрса ӗҫл ем ел л е, хамӑр те- 
л ей ш ӗн  мӗн тума пултарнине туйса, ӑнланса ӗҫл е-  
мелле. Паянтан пуҫласа Ш урӑм пуҫ ҫӑлтӑрӗн ҫутипе  
мӑн эртелпе пӗрле утма пуҫлар.

Тымарта комплекслӑ бригада турӗҫ. Людмила Бело
ва бригадир пулса тӑчӗ. М оисей С еменович, чирпе ап- 
транипе, ӗҫлеме йывӑрри ҫинчен тахҫанах калаҫатчӗ. 
Ҫапах хальлӗхе ӗҫе пӗтӗмпех пӑрахас темерӗ, Волкова 
итлерӗ, ҫамрӑк бригадира уй-хир ӗҫӗ енӗпе пулӑшса 
пыма килӗшрӗ.

М аминова колхозра нимле портфель те лекм ерӗ. 
Чӑркӑшса, кӗвӗҫсе, йӑлӑнса ҫӳрерӗ, ҫапах Волковран 
хӑтлӑ сӑмах кӗтсе илеймерӗ. Тусӗ пулӑшнипе ҫеҫ ӗҫ тупрӗ. 
Яков Сидорович ӑна ял хуҫалӑх управленине, кадрсен 
пайне, вырнаҫтарчӗ. Волкова вӑл ҫакӑн хыҫҫӑн чӗлхе 
ҫеҫ кӑларса кӑтартрӗ.

176



У полном оченнӑйсен пухӑвӗнчен таврӑнсан Крутов 
пӗрремӗш секретарь патне кӗчӗ. Яков Сидорович ӑна  
ӑшшӑн йышӑнчӗ. Вӑл пуху мӗнле иртни, коммунист- 
сен шухӑш-кӑмӑлӗ пирки кӑсӑкланчӗ. М аксим М акси
мович сӑмах май ҫакна та каларӗ:

— «Ш урӑмпуҫ ҫӑлтӑрне» ӗҫлеме каяс тетӗп.
— Каллех хӑвӑн вырӑна-и? — куҫран пӑхса ыйтрӗ 

Мургаев. — Секретарьтех ӗҫлес килет апла?
— Ҫапла, Яков Сидорович. Ш утларӑм-шутларӑм та, 

ҫаплах йышӑнтӑм: партком секретарӗнче эп партие рай
ком инструкторӗнче ларнинчен ытларах усӑ пама пул- 
таратӑп. Чуна кантарймастӑп эпӗ кунта. Ман ялан ялта, 
халӑх хуш ш инче, хӗрӳ ӗҫре пулас килет. Пӳлӗмри теле
фон ӗҫӗ — ман ӗҫ мар.

— Сана канцелярист тесе никам та каламасть вӗт. Авӑ 
епле ырларё партпухура Каргин. Волков та пёрмай мух- 
тать. Чӑн та, вӑл сан пирки тахҫанах сӑмах-юмах пуҫарнӑччӗ. 
Хай патне илесшён. Эсир калаҫса татӑлнӑ пуль?

— Ҫук, ҫук, Яков Сидорович. Тельман Федотович  
мана ун пирки аса илтермен.

— Василий Ф омича, Воробьева, ӑҫта хурӑпӑр? Вӑл 
та парторганизацие начар мар ертсе пырать. Хӑйнех хӑва- 
рар мар-и? Ӗҫлетӗр-ха тепёртак. Сана майӗпен ҫӳлерех 
хӑпартас пирки те шухӑшлӑпӑр.

— Ҫӳлерех?.. — лӑх-лӑх кулчё Крутов. — Кирлӗ мар 
мана карьера. М ана ялтах лайӑх. Василий Ф омич пир
ки ыйту татса панӑ вёт эсир? Мён пустуй кушакпа 
шӑшилле вылямалла? Вӑл колхозӑн тёп агрономё пу- 
ласси сире тахҫанах паллӑ. Юратать ӑна председатель, 
ҫавӑнпа ял хуҫалӑх управленине те ярасшӑн мар, ял
тах ӗҫлеттересш ӗн. Василий Ф омичӑн хӑйӗн те кол- 
хозран каяс кӑмӑлӗ ҫук.

— Ӑ нлантӑм  сан а , М аксим М аксим ович. Ю рё, 
ирӗксӗрлесе тытмӑпӑр. Быстрова паянах калатӑп. Пуху 
ирттерме кунне палӑрттӑр.

10

Ҫунат хушнӑ пекех тухрӗ Крутов пӗрремӗш секре
тарь пӳлӗмӗнчен. Коридорта тусӗпе, С емен Ильичпа, 
чутах ҫапӑнмарӗ.

— Э сӗ, мӗн, пӑванла вӗҫен? — тытса чарчӗ ӑна Бы
стров.

— Сан патаччӗ эп.
— М ӗн  п ул ч ӗ тата? С ӑ н у -п у ҫ у  пит у л ш ӑ н н ӑ . 

Пӗҫерккӗ памарӗ пуль те пӗрремӗш?
— Атя, атя часрах хӑвӑн пӳлӗмна. Пӗр вӑрттӑнлӑх 

пӗлтереп.
Быстров алӑка уҫса Крутова шалалла кӗртсе ячӗ.
— Кала-ха, мӗнле вӑртгӑнлӑх?
— Яков Сидорович мана парторга яма килёшрё.
— Аҫта, «Ш урӑмпуҫ ҫӑлтӑрне» мар пуль те?
— Ҫавӑнта.
— Ан ухмахлан.
— Ухмахланмастӑп. Ыйтрӑм — ирёк пачё. Сан пуху 

ирттермелле те...
— И рттерттерёп сана пуху. Ҫ иччас, ак, ярса ил- 

се н  х ӑ л х у н т а н ... К ӑҫал  п а р т к о н ф ер ен ц и  п у л а сса  
пёлетён эс  — пёлетён.

— П ёлсен, вара мён?
— Апла тӑк, шӑп лар. Сана пропагандӑпа агитаии 

пайӗн пуҫлӑхне, унтан идеологи секретарьне лартма 
палӑртнӑччӗ-ҫке кадрсен резервёнче? Обком секретарё 
те пёр кун ҫаплах каларё.

— Мургаев тата мёнш ён ман сӗнӗве хирӗҫлемест?
— Эх, тӑм писмен эс , Макҫӑм. Э с партком секре

тарьне кайма килӗш ни унш ӑн хӑйӗнш ӗн лайӑх-ҫке. 
Капла О манова сыхласа хӑварма меллё. Ун вырӑнне 
лартмалли шанчӑклӑ кандитатура ҫухалать. Авӑ мёнш ён  
пёр сӑмахсӑрах ирёк панӑ вӑл сана колхоза кайма.

— Заведующ и те, секретарь те пулас килмест манӑн. 
Партком секретарёнчи пек кӑмӑллӑ ӗҫ маншӑн ҫук-ха  
халлӗхе. Мургаев чеелӗхӗ те, Оманов путсӗрлӗхӗ те йӑ- 
лӑхтарнӑ мана.

178



— Пухӑва хам пыратӑп, сана пурпӗр «ҫунтаратӑп».
— Ҫук, ҫунтараймастӑн. Маншӑн вӗсем икӗ алӑпах 

сасӑлама хатӗр. Тахҫантанпах кӗтеҫҫӗ.
— Эх, сана, пулмасть пуль ҫав «ҫунтарасси». Ытла 

тарӑн тымар янӑ иккен эс унта. Тарӑнварпа Тымарта 
тымарлансах кайнӑ.

И ӗркелӳ ӗҫ пайӗ «Ш урӑм пуҫ ҫӑлтӑрӗнче» тепӗр  
эр н ерен  пуху ирттерчӗ. Крутов каллех хӑйӗн ю ратнӑ 
ӗҫн е таврӑнчӗ.

Райкома пырсан, ӑна Оманов хӑй пӳлӗмне туртса 
кӗртрӗ.

— Саламлатӑп, Максим М аксимович...
— М ён, ман ҫумран тинех хӑпрӗ ку тесе салам- 

ласш ӑн-и? — пӳлчӗ ӑна Крутов.
— Эс тӳрех таҫти чӑтлӑха ан кӗрсе кай, ан кӳрен, — 

тӗссӗр куҫне ҫавӑрттарчӗ Оманов. — Эс инструктортан 
партком секретарьне ҫити анса ларнӑш ӑн вара эп ӗ  
пӗртте айӑплӑ мар. Ху ӗҫлеме пёлместӗн. Тахҫанах, сов- 
партшкулта чухнех, вӗрентеттӗмччӗ сире, сарӑ тутасе- 
не, пуҫлӑх сы влӑш ӗпе сывлӑр, пуҫлӑх куҫӗпе пӑхӑр, 
пуҫлӑх шухӑшӗпе пурӑнӑр тесе. Ӑша хывмасӑр ӑслӑ ҫын 
сӑмахӗсене, хӑвӑрӑннех перетёр. Хама кӑҫал секретаре 
суйласанах эпӗ сана хам вырӑна, ак ҫак пукан ҫине, 
лартасш ӑнччӗ. Эс пур, ракла, кутӑн чакатӑн. Хӑҫан  
ҫӑрӑлса тухатӑн халь унтан, колхозран? Пай заведую - 
щийӗ пуличчен пенсие каятӑн.

— Вӑхӑт ҫитсен, курӑпӑр — тухӑпӑр. Ҫапах та, П ан
телеймон Христофорович, халӑх сумӗпех каясчӗ пен
сие. Вӑй-хӑват, ӑс-хакӑл пур чухне ватлӑхра асӑнмалӑх 
халӑха усӑллӑ ӗҫ туса юласчӗ. Унччен... такам темле пу
кан ҫинче-ха. Сирӗн те, тем, ӗмӗт никӗсӗ ҫӗрнӗн туйӑ- 
нать. Ӗмӗт керменӗ ҫӳлелле хӑпармасть пулас. Юрӗ, са- 
ламланӑшӑн тавтапуҫ.

— Эп колхоза пынӑ чухне мӗнле кӗтсе илмеллине 
ан ман. Ҫапах та эпир пӗрле вӗреннӗ, пӗр ҫуртра ӗҫленӗ 
ҫы нсем, халӗ те пӗрлех ӗҫлетпӗр, — алӑ тытрӗ Оманов.

— Ю рӗ, ш ӳрпе пӗҫерсе, чей вӗретсе хуртарӑп, — 
кулкаласа тухрӗ пай пуҫлӑхӗн пӳлӗмӗнчен Крутов.

Упӑшки ҫӗнӗ ӗҫе  куҫасси ҫинчен  пёлсен , М ария 
Николаевна хумханса ӳкрӗ. Хӑйӗн юратнӑ Макҫӑмӗ рай- 
комра малалла ӳсессе кӗтмен мар, кӗтнӗ вӑл, ӑш ӗнче 
ҫунатлӑ ӗм ӗтпе хӑпартланса та илнӗ. Халӗ ӗнтӗ мӗн  
тӑвӑн, партком секретарьне суйланӑ хы ҫҫӑн, лӑплан- 
ма, шухӑша пусӑрӑнтарма тивет. Вӑрманкасран ӗнтӗ те 
куҫса каймалла, те уйрӑм пурӑнмалла — ку ыйтӑва татса 
параймарӗҫ-ха тӳрех.

11
Районти актив пухӑвӗ Раҫҫейри хура тӑпраллӑ мар 

тӑрӑхри ял хуҫалӑхне малалла аталантарас енӗпе парти- 
пе правительства пы сӑк калӑпӑш лӑ ӗҫсем  палӑртнӑ 
хыҫҫӑн пулса иртрӗ. Ҫак тӑрӑха кӗрекен 29 облаҫпа ав- 
тономилле республикӑра чи пысӑк хуласемпе промыш 
ленность центрӗсем вырнаҫнӑ. Ял хуҫалӑхӗнче усӑ кура- 
кан ҫӗрсем 52 миллион гектар, 32 миллионӗ — сухала- 
кан ҫӗрсем. Вӑл хисепрен 2 миллиона яхӑн гектарӗ Чӑваш 
патшалӑхӗнче, 30 пин гектарӗ Вӑрманкас районӗнче, 
5 пин гектарӗ — «Ш урӑмпуҫ ҫӑлтӑрёнче». Ҫав ӗҫсене  
ӑнӑҫлӑ татса пани ҫӗршыв пурнӑҫӗнче папӑрмаллах ул- 
ш ӑну тума пултарать. Й ы ш ӑнӑва пурн ӑҫласси  вара 
вӑрманкассенчен те нумай килет. Халлӗхе... районти  
ҫӗрсен  тупӑшлӑхӗ начар-ха. Хӑйӑрлӑ, йӳҫек тӑпраллӑ, 
ушах лаптӑксем чы лай.Вӗсене ҫӗнетмелле, тупӑшлӑ ту- 
малла. Патшапӑх ун вачли, авӑ, укҫа, техника, удобре- 
ни нумай уйӑрса парать. Усӑ курма ҫеҫ пӗл.

Ку ыйту, паллах, пурне те хумхантарма тивӗҫ. Рай- 
комӑн иртнӗ пленумӗнче те ҫӗр тупӑшлӑхӗ пирки ну
май казаҫнӑччӗ. Актив пухӑвӗ ӑна малалла тӑсрӗ. «Ш у- 
рӑмпуҫ ҫӑлтӑрӗ» колхоз председателӗ Волков пухура 
калани пурин кӑмӑлне те кайрӗ пулас. Унӑн кашни  
сӑмахӗ пуҫ мимине кӗрсе лармалла.

«Эпир, — тенӗччӗ Тельман Ф едотович, — ҫӗр ҫы н- 
нисем, ҫӗре пуҫ ҫапса ҫӗр ҫӑкӑрне ҫиме хӑнӑхнӑ ҫы н- 
сем — хресченсем. Пирӗн хамӑр хырӑма тӑрантарма та, 
пӗтӗм халӑха ҫи терм е те, вы льӑх-чӗрлӗх валли те, 
вӑрлӑхлӑх та, сутмалӑх та кирлӗ чухлӗ ты р-пул, ҫӗр  
улми тата ытти ҫимӗҫ туса илмелле. Эпир мӗнле ӗҫле- 
нинчен ҫӗршыв аталанӑвӗ нумай килет. Акӑ мӗнле пысӑк 
ҫынсем эпир — хресченсем! Ҫӗр патшисем, ҫӗр хуҫи- 
сем! Пире патшалӑх пулӑшать-и? Пулӑшать. А  эпир мӗн 
хӑтланатпӑр? Тӳрех калатӑп: мӑшкӑллатпӑр. Ҫӗршыв 
панӑ пуянлӑха ҫӗр пуянлӑхӗ ҫине куҫарма пӗлместпӗр, 
пултараймастпӑр. У добрени илетпӗр, укҫа тӑкатпӑр, 
унпа пӗлсе усӑ курмастпӑр, ӑна типтерлӗ упрамасӑр пус
туй пӗтеретпӗр. Техника мӗн чухлӗ вӑхӑтсӑр ванать, 
тутӑхать, ҫӗрет, юрӑхсӑра тухать тата... Калӑр-ха, тар- 
хасш ӑн, камӑн укҫи ҫилпе вӗҫсе, шывпа юхса каять 
ҫакӑнта? Паллах, халӑхӑн, хамӑр кӗсьери мар. Кам та 
пулин килӗш ет-ш и сирӗнтен ик-виҫ уйӑхри ӗҫ укҫине 
ҫырмари шывпа юхтарса яма? Ҫук пуль ҫав. Укҫана, 
ӑна, ай-яй, кассир панӑ хыҫҫӑн та тепӗр хут тӗрӗслесе 
пӑхатпӑр, лавккара япала туяннӑ чух та пёр пус таран 
шутласа тыттаратпӑр. Хамӑр ӗҫлесе илнӗ укҫана шутла- 
ма, тӑкаклама, упраса усрама вӗренсе ҫитнӗ-ха эпир. 
Х ал ӑх , к о л х о з , п атш ал ӑх  у к ҫ и н е  ш утл ам а кӑна  
вӗренеймен. Вӗренме вара — тӑрӑшсах вӗренмелле. Акӑ 
ӑҫтан тытӑнмалла пирӗн ҫӗнӗлле ӗҫлеме те. Ҫавӑн чух
не тин эп и р  ҫӗр пуянлӑхне ӳстерме, ҫӗр ҫине халӑх 
укҫине пӑхӑрпа сапса ылтӑн пуҫтарма вӗренӗпӗр. Пар- 
типе правительствӑн ҫак йышӑнӑвне пирӗн ҫӗр ҫине  
выртса чуп тумалла. Ҫӗр ҫинче хӑраса утар мар. Ҫӗрпе 
туслашар. Ҫӗре хисеплер. Ҫӗре пуянлатар. Вара вӑл та 
пире хӑйӗн пуянлӑхне хӗрхенмесӗр парӗ. Ҫавӑн чухне 
тин эпир ял хуҫалӑхне специализацилеме те, концентра- 
цилеме те, электромеханизацилеме те, автоматизаци- 
л ем е те ч ӑн н и п ех  пултарӑпӑр. К ӗр уявӗн ч е тулли  
кӗрекере ял-йы ш па саркаланса хамӑрӑн юратнӑ ҫӗр,

юратнӑ Тӑван ҫӗршыв ҫинчен савӑнса юрӑ шӑратма та намӑс 
пулмӗ ҫакна пурнӑҫласан. Пирӗн малашнехи пуянлӑх — 
ҫак йышӑнура. Ӗҫлемелле, ӗҫлеме вӗренмелле ҫеҫ».

— «П ирён  пек ӗҫл ем е вӗренм елле», тесе  хуш са  
хурӑр, Тельман Ф едотович, — ун еннеле ӑшшӑн пӑхса 
каларё райком секретарӗ Мургаев.

Волков, вырӑна ҫитсе ларнӑ май, евитлерӗ:
— Ун пек калама та юрать, ҫылӑх пулмӗ. Ӗҫчен, 

хӗрӳ ҫынсем пирӗн.
Пуху хыҫҫӑн Крутов тарӑн шухӑша путрӗ. Ял куль- 

тури ял хуҫалӑх аталанӑвӗ айне пулма ты тӑнни ӑна 
тахҫанах хумхантаратчӗ-ха. Чылай ҫӗрте, вӑл шутра 
унччен «Ҫӑлтӑр» колхоза кӗнӗ Тымар, Авруй, Хура- 
шур ялӗсенче пурӑнакансем те паянхи пурнӑҫ илемне 
ҫителӗклӗ кураймаҫҫӗ, паянхи культурӑллӑ пурнӑҫ ут- 
типе утаймаҫҫӗ. Ҫамрӑк колхозник ҫавӑншӑн ялтан ху- 
лана куҫать. Ял ватӑлса пырать. Ял тухӑҫлӑ ӗҫлейми пулать. 
Тарӑнварсен, паллах, пурнӑҫ тахҫанах урӑхла. Колхоза ка
ялла илме ҫырнӑ заяааени правленире купипех выртнине 
курнӑччӗ. «Таркӑнсем» ӑш вырӑн шыраҫҫӗ», — кулатчӗ 
вӗсенчен Тельман Федотович. Ҫав таркӑнсем шӑпах кол
хоз тайкаланнӑ вӑхӑтра хулана вӑрӑм укҫашӑн пӑрахса кайнӑ. 
Халӗ, колхоз пуйсан, ял ҫынни культурӑна алла илсен, 
вӗсене каллех ҫӗр, ҫуралса ӳснӗ пуян кӗтес туртать. Пред
седатель каларӑшле: «Тарӑнвар ҫӑл куҫӗ сиплӗ ҫав».

Чӑн та Тарӑнвар, Хурӑнвар, Кайривар ялӗсенче пӗри 
тепринчен чаплӑ ҫурт лартать. Пӳрчӗсенче — хула ҫы н- 
нӑнни пек япалах. Газӗ те, водопровочӗ те пур вёсен. 
Ёҫ хыҫҫӑн фермӑра, машина паркӗнче ҫӑвӑнма, мунча 
кӗме пулать. Культура ҫуртне пӗлтӗр миҫе хутчен артист- 
сем килсе каймарӗҫ пуль. Хула ҫынни те яланах уйӑхра 
пӗрре театрта пулаймасть. К олхозниксем  вара ҫем ҫе  
пукан ҫинче ларса чаплӑ артистсен, ансамбльсен кон- 
церчӗсене итлеҫҫӗ, чӑваш театрӗн спектаклӗсене кураҫҫӗ. 
Культура университетӗнче композиторсем , художник- 
сем , писательсем лекци вулаҫҫӗ. Вӑрманкасри музыка

шкулӗ ялта филиал уҫрӗ. Худож ество шкулён дирек
торе те Крутов патне ҫав ыйтупа кёрсе тухрё. Правле- 
ни ҫӗнӗ ҫурта куҫсан, киввинчен музей турӗҫ. Куль
тура ҫуртӗнче Крутов тахҫантанпа ӗмӗтленекен «Ялти 
Третьяковка» уҫӑлчӗ.

Хулапа ял хуш ш инчи уйрӑмлӑхсем кунта майёпенех  
ҫухалаҫҫӗ, ял ҫы ннипе хула ҫы ннин ӗҫ укҫийӗ, йӑла 
ыйтӑвӗсем, культура аталанӑвӗ ен ӗп е палӑракан тан 
марлӑх хушши кӗскелсе, пӗтсе пырать. Ахальтен тур- 
тать-и сиплӗ ҫӑл куҫ хулара телей тупайман ял ҫы н- 
нисене? Ҫав сиплӗхпе усӑ курасш ӑн-ш и, колхозш ӑн  
ырӑ ӗҫ тӑвасш ӑн-ш и вӗсем е лайӑххинчен лайӑххине 
ҫеҫ шыраса ҫӳреҫҫӗ? Унашкал ҫапкаланчӑксене кол- 
хозниксем  хӑйсемех аван пӗлеҫҫӗ, эртелпе канашласа 
пӗрлеш ӳллӗ хуҫалӑха хӑй сем ех  й ы ш ӑн аҫҫӗ. Ы йта- 
канӗсем нумай, анчах сиплӗ ҫӑл куҫӗ ҫумӗнче вырӑнӗ 
сахалтарах Волковӑн.

Максим М аксимович шутланӑ тӑрӑх, хураш урсем- 
пе авруйсенчен тухса таракан колхозниксем малашне, 
тен, хурӑнварсемпе тарӑнварсем пекех каялла таврӑнӗҫ. 
Унччен вара ҫав ялсене вёсен ш айне ҫитерм елле. Ҫак  
анлӑ йы ш ӑну ш ӑпах ӗнтӗ ялсене улӑш тарса ҫӗн етсе  
социаллӑ тан марлӑха пӗтермелли тепӗр пы сӑк май 
уҫса парӗ. П алӑртнине никам та аякран килсе туса  
памӗ. Ҫ апла, ялӑн социаллӑ аталанӑвӗ нумай енлӗ  
пулса пымалла. Вӑл — парти П рограм м ин тӗп ҫул- 
йӗрӗнчен  пӗри. Ҫ ак шухӑша уҫса пачӗ партком се к 
ретаре колхоз председательне.

Тельман Ф едотович ҫӗн ӗ  парторг куҫӗнчен чӑл- 
чӑл пӑхса илчӗ, тарӑн ш ухӑш лӑн ҫам кин е картлан- 
тарчӗ, унтан , типш ӗм рех питне аллипе сӑтӑрса, хул- 
лен каларӗ:

— Нда, ҫӗнӗрен пуҫламалла пулать ӗнтӗ. Пӗр кол- 
хозне майлакаласа ура ҫине тӑратрӑмӑр. Халӗ тата пы- 
сӑкрах хуҫалӑх ҫӗклемелле. М ана ӗнтӗ эсӗ , М акҫӑм, 
каллех клуб тутарасшӑн. Ҫапла вӗт?

— Тымарта клуб ҫеҫ мар, Тарӑнварти пек культура ҫур- 
чех кирлӗ. Унти ҫынсем те ҫав ҫынсемех — хамӑрӑннах.

— Ҫапах та ман шутпа Тымар бригадинче чи м ат- 
тан сы сна ф ерм и н е ҫӗн етм елле, ӗн е  выльӑх самӑр- 
тматли комплекс туматла. Культура керм енне кӑшт 
каярах тума пуҫлӑпӑр.

Ҫ ак на и л тн и п е М аксим  М ак си м ови ч  ун ум н е  
пырса тӑчӗ, ике аллине те тусён хул п уҫҫийӗсем  ҫине  
йывӑррӑн хучӗ:

— Санпа килӗш местӗп эп.
— Эс килӗшни кирлех те мар...
— Аха, эсӗ каллех ӗлӗкхи юрра пуҫласш ӑн-и? Кал- 

лех «Эп председатель, эп — хуҫа!» — тесш ӗн. Сана ун 
чухне те сы сна витинчен матарах культура ҫурчӗ ту- 
тарттарма пуҫланӑччӗ, анчах... мӗнле йывӑрлӑхпа. Астӑ- 
в атӑн -и  хӑв п артк ом  л ар ӑв ӗн ч ен  т ухса  тар н и н е?  
Пурпӗрех ҫиеле тухаймарӑн, пӑхӑнтӑн парти ди сц и п -  
линине. Культура керменӗ тума килӗшрӗн - турӑн. Итле, 
халӗ эп и р  ун чухнехи пек чухӑн мар. К ивҫен укҫа- 
тенкӗ илес ҫук, хамӑрӑн кассӑра миллион ытла. Атя, 
килӗш се татӑлар: кӑҫат Тымарта культура керменӗ тума 
т ы т ӑ н а т п ӑ р . П р е к т п а  с м е т а  х у ч ӗ с е м  х а т ӗ р л е м е  
хуш нӑччӗ пире ял хуҫатӑх управленийӗнче. Сы сна ви- 
тине те, ыттине те тӑвӑпӑр. Ҫавна асту: ялта ҫын юл- 
м асан, м ӗн , выльӑхпа ӗҫл етӗн -и м ?  Чи малтан ҫын  
ҫинчен шухӑшламалла. Ҫын ҫинчен!

— Эх, ахалех килӗш рӗм санпа ӗҫлем е, Н ервӑсене  
ҫӗнӗрен хускатмалла пулать ӗнтӗ. Воробьевпах лайӑхчӗ. 
М ӗн хуш нине итлетчӗ Василий Ф омич, чӗрре кӗместчӗ, 
сан пек тем те пӗр шухӑшласа кӑлармастчӗ.

Крутов ӑна пукан ҫине пусса лартсах юнарӗ:
— Ҫитет, ҫитет сана улпут вырӑнӗнче пурӑнса. Ха 

вӑл, пӗччен хуҫа пуласшӑн. Пире, парткома, парторга- 
низание шута хурасшӑн мар. Шалишь! Ӗҫ тухмӗ.

Волков ура ҫине сиксе тӑчӗ, хура ҫӳҫне каялла шӑлса 
якатрӗ, йӑл кулчӗ те, шӳтлесе илчӗ:

— М ӗнле турӑ пӑрахса пачё-ш и ку инкеке ман  
пуҫ тӑрне. Ӗ м ӗрне те уйӑраяс ҫук пуль ӗнтӗ ӑна, 
сёлӗхе. Ман юна ӗм иччен, айта-ха ӗне сёчӗ ӗҫм е, киле. 
Венера сурӗ пуль.

Волковсем патёнче апатланнӑ хушӑра та пуҫран тух- 
марӗ тӗп шухӑш. Вӑрманти ҫак ялсем культурӑллӑ шая 
ҫӗклениччен пӗр ҫул кӑна иртмӗ-ха. Ҫапах вёсем те Та- 
рӑнвар ш айне ҫитёҫ. Халё ӗҫлемелле, хӑйне хирӗҫ лара- 
кан, какай яш кине хыпӑнтарсах ҫавӑрттаракан, «Чи 
малтан сысна вити тумалла» тесе шухӑшлакан тусне, 
Тельман Ф едотовича, ӳкёте кӗртмелле, кутӑнлашсан, 
силлемелле, вӑратмалла, колхозри кашни ял ҫинех ҫӗнӗ  
пурнӑҫ тӑваканӑн тарӑн та вичкӗн куҫӗпе пӑхма хӑнӑх- 
тармалла. Волков ун шухӑшне ӑнланнӑн, вилкипе мӑн 
аш татӑкне тирсе илет те ҫӳлелле ҫӗклесе кӑтартать:

— Куратӑн-и ҫакна? Хырӑму мӗнпе тутӑ сан: ашпа-и  
е культура керменёпе? На, тыт, ҫи. Малтан хырӑмах 
тӑрантарар-ха, унтан... ташлас-юрлас пирки шухӑшлар.

Максим М аксимович куҫне мӑчлатгарса тусӗ панӑ 
йывӑр вилкӑна тытрӗ.

12
Р а й о н а  к и л с е н е х  Б ол ь ш ак ов  х у ҫ а л ӑ х с е н  ӗ ҫ ё -  

хӗлӗп е, вырӑнти пуянлӑхпа тӗплӗн паллаш рӗ. М ӗн  
пуррине наука ҫи тӗнӗвӗсем пе пёрлеш терсе, чи лайӑх  
тӗслӗхсем пе усӑ курса, курӑмлӑ ҫитёнёвех тума пу
лать. Ун пирки вӑл М ургаевпа куҫа-куҫӑн ларсах ка- 
лаҫрӗ. Х ӑйне вӗрентнине, сӗн ӳ  панине килӗш терсех  
кайман Яков С идорович тӑнласах итлерӗ ӑна, унтан  
пирусне сӳнтерчӗ те:

— Сирӗн ӗнтӗ, кандидатсен, чёлхе ҫинче те наука, 
опыт, — терӗ кӑмӑлсӑррӑн. — Таҫта та тем те тӑваҫҫё 
пуль, пурин хыҫҫӑн та сиксе ӗлкӗреймӗпӗр. Паян унта, 
ыран таҫта кайса укҫа тӑккаласа вӑхӑт ирттерсе ҫӳре- 
нипех эпир района пуйтараймӑпӑр-ха. Вулӑр ял хуҫалӑх 
литератури. Мён тума ҫыраҫҫӗ? Вёренме...

Альберт Григорьевич Чемперти ял хуҫалӑх инсти- 
тучӗпе тахҫанах пёр ӗҫ пирки калаҫса татӑлнӑ-мӗн. Вёсен 
вӗренӳ хуҫалӑхӗ тёш тырӑ культурисен вӑрлӑхне лайӑх- 
латассипе ӑнӑҫлӑ ӗҫлет. Вӑрлӑх пахалӑхне палӑртнӑ 
тӗллевпе ҫӗнетме вӗренсе ҫитнӗ. Ҫук, аф о н о м сен  уш- 
кӑнне унта кайса вӗренме ирёк памарӗ Мургаев.

Мургаев чӑкрашма, чееленме, кутӑнланма хӑтлан- 
ни вӑрттӑнлӑх мар ӗнтӗ. Пулӑшса пӗрле тӑрӑшас чухне 
ура хурса пыни райканаш пуҫлӑхне те тарӑхтарсах ярать 
тепӗр чухне. Мухмӑр чирӗ те иртмест Яков С идоро- 
вичӑн. Пӗрремӗш секретарь тумалли чи пысӑк ӗҫсенчен  
чылайӑшне ахаль те хӑй ҫине тиесе пырать Большаков. 
Унсӑрӑн района чӑрмав пулать. Яков Сидорович ҫакна 
ӑнланасш ӑн пулмарӗ, «Больш аков мана хирсе кӑла- 
расшӑн» тесе сӑмах кӑларчӗ, кирлӗ мар ҫӗртех ун пир
ки ырӑ мар хыпар сарать. Вьюновӗ: «М ана пӗрмаях  
яла хӑваласа хамӑн ӗҫе тума памасть, юри тапӑнать  
ҫӗн  хуҫа», — тесе макӑрса ҫӳрет. О м ановӗпе М илов  
хӑйсене майлӑ пӑтӑрмах тума хатӗр. Хушӑран пушӑ вӗҫӗ 
лекет-ҫке райпо пуҫлӑхне. Чун тасалӑхӗ, чӗре хӗрӳлӗхӗ, 
шухӑшлав ҫирӗплӗхӗ вёсен йӑнӑш йӗрпе — халӑха хур 
тӑвакан йӗрпе — кайнӑ.

Лава кам мӗнле вӑйпа туртса пыни аякран пит лайӑх 
курӑнать. Халӑх, паллах, каш нинех хӑй хакне парать. 
Альберт Григорьевичӑн ӑсӗпе ӗҫӗ те вӑрманкассене ҫурхи 
хӗвел ҫут ҫанталӑка ӑшӑтса чӗртнӗ пекех туйӑнать.

П уҫл ӑхсен  хи р ӗҫ тӑрӑвне тиркевлӗн сӑн ак ан сем  
тӗрӗслӗх кам енчине курса ӑнланаҫҫӗ. Большаков та хӑй 
мӗн палӑртнинчен пӑрӑнма ш утламарӗ, райком ку- 
ҫӗнчен пӑхмасӑрах мӗн тумаллине туса пычӗ. Вӗсене  
пурнӑҫлама унӑн хӑйӗн те Совет прависем пур вӗт.

Чӗмпӗре вӑл аф он ом сен е  хӑй илсе кайса килчӗ. Вол- 
ковсем хапӑлах пулчӗҫ. Вьюновӑн ҫав кун юн таппи ӳссе 
кайнӑччӗ. Мургаев телефонпа ятлаҫса илчӗ те, шӑпланчӗ. 
«Усси пулсан, мана та ыр ят тивет», — тесе шухӑшларӗ. 
Б ольш аков ч ӗн н и п е  Ч ел я би н ск р ан  хӑн асем  килсе

кайрӗҫ, сакӑр хуҫалӑхра эрне ӗҫлерӗҫ, ҫурхи тулӑпа урпа 
вӑрлӑхне ионпа имҫамласа пачӗҫ. Чӑваш ученӑйӗсем  
выльӑх апачӗ ытлӑ-ҫитлӗ хатӗрлеме пулӑшаҫҫӗ.

Ял хуҫалӑх управленине, хуҫалӑх пуҫлӑхӗсемпе агро- 
ном сене, инж енерсене хӗл каҫипех канӑҫ памарӗ рай- 
канаш. Уйри пӗтӗм ҫӗр лаптӑкӗ ҫине юр тытса хӑварчӗҫ. 
Липова ӗҫтӑвкома чӗнсе тарлаттарнӑ хыҫҫӑн, вӑрман- 
промхоз юр тытмалли хӳтлӗхсем туса пачӗ. Тарӑнвар- 
сен тӗслӗхӗпе уя тислӗк ш ӗвекӗнчен шӑнтса тунӑ пли- 
тасем лартма пуҫларӗҫ. Ф ермӑсем ҫумне тислӗк шӗвекӗ 
пухмалли вы рӑнсем  хатӗрлерӗҫ. К аш ни бригадӑп а  
фермӑн мӗн чухлӗ тислӗк хатӗрлемелли паллӑ. Тымар 
ҫывӑхӗнче торф нумай. Волков ӑна кӑларса тислӗк ху- 
тӑш ӗнчен компост тума тытӑнчӗ. «Ш урӑмпуҫ ҫӑлтӑрӗ» 
кунта та ыттисенчен малтан ҫуталса кайрӗ.

«Пур хуҫалӑха та турггарма пулать вӗт ӑна? «Сель- 
хозтехникӑна» кӳлмелле те... Ура айӗнчи пуянлӑхпа  
мӗнш ӗн усӑ курмалла мар?» Ҫак шухӑшпа Большаков 
райкома кӗчӗ. Яков Сидорович вырӑнтахчӗ. Сӗнӗве вӑл 
яланхилле хирӗҫлем ерӗ, пирӗнш ӗн вӑл ҫӗнӗлӗх мар, 
ҫул начаррипе, техника ҫитменнипе тӑхтаса тӑнӑ, пул- 
таратӑр тӑк, яра парӑр, эпӗ сывах мар-ха, сипленмелле 
ҫур акиччен, тесе килӗшрӗ. Вӑл Пантина чӗнтересшӗнччӗ, 
анчах Большаков алӑ сулчӗ:

— П антелеймон М ихайлович патне манӑн тахҫа- 
нах ҫитмеллеччӗ-ха, мехотряд пирки те калаҫӑп.

Тимӗр хули райкомран инҫех мар, пӗчӗк урампа 
Альберт Григорьевич унта ҫурранах утр>ӗ. Иккӗмӗш хут- 
ран Пантин ӑна хирӗҫ шӑпах чупса анать. Сывлӑх суннӑ  
хыҫҫӑн вӑл пуҫлӑхран ыйтрӗ:

— Ҫӳле хӑпаратӑр-и?
— Ҫук. Эсир ӑҫта васкатӑр, эпӗ те пӗрлех хӑшӑлта- 

там-ха.
— М отор юсамалли плана тултармалла. Техника кил

се тулнӑ. Стройки тата. Ҫӗнӗ цех хута ямалла. Иртнинче 
каларӑм-ҫке сире ку ҫӗнӗлӗх пирки. Леш , автомаш инӑ-

сене техника тӗлӗш ӗнчен тӗрӗслесе тӑмалли, юсамал- 
ли цех. Ҫын ҫитмест. Мургаев сӑмах панӑччӗ... Атьӑр-ха 
пӗрле шырар строительсем, Альберт Григорьевич?

— Эпӗ шӑпах ҫав цеха курма килтӗм, — тесе Боль
шаков упра&зяющипе хыпӑнса утрӗ.

Вӑхӑтра ҫитни вырӑнлах пулчӗ. Ырантан стройкӑра 
ҫын ҫитмелле. Унтан вӗсем ӗҫ пӳлӗм не кӗрсе торф  
ыйтӑвне пуҫларӗҫ. М иҫе экскаватор, бульдозер, сам о
свал кирлине шута илчӗҫ. Хуҫалӑхсене ертсе пыракан- 
сем пе калаҫасси ҫеҫ юлчӗ.

Тепӗр эрнинче Тымарта мехотряд кӗрлеме пуҫланӑ, 
анчах... Пурте ҫу сӗрнӗ пек пулса пымасть ҫав.

Тымара Большаковӑн «тимӗр хули» пуҫлӑхӗпех кай- 
малла пулчӗ. Кунти ӗҫсене йӗркелесе пыма вӑл Вью но
ва хушнӑччӗ. Илья Ильич малтанхи кун пулнӑ та торф  
кӑларакансем патӗнче, урӑх сӑм сине кӑтартман, рай
ком бю ровӗнче шутланнӑ май, М ургаевпа шӑхрансен  
ҫӗнӗлӗхӗсене вӗренсе ҫӳренӗ. Ырӑ мар хыпара вӑрман- 
тан вӗҫен кайӑксем мар, ш оферсем илсе ҫитрӗҫ. Ҫавӑн- 
па Альберт Григорьевич Пантин патне васкарӗ.

Типтерлӗ, сӑпай, йӑлттам кӗлеткеллӗ хӗрӗхсенчи ҫын 
П антелеймон Михайлович. Саратовран вӗренсе килсе- 
нех Вӑрманкасра ӗҫлем е пуҫланӑ та, ку таранчченех  
юратса пурӑнать техникӑна. Хурҫӑ шӑратмалли цехран 
пуҫласа мотор завочӗ таранах пуянлатрӗ вӑл тахҫанах 
мастерской пулнӑ «тимӗр-тӑмӑр хулине». Ямшӑксӑр, хӑй 
ҫӳрет маш инипе, ӑна тап-таса тытать, яланах ш ап-ш урӑ 
кӗпепе, галстукпа, хура ҫӑра ҫӳҫне шӑлма юратать.

Пантин райканаш хуҫине хӑйпе ю наш арларса пыма 
чӗнчӗ. Альберт Григорьевич унпа килӗш се ш оферне ячӗ 
те, вӗсем ҫула тухрӗҫ.

— Хам Мускава кайни пӗтерчӗ, — айӑпа кӗнӗн сыл- 
тӑмалла пӑхса илчӗ Пантин. — Пирӗн иксӗмӗрӗн кайса 
тумалла-и халь ҫавӑнта йӗрке? Унта ман пулӑшаканӑм, 
сирӗн пулӑшаканӑн тапӑртатса тӑмалла, хӑйсеннех татса 
памалла ыйтӑвне. М емме хунаса кайрӗ пуҫлӑхсем хуш-

шинче. Ялан кам ҫине те пулин ш анаҫҫӗ. Ман райком- 
ран камантлакансенех ятлас килет. Ю рӑҫсем м икрофо
на юратса пӑрахнӑ пекех ҫавӑрса тытнӑ та телефон ав- 
рине, хӗрарӑм вырӑнне вырӑн ҫинче ыталаса выртма 
та хатӗр. Сирӗн те пур унта пралук тӑрӑх камантӑ чуп- 
таракансем. Килӗш етӗр-и манпа?

— Килӗш месӗр ара, хама та тарӑхтарса ҫитернӗ те 
вӗсем.

— Апла ална парӑр.
Управляющий вӑйлӑ аллине хӑй пекех ыраттармал- 

ла чӑмӑртарӗ Большаков.
— Вӑт кун пек калаҫма та юрать, кӑмӑллӑ, ҫура- 

ҫуллӑ, — кӗлеткине пуш ш ех тӳрлетрӗ П антелейм он  
М ихайлович. - Вӑйлӑ ҫы нсене хисеплетӗп. Тытатӑн 
тепӗр чух пӗр-пӗр лӗнчӗр-лӗнчӗрӗн , леш , Оманов пек- 
кин аллине.. Те вилӗ ҫын вӑл, те чӗрӗ, — шӑнтать. 
Ҫ ем ҫеш к е кӗлеткере хастарлӑх, хӑю лӑх курм астӑп, 
этем  чунё туймастӑп.

Большаков пуҫне ун еннелле пӑрса, каларӗ:
— Э пӗ те юрататӑп хастар ҫы нсене, анчах хама мух- 

таканнисене...
— Куҫ умӗнче мухтани вӑл куҫ умӗнче чӗпӗтсе илни 

мар-ш и?
Пантин маш ина хӑвӑртлӑхне ӳстерчӗ, хыҫран ки- 

лекен самосвала ирггерсе ячӗ те малалла калаҫрӗ:
— С ирӗнпе, Альберт Григорьевич, килӗш сех кай- 

мастӑп. Ҫыннӑн мухтамалли, ыррине палӑртмалли пур 
пулсан, ӑна хӑй умӗнче те, халӑх хушшинче те палӑр- 
тмалла. Хӑйӗн хевти пулмасан, каҫарӑр та, хамӑрӑн ли
дер , лӗтӗр-летӗр лидер , парти ячӗпе-ш учӗпе пурнӑҫ 
сӑпкинче ярӑнакан Мургаевӑн тата унӑн компанийӗн  
мехелӗ пулмасан, хевти хивреленсен, хӑть ылтӑн те эс  
ӑна е вӗсене, — пурпӗрех. Пайтах курма тиврӗ-ҫке: 
лӑпкаканнине те, вӑрҫаканнине те, кутран тапакан- 
нине те... Тепринпе унпа юнашар ларас килмест, анчах 
лармаллах. Теприне куҫран та пӑхас килмест, анчах — 
итлемеллех. Мана эсир ан ятлӑр куҫран каланӑшӑн. Эпӗ

С аратовран  к и л н ӗр ен п е  В ӑрм анкасра та, хам ӑрӑн  
Чӑваш ри «С ельхозтехникӑра» та, суй м астӑп , пире, 
хуҫалӑх ҫы нни сене, чунпа ӑнланакан пуҫлӑх курман. 
Т ӗн ч е ты тӑм ӗн  х у тш ӑ н ӑ в ӗсен е , халӑхпа п оли тика  
ю хӑмӗсен ҫыхӑнӑвӗсене, ҫӗршыва, ӗҫ уш кӑнне, этемӗн  
ҫӗр ҫинчи уттине мӗнле майпа усӑллӑрах та тухӑҫлӑрах 
йӗркелесе пыракансен асаплӑхне тӗпчесе вӗренкеленӗ 
май, эп ӗ пӗр чӑнлӑха ӗненетӗп.

— Ӑ н карм а пулать, П ан тел ей м он  М ихайлович, 
пуҫлӑхӑн халӑха улталамалла мар, унӑн кулленхи ӗҫӗ  
халӑхшӑн усӑллӑ пулмалла тесш ӗн пуль.

Пантин шухӑшласа пычӗ-пычӗ те:
— Тӗрӗсех те пуль, — терӗ. — Халӑх умӗнче таса 

пулнине ҫитмест. Ҫав вӑхӑтрах эп и р  хамӑрӑн шалти 
туйӑма ӑна йӑлтах кӑларса памастпӑр, вӑрттӑнлӑха ӑшра 
тытса юлатпӑр. Тӗнче политикине кӗрсе каймасӑрах 
хамӑр куҫкӗрет тӑвакан «йӑнӑш сене» шӗкӗлчесе пӑхар.

— Так, юрӗ, юрӗ...
— Эсир ӗненетӗр-и  партии хальхи политикине?
Альберт Григорьевич ку ыйту ҫине тӳрех хуравлама

та аптӑрарӗ.
— Ан ш икленёр, М иловпа Оманов пек стукач мар 

эп. Хӑрушсӑрлӑх органӗн ҫы ннисем этеме варалама ҫав- 
нашкал путсӗрсенчен тикӗтлӗ пылчӑк пуҫтараҫҫӗ. Мана 
унти тусӑм капаса панӑччӗ. П ёрне-пёри шансах калаҫар. 
С и рён  телеф он а, М ургаевӑнне вӑрттӑн итленине те 
пёлетёп  эп . А льберт Григорьевич, ӑнланӑр, ку вӑл 
сирёнш ён те ҫӗнӗлӗх мар. Тен, манне те итлеҫҫӗ... Юрё, 
хальхи сам ан ара читлӗхе хуп сах ҫӗр тм ӗҫ . У лш ӑну  
пурпёрех пулмалла. Ш ултӑрканӑ ҫӗрӗк карап тинӗс ҫил- 
тӑвӗлне чӑтса ирттереймест. Ҫавӑнпа патӑм ӗнтӗ сире 
ҫак ыйтӑва. Ну эппин — ял хуҫалӑхӗ пирки.

М ашина чӳречине уҫса вӑрман сывлӑшне туртса илчӗ 
те Большаков васкамасӑр каларӗ:

— Ш ухӑш ӗпе-тӗллевӗпе малашлӑхах чӗнет те, ху- 
шать те вӑл, парти текенни... Ял хуҫалӑхне тарӑннӑн

специализацилессипе концентрацилесси ҫапах та хут 
ҫи н ч е ҫеҫ  унӑн авторӗсен е усӑ парассӑн туйӑнать. 
Ӑ нланм аҫҫӗ, курмаҫҫӗ халӑх нуш и-тертне, ял мӗнле  
ҫулпа аталанса е анса пынине Мускавра. Унта алӑ ҫупса 
«мухтав!..» тесе кӑшкӑрма хам ӑрӑннисем  те вӗренсе  
ҫи тн ӗ. В ӗсем  ӗн тӗ , вӗсем , ш упаш картисем , чӑваш  
пурнӑҫӗн ы ррипе-усаллине иксӗм ӗр пекех п ӗлеҫҫӗ, 
ҫапах ҫӑвара шыв сыпса, маска тӑхӑнса лараҫҫӗ. Хута 
кайнӑ сысна, ӗне выльӑх, сурӑх комплексӗсенчен пӗри 
те тупӑш парайман-ха республикӑна. Ҫӗпӗртен, кӑнтӑр- 
тан апат турттаратпӑр вёсем валли. Хамӑрӑн пирӗн, 
чӑвашсен, тырӑ ҫур ҫул ҫиме те ҫитмест. Тата вун пилӗк 
комплекс палӑртрӗҫ республикӑра. Хамӑрӑн «Хӗвеллӗ 
ирӗн» иккӗмӗш черетне хута ямалла. Пирён те кролик, 
сурӑх комплексӗ каплантармалла. М ӗн тума? Сурӑхсем  
эпир. Вак ялсене пӗтерсе халӑха тёп усадьба текен конц- 
лагерьсене пухатпӑр. Лаш асене пусса, сурӑх, чӑх фер- 
мисене пӗтерсе ҫӑмсӑр, ҫӑмартасӑр алӑсене кӗсьене чик
се йӑваласа ҫӳретпӗр. Ялран хула тӑватпӑр, ухмахсем. 
Унӑн пӗтӗм сиенне эпир халӑха чӑннипе каламастпӑр 
вӗт, ӑна ҫутӑ малашлӑха хура тум тӑхӑнтартса кӗртсе 
яратпӑр. Ҫавӑнпа та эп ӗ, хамӑрӑн ӑшра юлнӑ вӑрттӑн- 
лӑхпа усӑ курса, чӑнах та, улталатӑп та хӑш не-пӗрне.

— Мӗн пирки вӑл?
— Хам ӑнланнӑ тӑрӑх, пирён сысна комлексӗ, ыт- 

тисен те, тепӗр темиҫе ҫултанах пӑчланать. Халӗ унта 
колхозсенчен илсе пынӑ пилӗкҫӗр ҫураран ҫурри чир- 
лесе вилчӗ. Хӑҫан хамӑр унта ҫура ӗрчетме тытӑнатпӑр? 
Чиртен тасалса пӗтиччен... Иккӗмӗш черетне тата пы- 
сӑкрах тутарасшӑн. К ӳрш ӗсенчен, пасарсенчен пухма 
шутлаҫҫӗ сысна ҫури. Ф у, Мускаври пёр куккурус сы с
на пуҫӗ силос транш ейине чӑмнӑ хыҫҫӑн Шупашкарта 
сы сна пуҫӗсем  чӗрӗлме пуҫларӗҫ. Ҫил сим ф он и й ӗп е  
шалтӑртатса ларакан пушӑ мӑн «залсем» вырӑнне ял- 
сенче тутӑ витесем туса юласчӗ тетӗп. Комплекс валли 
уйӑракан материаптан пӗр пайне ялалла яртаратӑп. Акӑ

м енш ен эпӗ халӑха улталамастӑп, кама та пулин улта- 
ласа халӑха пулӑшасшӑн. Хамшӑн мар.

— Унашкалли ман та пулкаланӑ ват. Тепёр ыйту 
канӑҫсӑрлантарать мана.

— М ёнле ыйту вӑл?
— Торф ыйтӑвӗ кунта тахҫанхи ыйту ват. Партин 

паянхи ҫав ҫул-йӗрӗпех пырать. Пирён вӑйлӑ тыр-пул  
туса илмелле. Уншӑн пурте тӑрӑшатпӑр. Волков ҫеҫ торф  
нумай кӑларать тесе эсир иртнинче пурне те хытах ят- 
ларӑр. Ятарлӑ отряд йӗркелерёмӗр хать. Тӗрӗс, ҫӗр апачё 
кашни хуҫалӑхах кирлё. Э сир те пёлетёр Тымар пуҫӗнчи  
Ҫӗлен улӑхӗ «Ш урӑмпуҫ ҫӑлтӑрӗ» колхоз ҫӗрӗ пулнине.

— Пӗлетӗп.
— Тата мёнш ён тымарсен пуянлӑхне пӗтӗм района 

сататтаратӑр? Халӑхш ӑн тӑрӑш са, район халӑхӗш ӗн  
тӑрӑшса, ял халӑхне улталатӑр. Тӗрӗсех тӑватӑр-ши?

П антин панӑ шутлав райканаш пуҫлӑхне шухӑша 
ячӗ: «Чунри ку ултав, пӗрне чухӑнлатса, теприне пуй- 
тарса, района малалла яраймӗ».

— Ты мар патнелле ҫы вхарнӑ май, тем , маш ина  
хӗлхемӗ чака пуҫларӗ, хамӑн та чӗре-магнето сикчӗллӗ 
тапасш ӑн, ырра марах ку, ҫакӑнта ҫывӑхрах ӗлӗк ялсу- 
вет пуҫлӑхне вӗлернӗ тенине илтнӗччӗ, тытакан вырӑн 
пулас, — тесе ҫӳҫенсе илчӗ Пантин.

Я м ш ӑк ш ӳтленине ӑнланса илейм ен Больш аков  
малалла тин керчӗ. Айлӑмра м аш инӑсем  курӑнаҫҫӗ. 
Вӗсенчен иртсе кайнӑ самосвал хыҫала ҫитсе тӑнӑ. Буль- 
дозерсемпе поф узчиксем  ӗҫлемеҫҫӗ. Вӗсенчен инҫех мар 
вӑрӑм кӗрӗк, мулахай, ҫӑматӑ тӑхӑннӑ, ҫурӑмӗ хыҫне 
пӑшал ҫакнӑ кӗреҫе сухаллӑ ватӑ ҫын каллӗ-маллӗ утать. 
Ҫӑмӑл автомашинӑран аннӑ ҫы нсене курсан вӑл пӑша- 
ла вӗҫертрӗ те, тӗллерӗ: «Ямастӑп!» Пантин аллине тӑрат- 
са ӑна хирӗҫ утрӗ, хуралҫа ятлама пуҫларӗ: «Ах, сана 
пула кунта ӗҫ чарӑнса ларнӑ? Ӑҫта Волков?!» «Кашкӑр 
Хӗветучӗн ачи вӑрманта, Макҫӑм Макҫӑмч мана пӗр 
машин та ылтӑн тияттарса яма хушман. Мӑн Альпӑпа

ҫеҫ калаҫма хушнӑ», — тесе ҫӳлелле кӑрслаттарчӗ. — 
Тасалӑр кунтан, пирӗн ҫӗр ҫинчен!» П антин каялла 
чакрӗ, хӑйӗн ятне илтнӗ Альберт Григорьевич «Эпӗ 
вӑл — Мӑн Альпӑ!» тесе кӑшкӑрчӗ. Пӑшал сассине илт- 
нипе вакунккӑран арҫы нсем чупса тухрӗҫ: хӑш ӗ ят- 
лаҫса илчӗ, хӑшӗ кулса ячӗ.

Пантин хӑйӗн ҫы ннисемпе калаҫма пуҫларӗ. Карачӑм 
мучи ҫӳллӗ арҫынна хӑй патне кӑчӑк туртрӗ, леш ӗ ҫыв- 
харсан, алсине хывса хытнӑ аллине тӑсса пачӗ:

— «Шурӑмпуҫ ҫӑлтӑрӗн» салтакӗ — Воропьев, Кераҫ- 
им Филипч. Упьекта сыхӑ тыгатӑп. Сире халь, хаҫат кар- 
тӑчкипе танлаштарса, пӗлтӗм камне. Каҫарӑр мана. Слушпӑ.

Кулкаласа Большаков мучие ыталасах илчӗ:
— Маттур-ха эсир — «Ш урӑмпуҫ ҫӑлтӑрӗн» кава- 

лерӗ, ҫав пысӑк отряда пӗччен тытса чарнӑ.
Карачӑм мучи шавлакан арҫынсем еннелле алӑ сулчӗ:
— Начар сатгаксем вӗсем, пӗрисем — ӗҫкӗре, те- 

присем — «качакара». Тымар сӑмакунне ӗм еҫҫӗ те пуҫ- 
лӑхсемпе вӑрҫаҫҫӗ. Эсир пулатӑр-ха апла вӑл — Мӑн 
Альпӑ. Сысна кӑмуни тӑвакан Мулла Тимуххи юмах- 
ласа панӑччӗ. Чӑнах хуса пухатӑр-и вара ял-ялӗн чух- 
чухӗсене? Пире ӑшаласа ҫиме те хӑвармастӑр-и? Ман, 
ачамккӑ, сы сна ю лмасан, ӗҫ пӗтет. Ф ермӑ та хурал- 
латӑп-ҫке эп. Мана пӑшал пуртан ҫеҫ паян кунта килсе 
ячӗҫ. Каларӑм-ҫке пӗркунах М уркайне, кӑлхус нӗрх- 
нӗрхӗсене тӗкӗнмесӗрех вӑрманти хир сы снисене пухса 
кӑмунӑ тӑвӑр, терӗм. Кунти сакасникре туллиех вӗсем, 
пирн кут айне те чавса кӗрсе вите тӑрне улӑхтарнӑ Тан 
Ваҫлипе иксӗмӗре. Итлемерӗ пулать ват ҫынна.

Альберт Григорьевич ӑна мӑн сы сна ферми ҫинчен  
ӑнланмалла чӗлхепех каласа пачӗ. Карачӑм мучи пуҫне 
ҫеҫ пӑркаласа тӑчӗ:

— Сысна купинчен тем тесен те тутлӑ аш пулмасть, 
ҫуллӑ та ҫем ҫе аш ҫиес килсен сыснана уйрӑм картара 
таса пӑхса мӑнтӑрлатмалла. Сирӗнш ӗн темле ҫӳллӗ ҫатан- 
хӳме те хӑрушӑ мар, тесе каларӗ мана Тимухха. Эсир

чӑнах та Альпӑ тӑвӗсем урлӑ каҫса курнӑ Мӑн Альпӑ 
пек пулсан, пире те ҫӑлса хӑварӑр ҫав пасурмансенчен. 
Тӑр кӑнтӑрлах, куҫ кӗретех кӑлхуса ҫаратаҫҫӗ вӗт? Ҫак 
ылтӑна райунӗпе сапӑтса тухса куҫҫуль кӳлли туса хӑва- 
расшӑн. Ҫук, урӑх пӗр ывҫӑ та памастпӑр. Чавма пуҫла- 
сассӑнах — перетӗп. Мана, ват ҫынна, тӗрмене те хуп- 
маҫҫӗ халь. Каллех ҫав Якку Ҫитӑрч пуҫсӑр хӑтланать 
ӗнтӗ... М ӗнле унта, район каланчи ҫинче, канлӗ-и?

Ватӑ ҫынпа майлах юптарчӗ вӑл:
— Ҫӑмӑлах мар, мучи, пёр канлӗх те ҫук. Ҫил ҫинче. 

С илленесш ӗн-ха тата каланчи. Ҫӗр чӗтренни илтӗнет. 
Вӑрманӗ шавлать.

— Ҫапла пуль ҫав, ҫапла, — пӑшалне хул пуҫҫи ҫине  
ҫакрӗ старик. — Авӑ, куртӑр-и хӑрӑк тӑрӑллӑ юмана? 
Т ӑррине ярса илчӗ те чир, пуҫӗн ч ен  хӑрса пырать. 
Вӑрманкас варринче те пурччӗ пулас унашкал юман, э?

Аса килсех кайрӗ Большакова юманпа ҫӑхансем ҫин-  
чен пынӑ калаҫу. Ҫак сарлака ҫамкаллӑ вӑрӑм сухалран 
тухнӑ сӑмах халӑх сӑмахӗ пулнине ӑнланма йывӑр мар.

— Пур, унта та пур, — терӗ вара вӑл кӑшт куларах.
— С ирӗн каланчу та силленесш ӗн те, тӑрринчен  

хӑракан Вӑрманкас тымарӗ кӗҫех типет пуль ӗнтӗ. Ш у- 
пашкарти е Мускаври хӑрать-ши малтан? Ҫӑхансем ӑҫта 
вӗҫсе саланӗҫ-ш и вара?..

Пантин ҫитрӗ. Большаков ӑна мехотряда каялла та- 
вӑрма хушрӗ.

Торфпа пӑтӑрмах пулса тухассине Мургаев малта- 
нах пӗлнӗ, ҫавӑнпа вӑл ку ӗҫе пӗтӗмпех хӑвӑр ҫине илӗр 
тесе чире пенӗ, Большакова намӑс кӑтартма шутланӑ. 
Альберт Григорьевич унш ӑн хӑраса ӳкмерӗ, минераллӑ  
хутӑш семпе тислӗке хуҫалӑхсем мӗнле хакланине тиш - 
керсе, уҫҫӑн калаҫма шутларӗ. Хӑш ин-пӗрин пите са- 
маях хӗретмелле пулчӗ.

— Патшалӑх ӑна пире ҫителӗклех парӗ, ан хӑрӑр, 
тӳрех такампа вӑрҫма ан пикенӗр, — терё вӑл, — ҫитес  
пилӗк ҫуллӑхра, акӑ, минераллӑ удобрени икӗ хут ыт-

ларах илме тытӑнатпӑр. Ӑҫта хурӑпӑр ӑна? Складсем ҫук. 
Тумалла-и вӗсене? Тумалла. Камӑн? Хамӑрӑн.Патшалӑх 
уншӑн мӗн чухлӗ укҫа тӑкаклать? Халӑх тарӗ мӗн чухлӗ 
юхать? Э пир мӗн тӑватпӑр унпа? Е ҫил ҫи н е сапса  
яратпӑр, е шывпа юхтаратпӑр, е чуллантарса лартатпӑр. 
Астӑватӑр-и кун пирки Волков мӗн каланине? Кӑшкӑр- 
ма та ӑс кирлӗ, юлташсем. Ӑссӑр ӑна качака та ҫухӑрать. 
Минераллӑ удобрени кӗтсе фермӑра кашни кун купа- 
ланса пыракан тислӗкпе, пуянлӑхпа епле усӑ куратпӑр? 
Ф ермӑри ылтӑн куписем куҫа ҫи м еҫҫӗ-ш и ? Укҫасӑр  
туяннӑ ылтӑн ҫумрах, алӑ айӗнчех. П ин-пин тонна. Тыт 
та ту компост асаматсем пек. Ф осф орит ҫӑнӑхӗ сап та. 
Ф осф ор та лайӑх хушӑнать, аммиак йӑш асси те чакать. 
Й ывӑр-ши ӑна тума? Е ф осф ор  ҫӑнӑхӗ, е торф  ҫук? 
Пурте пур. Ӗҫлеме ҫеҫ пӗлместпӗр, культурӑллӑ, наука 
хушнӑ пек ӗҫлеме вӗренейместпӗр. Кахалшӑн ҫӗнӗлӗх  
яланах йывӑр, йӗр ҫыншӑн - хӑнӑхнӑ ӗҫ ҫеҫ.

Альберт Григорьевич ӗнентермелле, витӗмлӗ сӑмах 
каланинчен Крутов тӗлӗнмест. Вӑл ӑна, пӗрле ӗҫлесе, 
лайӑх вӗренсе ҫитрӗ. Унӑн ӗнентерӳлӗхӗ — район пурнӑҫ- 
не, каш ни колхоз, ф ерм ӑпа бригада пурнӑҫне тӗплӗ 
пёлнинче. Большаковӑн малтан хатӗрленӗ доклад та, 
хут татӑкӗ те ҫук. Йӑлтах пуҫра, ӑсра, чӗлхе ҫинче. Д ок 
лад тӑвас пулсан та вӑл хӑй ҫырать, такам ҫине шанса 
лармасть. Трибуна умӗнче ӑна пуҫа чиксе вуламасть, 
кашнинчех хӑй чӗлхипе каласа парать. Ҫавӑнпа ӑна ит- 
леме те кӑмӑллӑ, интереслӗ. Акӑ вӑл халӗ те, залра тӑнла- 
са ларакан ҫы нсем еннелле тепӗр хут пӑхса ҫаврӑнчӗ 
те, малалла хӗрсе калаҫрӗ:

— Э пир йӗрӗ пулнинчен , ӑслӑ пулнинчен халӑх 
в ӗр ен т ӗр , халӑх ан ятлатӑр п и р е ҫа к ӑ н ш ӑ н . Акӑ  
тӗслӗхсем илсе кӑтартатӑп. Итлӗр: районта хатӗрлекен 
тислӗкрен пёр процент кӑна азот ҫухалтӑр-ха. Мӗн чухлӗ 
сиен кӳрет ҫакӑ? Икё пин тонна мочевина е пилӗк пин 
тонна аммиак шывӗ ҫухатнипе танлашать. Укҫа ҫине  
куҫарса пӑхӑпӑр ӑна: ҫӗр ҫирӗм — ҫӗр вӑтӑр пин тенкӗ.

195



П ирӗн м иҫе процент пӗтет-ш и? Ш утламан. Ш утла- 
мастпӑр. Шутлама та тӑрӑшмастпӑр. Тӗрӗссипе — шут- 
ламаллах! Тислӗке ылтӑнпа танлаштармаллах! Тислӗк  
ш ӗвекнех илӗпӗр. Ӑна эпир ҫулталӑкне вунӑ пин тонна  
пухма пултаратпӑр. Ҫак пуянлӑхпа туллин усӑ курсан? 
«Ш урӑмпуҫ ҫӑлтӑрӗ» колхоз лредседателӗ Волков кала- 
нин е манм арӑр-и? М ӗнш ӗн вӗсем тислӗк ш ӗвекӗпе  
ҫулталӑк тӑршшӗпех усӑ кураҫҫӗ? Ҫулла ирхи ҫӗртме, 
кӗркунне ҫӗртме уйне хываҫҫӗ. Хӗлле юра бульдозерпа 
хырса тухаҫҫӗ те тислӗк шӗвекӗ сапса хытараҫҫӗ. Ф ер- 
мӑра плиткӑсем тӑваҫҫӗ. Кам хистет вӗсене? Чӗре, хрес
чен чӗри, ҫӗр ҫыннин чӗри хистет. Акӑ мёнш ён эпир  
в ӗсен ч ен  в ӗр ен м е т и в ӗ ҫ , хам ӑрӑн  кахаллӑха ӗҫл ӗ  
ҫивӗчлӗхпе улӑштарма тивӗҫ.

Конф еренци Тарӑнварта вӗҫленчӗ. Тислӗкпе, тислӗк  
ш ӗвекӗпе мӗнле усӑ курмаллине каш ни хӑй куҫӗпе  
куртӑр, хӑй пуҫӗпе ӑнлантӑр тесе ахальтен унта илсе 
каймарӗ Большаков.

Колхозӑн ҫӗнӗ агрономӗ Василий Ф омич Воробьев  
питӗ тёплӗн ӑнлантарса пачӗ.

— Сире эп вӗрентесш ӗн ҫунмастӑп, — пурин ҫине  
те ҫивӗччӗн пӑхса ҫаврӑнчӗ вӑл. — Тислӗк шӗвекӗ азот- 
па тата калипе пуяннине эсир хӑвӑрах лайӑх пӗлетӗр, 
хӑшӗ унта миҫе процент йыш ӑннине те. М ӗнле усӑ П а 

нине те ӑнланма тивӗҫ. Сирӗн те, пирён те ӗне выльӑх 
пӗреш келех, витесенче вӑтамран 240 кун пулать. Ҫав 
вӑхӑтра пирён икё пин тонна ытла тислӗк шӗвекӗ пу- 
хӑнать. Сахал мар вӗт? Эпир ӑна малтантарах уя юр 
купи ҫине тӑкса шӑнтаттӑмӑрччӗ. Хӑй халлӗнсапни усӑл- 
лах маррине шута илтӗмӗр те, плитка тума тытӑнтӑмӑр. 
Пёр «шоколад плитки» аллӑ-утмӑл кило таять. Гектар 
ҫине пилӗкҫӗр плитка лартатпӑр. Ҫапла, эпир ҫӗр-ан - 
нене малтан чӑннипех хамӑр ш околад паратпӑр. Ҫавӑн- 
па вӑл та пире шоколадах ҫитерет — кашни гектарӗ 
икҫӗр тенкӗ ытла таса тупӑш парнелет.

Наукӑпа техника прогресӗ ялӑн лӑпкӑ пурнӑҫне пур 
енчен те силлет: вӑратасшӑн, вӑй кӗртесш ӗн, малалла 
кайма ҫӑмӑллӑх туса парасшӑн. Вӑл ялта чӑннипех ре- 
волюци тӑвать. Хӑйӗн авалтан пыракан йӑли-йӗркипе 
тӑлланнӑ ял ҫынни унта асӑрханса, васкамасӑр хутшӑ- 
нать, сӑм си умӗнчи савӑк улшӑнӑва курмӑш пулать, 
пархатар паракан ҫӗнӗлӗхе пӳрте кӗртесшӗн ҫунмасть. Ре- 
волюци пурпӗрех чарӑнмасть, тавратлах ҫавӑрса илет, ни
кама та манӑҫа хӑвармасть, кашни ялах ыйхӑран вӑратать. 
Ҫав вӑраннӑ халӑха пӗр вӑя пухса пӗр кӗвӗпе уттарасси 
парти комитетӗнчен те нумай килет. Ҫавӑнпа хӗлле парт
ком членӗсенчен никамӑн та лӑпланса ларасси пулмарӗ.

Ҫур кунӗ ял ҫы ннин пит-куҫӗнче хӗвел чӗртрӗ, ӑш- 
чикӗнче хаваслӑх туйӑмӗ ташлаттарчӗ. Пӑсланакан, ти- 
пекен хура ҫӗр, еш ерекен симӗс калча ҫине хресчен  
тиш керсе, шухӑша кайса пӑхать, пуҫӗнче пулас тыр- 
пул тухӑҫне виҫет. Ҫурхи кун унш ӑн — савӑнӑҫлӑ канӑҫ- 
сӑрлӑх. Кӗр телейӗ паянтан килнине лайӑх пӗлет вӑл. 
Ҫавӑнпа ҫурхи куна тарасапа виҫнӗ пекех виҫет. Ҫул- 
талӑк картӗнче унӑн хӑйӗн вырӑнӗ пулмалла. Ҫурхи  
ӗҫсене ҫав карта ҫитиччен те, картран иртсе кайсан та 
тумалла маррине ӑнланать. Хӑйӗн вӑхӑчӗпе, хӑйӗн виҫ- 
ипе ирттерме хатӗрленет ҫӗр ҫынни ҫур акине.

13
Ҫур аки ӗҫӗсем , тыр-пул пухса кӗртесси тата кӗрхи 

тырӑ акса хӑварасси Тымар енче ытти ҫӗртинчен уйрӑм- 
рах. Вӑрман варринчи е хӗрринчи ҫӗр лаптӑкӗсем юр- 
тан каярах тасалаҫҫӗ, ҫумӑрлӑ ҫулсенче ушахра выр- 
таҫҫӗ. Хӑш-хӑш ҫул ҫынсем ӗҫ вӗҫлесен те кунта тин  
акана е вырмана тухаҫҫӗ. Кӑҫал вӗсем кӳрш ӗсенчен  
юлсах каймарӗҫ. Ҫуркунне вӑраха тӑсӑлнипе юр юл- 
марӗ. Кӗр калчисем парка тухрӗҫ. Вӗсене пӗтӗм лаптӑк 
ҫинче апатлантарчӗҫ.

Ял ҫы ннипе пӗрлех партком та ҫуракине тухрӗ. Парт
ком членӗсем бригадӑсене саланчӗҫ. Кругов ҫур акине

хутшӑнакан агрегатсене саламламалли хут хатӗрленӗччӗ, 
ӑна мӑн открыткӑсем ҫине пичетлерӗҫ. Салам хутне 
м и ти н ф а каш ни аф егат ҫы ннисене савӑнӑҫлӑн пама 
шугларӗҫ. Максим М аксимовичпа Василий Ф омич ма- 
ш и н ӑсен  паркне ҫи тн ӗ  ҫӗр е  ирхи капланнӑ тачка  
пӗлӗтсем саланма пуҫларӗҫ. Вӗсем хуш ш ипе хӗвел ҫиҫсе  
сиксе тухать те сисмесӗрех пытанать, унтан каллех ту- 
хать. Хӗвел ташши куҫа йӑмӑхтарать.

Ҫап-ҫуттӑн йӑлтӑртатакан тракторсем пӗр рете тӑрса 
тухнӑ. Механизаторсем мастерской умёнче халап ҫапаҫҫӗ. 
Вӗсем ҫитсен, пурте шапланчӗҫ. Крутов ҫы нсене че- 
ретпе алӑ тытса ҫаврӑнчӗ. Воробьев та ун хыҫҫӑн пы
рать. А ф он ом а Муллин алӑ памарӗ, ҫийӗнчен ӑна йӗплӗ 
сӑмахпа тӗртсе илчӗ:

— Аллу сивӗ сан. М аксим Максимовичам вӗри алли 
хыҫҫӑн шӑнтас килмест. Куҫу та сивӗ пӑхать.

Ю наш ар тӑр ак ан сем  кулса яч ӗҫ. Т ёп  агр он ом  
хӗрелчӗ, те тӳрре тухасшӑн пулса, каласа хучӗ:

— П ирӗн пассивлӑ коммунист епле активлӑ халь. 
Партбилет улӑштарас умён хӑйне райкома чӗнтернӗш ӗн  
ҫиет вӑл мана. Хамах уҫма пулӑшрӑм та ӗнтӗ чӗлхине... 
Унтан вӑл секретарь енне пӑхса пурне те ш ӑпланма 
хушрӗ: — Ҫитет пустуй павраса, ӗҫ пирки калаҫар. Ҫур 
аки пуҫланнӑ ятпа ирттерекен митинга уҫӑпӑр.

Ҫав вӑхӑтрах уҫӑ чӳречерен гимн сасси илтӗнчӗ. Пур
те тӳрленсе тӑчӗҫ. М аксим М аксимович кӗске сӑмах 
каларӗ, кашни аф егат хуҫине салам хучӗ пачӗ. Митинг 
вӗҫленсен трактористсем «хурҫӑ учӗсем» патнелле ха- 
васлӑн утрӗҫ. Чи малтан Муллин тракторӗ сасӑ пачӗ, 
ун хыҫҫӑн — ыттисем те.

Тымара кайма тухсан Крутов ҫула май тарӑн ҫырма 
хӗрринче чарӑнчӗ те вӑрман енчен килекен трактор- 
сене сӑнама пуҫларӗ. Вӗсем хӑвӑрт ҫывхараҫҫӗ. Сӳре- 
сем хы ҫӗнче хура йӗр юлать. Унта курак уш кӑнӗ явӑ- 
нать. Кун пек а гр ега т сем п е  ви ҫӗ талӑк ра с ӳ р е с е  
пӗтерм елле. В ӗсем  хы ҫҫӑн уя культиваци тӑвакан,

198



ҫӗртме сухалакан, тырӑ акакан агрегатсем кӗрлесе тухӗҫ. 
Ҫӗр механизатор ытла хутшӑнать ҫур акине. Кӑҫал вёсен 
умӗнче — тата кӑткӑсрах ӗҫ.

Партком пӗтӗм ӗҫе ҫуракине лайӑх вӗҫлессиш ӗн туса 
пычӗ. Агитплощ адкӑсем мӗнле ӗҫленине Крутов хӑй 
тӗрӗслесех тӑчӗ. Социализмла ӑмӑрту бюллетенне кӑларчӗ. 
Кашни ир ӑна уя хӑвӑрт ҫитерсе лачӗҫ.

Колхоз тӑрӑх ҫӳренӗ май Максим Максимович Ты- 
мара ҫитрӗ. Ялтан инҫех мар виҫӗ сеялка кӑкарнӑ а ф е 
гат ҫаврӑнать. Алеша Каргин, партком секретарьне асӑр- 
ханӑскер, тракторне вӑхӑтлӑха тӑратрӗ те кӑпӑшка тӑпра 
ҫине сиксе анче.

— Ф у, шӑрӑх. Хӗвелӗ те ҫуллахи пекех ҫунтарать. 
Нумаях юлмарӗ-ха, пӗтет. Юрать кӑҫал скорӑй агрегат
сем турӑмӑр, унсӑрӑн вӑраха яраттӑмӑрччӗ, — терӗ трак
торист, ҫамки ҫинчи тарне шӑлса.

— Сирӗн хӑрамалли ҫук-ха, вӑхӑтрах вӗҫлетӗр. Азот 
паратӑр пуль? — ӑна ҫӗнӗ бю ллетень тыттарнӑ май, 
ыйтрӗ секретарь.

— Кӑнтӑрла азот хыватпӑр, каҫхине, хӗреслӗ май, 
фосф ор. Арӑм халь ҫеҫ тӗрӗслесе кайрӗ, асӑрхатгару та- 
лонн е шӑтарасшӑн. «Тракторна хыт хӑвалан, «Урал» 
вырӑнне анра сухра кӑтартап», — тет. Асӑрхарӑр пуль 
мӗнле хӑвӑртлӑхпа акнине? Виҫҫӗмӗш пе.

Ӗнсине хыҫса таракан тракториста Крутов лӑплантарчӗ:
— Арӑму матгур-ха сирӗн, ан пӑшӑрханӑр. Людмила 

Павловна пек ҫынсем пур ҫӗрте те пулсанччӗ... Халӑхӗ 
итлесшӗнех мар, ӗҫлекен сахал сирӗн ялта. Пахалӑхшӑн 
вӑл тӗрӗсех ятланӑ. Авӑ унта, кӗтесре, утаса яхӑн шӑйрӑк 
хӑварнӑ. Кайса акӑр алӑпа. Мотоцикл пирки ... ман шут
па, «Урал» сирӗн алӑра.

Алешӑн тусанлӑ пичӗ хӗвеллӗ кулӑпа йӑлкӑшрӗ:
Пурпӗрех пилӗк ҫӗр гектартан кая мар пулать ман.
— Ш ӑп та шай ӑмӑрту условийӗнчи пек тухать. 

П ӗрремӗш  прем и. «Уралпа» пӗрле, курорта кайма, 
тӳлевсӗр путевка, Хисеп грамоти парӑпӑр. Талон шӑтар-

малла ан ӗҫлӗр ҫеҫ. Арӑмна вӑхӑтра шӑтармалли ҫинчен  
те ан манӑр, вара...

Хӗрлӗ вымпел ҫакнӑ трактора Крутов чылайччен 
пӑхса тӑчӗ. Ӑ м ӑрту усл ов и й ӗсем  ҫи р ӗп л етн ӗ чухне  
ҫыннӑн мораль енне те, пурлӑх енне те тимлӗн пӑхма 
кирли ҫинчен вӑл тепӗр хут аса илчӗ. Пӗрремӗш  преми- 
сене иккӗшне те кам илесси паллӑ ӗнтӗ. Чи мапта пы- 
ракансем халлӗхе Каргинпа Муллин. И ккӗмӗш не, ИЖ - 
Ю питер мотоциклпа турист путевкине, виҫҫӗн илме 
пултараҫҫӗ. Ӑнтӑлу питӗ пысӑк механизаторсен. Унаш - 
кал хавхалану вёсен М аминов вӑхӑтӗнче ӗмӗрне те пул- 
ман. Вӑт епле вӑл ҫынра хӗлхем чӗртме пӗлсен.

Такам тпру! тенипе Крутов шартах сикрӗ. Каялла 
ҫаврӑнчӗ те, хыҫра вӑрлӑх тиенӗ лава асӑрхарӗ. Ҫӳлте, 
михӗ тӑрринче, Тан Ваҫли ларать. М аксим М аксимо
вич ӑна сывлӑх сунчӗ. Лӳчӗркеннӗ карттус сӑмси айӗнчен 
ун ҫине хӗсӗк куҫ хӑравҫӑллӑн пӑхать. Шӑрт пек кӗске 
сухал. П ӗркеленнӗ пит ҫӑмартисем. Чӑмӑртаса лартнӑ 
тута. Акӑ, лав ҫинчен шуса аннӑ Тан Ваҫли мекӗрленсе 
михӗ ҫӗклеме пикенчӗ. Крутов тепӗр енчен пушатма 
пуҫларӗ. М ихӗсене ҫул хӗррине вырнаҫтарса лартсан  
тин Тан Ваҫли ҫӑварне уҫрӗ:

— Кӑмунистсен пуҫлӑхне партире тӑманнисен ячӗпе тав!
Тан Ваҫли халӗ те такама айӑплать пулас, кӳреннӗ

кӑмӑлне уҫса кӑтартать. М аксим М аксимович чӗлӗм  
туртакан лутра арҫын умне пырса тӑчӗ, унран ыйтрӗ:

— М ӗнле чуптаратӑр?
— Сиккипех, — кӗскен тавӑрса хучӗ вӑл.
— Тем, кӑмӑлсӑр пек эсир.
— Пулӑн кӑмӑллӑ сирӗнпе.
— Мӗн амакӗ сиксе тухрӗ тата?
Ҫӑварӗнчен ҫӑра тӗтӗм кӑларса ячӗ те Тан Ваҫли, 

аяккалла чӑртлаттарса сурчӗ.
— П ӗл м ӗш е п ер ет  тата? — си в ӗ  к у ҫӗп е  пӑхса  

йӗпленчӗ вӑл. — Хӑйсем партирен кӑлараҫҫӗ те, билета 
туртса илсе пушӑпа хӗртеҫҫӗ те... Тан Ваҫли ҫакӑнса ви- 
лет, терӗҫ пуль. Ничево, пурнатпӑр! Нушаран хӑтар-

нӑшӑн тав та тӑвас килет. Пустуй укҫа тӳлесе тӑнӑ ҫав, 
ухмах, эрех илсе бҫес вырӑнне...

Те сӑмакун, те пӑрака шӑрши кӗрет унран, чӗлӗм 
тӗтёмӗпе хутӑш пушшех ӑша пӑтратать. Чӑтаймарӗ Кру
тов, ҫиле майлӑ ҫаврӑнса тӑчӗ.

— Партирен сире никам та кӑларман вёт. Э сир ун
ран хӑвӑр уйрӑлса кайнӑ. М ӗн ҫилленмелли?

— Ял кулли пултӑм, — тарӑхса кайрӗ Тан Ваҫли. — 
Ял кулли! Партийцӑ чухне эп  ҫапах та ял авангарчӗ 
пулнӑ. Халӗ, курӑр, обозра!

— Парти ӗҫкӗҫсене юратмасть ҫав! — ҫирӗппён ка- 
ларӗ Крутов та. — Хӑй ретӗнче тытасшӑнах ҫунмасть 
вӗсен е. П урнӑҫ ҫи н е  си рӗн  пек ӳсӗрле е мухмӑрла 
пӑхсан, эпир пурте обозра пулмалла — пурнӑҫ обозёнче. 
Ӑнлантӑр-и? Сывӑ юлӑр!

Т ан  Ваҫли тӑпра к ан р аш к и н е тап са си р п ёт р ӗ , 
чӗлёмне ёмсе илчё, машина патнелле утакан партком 
секретарё хыҫёнче мӑкӑртатса юлчӗ:

— Эс партире, эп  партире мар тесе пин ҫул пурнас 
ҫук — никам та. Э с те ҫёр ҫинче утакан. Эп те. Эс те пӗр 
ёмӗр пурнан. Эп те. Э с те вилен. Эп те вилеп. Эс те ҫӗр  
хурчӗ. Эп те. Пёр тан. Тан эпӗр пурте — ҫӗр ҫынни.

М аксим М аксимович ҫак этем пирки шухӑшласа 
тӗлӗнсе пычӗ. Тан Ваҫлине парти билечӗ пурнӑҫне  
ҫӑмӑллатма кӑна кирлӗ пулнӑ иккен. Кладовщикре те 
завхозра, ферма пуҫлӑхӗнче те бригадирта ячӗшӗн ты- 
тӑнса тӑнӑскер, ку таранччен йывӑр ёҫ туса курман. Халӗ, 
авӑ, михӗ йӑтса та мекёрленме тивет. Парти членён ячёпе 
витӗнсе Тан Ваҫли пек киревсӗр сӑн-сӑпатне пытарса 
усракан коммунистсем татах та тёл пулкалаҫҫӗ-ха. Пар
ти докуменчӗсем улӑштарнӑ вӑхӑтра та вӗсем темле майпа 
ала витӗр лайӑххисемпе пӗрлех тухрёҫ, хывӑха юлмарӗҫ. 
Тӗрӗссипе ёнтӗ — алаканӗсем пулӑшнипе. Парти дисци- 
плинине пӑсма пурпӗрех пӑрахман вӗсем. Ҫав комму- 
нистсене воспитани парас тесе халӗ камӑн та пулин  
хӗрмелле, ҫапӑҫмалла, нервсене пӗтермелле.

14
Х р есч ен ӗн  ӗҫӗ яланах хут ҫи н е  ҫы рса хунӑ пек  

пулмасть. Ҫӑмӑл пуҫланнӑ ҫур аки те вӑраха тӑсӑлчӗ. 
Ҫ ан талӑк  си в ӗ  те й ӗп е-са п а л л ӑ  тӑн и  к ан сӗр л ер ӗ . 
П ӗрчӗллӗ ты рӑсене пурпӗрех вӑхӑтра акса хӑварчӗх- 
ха. М ай та вӗҫленет, ҫапах ҫӗр улми лартса пӗтерм ен, 
вӑрманлӑ уй сен е  кукуруза акма тӑпра ӑш ӑнса ҫи т-  
мест. Нумай та юлман ӗнтӗ ӗҫӗ: ҫӗр  гектара яхӑн ҫӗр  
улми, ҫӗр  аллӑ гектар кукуруза.

Ҫумӑрӗ упа сурчӑкӗ пек пӗрӗхет те пӗрӗхет...
Районтан пӗрмай хистеҫҫӗ: хӑҫан вӗҫлетӗр, пирӗн  

Ш упашкара отчет памалла.
Ҫур акинчи ӗҫе оперативлӑрах ертсе пыма тесе рай

ком «Ш урӑмпуҫ ҫӑлтӑрне» Оманова янӑ. Пантелеймон  
Христофорович колхоз уйӗсем тӑрӑх курса ҫӳреме пулчӗ. 
Волков ӑна тӳрех Тымара илсе кайрӗ.

Уйра уазик ерипен чарӑнчӗ. Пурте хытса ларнӑ ура- 
сене ҫемӗҫтермелле выляткаларӗҫ, хӗвел шартарнӑ ку- 
ҫӗсене аллисемпе хупларӗҫ. М отор шавне хӑнӑхнӑ хӑлха- 
сем нӑйласа тӑраҫҫӗ. Ҫав сасӑ ҫумне ҫурхи хир юрӑҫин  
тӑрӑлти кӗвви хутшӑнать. Вӑрман енчен юхса килекен 
имлӗ шӑршӑ кунтӑкланнӑ пуҫа сиплет. Ӑшӑ ҫил ҫара 
кӑкӑра кӑтӑклантарса ҫаврӑнать. Кӗлетке сисм есӗрех  
тӳрленет, ҫӳлелле ҫӗкленет, ура вӑйӗ хутшӑнать, ӑша 
ҫӑмӑллӑх туйӑмӗ тулать.

Канраш каллӑ ҫулпа вӗсем ҫӗр улми лартакансем  
еннелле утрӗҫ. Суха пуҫ тытнӑ хӗрарӑм вӗсене сарка- 
лансах кӗтсе илчӗ.

— Тур пулӑшать пире, ачам. Тӑхта! Кантӑр-ха кӑштах 
лаш а, — хура кӗсре пуҫӗнче пыракан ҫамрӑка чарса 
тӑратрӗ вӑл. — Акӑ, тинех ҫитрӗҫ суха пуҫ тытакансем. 
JTapac кӑштах. Канас. Хул-ҫурӑм юлмарӗ. Вӑй виҫӗр-ха 
пӗрре, интеллигенцисем. Мӗн тути калать ҫӗр улми?..

Волков суха пуҫ тытма ухутах пулчӗ. Хурӑнварта та 
килти ҫӗр улмие сахал мар лартнӑ унпа. Ҫӗр ҫыннин  
х ӑ н ӑ х н ӑ , вилм е п ӗл м ен  ӗҫ  х а т ӗр ӗп е  «Ш ур ӑм п уҫ»

хирӗнче те хушӑран усӑ курнӑ. Оманов кӗсре хӑртлат- 
нинчен хӑра-хӑрах чӗлпӗре ярса илчӗ, лашана касӑ тӑрӑх 
майӗпен утгарса кайрӗ. Волков тимӗр ҫӗҫӗ каснипе куп- 
ташка тӑрӑх ик айкинелле сирӗлсе юлакан тачкарах тӑпра 
катрашкисене сӑнать. «Трактор кӗртме ҫук ӗнтӗ кунта, 
лаша плугӗпе те кансӗр, суха пуҫпе пит меллӗ», — шу- 
хӑшлать вӑл хӑй ӑшӗнче. Пуҫне ҫӗклесе таврашта пӑхса 
ҫаврӑнчӗ те тӗлӗнчӗ. Тепӗр енчен вӗсене хирӗҫ Кругов 
килет. Лашисене пӗр харӑсах тӑратрӗҫ. Алӑ ҫӗклесе сывлӑх 
сун ч ӗҫ те, кула-кулах малалла кайрӗҫ: пӗри — ҫул 
хӗрнелле, тепри — вӑрман еннелле. «Хӑваласа ҫит!» — 
тенине ҫеҫ илтсе юлчӗ Волков. Вӑл юлташӗ ӑмӑртӑва 
чӗннине ӑнланчӗ. Председатель те чӗнӗве йышӑнчӗ, ла
шине чуххӑмӑнах «Эй, Савраска!» тесе хӳгерме тытӑнчӗ.

Ани ҫур ҫухрӑм тӑршшех пулас. Пӗрре тухмах чӗр 
нуша вӗт. Волковӑн ҫамки тӑрӑх тар юхать, кӗпи ӳг 
ҫумне ҫыпҫӑнса ларчӗ. Хӑнӑхман урасем касӑ тӑрӑх тӑйк- 
ки-тайкки ҫапӑнаҫҫӗ. Суха пуҫ хул-ҫурӑма лӑскать. Ома
нов та кӗсрене васкатать. Тем чул хӑвӑрт кайнӑ пек 
туйӑнать, анчах Крутовпа вёсен хушши, кӗскелес вы- 
рӑнне, вӑрӑмланса юлать. Акӑ, М аксим М аксимович  
вёсен хыҫне тухрӗ. Хӑвапать. Кӗҫех ҫитет. Волковсен хура 
кӗсрин кӗлетки тӑрӑх шур кӑпӑк юхать. Оманов ӑна 
мапалла хӳтерет, ывӑннипе хӑй те тӑпра катрашкин- 
чен такӑнать. Волков ним пӗлми пулнӑ хулӗсене хыта- 
ра-хытара, шӑла ҫыртса, хуралса килекен куҫне чарка- 
ласа йывӑррӑн хашлатса утать, касӑ пуҫне тухать те 
суха пуҫ тимӗррине ҫул хытти ҫине тӑрӑнтарса лартать, 
хӑй ҫум не чашласа ҫитнӗ ҫӳрен лашаран пӑрӑнса юл- 
ташӗ патне пырать, ӑна алӑ тытать:

— Парантӑмӑр. Ҫиелтен пӑхма ҫеҫ капан пек эпир.
Хӗрарӑмсем вӗсене сырса илчӗҫ. Ушкӑна ҫитнӗ Л ю д

мила Белова, «чакаксене» юнасах чарса лартрӗ, ӗҫе хӑва- 
ларӗ. Хӗрарӑмсем те ӑна итлесшӗнех пулмарӗҫ, каннӑ 
вӑхӑтра павраса юлас терӗҫ пуль. Ыйту пара-пара анрат- 
сах ҫитерчӗҫ. М ӗн кӑна кӑсӑклантармасть вӗсене: ялти

ача сачӗпе парикмахерски таранах. Оманов, каллех кӑткӑс 
ыйту лекесрен сехӗрленсе-ш и, хыҫаларах чакса тӑчӗ.

Ҫӗр улми пуссинчен уйрӑлсан, Крутов пуринчен  
те ыйтрё:

— Тӗрӗс мелпех ӗҫлетпӗр-и?
Хӑш ӗ мӗн катасса кӗтсе кашниех пӗр-пӗрин ҫине  

ытарлӑ пӑхрӗ. Волков ывӑҫ тупанӗпе пит ҫӑмартине  
сӑтӑрчӗ. Оманов шӑхӑркаларӗ. Ш офер, Кӗркури, чеен 
кулса, тутине пӑркаларӗ. Мотор кӗрлевӗ хӑлхара нӑйларӗ. 
М аксим М аксимович нумай кӗттермерӗ, ыйтӑвӗ ҫине  
хӑех кирлӗ сӑмах тупрӗ:

— Ман шутпа — тӗрӗсех. Эпир паян суха пуҫ тытни 
никамшӑн та япӑх пулмарӗ пуль, тетӗп.

— Япӑххи япӑх мар та, анчах мана ҫакӑ шухӑшлат- 
тарать, — катаҫӑва хугшӑнчӗ райком представителё. — 
Пирӗн ӗҫ суха пуҫ тытса уйра тар тӑкасси мар-ҫке. Пирӗн 
коммунистсене, пӗтӗм колхозниксене ҫав ӗҫе тума пӗр 
тӗвве тӗвӗлесси. Сӑмахпа, сӗнӳпе, кӑтартусемпе вӗсене 
кӗрешӗве ҫӗклесси. Халӗ мӗн пулса тухрӗ? Партком сек- 
ретарӗпе колхоз председателӗ тата райком пуҫлӑхӗсенчен  
пӗри ҫӗр улми лартрӗҫ, хӗрарӑмсене култарчӗҫ. Партилле 
хӑтлану марах ку. Тем тесен те, эпӗ санпа килӗшместӗп.

И ккӗш ӗ катаҫма пуҫланӑран-ш и, ыттисем вӗсене  
кансӗрлемерӗҫ, тӑнласа пычӗҫ.

— Эх, эс  те ҫав, пире вӗрентесш ӗн. Парти ӗҫӗ вӑл, 
тусӑм, ҫӳлтен кӑтартни ҫеҫ-и? Парти ӗҫӗ теори сӑмахӗ 
ҫеҫ-и? Парти ӗҫӗ вӑл — практикӑра, мӗн ӗлӗкренпех. 
Парти ӗҫӗ вӑл — пӗр вырӑнта хытса тӑракан япалана 
чӗртсе тапратни, ӑна чарӑнса ларма паманни, кирлӗ 
ҫулпа мазалла, малалла хӑвалани, усӑллӑ ҫӗре ҫитер- 
ни, ҫав юхӑмра пӗрле, юхӑм пуҫӗнче пыни. Ҫӗнтерни!

— Тӗлӗнтеретӗн эсӗ  тепӗр чухне, Крутов, — терӗ 
П антелеймон Христофорович, — пысӑк танлаш тару- 
сем илсе кӑтартатӑн. Витерме тӑрӑшатӑн. М ассӑсене вы- 
рӑнтан тапратса кӗрешӗве ҫӗклемелли м еслеттупнӑ вӑл. 
Тытнӑ та суха пуҫ аври, хӑваланӑ кӗсрене: эй , малалла!

Х ӗрарӑм сем , курӑр мана, мӗнле ӗҫлем е пултаратӑп! 
Пустуй мухтанса хӑтланни ҫеҫ ку. Эпир килсе туса па- 
нипе ҫӑкӑрлӑ пулаҫҫӗ пуль тымарсем, ҫӗршыва тӑран- 
тараҫҫӗ пуль вӗсем. Ӑҫта сирӗн вӑй питти арҫынсем? 
Вӗсене кӗрешӗве ҫӗклекенсем, Каргин, парторг, ком- 
мунистсем, ӑҫта? Вӑт ҫак ыйту ҫинче чарӑнса тӑмалла 
пулнӑ та сан, партком секретарӗн. Уя хӗрарӑмсене ҫеҫ  
мар, арҫынсене те кӑлармалла пулнӑ. Тӗрӗс кататӑп-и 
эп ӗ, Тельман Ф едотович?

Паҫӑртанпах калаҫӑва хутшӑнасшӑн пыракан Вол
ков, хӑйӗнчен ыйтсан, ҫапла ӑнлантарчӗ:

— Пӗтӗм айӑпӗ ӗнтӗ — ҫав вӑрман ялӗсем ҫине рай
она ертсе пыракансем алӑ сулнинче. Унчченех, кол- 
хозсене пӗрлештеричченех, урӑхла пӑхнӑ та вӗсем ҫине, 
хатӗ эпир те улшӑну тусах ҫитереймерӗмӗр. Айӑпа пирӗн 
йышӑнмаллах. Хӑйне евӗр ҫынсем кунта. Тепӗр чухне 
итлеттерме те хӗн. Арҫынсем — платникре. Куртӑр-и, 
ҫӗнӗ урам тӑваҫҫӗ? Ҫитсе катаҫӑпӑр-ха вӗсемпе те. Унта 
нумайӑн мар, тейӗпӗр. Ыттисем... ыттисем вара — ша- 
пашра. Тухаҫҫӗ те каяҫҫӗ — Атӑл тӑрӑх е Ҫӗпӗре. Кӗрӗшсе 
пӗр-пӗр хуҫалӑхра ӗҫлеҫҫӗ те хӗлпе пӗрлех яла персе 
ҫитеҫҫӗ. Укҫа мӑй таран. Ӗҫ, ҫи. Арӑм — колхозра. Ан- 
карти —хыҫра. Нимех те тӑваймарӑмӑр-ха вӗсене. Атӑ 
ҫитмерӗ тӳрех. М ашина-трактор ҫинче — каллех арҫын. 
Каччӑсем салтакра е хулара. Питӗ йывӑртымарсене хамӑр 
ялсем пек ӗҫлеме хӑнӑхтармашкӑн. Бригадирӗ те мат- 
тур, парторганизаци секретарӗ те кахаз е ӗҫке ярӑннӑ 
ҫын мар. Каргина пӗлетӗр. Ҫапах ӗҫе вёсем те, эпир те 
матапла яраймастпӑр. Юрать-ха паян Максим М акси
мович ҫӗр улмие суха пуҫпе ларттарма ӑнкарнӑ. Хамӑн 
пуҫа та пырса кӗрес ҫук хальхи вӑхӑтра унашкал шухӑш. 
Ырансем вӗҫлетпӗр, акӑ. Района пӗлтеретпӗр. Э си рте ӗҫ 
пӗтерсе таврӑнатӑр. Пирён кунта, ялта, парти ҫыннин  
те тепӗр чухне темле хура ӗҫ те тума тивет.

Райком представителё Волковпа та килёш м ерё, 
хӑйӗн шухӑшӗнчен иртесшӗн пулмарӗ. Парти ӗҫлевҫи

халӑхпа пӗрле ӗҫлесе халӑхпа хугӑшса вӗтелсе каясран, 
курӑнми пуласран хӑрать иккен вӑл.

— Парти ӗҫлевҫин урӑхларах мел пулмалла. Пире пар
ти чӑннипех организатор, воспитатель пулма вӗрентет, 
хушать ҫавна тума, — терё Крутов. - Ку енёпе эсир тёрёс 
шухӑшлатӑр, Пантелеймон Христофорович. Анчах...

Тельман Ф едотович, ш оферпа юнашар лараканскер, 
каялла ҫаврӑнса хушса хучё:

— Эпё ёнтё яланах хуҫалӑх ӗҫӗпе чакаланнӑ. Каҫарӑр 
та эсир мана, П антелеймон Христофорович, ҫапах ку 
калаҫура манӑн М аксим М аксимович майлах пулас 
килет. Тахҫан пӗрле ӗҫлесе пурӑннӑ тесе мар. Темле ан 
шухӑшлӑр. Эпир унпа унччен те пайтах тавлашнӑ, пал- 
лах, ӗҫш ӗн. Тавлашнӑ, анчах пӗр-пӗрне ҫилленмен. Ман 
ш утпа та паян суха пуҫ тьп'ни пуринш ён те усӑллӑ. 
Кӑтартса ҫӳренипех, ҫивӗч сӑмахпах пур ҫӗрте те ӑнӑҫу 
тума ҫукрах. Тепӗр чухне эпир, хамӑр ята ярасшӑн мар, 
хамӑр тумтире вараласшӑн мар, хамӑр халӑхпа ваклан- 
са каясш ӑн мар хӑтланса организатор рольне ҫухат- 
мастпӑр-ши? Паянхи тӗслӗхех илер. Енчен те Максим  
М аксимович бригадира е парторга ҫӗр  улми лартса 
пӗтерме чи лайӑх кӑтарту панӑ, тейёпёр. Бригадир — 
колхозниксене. Ертсе пырас ӗҫӗн мелӗ, йӗрки ҫапла вёт? 
Пурте йёркеллех пулса пы рсан, савӑнмалла ҫеҫ. Ӗҫ 
кӗрлет кӑна. Енчен те урӑхла пулса тухсан? Паянхи  
пек, сӑмахран? Кругов уйрах каларӗ-ҫке. «Ертсе пырас мел 
кунта, халйх патне ҫитсен, каялла чакма пуҫланӑ», — терё. 
Бригадир ҫы нсене уя илсе тухаймасть. М ён тумалла? 
Ирӗксӗрех хӑвӑн ҫул кӑтартса памалла.

— Пёр хӗрарӑма ӳкӗтлесе кӳлтертӗм-кӳлтертӗмех суха 
пуҫ, — куларах каларӗ Крутов. — Тепӗр ача тупрӑм. Тух- 
рӑмӑр ҫапла уя. Сехет ытла тӑрмашрӑмӑр. Пӑхатӑп: ял 
енчен суха пуҫ кӳлнӗ лашасем килеҫҫӗ... вуннӑ таранах. 
Йӑлтах хӗрарӑм та ача. Тытӑнчӗҫ ӗҫе. Кашлаттартӑмӑр кӑна. 
Эсир те пырса пулӑшрӑр. Мана, мӗн, ӗҫленӗ, алӑ-ура 
татӑлса ӳкмерӗ уншӑн. Намӑсси. Ӑна халӑх хӑй пӗлет.

М ашина правлени умӗнче чарӑнчӗ. Калаҫу татӑлчӗ. 
Вӗсемпе пӗр шухӑш тупайман Оманов пуҫа хыҫса утрӗ.

— Сана, Крутов, колхозра хӳтӗлекен нумай, пред
седатель те сан майлӑ, — терӗ вӑл. — Ҫапах та, ӗҫне  
ырламастӑп. Ун пирки райкомра та калатӑп. Ку пӗртге 
парти мелӗ мар - паянхи мел мар. Суха пуҫ та, партком 
секретарӗ хӗрарӑмсемпе ӑмӑртса ҫӗр улми лартни те, 
вӑрманти ялсем ҫине алӑ сулни те... Улӑштармалла сан  
ӗҫ мелне, ак ҫакӑнта, кантурта, пулмалла сан тӗп ӗҫӳ.

— Халӑх хуш ш инче тата камӑн пулмалла? — юриех 
ыйтрӗ унран Крутов.

Пуҫламӑш парторганизаци секретарӗсен, парторг- 
сен, бригадирсен ӗҫлемелле хэлӑхпа.

— Вёсем хушшинче те, халӑхра та пулмалла пирён. 
Эпир — сахалӑн, халӑх — йышлӑ. Ҫавна шута илсе пирён 
пурпӗрех халӑхпа ытларах ӗҫлемелле. Парти мӗнле ый- 
тать пирӗнтен? — парӑнмарӗ М аксим Максимович^

— Парти пире организаторла ӗҫе вӑйлатма хушать. Ӑна 
вара бригадӑсенчи парторганизацисем,^ партгруппӑсем  
урлӑ туса пымалла. Вӗсене вӑйлатмалла. Ӑнлантӑн пуль.

— Ӑнлантӑм, Панхристоф. Ҫапах та халӑх хушшинче 
пулнинчен ытла эпӗ хамӑр ӗҫре чи вӑйлине, чи лайӑх- 
хине курмастӑп. Халӑх пире хӑй патне туртать, хӑйпе 
пӗрле ӗҫлеме, канашлама, кӑткӑс ыйтусене пӗрле сӳтсе 
явма тата татса пама ыйтать. П ирӗн халӑх тӑрринче 
мар, халӑх хуш ш инче пулмалла. Ӑнлантӑн-и эс  те?

— Анлантӑм, секретарь юлташ. Санпала ӗнтӗ, па
янхи паттӑрпа. Халӑххупах пурӑн. Ҫиччас, тӗрӗслем-и  
эс  м ӗнле ӗҫл ен и н е?  П у р -и -х а  курӑнакан агитаци?  
М ӗнле хавхалантарса ҫӗклетӗн колхозниксен идейӑллӑ 
шайне? Уйра агитатор таврашӗ ҫукчӗ.

— Ман агитаци ҫӗр улми ани ҫинче — ӗҫ кӗрлевӗнче. 
Ӗҫлекен ҫы нна чӑрмантармаҫҫӗ. Ӑна ӗҫе тухиччен, е 
каннӑ вӑхӑтра, е ӗҫ хыҫҫӑн агитацилеҫҫӗ. Курӑр, «бое
вой листок» тухнӑ. «Паян ҫӗр улми лартнӑ ҫӗрте И ва
нова, С и дорова, К озлова, М орозова, Л еснова кол-

хозницӑсем  малта» тесе ҫырнӑ. Ун ҫумне хамӑр пирки 
те ҫыртарас мар-и?

Оманов тутине пӑрса, куҫӗпе мӑч-мӑч тукаларӗ те, 
лӑпланчӗ.

18
Хӑйне 1974 ҫулхи ҫулла С С СР Верховнӑй Совечӗн  

депутатне суйласан Волков Мускава пӗрремӗш  сессие  
кайса килчӗ. Унтан таврӑннӑ чух тӳрех райкома кӗчӗ. 
М ургаев п ӳлӗм ӗн ч е вӑл вӑхӑтра ш ӑпах ял хуҫалӑх  
ыйтӑвӗсене татса паратчӗҫ.

Тӗп хуларан ҫитнӗ ятпа Тельман Ф едотовича пурте 
саламларӗҫ.

— Пӑчӑ сирӗн кунта, — питне юриех шӑлнӑ пек турӗ 
Волков. — Мӗнле мунчара тарланине хӑлхана кӗнӗ виҫ 
сӑмахранах ӑнлантӑм. Сессире те ҫав сӑмахахчӗ — пурнӑҫ 
сӑмахӗ. Калаҫу вӑл калаҫу та, анчах ял хуҫалӑхне ҫӗкле- 
ме пирӗннех, ял ҫы нниннех ҫӗрпе те тусанпа, тислӗкпе 
вараланмалла пулать ҫав. Эпир ҫавӑнпа ҫӗр ҫы ннисем — 
ҫӗр хуҫисем. Ҫавна май сире сӗнӳ парасшӑн. Аш-какай 
сутассипе пилӗк ҫуллӑх план тулаймасть, тетӗр...

— Мускав вӑйӗпе тапӑнасшӑн пуль-ха пире, — йӑлл 
кулса хул пуҫҫине сиктерсе илчӗ Мургаев.

— Эсир, Яков Сидорович, пустуй ан ихёрёр-ха, — 
сасси не улӑштарчӗ Волков. — Специализаци ыйтӑвне 
йӑнӑш  ӑ н л а н н и п е  сӑвакан  ӗ н е с е н  ш утне чакарса  
лартрӑр, сурӑх ферм исене пӗтерсе шар кӑтартрӑр. Юрать 
си рӗн  хы ҫҫӑн каймарӑмӑр эп и р , Крутовпа выговор  
хы ҫҫӑн выговор и ле-и лех  сур ӑхсен е те, ӗ н е с ен е  те 
кирлӗ чухлӗ сыхласа хӑвартӑмӑр. Пире эсир ун чухне 
«Парти линине хирӗҫле пыракансем» теме хӑтлантӑр. 
Халё те суккӑрла пӑхатӑр иккен пурнӑҫ аталанӑвӗ ҫине. 
Ӗҫлеместпӗр, тӑрӑш мастпӑр ҫы нсем пек. Хӑнӑхнӑ та 
пӗр юхӑмра чӳхенме. Айта, юхтарса каять пурнӑҫ ким- 
ми, ҫы нсем авӑсчӗр кӗсм енне, хушӑра мӗнле те пу
лин ларса пырӑпӑр, тетпӗр. Ҫапла ш ухӑш ланипе ӗнтӗ

эси р  аш -какай планне тултарасшӑн мар. Тултарасах 
тесен — тултарма пулать ӑна.

— К ӗскенрех-ха эс , Волков, — чарса лартрӗ ӑна 
пӗрремӗш  секретарь. — Пулать, пулать, тет. М ёнпе? 
Ӑҫта выльӑхху? Ӑҫта выльӑхна усрамалли витӳ?

— Ман пулӗ-ха. Сирӗн, вӑт, ӑҫта? — тарӑхсах кайрӗ 
Тельман Федотович. — Эсир хӑвӑрах тӑсса пыратӑр строй- 
кӑсене! Ӗне выльӑх самӑртмалли виҫӗ комплекса пӗлтӗр 
е кӑҫал хута янӑ пулсан-и? Пилӗк ҫуллӑх пирки калаҫу та 
ҫукчӗ. Комплекссем ҫине шанса миҫе ҫӗрте фермӑсене 
юхӑнтарса ячӗҫ, ӗнесемпе сыснасен йышне чакарчӗҫ? Кам 
айӑплӑ ҫакӑншӑн? Паллах, эсир — ҫакӑнта ларакансем!

— К и в ӗ  в и т е с е м п е  к и в е л с е  л а р м а с т п ӑ р , — 
йӗпленчӗ М ургаев. — П ирӗн  хӑватлӑ к ом п лек ссем  
пулаҫҫӗ. Ун чухне...

— Кивелсе ларасран хӑратӑр апла. Парти пире ком
плекссем тунӑ вӑхӑтра кивӗ фермӑсене пӗтерме хушать-и? 
Комплекссем ӗҫе кайиччен вӗсене ҫӗнетсе, вӗсенчен пысӑк 
тупӑш илмелле, тет. Кунта, юдташсем, пуҫпа ӗҫлемелле. 
Сӑмахран, механизациленӗ уҫӑ лаптӑксем тумалла.

— М ӗнле ҫӗнӗлӗх уҫать-ха ку Тельман Ф едотович, 
тетӗп, — каллех лӑх-лӑх кулчӗ Мургаев.

— Вӑртгӑнлӑх тин уҫӑлать-ха, — хураштарӗ Волков. — 
Ылтӑн арчан хуппи хулӑн, йывӑр — час уҫӑлмасть. Ки
ров облаҫӗнчи колхозсем вӑрманпа усӑ кураҫҫӗ.

— Вӑрманӗ пирён те нумай та, сакӑр вунӑ пин гек
тар таранах, анчах стройка валли кам кастарать-ха ӑна?

Волков ҫакна ҫеҫ кётнё пулас, вӑрт ҫаврӑнчӗ те:
— Кам кастарать-и? Э сир кастаратӑр, Яков С идо

рович, эсир, — терё. Тупӑр пёр чӗлхе вӑрманпромхоз 
хуҫисемпе. Халё ман киле каймалла. Расчечёсене парса 
хӑваратӑп, мейёр, вёренёр, кирлех пулсан — чёнёр. Ун 
пек витесем кӑҫалах темиҫе тума пулать.

Пёрремёш секретарь алӑ ҫеҫ сулчӗ:
— Ытла эс  пёр кашӑкпах тем иҫе мӑн салма ӑсса  

хыпасшӑн. Пӗри те кӗмест, ак. Комплексӗсене тумал-

ла, М аксим Максимович культура керменӗсемпе ҫӗтет, 
больница, ялти ытти строительство, поселокри... Кам 
туса ҫитерет? Волкова мӗн ӑна? Пире сӗнӳпе пӑтратса 
хӑварать те, аякран пӑхса ларать эпир ҫӗмӗрӗлсе ыйту 
татса парасса. Кётмеллех пулать комплекссем хута кайич- 
чен. Укҫа-тенке те, ӗҫ вӑйне те вакласа ярар мар. Вӑрман- 
промхоз ҫине шансан? Ку таранччен мунча лартса па- 
ман вӑл пире. Пустуй япала. Ку пилӗк ҫуллӑх та ҫаплипех 
иртсе кайӗ-ха... Патшалӑх планне тултарманшӑн ку та
ранччен пире хупман, ҫаплах иртгерсе янӑ.

Мургаев лӑпкӑн калаҫрӗ те, анчах Волков ҫӗнӗлӗхпе  
усӑ курасшӑн ҫунчӗ. М айне тупса вӑхӑтлӑха та пулин 
усӑ курса юлмаллах. М ӗнш ӗн пӗлӗтрен ӳкессе, такам 
ҫӑвартан аш хыптарасса кӗтсе лармалла?

Мургаев пӳлӗмӗнчи хӗрӳ калаҫӑва райканаш пуҫлӑхӗ 
хутшӑннӑ пулсанах ҫил кӑнтӑр енне куҫатчӗ-ха та, ан
чах Большаков Вьюновпа Ш упашкарти канашлуран час 
таврӑнайман. Унта та комплекс, аш , план тусанёпе  
ҫавӑрттарнӑ ҫил-тӑвӑл. П урнӑҫлаймаҫҫӗ вӑрманкассем  
патшалӑх умӗнчи тивӗҫе. Тем тӗрлӗ те шутласа, ҫавӑрттар- 
са пӑхать Альберт Григорьевич, пурпӗрех ҫитмест. Ял 
ҫы ннисен выльӑх-чӗрлӗхне пуҫтарсан та. Ыйткалакан 
нихҫан та хисепре пулман, кутран та, пуҫран та лекет 
ӑна. Ш ӑхрансем пасарти ӗне-сы снана сутӑн илсе пат- 
шалӑх планне хӑпартаҫҫӗ. М илов Мургаева сӗнӳ парса 
хавхалантарнӑ. П отребсою з ҫул-йӗрӗпе вӑл района мала 
кӑларать. Ӑҫтан тупать аш не, вӑл унӑн вӑрттӑнлӑхӗ. 
Пурте ултав. Пӗри те патшалӑх лавккине аш -какайпа 
тултараймасть, халӑха пуйтараймасть. Ҫӗрле Волков  
шӑнкӑравласан, вӑл уҫӑлсах кайрӗ. Тельман Федотович  
сӗнӗвне ырантанах чӗртсе ямалла!

Калаҫма ҫӑмӑл та... чӑрмавӗ кашни утӑмрах сиксе  
тухать. Чи малтан вӑрманпромхоз хуҫи ҫӗнӗ ҫула карт- 
ларӗ. Юрий Петрович ку ӗҫе хӑй тӗллӗн тӑваймасть. 
Ахаль те лакса ларнӑскерсем вӗсем хӑйсем те ҫӳлтен  
пулӑшу кӗтеҫҫӗ.

— Йӑлтах хирӗҫлеместӗп, пулӑшма пултаратӑп, май 
кил нӗ таран , ы тлаш ш и не, п ӗл етӗр , п ар ай м астӑп , 
вӑрман аслӑ та, тӑрри те тан та унӑн, хуҫи те пысӑк 
ҫав, аслӑ — ҫӗршыв, халӑх, — терӗ лӑпкӑн.

Ҫак тулӑхах мар калаҫу хыҫҫӑн Большаков пуҫӗнче 
шухӑш тата ҫӗнелчӗ — ӑслӑланчӗ. Киров енчи вӑрман- 
промхозсемпе Л иповӑнне ӑҫтан танлаштарӑн? Вӗсенчен  
пӗри пирӗн Чӑваш вӑрман хуҫалӑхӗ чухлӗ ӗҫ тӑвать. Апла 
тӑк Вӑрманкасра та вӑрман калӑпӑшне ӳстермелле — 
министерствӑна кӳлмелле. Ҫапла ӗм ӗтленсе Альберт 
Григорьевич Тарӑнвара васкарӗ.

К олхоз хуҫине вӑл раципе м еханизациленӗ йӗтем  
ҫинче шыраса тупрӗ. Тельман Ф едотовичӑн кӑмӑлӗ пит 
хуҫӑкчӗ. Тырӑ суйласа сӑвӑрмалли машина пайӗсем пурте 
килмен, ҫавӑнпа хӑш не-пӗрне хӑйсен туса хатӗрлеме 
тивнӗ, механикӗсем вӗсене вырнаҫтараҫҫӗ.

— Ялан пирӗн хӑрах урапасӑр та порш ень лартмасӑр 
хӑварнӑ тимӗр купи... Яла килекен пёр япали те тӳрех 
ӗҫлеттерме хатӗр мар. Анархи пуҫланчӗ. Ҫӗршывӗ те чӑлах 
алӑ-ураллӑ, чӗресӗр  ҫын пек тайкаланать те. Тьфу, 
Мускавра хӑсас килекен пулчӗ. Пуҫлӑхсен пурнӑҫ — 
курнӑҫне пӗлсе. Нимле шанӑҫ ҫук. Анаталла кусаҫҫӗ. 
Хӑйсемпе пӗрле патшапӑхне аркатаҫҫӗ. Пире мӗн? Пирӗн 
сасӑ ҫитмест унта. Пирён вёсен кут шӑлмалли хутне 
вуласа вӗренсе, ҫӗнӗ пурнӑҫ тумалла. М ӗн пур план не 
ирттерсе тултармалла. Анчах.. мӗнпе?

Ӗҫлекен ҫы нсене чӑрмантарас мар тесе вӗсем ка- 
лаҫса аяккарах пӑрӑнчӗҫ.

— Эсир мана мӗнле ыйтупа килнине тӳрех ӑнлантӑр. 
Пӗлетӗр-и кунта мӗн тумалла пулать пирӗн?

— Ҫуллахи витесем пиркиех пуль?
— Э пӗ те эси р  ҫы нна витӗр курнине, ун ш ухӑш- 

не кӗнеке вуланӑ пек вуланине тӳрех ӑнланнӑччӗ, — 
Волков хул пуҫҫийӗсем  ҫи н е аллисене хучӗ Альберт 
Григорьевич. — М инистерствӑна каймалла пулать, о б 
кома ҫитмелле.

— Вӑрманҫӑсем патне-и?
— Ҫавӑнта, мёнш ён тесен Липов вӑй ҫитереймест. 

Ыранах, тен, паянах тухса каятӑр Шупашкара? Виҫми- 
не ман хамӑн та обкомра пулмалла. Эпӗ те ҫине тӑрсах 
хускататӑп ку ыйтӑва. Ҫийӗнчех тытӑнсан, эсир шутланӑ 
пекех, кӗр уявне кӗрлесе кӗме кирлӗ. Килӗшсе татӑлтӑмӑр-и? 
Аслӑ пуҫлӑхсен пуҫӗсене кӑштах пӑтратар-ха.

В олков ирпе тӗп хуҫасем п е калаҫма тӗп хулана 
вӗҫтерет.

П уҫлӑхсемпе калаҫасси ҫӑкӑрпа пыл пуҫса ҫиесси  
мар. Аслӑ Канаш депутачӗ пулсан та сана пурте ш леп
ке хывса кӗтсе илмеҫҫӗ. Мургаев ҫуккӑ-им сирён , сек 
ретарь м ёнш ён нимён те шарламасть текенсем  те, пус
туй шӑв-ш ав ҫӗклетӗр тесе алӑ сулакансем те пулчӗҫ. 
Тельман Ф едотович каялла чакмарӗ, лӑпкӑн та, хёрсе 
кайса та пурне те тӑнлантарчӗ, ёнентерчё. Большаков 
пырса кайни те пулӑшрӗ.

Ҫакӑн хыҫҫӑн вӑрманкассен нумаях кӗтмелле пул- 
марӗ. Республикӑри вӑрман хуҫалӑх министерстви «Ш у- 
рӑмпуҫ ҫӑлтӑрӗ» колхозра сакӑр ҫӗр ӗне выльӑх усра- 
малли лагерь тума хатӗрри ҫинчен пӗлтерчӗ. Парти об-  
комӗпе М инистрсен Канашӗ йышӑнӑва ырларӗҫ.

Ҫӗлен улӑхӗ вӑрманалла пӗкӗ пек авӑнса кӗнӗ ҫӗре 
утӑ уйӑхӗн пёр ирхине мотор кӗрлевӗ хупларӗ. М аши- 
нӑран аннӑ Липов сехечӗ ҫине пӑхса илет те, ҫул ен -  
нелле ти н к ер ет . Ю рий П етрович хӑй сем  маларах  
ҫи тн ӗш ӗн  савӑннӑ. Ҫ ӗм ӗрлери вӑрман к ом би начӗн  
пуҫлӑхӗ ӑна ӗнерех ӑмӑртӑва чӗннӗччӗ, улӑха чечек тат- 
ма санран иртерех ӗлк ӗрӗп , тенӗччӗ. Тӗп ш еф сем , 
вӑрманкассем, ҫывӑрса юлни, паллах, намӑса кӑтартатчӗ. 
Ҫавӑнпа Л ипов хӑйӗн инж енерӗсем пе техникӗсенчен  
пухнӑ ушкӑнне каҫалапах ҫирӗп хушса хунӑччӗ: ҫывӑрса 
юлмалла мар! Акӑ халӗ вӗсем, типӗ ҫырма ҫумӗнче, кух
ня валли вырӑн хатӗрлеҫҫӗ, палаткӑсем караҫҫӗ. Меха- 
низаторсем вакунккисене вырнаҫтараҫҫӗ.

К ӳрш исем  те нумай кӗттерм ерӗҫ, вӑрм анкассем  
ҫумне вырӑн йышӑнчӗҫ. Район хӑй те аякра юлмасть. 
П антин м ехотрячӗпе ҫи тр ӗ , Карачӑм мучи каллех 
пӑшалпа тӑмасть-ши тесе-ш и, торф кӑларнӑ лаптӑкал- 
ла йӑлт пӑхса илчӗ. Торфне халӗ ӗнтӗ урӑх ҫӗрте. шу- 
п аш к ар сем  и рӗк  панӑ хы ҫҫӑ н , вӑрм ан хуҫал ӑхӗн  
улӑхӗнче кӑлармалла пулать. Вӑрман хӗрринчи ҫур  
ункӑллӑ уҫланкӑ ш ӑв-ш авпа тулчӗ, вӑрманпа улӑх 
шӑршине ҫунӑк шӑршӑ килӗнчен хӑваларӗ.

Тымарсен бригадирӗ Людмила Белова тракторист- 
сене тӳрех алла илчӗ, пӗр ҫӗре пухнӑ та вӗсене, чикӗпе 
паллаштарать.

— Ак ҫак юпаран иртсен сире, улӑхра ытлашши йӗр 
тусан улӑпсемпе, мӗн курассине хӑвӑрах ӑнланӑр. Эп 
шӳтлеместӗп! — ян та ян каять хӗрарӑмӑн уҫӑ сасси.

— М ӗн чикки вӑл? Хӗр чикки-и е инке чикки. Ман 
каҫса йӗр хӑварасах килет те улахра, чӗре сикме пуҫ- 
ларӗ сире курсан, — ахӑрчӗ тӑсланкӑ каччӑ.

Людмила Павловна та парӑнмарӗ:
— Курӑр-ха ӑна, чӑтлӑхра ҫутӑсӑр ӳснӗ черчен ху- 

нава! Улӑх тӑрӑх кашлаттарса ҫил вӗрсен, ҫурмаран  
хуҫӑлать. Хӗр-хӗрарӑм чикки урлӑ каҫас мехелпе сул- 
ланса тӑрать тата... Кайӑр, кайӑр ӗҫлеме! Сирнеш кел 
шаршлӑ донж уансем  пирён кунта хамӑрӑн та пур.

Трактористсем ахӑлтата-ахӑлтата, каялла ҫаврӑнса 
пӑха-пӑха ушкӑна таврӑнчӗҫ. Белова вӗсене пӗчӗк чыш- 
кипе юнарӗ:

— Каҫтарӑп сире ҫак чикӗ урлӑ! Акӑ, хӑлха чикки!
Ҫӑмӑл машинӑна курса бригадир унталла угрӗ. Кру-

товпа Волков ҫитрӗҫ. Ӗҫ пирки калаҫу пуҫланчӗ.
— Халлӗхе колхозран пулӑшу кирлӗ мар-и? — ыйтрӗ 

вӑрманпромхоз директорӗнчен партком секретарӗ.
— Ан кулӑр-ха пиртен, М аксим М аксимович, — 

кӑмӑлсӑрланчӗ Липов, — хамӑр пулӑшма килнӗскерсем, 
пулӑшу ыйтса лармӑпӑр-ха.

Кӳршӗри вӑрман ком биначӗн директорӗ ӑна ҫанӑ- 
ран туртса чарчӗ, хӑлхинчен тем пӑшӑлтатрӗ, вара Юрий 
Петрович хӑйсен шухӑшне пӗлтерчӗ:

— Пурте ҫитмелле пек: техники те, инструменчё  
те, тим ӗр-йы вӑҫ материалӗ те, рабочийӗ те, специа-  
лисчӗ те... тӑрӑ витмелли ҫеҫ ҫук.

— Ш утласа хунӑ ун пирки те, тахҫанах палӑртнӑ, 
Мускаврах, — шантарчӗ вӗсене Тельман Ф едотович. — 
Кӗҫех темиҫе вакун ш ифер килмелле.

Директорсем хӑйсем бригадирсем. Икё бригади те 
пӗр-пӗринпе ӑмӑртать. Ахаль тӑракан, алла кӗсьене чик
се ҫӳрекен ҫук. Ҫӑмӑл машинӑпа килнисем те пӗр кана 
ӗҫлес терӗҫ, юман ю пасем пушатса ҫан-ҫурӑма кӑштах 
«ҫӑмӑллатрӗҫ». П антелейм он М ихайлович ыран хӑй 
патӗнчен ҫӗклесе пушатмалли маш ина илсе килме шан- 
тарч ӗ, вара ӗҫ  тата хӑвӑртланать, ҫӑм ӑлланать те. 
Кутӗрленни харама каймарӗ.

Волковсем пуҫарнӑ пысӑк ӗҫ питӗ ӑнӑҫлӑ пуҫланчӗ. 
Ҫ урчӗ-йӗрӗ самаях пысӑк пулмалла: тӑршшӗ ҫӗр чалӑш- 
ран та иртет, сарлакӑшӗ ҫирӗме яхӑн. Хӳмине, урайне, 
вӑлаш кисене чусран тумалла, варринчи лаптӑкне ас
фальт сармалла. Тавралла карта тытса ҫаврӑнчӗҫ. Кар- 
тиш ӗнче те вӑлашкасем кирлӗ пулаҫҫӗ. Ыр ҫанталӑкра 
выльӑх уҫӑ сывлӑшра ҫӳрӗ, ҫумӑрта е сивӗре витене 
кӗрӗ. Ансат та ҫӑмӑл, йӳнӗ лагерь пулать.

М ургаев  та Ҫ ӗ л е н  у л ӑхн е  хуш ӑр ан  к и л к ел есе  
кайрӗ. М алтан хӑй хи р ӗҫл ен ӗ ҫӗн ӗл ӗх  пурнӑҫланса  
пы ни вӗчӗрхентерчӗ те, хӗпӗртеттерчӗ те. Ватлӑхра 
н и к ам ӑн  та х ӑ н ӑ х н ӑ  й ӗ р т е н , х ӑ й ӗн  ш у х ӑ ш ӗн ч ен  
пӑрӑнас килм ест пуль ҫав. Хы тнӑ ӑс-тӑн , йы вӑрланнӑ  
кӗлетке пурнӑҫ си к к и п е ч уп асш ӑн ах мар, канлӗх, 
лӑпкӑлӑх шырать иккен.

Лагерь ӗҫӗп е  Ш упаш кар хытӑ кӑсӑкланать. Акӑ, 
пӗрремӗш  секретарь патне Тымартан ш ӑнкӑравларӗҫ. 
Вӑрман хуҫалӑх м ин истрӗн  зам ести телӗ тӳрех унта

кӗнӗ иккен. М ургаев ытти ӗҫе пӑрахсах «Ш урӑмпуҫ  
ҫӑлтӑрне» тухса кайрӗ.

Акӑ, ял пуҫӗнчен пӑрӑнсанах куҫ умне ҫӗнӗ строй
ка тухса тӑчӗ. Хӳме тытӑнтарма лартнӑ юман юпасем  
тӑррисене татса кайнӑ йывӑҫ вуллисем пек курӑнаҫҫӗ. 
Х уш ш исене чус ҫапма пуҫланӑ та ӗнтӗ. Ш оф ер ма- 
ш инӑна арҫын уш кӑнӗ патнелле тытрӗ. Крутов ю пи- 
не м айласа тӑрать, Волков шӑтӑка тӑп р и н е ярать, 
министр зам естителӗ чыхать.

— Ҫак яла килсен ҫан-ҫурӑма самай ҫемҫетсе каятӑп 
вара, — пуҫне ҫӗклемесӗрех калаҫать Волков. — Ӗҫлени 
усӑллах та пирӗнш ӗн.

— Этеме ӗҫ тунӑ тет те, этемӗ те ӗҫе тытса тунӑ, тет. 
Ӗҫ ҫы нна илемлетет, шур питсене те хӗретет тет, — 
кулать Крутов.

Волков пуҫне ҫӗклерӗ те кӗреҫине юлташне тыттарчӗ.
— Э с кунта, — терӗ вӑл, лекци вуласа юпана ча- 

лӑштарса ятӑн. Чӗлхе якатнипех пулмасть. Тӑхтӑр-ха 
чыхма? Айтӑр, тӗкер, танлаштарар ыттисемпе. Килӗр, 
пулӑш ӑр, Яков Сидорович? Япӑх паллӑ илсен пире 
яшка та ҫитермӗҫ. А ну, давай! P-раз!!!

Ю пана тӳрлетсе лартнӑ хы ҫҫӑн Яков С идорович  
кулкаласа илчӗ:

— У нпа ман О м анов пӗрм ай нӑйкӑш ать, си р ӗн  
пата килесш ӗн мар, ӗҫлеттерсе тӑнран кӑларатӑр-иҫ 
эси р  хӑнасене...

— Ҫапла эпир, хамӑр пата килнӗ пуҫлӑхсене алла 
кӗреҫе тытма пӗлнипе-пултарни тӑрӑх хаклатпӑр, — терӗ 
лӑпкӑн Волков.

— Вьюновпа Милова ҫеҫ алла илеймерӗмӗр-ха, — 
кулса ячӗ каллех Максим М аксимович. — Вёсем ма
ш ина алӑкӗнчен пуҫ кӑларса: «Пулать-и унта сирӗн , 
начальствӑна тулушить тумалӑх ӗҫ турӑр-и?» — тесе  
кулкалаҫҫӗ те, хупах майрисемпе Явкаланчӑк улӑхнелле 
мӑкӑрлантараҫҫӗ. Ю рать-ха Тит Нилычӗ буф етне та- 
лӑкӗпе ӗҫлеттерет. Хурӑн шывӗ юхсах тӑрать...

Мургаев ӑна пӳрнипе юнарӗ:
— Иывӑр ӗҫре хурӑн шывӗ те кирлӗ, авӑ, кӑшт ӗҫле- 

сех ҫан-ҫурӑм сурать.
Ҫ ӗмӗрлесен директор-бригадирӗ те Яков С идоро- 

вича хута кӗчӗ:
— Э пир, вӑрман ҫы ннисем , хурӑн шывӗ ӗҫм есӗр  

ӗҫлеме хӑнӑхман та, сирӗн Милова тав тӑватпӑр. Эсир  
ӑна ятласан, пирӗн хамӑрӑн ОРС хупахӗ пур. Чӗнетпӗр 
те — хамӑр хуҫа. Ун пирки пӗрне-пӗри тӗртсе ан тӑрӑр. 
Нимле вӑрттӑнлӑхта ҫук кулленхи пурнӑҫра. Пурте кирлӗ.

Тата икё машина ҫитсе чарӑнчӗ. Большаковпа П ан
тин иккен.

— Вӑт ҫак упасене юпа йӑттармаллаччӗ, кунта ват 
ҫы нна кутӗрлентереҫҫӗ, — ш ӳтлеререх пачӗ Мургаев 
ӗҫсем  йӗркеллӗ пынӑшӑн кӑмӑлне уҫнӑскер.

М инистр заместителӗ те строительство ӗҫӗпе кӑмӑллӑ 
юлчӗ. Вӑл, килнӗ пек чухне, вӑрман хуҫалӑхне пӑхма 
шутларӗ. Мургаев вӗсене ҫурранах ҫӳреме сӗнчӗ. П аян
хи пысӑк сӑлтавпа усӑ курса, директорсем те кӗске «от
пуск» илчӗҫ. Ҫав вӑхӑтра вёсем патне ял хуҫи Белова 
ҫитрӗ. Велосипед ҫинчен аннӑ Людмила Павловна вас- 
каса пурне те алӑ тытса тухрӗ.

— Й ӗркене пӑсатӑр, юлташсем, — терӗ вӑл ҫивӗч  
куҫӗпе йӑлтӑртаттарса. — Кил хуҫисӗрех тӗпелелле ир- 
тесш ӗн. Халӗ юрать ӗнтӗ, тархасшӑн, хуҫалӑха кӑтартса 
ҫӳреме хатӗр. Ӑҫта илсе каяс: уя-и, йӗтем ҫине-и?

— Лю дмила Павловна, йӗтем ҫине кӗрер мар-ха. 
Ӗҫлекен ҫы нсене ку эртелпе хӑратса пӑрахӑпӑр. Эпир  
вӑрмана ҫитсе килесш ӗн, — ӑнлантарчӗ ӑна Мургаев.

Ҫула май бригадир уйсем кӑтартса хакласа пырать:
— Астӑватӑр-и, Яков Сидорович? — райком секре

таре ҫумнерех куҫрӗ Людмила Павловна. — Ҫак икё 
ҫырма хушшинче эпир нихҫан та чӗркуҫҫи таран тырӑ 
ӳстерсе курманччӗ. Халӗ пӑхӑр-ха? Ҫурхи тулӑ мӗнле? 
Ыраш пек ҫӳллӗ, — усӑнма пуҫланӑ пучахсене ҫӗклет 
те вӑл хӑйӗн тӑпӑлкка ҫӳҫӗ тӗлнех ҫитерет,— Акӑ епле

пулӑшрӗҫ пире хурӑнварсем. Роман Ф омич бригадӑна 
шефа илсен, ӑслӑ ҫӗр хуҫи аллине лекрӗ ҫак ҫут. Ҫӗр те 
ачаш ланине, лӑпканине, тутлӑ тӑрантарнине юратать.

— Пулӑшни ҫеҫ мар-ха, эс  ху та маттур, — мухтарӗ 
бригадира Мургаев. — Вӗренни — вӗренниех. Диплом  
илсен, акӑ, Волков тата ҫӳлӗрех те ӳстерӗ.

Калаҫӑва илтнӗ председатель хушса хучӗ:
— Ма пулмасть, пулать ӳстерме, анчах пирён бри

гада пуҫӗнче те аслӑ пӗлӳллӗ пултаруллӑ ҫын кирлӗ-ҫке. 
Людмила Павловна шӑпах ҫак вырӑнта тивӗҫлӗ. Унран 
ыррине нумай кӗтетпӗр.

— Э пир те мӗнле юратмӑпӑр ӗнтӗ? — хӗрарӑма куҫ- 
ран пӑхрӗ кӳршӗ районти вӑрман комбиначӗн дирек- 
торӗ. — Тархасшӑн, тутанса ҫийӗр.

— Ҫухалса каймасть вара ҫак хусах, — айккинчен  
кӑт тӗкрӗ юлташне Липов. — «Ылтӑн пучах» конфет та 
пур ун кӗсйинче.

— Вӑрманта ку таранччен ҫухалса кайманнине Ты
мар хӗр  у п р а ҫ ӗ п е  ю н аш ар  ы лтӑн тулӑ п у с с и н ч е  
пӗтмӗпӗр-ха, — мӑн кӑмӑллӑн пӑхса илчӗ директор.

Тырӑ пуссинчен уҫӑ ҫӗре тухрӗҫ. Вӑрмана каякан ҫул 
анкартисем хыҫӗпе, хӑмла пахчи ҫумӗпе сысна ферми  
патнех пырса тӑрӑнать. Ф ерма халӗ Максим М аксимо
вич кунта малтанхи хут килнё чухнехи мар. Тавралла 
карта тытса ҫавӑрнӑ. Тислӗк ҫӑрӑлса выртмасть. Вӑрман 
ҫумӗнчи витене юсанӑ, унпа юнашар кирпёчрен тата 
иккӗ лартнӑ. Апат пӗҫермелли ҫӗнӗ. Шыв баш нинчен  
инҫех мар тата тем тӑваҫҫӗ.

И кё хутлӑ пӳрт картлашки ҫинч е Карачӑм мучи 
сухалне каҫӑртса тӑрать. Вӑл аллисене хыҫалалла тытнӑ, 
чечеклӗ кӗпине салтак пиҫиххипе туртса ҫыхнӑ, хура 
тӗслӗ шалпар шӑлаварпа, уринче фетрӑран ҫӗленӗ ҫемҫе  
пушмак, яланхи пекех пуҫӗнче карттус. Хӑйне алӑ пар
са тухнӑ ҫы нсене тепӗр хут пӑхса тӗплӗн тӗрӗслерӗ те 
вӑл салтакла йӑнк тӳрлен чӗ, сылтӑм аллине хӑлхи 
ҫумне ялт! ҫӗклерӗ:

— Хурӑнвар салтакӗ Воропьев рятовой сывлӑх су- 
нать сире, енерал юлташсем!

Ватӑ ҫын умӗнче пурте кӗлеткисене тӳрлетрӗҫ, пӗр- 
пӗрин ҫине пӑхса йӑлл кулчӗҫ. Кӗрӳшӗ Волков ытала- 
нипе мучин куҫҫулӗ сухал ӑш не юхса анчӗ.

— Аякранах курап-ха та сире. Пит хуллен килетӗр  
те. Калаҫмалли пӗтм ест пуль ҫав ӗҫлӗ ҫы н сен , пат- 
шалӑх ҫы н н и сен , тетӗп. Х ирӗҫ пуш алӑпах тухнӑш ӑн  
каҫарӑр, — терё мучи.

Пурте общ ежитине кӗчӗҫ. Шалта радио кӗрлет. Тран
зистор умне мучин мӑнукӗ ларнӑ та хӑлхана ҫурас пек 
янӑракан таҫти темле музыкӑна итлет.

— Чар-ха, тархасшӑн, ар ҫурисене? Мусӑк-и вӑл? Выҫ 
сысна кӗтӗвӗ ҫухӑрнӑ пек ҫухӑраҫҫӗ, кашкӑр пек улаҫҫӗ, 
Тем чул калап та ҫав, ӑнлансах ҫитмест, сӑмса шывӗ.

Транзисторне йӑтнӑ ача алӑк хыҫӗнче курӑнми пулчӗ.
— П урнатпӑр ҫапла, — урайӗнчи улӑм ҫӳп п и н е  

хӑвӑрт пӗш кӗнсе илчӗ мучи, — культури-мӗнӗ, хамӑр 
майлӑ. Унтан, тем аса илнӗн, кӑмака ҫумӗнчи стенана 
ҫурӑмӗпе хупларӗ те, унтан ниепле те тапранмарӗ. Ка- 
рачӑм мучи м ёнш ён унта пырса тӑнине, Д ж ордж оне  
картинине «енералсене» кӑтартасшӑн пулманнине туйрё 
те, аяккалла пӑхса кулчё. Ю рать-ха Волков тулалла ту- 
хас терё. Карачӑм мучи куҫӗ Крутов куҫне хирӗҫ мӑч 
турё. Людмила Белова хуллен пёлтерчё:

— Тарӑнварта картинӑсен галерейи уҫӑлчӗ-ха. Ф ер- 
мӑра ӗҫлекенсене эртелпе илсе кайса кӑтартасчӗ. Ка- 
рачӑм мучине те хӑвармастӑп. Атту кӑмака хыҫӗнчи  
чёрёк картина ҫине пӑхса ывӑнчӗ пуль. Унта пысӑкки, 
чӑн-чӑн ҫывракан Венерах пур.

— Ҫитес эрнере художниксем килеҫҫӗ. Сирён кол
хоза. Герасим Ф илипповича та ӳкерттерӗр. Колхозӑн  
картина галерейинче сухала шӑлса лартӑр. Юрать? — 
терё Большаков.

— Кӑна уписательнӑ тӑватпӑр-ха, Альберт Григорь
евич. Пирӗн хисеплӗ ҫы нсем нумай.

Витене кӗрес темерӗҫ. Ахаль те ящур чирӗ пирки 
нумай калаҫаҫҫӗ те. Директорсем вӑрмана васкарӗҫ.

— М учи, тен , сире ы вӑнтарса та ҫӳр ес м ар, — 
хӗрхенӳллӗ пӑхрӗ хуралҫӑ ҫине кӳршӗ районти вӑрман 
комбиначӗн директорӗ.

— Ытлашши пулсан, пымӑп, — юнтарнӑ пек турӗ 
Карачӑм мучи. — Эп енерал мар.

Люда Белова вёсем умне пырса тӑчӗ:
— Герасим Ф илипчӑн халь фермӑра нимех те тӑвас 

ҫук, мӑнукӗ те асӑрхакалӗ. А й-яй, эсир те ҫав, ваттине 
пӑрса хӑварасшӑн. Ытлашши ҫы н-и кунта вӑл? Арҫын 
купи ҫинче эп пӗччен хӗрарӑм. Халь ман мисси пӗтрӗ. 
Малалла делегаци, Герасим Ф илиппович, сирӗн алӑра. 
Таврӑннӑ чух йӗтем ҫине кӗме ан манӑр.

Директорсем бригадира каласа пӗтерме те памарӗҫ, 
хулран ярса илчӗҫ те, ихӗре-ихӗрех утрӗҫ. Карачӑм му- 
чине Крутовпа Волков ыталарӗҫ. Пӗрремӗш  секретарь- 
пе райӗҫтӑвком председателе министр заместительне  
варрине хупнӑ та вӑрман юрри янӑ.

Заказникри вӑрман ытти вырӑнти пек мар таса. 
Выльӑх ҫӳретменнипе курӑкӗ те парка ӳсет. Ҫаран лап- 
тӑкӗсенче ҫулнӑ утӑ типет. Шӑрӑхран сулхӑна пытаннӑ 
хыҫҫӑн йывӑҫ, утӑ шӑрши ҫан-ҫурӑма вӑй кӗртет, ку- 
рӑнман сывлӑш ш ерпечӗ кӑкӑра уҫать. Ҫул айккипе ӳсе- 
кен вӗтлӗхре вӗлтрен кайӑксем, савӑнӑҫне ҫы нсене пар- 
нелес тенӗ евӗр, ӑмӑртмалла чӑйӑлтатаҫҫӗ. Фермӑран  
ҫухрӑм ҫурӑсенче — лесник картунӗ. Унта ҫитсен ҫӑлран 
шыв ӗҫрӗҫ. Хуҫисем ҫук. Кил карти алӑкне шал енчен  
питӗрнӗ. Икӗ хаяр йытӑтуллашса вӗрет. Липов министр  
заместителе умӗнче хӗрелчӗ:

С и ре асӑрхаттарм а м ансах кайнӑ, тӗп  л есн и ч и  
чӗннӗччӗ те вӗсене паян...

— Вӑрманӗ йӗркеллӗ ӳстӗр, канашлӑва та, пасара 
та чупасси пулӗ, заказнике лайӑх тытӑр, — терё ми
нистр заместителе.

Л ипов вӗсене прачак тӑрӑх Ҫ ӗлен  улӑхӗ еннелле  
илсе кайрӗ. Улӑха аннӑ май прачакран пӑрӑнса ҫул 
уҫланка ҫитсе кӗчӗ.

— Привал!
Шӑрӑхра утнипе ш ӑм-ш ак самаях йывӑрланчӗ пу

лас, камантӑ панӑ-пам ан пурте ҫерем  ҫи н е тӑсӑлса  
выртрӗҫ. Директорсем портфель уҫрӗҫ, Людмила Бело- 
вӑна кӑчӑк туртрӗҫ.

— Тин пӗлтӗм мана м ӗнш ӗн я м ан н и н е, хуҫайкӑ  
тӑвасшӑн. Ай-яй, чее, канфетпа улталасах сӗтӗрсе килчӗҫ. 
Юрать, юрать. Ыран сире вут ҫурма чӗнеп-ха. Атту ста
рик ерҫмест те ерҫмест, — терё бригадир.

— Эпир хатӗрех, кансервӑ уҫма пуҫларӗ кӳршӗ район- 
ти директор, — икӗ бригадӑпа пырсан, ӗҫмелли-ҫимелли  
ҫитерейӗр-и , тулӗк.

— Аншарли юхтаракан-ха вӑл, аптрамӗ, — лӗхлетрӗ 
вӗсене илтсе Мургаев.

Ш ӳт тепӗр майлӑ ҫитсе тивнипе хӗрелнӗ Люда ним 
калама аптрарӗ, ҫӑкӑр касма хатӗрленнӗскер, ҫӗҫҫине  
хаҫат ҫине пӑрахрӗ, пуҫне чикрӗ, ҫапах хурав пачӗ:

— Юхтаратӑп, юхтаратӑп, Яков Сидорович, халӗ те 
темиҫе четвӗрт ларать, ун чухне юхтарнӑ куҫҫуль...

— Н у-ну, Белова, тахҫанхиш ӗн тутуна ан тӑс. Эп 
шӳтлесе ҫеҫ.

«П ирён  тем те пулӗ» текен ди р ек тор  портф ель-  
тен коньяк кӗленчисем  туртса кӑларсанах Больш а- 
ковпа вӑрман м инистрӗн  зам естителӗ ура ҫи н е  тӑчӗҫ. 
У нччен ч ӗн м есӗр  чечекп е вылякан Карачӑм мучи  
те вӗсем  хы ҫҫӑнах ҫӗк лен ч ӗ, ассӑн сы власа ума пы р
са тӑчӗ, калаҫма пуҫларӗ:

— Итлесе выртрӑм-выртрӑм та сире, ыллӑмсем, хам 
ухмах ӑспа ҫапла ӑнлантӑм: чупас килет пулас сирӗн. 
Пӗрмай малти, кайри, ӑмӑрту, текелетӗр те. Ман та чу
пас килет сирёнпе. Тавай тупӑшар ура пур чух, сывӑ чух.

Большаков ун сёнёвёпе ухутах пулчё, министр за- 
местителӗте хирӗҫлемерӗ. Мургаев га тӑчӗ. Крутовпа Вол

ков, П антин вӑрмантан тухрӗҫ. П урте пӗрле ҫапла  
килӗшрӗҫ: уҫланкӑ тавра пиллӗк чупса ҫаврӑнмалла. Л ю - 
дӑна судья турӗҫ. Мала тухакана приз пама ӑна шанчӗҫ.

— Эп чемпиона мӗн памаллине хам пӗлетӗп, — д и 
ректорсем енне пӑхса шӑл йӗрчӗ судья. — Хатӗрленӗр!

Ӑ м ӑртакансем  пурте пӗр йӗркене тӑрса тухрӗҫ. 
К ӗписене хывнӑскерсем, кулӑшла курӑнаҫҫӗ. Карачӑм 
мучи, авӑ, шӑлавар пиҫиххине хытӑрах туртса ҫыхрӗ. 
Ун ҫум ӗнчи М аксим М аксимович ҫирӗп кӗлеткипе  
вылять. Ял хуҫалӑх министрӗн заместителӗ минтер пек 
хырӑмне шӑла-шӑла илет. Большаков вӑрман хуҫалӑх 
министрӗн заместительне хӑлхаран тем калать. Мурга
ев малалла тинкерсе пӑхать. Хырӑмсене аялалла усма 
пуҫланӑ директорсем судья ҫинчен куҫ илме пӗлмеҫҫӗ. 
Пантин урисене ҫемӗҫтерсе кукалет.

— «М ӗн парассине хам пӗлеп», — терӗ-и , — чӑхла- 
тать Л ипов кӳрши. — Пурпӗр тухатӑп мала. Тыттӑр вара 
хӑйӗн сӑмахне. Эх!..

— Марш!!!
Л ю дмила Белова камантӑ панипе вӑрман янраса  

кайрӗ. «Арш! Арш!» каялла килсе ҫапӑнчӗ уҫӑ сасӑ. Пур
те малалла тапса сикрӗҫ. Директорсем, пӗр-пӗринчен  
юласшӑн мар, алла-аллӑн тьпйннӑ пек вирхӗнеҫҫӗ. Пӗрремӗш 
ҫаврӑмра никамах та юлса каймарӗ. И ккӗмӗш ӗнче М ур
гаев йӑшма пуҫларӗ, Крутовпа юнашар чупакан Ка- 
рачӑм мучи ҫине тем чул ӑмсанса пӑха-пӑха илет вӑл, 
пурпӗрех сывлӑшӗ пӳлӗнет. Виҫҫӗмӗш  ҫаврӑм хыҫҫӑн  
вӑрман хуҫалӑх м и н и стр ӗн  зам ести тел ӗ уш кӑнран  
татӑлчӗ. Ун хыҫҫӑн директорсемпе Пантин юлма пуҫ- 
ларӗҫ. Больш аков, ӑш -чик тулса ҫитни пе, сывлайми 
пулчӗ, Крутовпа Карачӑм мучие ирттерсе ячӗ. Юлашки 
ҫаврӑм! Малта иккӗн ҫеҫ. Карачӑм мучи аллисем пе  
хӑлаҫланса, урисене яртлаттарса хаш та хаш туса пы
рать. Крутов унпа юнашар хӑйне лӑпкӑ тытать. Акӑ, 
нумаях та юлмарӗ, ю риех такӑнчӗ те вӑл чикеленсе  
ҫаврӑнса тӑчӗ. Ҫав самантра Карачӑм мучи финиш ра

кӑшкӑрса сиккелесе тӑракан судья аллинчи тутӑра ярса 
илчӗ. Ӑна алӑ ҫине ҫӗклесе ҫӳлелле печӗҫ.

— Хастарлӑх, хӑюлӑх призне чемпиона Герасим Ф и
липпович Воробьев пенсионера паратӑп, — терё те Люда, 
ш упка-кӗрен тутӑра мучи мӑйӗнчен ҫыхса ячӗ. — Ан 
кулӑр, директор юлташ сем, мала тухнӑ пулсан та эп  
сире юман ҫулҫи ҫеҫ параттӑмччӗ. Карачӑм мучи пирён 
ку тутӑра чӑннипех тивӗҫ. Вӑл тутӑра мана чи хастар, 
хӑюллӑ, вӑйлӑ каччӑ, пулас упӑшка, хам хӗр чухнех пар- 
неленӗччӗ. Маттур ҫыншӑн парне те шалккӑ мар. Эх, 
эсир те ҫав, сакӑр вунналла хӑвалакан старикрен юла- 
канскерсем, уҫӑр луччё коньяк, чемпионш ӑн ӗҫер.

Бригадир сӑмахӗпе хӗпӗртенӗ тата хӑй чупса пурне 
те ҫӗнтернип е халтӑрланнӑ мучин чӗлхи ҫур стакан  
коньяк хыҫҫӑн пит уҫӑлса кайрё.

— Паҫӑрах шутлап-ха сирӗн ҫинчен, — йёплесе ларчё 
вӑл. — Мӗнле шӳтермелле-ши кӑсен хырӑмӗсене, тетӗп. 
Ӑмӑрту ячӗпе сӑлтав тупӑнчӗ. Пета вӑл хырӑм. Эп хамӑн 
карчӑкранах илеп. Малтан ҫак Лютка пекех ҫинҫешкеччӗ. 
Кайран тем пулчӗ. Ш ӗвет те шӗвет карчӑк хырӑмӗ. Ни 
йӑрт-ярт утайми, ни чупайми пулса ҫитрӗ. Уншӑн ӗҫле- 
сех тӑнран тухаттӑмччӗ. Ю рать-ха ман карчӑк хырӑм 
пӗчӗклетмелли меслетне пӗлетчӗ те... Эп вӑрмантан ҫапӑ 
турттарса таврӑннӑ ҫӗре Лютка пекех ҫинҫелсе юлатчӗ. 
Сирӗн вара.. Эх, ыллӑмсем-енералсем, каплах ӳссе пыр- 
сан ку хырӑмсемпе мӗн курса ларӑр, арӑмусем пек таҫта 
кайса килсен те ҫинҫелеймӗр. Мӑн хырӑм тени, ман 
шутпа, чупма мар, ш ухӑш ламата кансӗрлет. Лютка куҫӗ 
умӗнче калама та вӑтанмалла та ку сӑмаха... Кӑрсавицӑ- 
сем ҫинчен шухӑшлас пирки эп. Тӳрӗ тӑнӑ чух шӑллӑма 
курайми пулсан унта, хырӑм урлӑ...

— Начар ӗҫлетпӗр, - хӗрелнӗ питне ал тутрипе шӑлса 
илчӗ Большаков. — Ш ӑм-ш ака ҫемӗҫтермелли, сыааӑ- 
ха ҫи р ӗп л ет м ел л и  ҫи н ч е н  м ӗн ч ухлӗ, хӑҫан тан п а  
ҫӗмӗрлетпӗр. Хамӑр тӗслӗх кӑтартмасан... Район пуҫ- 
лӑхӗсене, хуравлӑ ҫы нсене ҫулла чуптармалла-сиктер-

222



мелле, хӗлле йӗлтӗр ҫине тӑратмалла. Массӑллӑ ф и з-  
культурӑна хамӑрӑн кӑтартса ертсе пырсан ҫеҫ эпир мӑн 
хырӑмсене шӳтерӗпӗр.

— Пуҫлӑх темме канӑҫа куҫать-ҫке вӑл, -  терё мучи. — 
Акӑ, тахҫанхи вӑрҫах асра. Колчакӑвӗцсем пирӗн ҫине  
саранча пек капланса килеҫҫӗ. Камантир, патша ҫарӗн 
ухвицерӗ пулнӑ вуенспец, выртнӑ та месерле, турра кӗл 
тӑвать, такана тӗпӗ пек хырӑмне, пульккӑ шӑйӑрса пӑсас- 
ран сехӗрленсе, картгусӗпе хупланӑ. Хырӑма сыхласа хӑва- 
расш ӑн, турран килесш ӗ, тетпӗр. Хамӑрӑннисенченех  
такӑшӗ шаплаттарчӗ ӑна. Хӑйсен хырӑмӗсемш ӗн кӑна 
ҫунакансемш ӗн пайтах терт курнӑ пуль. Вӑт, ыллӑмсем, 
енералсем , хӑть эси р  м ӗнистӑр, хӑть тиректӑр, хӑть 
кӑмиссар пулӑр, анчах мана, ват ҫынна, куҫран кала- 
нӑшӑн, каҫарӑр. Тем тесен те хырӑм янас пурнӑҫра ӳсет. 
Кӑвакал та, лайӑх тӑрантарсан, епле самӑрлать? Аран- 
аран пӑркаланса утакан пулать вӗт, кахаллансах ҫитет, 
пӗвери йыт пуллине те тытма пӑрахать. Ҫын та ҫавах, 
лӑпкӑ пурнӑҫа хӑнӑхсан, хырӑмӗ тӑрӑх ытларах пӑхма, 
хырӑмне пӗрмай шӑлма, хырӑмӗ ҫинчен кӑна шухӑшла- 
ма тытӑнать. Хырӑм чирӗ, ачамсем, енералсем, этеме 
пӗтерекен хӑрушӑ чир. Ман шутпа, пуҫлӑхра та хырӑм 
ӳснине кура тытмалла. Вӑхӑтра сиплесен те юрать. Халь 
те, вӑн, хамӑр хырӑмшӑн ӗҫ пӑрахсах уҫланка, сулхӑ- 
на килсе выртрӑмӑр. Сначӑт, пирён тем тума та вӑхӑт 
пур. Сначӑт, кӗрӳ, хырӑм сирӗн ахальтен мар ҫамрӑк- 
лах така хуранӗ пек ҫап-ҫаврака. Э пӗ, мӗн, ҫакна ҫеҫ  
каласшӑн: халӑхӑн та хырӑмӗ тутӑ пултӑрччӗ, паянхи 
пекех — манни пекех. Ҫавӑншӑн тӑрӑшар-и?

Людмила Павловна Карачӑм мучие термосран чей 
ярса пачӗ, хура вӑлча сӗрнӗ ҫӑкӑр татӑкӗ тытгарчӗ. Ун 
енне вӑл тиркевлӗн пӑхрӗ, пуҫне силлерӗ, сухала лекнӗ 
тумламсене шӑлчӗ, сӑх сӑхрӗ те ҫӑкӑра чӑтлӑхри шӑллӑ 
ҫӑвара персе чикрӗ.

— Тутлӑ иккен хура кантӑр вӑррийӗ, — тав турӗ вӑл. — 
Кӑна эп леш тӗнчере те ҫисе кураяс ҫукчӗ-ха.

Тем пулнӑн пурте шухӑша путрӗҫ. Шӑплӑха Мурга
ев хускатрӗ:

— Тӑна кӗртрӗ те кӗртрӗ пире Герасим Ф илиппо
вич, хӑть ҫакӑнтах ҫӗр тӗпне анса кай.

— Тӗрӗсех калать пире мучи, тӗрӗсех, — апат чӑмла- 
чӑмла килӗшрӗ министр ҫумми.

Карачӑм мучи вӗсем ҫине пӑхса илчӗ те, каларӗ:
— Эх, ыллӑмсем, енералсем , таҫта вӗҫсен те ҫӗр  

тӗпне анса ан кайӑрах. Ҫӳле вӗҫекен мухтав курнӑ, 
ҫӗрелле пӑхакан ҫӗрнӗ, тет.

Эртелпе «сӗтеле» пуҫгарчӗҫ те кукӑр-макӑр ҫулпа Ҫӗлен 
улӑхне анчӗҫ. Карачӑм мучи кӗрӳшӗн хӑлхинчен тем пӑшӑл- 
татрӗ те пурне те хӑнана чӗнчӗ. Анчах пёрин те вӑхӑт ҫук.

— Эх, эсир , вӑхӑтсӑр ҫынсем — вӑхӑта пушӑлла ҫун- 
таракансем, — кула-кулах ӑсатрӗ хӑнасене старик.

Вӗсенчен уйрӑлнӑ хы ҫҫӑн Карачӑм мучие тунсӑх  
пусрӗ. Ҫӗлен улӑхӗнчи ҫул ҫине пӑрӑнса кӗрекен кил- 
петлӗ арҫынсен уш кӑнне, вӗсем умӗнче ҫӑмӑллӑн ута- 
кан бригадира, вӑл курӑнми пуличченех пӑхса тӑчӗ.

Вӑрманти ирӗклӗ тӗл пулу хыҫҫӑн Ш упашкара ҫӑхав 
тавраш ӗ вӗҫмерӗ. Ш ухӑш -кӑмӑл пурин те пӗреш кел  
пулчӗ пулас. Кӑштах канса илни те пӑсмарӗ. Ш ухӑшла- 
ва ҫӑмӑллатни ӗҫре те пулӑшать. Кун хыҫҫӑнах кашнин 
хӑйӗн кӑткӑс ыйтӑвӗ чӗрене хускатса чуна лӑскама пуҫ- 
ларӗ. М ургаевпа Большаковӑн уйрӑмах нумай вӗсем. 
Х уш усене пурне те вӑхӑтра, мӗн палӑртнине тӗплӗн  
пурнӑҫлас пулсан, виҫӗ ӗмӗр те ҫитес ҫук. Пӗрин ҫине  
тепри купаланса пы раҫҫӗ кӑтартусемпе йы ш ӑнусем . 
М ӗнле пурнӑҫланнине тӗрӗслесе тӑни те ҫӑлаймасть.

Аслӑраххисем хӑйсене яланах ӑслӑрах кӑтартасшӑн. 
Пуҫра мар, пуканра, кут айӗнче пули вёсен ӑс-тӑнӗ, 
мимийӗ? Ш упашкара чӗнсе чиперех вӗрентеҫҫӗ ҫулла- 
хи лагерь тума. Виҫҫӗ хурав тытрӗҫ Большаковпа Мур
гаев. Хӑвӑртлӑх, хӑвӑртлӑх, хӑвӑртлӑх кирлӗ теҫҫӗ.

Унтанпа вӑхӑт ытлашши нумаях иртмерӗ. Вӑрман 
хуҫалӑх министерстви туса панӑ лагерьте «Ш урӑмпуҫ

ҫӑлтӑрӗ» колхоз ӗне выльӑх самӑртать ӗнтӗ. Районта 
унашкал лагерь тата иккӗ тума тытӑннӑ. Аш -какай су- 
тассипе вӑрманкассем пилёк ҫуллӑха тултарма кирлӗ. 
Уншӑн халӗ никам та иккӗленӳллӗ шухӑшламасть.

17
Районӑн тёп идеологе Посадкина Ш упашкара «качча 

каяймарӗ». Пукане пек капӑр тумланса кӗтсе илсен те 
«савнийӗ» ӑна хул хушшине хупма васкамарӗ. Камӑн 
ҫунса каяс килтӗр-ха ҫамрӑк чухнехи вылянчӑклӑха 
чӗртсе? Ӗҫне сӳрӗк тунӑшӑн Мургаев хӑлтӑкланать те, 
ҫапах Василиса Матвеевнапа ҫырлахать. «М аншӑн пул
сан хут купӑс», — тет ӑшёнче. Ҫавӑнпа ӑнлантару, шу- 
хӑшлав, ӳкӗтлев ӗҫӗ хӑй юххипе юхса ура айӗнче ти- 
пет, тусан пулса ҫилпе вӗҫет.

М ӗн тери кӑткӑс, ӑнланса ҫитме май ҫук вӑл этем  
тени: уҫӑ кӑмӑллӑ е кутӑн, ӑслӑ е ухмах пуҫлӑ, кашни — 
уйрӑм, хӑйне евӗр. Парти сӑмахне ун патне ҫитерме, 
ун ч ӗр и н е  варӑнтарм а п ӗ л н и н ч ен  и д ео л о ги  ӗ ҫ ӗ н  
тухӑҫлӑхӗ нумай килет. Ш упашкара панӑ отчетсем тӑрӑх 
шуга илес пулсан, райком та, «Пӗлӳ» обществин район- 
ти организацийӗ те питӗ лайӑх ӗҫлет, темелле. Полит- 
вӗренӳ ҫӳллӗ шайра, унта иртнӗ вӗренӳ ҫулӗнчинчен  
ҫавӑн чухлӗ ытларах ҫын явӑҫтарнӑ. Халӑх хушшинче 
ҫӗрш ер, пинш ер лекци вуланӑ. Мӗн тӗрлӗ ыйту хускат- 
ман пуль? Шучӗ пур. Пахалӑхӗ? Ҫак ыйту ҫинче ча- 
рӑнса тӑчӗҫ пёр семинарта. Парти обком ӗ ку тӑрӑхри 
районсенчи парторгсене пухнӑччӗ. Крутова ку ыйту 
канӑҫ пам астчӗ-ха, ун пирки вӑл хӑҫантанпа тавла- 
шать, райком ра ӗн ен тер м е хӑтланать, в ӗҫн е-х ӗр н е  
пурпӗр тухаймасть. Ҫ авӑнпах пуль сем ннарта тухса  
калаҫма шутларӗ. Сӑмахне пачӗҫ ӑна.

— Ш учӗш ӗн, ячӗшӗн пирӗн Вӑрманкас районӗнче  
тем тума та хатӗр. Оманов юлташ ахаль калаҫӑва та лекци 
вырӑнне шутлаттарать, Ш упаш кар лекторӗсене ырӑ 
тӑвас тесе е ҫӗр грамла путевка ҫине алӑ пустарса ярта-

рать. И деологи ӗҫӗнчи хушса ҫырни вӑл — воспитани  
тӑш манӗ, — терё вӑл. — Хуҫалӑх ӗҫӗнчи хушушӑн суд- 
па е ытги енӗпе айӑплаҫҫӗ, йӑнӑша тӳрлеттереҫҫӗ. Пирӗн  
идеологсем  вара хуш уш ӑн орден  е мухтав ячӗ илсе  
лараҫҫӗ. Ш утласан, идеологи ӗҫӗнче те суд, совеҫ сучӗ 
пулмалла. Ҫавӑ кашни ултавҫа парти умӗнче тӑрӑ шыв 
ҫине кӑлартӑр, ҫиелтен, ячӗш ён ирттерекен ӗҫ шутне 
чакарма, хуш са ҫы рнине пӗтӗмпех пӗтерсе лартма пу- 
лӑштӑр. Вара ҫавӑн чухне тин эпир халӑха чӑннипех  
усӑ кӳрӗпӗр. Ӑслӑ та витӗмлӗ ӑнлантару сӑмахӗ ҫын 
ӑш ӗнче хӑйӗн вырӑнне туптӑр, тарӑн тымар ятӑр. Кол
хозник те, рабочи те, кил хуҫи хӗрарӑмӗ те халӗ нумай 
пӗлет, нумай вӗренет, информаци купипех илет. Пуҫа 
хывнӑ ҫав хыпар-пӗлтерӳпе, пӗлӳпе вӑл тӗрӗс усӑ куртӑр 
тесен пирӗн, идеологсен, сӑмахпа калакан ӑнлантару 
витӗмлӗхне ӳстермелле, ӑна парти йӗрӗпе ямалла, с о 
вет ҫы ннине тӗрӗс ҫулпа илсе пымалла. Ҫын пирӗн  
сӑмаха кулса мар, хумханса, тарӑннӑн шухӑшласа йы- 
ш ӑн тӑр . Ҫ авӑн  ч ухн е  ҫ е ҫ  э п и р  у н ӑ н  ӑ с -т ӑ н ӗ н ч и  
иккӗленӳллӗхе пӗтерме, ӑна ӑнланса ӗҫлеме, пурӑнма, 
хӑйне те парти агитаторӗ пулма вӗрентӗпӗр. Ҫак пулӑ- 
шу — пирӗн ӗҫре чи кирли, чи йывӑрри. Ӑна пирӗн  
пурнӑҫламаллах. Ҫавна тӑвассишӗн эпир хамӑр, ак ҫакӑн- 
та каланӑ пекех тӑрӑшатпӑр. Ӗненмесен, пырса курма 
пултаратӑр. Районта ҫитсех каймасть-ха кунашкал ӗҫ. 
П ропагандӑпа агитаци пайӗ питӗ лӑпкӑ пурӑнать.

— Пайӗ мар, пуҫлӑхӗ ыйхӑра пуль, — тӳрлетсе ка- 
ларӗ обкомран килнӗ Хиркин.

— Т ӗрӗссипе каласан, П антелеймон Х ристоф оро
вич вӑл идеологи пайне ертсе пымалли ҫын та мар. 
П иҫм ест унран, — вырӑнтан хуш са хучӗ Крутов. — 
Пӗлӗвӗ те ҫителӗксӗр.

Хӗрлӗ пустав витнӗ сӗтел хуш ш инче ларакан Ома
нов палан пек хӗрелнӗ питне хупласа пуҫне чикрӗ.

Йывӑрлӑха тӳсме хӑнӑхнӑ Крутовшӑн та ҫы нсемпе  
ӗҫлесси уйрӑмах йывӑр. Тӗн-тӗш мӗш  йытӑвӗсем пуш-

шех кӑткӑс. Пӗррехинче вӑл, партпуху хыҫҫӑн, ун пир
ки коммунистсемпе чылайччен калаҫса ларчӗ. Юлаш- 
кинчен Муллин ӑна апата илсе кайрӗ. Ҫын кӑмӑлне 
ытараймарӗ секретарь.

Кил-ҫурчӗ Мулла Микушӗн пуян. Пӳрт ӑш чикки 
ялти пек мар тап-таса, йӑлтӑртатса ҫеҫ тӑрать. Крутов 
кӑнтӑр енчи кӗтесселле пӑхнине сиснӗ кил хуҫи айӑпа 
кӗнӗ ҫын пек калаҫса кайрӗ:

— Ҫӗн пӳрт туса кӗрсен пӗрре турӑшсӑр пурӑнса 
пӑхас шухӑш та пырса кӗнӗччӗ ҫак ҫаврака кунтӑка. 
Чылайччен кив пӳртрех усрарӑм илемлӗ сӑрӑпа сӑрланӑ 
картинккӑна. Пӳрте сутас умён тем пулчӗ, арӑма та па- 
рӑнтӑм пулас, М икулнӑ ҫитеспе йӑтса кӗтӗм те, хамах 
ҫак пӗчӗк пӳлӗм кӗтессине хӑпарса ҫакрӑм. Шалти мӑн 
пӳлӗме кӗртессе кӗртмерӗм, ҫапах, пӳртре вӑл Христос. 
Катан пирпе картласа тӑратаканччӗ, паян, сире кӑтар- 
тас тесе кӗтнӗ пекех тата, аҫа ҫапман Укахвийӗ, уҫӑ 
хӑварнӑ. Каҫарӑр ӗнтӗ мана. Алӑ ҫӗкленмест илсе хума. 
Темле вӑй тытса чарать. Аттепе анне ҫав турӑша сӑх 
сӑхсах ӗм ӗрне ирттерчӗҫ те, пытармастӑп, ваттисене 
асӑннӑ чух хам та тӑратӑп ун умне. Ӑшран хӗртсе туха- 
кан ӑшӑ вӑй ваттисен йӑлине чӗртсе пырать-ши? Пӑсма 
хал ҫитмест ҫав йӑлана.

Максим Максимович кил хуҫипе хирӗҫ ларчӗ, ӑна 
тинкерсе сӑнарӗ. Вӑйлӑ сӑн-питлӗ, ҫирӗп кӗлеткеллӗ, 
аллӑсенчен иртнӗ арҫын ӑш ӗнче иккӗленӳллӗ шухӑш 
пурӑнниш ӗн ӑна кӳрентерес темерӗ, ҫапах та чӗлхе ҫине  
килнӗ сӑмаха калаймасӑр чӑтаймарӗ:

— Сире эпӗ ӑнланатӑп, турӑш тыгнӑшӑн пӗртге айӑп- 
ласшӑн мар, анчах килӗшӳллех туйӑнмасть пек, — терӗ.

Килӗшӳллӗ мар та... — ҫӑра яшка тултарнӑ турилкке- 
не ун умне куҫарса лартрӗ Муллин, — ҫапах... тытатпӑр. 
Партбилет улӑштарнӑ вӑхӑтра Василий Фомич уншӑн 
хытах тапӑннӑччӗ, билет туртса илессипе те хӑратса 
пӗтернӗччӗ. «Эсӗ, — тет мана, — кивӗ пурнӑҫ юлашки, 
турӑш чури». Эп те парӑнмастӑп ҫав, хирӗҫех каларӑм:

«М ана эс  кив пурнӑҫ юлашки, тетӗн-и? Эп ҫак алӑ- 
семпе ҫӗн  пурнӑҫ тӑватӑп. Социализм тума мана турӑш 
кансӗрлемест. Парам сана «кив пурнӑҫ юлашки». Эй, 
хирӗлетпӗр. Парторг та парӑнмасть. «Эсё, — тет, — тава 
тивӗҫлӗ колхозник, ялти ятлӑ ҫын. Сана ҫамрӑксем ӑмса- 
наҫҫӗ пуль. Э с вӗсене турӑш ҫине пӑхтаратӑн, усал тӗслӗх 
кӑтартатӑн, тӗн-тӗш м ӗш  ю лаш кине саратӑн ял хуш- 
шине». Каларӑм вара эп те: «Ман пӳртре Ленин сӑнӗ те 
пур, политбюро членёсен те, ҫав хушӑрах-кӗтесри Христос 
та ҫывӑх. Аслӑ коммунистсем маншӑн — ҫӗнӗ пурнӑҫ ертӳ- 
ҫисем, турӑш — тӗнче асамлӑхӗн сӑнарӗ». Ҫакӑн хыҫҫӑн 
хӑпнӑччӗ манран Воробьев. Ҫапах пассиапӑ коммунист 
тесе райкома ярса пӑхрӗ те, ӗҫ тухмарӗ ун, билет улӑш- 
тарма чӑрмантараймарӗ, эсӗр пулӑшрӑр.

Яшка сыпнӑ май Крутов кӗтесселле пӑхса илчӗ те:
— К оммунист турӑш тытнине пӗлекен ҫамрӑксем  

урӑхларах ӑнланма пултараҫҫӗ пуль. Усалли халӑх хуш- 
ш ине ырринчен хӑвӑртрах саланать-ҫке, — терӗ.

— Ӑнлантӑм, ӑнлантӑм си ре, М аксим М аксим о
вич. — Тур карттинккине кӗтесрен йӑтса антармалла 
ӗнтӗ. Эх, туррине те ӗненсех пӗтермен те, хӑма татӑк- 
кине сӑх сӑхма вӗреннӗ, атте-аннерен... ачаранпах ун 
вӑйне хирӗҫ тӑраймасӑр ӳснӗ. Халь тин вӑй ҫитереес  
ҫуках Христос ҫине алӑ хума. Ахаль те пирӗнш ӗн те 
курать пуль тертне пӑталанӑ хӗрес ҫинче.

Х у р ӑ н в а р т и  к а л а ҫу  ҫ и н ч е н  К р у т о в  т а х ҫ а н а х  
маннӑччӗ. Ял хуҫалӑх ӗҫлевҫисен кунӗнче М уллинпа 
тепӗр хут тӗл пулчӗҫ.

— Тем ӗҫ тума та пултарап ҫак алӑпа. Халӑхран юл- 
ман. Паян та Волков костюм парнеленӗш ӗн чунтан са- 
вӑнтӑм. Ҫав турӑша антарма ҫеҫ вӑй ҫитереймерӗм. На- 
чар коммунист эп , начар. Партбилет ҫинчи Л енин сӑнне  
пӑхатӑп та кӗтесри Христос сӑнне сӑнатӑп. Иккӗшӗ те 
ҫы вӑх пек , и к к ӗш ӗ те чуна ҫы вӑх, ч ӗре к утӗн ч е, 
иккӗшӗ те ӑшра. М ӗн тӑвас-ха манӑн, хамӑн шалти вут- 
ҫулӑма сӳнтерме пултарайманскерӗн? Т ен , эп ӗ  ком 

мунист та мар? Партие кӗрсе кайнӑ турӑ чури? Калӑр- 
ха? — пӗчӗк ача пек йӑлӑнса ыйтуллӑн пӑхре Мулла 
М икушё партком секретарей куҫӗнчен.

Крутов ӑна ҫурӑмӗнчен лӑпкаса:
— Чунупа чӑннипех ырӑ ҫын эсир, хӑвӑрах Ҫӗр тур- 

ри, — терӗ.
А теизм  пӳрте, этем  ӑш не шанчӑклӑн кӗреймест. 

Христос ӗненӗвӗн тымарӗ чӗрӗлсе тутлӑ шӑршлӑ чечек 
ҫурать. Арҫынӗ те, херарӑмӗ те, яш -кӗрӗмӗ те ӑна чӗре 
ҫумне тытса ӑшӑнать, шӑршласа ӳсӗрлет. Мулта М и- 
кушӗн те чунӗ теме сиссе турӑ кӗтессинеллех ҫывха- 
рать. Тӗн вӑйӗ хӑйсене хӗссе пынине, халӑх хуш ш ин- 
чен марксизм-ленинизма мӑшкӑллӑн тасатса сарӑлни- 
не курать Крутов. Тӗн ӑс-тӑнӗн аслӑ ш кулӗсем, епар- 
хисем, чиркӳсем шалти ӗнентерӳллӗ туйӑмпа халӑхӑн 
ытларах та ытларах пайне алла ҫавӑрса илессиш ӗн каҫ- 
са кайсах тӑрӑшаҫҫӗ. Тӗн сӗрӗмӗ нумайӑшӗн ӑш не кӗрсе, 
пуҫа минретет — этемлӗхӗн ҫутӑ малашлӑхне — ком 
мунизма курми тӑвать.

Тельман Ф едотовичӑн арӑмӗ Венера Ивановна ачи- 
не куҫса ҫӳрекен чиркӳре шыва кӗртни ӑна тӗлӗнтерсех 
пӑрахрӗ. Хурӑнварта хӑйӗн юратнӑ Ульки аккийӗ, Макҫӑмӑн 
чи ҫывӑх ҫы ннийӗ, асламӑшӗ патӗнче чӑпӑл туса хӗрес 
чуп тутарнӑ, турӑ ю нӗ сы птарнӑ райком  бю р ов ӗн  
членён ачине. Волковӗ хӑйне партирен кӑларса ҫапас- 
синчен те хӑрамасть, «Эс пока шӑпӑрт», — тесе хы- 
тарчӗ ҫеҫ. Ш угларӗ вара Крутов унӑн тусӗ Мускавран 
к а ш н и  т а в р ӑ н м а с с е р е н  хал ь хи  п у р н ӑ ҫ  й ӗ р к и н е  
хӗремесленсех мӗнш ӗн вӑрҫнине.

— Тавай пустуй шыв юхтарма чарӑнар, — ӑс пама 
пуҫларӗ Тельман Федотович кӑмиссара. — Наукӑллӑ ате
изм пушӑ вырӑнта ҫакӑнса тӑнине пӗлетӗн-и?

— Чухлатӑп кӑштах, — хирӗҫлес темерӗ Крутов.
— Пӗлетӗп эс  чун туртман ӗҫе тунине, анчах мана 

та, никама та ун ҫинчен уҫҫӑн каламастӑн. Ухмахла 
шанӑҫ хуҫаланать сан ӑшунта. Усал. Ӑсу-тӑну пӗрмай

ҫапӑҫать, тем шырать. М анни пекех. Ҫав суя атеизма 
ҫы нсен пуҫ мимине ытларах ҫапса кӗртмелли майсем- 
пе мелсене обкомра, райкомра, парткомра хӗремесленсе 
сӳгсе яватпӑр. Темле канаш сем, комиссисем , шкулсем, 
семинарсем, кружоксем туса тултарнӑ тӗне хирӗҫ. Ома- 
новӗ тата лектори уҫма шӑнкӑравлать. М ӗн кӑна шут
ласа кӑлармаҫҫӗ. Те урӑх ӗҫ ҫуккӑ теҫҫӗ? Ҫӑва патне 
кайтӑр сан наукӑсӑр атеизму. Тӗн коммунизмччен хӑех 
пӗтет, теттӗнчӗ эсӗ те, халӗ мӗнле ҫаптаратӑн-ха?

— Эх, санп&та, — аллине сулчӗ Крутов. — М анран 
пӑвӑртса ҫакна пӗлесш ӗн ӗнтӗ: халӗ тӗн комм унизм  
шухӑшне хӑех пӗтерет. Килӗш етӗн-и?

Тельман Ф едотович ӑна ҫурӑмӗнчен шап! тутарчӗ:
— Тӗп-тӗрӗс ӑнланатӑн. Хамӑра валли пустуй кампани- 

сем шутласа кӑларса хамӑр ӗҫе йӳнеҫтеретпӗр. Атеизм  
ҫумӑрӗнчен-пӑрӗнчен ҫын чиркӗве гарса пытанать, алӑк- 
ки яр-уҫах. Хӑть кашни ҫын ҫумне ҫулӑмлӑ атеист тӑрат 
эс, пурпӗрех тытса чараймастӑн ун ӑшне кӗрекен вуглӑ 
вӑя. Хамӑр ялсем ҫумне виҫшер агитатор тӑратсан та вӗсем 
унтан ытларах ӗҫлеймеҫҫӗ. Вӗсем хӑйсемех пӗлеҫҫӗ мӗн ту- 
сан мӗнле пурӑнмаллине. Ӑнлантару, ӑс-хакӑл ӗҫне эпир 
тахҫанах ылтӑн пучахпа, самӑр выльӑх-чӗрлӗхпе, пӗр сӑмах- 
па каласан, хамӑр ҫитӗнӳсемпе виҫме вӗреннӗ. Иксӗмӗр 
пӗрле. Анчах паян сӗт ыйтӑвӗ чи малта тӑрать-ха. Тӗн мар. 
Тӗншӗн тире сӳмеҫҫӗ пирӗнне. Тӗн вӑл — хӑй хуҫа. Айта 
Тымара. Ҫавӑнта ҫитсе курар мӗнле сӗрӗм явӑннине.

Х ӑйсен планне тултарнӑ-ха вӗсем. Ш упаш карсем  
Мургаев урлӑ тепӗртак хуштарасшӑн. Волкова хӑйне те 
ӳкӗтлесе итлеттернӗ, трактор пама шантарнӑ. Куншӑн 
тӑрӑшма юрать.

Ҫапах та халӑх ӑс-тӑнӗ ӑҫталла улшӑнса пынине вӑл 
Волковсен ҫемйин пурнӑҫ ҫулӗ ҫинче курасса кӗтменччӗ. 
Ӑс-тӑн уйрӑм ҫав.

18
Тӗп шухӑш этемӗн хӑйпе пӗрлех. Ҫут ҫанталӑк тив- 

лечӗпе вӑл ар вӑхӑчӗ арланса ҫитсен арлашма ӑнтӑлать.

Савӑк вӑхӑт иртсе кайсан, хӑйӗн ҫумӗнче мӑшӑр ҫук- 
кипе антӑхса та кӗвӗҫсе, юрату ҫим ӗҫӗ шырама тытӑ- 
нать. П урнӑҫ пӳрм ен П антелеймон Х ристоф орович  
Оманов та хӗрарӑм тутине тутанса курмасӑрах ватта 
ҫывхарчӗ, алла Алла Соснова кёреймерё пулин те, алла 
туя тытиччен авланмах тёв тытрё.

Х и р ӗҫн и -тав л аш н и н е м ансах вӑл Крутов ҫум н е  
ҫыпҫӑнчӗ. «Авланатӑп, сана хӑйматлӑх тӑватӑп», — тесе 
час-часах асӑнать.

— Хӑш не илсен телейлӗрех пулатӑп-ш и, М аксим  
Максимович? Эс аапанса курнӑ ҫын. М ӗнле хӗрарӑмпа 
пурӑнма лайӑхрах? Аяккалла ан пӑхтӑр тесен , арӑма 
малтанах мӗн тумалза?

Ухмахла ыйтусене итлесе ывӑннӑ Крутов чӑтаймарӗ, 
кула-кулах каларӗ:

— Тумалла — хытӑрах чуп тумалла...
Кавӑн пуҫне пӑрса мӗкӗл ҫавӑрчӗ те лутра П ан- 

христоф куҫне шӑлса илчӗ:
— Тит чуп туса пӗтернӗ хыҫҫӑн ман тата хытӑрах 

чуп тумалла-и Альбина Аленчикована? М илов халь те 
«эп ӑна Нил шывӗ тӑрӑх крокодил ҫи н е утлантарса 
иштереп» тесе кулать кӑшт ярсанах. Альбина пӗҫҫисене  
курсан, купарчи вылянине сӑнасан , таш ланӑ чухне 
сӑмсана икё чӗччи хушшине чиксе ӑшӑтсан... тӗнчере 
мана урӑх нимӗн те кирлӗ мар. Эпӗ ӑна йӑлт ҫавӑншӑ- 
нах виличчен хам хваттерте усрамалла. Атя-ха пӗрле 
калаҫса пӑхар, Максим М аксимович. Сан чӗлхе-ҫӑвар 
ҫаврӑнать. Ку ейпух Алла Соснова мар.

— Тит Нилыч ӑйӑрне ҫӑвакан мунчала сана мён тума 
кирлё, Паня? Путатӑн тӗпсӗр кӳлӗре.

Ларать-ларать те П анхристоф чалт! сиксе тӑрать, 
каллех авланассипе ҫӗтет:

— Вупш е-тӑ, манран мӑшкӑлларӗ вал Аленчикова 
ятлӑ якӑлти, тантӑшне тӗксе хӑварчӗ.

— A -а, Роза М итрофанована-и? Ан васка-ха, суй- 
лав иртсе кайтӑр. Шӑхран «космонавтички» Марс пат

не халех вӗҫсе каяс ҫук, хӑйсен картинчен тухас ҫук. 
Аленчикована ҫаклатаймасан, енчен те «Ш ӑхранта» ӗне  
сӑвакан Розӑнах ҫавӑрса илес тесен , ҫакӑн ҫинчен ан 
ман: ӑна Аслӑ Канаша депутата суйлама тӑратнӑ. Суй- 
лав умён кандидата ют ҫӗре кам качча парса ярать? 
Тӑхтар суйлавччен.

— Тӗлӗк лайӑх мар пек туйӑнчӗ-ха, — ниепле те лӑпла- 
наймасть Оманов. — М ан Роза таҫта ҫити, пӗлӗте шӑтар- 
са ӳссе кайнӑ пек. Ой, хӑракан пултӑм ку хӗрсенчен.

Крутов хусаха тӑрӑшсах тӑнлантарать:
— Алла-Альбинупа пустуй ан суп. Розӑна тӗлӗкре 

курнин сӑлтавне ӑнкартаймарӑн-и? Пулас арӑму, д е 
путата суйласан, паллах, ҫӳлелле вӗҫет, аяккалла та 
пӑхма пуҫлать.

— Нивушлӗ авланаймастӑп эпӗ? Намӑс куратӑп-ши?
— Эх, каччӑ, каччӑ. Пурте лайӑхах пулӗ-ха. Ан ш ик- 

лен. Райкомра ӗҫлетпӗр тесе халӑхран аякра тӑракан 
юпапа танлаштарар мар-ха хамӑра. Тӑван халӑх йӑли- 
йӗркине манмасӑр ӑна пӗрле ҫӗнетер, чӑваш туйӗ туса 
чӑвашлах утар малалла. — Унтан вӑл, кайма тӑнӑскер, 
П анхристофран ыйтрӗ: — Роза хӑй килӗш ет-и-ха?

П антелеймон Христофорович турткаланса илчӗ, хул 
пуҫҫийӗсене сиктерчӗ, тин вара ҫурӑк сасӑ кӑларчӗ:

— Килӗш нӗ пекех туйӑнчӗ те малтан хамӑр района 
килсен?..

— Пустуй ҫӗмӗрен ҫав ман пуҫа. Тӗплӗн калаҫса та- 
тӑлман хӑй, пӗринпе те килӗш мен, хӑйматлӑх шырать.

Оманов туй пирки калаҫма Крутовранах ыйтать.
Амӑш ӗн чӗччине тупма пӗлмен ҫулламан пӑру пек 

ҫӗтнӗ ҫак тӑмсай Максим М аксимовичӑн чунне пӑлхат- 
са ячӗ. Усӑнса аннӑ хура ҫӳҫлӗ, мӑйӑхлӑ, хурчка сӑмсаллӑ 
Тит М илова аса илтернипе пӗтӗм кӗлетке вӗриленсе  
кайрӗ, пуҫра кӗвӗҫӳ хӗрӗвӗ вӑйланчӗ, ҫав путсӗре, хӗрне 
туртса илнӗш ӗн, ҫапса салатас килсе кайрӗ.

Маруҫа юратать, унсӑр пурӑнма май ҫуккине чун- 
чӗрере шӑратса кӑларнӑ пулин те шалти вилмен туйӑм

Крутова канӑҫ памасть, вӑранса хӑй ҫинчен аса илте- 
ретех. Арӑмен юратӑвӗ айӗнчен мӗнле те пулин йӑп- 
шӑнса тухатех. Лина вара ӑна Тарӑнвара вӗҫтерсе ка
ять, Кирилловсен хыҫӗнчи пӗве хӗррине илсе ҫитерет, 
хӑмӑшсен юррине итлеггерет. Кӗпе ҫумалли пӗчӗк кӗпер 
ҫинче ҫара урисемпе лӗп шыва шӑмпӑлтаттарса лара- 
кан Тарӑнвара хӑнана пынӑ М аминов хӗрӗ халӗ те, 
сукмакпа иртсе ҫӳренӗ чухне, куҫ умне тухать.

Оманов та хӑй пуҫӗпе ҫав майлах пӑтранать пуль 
ӗнтӗ. Вӑл та ун пек ҫынах-ҫке. Унӑн та чӗри кутне тахҫан 
кӗрсе ларнӑ Алла Соснова яланах чӗлхи ҫине тухать, 
Альбина Алейникова кӗлеткине силлесе пӑрахать. Тулӗк 
унӑн ҫавтуйӑма хупласа лӑплантаракан хӗрарӑм юратӑвӗ 
ҫук. Алла та, Альбина та унран хӑпрӗҫ. Розине шанма 
хён. Ялта ыр куракан пулас депутат валли Ш ӑхранрах 
каччӑ тупӑнма пултарать. П анхристофӑн пёр шанчӑк 
ҫеҫ юлнӑ. Пӗлтӗр района килнӗ ҫамрӑк учительницӑсем  
хуш ш инче украин хӗрӗ О ксана М айборода пурччӗ. 
Ҫавӑн ҫумне ҫыпҫӑнать иккен Оманов.

Ӑнланмалла мар ӗн ен ӳ  вырӑнне хурать юратӑва 
Макҫӑм Крутов. Тусӗпе Волковпа тӗн пирки тавлашнӑ 
чухнехи икӗ шухӑшлав пӑтранать пуҫра. Ӑша кӗрсе ларнӑ 
тӗнче курӑм вӑйӗ этем пуҫӗнчен шӑранса тухнӑ хут ҫинчи 
вӑйпа кӗрешет. Ҫав кӗрешӳри тӗп шухӑшӗн тупсӑмӗ уҫҫӑ- 
нах палӑрм асть-ха, ӑс-п уҫа  ҫивӗчлетет ҫеҫ. П урнӑҫ  
чӑнлӑхӗпе кӑтартуллӑ ӗмӗт ӗмӗлкийӗ хушшинче мӗн тери 
пысӑк уйрӑмлӑх иккен. Ӑнланса улшӑнас та килмест, 
халӑх умне урӑх тумпа тухас та килмест. Ӑшра ҫав-ҫавах 
ҫӗрпе пӗлӗт хушшинчи хӑватлӑ вӑй хуҫаланать.

Венера Ивановна хӗрарӑм тейӗпӗр. Унӑн чунӗ ҫем ҫе-  
рех, туйӑмлӑрах. Пӗтӗм хӗпӗртӳ, инкек-синкек ыратӑвӗ 
хӗрарӑма чи малтан ытларах ҫавӑрса илет. Тен, ыттисем 
хы ҫҫӑн  к ай са, В ен ера  И ван овн а та ачин м алаш - 
лӑхӗш ӗн, ӑна ҫӳлти аттен хӑвачӗпе сыхласа ҫирӗп пул
ма, сывӑ ҫитӗнме ырӑ хӑват парас тенӗ. Чиркӳре мар 
пулин те, яла вӑрттӑн пынӑ пачӑшкӑ аллине амӑшӗн

шанчӑкӗпе тытгарнӑ, чунне лӑплантарнӑ. Тельман Ф е- 
д отов и ч р ан  вара К рутов кунаш к аллине ӗм ӗр те те  
кӗтменччӗ. «Каплах сулнӑк ҫапма пуҫласан пурнӑҫра 
хамӑн Маруҫ та ывӑла шыва кӗртес тейӗ? Хӗрарӑмран 
тем те кӗтме пулать. Вӑрманкасра та пёр килте чиркӳ 
пекки уҫнӑ тенине илтнёччё. Тен, арӑм унта Бориспа  
кайса та килнӗ? Ҫывӑрмалли пӳлӗмре пӗчӗк турӑш асӑр- 
ханӑччӗ-ха. Борис мӑйӗнче хӗрес пур. Ана кӳршӗ хӗр 
ачи ҫакса янӑ, терӗҫ. Кунта темскер таса мар. Венера 
Ивановнапа пит пӑшӑлтататчӗ арӑм чиркӳ, турӑ пир
ки...» — тесе шухӑшларӗ вӑл.

Тӗнчери хӑватлӑ вӑй халӑх пуҫӗнчен суя ӗненӗве  
тасатать иккен, Крутовсен ӗҫне сывлӑшра тӗп тӑвать. 
Ку таранччен ш анса ӗн ен н ӗ, тӑрӑшса вӗреннӗ, ҫы н- 
сене пусахласа вёрентнё ӑслӑлӑх тымарсӑр хӑрать. Ун 
вырӑнне ӗм ӗр сим ӗсленекенни , ҫурӑлаканни, чечек- 
ленекенни йышӑнать. Тымарсӑр юрату та ҫавнаш ка- 
лах-м ӗн , тӗнче ҫаврӑмӗнче сиплӗ чӗрӗ ҫӑл куҫ тупай- 
манни, типсе сӳнет.

П осадкина пуҫӗнче мӗн явӑнать-ши? Капӑр кӗпе- 
кӗрӗк, тёп хула савӑкӗ пирки-ш и, ҫем ҫе пукан ҫинче  
сарӑлса ларакан ҫамрӑклӑх юратӑвӗ ҫинчен шухӑшлать- 
ши? Е Крутова бю рора итлесе айӑплас ӗм ӗтпе вӑшта- 
ланать? И деологи пайне, пуҫлӑхне О манова семинарта  
хурласа тӗнче умӗнче намӑслантарнӑш ӑн шӑл хӑйраса 
ҫӳретчӗ-ха. Ахалех ирттерсе ямӗ. Кӗтмелле, чӑтмалла 
ӗнтӗ. Ҫапӑҫӑва хатӗрленмелле. Суйлав кампанийӗ ал- 
урана тӑллать тата.

Суйлавччен эрне маларах районти ӗҫпе юрӑ уявӗ 
пулчӗ. «Ш урӑмпуҫ ҫӑлтӑрӗ» те хӑйӗн тӗсӗпе йӑлкӑшма 
хатӗрленетчӗ унта.

Вӑл кун М аксим М аксимович ирех парка тухрӗ. 
Вӑрман капӑр тум тӑхӑннӑ. Оманов та унта кускаласа 
ҫӳрет. Ем-еш ӗл хурӑнсем, симӗс хырсемпе чӑрӑшсем, 
хӑватлӑ ю м ансем  хуш ш ине вы рнаҫтарнӑ ч ӗн ӳсен е, 
стендсене тепӗр хут тӗрӗслет вӑл. Кӑтартусемпе халӑх

туллинрех паллашма пултартӑр тесе Крутов та пулӑшрӗ 
ӑна. Уҫланкӑри сцена та пит капӑр.

Уявла тумланнӑ ҫынсем йышланчӗҫ. Ҫӳллӗ хапха- 
ран кӗрсе эреш лӗ йывӑҫ кӗпер урлӑ каҫакансене Кру
тов та сывлӑх сунать. Ш ӑхрансем те килсе ҫитрӗҫ, акӑ. 
Ю лдашевпа юнашар Мургаев утать, тусне вӑл чикке 
тухсах кӗтсе илнӗ пуль-ха: йӑли ҫапла. Хулран ҫавтӑн- 
са юхӑ.м пек ҫывхаракан Альбинӑпа Роза хӗвел кул- 
лине ясарлатсах ячӗҫ. Аллинчи чечекне никама тыт- 
тарма аптӑраса ҫӑвар карса тӑракан О манов «о, ман...»  
тем е ӗлкӗрнӗ самантра роза ҫы ххине илме аллине  
тӑснӑччӗ кӑна Роза М итрофанова, парнене Альбина  
А л ен ч и к о в а  хӑй ӗн  уҫӑ  кӑкӑрӗ ҫ у м н е  ҫы в хар тр ӗ, 
тантӑшӗ те ҫухалса каймарӗ, «о, ӑман, тӑмана» тесе  
П анхристоф  ҫине кӳренчӗклӗн пӑхса, хӑйсен  ҫы н -  
нисем хыҫҫӑн чупса кайрӗ.

Альбина Александровна ҫухалса кайнӑ чечек ҫых- 
хиш ӗн тав туса-ш и, качча тем каласа ахӑрттарать. Аяк
калла пӑрӑннӑ Крутов ӑна лайӑххӑн илтмерӗ.

Уҫӑ лаптӑкра вылямалли-тупӑшмалли нумай выр- 
наҫтарнӑ. Максим М аксимовичӑн вӑрӑм шӑчӗ тӑрне 
ҫакнӑ шампань эрехӗпе шӑрттана хӑпарса илес ӗмӗт 
ҫуралчӗ. Черетпех вӑй виҫеҫҫӗ яш сем, ҫӗнтерекенни ҫеҫ  
тупӑнмарӗ-ха. Пуш макӗсене хывсах тапаҫланса пӑхрӗ 
Крутов та, анчах... вӗҫне ҫитесси ҫур шит пек юлсан, 
шӑлавар пӗҫҫинчен такам туртрӗ тейӗн, аялалла шуса 
анчӗ. Таҫта та йывӑр иккен ҫӳллӗшне ҫӗнсе илме, ҫӗрелле 
ҫеҫ чӑмма ҫӑмӑлрах. Ҫамрӑк чухне пӗрре кӑна мар шӑчӑ 
парнине ҫавӑрса илнӗччӗ те... Лӳпперленме пуҫланине 
пӗлтермест-ши ку тесе сехӗрленсех ӳкрӗ вӑл. Ҫерем ҫине  
ҫара урисемпе тӑнк анса тӑрсан, унран Альбинӑпа П ан
христоф алӑ ҫупсах кулма пуҫларӗҫ. Ҫынсем хушшипе 
хӗсӗнсе М илов тухса тӑчӗ, вӑл та ахӑрать.

Ш ӳте юратакан Аленчикова вӗсем ҫине йӑлт-ялт 
пӑхкаларӗ, ҫывӑхрисем илтмеллех каларӗ те хучӗ:

— Ак ман кӑвалерсем ҫамкапа ҫамка тӗл пулчӗҫ, 
хӑш е малтан хӑпарса илсе парнелет мана ҫав ш ам -  
панскине, ҫавна паянах качча тухатӑп. Р-раз...

П анхристоф  хӑйӗн юрату ӑмӑртуҫи ҫи н е вӑкӑрла 
пӑхса илчӗ, Тит Нилыч пуш макне хывма пуҫланине  
асӑрхаса часрах путгинккине силлеме пуҫларӗ, вара ывӑҫ 
тупанӗсене сурса сӑтӑрчӗ те шӑчӑран ярса тытрӗ. Эхлет- 
се ҫуррине ҫитрӗ те... пӗр вырӑнта хытса тӑчӗ, аялалла 
пӑхрӗ те, «пусма!» тесе ҫухӑрса ячӗ, ҫав самантрах шуса- 
шуса анчӗ те хырӑм ҫи н е шаплатрӗ. Халӑх вилет кулса. 
А р ан -аран  тӑрса п уш м ак ӗсен е тӑхӑнчӗ, вӑтаннипе  
А льбина ҫум не те пыма хӑрарӗ. Аленчикова Ш ереме
те п у ҫӗн ч ен  ачаш ларӗ: «Э х, м ан Х р и ст о ф о р  К о-  
лум бӑм , мачта тӑрне хӑпарса курайман, ҫӗнӗ ҫӗр уҫай- 
ман и ш евҫӗм , кунаш кал халсӑра си р е Роза та ӗн е  
хӳринчен тыттармӗ, авӑ, курӑр!

Тит М илов упӑте пек  ҫӳлелле улӑхать, акӑ вӑл 
ҫӑмӑллӑнах вӗҫертрӗ кӗленчепе шӑрттана, вӗҫсе анать, 
кушакла тӑрст! сикрӗ те, вӑтанмасӑрах Альбинӑна ыта- 
ласа чуп турӗ, парнине хаваспах тыттарчӗ. Мӑшкӑл курнӑ 
Оманов пуҫа чиксе таҫта ҫухалчӗ.

Уявӑн ӗҫлӗ пайӗ вӗҫленсе пырать ӗнтӗ. Сцена пулта- 
рулӑх ӑстисен аллине куҫрӗ. П ӗрлеш тернӗ хор тулӑх 
пурнӑҫ юррине шӑратать. Хор умӗнче — дирижер патак- 
кине ҫӗкленӗ Альбина Аленчикова. Ӑмӑртакан район- 
сем хушшинчи культура ҫыхӑнӑвӗсене аталантарас тесе 
музыкантсене пӗр-пӗрин патне пулӑшма ярасси йӑлана 
кӗрет. Аленчикова та пӗрлештернӗ хора уява хатӗрлеме 
хутшӑнчӗ, халӗ, сцена пуҫӗнчи ҫӳллех мар сӗтел ҫине  
тӑнӑ та, ҫинҫе аллисемпе хӑлаҫланса, пуҫне силлесе, 
кӗлеткине чӗтретсе юрлакансене хӗрӳллӗн, ҫӗкленӳллӗн 
ертсе пырать. Тулӑх пурнӑҫ юрри вӑрмана саланать: 

М ӗнш ӗнех-ш и чыслӑ-сумлӑ ятӑр,
Халӑхра кашни мухтавлӑ паттӑр?
Ӗҫ ҫинче хастарлӑ пулнӑран,
Ӳсӗм хыҫҫӑн ӳсӗм тунӑран...

«О, ӑман-тӑмана» тесе хӑварнӑ Роза М итрофанова 
та ҫӳрес темерӗ айван каччӑпа, хӑйсен ҫамрӑксен ертӳ- 
ҫинчен уйрӑлмарӗ.

П ан хри стоф  кукалесе кӑна ҫӳрет, ю лаш кинчен  
чӑтаймарӗ, малти ретре ларакан Тит М илов умне сар- 
каланса вырнаҫрӗ, хӗр тӑш манне хупласа хурасш ӑн  
пулчӗ. Кунтан Альбинӑн каш ни хусканӑвӗ, ура хы- 
рӑмӗсен мускулӗсем уҫҫӑн курӑнаҫҫӗ, сылтӑмалла, су- 
лахаялла пӑркаланса вылякан купарчи хӑй патнелле 
туртать. Тытса ачашлӗччӗ чӗрӗ минтере Оманов, ан
чах... Паян хӗрарӑм ҫӳлӗ вырӑнта пулин те, кӗпе айӗнчи  
вӗтӗ чӗнтӗр тулли пӗҫсемпе вылямасть. Хусахӑн куҫӗ 
тӗтреленет, шухӑшӗ пӑтранать. Ҫурӑм хыҫӗнчи Милов 
савнине ура ҫине тӑрса саламлать.

Хор хыҫҫӑн сцена ҫине «Ш урӑмпуҫ ҫӑлтӑрӗсем» чуп
са, сиккелесе тухрӗҫ. Тымар бригадинчи хуралҫӑ Гера
сим Филиппович Воробьев шӑпӑрӗпе курӑнсанах, халӑх 
алӑ ҫупса ячӗ. Ты марсене ӗлӗк туйра тӗлӗнтернине, 
ҫӗнтернине аса илчӗ-ш и Карачӑм мучи, пӗтӗм вӑйне 
пухса вӑкӑр хӑмпине вӗрсе хӑпартрӗ те, шӑпӑр сасси  
анлӑ уҫланкӑна тулчӗ: «Ӑн-на, ӑн-на, ӑн-на-на!»

Хӗвел вӑрман хыҫне пытаничченех пычӗ ака туй. 
Омановшӑн ҫеҫ вӑл уяв-туй пулмарӗ. Хатӗрленнӗччӗ икӗ 
хӗртен пӗрне вӑрласа юлма. Ҫак хура кун Альбинӑшӑн 
ӑнтӑлса пурӑннӑ вӑхӑт, тутлӑ та савӑк ӗмӗт вӑрманта 
ҫулӑмсӑрах, тӗтӗмсӗрех ҫунса кайрӗ. Аленчикова Тит ма- 
шинине кӗрсе ларнине асӑрхарӗ те, шӑхрансене чикке 
ҫитиччен ӑсатма та «манчӗ», юри ҫынсем хыҫне пытанчӗ.

Аш -чикӗ йӑлтах кӑмрӑкланса ларман пулас-ха Ома- 
н о в ӑ н , вӑтам ш кул у ч и т е л ь н и ц и н е  качча и лм е  
хатӗрленчӗ.

Туй пеккине райкомран пурте тенӗнех пычӗҫ. Ук
раина хӑнисем  килнӗ. П анхристоф ҫиччӗм ӗш  пӗлӗт 
ҫинчи пекех, Крутов хӑлхинчен пӑшӑлтатать: «Пӑхӑр- 
ха ман арӑм ҫине? М ӗнле чипер. П оселокра, туршӑн 
та, ун пекки ҫук. Каккуй поселокра — районта та,

районта ҫеҫ-и  — республикӑра та. Ш ӑхран Альбини- 
сем пе Р озисен е ю наш ар тӑратсан... Тьфу! Йытӑ пек  
чупрӑм вӗсем хыҫҫӑн. Ку мана хӑй юратрӗ, ҫавӑрса илчӗ, 
ҫӗнтерчӗ, упӑшка турӗ. Тулӗк ялта, амӑш ӗсем патӗнче, 
ачи пур. Такам качча илеп тесе улталанӑ хыҫҫӑн ҫуралнӑ 
тет-и? Ун пирки ни-ни . Никама та. Хамӑр хушӑри сек
рет. Ш анап эп  сире».

Пуҫларӗ янрама чӑваш юрри — туй юрри. Параппан 
ҫапакан Быстров баян туртакан Крутов ҫине пӑхса пуҫ- 
не ухать. Туй хӗрет, туй кӗрлет.

Туй хыҫҫӑн суйлав иртгерчӗҫ. Ытла хӗрӳ вӑхӑт. «Ш у- 
рӑмпуҫ ҫӑлтӑрӗнче» вырма уявӗ туса пӑхас терӗҫ.

Тарӑнварсем ун валли колхоз «мӑтӑсинчен» инҫе  
мар, вӑрман хӗрринче, илемлӗ вырӑн суйласа илнӗ. 
Вӑхӑтлӑх тунӑ сцена ҫине хуҫалӑха ертсе пыракансем, 
ӗҫ паттӑрӗсем, хӑнасем хӑпарчӗҫ. Уява партком секре
таре Крутов уҫрӗ.

— Хаклӑ юлташсем! — терӗ вӑл. — Тырӑ пиҫсе ҫитрӗ. 
Акӑ вӑл, хӑй те тухрӗ, ҫепӗҫ сассипе таврана янратрӗ:

— Эсир мана, хисеплӗ ял ӗҫченӗсем , тӑрӑшса пӑхса 
ӳстертӗр. С авӑнӑҫпа пуҫӑм та ҫӗрелле усӑнать.С ире  
чӑтӑмсӑррӑн кӗтетпӗр. Акӑ, уй-хир пуянлӑхӗн уҫҫи. Ӑна 
эпӗ колхоз пуҫлӑхне ырӑ сунса паратӑп.

Чӗнтӗрленӗ шурӑ кӗпе тӑхӑннӑ Волков пысӑк уҫҫа  
капӑр Тырпулран илчӗ те сӑмах каларӗ:

— Тавтапуҫ, пуян Тырпулӑм. Сире ҫӗре ӳкерсе ма- 
кӑртмӑпӑр.

М е х а н и за т о р с е н  я ч ӗ п е  П авел  В о р о б ь е в  ӗҫр и  
ҫӗнтерӳш ӗн тупа турӗ. Волков виҫӗ качча чӗнсе кӑларчӗ, 
хул пуҫҫийӗсем  урлӑ «М еханизатор» тесе ҫырнӑ хӑю  
ҫакса ячӗ, вӗсене хӑйсен ҫем йине йышӑннӑ ятпа са- 
ламларӗ, ырӑ сунчӗ, инструментсем пачӗ. Каччӑсем уйра 
тӑрӑшса ӗҫлеме, ҫӗре юратма тупа турӗҫ. К омбайнерсе- 
не, трактористсене тата ш оф ерсене пионерсем  утмӑл 
турат ҫыххи тыттарчӗҫ. Хумма П етӗрне, ҫур акинче 
ҫӗнтернӗ тракториста, Тырпул ыраш кӗлти парнелерӗ.

Агиткультбригада паттӑрсен ячӗпе юрӑсем шӑрантарчӗ. 
Кӗвӗ чарӑнчӗ те, председатель хытгӑн кӑшкӑрчӗ:

— Хире тухма хатӗр-и?
— Хатӗр!
Кун хыҫҫӑн Волков м еханизаторсене наряд-зада- 

ни, комбайн ҫинче ӗҫлеме ирӗк паракан хут, ӗҫ паха- 
лӑхӗн паспорчӗ тата агрегатсен маршручӗ тьптарса пурне 
те тапранма хуш рӗ. Хӑй, пысӑк уҫӑпа суллакаласа, 
хӗрринчи комбайн ҫине улӑхрӗ. «У й-хир карапӗсем» 
пӗрин хыҫҫӑн тепри ыраш уйнелле ҫул тытрӗҫ. Пуҫ 
кӑшӑлӗ тӑхӑннӑ, пучахсемпе илемлетнӗ пике, Тырпул, 
грузовик ҫинче хӗвел шевлипе ҫиҫсе юрласа пычӗ.

19
Ш ыракан — тупать. «Ш урӑмпуҫ ҫӑлтӑрӗн» пуҫлӑхӗ 

Тельман Федотович Волков колхозра цехсем туса пӗтӗм 
таврара янӑрарӗ. Кӳрш ӗсем те, ӑмӑрту кӑтартӑвӗсене 
пӗтӗмлетме пырсан, хӑйсене тӳрех унта илсе кайма ыйтрӗҫ.

— Яков Сидорович, — терё делегаци пуҫлӑхӗ Юл
даш ев, — пӗрре савӑнатӑп сирӗн ӗҫ ҫине пӑхса, тепре 
кӗвӗҫсе вӗчӗрхенетӗп. Чӑннипех хура тӑпраллӑ мар тӑрӑх- 
ри паттӑрсем эсир. Тупӑша-тупӑшах мала кайрӑр, намӑс 
кӑтартрӑр пире.

Мургаев ӑна чеен итлесе ларать, хӑй ӑш ӗнче мӑнкӑ- 
мӑлланнӑ пек те пулать. Обком бю ровӗнче, икё район  
ӑмӑртӑвӗ пирки калаҫнӑ чухне, кӳрш ӗсене, каярах юл- 
нӑш ӑн, йӗплӗ сӑм ах ти вн ӗч ч ӗ-ҫк е. Ҫ ӗнӗлле ӗҫлем е  
вӑрм анкассенчен вӗренм елле, тесе асӑрхаттарнӑччӗ. 
Обком ун чухне икё район ӑмӑртӑвне ырларӗ, малаш- 
не вёсен тӗслӗхӗпе ытти районсемпе хуласене те со -  
циализмла ӑмӑрту килӗшӗвӗсем тума хушрё. Ҫапла вёсен 
ҫӗнӗлӗхӗ пӗтӗм Чӑвашьенне сарӑлчӗ. Ун ҫинчен хаҫат- 
сем тӗплӗн ҫырчӗҫ, радио эфирта янӑратрӗ. Яков С идо- 
ровичӑн телевиденире тухса калаҫма тиврӗ.

— Мӗн мана хӑмпӑ пек хӑпартса ларатӑн ҫак эсӗ? — 
чӑтаймарӗ Мургаев. — Тельман Ф едотовича мухтас пу-

лать. Ҫ ӗн ӗл л е ӗҫл ем е пуҫлаканӗ вӑл вӗт. П урнӑҫа  
кӗртрӗмӗр темелле ӗнтӗ ӑна «Ш урӑмпуҫ ҫӑлтӑрӗнче», — 
ура ҫине тӑчӗ Мургаев,— Шавлатпӑр. Ҫапах та, ытлаш
ши паврама пӑрахмалла пуль. Пӗтӗм районӗпе сарсан, 
ун чухне... вӑт ун чухне кӑшкӑрма та юрать. Халӗ, мӗн, 
тепӗр икё колхозра туса хурӑпӑр, ыттисенче — май ҫук. 
Специалистсем ҫитмеҫҫӗ. Хуҫалӑхсем те аталанӑвӗ ен 
чен начартарах. Никӗс ҫук. Вӑхӑтра хывайман. Тарӑн- 
варсен, авӑ, уй-хир бригадисем те ҫук. Вёсен вырӑнне 
механизациленӗ бригадӑсем тунӑ. Ытти ҫӗрте каллех 
хатӗрленсе ҫитмен эпир ҫӗнӗлӗхе ӗҫе кӗртме.

П еррем ӗш  секретарь пӳлӗм ӗнчи калаҫу ҫакӑнпа  
вӗҫленчӗ. Вӗсем йышӑну пӳлӗмне тухрӗҫ. Район ӗҫӗ- 
хӗлӗпе паллашма чӑнах та Тарӑнвартан пуҫлас, терӗҫ.

Максим М аксимович Вӑрманкасран малтанхи хут 
ҫурран тухнӑранпа пысӑк улшӑнусем пулса иртнӗ. Ҫурма 
кӑшӑл пек чечеклӗ кукӑр ҫул вырӑнне асфальт сарнӑ 
анлӑ ш оссе тӑвайккинчен вӑрман кӗтессинелле хӑпа- 
рать, унтан правлени патнех ҫитет. Х уҫалӑхӑн тӗп  
вырӑнӗ питӗ капӑрланнӑ. Чул ҫуртсем татах лартнӑ. Куль
тура керменӗ, суту-илӳ ҫурчӗ тунӑ, кану паркӗ уҫнӑ, 
тротуарсем сарнӑ. Правлени умӗнче ҫӑмӑл автомаши- 
нӑсем речӗпе лараҫҫӗ.

— Цех начальникӗсене Мускав учӗ илсе патӑмӑр, — 
«москвичсем» еннелле тӗллесе кӑтартрӗ Волков.

Кӳрш ӗсен райком секретарӗ Ю лдашев пӳрне хуҫ- 
латса шутлать:

— Мӗн кӑна ҫуккӑ пуль сирӗн? Хуҫалӑх расчечӗ — 
пӗрре, цехсем — иккӗ, диспетчер служби — виҫҫӗ, — 
учет тумалли чек йӗрки — тӑватгӑ...

— П иллӗкмӗш ш ӗн Хурӑнварти Воробьев бригадир  
«пиллӗк» илнӗ, — пӗлтерчӗ савӑнса Волков. — Вӑл — 
акӑ мӗн. Э пир хуҫалӑх расчечӗпе тахҫантанпах, ҫирӗм  
ҫул каяллах ӗҫлеме пуҫланине эси р  хӑвӑрах пӗлетӗр. 
Бригадӑсемпе фермӑсем ҫакӑн хыҫҫӑн вӑйланчӗҫ ӗнтӗ. 
Ю лашки ҫулсен ч е м еханизацилен ӗ звен осем  ҫум не

уйрӑм ҫӗр лаптӑкӗ уйӑрни выльӑх апачӗ тухӑҫлӑрах туса 
илме май пачӗ. Виҫӗм ҫул вара ҫапла тума шутларӑмӑр. 
Хурӑнвар бригадине, уй лаптӑкӗ пур таран, мӗн кир- 
лине пурне те уйӑрса патӑмӑр. Техникипе те, удобре- 
нийӗпе те, пуринпе те вӗсем хӑйсем пӗлнӗ пек усӑ курчӗҫ. 
«Сахалтарах тӑкакпах — пуян бригада» тӗллевпе ӗҫлесе 
чапа тухрӗҫ. Тыр-пул тухӑҫӗ вёсен хӗрӗх центнертан  
иртрӗ, ҫӗр улми — тӑват ҫӗре капашать. Гектар хӑвачӗ 
епле ӳсрӗ? Укҫипе тыррине те хурӑнварсене хӑйсен ту- 
пӑшне кура тӳлетпӗр. Ӗлӗкрех ӗҫ кунӗ пуҫне панӑ пек. 
Паллах, ҫы нсен  хавхаланӑвӗ те ӳсрӗ. Ром ан Ф омич  
ыйтнипе халӗ бригадӑна тем иҫе ҫуллӑх ҫӗр , техника 
тата ытгине те ҫирӗплетсе патӑмӑр. Пусӑ ҫаврӑнӑшӗпе 
хӑйсем майлӑ туллин усӑ курччӑр. Колхозри пӗчӗк кол
хоз пек халь вёсем. Ытги бригадӑсене те ҫак йӗрке ҫине  
куҫартӑмӑр. Ф ермӑсенче те ҫав йӗркех. Вӑт районӗпе, 
республикипе пирён Воробьев пек ӗҫлеме пуҫласанччӗ. 
Ун чухне эпир мӗнле пуян пулнӑ пулӑтгӑмӑр! Халлӗхе — 
калаҫу ҫеҫ-ха. Коллективлӑ хуҫалӑх меслечӗ пирки сӑмах 
ҫапса та хут хуратса ытларах чапа тухаҫҫӗ. Ҫ ӗнӗрен  
йӗркеленӗ рапосем те куҫӗсене уҫайман кушак дури- 
сем пек кӑна тапаланаҫҫӗ.

— Мал курӑмлӑ ҫынсем эсир. Пултаратӑр, — мухтарӗ 
вӗсене Юлдашев. — Эпир ку енӗпе обозра пыратпӑр-ха.

— Цехсем тусан, хама та ӗҫлеме ҫӑмӑлланчӗ, — ма
лалла ӑнлантарчӗ Волков. — Унччен правление пӑхӑна- 
кан «пуҫлӑх» аллӑран та иртетчӗ, халӗ — вун виҫҫӗ. 
Хуҫалӑх ӗҫӗсем ш ӗн вӗсенчен ҫеҫ ыйтатпӑр. А гроном- 
зоотехник-инж енер ытларах канаш парса ларатчӗ, халӗ 
вара — уй-хир, выльӑх-чӗрлӗх, механизаци цехӗсене  
ертсе пырать, хӑех специалист-технолог та, хӑех — ор
ганизатор та. Пӗр сӑмахпа каласан, хуҫа. Прависем те 
анлӑрах. Бригадирсемпе ферма заведующ ийёсем цех на- 
чальникӗсене пӑхӑнаҫҫӗ.

П редседатель хӑнасене ди сп етч ер  пунктне ертсе  
кайрё. Сарлака та вӑрӑм аппаратура умӗнче йӗтӗн ҫӳҫлӗ

чиперкке хӗр ӗҫлесе ларать. Вӑл паян фермӑра мӗн чухлӗ 
сӗт сунине тӗрӗслет. Стенд ҫмнчи карточкӑсем тӑрӑх 
колхоз м ёнш ён кӗреш ни, каш ни кун мӗн чухлӗ сӗт  
суни , патшалӑха ӑсатни, кулленхи сӗтри ҫу хисепӗ, 
выльӑхсен апат раиионӗ тата сӗт хӑй хаклӑхӗ йӑлтах 
паллӑ. Пур отрасльпе те ҫавнаш калах, танлаш тарса  
пӑхма пит ансат. Сӑмахран, ӑратлӑха лайӑхлатассипе  
м ӗн -м ӗн  тунӑ? Хуҫалӑх расчечӗн заданийӗсем  мӗнле 
пурнӑҫланаҫҫӗ? П урне те вӗсене куҫпа курма пулать. 
Тёп ди сп етч ер  служ би пурин ҫинчен  те правление  
куллен пӗлтерсе тӑрать. К олхоз пурнӑҫӗн тӗкӗрӗ вы- 
рӑннех хучӗҫ ӑна кӳрш ӗсем.

— Э сир пирӗнтен сахалтан та пилӗк ҫул маларах 
пыратӑр, — пуҫа кӑтӑрт-кӑтӑрт хыҫать Ю лдашев. — 
Пулӑшӑр-ха пире те цех йӗрки ҫине куҫма? Ӑмӑртура 
пӗрне-пӗри малалла туртни лайӑх-ҫке.

— М ӗнпе пулӑш м алла-ш и кӳрш ӗсене? — ыйтрӗ 
председатель.

— С пециалист ҫитм ест, Тельман Ф едотович, аг
р он ом , инж енер тупаймастпӑр. Сирён ытлашши те- 
нине илтнёччё.

— Мургаев хӑпартланса калаҫрӗ:
— Сутлӑх ҫук ҫав, хамӑра валли ҫеҫ. Вёсен брига- 

дирӗсем  те е агроном, е инж енер вӗт. Ф ерм ӑсене те 
зоотехн иксем  ертсе пыраҫҫӗ. Йӑлтах хӑйсен  вӑйӗпе 
вӗрентнӗскерсем. Акӑ, тёп диспетчер та кӑҫал инсти
тут п ӗтер ч ӗ . А н пӑхӑр ытла п и р ӗн  х ӗр сем  ҫ и н е ,  
пурпӗрех качча илсе тараймастӑр, чикӗллӗ пурӑнатпӑр 
пулин те. Астӑвӑр, пирӗн йӑли ҫапла: хамӑр специалист- 
сем валли хамӑр патрах каччӑ е хӗр тупӑнать. Сирӗн  
пек таҫта парса ямастпӑр. Авӑ епле ӗҫлемелле, пурне 
те шута илмелле. М аксим М аксимовичран ыйтӑр кун 
пирки. Тельман Ф едотовичпа иккӗшӗ ҫирӗм ҫул каял- 
лах хыврӗҫ ҫак пуянлӑх никӗсне.

Кӳрш ӗсен секретарӗ ҫаплах «Пуян ялан хытать» тесе 
пӑшӑрханать. Волков ӑна пӳрнипе юнасах ӑнлантарчӗ:

— Малтан кӳршӗ анине вырса парса, кайран тин  
хӑйӗнне вырнӑ хресчен пулнӑ-ши ҫӗр ҫинче? Малтан 
ют районти ют колхоза ура ҫине тӑратса хӑйӗн колхоз- 
не чи юлашкинчен ҫӗклеме тытӑннӑ председатель те 
пулас ҫук. М ёнле май па ӑслӑрах ӗҫлемеллине вӗренӗр 
эсир, ытги вӑл йӑлтах хӑвӑртан килет.

Кӑнтӑрла иртсен Волков диспетчер сехечӗ ирттерчӗ. 
Вӑл вӗҫленнӗ хыҫҫӑн Юлдашев хӑйсен ҫы ннисене «шу- 
рӑмпуҫсем» умӗнчех хытарса каларӗ:

— Кадрсем вӗрентсе хатӗрлес пирки темш ӗн итле- 
местӗр мана. Вӗсене институтсемпе техникумсем урлӑ 
пухатпӑр, тетӗр. М инистерствӑна панӑ заявка чӗрӗ ҫын 
мар. Хамӑр валли хамӑрӑнах вӗрентмелле. Тельман Ф е
дотович пире ку енӗпе аванах ӑс пачӗ.

Вӑрманкаса таврӑнсан хӑнасене апата чӗнчӗҫ. Хӑна- 
вӗрле пӑхассине райком унччен те хӑй ҫине илмен те, 
М ургаев, сӗтел ҫинче хаярри ҫуккине асӑрхаса, пӗр  
хушӑ аптӑраса тӑчӗ. Большаков хӑлхаран пӑшӑлтатсан 
тин вӑл сӑмахне пуҫларӗ:

— Самани хӗсӗк пулнӑшӑн мар, вӑхӑчӗ хӗсметленсе  
ҫитнӗрен сире паян, хаклӑ кӳрш ӗсем, чейпе хӑналас 
терӗмӗр. Пире йывӑр ан илӗр. Апачӗ тутлӑ пултӑр.

Черккене хӑнӑхнӑ алӑсем тӳрех кашӑк тытма та ап- 
трарӗҫ. Апатланнӑ май ташӑ кӗвви янӑраса кайрӗ. Аазаннӑ 
пулин те, Оманов Шӑхран пикисене манман-ха, Роза 
Митрофанована ташша чӗнчӗ, депутат патлине тытса пӑхас 
тесе хӗрӗн чӗччине сӗртӗнсе чунне кантарчӗ. Роза ун алли
не чӑмӑртарӗ те ӑна вальс ҫеммипе ҫавӑрггарма пуҫларӗ.

— Вӑт ку банкет та банкет вара — ӗмӗрте курман 
чей банкечё. Ай мёнле аван. Тепрехинче, пирён пата 
пырсан, таҫти кӑнтӑрсен хӑрӑк чейӗпе мар, cap ҫип  
ути чейӗпе хӑналӑпӑр, — терӗ Ш ӑхран хӗрӗ.

— Тен, cap ҫип ути эрехӗпе?
— Чейпе ҫеҫ. Ҫӑкӑр-тӑвар хире-хирӗҫ теҫҫӗ.
Шавпа усӑ курса П анхристоф хӗре ирӗкерех илсе

тухрӗ те, пӑшӑлтатрӗ:

— Р оза , ман арӑм Х ухлянти не аш ш ӗсем  патне  
кайнӑ, тен , кая мар, чечексем  хӑрма ты тӑнчӗҫ ман 
хваттерте, шӑваракан кирлё.

Тутине выляткаласа Роза ййл кулчё:
— Ҫын лартнӑ чечеке шӑварас килмест ҫав ман. Эпир  

хамӑр чечек акатпӑр кӑҫал. Упӑшкапа шӑварма пуҫлатпӑр, 
ӳстеретпӗр. Тавтапуҫ. Альбинӑран салам. Телей сунатӑп.

Тит М илов элекличченех тулхӑратчӗ-ха М ургаев, 
Большаков ӑна паян сӑра-эрехпе ашкӑнсан ыран ӗҫрен  
тухса сирпӗнетӗн тесе хӑратни ҫинчен пӗлсен, чӗтреме 
пуҫларӗ. Юлашки вӑхӑтра унӑн кӑшт пӑлхансанах нер- 
висем ирӗке каяҫҫӗ. Пирус мӑкӑрлантарса ярсан кӑштах 
лӑпланчӗ те вӑл райпо пуҫлӑхне урӑх камантӑ пачӗ:

— Чикӗре тӑватпӑр банкет! Кам хуҫа Вӑрманкасра? 
Кӗпӗрнаттӑр влаҫӗпе эс  те усӑ курса юл. Юлдашева хӑвӑн 
маш инуна лартатӑн.

К о н ц ер т  в ӗҫл ен н ӗ  хы ҫҫӑн  ш ӑхр ан сем  ты тӑнса  
тӑмарӗҫ, сыв пуллашса ҫула тухрӗҫ. М илов ӳкӗтлесе 
Юлдашева хӑй ҫумне ҫывхартрӗ. Мургаев та унпа хыҫал- 
ти ларкӑча ларчӗ. Калаҫу тем ҫинчен те пырать, анчах 
пурпӗрех хӑйсен суракан суранне сӗртӗнмесӗр иртмест.

— Иксӗмӗр ӗнтӗ эпир пӗр-пӗрне йӗкӗрешрен те ҫывӑх- 
рах пӗлетпӗр пуль. Ҫапла-и, Яков Сидорч? — сылтӑм ал
лине Мургаев хул пуҫҫийӗ ҫине хучӗ Юлдашев.

Тусӗн сьштӑм пӗҫҫине ыратмаллах пӑчӑртарӗ кӳрши:
— Вӑрманпа уй йӗкӗреш ӗсем эпир — ҫӗр йӗкӗреш ӗ- 

ачисем. М ӗнле ӗҫлетпӗр эпир? А эс  лӗпӗртетен ватӑ- 
латпӑр тесе. У-ух, перетпӗр-ха, пур хӑвачӗ...

Йӑлл кулчё те Юлдашев шӑхӑркаласа илчӗ, вара ҫам- 
кине ҫатӑрласа тытрӗ:

— Хӑмпӑсем эпир. Ҫурӑлса кайма патне ҫитнӗскерсем. 
Чӗлхепе те, куҫпа та йӑмшакланнӑ. Пӑхатӑп та сан Боль
шакову ҫине, шухӑшлатӑп: маначчӗ вӑл.

— П аш ал стӑ, Егор В аси л ьеви ч , п есп л ат  парса  
яратӑп, паянах илсе кай, ҫийӗнчен ещ ӗк эрех парса 
яратпӑр. Ҫапла пуль, Тит Нилыч?

— Эп вакунӗпех пама хатӗр, - ҫирӗппӗн хуравларӗ 
М илов.

— Туятӑп Атьберт Григорьевич сире мёнле нуша- 
лантарнине... Д а-а, ытла нумай ларатпӑр пулас хамӑр 
пукан ҫинче... Ҫулпа ҫеҫ мар, ӗҫпе те ывӑннӑ иккен 
эпир. Ватӑлатпӑр пуль ҫав, Яков Сидорович. Ват лаша- 
па ҫамрӑккине танлаштараймӑн. Кӳлсен, тиесен йы- 
вӑртарах, хӑшӗ мала каясси паллӑ. Пирнешкеллиех юлать. 
Ӑна хӑть пушӑпа ҫап. Вӑйӗ ҫук ун, хевти пӗтнӗ. Тӑварса 
ямалла та кантармалла ҫеҫ ӑна. Пире те ҫавах. Пӗркун 
обкомра пӗрремӗш не каларӑм: «Юлашки пилӗк ҫуллӑх, 
ҫитессине туртаймӑп, ывӑнтӑм». Ш ухӑшласа пӑхӑпӑр 
тесе лӑплантарчӗ. Ҫапла, тусӑм, Атьберт Григорьевич 
хӑвӑнтан малта чупса пы ниш ӗн кӳренме кирлӗ мар. 
Пурнӑҫ чуппи вӑл. Туйрӑм эп , эс  тутарман ҫав Волков- 
сене мӗн пур ҫӗнӗлӗхе — Большаков тутарнӑ. Ҫапах та 
район пуҫӗнче ывӑннӑ, кивелнӗ пуҫлӑх мар, ҫурхи тиха 
пекки кирлё. Пур вёсем, парас пулать вӗсене тилхепе- 
не. Хам та юлашки ҫул ӗҫлетӗп пуль. Ырӑпа каяс ӗҫрен.

Итлесе пычӗ-пычӗ те Мургаев тусне, машинӑна чар- 
ма ыйтрӗ.

— Уҫ-ха пӗрне, — терӗ Милова тарӑхуллӑн. — Чуна 
ҫӑвас. Кӳршӗ ҫӑварне те хуплас. Юрӗ, Егор Васильевич, 
хамӑр пахчара хамӑрах татӑпӑр ҫимӗҫне.

Коньяк ывӑннӑ ват шӑм-шака уҫӑлтарсах ячӗ. Кала- 
ҫу та хӗрарӑм илемӗ еннелле сулӑнчӗ, ш офер та вара 
хӑюлланчӗ, пуҫне пӑрса, ыйтрӗ:

— Атьӑр Большаковпа Атенчикована улӑштаратпӑр?
Милов ямшӑка аякран тӗртрӗ:
— Кама кампа улӑштармаллине ӑна сансӑрах пӗлеҫҫӗ. 

Пӑх малалла лайӑхрах!
Чикке ҫитнӗ те иккен вёсем. Мургаев тавралла пӑхса 

ҫаврӑнчӗ, райканаш пуҫлӑхне курмарӗ. «Килмен-ш и?  
Юлнӑ пулсан тата аванрах. Хамӑра ирӗк. Атту пӗрмай 
ун куҫӗнчен пӑхас пулать», — тесе шухӑшларӗ пӗрремӗш  
секретарь кӳршине ыталаса илнӗ май.

Аллине черкке тытса Ю лдашев сӑмах каларӗ:
— Тӑванӑмӑрсем-вӑрманкассем! Хӑвӑрӑн ҫитӗнӳсемпе 

паллаштарнӑшӑн, ҫӑкӑр-тӑварпа кӗтсе илнӗш ӗн, чей
пе хӑналанӑшӑн тавтапуҫ. Чей чӑнах та кӑмӑл-туйӑма 
ҫӗклерӗ, чӗрене ҫем ӗҫтерчӗ, ы вӑннине ирттерсе ячӗ, 
пуҫра ҫӗнӗ шухӑш ҫуратрӗ, кӗлеткене кахаллӑхран ҫӑлчӗ. 
Ҫак йӑлана туслӑх сӗтелӗ хуш ш ине яланлӑхах кӗртсе 
лартсан та ҫылӑх пулас ҫук. Э сир унпа та пирӗнтен  
иртсе кайрӑр. Анчах чикӗре ҫӗннинчен киввине куҫса 
кайрӑр. Кунш ӑн та тав. Ҫапах та ҫӗнниш ӗн, халӑха усӑ 
кӳрекен ҫӗнӗлӗхш ӗн ӗҫер те юлашки черккене... Сыв- 
лӑхш ӑн, хаклӑ тусӑм!

Мургаев ӑна вӑрттӑн ятласа илчӗ. Юлдашев вара ҫапла 
каларӗ:

— Туслӑх, Егор Васильевич, эрех кӗленчи тытса 
ҫак юпа тавра хоппалатса ташланинче мар та ҫав... Чей 
банкечӗ хыҫҫӑн кӗҫӗр арӑмпа ытакланса ҫывӑрап ӗнтӗ 
т и н ех  т е с е  ӗ м ӗ т л е н е т т ӗ м , халӗ м ӗн  п ул са  тухр ӗ , 
пӗлместӗп. Ытла ҫемҫеш ке эпир.

Чикӗри чул юпа силленсе хурланчӗ.
Х ӑйӗн «Атӑлне» кӗрсе ларнӑ хыҫҫӑн Мургаев Ваҫли 

Михалча асӑрхаттарчӗ:
— Ытлашши хыт ан хӑвала... Чукун ҫул хӗррипе кай

ма ҫук-и?
— М асар ҫы рми пуҫӗнчи кӗпере пӑсса тӑкнӑ, май 

ҫук, — терё кулса ярассинчен  аран-аран  чӑтса Ваҫ- 
ли М ихалч.

Акӑ умра Чансаслов куҫӗ прожектор пек ҫутатать. 
Мургаев куҫне ш лепкипе хупларӗ, шуйттан яланах киле 
ларса пынине аса илнӗскер, аллине райкомалла сулса 
кӑтартрӗ. Чансаслов масар ҫумӗнче тӑрса юлчӗ.

М ургаева райком  к ом ен дан ч ӗ уҫса  кӗртрӗ. Вӑл 
иккӗмӗш хута йывӑррӑн хӑпарчӗ, хӑйӗн пӳлӗмне уҫса 
к ӗч ӗ , п лащ н е хы вм асӑр ах  сӗтел  хуш ш и н е л арч ӗ, 
хӑнӑхнӑ йӑлапа телефон аврисене ҫӗкле-ҫӗкле хучӗ, питӗ 
ӑслӑ та шутсӑр кирлӗ кӑтартусем парасшӑн пулчӗ, ан-

чах сехечӗ ҫине пӑхса илчӗ те, ах! тесе чӗрине хыпаш- 
ларё, пирусне чӗртрӗ, бю ро ирттермелли вӑрӑм сӗтел  
пуҫне куҫрӗ, чавсаланчӗ, икӗ аллипе п уҫне пӑчӑр- 
тарӗ: «Ах, ку Б ольш аковсене! Ю лдаш ев юлташ  та 
манран кулать. П ӗлетпӗр-ха эп и р  ӑна района ертсе  
пыма. Сиртен ыйтас ҫук!»

Пӗтӗм чунӗпе-кӗлеткипе туять вӑл ҫакӑнтан кӗҫех 
каяссине. Хӑш ӗсем ӑна, тен, район патши тесе те шут- 
ламаҫҫӗ, ҫавӑнпа Большаков куҫӗнчен пӑхаҫҫӗ.

Ҫапах та Вӑрманкас районӗн пурнӑҫӗ, Вӑрманкас 
ҫы ннисен  ш ӑпийӗ ҫак пукан ҫинч е, ҫак сӗтел тавра 
аталанса, татӑлса пынӑ. Ы ррине те, усаллине те пар
ти бю ровӗ йыш ӑнӑвӗпе татса панӑ. М иҫе ҫы н, миҫе  
ҫемье йӗм ен-ш и М ургаев хистесе бю ро членӗсене алӑ 
ҫӗклеттернӗ хыҫҫӑн?.. Ҫӑкӑр ыйтӑвӗпе, ӗмӗрхи ыйту- 
па, Вӑрманкасри хи сеп лӗ учителе ҫапса хуҫни аса  
килчӗ. Виҫӗ буханка ҫӑкӑрш ӑн ҫы нна ҫӗр айне чикме 
хатӗрччӗ. Ӑна вӑл вӑрламан, сы снине ҫитерм е туяннӑ. 
Ах, сысна сам ани...

Мургаев пуш пӳлӗме тӗтӗрет. Хыҫлӑ пукан ҫинчен  
сиксе тӑрать те вӑл каллӗ-маллӗ утать, стена ҫумне пыр
са тӑрать, чее куҫпа пӑхакан Л енинран ҫурӑмпа пы
танса кӗтесри сейфа уҫать, ҫӳхе стакана коньяк тулта- 
рать, васкамасӑр ӗҫет, шоколад пур ҫинчех, ӑна ӗммест, 
ун вырӑнне ҫӑвара тепӗр пирус хыпать. Халӗ унӑн пуш- 
шех тухас килмест ҫак кӗтесрен, вӑл Ильич куҫӗнчен 
хӑрать. Хут ҫинчи ҫул пуҫ ӑна ҫапла калассӑнах туйӑ- 
нать, туйӑнать ҫеҫ те мар, кӑрмафун пластинкинчен- 
хӑвӑлӗнчен янӑранӑ пек кӗрет хӑлхана селӗп сасӑ: «М ур
гаев юлташ! Сверхчрезвычайлӑ итле! Мускавра парти 
ш к у л ӗн ч ех  м а р к с и зм -м а н  т е о р и е  в и ҫ ҫ ӗ л ӗ х  те  
вӗренейм ерӗн, тӗнчен ытти наукисене те пуҫна хы- 
ваймарӑн, ухмах пуҫупах ал туйи ярса тытрӑн, пушӑпа 
хӑлаҫлантӑн, «эпир — револю ционерсем!» тесе мана 
намӑслантартӑн, этемлӗхӗн чи тӑнлӑ ӑсчахӗсен шухӑш- 
сӑннине ҫӗртрӗн, хӑвӑрӑн ыр кӑмӑллӑхшӑн кӑна дун-

нипе ҫутӑ пайӑркана хурапа сӑрлама тӑш мансене ирӗк 
патӑн. Пултараймарӑн ман салтакӑм пулма! Пурнӑҫран  
юлса пыратӑн. Пирӗн пуҫ тӗш ш ине ӑҫта, хӑҫан, хӑш 
вӑхӑтра камӑн ури айне варӑнтармаллине пӗлеймерӗн. 
Парти ӗҫӗнче ҫил-тӑвӑл майӗпе ӳксе юлнӑ ҫӳп-ҫап вы- 
рӑнӗнче пултӑн. К ӗнеке уҫса-хупма ӳркентӗн. Йӑпӑл- 
тисем уҫнӑ кӗленче тӗпне сӑнама вӗрентӗн. Наянлантӑн. 
Куҫран пӑх ман ҫи н е.К ала, м ӗнле ӗҫл ес, мӗнле пу- 
рӑнас тетӗн малаш не?Вилсен те сана палӑк лартмӗҫ. 
Ҫ ӑханов юлташа пытарнӑ пек чысласа пытармӗҫ. Пӑх 
та ман ҫи н е, паянлӑха пӳлӗмрен тух. К ӗҫех вӑл сан  
пулм ӗ, санран та лайӑх п ӗл ек ен ӗн , паянхи пурнӑҫ  
ыйтакан хӗрӳ ҫы ннӑн ӗҫ вырӑнӗ пулӗ. Тух хӑвӑртрах! 
Ч ӗлӗм тӗтӗм ӗн ч ен , сӑр а-эр ех  сӗр ӗм ӗн ч ен  хӑвӑртрах  
тасалтӑр район «хупахӗ»...

Ш ухӑш пӑтранӑвӗпе, коньяк хӑвачӗпе арпаш ӑнса 
кайнӑ пуҫ тӑнлавран мӑлатукпа ҫапнӑ пек тӳнклетет, 
ӗнсе ҫине пӑт пуканӗ хунӑ тейӗн. Ухмаха тухма пулать 
пуль капла, Большаковсен ури айне пулсан? Ҫук, Мур
гаев нихҫан та вӗсене пуҫ ҫапмасть. Мургаев аллинче- 
ха халь влаҫ. Ҫак сейф  та... Тепре ярса ӗҫет те вӑл, ун
тан, тем аса илсе, тепре тултарать, аллине ҫӗклет: «Тав 
сан а, Атӑл землякне!» С ей ф  ум ёнчен  аран уйрӑлчӗ 
М ур гаев , вара хы ҫалалл а п ӑхм асӑр  ан к ар ти  пек  
пулёмрен тухрё. Паян вӑл Ильич куҫӗнчен хӑрать, ҫул 
пуҫа хирӗҫ пӑхма вӑтанать, унран тарать... Райкомран  
тухсан... каллех ӑна Ильич кӗтсе тӑрать. Аллине ҫӗкле- 
се тем калать, анаталла кӑртлаттарса та шӑхӑртса ир- 
текен пуйӑс сассипе хупланнӑ хӑлхи ӑна тӑнлаймасть. 
Акӑ, палӑк хы ҫӗнчен  ш уйттансен делегаии пуҫлӑхӗ 
Ч ансаслов як сиксе тухрӗ. Ҫав вӑхӑтрах Ваҫли Михалч 
та маш инипе ҫитсе тӑчӗ.

20
Ӗнер Вӑрманкасран Ҫ емен Быстров вӑрттӑн хыпар 

пӗлтернӗренпе канӑҫ ҫухатрӗ Крутов. Ҫӗр ҫывӑраймарӗ.

Ирех вара райкома тухса кайре. Колхоз председателе 
Волков ӑна вӑрӑм ҫула хӑй чупакан «Атӑлне» пачӗ. 
Ш упашкарах ҫитмелле-ҫке.

Райкомра шӑпчӗ-ха. Ӗҫлекенсем килеймен. Ш ӑпчӑк 
ыйхиллӗ Быстров ҫеҫ «Ш урӑмпуҫ ҫӑлтӑрӗ» колхоз парт- 
комӗн секретарьне кӗтсе чӳрече сакки ҫи н е уртӑнса 
пӑхса выртать. Х ӗр ӗв н е к ур ах-ҫк е С ем ен  И льича  
иккӗмӗш секретаре суйларӗҫ. Ҫынни пит чӗрӗ, пулта- 
рать. Мургаев та мухта-мухта шантарать ӑна: «Телёр 
виҫӗ ҫултан эсӗ ман вырӑнта лармалли пӗрремӗш ҫын. 
Унччен лӗр-пӗрне ӑнланса, лӑпкӑнах ӗҫлер». «Эп сире 
ӑнлан атӑп , анчах лӑпкӑн ӗҫл ем е  пултарайм астӑп , 
хӑвӑрах п ӗлетӗр , куратӑр, вӑхӑчӗ хӗрӳ , хӑвӑртлату  
тапхӑрӗ, ҫӗнӗлӗх кӗрешӗвӗ вӑйланать», — килӗш мест 
вӑл пӗрремӗш секретарьпе. Машинӑран тухнӑ Крутова 
Быстров алӑ сулса саламларӗ. Тӗл пулсан вёсем нумай 
калаҫса тӑмарӗҫ. Обком валли хатӗрленӗ хутсене пап
ки не илсе чикрӗ те Крутов васкасах аялалла анчӗ. Азӑкра 
вӑл Оманова хирӗҫ пулчё. Пантелеймон Х ристофоро
вич иртнё партконференцире пай пуҫлӑхӗнчех сыхланса 
юлнӑччӗ-ха. Мургаев ӑна хӑй пенсие тухиччен пурпёрех 
секретаре лартатӑп тесе шантарса пурӑнать. Анчах ёмёчё 
ниепле те пурнӑҫланаймасть.

— Салам чупкӑна! Ӑҫта ирех вӗҫтерен? — терё Ома
нов ӑна алӑ парса. — Чупсан-чупсан, такӑнан-ха.

— Пулӗ, такӑнасси те пулӗ. Такӑнсан та, ӳкес марччё. 
Ӳксен те, тӑрасчӗ. Тӑрсан — малаллах утасчё. Хам ҫул- 
пах пырасчё, — куларах хуравларё Крутов.

— Сан ҫулу ӗнтӗ пёр ҫул — ял ҫулӗ. Унтан эс тин 
каялла тухаймарӑн. Ямастпӑрсана малалла. Ум памастпӑр. 
Ҫавӑнтах ватӑлтаратпӑр. Э с пушали критикле пире. Сан 
сӑмаххусем вёсем ак ҫак стенана пӑрҫа сапнӑ пек кӑна. 
Яков Сидорович пур чухне хӑрамастпӑр. Эх, Максим  
М аксим ович , пӗлм естӗн  пурӑн м а, суйлам арӑн т е -  
лейлӗрех, лӑпкӑрах ҫул. Пёрмай тем ҫитмест сана, ялан 
тем кирлё. Куртӑн-и халь кам пуҫӗнче мёнле ҫӗлӗк лар-

нине? М ономах ҫӗлӗкӗ пирён пуҫ ҫинчех. Итлемерӗн 
мана. И тленӗ пулсан, Быстров вырӑнне заведующ ие 
ҫирӗплететчӗҫ. Халӗ... Ӑнланмалла-и?

— Ӑнланмаллах, Панхристоф. — Каҫарӑр, пустуй па- 
кӑлтатса тӑма вӑхӑт ҫук. Васкамалла. Ҫул кӗтет. Вӑрӑм ҫул.

Оманов шанчӑксӑррӑн алӑ сулса иккӗмӗш хуталла 
хӑпарса кайрӗ. Крутов ҫула тухрӗ.

Ку ҫул унӑн пурнӑҫӗнче ҫӗн ҫул пуласса вӑл Ш у- 
паш кара ҫи тсен  ӑнланчӗ. Ӑна Вӑрманкас райкомӗн  
пӗрремӗш  секретарьне сӗнеҫҫӗ. Мургаев отпускран тух- 
санах пленум пулмалла. Унччен унӑн колхозри ӗҫӗсене  
ҫӗн ӗр ен  йӗркелем елле-ха. П артин ҫирӗм  ҫиччӗмӗш  
съезчӗ хы ҫҫӑнхи ҫӗн ӗл ӗх  ю хӑмӗ пурнӑҫ аталанӑвне  
тӗпрен хумхатса кисретнӗ вӑхӑтра ҫирӗплӗх кирлё. Пар
ти сӑм ахн е халӑх ч ӑн н и п ех  ӗн ен т ӗр , вӑл ч ӑн н и п е  
кӗреш ӗве вӑйлаттӑр т е с е н , К рутовӑн та урӑхларах, 
халӑха килӗш ӳллӗрех, ҫыпӑҫуллӑрах, усӑллӑрах ӗҫле- 
мелле теҫҫӗ — район калӑпӑшӗпе.

Ш ухӑш ла-ш ухӑш ла калаҫрӗ Крутов хӑйне чӗннӗ  
пуҫлӑхпа. К олхоз-совхоз хуҫисене райком шанса пани- 
сем  пулкаланӑччӗ-ха, анчах вёсем пурпӗрех хуҫалӑх 
ӗҫӗпе ытларах вӑхӑта ирттереҫҫӗ, ӑслӑлӑх, шухӑшлавлӑх 
ыйтӑвӗсене хыҫала хӑвараҫҫӗ. Тем тесен те халӑх пу- 
ҫӗнче ӑс-тӑн шутлавҫиех, ӑсчахах кирлӗ. Ҫакна юлаш
ки ҫулсенче мана пуҫларӗҫ. Ҫавӑнпа партийӗ те хӑйӗн 
тӗсне ҫухатса пырать. Партком секретарӗнчен тӳрех — 
райком секретарьне?.. Килте Маруҫ ырламалла ҫеҫ ӗнтӗ 
ку сӗнӗве... Упӑшки пӗрмай хура алса тӑхӑнса ҫӳренӗш ӗн  
ӳпкелеш ни те пулнӑ. Ҫынсем пек перчетке те тӑхӑн- 
тартас килет, паллах, киле ҫакланма пӗлмен «чупкӑ- 
на». Арҫын пур ҫинченех хӗрарӑм вутӑ ҫурни те пулка- 
ланӑ вёсен. П редседательсемпе парторгсене тилхепе 
тыттаракан лав, тем, ҫирӗп, тӑн-тӑн кустӑрмаллӑ пек 
мар, ш ини ҫийӑнса тухса ӳкессӗнех туйӑнать. Ш ан- 
чӑклах мар. Ю лташсенчен те аванах мар. Ҫавӑнпа вӑл

хирӗҫлерӗ:
— М анран вӑйлӑраххисем, ӑстараххисем те пур вӗт 

пирӗн?
— Болыиаковпа Быстрова калатӑр пуль?
— Ҫавсене. Иккӗш ӗнчен пӗрне суйлама пулать.
— Юрӗ, шухӑшлӑпӑр апла, — терӗ асли, кулкаласа. — 

Эпир сире, хамӑр шутпа, пӗрремӗш секретарь тӑватпӑр 
та, тӳрех Чулхулана ӑс пухма яратпӑр тесе палӑртнӑччӗ. 
Хааӗ ӗнтӗ палӑртнине пӑсмӑпӑр, сирӗн хушамата бю ро  
ҫирӗплетнӗ, телейлӗ ҫул сунатӑп.

Крутов та чӑтаймарӗ, кулса ячӗ:
— М анпа мар, хушаматпа ӗҫлетӗр: мана секретарь 

те тунӑ, вӗренме те янӑ.

Ҫапла Макҫӑм Крутов пуш уйӑхӗнче пӗр уйӑхлӑха 
тахҫанхи тӑван хулана ҫитрӗ. Пуҫ туптамалли тимӗрҫӗ 
лаҫҫине таврари республикӑсемпе облаҫсенчен парти, 
совет, пичет пуҫлӑхӗсене пуҫтарнӑ. Вӑл хӑйпе пӗрле 
вӗреннӗ «ачасене» те тӗл пулчӗ. Хӑш ӗсем самаях шӳме 
ӗлкӗрнӗ, мӑн кӑмӑлланна, чулланса хытма пуҫлани- 
сем те курӑнкалаҫҫӗ. Вёсен хӑйсен ушкӑн. Максим Мак
симович кӗлетке пӑсманнисемпе чӗрисене кӑмпалан- 
тарм аннисен ҫум не ҫы пҫӑнчӗ. Х ӑйпе пӗрле вӗреннӗ, 
пӗр пӳлӗмре ҫывӑрса пурӑннӑ Валентин Винокуров  
Сергач хула комитетне ертсе пырать, йӗлтӗрпе чуп- 
ма пӑрахман. Иккӗш ӗ П уш кин ячӗллӗ парка малтан
хи пекех хул-ҫурӑма ҫем ҫетм е, урасене ҫирӗплетм е  
ҫӳрерӗҫ, пӗрле театрсенче, м узейсенче пулчӗҫ, ирӗклӗ 
вӑхӑта чӑннипех хула илемӗпе киленсе, культурипе 
савӑнса ирттерчӗҫ.

Чулхула Макҫӑм Крутован чунне лӑсканӑ та, кан- 
тарнӑ та. Вӗренӳ кӑмӑла кайнӑччӗ, Маруҫпа савӑнса ки- 
леннӗччӗ. Ока Атӑла юхса кӗнӗ тӗлте, ҫыранра, Линӑпа 
тӗл лулни, Свердлов урамӗнчи авалхи ҫуртра амӑшӗпе 
калаҫни тата ҫав ҫухалнӑ хӗрарӑма «Чулхулайка» ресто- 
ранӗнче качча тухнӑ ятпа саламлани вара питӗ тарӑн

251



шухӑша ярать. Вӗсене аса иле-иле вӑл ҫӗр ҫывраймасть. 
Темш ӗн-ҫке курасах килет пурнӑҫ сӗткенне ӗмсе тӑра- 
найман ҫак хӗрарӑмсене. Чуна тем йӑшӑкласа тӑрать.

Чӑтаймарӗ Крутов, Сормовӑна персе ҫитрӗ, тымар- 
сен хватгерне шыраса тупрӗ, анчах — кӑлӑхах. Вӗсем 
вырӑнӗнче урӑх оф ицер пурӑнать. Вячеслав Васильев 
подполковнике Атӑл ҫи ҫар округне куҫарнӑ иккен. Тан 
Ваҫли ачипе Тарӑнварти савнине курасси пулмарӗ.

«Эп сан аннӳ, эс  — манӑн ывлӑм Владик» текен  
А нтонина Ивановна мӗнле пурӑнать-ши тата? Ун пат
не кӗме хӑяймарӗ. Общежитине ҫитсен тепёр тёлёнмелле 
тёл пулу пулчӗ. Аялта, йышӑну пӳлӗмӗнче, Меркурий 
К ерженев лара парать. Ют юнлӑ арҫы нсем тӑванлах 
ыталанса илчӗҫ. Меркури ашшёпе Михаил Степановичпа 
М акҫӑм  ам ӑш ӗ А н т о н и н а  И в ан ов н а  ар л ӑ-ар ӑм л ӑ  
пурӑннӑ-ҫке. Крутовсемпе пёрле С ем енов хулакомӗн  
пуҫлӑхӗ, М акҫӑмпа пӗр группӑра вӗреннӗ «ача» пур вӗт. 
Пӗркун вӑл ӑна хӑех Меркурий Керженева салам кала
ма хушнӑччӗ. Акӑ халӗ салам парни ун умӗнче шӑлне 
йӗрсе тӑрать: «М ӗнле, паллӑ тӑватпӑр-и? Ӑҫта?» Епле 
чӑтса тӑрӑн-ха хаклӑ тӗл пулӑва черккене чиксе ҫумасӑр? 
Кайрӗҫ-кайрӗҫ те, утрӗҫ-утрӗҫ те, пупле-пупле «Чул- 
хулайкӑна» ҫитрӗҫ. Мӗн ҫинчен кӑна калаҫмарӗҫ, кама 
кӑна аса илмерӗҫ «тӑвансем».

— Аннӳ карти таврах утатӑн-ха апла эсӗ, — кӑпӑк- 
ланакан эрехе майӗпен ӗҫет Меркури.

— Хамӑр тавралӑх та ӗнтӗ, мӗн тӑвӑн, — хашш сыв- 
лать Макҫӑм.

— Ҫав туй хыҫҫӑн та курман эпӗ ӑна, килмен те, 
тарӑхнӑччӗ те атте хваттерне ывӑлӑма ҫыртарманшӑн...

— Халь мӗнле пурнать-ши ҫамрӑк упӑшкипе?
— Атя кӗрсе курар? — хӑюллӑн сӗнчӗ Керженев.
Нумайранпа канӑҫ паман ӗмӗчӗ тинех пурнӑҫланма

лайӑх май килсе ҫитнӗш ӗн хӗпӗртенӗ М акҫӑм тӳрех 
килӗшрӗ. Акӑ часах вӗсем паллакан ҫӳллӗ, касса илем- 
летнӗ йывӑҫ алӑк умне ҫитсе тӑчӗҫ. Шалтан арҫын сас-

си илтӗнчӗ, камсем пулнине ыйтать. Вӗсем хӑйсем камне 
пӗлтернӗ хыҫҫӑн, алӑк хуллен уҫӑлчӗ. Йӑрӑмлӑ халат 
тӑхӑннӑ вӑтам ҫулсенчи арҫын вӗсене кӗме ирӗк пачӗ, 
шалти пӳлӗмрен хӗрарӑм сасси юрлавлӑн илтӗнчӗ: «Кам  
унта?» Хӑнасене тӗпелелле иртме сӗнчӗҫ. Арҫы нсем алӑ 
панӑ вӑхӑтра сасӑ илтӗннӗ енчен тирпейлӗ тумланнӑ, 
кӑтралатнӑ ҫӑра ҫӳҫлӗ чиперкке тухрӗ те М еркурине 
ыталаса питӗнчен чуп турё, унтан тин: «М ӗнле килме 
пӗлтӗн, пичче», тесе утмӑл турат чечекки тӗслӗ куҫне 
Макҫӑм еннелле тинкерчӗ:

— Ку тата кам?
Меркури вёсен аллисене тытрӗ те:
— Ку сан, Лариса, тепӗр пиччӳ пулать, Максим. — 

Паллашӑр.
Ларисӑпа Макҫӑм пӗр-пӗрин куҫӗнчен пӑхса тӑчӗҫ- 

тӑчӗҫ те, аллисене хыттӑн чӑмӑртарӗҫ.
— Э -э , эхэ, анне тахҫан каланине астурӑм, аттепе 

пӗрлешиччен чӑваш ачипе ҫуратнӑ ывӑл пур тетчӗ, апла 
эсӗ  пулатӑн вӑл ман пичче... — аллисене кӑкӑр умне 
тытрӗ Лариса. — Владик ятлӑ пек астӑватӑп-ҫке... А тата 
мёнш ён Максим? Ӑнланмастӑп.

Хӑй умӗнче чӑнах та йӑмӑкӗ тӑнине туйса илнӗ Кру
тов ӑна ҫинҫе пилӗкӗнчен ҫавӑрса тытрӗ те ҫӳлелле ҫӗклерӗ:

— Чӑн-чӑн пиччӳ эп сан, пӗлетӗн-и, ӗмӗрӗпе шы- 
ранӑ тӑвану! Анне ӑҫта? Ай, пуҫласа тухса кайрӗ ман 
ҫӑвартан «анне» тени. Ҫак анне ҫуратнӑ-ҫке ҫапах та 
пире, иксӗмӗре, йӑмӑкӑм. Аттесем пёр мар пулин те 
эпир — тӑванах, пӗр тӑванах.

Ҫакна илтнипе Лариса та, вёсен ҫумӗнче кускаласа 
тӑракан арҫын та пуҫёсене усрӗҫ. Лариса пуҫӗпе тепӗр  
пӳлӗм еннелле кӑтартрӗ:

— Ҫавӑнта. Паллаштарам, манӑн упӑшка, Олег Ар
туров, М ускавран, амӑшӗ Арбатра пирӗн пӗчӗк Ар- 
турчике пӑхать. Хамӑр кунта пӗр уйӑхлӑх опера театрне 
килнӗччӗ. Э пир «Раҫҫейре», хӑна ҫуртӗнче, пурӑнат- 
тӑмӑр. Анне санаторине сипленме кайнӑччӗ. Эпир ҫит-

нине пӗлсен васкаса таврӑнать те вӑл... килте тӑр кӑнтӑр- 
лах Захар пиччене вӑн ак кунти драма театрӗн актри- 
сипе тытать. Тӳрех шалкӑм ҫапать аннене. Хӑй вёрентнё, 
хӑй чи юратакан пултаруллӑ актриса ҫавӑрса илме пул- 
тарнӑ-ҫке унӑн упӑш кине. Килте тепӗр драма лартаҫҫӗ, 
намӑссӑрсем ... Э й, турӑ... — нӗш ӗклетсе йӗрсе ячӗ Ла
риса. — Атьӑр, иртӗр анне пӳлӗмне?

Тепӗр ҫывӑрмалли пӳлӗме йӑмӑкӗ хыҫҫӑн пиччӗшӗсем, 
амӑш ӗпе аш ш ӗ пӑрахнӑ пӑхаттирсем, шӑпӑрттӑн кӗчӗҫ. 
Урам еннелле пӑхакан чӳрече ҫумӗнче Антонина Ива
новна выртать. Кӗлеткине чечеклӗ ҫивиттипе хупланӑ, 
сулахай алли кӑкӑрӗ ҫинче, сылтӑммине уснӑ, куҫне 
чарса пӑрахнӑ, тути хӗррисем тем пӑшӑлтатса сикке- 
леҫҫӗ, туртӑнса пӗркеленнӗ пичӗ тӑрӑх шӑрҫа йӑлтӑр- 
татса анчӗ. «Анне!» тесе ун патне хыпӑнса чупса пы- 
м анш ӑн Л арисӑпа упӑш ки М акҫӑм ран тӗл ӗн ч ӗҫ те 
пуль, анчах унӑн та, М еркурии те куҫӗсем шывлан- 
марӗҫ. «Турӑ-ш и, Хӑват-ш и, мӗн вӑл, кам вӑл тӗнчере 
ҫавӑрттарать, ҫав вӑй асап кӑтартать пуль сана, анне, 
мана йытӑ ҫури вы рӑнне те хум анш ӑн, М еркурине  
аш ш ӗсӗр тӑратса хӑварса нуш алантарнӑш ӑн. Пурах  
пуль ҫут тӗн ч ере этем  чун хавалӗпе выляса йӗрке  
туса пыракан Аслӑ Хӑват», — тесе  ш ухӑш ласа илчӗ 
те М акҫӑм, чӗрине хытарсах чӗрӗ вилен сылтӑм алли
не ачаш ларӗ, пӑр пек сивӗ ҫапакан тӑван пит-куҫӗ  
патнелле тутине ҫывхартрӗ.

Хӑна пӳлӗмӗнче апат сӗтелӗ хатӗрлесех шӑкӑлтатса 
ларчӗҫ вёсем. Лариса хӑйӗн пиччӗшне мёншён Владик 
мар, Макҫӑм тесе чӗннине те, пкччӗшӗн ашшӗ-амӑшӗ 
камсем пулнине те, арӑмӗпе ачи-пӑчи ҫинчен те пӗлчӗ. 
П ӗр-пӗрне хӑнана чӗнчӗҫ. Артуровсем Чӑваш ҫӗршывне 
ҫитсе курма шантарчӗҫ. Круговпа Керженев ыран опера 
театрӗнче вӗсемпе тӗл пулаҫҫӗ. Амӑшне пӑхакан хӗрарӑм 
пур. Упӑшки, еркенӗпе драма лартнӑ хыҫҫӑн, пырса та 
курман. Майри вилсен хӑвӑртрах хваттерне куҫас тет пуль.

М еркурине Крутов хӑйсен «хӑна ҫуртне» илсе кайрӗ.

Ҫӗр каҫма юлмасть вӑл, васкать, ыран хӑйсен ялӗсене 
оперӑна илсе килет. Колхозӗ вёсен ҫурмалла пайланнӑ 
та, Керженева пӗр портфельне тыттарнӑ.

— Астӑватӑн-и мӗнле мӑн пичкеччӗ пирӗн? Этем  
ҫур и сем  пӗр ҫӗрте пӑнтӑхас тем ер ӗҫ , х и р ӗн ч ӗҫ  те 
мекӗрленсе, пат! анчах татса пӑрахрӗҫ тутӑха пуҫланӑ 
кӑшӑла. Халь икӗ пичке. Пурнӑҫра тем те курӑн. Ку пички 
кӑшӑлӗсем тем таран чӑтӗҫ-ха? Тем, тата вакланассӑн 
туйӑнать, малтанхи ывӑҫ тупанӗ ҫине вырнаҫакан пич- 
кесем пулса тӑрасран хӑратать. То пӗлӗте ҫити хӑпарса 
каятпӑр, то ҫӗр ҫумне йӑпшӑнса выртатпӑр... Аптриш  
ку ял ыйтӑвне хулара татса п арак ан сем п е, — тесе  
вӑрҫать вӑл такамсемпе. — Эс хаҫатра шав ҫӗклени пире 
пёр енчен пулӑшрӗ те темелле, тепӗр енчен..

— М ӗнле-ха? — тӗлӗнчӗ Крутов. — Обком секре
таре ырларӗ-ҫке?..

— Т о-то ҫав обком секретаре ырларӗ, халӑх мар. 
Йывӑҫ кашӑк ун чухне ҫапах та пире яшка ҫитернӗ. Ялӗ 
ҫине сурӑхла пӑхнӑран ататанаймарӑмӑр. Кашӑк цехне 
хупрӗҫ те лартрӗҫ ҫавӑн хыҫҫӑн, обком хӗстернипе. Се- 
меновра нумай шухӑшласа тӑмаҫҫӗ, тытаҫҫӗ те уҫаҫҫӗ 
тепӗр цех.

— Ӑҫта?
— Сирӗн патра, Ҫӗмӗрлере. Каскалакан-савалакан 

маҫтӑр нумай унта, вӑрман ҫитет. Чӑвашсене тӑрантар- 
тӑмӑр вара, ӗнсене хыҫа-хыҫах.

— Пӗлмен эп кун ҫинчен. Апла эп хур турӑм сире?
— Аплах мар та ӗнтӗ. Ял хуҫалӑхне ура ҫине тӑрат- 

ма пуҫларӗҫ ҫавӑн хыҫҫӑн. Аякран тупӑш килмест. Кут 
айӗнчинех ылтӑнламалла.

Калаҫу чукун ҫул вокзалӗнче вӗҫленчӗ.

21
Юлашки вӑхӑтра Яков Сидорович Мургаев хӑйне 

канӑҫ паман Ч ансасловсене тӗлӗкре тӑтӑшах куракан 
пулчӗ. Чӳречерен те, алӑкран та кӗреҫҫӗ шуйттансем.

Хура-ш урӑ пӑрӑва аса илтерекен Ч ансаслов пӗрмай  
хӑлхаран кӑшкӑрать: «Вӑхӑт, Мургай. Нумай кӗтгерен 
пире. Тумлан. Васка вырӑн пушӑ чух!» Урраурраевпа 
Хамамалтанов тата Калтановпа Хӳрешкин текен шуйт- 
танӗсем кӑмака тӑрринчен сиксе анаҫҫӗ те, урайӗнче 
таш ла-таш ла ю рлаҫҫӗ: «В ӑхӑт-вӑхӑт са н , М ургай, 
хӑвӑрт-хӑвӑрт кӑнса кай...»

Яков С идорович вырӑн ҫинчен  чалт! сиксе тӑрать, 
ш уйттансене кӑшкӑрса хӑвалать. Куҫ ум ӗнче кӗҫ н и 
кам та юлмасть. Арӑмӗ ӑна ачаш ла-ачаш ла ыталать. 
М ургаев тарлӑ ҫам кин е ал ш ӑллипе ш ӑлса типӗтет  
те, буф етран кӗленче кӑларса стакана эрех ярать. Ах- 
латса каллех вырӑн ҫи н е лаплатса выртать. А рӑмӗ  
ӗсӗк лен и  те чӗрене хускатайм асть, М ургаев каллех 
Ч ансасловсем пе ҫапӑҫать.

М асар ҫумӗнчи ҫулпа та ҫӳреми пулчӗ ӗнтӗ Яков 
Сидорович. Пурпӗрех Чансаслов урӑх ҫул ҫине тухса 
тӑрать, «Район патши М ургай, эс  халь манран ниҫта 
та тарса пытанаймастӑн. Эс — ман туе. Мана юрат, ларт 
пӗрле, кӑтра пӗлӗт ҫине машинӑпах вӗҫсе хӑпарӑпӑр», — 
тет мӑн хырӑмне шӑлса.

Ӗҫме те пӑрахаймарӗ М ургаев, ш уйттансенчен те 
уйрӑлаймарӗ. Март вӗҫӗнче ҫапла колхозран пит лайӑх 
тиенсе таврӑннӑччӗ. Арӑмӗ, тарӑхнипе, пӗчченех ки- 
нона тухса кайрӗ. Яков Сидорович диван ҫине выртрӗ 
те шухӑша путрӗ, пирус хыҫҫӑн пирус мӑкӑрлантарчӗ.

— Эх, пурнӑҫ, — мӑкӑртатрӗ вӑл сасӑпах, — пӗтерчӗҫ 
ман пурнӑҫа Большаковсем, эх... Маймар, наука кан- 
дидачӗ пулнӑта, пуҫа каҫӑртнӑ. Ман ырлӑхпа чап кураҫҫӗ. 
Ман никӗс ҫинче района хӑпартаҫҫӗ. Кам тунӑ кунти 
ӗҫе малтан? Кам тапаҫланнӑ? Ӑҫта пулнӑ вӗсем унч- 
чен? Ӑҫтан вӗҫсе килчӗҫ вӗсем? Ман ҫы нсене райком- 
ран хуса кӑларасшӑн. Прош лин ҫеҫ ватӑ. Прошлин та 
вӗсем майлӑ ҫаврӑнса ӳкнӗ. Вӑл та мана ӑс парать. Ман 
пурнӑҫ... Иртнӗ ман пурнӑҫ — савӑк иртнӗ, Больша- 
ковсенни пек мар. Эп вӗсенчен начар-им? Пурпӗрех

парӑнмастӑп. Ҫитеймеҫҫӗ вӗсем мана. Пурпӗрех эп Мур
гаев. Эп — район хуҫи. Эп пӑхӑнмас сире, Большаковпа 
Б ы стр ов . П ӑхӑн м ас! Х ӗ с т е р е с ш ӗ н  м а н а , ҫӳ л т ен  
хӗстересшӗн! Шалишь! Мана пӗтӗм Ш упашкар пӗлет. 
Курӑпӑр-ха Большаков мӗнле тапаҫланнине. Комплекс- 
ферма мар. Комплекс пуйтарма та, ҫукка хӑварма та 
пултарать. Пӗр чир лектӗр-ха? Круговӗ тата? Хам инструк
тора илнӗскер. Секретарь, асли пуласш ӑн. П ӗрмай  
вӗрентет, ват ҫынна ӑс парать. Пакӑлтатчӗр. Эп хӑрамас. 
Никамран та. Ман хӳтӗ пур. Ман атра район. Эп аслӑ 
хуҫи. Хӑратасшӑн, тилхепе вӗҫӗпе ҫапасшӑн мана, хӑва- 
ласшӑн. Пурне те хам хӑрататӑп. Эп — Мургаев!

Сасартӑк хырӑм ҫинче Ч ансаслов курӑнса кайрӗ. 
Хӑранипе Мургаев ҫӗре шуса анчӗ, асӑрхамасӑр пирус- 
не темле ҫӗтӗк ҫине ӳкерчӗ. Ш уйттансем куҫ умӗнчен  
тасалччӗр тесе эрех ярса ӗҫрӗ те вӑл ҫывӑрмалли пӳлӗме 
кӗрсе выртрӗ, майӗпен-майӗпен ыйхӑ ӗнтрӗкне путрӗ.

Пирус хӗлхемӗ ваткӑллӑ ҫӗтӗке пӗчӗккӗн-пӗчӗккӗн  
мӑкӑрлантарма тытӑнчӗ, кӑварланчӗ, ҫулӑм тухрӗ, ди 
ван ҫинчи минтере, ҫивиттине ярса илчӗ...

Мургаев тӗлӗк курса выртать. Таҫта, тамӑкра пек, 
Чансасловпа хирӗҫ ларнӑ та шуйттансем, така хуранӗ 
айне вут пӑрахаҫҫӗ пек. Хурантан тӑкӑнакан вӗри сӑма- 
ла ҫуннипе куҫа тӗтӗм кӗрет, айӑк пӗҫерет. Вӑраннӑ 
М ургаев аптранипе ниҫта кайса кӗрейм ест. Пӳлӗм  
алӑкӗ ҫулӑм ӑш ӗн ч е, куҫа тӗтӗм  ҫи ет , хӑйӗн кӗпи  
ҫунать. Аран-аран чӳречерен тулалла тухса ӳкет вӑл. 
Ч упса пынӑ ҫы нсем  Яков С и доровича сӳн тер еҫҫӗ , 
хӑвӑртрах пульницӑна ӑсатаҫҫӗ.

Мургаев ҫурчӗ ҫулӑм ӑшӗнче. Тавралла халӑх йӑшӑл- 
татать. Пушар маши ни ҫук. Ҫулӑм чӳречесенчен тухса 
вӗри чӗлхипе стенасене ҫуллать, мачча ӑш ӗнче ниҫта 
каяймасӑр ахӑрать. Акӑ, уласа, шатӑртатса сиксе тухнӑ 
ҫулӑм ашкӑнса пӗлӗтӗлле кармашрӗ. Ҫил тухрӗ. Ҫуна- 
кан татӑксем юнашар пӳрте чӗртсе ячӗҫ. Тин пушар 
машин и ҫухӑртни илтӗнчӗ.

Виҫӗ особняк ҫунса кайрӗ ҫав ҫурхи каҫ. Пушара 
урӑх малалла ямарӗҫ, чарса лартрӗҫ. Хӑҫантанпа ӗнтӗ 
мӑкӑрланма пуҫланӑ, ҫулӑмпах ҫунакан КП СС ҫуртне 
мӗнле пуш арниксем сӳнтерме пултарӗҫ-ш и? К ом м у- 
нистсен туссӑр ҫемйинче те, хура халӑх хушшинче те 
ҫав сӑмах ҫеҫ ҫӳрет евӗккӗн.

22
Мургаев пульницӑра виҫҫӗмӗш  кунне пуҫ мимине  

юн кайнипе вилнӗ. Хурлӑхлӑ хыпар пирки Большаков 
Крутова телефонпа пӗлтерчӗ.

Ш кул директорӗ Лизунов, курса килнисене лекци  
вуласа панӑ хыҫҫӑн, вӗсемпе калаҫса кайрӗ. Пурин ҫине  
те шӑтарасла пӑхса юриех ыйтрӗ пулас:

— Ну, юлташсем, мӗнле, пирӗн патра тытнӑ экза
мен ӗҫре пулӑшать-и?

У нпа ю наш ар тӑракан Крутов пуринчен малтан 
сӑмах хушрӗ:

— П улӑш масӑр, Петр М ихайлович, пурнӑҫ эк за-  
м енне тытма вӗрентнӗш ӗн тавтапуҫ сире. Халь, вӑн, 
тата ӑс хушма, пӗлӳ пухма килтӗмӗр.

Л изунов ун еннелле ҫаврӑнчӗ, пӗртен-пӗр аллине 
Крутова пачӗ, тата ҫивӗчрех пӑхса, каларӗ:

— Д а. Э си р  п ур н ӑҫ эк за м е н н е  м ӗн ле ты тнине  
кӑштах пӗлетпӗр. О бкомсенчен сирӗн характеристикӑ- 
сене ыйтса янӑччӗ. Хамӑр вӗрентсе хатӗрленӗ «револю- 
ционерсем» халӑхпа мӗнле ӗҫлени пит кӑсӑклантарать 
пире. Тен, усӑсӑрах пакӑлтататпӑр сирӗн умра? Халӑх 
ум ӗнч е, парти ум ӗнче пурнӑҫ эк зам ен н е нумайӑш ӗ  
чыслӑ тытаҫҫӗ. Акӑ, эсир , Крутовччӗ вӗт, Чӑвашстан- 
ран? Парти строительстви пирки хампа тавлаш нине, 
чӗрре кӗнине лайӑх астӑватӑп. Ман тахҫанхи туспа, Яша 
М ургаевпа, ӗҫлеттӗрччӗ мар-и-ха?

Крутовран ун ҫинчен тӗплӗн пӗлнӗ хыҫҫӑн, дирек
тор малалла хӗрӳлӗнсех калаҫрӗ:

— Пурнӑҫ экзамене вӑл — хамӑр кашни кун тӑва- 
кан усӑллӑ ӗҫ.М ӗнле пурнӑҫлама пултаратпӑр ӑна, халӑх 
пире ҫав хакпа палӑртать. Эп Яша Мургаева ахальтен 
аса илтӗм тетӗр-и ?  Ҫук. П урнӑҫ эк за м ен н е  парти  
вёрентнё пек, парти хуш нӑ пек тытсах пӗтерейм ест  
пуль вӑл, ӗҫке ернӗскер. Мана ун пирки хӑвӑр обком  
ҫынни курортра каласа тӗлӗнтернӗччӗ. Ш ел ҫамрӑклӑх- 
ри туса. Ӗҫкӗ ш ӗкки парти-совет ӗҫч ен н е те, ахалъ 
ҫынна та пӗреш келех ҫиет иккен. Ҫапла, юлташсем, 
курсра та, ӗҫре те ҫав шӗкӗрен хӑраса тӑрӑр. Э пир сире 
ун пек пурӑнма вӗрентмен.

— Ахаль те кӗреке хуш ш ине ларсанах сирӗн канаш  
аса килет, — терё пӗри.

— Мёнле канаш?
Пурте ахӑлтатса ячӗҫ, ҫивӗчрех чӗлхеллӗ арҫын хыҫал- 

тан персе ячӗ:
— «Сире эпир пачах та ан ӗҫӗр, пачах ӗҫме пӑрахӑр, 

тесш ӗн мар, ӗҫм е вӗренӗр, культурӑллӑ ӗҫме вӗренӗр, 
ӗҫкӗ-ҫикӗре те этем ятне ан ярӑр, чыслӑ пурӑнӑр, ҫы н- 
сене те ҫаплах вӗрентӗр,» — тесе канаш параттӑрччӗ.

Пуҫа пӑркаласа тӑракан Лизунов ҫивӗч чӗлхеллине 
пӳрнипе юнарӗ:

— Хӑвӑр ч ӑн н и п ех ҫав канаш а манм ан пулсан, 
пурнӑҫ кӗнеки ҫине халех «пиллӗк» лартса паратӑп.

Л екии хы ҫҫӑн  Крутов хӑй сен  пуҫлӑхне ш ыраса  
тупрӗ, ун пӳлӗмӗнче пурнӑҫ ф и лософ и й ӗ пирки ка- 
лаҫса ларчӗ. Вӗсем пӗрне-пӗри  ӑнланчӗҫ. Л еш ӗ район- 
т и , ялти к о м м у н и с т с е н , халӑхӑн ш ухӑш не ы йтса  
пӗлчӗ. Занятисем вӗҫленесси те нумаях юлманччӗ. Курс 
заведую щ ийӗ ӑна киле кайма ирёк пачӗ. Альберт Гри
горьевич маш ина янӑ.

М аксим М аксимович партшкулта кӑштах чарӑн- 
са тӑчӗ. Виҫҫӗм ӗш  хута хӑпарсан, «П ирён пурнӑҫ»  
стена хаҫачӗн ҫӗн ӗ  ном ерн е курчӗ. Л айӑх илемлетнӗ  
хаҫат ӑна тӳрех хӑй патне туртрӗ. Унта К рутовӑн  
«М аха пытарни» статйине те вырнаҫтарнӑ. Ҫырасса

кунта вӗреннӗ чухнех ҫырнӑччӗ, хаҫата халӗ тин пачӗ. 
Акӑ мӗн каланӑ унта:

«Хӑҫан, астумастӑп, анчах пире тахҫан пӗр ҫамрӑк, 
ӑслӑ ф илософ  Индири йогсен системи ҫинчен тӗплӗн  
каласа ӑнлантарнӑччӗ. Тӑнран каяс пек вӗренсе ывӑннӑ 
хыҫҫӑн, хамӑрӑн юратнӑ ф илософ  канаш не аса илсе, 
утиял айне чӑмрӑм. Выртатӑп вуласа, кӗнекере мӗн ҫыр- 
нине пуҫа куҫаратӑп, куҫа уҫа-уҫа хупатӑп, сисмесӗрех  
тӗлӗрсе каятӑп, тӗлӗк курма тытӑнатӑп. Эпӗ виле пы- 
тарнӑҫӗре пырсаҫитрӗм пек. Маха пытараҫҫӗ-мӗн. Пирӗн 
ҫӗршывра революци пуличченхи ҫул вилнӗ Эрнст Маха, 
Австри ф изикне, ф и лософ не, субьективлӑ идеалиста, 
эмпириокритицизм (опыта критиклени) юхӑмне пуҫа- 
ракана, материализм ф илософ ине хирӗҫ тӑракана, парт- 
шкулта вӗренекенсене тӑнран яракана тепӗр хут пыта- 
раҫҫӗ. М ӗнш ӗн ӑна ҫӗн ӗрен  ҫӗре чикеҫҫӗ тесе пуҫа 
ҫӗм ӗрсе тӑмарӑм, ушкӑна лекрӗн тёк, утмалла пӗрлех.

Колонна хуйхӑллӑ кӗвӗпе чул сукмак тӑрӑх тӑвалла 
йы вӑррӑн  куҫать . Т у т ӑ р н е  х ӑп ар атп ӑр . Л аш и н е  
чӗлпӗрӗнчен пирён ф и лософ  Истматов тытнӑ. Тупӑк 
ҫинче — Н езнаев слушатель. П ит-куҫне мӑн кӑмӑллан- 
тарса вӑл Левитан сасси п е тезиссем  вулать, паллах, 
М арксӑн Ф ейербах ҫинчен  ҫы р н и н е мар, ман ю л- 
таш ӑнне, унран ҫырса илнине.

Урапа хы ҫӗнче, колонна пуҫӗнче, пирӗн юратнӑ- 
юратман хӗрарӑм староста Матьтвая. Ҫурӑм хыҫне вӑл 
почтальонсен мӑн сумккине ҫакса янӑ. Унта — зачеткӑ- 
сем. Каш нин мӑйӗнчех — Л енин сӑнне ӳкернӗ медаль
он. Пысӑкӑшӗ пурин те пёр пек, тӗсӗ ҫеҫ урӑхла: мал- 
тисен ылтӑн, иккӗмӗш ретрисен кӗмӗл, хыҫалараххи- 
сен пӑхӑртӗслӗ. Тӗссӗр медальонлисем те пур. Мӑн порт
фель йӑтнӑ, мӑйне кӗмӗл медальон ҫакнӑ С реднее пӗчӗк 
ача пек йӗрет. Пӑхӑр медальонлӑ Кайрин ӑна лӑпланта- 
рать: «Тупнӑ камшӑн куҫҫуль тӑкмалли? Кама пыта- 
ратӑн? А ҫупа-аннӳне-и? Ҫук, марксизмӑн чи хӑрушӑ

тӑшманне. Пӗлетпӗр-ха ӑна кӑштах.» «Ман унпа ыран 
экзаменра татах тӗл пулмалла-ҫке. Ҫӗре алтса чикӗпӗр  
те, мӗн юлать пуҫра?» — нӗшӗклет лешӗ.

Янкӑр тӳпене хура пӗлӗтсем хупларӗҫ. Пӗлӗте урлӑл- 
ла ҫурса ҫиҫӗм ялтлатрӗ. Аслати кӗрлерӗ. Куҫ чалтах уҫӑлчӗ. 
Пӳлӗмре ҫап-ҫутӑ. Пурте хӑрлаттарсах ыйха туртаҫҫӗ. Ре
продуктор Бахӑн траур кӗввине янратать. Ҫӳлти хутра, 
пуҫ тӑрринче, такамсем «асса!» тесех ташша сӗвеҫҫӗ.

Аса илтӗм те ыранхи экзамен ҫинчен , ҫӗре ӳкнӗ 
кӗнекене ҫӗклерӗм, йог системи ҫинчен мансах Jle- 
нинӑн «М атериализмпа эм пириокритицизмне» каҫса  
кайсах ҫӗнӗрен вулама тытӑнтӑм».

Крутов хӑй хыҫне ҫын пырса тӑнине сисмен те, пӑхрӗ 
те — шкул директорӗ Лизунов тӑра парать.

— Вӑйлӑ, ӑслӑ шухӑшлӑ статья, — терӗ вӑл. — Эсир, 
тем , кайма тухнӑ? И лтнӗччӗ-ха курсран вӑхӑтсӑрах 
«тарать» тенине. Апла, телейлӗ ҫул пултӑр. Яша М ур- 
гаева салам калӑр.

М аксим М аксимович директорӑн ҫунса тӑракан  
куҫӗнчен пӑхса хурлӑхлӑн пӗлтерчӗ:

— Вилнӗ ҫав пирён Яков Сидорович, сарӑмсӑр вилнӗ. 
Пушар хыҫҫӑн. Пуҫне юн тулнипе. Пытарма каятӑп.

Ку хыпарпа тӗлӗннӗ Лизунов хӑрах аллипе пӗҫҫине  
шарт ҫапрӗ:

— Да. Партин пӗр салтакӗ ҫунса кайрӗ: ӗҫре, кӗрешӳре. 
Вӑйлӑ салтаках теменччӗ те эпӗ ӑна, ҫапах та — салта- 
ках. Хӑйӗн пуҫӗ ҫитнӗ таран мӗн тумаллине тунах пуль. 
Ман ятран пуҫ тайӑр ӑна.

Партшкул директорӗпе сыв пуллашса Кругов аялти 
хута анчӗ.

Фойере ӑна райком шоферӗ Ваҫли Михалч кӗтсе тӑрать.
Хуларан тухиччен ш офер ӑна аса илтерчӗ:
— М аксим М аксимович, тен, пасара кӗрсе хӑяр 

туянар?
Ваҫли Михалч юри вӑлгнине вӑл тӳрех ӑнланчӗ, 

ҫавӑнпа ҫийӗнчех тавӑрса хучӗ:

— Ҫула май Ш ӑхран лавккинче туянни ҫирӗпрех, 
кунтан турттарса ҫитериччен шанать.

Ямшӑк калаҫӑвне малалла тӑсрӗ:
— Кунта эп  сахал мар килсе кайнӑ. Купӑста, кишӗр, 

хӑяр, помидор, ҫӗр улми пайтах турттарнӑ. Ял ҫимӗҫне  
хуларан яла сӗтӗреттӗмӗрччӗ — район хуҫисем валли. 
Эп вӗсене хамӑр патра пахча ҫимӗҫ ӳстермелли ҫинчен  
темчул та аса илтернӗ. Мургаева пёр пенсионер, леш , 
сыснана ҫӑкӑр ҫитернӗш ӗн партирен кӑларнӑ учитель 
патне юри курма тесе илсе кӗтӗм. Теплицӑран тӗлӗннӗ 
пек те пулчӗ вӑл, ватӑ ҫынна мухтарӗ, хӗл варринче 
ҫӗнӗ хӑярпа закусить туса тухрӗ те, манчӗ. Хӑй ҫав ҫынна 
чӗресӗр тӑратса хӑварнине те манса кайнӑ вӑл, ун эрехне 
мехлетсе тухрӗ, каҫару ыйтма та пӗлмерӗ. Чулхулапа 
Чӗмпӗрте пур та, хы паҫҫӗ-и вёсем? Вьюновпа Милов 
пур чухне. Латнӑ района Большаков килчӗ. Халь кӑна 
шупашкарсем районтан симӗс суханпа хӑяр мӗн чухлӗ 
турттарса кайрӗҫ? Пултарать ачи.

Ваҫли Михалч райканаш пуҫлӑхне мухтаса пынишӗн  
Крутов хӑй ӑш ӗнче савӑнчӗ. Большаков ҫине тӑнипе 
вӑрҫа-вӑрҫа тутарнӑ теплицӑсем, пулӑ кӳллисем, тис- 
кер чӗр-чун ӗрчетекен хуҫалӑх, тӑм савӑт-сапа ӑстала- 
кан мастерской таврарах палӑрчӗҫ-ҫке.

Яков Сидорович Мургаева, хӑй обком секретарьне 
Ҫӑханӑва пытарса таврӑннӑ чухне ӗмӗтленнӗ пек мар 
пулин те, чаплӑнах пытарчӗҫ.

Хурлӑхлӑ вӑхӑт иртсе кайсан та общ ествӑна тытса 
пымалли йӗрке малтанхи пекех малалла ӗҫлерӗ. Пуҫлӑх 
вырӑнне пуҫлӑх ларчӗ. Ш упашкарсем Большакова та, 
Крутова та тӗкӗнм ерӗҫ, Пленум пёрремёш  секретаре 
С ем ен  Ильич Быстрова суйларё. С ы сна кӑмунинче  
хӑйне лайӑх енӗпе кӑтартнине ӗненчӗҫ-ш и Майлова, 
те Быстров хирӗҫлесех кайманнипе, хӑй вырӑннех ка
ялла пырса лартрӗҫ. И деологсене улӑштарчӗҫ: П осад- 
кинана йӑла ком бинатне капӑр тумланма, О манова  
ДОСААФ а пӑшал пеме ӑсатрӗҫ.

Оманов ҫӗнӗ ӗҫрен шӑнкӑравларӗ:
— Эх, айван, сан та ӗмӗтӳ тулмарӗ. Ш упашкарта 

калаҫура пулни, Чулхулара вӗренни харама кайрӗ. Авӑ 
кама утлантарса лартрӗҫ урхамах ҫине. Ял кӗсрине кӳлсе 
суха пуҫпех ӗмӗрна иртгеретӗн ӗнтӗ.

Крутов та ӑна вирлех тавӑрчӗ:
— Суха пуҫ ҫивӗч пуҫ вӑл — тытма пӗлсен яланах ҫӑкӑр 

ҫитерет, сан пуҫу вара, тӑм пуҫ, такама та выҫӑ хӑварать.

Б иблиотекӑна ӗнер илсе килнӗ ҫӗн ӗ  к ӗн ек есен е  
пӑхма каяс тесе алӑк патнелле утма пуҫланӑччӗ ҫеҫ Кру
тов, тул енчен такам шаккани илтӗнчӗ. Вӑл хӑйне хирӗҫ 
кӗрекен Лина умӗнче тӑп чарӑнчӗ, сиссе те юлаймарӗ... 
тутине хӗрарӑм тути пӗҫертнипе каялла чакрӗ.

— Салам, Макҫӑм, — терё Лина ӑна ытшгаса. — Ан 
чӗтре, ан хӑра, ҫисе ямас, арӑму валли те, колхоз вал
ли те хӑварап. Самартан Вӑрманкаса таврӑннӑранпа та 
сан куҫунтан ҫакнашкал хирӗҫ тӑрса пӑхмалли ҫук. Паян 
аттесемпе ятарласах Тарӑнвара килтӗм.

М аксим М аксимович лӑпланчӗ те Л инӑна сӗтел  
ҫумӗнчи пукан ҫине алӑран ҫавӑтса кайса лартрӗ, пӗр 
вӑхӑт ун куҫӗнчен шӑтарасла пӑхрӗ. Сӑнӗпе ватӑла пуҫ- 
ланӑ хӗрарӑмра вӑл ыйтуллӑ кӑмӑл туйӑмӗ пуррине сисрӗ.

— Пире, Макҫӑм, пӗрле пулма турӑ ҫырнӑ пуль, — 
аллинчи улӑм шлепкипе хулӑн кӗнекине юнашар пу
кан кӗтессине хучӗ Лина. — Ҫулсем ялан пӗр ҫӗре  
тухаҫҫӗ: юнашар.

— Чукун ҫул пек-и? — терё Крутов. — Рельссисем  
юнашарах, анчах — яланах уйрӑм.

— Никам та пырса тӗкӗнмесен, паллах, пӗрлешмеҫҫӗ. 
Иккӗн икё енчен хирсен...

— Апла хуҫӑлаҫҫӗ вёсем, Лина, никама кирлӗ мар 
хурҫӑ татӑкӗсем ҫеҫ пулса юлаҫҫӗ.

— Тепӗр хут шӑратсан вӗсене, рельса тусан, каллех 
чукун ҫул хывма юраҫҫӗ-ҫке? — Максим Максимович 
куҫӗнчен ыйтуллӑн пӑхрӗ вӑл.

23

263



— Вӗсенчен вара урӑх япала пулать.
— Хурҫӑ хурҫах ӗнтӗ, унӑн паллӑлӑхӗ пурпӗрех ул- 

шӑнмасть. Пирён те...
— Эх, Л ина-мина, — хӗрарӑма пуҫӗнчен шӑлса илчӗ 

те вӑл чӳрече умне кайса тӑчӗ, — ӑнлантӑм сана, юратӑ- 
ва та тепӗр хут шӑратса ҫӗнетме пулать тесш ӗн ӗнтӗ эсӗ.

Л ина угмӑл турат чечеклӗ кӗпине чӗркуҫҫи ҫинчен  
ҫӗклесе майларӗ, ҫав вӑхӑтра ҫаралнӑ ӳтне вӑ-ӑ-ӑраххӑн 
хупларӗ, пуҫне каҫӑртса ҫивӗтне хыҫалалла ӳкерчӗ, 
маччаналла пӑхса, Максим М аксимовичран ыйтрӗ:

— Э сӗ ху тата «Парти ӗҫӗпе ҫыхӑнтӑм та, хӗрарӑмсене 
вуҫех мантӑм, тап-таса, турӑ пек ҫылӑхсӑр» тесш ӗн  
пуль-ха.

Кругов чӗнмерӗ, вара Лина хурланса малалла каларӗ:
— Тап-таса, тесш ӗн -и? Ҫу-ук! М ёнш ён эп качча 

кайиччен ман ҫуралнӑ куна ман ҫумра ирттертӗн?  
М ён ш ён  Ч улхулара, эп ӗ  таш ш а ч ӗн сен  те, тӗртсе  
ямарӑн? М ёнш ён паян та алӑк умӗнче кӗтсе илтӗн? 
Э пӗ чуп тунине те хирӗҫлеймерӗн? Ман ҫаралнӑ пӗҫ 
кӑкне епле ӑмсанса сӑнарӑн! Пӗлетӗп эпӗ сана... эсӗ мана 
юратма пӑрахманнине... куҫунтанах ӑнланатӑп. Ачуна, 
М аксимкӑна, аса иле-иле ҫаврӑнса тӑтӑн. Пӗл: эпӗ те 
сана юратма пӑрахман, пӑрахмастӑп, нихҫан та... Э сӗ  
ман ч ӗрери  чи вӑйлӑ, чи хӗрӳ, чи ю ратнӑ арҫы н. 
Ш ӑрантӑр юрату, пурнӑҫ хуранӗнче вӗресе шӑрантӗр 
пирӗн юрату. Санш ӑн эпӗ урӑх ҫын пулин те, маншӑн 
эсӗ  ҫав М акҫӑмах, хӑмӑш сен ю ррине итлесе Кирил- 
ловсен анкартийӗ хыҫӗнче тупнӑ юратӑвах. Ҫуралнӑ кун 
эс ӗ  м ан ҫум м а пӗррем ӗш  хут ҫы п ҫӑн тӑн , каччӑран 
арҫын пултӑм, терӗн. Паян та манӑн ҫуралнӑ кун...

Максим М аксимович ӗсӗклекен Л ина умне пырса 
тӑчӗ, ӑна тытса ыталамах шутларӗ, анчах вёриленнӗ 
ҫан-ҫурӑм не вӑхӑтра сивӗтсе хытарчӗ, сӗтел хуш ш ине 
хӑвӑрт кӗрсе ларчӗ, ҫам кине ывӑҫ тупанӗсем пе хуп- 
ларӗ, пуҫне ҫӗклемесӗрех:

— Чӗререн саламлатӑп, Лина, — терӗ, — анчах халӗ 
манӑн сан валли утмӑл турат ҫыххи ҫуккӑ-ҫке, каҫар 
ӗнтӗ. Паян эпӗ сана ҫакӑнта ӑшӑ кӑмӑла ҫеҫ парнелетӗп. 
Паян эп ӗ — сан мар. Каччӑ мар...

— Ҫӗкле-ха пуҫна, Макҫӑм, — ачашларӗ вӑл ӑна. — 
П ӑх-ха ман ҫине? Э пӗ паян хам та улӑхри, С анар  
улӑхӗнчи чечек вӗт — утмӑл турат чечекӗ? Юри сан  
пата хӗр чухне Тарӑнварта тӑхӑннӑ кӗпепе, улӑм ш леп- 
кепе килтӗм, «Анна Каренинана» та илтӗм. И ксӗмӗр  
Хурӑнвар вӑрманӗн кӗтессинче тӗл пулнӑ чухне шӑпах 
Лев Толстойӑн кӗнекине вулатгӑм. Ҫавна та сисмерӗн-и?  
Ҫавна та аса илмерӗн-и? Эпӗ паян сан кӑмӑлупа кунта 
мар, Кирилловсем патӗнче ҫӑвӑнасш ӑн, Макҫӑм? Эсӗ 
темш ӗн питӗ кирлё мана. Сансӑр ҫунатӑп. П ӗлетӗн-и, 
туятӑн -и  ҫавна? П аян эп ӗ  унта п ӗч ч ен ех  ю латӑп, 
пӗчченех... Кӗтетӗп. Ҫуралнӑ кун-ҫке ман, асту ҫавна, 
ан асаплантар пустуй. Юратӑва шӑратас килет, хуҫӑлнӑ 
рельс хурҫине шӑратнӑ пекех. Ҫ ӗнетес килет, санпа  
пӗрле ҫӗнетес килет пурне те.

П иҫиххи ҫум не хӗстернӗ чечеклӗ пӗчӗк тутӑрӗпе 
куҫҫульне шӑлса илчӗ те Лина, пуҫне сӗтел ҫине ӳкерчӗ. 
М аксим М аксимович пӳлӗм тӑрӑх каллӗ-маллӗ утрӗ, 
кам та пулин килсе кӗресрен те ш икленчӗ, телеф он  
ш ӑнкӑртатнине те хӑлхана чикмерӗ, каллех хӗрарӑма 
лӑплантарма тытӑнчӗ:

— Э х, Л и н а-м и н а , ш еллетӗп эп ӗ  сана. Ытла та 
ҫӑмӑл, ҫемҫеш ке япаларан пулнӑ иккен сан юратӑву, 
ӑна Славик шӑратрӗ, терӗн, М илов, каллех капитан...

— Ан кул манран! — ш ывланнӑ куҫӗпе тарӑхса  
пӑхрӗ Ли на.

Пӳлӗмре пӗр хушӑ ҫын сасси илтӗнмерӗ, телеф он- 
сем ҫеҫ ӑмӑртмалла тӑрлатрӗҫ...

— Ҫапла, Ли на, — терӗ ассӑн сывласа Макҫӑм, — 
каччӑпа хӗр чухне тӗл пулнӑ пулсан та эпир халӗ урӑх 
ҫы н с е м , чукун ҫул р ел ь сси сем  п ек ех  н и хӑҫан  та 
пӗрлеш еймӗпӗр. Каҫар мана тӗрӗссине каланӑшӑн. Сана

та манман эп ӗ, М аксимкӑна та аса илетӗп, пысӑкланчӗ 
пуль ӗнтӗ вӑл халь... Ҫапах... арӑмах юрататӑп. Маруҫ 
умӗнче айӑпа кӗрес шухӑш ҫук. Килӗш мест пире унаш- 
кал хӑтланни. Лӑплан. Упӑшкунах кӗтсе ил, килет вӗт 
вӑл отпуска, кӗҫех...

Ҫак сӑм ахсене чӑтаймасӑр Лина ура ҫи н е чалтах 
сиксе тӑчӗ, тайӑлса, тайӑлса алӑк патнелле утрӗ, ун 
тан каялла ҫаврӑн ч ӗ, пукан ҫи н ч е выртакан улӑм  
ш лепки пе к ӗн ек и н е васкавлӑн пы рса илчӗ, пӳлӗ.м 
хуҫине пуҫ тайрӗ:

— Тавтапуҫ ырӑ кӑмӑлушӑн, Макҫӑм. Сан умӑнта 
ухмахлантӑм, чуна уҫса патӑм. Й ы ш ӑнмарӑн мана. 
Кӑмӑлна парнелетӗп, терӗн, — парнелемерӗн. Хать тин 
пӗлтӗм, хытнӑ сан чуну, авӑ, сӗтел ҫинчи ҫав тимӗр  
ҫул пуҫ кӗлетки пекех. Пурӑн, хӑвӑн ҫирӗп идейусем- 
пех пурӑн. Пурӑн, хӑвӑн чипер арӑмупах пурӑн...

Сӗтел хуш ш инчен тухса ӑсатма пынӑ Максим Мак
симовича хирӗҫ Лина шывланнӑ куҫпа пӑхса тӑчӗ-тӑчӗ 
те, чӑтаймарӗ, пуҫне ун кӑкӑрӗ ҫине хучӗ.

— М ӗнш ӗн  тарӑн ты марсӑр юрату пулчӗ-ш и ку 
пирӗн? — пӑшӑлтатрӗ Лина М акҫӑмӑн сиксе тухасла 
тапакан чӗрине вӗри кӑкӑрӗпе ӑшӑтнӑ май. — Пӗчӗк 
М аксимка та чӗртсе аталантараймарӗ ӑна.

Крутов хӗрарӑма пӗчӗк ачана ачашланӑ пек пуҫӗнчен  
ш ӑл ч ӗ, вут п ек  ҫу н а к а н  к ӗл етк е в ӑй ӗн  ту й ӑ м н е  
чӑтаймасӑр унран майӗпен уйрӑлчӗ.

24
М аксим М аксимович «Ш урӑмпуҫӗнче» ӗҫлерӗ пу

лин те, арӑмӗ унӑн яла куҫса пы марӗ, хӗр ҫуратнӑ 
хыҫҫӑн Вӑрманкасрах юлчӗ. Иккӗшӗ те ерҫмеҫҫӗ. Кӑра 
М акҫӑм арӑмӗ хушӑран пӗчӗк У ринене пӑхма килет. 
М ӑнукӗпе тухтӑрсем патне кайсан, пӗр кӑмӑллӑ м ед
сестра ватӑ ҫынна калаҫтарать те калаҫтарать, «ку кам 
ачи пулать-ха» тесе тӗпчет.

— Ывӑлӑн-ха, М акҫӑмӑн, — пӗлтерчӗ лешӗ.

— Эсир Кӑра Макҫӑмӗн матки пулатӑр вӗт? Ш офер- 
та ӗҫлеттӗрччӗ. Сирӗн ывӑл Максим Максимович-и?

— Ҫапла, ҫаплах ӗнтӗ, вара мӗн...
— Ним те мар. Урине инке. Сирӗн Макҫӑма курсан 

ман темшӗн куҫҫуль тухать, те хурланнипе, те савӑнни- 
пе, халё те чӑтаймарӑм, авӑ. Ача ҫуртӗнче ӗҫлеттӗмччӗ-ҫке 
эп ӗ вӑрҫӑ тухнӑ ҫул. Каччӑпа уҫӑлса ҫӳренӗ хы ҫҫӑн  
темш ӗн киле каяс килмерӗ манӑн, кӑвак ҫутлах ӗҫе  
ҫитрӗм. Пӑхатӑп, картлашка ҫинче ача чӗрене ҫурас пек  
ҫухӑрать. Чӗркеме хӑйне аванах чӗркенӗ, ҫапах кӑва- 
карса хытсах кайнӑччӗ, мӗскӗн. А стӑватӑн-и, турӑш  
сӑнлӗ Мелани инке пурччӗ, хӑлхи илтменскер. Уншӑн 
пулсан, ҫумра пӑравус кӑшкӑртсан та шарт та сикмест. 
Ачи кӑшкӑратчӗ-кӑшкӑратчӗ те ӗнтӗ, лӑпланатчӗ... Пулнӑ 
унашкалли. Апӑка аран уҫтартӑм та йӑтса кӗтӗм ачана. 
Мелани инке мӑкӑртатать: «Каллех ача, каллех такам 
пӑрахса хӑварнӑ, каллех эс тупса килтён, ах тур-тур ку 
пурнӑҫа, ку хӗрарӑмсене... Выльӑх та пӑрушне хӗрхенет... 
Ан ҫухӑрт сысна ҫурилле, хыптар чӗччуна!» — тет. Эпӗ 
ҫыртса илесрен хӑратӑп. Унччен те пулмарӗ, вӑл манне 
кӗпе тӳмисене шӑтӑр-шатӑр тугарчӗ те сивӗ ывӑҫӗпе 
кӑкӑртан ярса илчӗ. Ача ман чӗчче васка-васка нӑчлат- 
тарса ӗмме пуҫларӗ. Э пӗ кӑтӑкланнипе хам кӑшкӑрса 
ятӑм. Ача ҫаплах ман куҫран пӑха-пӑха нӑчлаттарать, 
унтан ҫӑвара карса пӑрахрӗ те каллех ҫухӑрма тытӑнчӗ. 
«М ӗн усси сиртен, хӗр типписенчен , сӗтӳ тухмасть, 
хамӑн та ҫук, пӗр-пӗр ача ӗмӗртекен хӗрарӑмччӗ халь, 
чуп, суса кил ӗнӳна», — тесе М елани инке мана ху
сах кӑларса ячӗ. Ласкарӑм килелле. Сӗт йӑтса каялла 
вирхӗнсе ҫитрӗм. Ҫӑлса хӑвартӑмӑр ҫапла ачана. Ҫавӑн- 
па ман ун ҫине пӑхсанах куҫҫуль тухать. Урамра кур
сан та эп ӗ ӑна хамӑн ача пек ӑмсанса ӑсататӑп. Халь 
мӗн тери таса ҫын пулчӗ.

Пӗчӗк Уринене тухтӑр пӑхса тӗрӗсленӗ хыҫҫӑн вӗсем  
тепӗр пӳлӗме куҫрӗҫ. М едсестра шурӑ тутӑр вӗҫӗпе куҫ- 
не шӑлса типӗтнӗ май мӗн каламаллине вӗҫлерӗ:

— Ун чухне ирпе-ирех ача ҫурчӗ умёнчен сан ста- 
рикку туяпа тӑклаттарса иртсе кайрё. Пирён унта йапи 
ҫаплаччӗ: кама малтан асӑрхатпӑр, «тупӑннӑ» ачана 
ҫавӑн ятне паратпӑр. Кӑра М акҫӑмӗн телей пулчӗ. М ак
симка тупӑнчӗ ун валли — сире валли. Кайран, астӑ- 
ватӑр ӗнтӗ, ӑна усрава илнине. Эпӗ те ача ҫуртӗнче ну- 
маях п урӑн ай м арӑм , салтака кайрӑм , госпитальте  
ӗҫлерӗм. Вӑрҫӑ чарӑнсан, каччатухрӑм, хулара пурӑнтӑм, 
икӗ ача ӳстертӗм. Упӑшкам, вӑрҫӑ инваличӗ, чирлесе 
вилчӗ. Чун тӑван ҫӗрех туртать ҫав, пӗлтӗр Вӑрманкаса 
таврӑнтӑм. Ӗҫлетӗп халь, ачасем пӑхатӑп, сывататӑп, 
ӗмӗр тӑршшӗпех шурӑ халатпа.

Урине инке «ай тур-тур та ай тур-тур» тесех алли- 
сем пе пӗҫҫисене ҫапать:

— Э с пулнӑ-и вара пирӗн Макҫӑма вилӗмрен ҫӑла- 
канӗ? Сӑпаҫҫипах сана, ырӑ ҫы нна, турриех илсе пынӑ 
пуль ҫав вӑхӑтра ун патне. Хамӑр та пӗлмен ку таранч- 
чен. Хӑй те... Хӑй пӗлес пулсан-и халь. Асламӑшӗ те...

— Амӑшӗ текенни пур-и ун?
— Пур, тет, тупӑннӑ. Яла та килсе кайнӑ тет ҫӗн  

упӑш кипе. Чулхулара вӗреннӗ чухне М акҫӑм вӗсем  
патӗнче те пулнӑ. Артистка вӑл, ӗлӗк колхоз театрӗнче 
вылянӑскер. Халь шалкӑм ҫапнӑ тет.

— Апла-ха.
— П ӗлтерес килместчӗ пирён эп ир унӑн чӑн-чӑн  

ашшӗпе амӑшӗ маррине. Вӑрттӑн тем тӗрлӗ те шухӑшланӑ. 
Хам эп ача туса курман та, амӑшӗн туйӑмне, юратӑвне 
йӑлтах Макҫӑма панӑ, старикпе иксӗмӗр те уншӑн, ун 
телейӗш ӗн тӑрӑшса пурӑннӑ. Усрав ывӑл йӗркеллӗ ӳссе, 
вӗренсе, ӑслӑ, курӑмлӑ ҫын пулнӑшӑн иксӗмӗр те хамӑр 
ачапа савӑннӑ пекех чӗререн савӑнтӑмӑр. Унӑн та, пирӗн 
те пӗтӗм пурнӑҫ пӗр ҫыхха ҫыхӑнчӗ пуль ҫав...

Хватгере таврӑнсан Урине кинемей чунӗ кӳтнипе 
йӗрсех ячӗ, мӑнукӗ ҫине пӑха-пӑха шухӑшларӗ: «Ҫав 
хӗр ӗҫе ирех пыман пулсан халӗ эсӗ  те, пӗчӗк пепкем, 
ҫут тӗнчере кулас ҫукчӗ. Айӑпсӑр, вӑйсӑр, пулӑшусӑр

чуна кӑкӑр ҫумӗнчен уйӑрма ӑҫтан вӑй-хал ҫитнӗ-ш и  
ҫав хӗрарӑмӑн? Аҫан ҫавсене ҫапмалла та чи малтан... 
Ҫук пуль ҫав турӑ, пур пулсан вӑл айӑплӗччӗ вӗсене...»

Хунямӑш ӗ сӑнран улш ӑннине Мария Николаевна 
шкултан таврӑнсанах сисрӗ, чирлемен-ш и тесе ыйтса 
та пӑхрӗ. Урине кинемей нимех те шарламарӗ. Кӗҫ Мак
сим Максимович та ялтан персе ҫитрӗ. Сӑмах май амӑшӗ 
медсестрапа тӗл пулни ҫинчен каласа кӑтартрӗ.

Тепӗр кунне Крутов ачине консультацие хӑй илсе 
кайрӗ, медсестрана пӗчӗк Урине аллипе чечек ҫыххи 
тыттарчӗ, тухтӑр куҫӗ умӗнчех ыталаса чуп турӗ. М ед
сестра чӑтаймасӑр макӑрса ячӗ.

Канмалли кун ӑна вӗсем килне хӑнана чӗнчӗҫ, ват- 
тисен йӑлипе, аш ш ӗ-амӑш ӗ куҫӗ умӗнче чаплӑ кӗпе 
тӑхӑнтартрӗҫ.

М акҫӑмшӑн халӗ хӑйне вилӗмрен ҫӑлнӑ медсестра 
та, пӑхса ӳстернӗ ашшӗпе амӑшӗ те, арӑмӗ те, ачисем  
те тӗлӗкри пек туйӑнчӗҫ. «Вӗсене эп ӗ вуҫех курмасан 
та пултарнӑ вӗт, енчен те вӑхӑтра пулӑшу паман пул
сан? Тавах вӗсене пурне те — мана савӑнӑҫ кӳнӗ ырӑ 
ҫы нсене. Хӑйне анне тетересш ӗн хистекен тӗлӗнмелле  
хӗрарӑма вара... аса та илес килмест», — ҫак шухӑш- 
туйӑмпа вӑл Урине кравачӗ ҫумӗнче тӑракан амӑшне 
ачашшӑн ыталарӗ:

— Эх, аннем -аннеҫӗм . Мана пӑхса ҫитӗнтернӗш ӗн, 
пурнӑҫ ҫулӗ ҫи н е кӑларнӑш ӑн си ре, аттепе иксӗре, 
мёнле тав туса ҫитерем-ш и? М аншӑн эсир чӑннипех  
ырӑ кӑмӑллӑ, вӑйлӑ, мӑнӑ ҫы нсем. М аншӑн эсир ... — 
П ы р н е тем  к а п л а н н и п е  вӑл с ӑ м а х н е  к ал аса  
пӗтереймесӗрех пуҫне аяккалла пӑрчӗ, пит ҫӑмарти- 
сем тӑрӑх вӗри шӑрҫасем йӑрӑлтатса аннинчен вӑтан- 
са чӳрече умне кайса тӑчӗ.

25
Ю па уйӑхӗ ӑшӑ тӑчӗ. Кӗрхи ҫумӑр яланхи пек эрни- 

эрнипе лӳш кемерӗ, хӑй вӑхӑчӗпе ҫуса иртет те лӑпла-

нать. Уй ӗҫне вӗҫлеме канлӗ пулчӗ. И рӗкленнӗ халӑх 
вӑрманта кӑмпа пуҫтарать. Крутовсем ҫав вӑхӑтра Ты- 
мара Ульки аккана та пӗрле лартса пычӗҫ. Виличчен 
ҫуралнӑ ялта пулса курас, терӗ ватӑ ҫын.

К р утов  Т ы м ара ҫ ӗ н ӗ  клуб уҫм а  пы рса ҫи тр ӗ . 
Кирпӗчрен купаланӑ, шурӑпа сӑрланӑ кермен вӑрман- 
тан тухсанах курӑнать. «М ам иновах председательте  
ларнӑ пулсан, хӑҫан кӗтсе илетчӗҫ-ш и ҫак чаплӑ ҫурта 
тымарсем?» — шухӑшларӗ вӑл яла кӗнӗ май. Мургаев 
«эпӗр тунӑ, эпӗр  пуйтарнӑ» тесе мухтанатчӗ те, анчах 
ял культурине ҫӗклессиш ӗн хӑй мӗнле чӑрмантарнине 
манатчӗ. Ӑна чи малтан сысна витисем кирлӗччӗ-ҫке.

Район центрӗнче те Тымарти пек чаплӑ клуб ҫук-ха. 
Ял халӑхӗ савӑннӑ. Бригадӑри партбюро секретарӗ М ои
сей Семенович Каргин ҫамрӑксем хуш ш инче сиккеле- 
се кӑна ҫӳрет. Людмила Белова пысӑк концерт хатӗрленӗ.

Салакайӑк Карачӑмӗ те юлмасть вӗсенчен. Епле тум- 
ланнӑ вӑл: ш ап-шурӑ шӑлаварпа, тӗрленӗ шурӑ кӗпепе. 
Т ӗр тсе тунӑ сарлака п и ҫи ххи  вӗҫӗсем  ч ӗр к уҫҫи н е  
перӗнеҫҫӗ. Кӑвапана ҫитекен сухалӗ ҫутӑра кӑваккӑн- 
сим ӗссӗн  йӑлтӑртатать. Вӑрӑм ҫӳҫне каялла тӑпӑл-тӑпӑл  
тураса якатнӑ. Ҫӑмлӑ куҫ харш исем айӗнчен икӗ ҫӑлтӑр 
ҫи ҫсе  пӑхать. Хаш! туса вӑрӑммӑн вӗрсе хӑпартрӗ те 
вӑл вӑкӑр хӑмпине, шӑпӑр мӑнаҫлӑн юрласа ячӗ: ӑн- 
на, ӑ н -н а , ӑн-на-на!!!

— Ватӑлма пӗлм ест, ҫаплах яш -кӗрӗм пе пӗрле, — 
пуҫа пӑркаласа ларчӗ Ульки акка. — Ӑна итлесе хамӑн 
туй аса килчӗ. Хӑҫанхи ҫынсем эпир? Ай, турах. Хӑҫан- 
тан п а  ял к ӗв в и н е  и л тм ен . Ял халӑхӗн  савӑклӑхӗ  
кин у-телеви сӑрпа клупа кӗрсе пытанчӗ пулас халь. 
У лш ӑнчӗ пурн ӑҫ...

И рпе Вӑрманкаса кайма тухрӗҫ. Паян уяв, ком со
мол ҫуралнӑ куна райцентрта чаплӑн паллӑ тӑваҫҫӗ. 
Х ӑйпе пӗрле Крутов ком сом ол  ветеранне Каргина  
тата Л ю дмила Белована илчӗ. Ҫула май М аруҫ та киле 
ларса тухма шутларё.

— Итлӗр-ха, Максим Максимович? — ыйтре Кар
гин. — Тӳрӗрен тухар мар-и? Ҫак чечексене хурса хӑва- 
расшӑн. Палӑк умне. Аттен паян ҫуралнӑ кунӗ-ҫке.

Таҫтан-муртан сиксе тухнӑ Тан Ваҫли танкӑлтатса 
иртсе кайрӗ. Сывлӑх сунать тата, мӑшкӑллать: «Салам 
кӑмсамулсене — каҫӑртнӑ сӑмсасене!» Каргин ӑна хӑва- 
ласах ячӗ. Вӗсем ҫула тухрӗҫ.

Крутов тӳрех килӗшрӗ. М аш ина Ҫ ӗлен улӑхӗнче са- 
рӑлса выртакан вӑрӑм пӗве ҫум ӗнчи ҫулпа пӑрӑнса 
вӑрмана кӗчӗ, тарӑн ҫырмана анчӗ, кӗпер урлӑ каҫса, 
тӑвалла хӑпарчӗ.

Палӑк умӗнче Сергей Тимофеевич М аминов, Тит 
Н илович М илов, Лина Сергеевна Васильева-М ами- 
нова тата ҫывӑхри картун лесникё Темнов эрех ӗҫсе  
лараҫҫӗ. Палӑк вӗҫӗнчи ҫӑлтӑр ҫине пӑшал ҫакса янӑ. 
Ҫул хӗрринче «Москвич» ларать.

Ҫак ӳкерчӗке курнӑ Каргин сӑнӗ тӳрех хӑрушла ул- 
шанса кайрӗ. Чечеке Людмилӑна тыттарчӗ те вӑл чыш- 
кисене чӑмӑртаса вӗсем патнелле утрӗ.

— Ну-ка, тасалӑр хӑвӑртрах кунтан! — тесе кӑшкӑрчӗ 
те Каргин ӳсӗрме пуҫларӗ.

Никам та вырӑнтан хускалмарӗ. М илов пӗҫҫи ҫинче 
выртакан Лина вӑшт ҫеҫ пуҫне ҫӗклесе «салют!» терӗ. 
М аш инӑран тухнӑ Крутова асӑрхасан тин пурте ура 
ҫине сиксе тӑчӗҫ.

— Кама мӗн тунӑ ҫак эпир? Мӗн кӑшкӑрашать вӑл? — 
шӑлаварне силлесе якатрӗ Милов. — Эпир никама та 
усал туман. Кӑмпа татнӑ хыҫҫӑн ҫан-ҫурӑма кӑшт юсас 
терӗмӗр ҫеҫ. Салам, Максим Максимович!?

Каргин сасартӑк пӑшала ярса илчӗ те вӗсем ҫинелле 
тӗллерӗ:

— М ан атте вил тӑп р и  ҫ и н ч е  а ш к ӑ н а т ӑ н -и ?  
П ирӗнтен мӑш кӑллатӑн-и? Хуп ҫӑварна, Тит! Сана, 
атте ҫуралнӑ кун, сана ҫакӑнта, аттене вӗлернӗ вы- 
рӑнта, тӗп тӑватӑп. Сирӗн йӑх ӗҫӗ вӑл. Марш кунтан 
ыттисем!

Ӳсӗр Лина ҫухӑрса ячӗ, М илов мӑйӗнчен уртӑнчӗ, 
иккӗшӗ ҫилӗмпе ҫыпӑҫтарнӑ пек пӗрле каялла чакса, 
чакса пычӗҫ, тунката тӗлне пулса кутӑн-пуҫӑн чике- 
ленчӗҫ. М аминов вӗсене ура ҫине тӑратрӗ. Темнов ҫеҫ  
вырӑнтах хытса тӑчӗ.

«М осквич» йывӑҫсем хыҫӗнче курӑнми пулсан тин 
Каргин пӑшала леснике тыттарчӗ.

— Ярса пар-ха луччӗ пӗр ҫур стакан? — ыйтрӗ вӑл 
ӳсӗрме пӑрахса.

Каргин Темнов тыгтарнӑ стаканран эрехе вил тӑпри 
ҫине кӑштах тӑкрӗ, унтан пушатрӗ те ҫӑварне пӗҫернӗ 
пулӑ татӑкки хыпрӗ, Людмилӑран чечек ҫыххине илчӗ, 
ҫӗлӗкне хывса палӑк умне чӗркуҫленсе ларчӗ. Крутов та 
шлепкине алла тытса вӗсем ҫумне пырса тӑчӗ. Каргина 
никам та сӑмах хушакан пулмарӗ. Шапӑртатакан ҫумӑра 
пӑхмасӑр вӑл чӗркуҫҫи ҫинче ашшӗпе сассӑр к&таҫрӗ.

Ирех вӑйлӑ вӗрекен ҫил татах ахӑрма пуҫларӗ. Ҫумӑр 
пӗрчисене вӑл пульккӑ сапнӑ пек ҫулҫӑсем ҫине ша- 
пӑртаттарать. Т ем нов кӗленчесене, апат-ҫим ӗҫе пуҫ- 
тарса сум ккине чикрӗ, пӑш алне ҫурӑм хыҫне ҫакса, 
сыв пуллашмасӑрах ҫырма хӗррипе картунӗ еннелле  
лапл аттарч ӗ. К аргин та , й ӗ п е н н ӗ  ч ӗр к у ҫ ҫ и й ӗ с ен е  
шӑлкаласа, маш ина патнелле утрӗ.

Малта ларакан Кругов, вӑрман ҫулӗпе сиккелесе пынӑ 
май, шухӑша пугрӗ, хӑйпе хӑй калаҫрӗ: «Каргин пӑшалпа 
тӗлленӗ вӑхӑтра м ӗнш ӗн алӑ ҫӗк л ен м ер ӗ-ха  манӑн?  
М ӗнш ӗн вӑй ҫитмерӗ ӑна чарма? М ёнш ён? М ӗншӗн? 
Тӑвӑлнӑ ҫын ҫав самантра хӑй мӗн тунине пӗлмесӗр ку- 
рока туртса яма та пултарнӑ-ҫке? Пултарнӑ. Анчах?..»

Ансӑр ҫул чӑтлӑха кӗчӗ. Машина ланкашкара сиксе 
илчӗ те, пӗчӗк ҫырма пуҫӗпе каллех сылтӑмалла пӑрӑнчӗ. 
Ҫилпе ӳкернӗ хӑрӑк туратсем йышланчӗҫ. Тента пырса 
ҫапӑннӑ пёр турат пурне те тарӑн шухӑш ран вӑратрӗ. 
Хыҫалти Каргинпа Белова тӳрленсе ларнине Максим 
Максимович тӗкӗр ҫинче курчӗ. Каялла ҫаврӑнса вӗсене 
сӑмах хушас тенӗччӗ ҫеҫ, куҫ умне тепӗр ӳкерчӗк тухса тӑчӗ.

С ем ен Каргин палӑкӗ патӗнчен нумай пулмасть  
тарнӑ «М осквич», йывӑҫ ҫапнипе, ҫӗр ҫумне лӑпчӑнса 
ларнӑ. Пурте ӑна пӗр вӑхӑтрах асӑрхарӗҫ. Каргин аллине 
Крутов хул пуҫҫийӗ ҫине хучӗ. Белова ҫинҫен айлатса 
илчӗ. Ш офер машинӑна хӑвӑрт чарчӗ те сиксе тухрӗ, 
ыттисем те васкасах анчӗҫ.

— Кама та пулин вӗлерет-ха  ҫак  ланк нӑ ӑвӑс, 
теттӗмччӗ тахҫанах, — мӑкӑртатрӗ Каргин, — виҫӗм  
ҫулхи ҫил-тӑвӑл хыҫҫӑнах ҫӑка ҫине уртӑнса юлнӑччӗ. 
Иртнинче те пӗччен тӗртсе яма вӑй ҫитереймерӗм.

Виҫ-тӑват утӑмра, пилеш айӗнче, М иловпа Лина  
выртаҫҫӗ. Линӑн уҫӑлса кайнӑ плащӗ Тит питне ҫур- 
малла хупӑрланӑ, урисем хушшинче — пилеш сапаки. 
Крутов Тарӑнварти Кирилловсен анкартийӗ хыҫӗнчи  
пӗве хӗрринче шыва шампӑртаттарса ларакан Линӑна 
аса илчӗ. Кӗпине вӑл йӗпенесрен ҫӳлеле ҫӗкленӗччӗ. Тул- 
ли уйӑх ҫутгинче ҫак тӑпӑлкка урасем вӑйлӑн вылятчӗҫ. 
Акӑ, халӗ... Хӑмӑш сен кӗвви вырӑнне вӑрман улать. 
Хумсем шӑмпӑлтатнӑ вырӑнне — сивӗ ҫумӑр шапӑрта- 
тать, пилеш сапакипе ҫара пӗҫсем ҫинче ташлать.

Маруҫ плащ аркине ҫӗклесе хӗр чухнехи тантӑшӗн  
намӑссӑр кӗлеткине хупларӗ те упӑшки ҫине сиввӗн  
пӑхса илчӗ. Ҫав вӑхӑтра Лина куҫне уҫрӗ. Тем каласшӑн 
пулчӗ пулас вӑл, тути хӗррисене чалӑштарчӗ, унтан ах- 
латса йынӑшма пуҫларӗ.

Руль умӗнче ларакан М аминова туртса кӑларчӗҫ. 
Виҫҫӗш ӗ те чӗрех, виҫҫӗш ӗ те ура ҫине тӑраймаҫҫӗ. 
М илов, Каргина курсан, тапаҫланма пуҫларӗ, часах 
тӑнне ҫухатрӗ.

Аманнӑскерсене майласа машина ӑшне вырнаҫтарчӗҫ. 
«Уазикӗн» чи хыҫалти ларкӑчӗсем ҫине Каргинпа Бело
ва ларчӗҫ, шофер ҫумне — Крутов. «Москвич» картланӑ 
ҫулпа малалла кайма ҫук, икё енӗпе те шалкӑм йывӑҫ.

— Каялла пар-ха эс, ачам, ҫакӑнтан инҫех мар тепӗр  
ҫул пулма кирлё. Тытса пыр халь йытӑсене, — тарӑхса 
шӑл хӑйрарӗ Каргин.

Тӑнне ҫухатнӑ хӗрарӑм М илов ҫине кайса ӳкрӗ. Ан 
ҫапӑнтӑр тесе ӑна Людмила аллинчен тытрӗ. М аминов 
тӑна кӗчӗ, туртӑнкаларӗ, ҫухӑрса ячӗ: «Ӑҫта ман «М оск
вич?! Ӑҫта илсе каятӑр мана? Сыватма хупасш ӑн-и?  
Эрех, эрех кирлӗ. Яр, яр, нумайрах. Ан хӗрхен», — 
тесе ҫапла лӑпланчӗ. М иловӗ чӗнмерӗ.

Вӑрманкаса ҫитиччен те калаҫу ҫы хӑнмарӗ. Л инӑ- 
на тытса пыракан М аруҫ шухӑш ларӗ: «Ю рать сана  
ман М акҫӑм качча илмен. Славике улталанӑ пекех, 
эсӗ  ӑна та суйса пурӑнаттӑнччӗ ӗнтӗ. Эх, йытӑ ами, 
кӗрт. Н амӑса ҫухатнӑскер. Ч ӗрӗлсен , упӑш ку куҫӗнчен  
епле пӑхӑн-ш и?»

26
Кӳрш ӗре те Крутовсен пурнӑҫ улш ӑнчӗ. Валерий 

Гаврилович Нухратовӑн ӗнсене хыҫмалла пулчӗ. Грета 
Родионовнапа Виталий Арсентьевич Горячев хуш ш ин- 
чи вӑрттӑн ҫыхӑнусем шаларах та шаларах кӗрсе пычӗҫ. 
Икё тёп врач, икӗ пуҫлӑх, икӗ ҫем ьене аркатса, пӗр 
кулӑпа кулма пуҫларӗҫ. Нухратов ниҫта кайса кӗреймест. 
Аптранипе вӑл Крутов патне каҫрӗ.

— Тымартан мана кучченеҫ илсе пырса патӑр вара, 
виҫҫӗн виҫӗ сехет тарларӑмӑр.

— М ёнле вёсен сывлӑхӗ? — кӑсӑкланчӗ М аксим  
М аксимович.

М аруҫ вёсен  калаҫӑвне илтрӗ, упӑш кине кӑштах 
тӗртсе илес терё пулас:

— Майри пирки тӳрех калӑр, Валерий Гаврилович? 
Ҫав йытӑ амин сывлӑхӗ кирлӗ ӑна. Ҫӗркаҫ тӗлӗкре те 
«Лина» тесе аташрӗ.

— Кай-ха эс  ача патне, ан кансӗрле пире, — тесе 
тарӑхӑвне пусарасшӑн пулчӗ кил хуҫи.

— П ӗлмен, туйман сирӗн хваттере те кӗвӗҫӳ кӗви 
ернине. Ах, пурте чӗрӗ ҫын ҫав эпир... Ҫапах та, пӑхатӑп 
та сирӗн пурнӑҫа, — ӗнсине хыҫать хирург, — пурпӗрех 
ӑмсанмаллипех ӑмсанатӑп.

— М ӗн пур-ш и п и р ӗн  ӑм санм алли? Х ваттерти  
пӳлӗмсем ковер айӗнче мар, арӑм ылтӑн ӑш ӗнче мар, 
хам та...

Кӳршине калаҫма чарсах Нухратов хӑйӗн хаш-хаш  
юррине юрларӗ:

— Ӑ м сан атӑп , М аксим  М ак си м ови ч , п ур п ӗр ех  
ӑмсанатӑп. С анран кулаттӑмччӗ те малтанах, чухӑн  
идеолог тесе мӑшкӑллатгӑмччӗ. Эс мар, эп чухӑн иккен. 
Ман ӑш -чик чухӑн, пушӑ. Япала, тулли сӗтел кирлӗ 
пулнӑ мана, тӑмсая. Хамах ирӗк панӑ клиентсене ӑпӑр- 
тапӑр йӑтма, арӑм базӑсенчен, складсенчен сӗтӗрчӗ. 
Тултартӑмӑр хватгере, утмалли-ҫаврӑнмалли те юлмарӗ, 
сарайне те чыхрӑмӑр — йӗке хӳресене кӑшлама. Пурте 
пур халь, мӗн кирлӗ — пошалстӑ. Анчах пурнӑҫ ҫук. 
Я пала ай н е путрӑм ӑр. А рӑма та янкӑс пурн ӑҫрах  
ҫухатрӑм.Кирлӗ мар мана халь ним те. Япали те, Грети 
те. Йӑлтах илсе кайтӑр, Горячева пуйтартӑр.

Максим Максимович ӑна «Боржоми» ярса пачё. Нух
ратов, ӑш хы пнипе, икё стакан харӑс ӗҫрӗ. Крутов  
кӳршине лӑплантарса пычӗ:

— Тен, майланса кайӑр-ха. Горячева кунтан куҫа- 
раҫҫӗ вӗт? Кӗҫех ҫӗнӗ главврач килмелле.

Ун пек каланине илтсен Нухратов ура ҫине сиксе  
тӑчӗ те, пӗш кӗнсе пӳрнипе юнарӗ:

— Э -э , Максим Максимович... Ку номер каймасть. 
Хам арӑмӑн шуйттанӗ ӑҫта ларнине никамран лайӑх 
пёлетёп ёнтё эп. Горячев айне пулса лӳчӗркеннӗ чечеке 
ман тепёр хут татса якатмалла-и, чӗртмелле-и? Ҫук! 
Урӑх сӑмах та пулма пултараймасть. Иккёшне те глав
врач тесе партине илчӗҫ, иккёшне те аскӑнчӑк тесе пар- 
тирен кӑларчӗҫ. Тепёр хут илместёр вёт вёсене? И л- 
местёр! Эп те урӑх Гретӑна арӑм тем естёп , киле те 
кӗртместӗп. Кайтӑр еркӗнӗ патне. Ҫу-ук! Ку пурнӑҫ йӑ- 
лӑхтарчӗ мана. Ӗҫме те пӑрахатӑп. Нимле взятка та кирлё 
мар. Кам илет — илтёр. Паракан нумай. Вулама тытӑнас 
пуль луччё. Сан библиотекуна тапӑнас.

Крутов кулать:
— Ман унта каҫса кайсах вуламалли чаплӑ кӗнекех 

ҫук. Хамӑра кирли ҫеҫ.
— Вӑт мана ҫав кирлё те. Атту пуҫ арпа тултарнӑ пек. 

Тин туйса илтӗм. М ӗн пӗлетпӗр эпир? Хамӑр ӗҫе — ҫын 
касма-ваклама ҫеҫ. Кам эпир? Ну, врачсем, тейӗпӗр. 
И нтеллигенци представителӗсенчен хамӑра хамӑр чи 
чаплӑ вырӑна хурса лӑпӑртататпӑр. Пустуй кштаҫу. Ну- 
майӑшӗ пирӗнтен сирӗн ҫумра чӗрне хурине те тӑмасть. 
Вӑл шутра — эпӗ те. Алла скальпель тытма вӑйпа ӑсталӑх 
кӑна мар, ӑс-тӑн та, сӑпайлӑх та кирлё иккенне туя 
пуҫларӑм. Ҫӗр каҫхи чӗнмен пациентсем пире, хӑйсене  
ура ҫине тӑраттарассишӗн ылтӑн кермен те лартса пама 
хатӗрччӗ. Тӑна кӗрсен  вӗсем ой! мӗн кӑна шантармарӗҫ. 
Анчах пурин те — хӑйӗн йӗрки. Скальпель те, эмел те 
пулӑш аймасть хӑруш ӑ самантра. Ҫав саманта туйма  
пӗлнинче ӗнтӗ вӑл пирӗн, тухтӑрсен, вӑйӗ. Чӗрӗ виле- 
сем пырса патӑр пире. Тӑр сывӑ ҫын пулмасть вӗсенчен. 
Хӗрарӑмне якатса кӑларӑпӑр. Тепӗр хӗрарӑм вӑл, шӑмми- 
шаккине ватса пӗтернӗ качака пекех, чӗрӗлет. Л еш сем...

Ы вӑлне тум лантарак ан М аруҫ уп ӑш к и н е теп ре  
йӗплесе илчӗ:

— Пирн Макҫӑма ҫавӑ ҫеҫ кирлё. Самар савнийӗ 
самӑртарах...

Бориспа амӑшӗ тухса кайсан арҫынсем нумаях па- 
кӑлтатса лармарӗҫ, кайма тӑрсан Нухратов, «Ф илосо- 
фи тӗнчине» аллинче ҫавӑркаланӑ май, каларӗ:

— Тӗнче пиртен ӑслӑрах, шухӑшлав та пире пӑхӑн- 
масть, юрату та пирён тавра ҫеҫ явӑнать. Тытма йывӑр 
ӑна. Эсӗ тытнӑ пулас-ха, эпӗ — тытаймарӑм. Кунта скаль
пель пулӑшаймасть. Сирӗн вилме пуҫланӑ партие опе-  
раци туса ҫӑлма май ҫук пекех, эпӗ те юратӑвӑма тин 
ӗнтӗ к асса-эм ел л есе чӗртеес ҫук. Каҫар мана хӑвӑн 
пурнӑҫ идеалне амантнӑшӑн. Э пӗ компарти пирки ин- 
ститутрах ну.май шухӑшланӑ. Пире те, лайӑх ӗлкӗрсе 
пыракан студентсене, явакланӑ вӗренпе унталла тур-

татчӗҫ. Х ӑй сен е партипе ҫы хӑнтарнӑ студен тсем п е  
вӗрентекенсем  ы ттисенчен ҫӳлерех тытма, мӗн пур 
ҫӑмӑллӑхсемпе чи малтан усӑ курма хӑтланнине курат- 
тӑмччӗ те, яла таврӑнсан атте хӑлаҫланнине пӑхса йӑлӑ- 
хатгӑмччӗ те, институтри «партбюро» тесе ҫырнӑ алӑк 
умӗнчен чупса иртсе каяс килетчӗ. М ӗнш ӗн тесессӗн  
ман вӑл ушкӑна чун туртман. Гретӑпа Горячевӑн та чун- 
чӗрийӗ партирен таҫта вун ҫухрӑмра тӑнӑ. Пуҫлӑх пулчӗҫ 
те... Вӗсене уписательнӑ хӗрлӗ кӗнекепе парти ҫумне 
ҫыпӑҫтарса хучӗҫ. Ҫилӗмӗ типнӗ тёк унта хуть мӗн чухлӗ 
тёк, пурпӗрех хӑпӑнса ӳкет. Массӑллӑ парти массӑллӑ 
анархи юррине юрланине илтместӗн-и, кӳршӗм?

В ӗреннӗ ҫын ш ухӑшлавӗн ш айӗ хӑй вы рӑнӗнчех  
пулни мар,Нухратов компарти пирки питӗ тишкерӳллӗ 
сӑмахсем калани тӗлӗнтерчӗ М аксим М аксимовича, 
вара вӑл Валерий Гаврилович ӑшӗнче чӑннипех хирӗҫ 
тӑруллӑ, аркатуллӑ шухӑш ҫӗнтерсе пы нине ӗненм е  
пуҫларӗ. Нухратов тухса кайсан та лӑпланаймарӗ вӑл, 
ытла мӑннишӗн хапсӑнса мӑйӑр тӗш ш ине ҫиҫӗм ҫитерсе 
янӑшӑн кам айӑплине ӑнкарма тӑрӑшрӗ.

Ҫапла, пур пуҫлӑхӑн та партире тӑмалла, пурин те 
ӑна пӑхӑнмалла, вӑл каланине ним ш ухӑш ламасӑр  
пурнӑҫа кӗртмелле. Тёп йӗрке ку. Анчах та ҫыннӑн чунӗ 
мӗнле сывлӑшпа сывлать-ши, вӑл ют сывлӑша ӑша хыв- 
ма п ул тар ать -ш и , хӗтӗр тсе  хӑр атн и п е м а й ӗ п е н е х  
сивӗнсе пымасть-ш и, ҫавна май, ҫӳлтен ирӗксӗрлесе 
тӗксе панӑ ӗҫе ячӗшӗн е шикленсе кана тумасть-ши, 
кунӗн-ҫӗрӗн «КП ССа мухтав!» тесе кӑшкӑрттарни-юр- 
латтарни ухм ахсен ҫурчӗ патнелле уттарм асть-ш и?  
Ӑҫтан ҫӑвать ҫав наркӑмӑшлӑ ҫумӑр? Хӑш енчен вӗрекен 
ҫил хӑвалать ӑна Чӑваш ҫӗршывне? Мускавра ҫумӑр 
ҫусан виҫҫӗмӗш кунне Шупашкарта та ҫумӑр лӳшкет 
текен ҫунатлӑ сӑмах мар-ши вӑл? Хурӑнварти Нухрат 
Кавӗрлин ачи ухмах мар: ӑсӗпе те, аллипе те ӗҫлет. Ирт- 
нинче те вӑл тырӑ анинче сиккелекен шӑрчӑксем ҫин-  
чен юмах янӑччӗ. Чӑн та, тулӑ тинӗсӗнче вӗсем лӑпкӑн

юрласа савӑнаҫҫӗ. Ҫурла качӑртаттарнӑ сасса илтсенех 
урӑхла юрлама, чӑлтти-чалтти сиккелем е ты тӑнаҫҫӗ, 
хӳтлӗх тупаймасӑр тарса пытанаҫҫӗ. В ёсен вырӑнне ҫӗр  
пы йти сы рса илет, мӗн пур пулӑха вӑрттӑн ӗм ет. 
Тӑван ҫӗре ҫав пы йтӑсем хупласа хунӑ-ш и? Мускав 
урамӗсене те пыйтӑ-саранча тулса ларнӑ тенӗччӗ ну
май пулмасть аспирантура сесси н е кайса килнӗ Тель
ман Волков. Тум ӗсем  ҫеҫ урӑхла вёсен: Мускавра — 
ылтӑнран, Ш упашкарта — кӗмӗлтен, Вӑрманкасра — 
пӑхӑртан. Тарӑнварта — тӑварлӑ тартан ҫӗлетнӗ. Пурте 
йӑшӑлтатаҫҫӗ — Аслӑ пӑрҫа сӑмахне итлеҫҫӗ. Макҫӑм  
Крутов та итлет ӑна.

Вокзал сортирӗнчи пек йӑшӑлтатакан масса чыхӑ- 
на-чыхӑна юрлать: «...ҫӗнӗ тӗнче тӑватпӑр, хуҫа пулатпӑр 
ҫӗр ҫинче». М ӗнле хуҫа пулатпӑр-ши? Сортирти хуҫа- 
сем -ш и? Ытла усал шӑршӑ перет пур енчен те. Пӗтӗм 
усал-тӗселе тёп тума хлоркӑпа сапӑннӑ тухтӑрсем те, 
влаҫа алрах тытасшӑн, ҫав массӑна куҫа хупсах кӗрсе 
каяҫҫӗ, ашкӑнма ҫул уҫаҫҫӗ. Ҫулне парти хӑй уҫса па- 
рать. Ҫамрӑк тухтӑр, ҫы нсене сиплесе ӑстапӑха ӳстерес 
вы рӑнне, пуҫлӑх пуканӗ ҫинче сиккелем е тытӑнать, 
тӗкӗ пуррине сиссе, хӑрами пулать, мӑн кӑмӑлланать, 
хӑйш ӗн ҫеҫ ытларах ҫунма пуҫлать. М ӗнш ӗн ҫуг ҫан- 
талӑк саккунне пӑсаҫҫӗ-ш и партин аслӑ ертӳҫисем? Н у
май вӗренсе те ӑс ҫитереймеҫҫӗ. Ҫуркунне тухнӑ калча- 
ран, тем пек туртса тӑссан та, тӳрех тут тӗшӗллӗ пучах 
тӑваймастӑн. Вӑл хӑйӗн вӑхӑчӗпе ӳссе ҫирӗпленет. Кӑкӑр 
ҫумне ромбик тӗкнӗ сӑмса шывӗнчен те паянах пуҫлӑх 
та, проф ессор та тӑваймастӑн. Служба картлашки пур. 
Ирӗксӗрлесе кӑчӑк туртнине сисекенсем  хӑйсен умӗнче 
чуралла пуҫ ҫапнине пит кӑмӑллаҫҫӗ. Юрать-ха ҫак ки- 
ревсӗрлӗхе унӑн кӳрши Нухратов вӑхӑтра ӑнланса илнӗ. 
Сахал-и тухтӑрсем хуш ш инче чирлӗ ҫын суранӗ ҫинче  
савӑк пурнӑҫ ташши ташлакансем?

Хӑйне чӗчӗ ачи чухне вилӗмрен ҫӑлнӑ ырӑ кӑмӑллӑ 
медсестра калани аса килчӗ: «Ытла мӑн кӑмӑллӑ халь-

хи ҫамрӑк тухтӑрсем, пире ҫын вырӑнне те хумаҫҫӗ. 
Халатне, тум-тирне пирӗннипе юнашар ҫакма хӑраҫҫӗ 
те ... Тухтӑр халачӗ сестра халачӗ ҫум ӗн ч е ҫакӑнса  
тӑнӑшӑн ят-сумӗ пӗтет-ш и унӑн е пуҫӗ ӗҫлеме пӑра- 
хать? Хӑй йӗркеллӗ сиплеме те вӗренсе ҫитеймен-ха, 
ҫынсене кӗнекере мӗн ҫырнине вуласа йышӑнать... Вӑтӑр 
ҫул ӗҫлесе те паянхи пек кутӑн, шӗвӗ тухтӑр курман. 
Тухтӑр вӑл ӗм ӗр-ӗм ӗр хӑйне пулӑшакана — сестра-и, 
санитарка-и — хисепленӗ. Вӑрҫа илсе кайса кӑтартасчӗ 
вӗсене пӗр талӑк... Сӑмса шывӗсем. Пухӑнннӑ та пӗр 
ушкӑна... чирлӗ ҫын кирлӗ мар вӗсене, пуянрах паци
ент ҫеҫ кӗтсе лараҫҫӗ. Ҫав аскӑнчӑк Горячев вӗрентет 
вӗсене. Пухусенче те хӑйсем пёр купара, канура та...»

Грета Родионовна упӑшкинех шӑршлаггарса пурӑнӗ- 
ши вараланнӑ чечекне е чун савнийӗ хыҫҫӑн тӗп хула- 
налла тапса сикӗ? Темле. Ҫапах та Горячев ӑна, ватӑла 
пуҫланӑ хӗрарӑма, упӑш кинчен уйӑрсах Ш упашкара 
илсе каяссӑн туйӑнмасть. Унашкал намӑса пӗлмесӗр  
хӗрарӑмсем хыҫҫӑн ӑйӑрла чупакан ӑҫта ҫитнӗ унта ту- 
пать уҫҫӑнрах та ясартарах кӗҫенекеннине. Хӳре ҫӗкле- 
кен кӗсре ну май.

Валерий Гаврилович, паллах, ашшё пек малтанах 
тупӑк хатӗрлес ҫук, ҫав вӑхӑтрах арӑмне те каҫарма 
шутламасть. Пуян хваттер пуянӗ пулса юлать пуль вёсен 
ашкӑнӑвӗ. Маруҫ Грета Родионовна пек, Лина М ами- 
нова пек чараксӑр хӑтланасси пирки ёмётленме те пул- 
тараймасть вӑл.

Тупӑка аса илнё май пуҫра пёр шухӑш тӗвӗленчӗ. 
Нухрат Кавӗрлине ял пурлӑхне йӑкӑртнӑш ӑн, пӗлӳ 
ҫитм енш ӗн  парторгран кӑларнӑ. Вӑл хӑйӗн малаш - 
лӑхне пӗлсе пурӑннӑ, майлӑ вӑхӑтра тара тытса ту- 
пӑкне те тутарса хӑварнӑ. Т ен, вӑл хӑйӗн партийӗ вал
ли те тупӑк хатӗрленӗ? Ытла вӑлтса та чеен пӑхса 
калаҫатчӗ-ҫке. Л енин вилнӗ хыҫҫӑн партие алӑ пусма 
аран пултарнӑ ҫул пуҫсемех ертсе пынӑ та, пуҫламӑш  
парторганизацисен пуҫӗнче Нухрат Кавӗрлисем тӑнӑ.

Хӑй райкомра ӗҫленӗ ҫулсенче Крутов час-часах тӗл 
пулатчӗ унаш каллисемпе.

Тарӑн идейӑллӑ, халӑх юратакан, хӑй ҫынна хисеп- 
лекен ӑслӑ-тӑнлӑ, анлӑ тавракурӑмлӑ нумай вӗреннӗ  
парторг суйласа илме хӗнтерехчӗ. Райком инструкторё 
П рош лин та хӑй м ёнш ён ӗҫлесе ӗм ӗрне ирттернине  
ӑнланса ҫи тер ей м есӗр ех  п ен си е кайрӗ те... Я чӗш ӗн  
лартнӑ секретарьтен мӗн усси ӗнтӗ?

П осадк и н а и деологи  к ом и сси н е ертсе пыратчӗ. 
«Ҫ иҫӗм» колхозран партбю ро секретарьне Савватий 
Савельева тӑнкӑрука чӗннӗччӗ. Вӑл мӗн калани асрах: 
«Политика тенине эп партине кӗнӗренпех, чӗрӗк ӗмӗр  
те пуль, кашни хӗл вӗренеп, ҫавах ни историйӗсене, 
ни никӗсӗсене пуҫа хываймасп. Ӗҫкӗре луччӗ пирӗн ха- 
мӑрӑн политика юмаххи. Унта пурне те шӗкӗлчетпӗр, 
аслӑ ҫул пуҫӗнчен пуҫласа... сире те уяса тӑмастпӑр. Хамӑр 
шайри хамӑр майлӑ ҫынсем эпир. Кӗмеҫ ман пуҫа ним- 
ле исӗм вӗрентӗвӗ те. Иҫӗм ҫырли мар вӗт вӑл, ҫӑвара 
хыптарсан та вӑл пирӗнш ӗн пӑрӑҫ пек. Тем тӑваҫҫӗ ман- 
па компарти лӗтӗрӗ туса. Прош лин кутран тапсах кӗртсе 
хӑварчӗ пульш евиксен  п уҫн е. К айм асть м ан кунта. 
Ӗҫлекен ҫын эп , папка хӗстерсе утакан кахал мар, плат- 
ник, кормовоз. Ӗҫрен юлман, никама та ятлаттарман. 
О рденне те, медальне те панӑ мана. Мухтанӑ. Э сир вара 
мана кунта ятласшӑн. Пирн ялта Кукша Куҫки пур. Вӑл-и, 
манран ҫӗр хут нумайрах вӗренет политикӑна. Сахал- 
тан та вӑтӑр ҫул. Тем те пӗлет. Патрис Лумӑн...

— Л ум ӑн  м ар , Л у м у м б ӑ н  тем ел л е! — тар ӑхса  
тӳрлетрӗ Оманов.

Савельев малалла каларӗ:
— Ю рӗ, Патрис Лумумпӑн ҫӗрӗмӗш  савнийӗ, хӑй 

Мускавра вӗреннӗ чухне, эсир хӑвӑрах манран лайӑх 
пӗлетӗр Ахрик Л енинӗсене унта калӑпласа янине, вар- 
лийӗ чӑваш йыт пуллийӗ пулнӑ, ҫампа Ш упашкарта 
пёр урам ятне ҫаклатса юлнӑ хура кӑвалер, тесе ӗн ен -  
терет пире Кукша. Хӑлха тӑратсах итлет ял халӑхӗ ӑна.

Акӑ камсем кирлӗ сире. Ман пек тӑм писм ен  мар. 
Тульккӑш хӑй ак ҫаксене ҫеҫ, ывӑҫ тупанӗнчи хыт мук- 
лашкасем мӗнне, пӗлмест. Ман ҫамка ҫинче политкра- 
мота ҫаптаркки курӑнман пекех, ун ывӑҫ тупанӗнче те 
ӗҫ палли ҫук. Савхосра та, клатовшикре те, фермӑсен- 
че те ӗҫлет вӑл — ӗмӗрех. Компарти пуҫлӑхӗсем кашни 
ялтах ҫавн аш к ал  са в х у ссем  п у л н ӑ -ҫ к е , н и вуш л ӗ  
пӗлместӗр? Ҫампа вӑкӑр пек хӑй, пилӗк авса курман 
та-ха. Манашкал хытнӑ хулӑ мар. Вӑт сире пурнӑҫ пуҫи- 
ц и й ӗ — ҫи вӗч  п у ҫи ц и . Ҫ ы нна в ӗр ен тм ел л и , тӑн  
кӗртмелли пуҫици ун тахҫанах пур: пуҫӗнче. Ман ун 
пекки ҫук. Ёҫлемелли, тарпа кӗпе ҫӗртмелли, унш ӑн  
хӗпӗртемелли пуҫици ҫеҫ. М ана хӑть ҫакӑнта ҫапса  
пӑрахӑр — эп унран шит те иртейместӗп. М анран усси  
пулмасть тесе каларӑм-ҫке. И тлеместӗр. Неуч эп — 
Кремӗльти тахҫанхи Калина пекех...

— Калинин теҫҫӗ ӑна, С ою з Старостине! — каллех 
ӑслӑланчӗ Оманов.

— Юрӗ, ҫаплах пултӑр. Халь тин пурпӗрех. Ҫапах та 
Кукша Куҫкинех суйламштлаччӗ секретаре. Ш ӑпах ҫавӑн 
пеккисем юраҫҫӗ сире. Вӑхӑчӗ те пур ун, тӑнӗ те — 
хӑйсен умӗнчи тарӑн ҫырмарах. Мана урӑх асап ан кӑтар- 
тӑрах, ҫапах кестапсем мар эсир - кӑмунистсем. Хама 
пурӑнмалӑх, ҫемьене тытмалӑх пуҫ пур — ҫитет. Ҫын 
пуҫне тытса таҫта чикме хӑнӑхман, эп ҫурхи кӗсресене 
ӑйӑрпа ерттерекен мар. Ҫын пуҫне кантарма мар, ха- 
мӑнне те аран тытса тӑратӑп. М ӗн парса яратӑр? Выго- 
вор-и? Хутаҫ парсах ячӗ карчӑк, мейӗр, тултарӑр. Сыс- 
насем кӗтеҫҫӗ мана. Пусыпкӑ авартмалла. Ҫилсӗр арма- 
на ан авӑртӑр, ҫукран нимӗр ан юрӑр...»

Ҫапла ҫав вӑл, ҫынна ӑс парса вӗрентме, ӑна кирлӗ 
ҫулпа илсе кайма пӗлӳ кирлӗ.

Йӑшӑлтатакан темиҫе миллионлӑ масса вуншар ҫул 
ҫавнашкал неучсен шӑтӑкӗнче хӗвел ҫути шырать. Аҫа 
хӑрамасӑрах мӑйӑр тӗш ш ине ҫунтарса хӑварать. Нухрат 
Кавӗрли пурӑнать-ха. Тупӑкӗ те хатӗрех. Кам кӗрсе 
выртӗ-ши унта маларах: хӑй е партийӗ?

М ак си м  М аксим ович  ч ӳреч ер ен  сӑнать. П ӳрчӗ  
умӗнчех вӑрман пуҫланать. Вӑрӑм пӗве ҫумӗпе сукмак 
тӑрӑх Бориспа амӑшӗ выляса ҫывхараҫҫӗ. Пӗлет вӑл вӗсем 
ӑҫта кайнине. Сылтӑм ҫыранри пӗчӗк урамра ывӑлӗн 
кумамӑшӗ пурӑнать. Вёсен килӗнче ҫветтуй шывлӑ ху- 
ранта чӑпӑл тунӑ унӑн, парторгӑн ачине. П ӗчӗкскер, 
халӗ ӑна-кӑна ӑнланмасть-ха. Амӑш ӗш ӗн — савӑнӑҫ- 
ҫке. Амӑш ӗ ывӑлне, антихристсенчен уйӑрса, Турӑ ал
лине тытгарнӑ-ҫке. Ҫы нсенчен юлман. Х&тӑх хумӗ вёсен  
ҫем йине те килсе ҫапрӗ.

27
Крутов пуш параппан ҫапса ҫӳрекен ҫын мар. Ӗҫ 

укҫи райкомра илсе тӑрать пулин те, Волкова пулӑша- 
канӗ. Вӑхӑт, ӗҫ пайласа тӑмаҫҫӗ. Тельман Ф едотович  
ӑратлӑ ӗнесем туянас тесе Кустӑрма енне кайнӑччӗ те, 
Максим Максимовичӑн сывлама та вӑхӑт ҫук. Вӑрман- 
касран шӑнкӑравларӗҫ: пит васкаачӑн райкома ҫитмелле!

Быстров ӑна кӗтсе ларать.
— Ӗнер Ш упашкартан пӗлсе килтӗм, — терӗ ӑна 

сывлӑх суннӑ-сунман Семен Ильич. — Каллех ҫӑхав. Хир- 
кина кӗтсе илмелле пулать. Унччен апат ҫисе килер-ха.

— Хупаха-и?
— Ҫук. Унта Милов еркӗнӗсем сив куҫпа пӑхаҫҫӗ. Тем- 

скер ярса хутӑштарса парӗҫ. Хамӑр еннех сулланар-ха.
— Тымар историйӗ апла, — ура пуҫне лекнӗ пӑр катӑк- 

кине тарӑхса тапса сирпӗтрӗ Крутов. — Кӗтнӗ эпӗ ырӑ мара.
Вӗсем тӳрӗрен анаталла анса паркри сукмак ҫине  

тухрӗҫ. Йывӑҫсем хӗллехи канлӗхре, шартлама сивӗрен  
хӳтӗленес тесе-ш и, вӗлтӗртетсе тӑракан юр пӗрчисене 
ҫара тураттисемпе ҫума пуҫтараҫҫӗ. Хыр-чӑрӑш шурӑ 
пӗркенчӗкпе витӗнме ӗлкӗрнӗ.

К алаҫкаласа пы нипе си см ен  те, ҫурӑм хы ҫӗнче  
ихӗрнӗ сасӑ илтӗнчӗ, ҫав самантрах Крутова такам ик 
туяпа ҫаклатса илчӗ. Ҫаврӑнса пӑхрӗҫ те тӗлӗнчӗҫ: спорт  
тумӗ тӑхӑннӑ Л ина тӑра парать. Ш аларах путса кӗнӗ

ҫырӑ куҫӗ Макҫӑм куҫӗнче тем шырать: мӑч-мӑч туса 
сӳнмен вӑйне ҫулӑмла сапать.

— Ҫул паратӑр-и, хисеплӗ ҫул пуҫсем? Тӑрӑр йӗлтӗр 
ҫине хыҫала! Мана тытса пӑхса пырӑр. Иксӗре те ана- 
талла ярӑнтарса каяп, арӑмусем умне тӑкса хӑварап, 
кӗвӗҫтерсе ярап. М ӗн, хӑратӑр-им?

Крутов авалхи савнине ыталаса ҫӗклерӗ те хӑйӗн  
умне тӑратрӗ. Лина тем кӗтсе каллех ӑна куҫӗпе сӑнӑларӗ, 
хӑй ҫумне ясаррӑн туртрӗ, Макҫӑмӑн куҫ шӑрҫи ҫине 
Санар улӑхӗнчи утмӑл турат чечекне ҫапса хӑварчӗ.

— Чӗрӗлнӗ, якӑлти, — алӑ сулчӗ Быстров. — Тем 
ш ӑтӑкне те сиктерӗн  э с , арӑм сене тӑлӑха хӑварӑн. 
П ӗлетӗн-и, упӑшки килмелле кӗҫех. Ҫар комиссарне 
яраҫҫӗ. Пуҫануна та ҫӑкӑр-тӑварпа кӗтсе илмелле пулать.

Тепёр кунне ирпе-ирех Крутова райкомра Хиркин 
кӗтсе ларать.

— Нумай ҫывратӑн, комиссар, — алӑ тытрӗ Василий 
Николаевич. — Эп Шупашкартан санран мааарах ӗлкӗртӗм.

Кӗҫ Быстров ҫитрӗ те иккёшне те пӳлӗме чӗнчӗ.
— Ҫылӑхлӑ эсир , — кулать обком  инструкторӗ. — 

Ҫав Я вкаланчӑк я вк ал ан ч ӑк ӗн ч ен ех , М иловран ах  
хӑпӑнаймастӑр эсир . Ҫ ӗнӗрен тивертсе илесш ӗн сире. 
Акӑ, вулӑр, савӑнӑр: «п р еступ н и к сем », « ҫы н ҫи ен -  
воспитательсем».

Ҫӑхав ытларах Крутов ҫинчен. Вӑл ӗш кӗртнипе Ты- 
марти парторганизаци секретарӗ Каргин таса чунлӑ 
ҫынсене культурӑллӑ каннӑ вӑхӑтра пӑшалпа пеме тӑнӑ, 
управлении ответлӑ ӗҫченӗ М аминов тата рапо пуҫлӑхӗ 
М илов, вӗсен чен  тарнӑ чухне, йывӑҫ айне л ек н ӗ, 
ӗмӗрлӗхех сусӑрланса юлнӑ. Йывӑҫне те юри хатӗрлесе 
хума пултарнӑ. Айӑплисене ҫирӗп хурав тытгармалла, 
ҫавӑн пекех райкомра воспитани ӗҫне вӑйлатмалла. У н- 
сӑрӑн, Быстров хӳттинче, Крутов йышши ҫын ҫи ен -  
воспитательсем  хӑйсене пӑхӑнса тӑракансене усала 
вӗрентеҫҫӗ. О бком преступниксене пуҫран ш ӑлсан, 
Мускава, ЦКна пӗлтеретпӗр, тенӗ унта.

— М ӗн тумалла халь сирӗнпе, — куҫ айӗн пӑхрӗ 
Хиркин. — Ӗҫрен хӑтармалла-и е хупса лартмалла?

— Ӗҫрен кӑларсан, тен , канӑттӑмччӗ кӑштах, — 
ҫамкине ывӑҫӗпе хупларӗ Крутов. — П уҫ та ыратакан 
пулчӗ, нервӑсем те...

М илици пуҫлӑхне тата прокурора пӗрле илсе Васи
лий Николаевич ҫав ҫулпа Тымара тухса кайрӗ. Ваҫли 
Михалч каллех шӳглет:

— Ытла камитлӗ ҫы нсем  эси р , театра кайма та 
кирлё мар.

Н и м рен  ним ӗр  п ӗҫерес текен М ам иновсем  таса 
ҫы нсене вӗри хурана ярасш ӑн кӑлӑхах хыпӑнчӗҫ. Кру- 
товпа Каргин та, вӗсем пе пулнӑ Лю дмила Белова та 
хӑйсен тасалӑхӗпех юлчӗҫ.

К ӗҫех Васильев подполковник ҫӗн ӗ  ӗҫе пуҫӑнчӗ. 
П урӑнма ҫем й и п е кунтан кайнӑ оф и ц ер  вырӑнне выр- 
наҫтарчӗҫ. Л ина М акҫӑм Крутовпа ю наш ар ҫуртра пу- 
рӑнма пуҫларӗ.

28
К олхозӑн чи хӗрӳ те чи канӑҫсӑр вырӑнӗ вӑл — 

м аш и н ӑп а  трак тор  п арк ӗ. П ӗр л еш ӳл л ӗ хуҫалӑхӑн  
хӑватлӑ вӑйӗ пухӑннӑ унта. Хӑвачӗ сисӗм лех ӗнтӗ, ӗҫле- 
кен каш ни ҫын пуҫне сакӑр пине яхӑн лаша вӑйӗ ти
вет. Тарӑнвартан, Хурӑнвартан, Кайривартан васкаса 
пухӑнаҫҫӗ хастар «ямшӑксем» хӑйсен вырӑнне. Т ехни
ка «хулинче» хӗрӳ ӗҫ пуҫланать.

Ш оф ерсем  пӗри те пӗри ҫула тухса кайрӗҫ, кӗҫех  
тракторитсем те «хӗрӳ учӗсем» ҫине улӑхса ларчӗҫ. Хум
ма Петӗрри те моторне кӗрлеттерсе ячӗ, ҫапах та «ур- 
хамахӗпе» тапранса кайма тӑхтарӗ вӑл, кабина алӑкне 
хупмасӑр, пӗр хушӑ ҫугӑ сенкер тӳпе ытамӗнчи тухӑҫ- 
аллатинкерсе пӑхрӗ. Хурӑнсем тӑрринчен, вӗлтӗр-вӗлтӗр 
пётӗрӗнсе, ҫулҫӑ ҫумӑрӗ ҫӑвать. Ҫапла, ун куҫӗ умӗнчех 
паркаланса ӳсрӗҫ техника «хули» тавра лартса тухнӑ 
янкӑс йывӑҫсем, пӗве кайса сарӑлчӗҫ те, халӗ ӗнтӗ, поэт  
каларӑш, чӑнахах та «пӑхсан ҫӗлӗк ӳкес пек» капмаррӑн

куҫа илӗртеҫҫӗ. «Ӳстерер-ха кунта ката, — тенӗччӗ кол
хоз председателӗ Волков, — хамӑр ҫитӗнтернӗ хурӑн- 
лӑхра куккук сассипе, шӑпчӑк юррипе киленер...» Кӗҫех  
вара механизаторсем  тим лесе лартнӑ вӑрман тӑрӑхӗ 
кайӑк сассипе тулса шӑранма пуҫларӗ, куҫ тулли илем  
кӗтесӗ пулса кайрӗ. Халӗ кирек хӑш вӑхӑтра та хӑй пат
не кӑчӑк туртса чуна ачашлать вӑл: ҫуркунне черчен 
чечекӗсемпе, кайӑксен шӑнкӑравлӑ ю ррисемпе, акӑш- 
макӑш капӑр тумӗпе пуҫа ҫавӑрать, ҫулла тӳлек сул- 
хӑнӗпе, кӗркунне шӑпӑл-шӑпӑл ҫулҫӑ ҫумӑрӗпе, хӗлле 
тӑнӑҫ шӑплӑхӗпе хӑйӗн ытарайми ырӑ ытамне туртать.

Х ум м а П етӗр ӗ кӑна мар, Т и м ухха М уллин те 
кассӑн-кассӑн вӑшӑлтатса вӗрекен ҫил варкӑшӗ чӳхен- 
терекен ката еннеле пӑхать иккен. Паллах, ӑна та ҫав 
чӑлт шурӑ шупӑрлӑ хурӑнсемех илӗртеҫҫӗ, капӑр ҫулҫи- 
семпе кӑмӑлне ҫӗклеҫҫӗ. Ҫапах та, мӗн шухӑшлать-ши 
ҫак сам антра М уллин? А чи, н и м ӗн  те калайм ӑн, 
чӑннипех те маттур вӑл ӗнтӗ, тракторпа кӑна мар, ком- 
байнпа та ӳсӗмлӗ ӗҫлет: каланине итлет, йӗркене юра- 
тать, хӑйне евӗр ӑсталӑх шкулӗ пӗтерчӗ. Ҫавӑнпа Павӑл 
Ф ом ич, механизаци цехӗн пуҫлӑхӗ, Тимуххана ҫӗнӗ  
трактор шанса пачӗ. М ӗн тейӗн, унашкал пултаруллӑ 
механизаторпа ӑмӑртса ӗҫлеме те лайӑх. Тепёр чухне, 
уйрӑмах ӑмӑрту кӑтартӑвӗсем хӑйне пит ҫырлахтарсах 
пӗтереймесен, кӑштах вӑрттӑн ӑмсанасси те ҫук мар 
ҫамрӑк юлташне Хумма Петӗрӗн (ара камӑн-ха хӑй ху- 
ш аматне чи малта курас килмӗ!), ҫапах та пурпӗр  
к и л ӗ ш т е р м е л л и п е х  к и л ӗш т ер ет  вӑл ӑ н а , х ӑ й ӗ н  
вӗренекенӗн ҫитӗнӗвӗсемпе савӑнать те. Халӑхра ӗҫчен 
ҫы нна ял савать тесе калаҫҫӗ пулсан, ҫак сӑмахсем  
иккӗш ӗнш ӗн те питӗ вырӑнлӑ килсе тухаҫҫӗ: ака-суха 
ӗҫӗсенче те, комбайнпа тырӑ пуҫтарса кӗртнӗ чухне те, 
ытти ҫӗрте те вёсем чи малтисенчен пӗрисем. Кӑҫал та 
миҫе хутчен мухтава тивӗҫмерӗҫ пулё.

Иккёш ин тракторёсем те сулӑмлӑн туртӑнса илсе 
вырӑнтан тапранчӗҫ. Пӗри мӑн ҫул еннелле пӑрӑнчӗ.

тепри ферма патнелле кӗрлеттерчӗ. Вӗсемш ӗн ҫулталӑк 
тӑрш ш ӗпех тем тӗрлӗ ӗҫ те тупӑнать.

Х ӑйсене кам ӑмсанса сӑнанине пӗлеймерӗҫ вёсем. 
М астерской алӑкӗнчен пӑхса тӑракан Мулла Микушӗн 
чӗри ялан ҫапла хытгӑн-хыттӑн тапма пуҫлать трактор 
кӗрлевӗнче. Ҫав хушӑра унӑн хӑйӗн те кабинӑра пулас 
килет-ҫке, анчах шӑла ҫыртать те пуҫа чиксе станок- 
сем  хуш ш ине кӗрсе каять, ю сав ӗҫӗсем п е  м айӗпен  
лӑпланать. Тек ӗнтӗ «хурҫӑ утсемпе» «уй-хир карапӗсен» 
тилхепине тытаймӗ вӑл, тухтӑрсем ӑна, сывлӑх хавша- 
нине пула, ҫӑмӑлрах ӗҫе куҫма хушнӑ. Пӗлтӗртенпе ӗнтӗ 
М уллин юсавҫӑсен бригадине ертсе пырать. Ку ӗҫ хӗрӗх 
ҫул трактористра пиҫӗхнӗ ҫынш ӑн мӗнле «ҫӑмӑллине» 
пӗлес пулсанччӗ медкомисси членӗсен, тен вара урӑх- 
ларах йышӑнатчӗҫ? Хӑй те малтан, ӳслӗк аптратнипе, 
килӗш ес терё. Кайран тин чун йывӑрланнине туйрё, 
кӑмӑл трактор патнех туртрӗ. Ӳкӗтлесе те, темле йӑлӑн- 
са та пӑхрӗ, анчах цех начальникӗ Воробьев та ӑна 
сӑмахпа ҫеҫ лӑплантарчӗ: «Хӑй вӑхӑтӗнче сиввине те, 
йӗпи-сапине те тӳссе чӑтса ирттернӗ, пенсие тухиччен 
ӑшӑ ҫуртра ырӑ кур хӑть». Юрать-ха бригадинче унччен 
механизатор пулнӑ, ҫак ӗҫрен тӗрлӗ сӑлтавсене пула 
уйрӑлма тивнӗ ӑстасем. Вӗсемпе ӗҫлесе, сӑмах-юмах ҫапса 
чунне кантарать. Техникӑна аван пӗлекен матгурсемпе, 
паллах ӗнтӗ, наряд йӗркипе ӗҫлеме те ҫӑмӑл. Вӗсем ме- 
ханизаторсене нихҫан та вӑрах кӗттермеҫҫӗ, юсав ӗҫӗсене  
кирек хӑҫан та вӑхӑтра, тирпейлӗ, пысӑк пахалӑхпа туса 
пыраҫҫӗ. Алӑра ӗҫ вӗремесен, хуранта яшка вӗремӗ ӗнтӗ, 
теме юратать Мулла М икушӗ юлташӗсене.

Ҫулталӑк тӑрш ш ӗпех хӗрӳ кӗреш ӳ пырать кунта. 
Каш ни кунӑн хӑйӗн ӗҫӗ, каш ни ӗҫӗн  хӑйӗн вӑхӑчӗ, 
хӑйӗн кӗвви, хӑйӗн меслечӗ пур. Ака тӑвасси те, тырӑ 
акса пӗтересси те, вырса ҫапасси те, пӗри те тар тӑкмасӑр 
пулмасть. Ёҫчен ҫы нна ӗҫ савать пулсан, М уллинсем- 
пе Воробьевсем тунӑ ӗҫе ял халӑхӗ савать. Маттур ӗҫлет 
ял гвардийӗ. Партком секретарӗ Крутов ҫапла калама

юратать. Колхозӑн мӗн пур ӗҫне куллен-кун хутшӑна- 
кан М ак си м  М ак си м о в и ч  у й -х и р  т е х н о л о г и й ӗ н  
йӗркине питӗ аван пӗлет, ҫавӑнпа ӑна ҫирӗп тытса пы- 
ракан хастар ҫынсене кӑмӑлтан ырлать. Тек ӗнтӗ вӗсем  
Тымарта суха пуҫпе ҫӗрулми лартмӗҫ. Индустри техно
логи йӗ ҫитрӗ яла та. К С П -25 аф егат пысӑк путвалта 
вӑрлӑха суйлать, касать, хӑех транспортер тӑрӑх заправ
щик ҫине тиет. Уя турттарса тухнӑ вӑрлӑха автомаши- 
нӑран сажалкӑсене пушатаҫҫӗ. М ӗн чухлӗ ӗҫ ҫӑмӑлланчӗ, 
мӗн чухлӗ ӗҫ вӑйӗ тата укҫа перекетленчӗ ҫакӑн хыҫҫӑн!

— Эпир гварди те, ялти тӗп ӗҫчен те, хуҫалӑх тӗрекӗ 
те шутланатпӑр, — хӗсӗкрех куҫне мӑчлаттарса айӑккӑн 
пӑхрӗ хӑйпе калаҫакан секретарь ҫине Муллин, — ан
чах темш ӗн-ҫке яланах кал-кал пулса пымасть пурте. 
М ӗн тӗрлӗ хӑватлӑ техника ахаль шӑхӑрса ларать. Запас 
пайсем ҫитменни касать, М аксим М аксимович. М ён  
пулса тухать-ха, пит тёлёнмелле. — Муллин майёпен  
халат тӳмисене тӳмелерӗ. — И кӗ-виҫӗ тенкӗ тӑракан 
пӗр пӗчӗк детале улӑштармашкӑн пилӗк-ултӑ тенкӗлӗх 
хут ҫыртараҫҫӗ. Ҫапла майпа районти юсавҫӑсем кол- 
хозӑнне кашни гектартан ҫирӗм пус ытлашши шӑйӑр- 
са илеҫҫӗ. Ҫулталӑка ку сакӑр пине ҫитет, терё Марков.

— Тёп бухгалтер куляннине пӗлетӗп-ха, — унпа  
килӗшрӗ Крутов. — Паян та Василий Иванч хӑҫан са- 
халланӗҫ-ш и пирёнш ён харам пыреем тесе ҫӗмреш се  
ларатчё правленире.

— Тӗрӗс вӑрҫать вал, «Сельхозтехника» пёрлешёвёнчен 
юсавпа техника предприятийё туса хуни ят улӑштарни 
вырӑнӗнче ҫеҫ пулчӗ, ҫӗнӗ организаци ҫак таранччен 
пӗр пуслӑх та усӑ кӳмерӗ-ҫке, малтан мӗнле ҫаратнӑ 
вёсем колхоза, халӗ те ҫаплах йӑкйртаҫҫӗ колхоз касси- 
не. Запас пайсене хамӑр Вӑрманкаса кайса илсе колхоз 
мастерскойӗнче хамӑрах вырнаҫтаратпӑр, вёсем вара 
РТПра туса панӑ тесе намӑса пёлмесӗрех наряд хатӗрлеҫҫӗ. 
Ҫак ултава ниепле те пӗтерейместпӗр. Нивушлӗ парти енӗпе 
йӗркене кӗртме ҫук-ши, э , Максим Максимович?

Крутов ӑна мӗн шантарма пултарчӗ-ха? М еханиза- 
ци ы й тӑв ӗп е  р ай к ом  п л е н у м ӗн ч е  тухса  калаҫм а  
хатӗрленни ҫинчен кӑна пӗлтерме пултарчӗ.

— Вӑт ҫавӑнта пурне те асӑнмалла, тырӑ типӗтмелли 
агрегат кивелнине те, тырӑ тасатмаллисем, пӗчӗк трак- 
торсем, куҫса ҫӳрекен кран, трактор прицепӗсем питӗ 
кирлине те... Ну, юрӗ, васкамалла, чӗлхе якатнӑшӑн 
укҫа памаҫҫӗ пире, паян «Беларуҫе» чуптарса пӑхмал- 
ла, — тесе Муллин унран уйрӑлчӗ.

«Акӑ мёнле иккен, ӗҫченӗн яланах вӑхӑт ҫитмест пул
са н , ӗҫч ен е  ҫав ӗҫе  тума техн и к и  те , ӑна тухӑҫлӑ  
кӗрлетгерме майӗ те яланах ҫитсе пӗтмест. Колхозран кил- 
мен ҫитменлӗхсемшӗн ялти гварди А ф опром а чунтанах 
ятлать. Тӗрӗс ятлать», — ҫапла шухӑшласа утрӗ Крутов.

29
Х иркинӑн «Ш урӑмпуҫ ҫӑлтӑрӗ» колхоз председа- 

телӗпе тӗл пулмаллаччӗ. Вӑхӑт май килнӗ чухне обком  
инструкторӗ унта ҫитрӗ. Ӗҫ кунӗ вӗҫленсе пыратчӗ те, 
хуҫана курас шанӑҫ ҫукрахчӗ. Ш ухӑша ҫирӗплетнӗ пе
кех, хирӗҫ тухакан хӗрарӑм ыйту ҫине ҫапла хуравларӗ:

— Т ельм ан Ф едотови ч  ҫуккӑ, авӑ, ҫав ассусем  
пӗлеҫҫӗ пуль вӑл ӑҫтине.

— М ёнле «ассусем» пирки каларӗ-ши ку тесе тӳрех 
тавҫӑрса илеймесӗрех хӗрарӑм тӗллесе кӑтартнӑ пӳлӗм 
алӑкӗнчен шаккаса кӗрсе кайрӗ вӑл. Шалта лӑпкӑ сасӑ- 
па ӗҫлесе ларакан пысӑках мар машинӑна асӑрхасан тин 
ун пуҫне пырса ҫапрӗ: ара, чӑнах та ЭВМ  вӗт ку.

— Тӗлӗнетӗр-и? — ыйтрӗ пӗр ҫамрӑк хӗр.
— Хулара пулсан, тӗлӗнес ҫук. Ялта пуҫласа куратӑп 

та кунашкал автомат-бухгалтера. Ч ӑннипех ҫӑмӑллӑх 
пуль сирӗнш ӗн?

Алӑкра ҫав вӑхӑтра Марков курӑнса кайрӗ. Тёп бух
галтер вёсен капаҫӑвне илтрӗ пулас, «Салам пултӑр, 
Василий Николаевич», — тесе хӑнана алӑ тытрӗ те о п е 
ратор вырӑнне ӑнлантарса пачӗ,

— Районти пӗрремӗш установка. Ман шутпа, рес
публики пе те ҫукрах пек, илтмен. Пирён вара — пур. 
«Искра-555» маркӑллӑ ЭВМ . Ятарласа ял хуҫалӑх пред- 
приятийёсем валли кӑларнӑскер. Вӑтӑр пине ларчӗ. М иҫе 
ҫыншӑн ӗҫленине калама та хӗн. Виҫӗ ҫулта хӑйӗн хак- 
не саплаштармалла. Хуҫалӑх расчечёпе, чек системипе  
ӗҫленӗ чухне колхоза кашни пус-тенкёпе перекетлён  
усӑ курма пулӑшать. Кунта, акӑ, пӑхӑр-ха, кашни м е
ханизатор, ш офер, ферма, бригада куллен мён хакпа 
мӗн туни йӑлтах куҫ умёнче. Колхоз экономикин пуҫ 
мимийё. Председатель те, эпё хам та тухма пёлместпёр  
кунтан. Кӑтартусене чи малтан тӳрех хӑй пӑхса тухать. 
Мунча хыҫҫӑн паян та килессе пӗлсех тӑратпӑр, ӑна 
квартал цифрисем канӑҫ памаҫҫӗ.

— Апла пулсан, кӗтес-ха ӑна, мана шӑпах кирлёччё 
вӑл, анчах...

— Ӑнлантӑм сире, Василий Николаевич, хаш сыв- 
ланинченех туйрӑм, «чипер йӗркеллӗ ҫын мунча хыҫҫӑн 
килтех выртса канмалла-ха, ку ҫын ахаль шахвӑртать 
пуль» тесе шухӑшланӑ пекех туйӑнчӗ.

— Ҫаплах, Василий Иванович, витӗрех куратӑр ик
кен мана, чӑнах та ман пуҫра ҫав майлӑ ш ухӑш ах  
вӗлтлетсе илнӗччӗ, — килӗшсе пуҫа сӗлтрӗ инструктор.

— Ассусем ҫав эпир, — йӑл кулчё оператор, — пур
не те туятпӑр, пурне те тӗплӗ шутлатпӑр, ҫын шухӑш- 
не те вулатпӑр.

Марков тӗплӗнрех ӑнлантарчӗ:
— Тӗрӗссипе Тельман Ф едотович механизаторсем  

патӗнче. Унтах вӑл вӗсене мунча кӗртет, унтах ӑна хӑйне 
те мунча кӗртеҫҫӗ. Шанчӑклах калатӑп: халӗ вӑл — мун- 
чара. Кайса курар-и, питӗ чаплӑ. Ман унталлах, фермӑ- 
на ҫитмелле, экономика занятийӗ ирттермелле.

Тарӑнвар хушшипе купаласа тунӑ яп-яка ҫулпа вӗсем 
анаталла анчӗҫ, ялтан тухса парка ҫитрӗҫ. Асфальт сарнӑ 
анлӑ лаптӑк леш енче завод корпусӗ пек сарлака вӑрӑм 
ҫурт ларать. Шалти тасалӑхпа илемлӗх тӳрех тыткӑн-

ларӗ. Ытти хӑш -пӗр хуҫалӑхсенчи пек тимӗр-тӑмӑр са- 
пӑнса вы ртнине, пы лчӑк-мазут ҫӑрӑлни не курмарӗ 
Хиркин. Ч ӗнтӗрлӗ реш еткепе капӑрлатнӑ картлашка 
иккӗмӗш  хута илсе хӑпарать. Х ирӗҫ анакан шукӑль 
тумлӑ Воробьев вӗсене хапӑлласа кӗтсе илчӗ:

— Тархасшӑн, кӗрӗр!
Ю нашар угнӑ май, Павӑл Ф омич ӑнлантарчӗ:
— Ку пирӗн — тракторсемпе автомаш инӑсене тех

ника енчен тӗрӗслесе тӑмалли пункт. Ӗҫлеме те, канма 
та рай ӗнтӗ. Газпа ӗҫлекен котельнӑй хута янӑ хыҫҫӑн 
хӗлле те пурӑнакан пӳртри пек лӗп ӑшӑ тӑрать. Сивӗре, 
ҫил ҫинче сахал нуша курнӑ-и? Тельман Ф едотович  
тӑрӑш нипе, ҫине тӑнипе пулчӗ ӗнтӗ ҫак ырлӑх. Ларма- 
тӑма пӗлмест, канӑҫ памасть никама та. «Ӗҫрен куҫ 
хӑрать, алӑ тӑвать», — тет те хӗрӳлӗх туйӑмӗпе пурне 
те хӑй майлӑ ҫавӑрать, хӑйӗн шухӑшӗпе хавхалантарса 
мӗн те пулин ҫӗннине тутарать. Акӑ, куратӑр-и?

П ӗр-пёр керменти пек йӑлтӑртатакан капӑр пӳлӗм 
витӗр тухрёҫ. Ҫемҫе пукансем, чечексем, стена ҫинчи  
кӑтарту хӑмисем...

— Акӑ ку манӑн кабинет пулать, — алӑка уҫса кӗртрӗ 
Воробьев. — «Пырать мана механизаторсен ҫуртӗнче 
пӗр кӗтес», — тесетгӗм. Ҫук, килӗш мерӗ председатель, 
ак ҫак мӑн пӳлӗмех вырнаҫтарчӗ. Хӑй те пирӗн патран 
тухма пӗлмест. Халё вӑл мунчараччӗ-ха. Кӑмӑл пулсан, 
илсе кайса кӑтартатӑп.

Аяла ансан матерской витӗр тухса пит типтерлӗ ҫӗре 
лекрӗҫ. М еханизаторсем, юсавҫӑсем каш нинех хӑй вы- 
рӑнӗнче тумтирне хывса ҫакаҫҫӗ те мунчана чӑмаҫҫӗ. 
Ш алта сасӑсем  и л тӗн еҫҫӗ, тахӑш ӗ ахӑлтатса кулать, 
пӗри такмакласа теприне ӑшалать: «Мунчара ҫуса та- 
салӑр, ҫирӗплетӗр ӳт-тире!»

Тумланма ӗлк ӗрн ӗ, п и ҫн ӗ палан пек хӗрлӗ пит- 
куҫлӑ Волков савӑнӑҫлӑн хирёҫ тухрӗ.

— Мунчи тутлӑ пултӑр!
— Т а в т а п у ҫ , В а си л и й  Н и к о л а е в и ч , авӑ е п л е  

илӗнтерет Микуш. Хӗрлӗ кӗтесре эртелпе вуларӗҫ-ву-

290



ларӗҫ те Ухсайӑн «Кӗлпукне», асра юлнӑ ун пуҫӗнче 
мунча кӗвви, мана та ҫаплах ӑшаларӗ. Аван-ҫке мунча 
пурри. Тасалма та, шӑм-шака сиплеме те чухах ӗҫ хыҫҫӑн. 
Лайӑх мунча кӗрсен кӑмӑл ҫулталӑка пырать тет. Кӗрсе 
тухӑр Марковпа. Чӑннипе суйине вара пӗлетӗр хӑвӑрах.

Хиркин хирӗҫ мар, Василий Иванович та килӗшрё. 
Вырӑн пушаниччен калаҫса тӑчӗҫ.

— Вӑт епле улшӑнать пурнӑҫ, — тӗрӗсех тӑнлаҫҫӗ- 
ши мана, тенён, Волков хушӑран куҫран ытарлӑн пӑха- 
пӑха илет, хирӗҫлем еннине, иккӗленменнине туйса- 
ши, кӑшт тӑхтанӑ хыҫҫӑн, маталла хӗрсе тӑнлантарать: — 
Вун-вун пилӗк ҫул каялла ҫакӑнта паянхилле тасалӑх- 
па илемлӗх хуҫаланасса ӗмӗтленмен те. Авалхи йӑлапа, 
халӑхра каланӑ пек, тимӗрҫӗн пуртти катӑк, ҫӗвӗҫӗн  
сӑхманӗ ҫӗтӗк, каскалаканӑн пӳрт ӑшчикӗ туса пӗтмен  
текен йӑлапа ҫӑрӑлкаласа аппаланнӑ. Суймастӑп, кӗрес 
те килместчӗ парка ун чухне. Ҫы ннисем... чӑтнӑ ҫав. 
Кунӗпе тарпа тусан ӑшӗнче пӑчӑхса йывӑр шӑм-шакпа 
киле пусӑрӑнчӑк кӑмӑллӑн таврӑннӑ. Авӑ халӗ вёсен чунӗ 
епле уҫӑ! П оэзи , муза юрлать механизатор ӑш-чикӗнче! 
Хаваслӑхпа тулать унӑн чӗри. Чӑннипех калатӑп: шухӑшла- 
ман эпир этем кӑмӑлне ҫӗклемеш кӗн. Пӗрмаях хӑва- 
ланӑ ӑна: тавай, тавай, план пар, йышӑннине ан дун- 
тар! Эх, кӑмӑла хирӗҫ кӑмӑл пулнине темш ӗн тавҫӑрса 
илеймен маларах. Вӑхӑчӗ те урӑхларахчӗ те ӗнтӗ... Меха- 
низаторсем , выльӑх-чӗрлӗх пӑхакансем ӗҫленӗ ҫӗрте 
культурӑпа йӑла к о м п л ек сӗсем  туса  хун и  п и р ӗн  
кӑтартусене сисӗм лӗн ӳстерчӗ, ҫам рӑксене ял ҫумне  
дилӗм пекех ҫыпӑҫтарчӗ, ҫы нсен кӑмӑл-туйӑмне тепӗр  
майлӑ — ҫӗр юратӑвӗ майлӑ ҫавӑрчӗ. Кӗскен илсен, акӑ 
ҫапла туйӑнать мана мунча юрри.

Председателе итленӗ май Хиркин куҫӗ умӗнчен хӑй 
праазенире киленнӗ тӗрлӗ-тӗрлӗ чечексем вӗлтлетсе 
и р тр ӗҫ, хӑлхара ӑм ӑртм алла ш ӑрантаракан майра  
кайӑксен ҫеп ӗҫ юрри янӑрарӗ, такмакпа милӗк дат-

латни ҫыпӑҫуллӑ илтӗнчӗ. Пӗр пӗтӗмӗш ле илем тӗнчи 
пек туйӑнчӗҫ вӗсем.

М унча кӗрсе тухнӑ хыҫҫӑн вӗсене председатель кану 
пӳлӗм не чӗнчӗ. Сӗтел хуш ш инче К ӗркурипе Хумма  
Петӗрӗ тата Мулла М икуш ӗ витре кӗрекен сӑмавартан 
киленсех вӗри чей ӗҫеҫҫӗ, шӳг-кулӑ тӑрать.

— А-ах, ӗлӗкрех пулсанччӗ халь... — пырне пӳрне 
вӗҫӗпе шӑклаттарса кӑтартрӗ Кӗркури.

— Ӗлӗкрех эп и р  кунашкал хӑтлӑ вырӑнта ларасса 
тӗлӗкре те курас ҫукчӗ. «Симӗс ҫӗлен» ытамӗнчен хӑтӑлса 
тухма хӑяймастӑмӑрччӗ. Сӳс уги чейӗ ҫав хаяр шӗвекрен 
техӗмлӗрех вӗт, э , Микуш? — юлташне ҫем ҫе ҫӗртен  
лектерчӗ Хумма Петӗрӗ.

— М аншӑн ку иртнӗ пурнӑҫ, — алӑ сулчӗ Муллин. — 
И стори. Э с ы ттисене ю са, ҫам рӑксене. П ирён халь 
иксӗмӗрӗн биллиардда вылясси ҫеҫ юлать. Атя-ха, ту- 
пӑшар. Ҫ ӗнтерееп-и эп паян сана...

— М ан а и л м ест ӗр -и м  пӗрле? — ура ҫ и н е  тӑчӗ  
Кӗркури.

— Э с председатель ямш ӑкӗ, сан баранкӑпа выля- 
малла, — терӗ Микуш.

Волков ш оф ерне тытса тӑмарӗ, юлташ ӗсемпе ячӗ.
— Чей ӗҫӗпӗр те, ытти ҫӗре ҫитсе курӑпӑр, ак, — 

хӑнана сӗтел хуш ш ине ларма сӗнчӗ вӑл.
Тёп бухгалтер сӗт-ҫу ф ерм ине васкаса тухса кайрӗ.
— Ӗнер кӑна-ха, — терё Хиркин ӑна куҫпа ӑсатса 

янӑ май, — Политвёренӳ ҫуртӗнче Хисеп хӑмине ҫӗнетрӗҫ. 
Василий Иванович сӑннете вырнаҫтарчӗҫ унта. Ытла уҫӑ 
кӑмӑллӑ пӑхса ларать, кӗҫ-вӗҫ ҫӑварне уҫса ялти ӗҫ-пуҫ  
ҫинчен калама пуҫлассӑнах туйӑнчӗ. Паян та колхоза 
ҫитсессӗнех унпа тӗл пулмалла пулчӗ. Ҫул тӑршшӗпех 
итлесе пытӑм, сирӗн лару-тӑрӑва кӑштах пӗлетӗп халӗ.

— Сире, тёп хула представительне, министр рангӗнчи 
пуҫлӑх кӗтсе илни аван-ха, — кулса илчӗ Волков.

— Ӑнланмарӑм-ха? — пуҫне чалӑштарса пӑхрӗ о б 
ком инструкторӗ.

292



— Маркова ялта колхозри «финанс министре» теҫҫӗ- 
ҫке, — ӑнлантарчӗ председатель. — Кулса-шӳтлесе мар, 
серйуснах калатпӑр ҫапла. Уншӑн Василий Иванч хӑй 
те кӳренмест. «Ф инанс министре» пулма вара, ай-яй, 
унта ҫав таранччен тытӑнса тӑма та ҫӑмӑлах мар. Акӑ, 
М аксим М аксим ович лайӑх астӑвать... — алӑкран  
кӗрекен партком секретарӗ сывлӑх сунса хӑйсемпе ю на
шар ларасса кӗтрӗ те вӑл малатла каларӗ: — Марков 
пирки эп. Пӗрре правление пырса пуҫне чикрё те ҫавӑн- 
тах ывӑнма пӗлмесӗр ӗҫлет. Ҫур ӗмӗр пурӑнса ӗҫ вырӑнӗ 
улӑштарса курман. Тёп бухгалтера лартнӑранпа кӑҫал 
ҫирӗм ултӑ ҫул ҫитрӗ.

— Крутов хушса хучӗ:
— К ӑмӑл-туйӑмӗпе те, чӗлхи-ҫӑварӗпе те, ҫи -п у -  

ҫӗпе те илемлӗ ҫын вӑл. Тасалӑха, йӗркене юратать. Куль- 
турӑллӑ, курӑмлӑ. Нумай вулать, нумай пӗлет. Чӑн-чӑн  
пропагандист. Ҫ ӗннине колхозниксем патне ҫеҫ мар, 
пӗтӗм района сарать.

Тельман Ф едотович пӳрнисемпе сӗтеле шӑкӑртат- 
тарса илнӗ май хавасланса каларӗ:

— Колхоз утӑмӗсемпе ярса пусса пыратпӑр ӗнтӗ эпир  
ви ҫсӗм ӗр , М аксим М аксимович. П ӗрле кӳлӗннӗччӗ  
йывӑр лава. Шалти хуҫалӑх расчетне, ертсе пырас ӗҫри  
цех систем ине, диспетчер службине, шут ӗҫӗнчи чек 
йӗркине, эртел подрядне тем тесен те эпир, Марков 
вырӑнӗнче урӑххи ларнӑ пулсан, ҫапла ӑнӑҫлӑ йӗркелесе 
яраймастӑмӑрччӗ. Пуян халь эпир, мухтанмасӑрах ка- 
латӑп — ӗлӗкхинчен нумай пуянрах.Ҫуллен миллион- 
ран кая мар тупӑш килсе кӗрет, рентабельнӑҫ шайӗ 
утмӑл процента ҫывхарать. «Ф инанс министрӗн» алли 
ҫӑмӑл. Цифрӑсемпе ӑста музыкант пекех выляма вӗренсе 
ҫитрӗ ӗнтӗ. Вӗсем унӑн пурнӑҫ кӗвви пулса тӑнӑ, чунлӑ 
пекех. Вӑл вӗсем пе калаҫать, хавасланать, хуш ӑран  
кӑмӑлсӑр та юлать. Пулать унашкалли.

— Ӑна тава тивӗҫлӗ экономист ятне панӑччӗ-и-ха? — 
ыйтрӗ Хиркин.

— Панӑ. Россия Ф едерацийӗнне те илме тивӗҫлӗ.
— Тата мёнле чару пур? Тӑратмалла кандидатурине.
— Вӑхӑт ҫитсен , тен, савӑнтарӗҫ-ха. Иртнӗ пилӗк 

ҫуллӑхшӑн «Хисеп Палли» илчӗ. Малашлӑх.
Тельман Ф едотович маш инӑна хӑй тытса пырать. 

Аста ш офер, тейӗ ӑна вӑл камне пӗлмесӗр юнашар ла- 
ракан. «Атӑл» Тымар еннелле тухса асфальт сарнӑ ҫулпа 
малалла ӳхӗрет.

— Ҫак ҫула пулах ӗнтӗ эпӗ республикӑпа янӑрарӑм, 
сӑтӑрҫӑ, патшалӑха хирӗҫ тӑракан пуҫлӑх ятне те илтрӗм. 
Астӑватӑр пулӗ, Василий Николаевич, хаҫатра ман ҫин- 
чен ҫырнине?

— Вӑрман хуҫалӑх министерстви пирки-и?
— Аха. Ҫул урлӑ чаркӑҫ лартма мана мӗн хистерӗ-ха? — 

пуҫне сылтӑмалла пӑрса пӑхса илчӗ те Волков хӑвӑртлӑха 
чакарчӗ. — Авӑ, мӗн сарлакӑш вӑл? Ансӑртарах. Мӗншӗн 
тесен, вырӑнти ҫул. Ҫирӗп сийӗ те ҫӳхе унӑн, тӗллӗн- 
тӗллӗн ваннӑ та. Умри кашни путӑк-шӑтӑк чӗрене йӗплет. 
Укҫа тӑрӑх чупатпӑр вӗт, укҫана тап-таса ҫӑрса пӗтеретпӗр. 
Ҫавӑнпа ҫуркунне хупрӑм та лартрӑм. Вӑрманпромхозӑн 
каснӑ йывӑҫа туртгарса тухмаллаччӗ. Хӗлле ҫывӑрса ларнӑ 
та хӗвелпе пӗрле чӗрӗлнӗ. План ҫунчӗ вёсен. Мана та LLIy- 
пашкарта ят тиврӗ, хытах. Эп уншӑн тарӑхрӑм та, ку- 
лянтӑм та, мёншён тесен хамшӑн, хамӑн интерессемшӗн 
ҫунса туман-ҫке ҫав пӑтӑрмахлӑ ӗҫе. Ҫула сыхласа хӑва- 
рассишӗн, унӑн ӗмӗрне ыгларах тӑсассишӗн. Мӗн чухлӗ 
вӑй-хала, нервӑсене пӗтернӗ пуль эпир уншӑн Максим 
М аксимовичсемпе, на сана, пёр предприяти интересёсене 
тивӗҫтерессишӗн пирён ҫӗршер пин тенке сапса салатма- 
лалччӗ ӗнтӗ! Ҫу-ук, парӑнмарӑмӑр, Мургаев партбилет 
тур тса  и л е с с и п е  х ӑ р а т н и н ч ен  т е , Ш упаш картан  
хёстернинчен те. Эпир патшалӑха хирӗҫ пулман, аталану 
ҫулне пӳлес шухӑшпа хӑтланман. Пирён колхоз ҫулне, 
патшалӑх укҫине перекетлӗрех тыгас ӗмӗт ҫеҫ пулнӑ.

— Астумастӑп, мӗнпе вӗҫленчӗ ҫав вӑл ҫул исто- 
рийӗ? — ыйтрӗ инструктор.

— Ак ҫак тӑнлавра темиҫе кӑвак пӗрчӗ хутшӑннипе, — 
ирӗксӗрех кулса ячӗ Волков. — Пире, хуҫалӑх пуҫӗнче 
тӑракансене, юрать, теҫҫӗ пулмалла, вӗсем чӑтаҫҫӗ, ун- 
татла-кунталла ҫапӑнтарсан та, ҫӳлтен-аялтан хӗссен те, 
ҫирӗп-ҫке. Тепёр чухне пире чӗрӗ ҫын вырӑнне хуманни, 
ыттисем пекех пирён те этем чӗри, чунӗ пуррине ӑнлан- 
манни, пире те пуринпе пёр йышши япаларанах тунине 
туйманни кӳрентерет. Ҫулне халь сарма, ҫирӗплетме  
йышӑнчӗҫ, вӑрманҫӑсен министерстви пулӑшать. Ку- 
лӑшла вӗт. Ҫав йышӑну вӑл ман чӗре ыратӑвӗпе, чун 
лӑсканӑвӗпе, сывлӑх ҫухатӑвӗпе ҫыхӑнчӗ. Унсӑрӑн май 
килмен-ш и? Ҫапла ҫав, ялан питӗ йывӑррӑн пурнӑҫ- 
ланать халӑх ырлӑхӗн ыйтӑвӗ. Йӑлтах вӑл хӑш -пӗр пуҫ- 
лӑхсем шалти туйӑма бюрократизм кирӗкӗпе витсе ху- 
нинчен, ӗҫлекен ҫыннӑн малашлӑхӗ ҫинчен шутлама 
пӑрахнинчен килет. Эх, Маяковский пек, кӑшлӑттӑм 
бюрократизма, хамӑрӑн ҫак мунчари тип пӑс ӑшӗнче 
ирӗлтерсе ӑшаласа тасатӑттӑм. Вӑйӑм ҫитмест. Юрӗ, пире 
ҫак ҫула сыхласа хӑварнипе те, ял ҫы ннисене пурӑн- 
ма, ӗҫлеме кирлё условисем туса панипе те ҫитӗ. Каш- 
нин хӑйӗн вырӑнӗнче кӗреш ӳҫӗ, ҫӗнтерӳҫӗ пулмалла.

Председатель шӑплансан, Хиркин ӑна хистерӗ:
— Лӑпланма юрамасть, Тельман Ф едотович. Пирён  

парти вёт бюрократизма хирӗҫ кёреш ессине яланах чи 
кирлё ӗҫсенчен пёри тесе шутланӑ. Халӗ пушшех те ыт
ларах кӗрешме ыйтать. М ёнш ён тесен иртнӗ ҫулсенче 
ҫав чир пирӗн пурнӑҫ аталанӑвне самаях хавшатрӗ. 
Хальхи хӑвӑртлату утӑмӗнче унран писме тӑрӑшмаллах. 
Унсӑрӑн малалла каяймӑпӑр.

— Марксистсем ахальтен мар ӗнтӗ бюрократизма та
рана кайнӑ социаллӑ юхан-суран вырӑнне хунӑ, — ка- 
лаҫӑва хутшӑнмасӑр чӑтаймарӗ Крутов та. — Астӑватӑр-и 
Маркс уйрӑм бюрократ пирки мӗн каланине? Патшалӑх 
тӗллевӗ унш ӑн пуҫлӑх пулса карьера тӑвас тӗллеве  
куҫать, тенӗ. Сахал-и унашкалли? Пирӗн райкомра ӗҫленӗ 
Оманов пекки? Пурнӑҫ ҫулӗ урлӑ выртнӑ каскасем вӗсем.

— Тымар янӑ тункатасем, — терё Волков. — Шӑварса 
тӑнине пула чӗрӗлсе, хӑватлансах пыраҫҫӗ, йӗркеллӗ 
утма та, чупма та кансӗрлеҫҫӗ.

— Ҫавӑнпа тӑпӑлтармалла пирӗн ҫав тымара.
— Чи малтан ш ӑварса имлӗх парса тӑракансене  

типӗтмелле, вара тин кӑклама ҫӑмӑлрах пулӗ. Кунта Л е
нин урокӗсене аса илмелле. Ҫак усал йӑлана тӗп тумашкӑн 
Ильич ертсе пыракан аппарата ансатлатма, ӑна лайӑх- 
латма, тӗрӗслев ӗҫне массӑсене ытларах хутшӑнтарма, 
чиновниксен уйрӑм пайне тухӑҫлӑ ӗҫе куҫарма палӑртнӑ.

— Влаҫ органӗсен ӗҫне ӗҫ ҫыннисене хӑйсене нумайӑн 
явӑҫтарни бюрократизма пӗтӗмпе пӗтермелли пӗрремӗш  
угӑм пулӗ, тенӗ пирӗн ҫул пуҫ, — хушса хучӗ Хиркин.

— Ҫав уроксене маннӑ пуль ҫав. Асрах тытса кӗрешнӗ 
пулсан, эпир бюрократизм серепине кӗрсе ӳксе ҫых- 
ланса ларман та пулӑттӑмӑр. Халӗ пурте бюрократизмран 
хӑтӑлар тесе кӑшкӑрашатпӑр, ҫав вӑхӑтрах формализм  
шурлӑхӗ хамӑра шалалла та шалалла ӗмет. Ёҫе вӑраха 
яракан чӑкӑлташлӑх кӑшлать, ҫиет. Эп теоретик мар, 
практик, ҫавӑнпа тӗслӗх илсе кӑтартап, — терё Вол
ков. — Партин кашни съездӗнче те, Цӗкан иртнӗ Пле- 
нумӗнче те ӗҫе ҫӗнӗлле йӗркелемелли ҫинчен питӗ ҫивӗч 
каланӑ. Ун пирки нумай сӑмахлатпӑр. Анчах ӗҫӗ пит 
уҫҫӑн курӑнмасть-ха. Тивӗҫлӗ пулӑшу сисӗнмест. Унч- 
чен мӗнле ҫитменлӗхсем пулнӑ — ҫавсемех сыхланса 
юлнӑ. Ял хуҫалӑхне интенсивлӑ майпа аталантармалла, 
тетпӗр. Тӗрӗс. Пирён те нумай вӑл енӗпе тумалли. Анчах 
«Сельхозхими» пӗрлеш ӗвӗ, ю савпа техника предпри- 
ятийӗ каш ни ҫул килӗш ӗве пӑсаҫҫӗ. РАПО на кӗрекен  
организацисем  пурпӗрех колхозсем ш ӗн  уҫӑ кӑмӑлсӑр, 
питӗ йывӑррӑн ӗҫл еҫҫӗ. М елиораторсем , пӗвене икӗ 
хут пӗвелесе, ҫур миллион тенкӗ укҫана шывпа ю х- 
тарса ячӗҫ. П ирён пек нуш а куракансем сахал-и? Рес- 
п убли к ӑра м ел и ор атор сен  икё о р га н и за ц и . А нчах  
пёрин усси н е те путлӗн кураймастпӑр. Ял хуҫалӑхне 
ти в ӗҫл ӗ  усӑ пам ан м и н и стер ств ӑп а  пӗрлеш ӳ кама

кирлӗ-ш и? Чун тӑвӑрланать. Ҫав ҫитменлӗхсем вӗсем  
пире кӑна ум пӳлмеҫҫӗ, района, республикӑна малалла 
утма чӑрмантараҫҫӗ.

Сӑлтавсӑр кулянмасть-мӗн председатель. Ял хуҫа- 
лӑхне хӑвӑртрах ура ҫине тӑратассиш ӗн хыпса ҫунас  
чухне пуш сӑмах вӗҫтерсе колхозсемпе совхозсене ҫут 
пӑр ҫине тӑратса хӑваракансем сыхланса юлнӑ-ха. Ытти 
ҫӗрте те илтет Хиркин Агропром комитечӗн ҫаврӑнӑҫ- 
улӑх, оператиштӑх ҫитменниш ӗн пӑшӑрханса калаҫни- 
не. Пысӑк вӑя пӗр чӑмӑра пухса унпа сулӑмлӑн ҫавӑр- 
ттарас вырӑнне ҫак аслӑ кантур ӗҫӗн формине ҫеҫ мала 
хурса, пурнӑҫран, ҫы нсен интересӗсенчен уйрӑлса, ӑна 
хут тӑрӑх ытларах туса пырать. Ҫавӑнпа ӳсӗм палӑрсах 
каймасть-ха пур енӗпе те.

Тельман Федотович, калаҫнӑ май, ҫула кӗскетсе пычӗ.
— Эп астӑвасса мӗн кӑна туса пӑхмарӗҫ-ши ял хуҫа- 

лӑхӗпе. Ҫӳлтен пӗрмаях «ҫӗнетеҫҫӗ», пире ҫӗрпе усӑ кур- 
ма, тырӑ хӑҫан акма, ӗне мёнле сума, выльӑх пӑхма 
вӗрентеҫҫӗ хайхи бюрократсем. Юрать эпир «питӗ хаклӑ 
кӑтартусене» малтан пуҫ тавра ҫавӑрттарса пӑхма  
вӗренсе ҫитрӗмӗр. Вӗсене пурне те пӗр тӑхтаса тӑмасӑр 
пурнӑҫланӑ пулсан-и, эпир нихҫан та паянхи шайра 
пыраяс ҫукчӗ. Кӑтартӑвӗ темӗн чухлех, пӗве пӗвелемелӗх 
те пур, анчах хӑш -пӗринш ӗн кам хуравли те паллӑ мар. 
Мӗн тесе, мӗн хӗтӗртнипе пустуй ҫӗмӗрмелле хамӑрӑн 
усӑ паракан ҫирӗп йӗркесене! Эпир ҫав кӑтартусенчен 
чи кирлине, чи усӑллине кӑна суйласа илме чеелӗх  
ҫитертӗмӗр.Ҫ авӑнпа кӳрш ӗсем пек гектар пуҫне вун 
пилӗк-ҫирӗм  центнер тырӑ идее, кашни ӗнерен пин  
ҫурӑ-икӗ пин килограмм сӗт суса хӳрере ҫапкаланса  
пымастпӑр. Концентраципе специализаци шавӗнче те 
сурӑх фермине сыхласа хӑвартӑмӑр, районта сурӑх ӗрче- 
текен комплекс туса Мургаев шар курчӗ. Улӑх-ҫаран 
ҫук ҫӗрте мӑн кӗтӳ кирлех-ши? Ҫӗршывшӑн, халӑхшӑн 
усӑсӑр ҫӗнӗлӗх йышши япала ячӗшӗн кӑна тунӑскер мар-и? 
Йӑнӑш ан пултӑр тесен, ҫӗр ӗҫӗ ҫине ялан ҫӗр куҫӗпе

пӑхмалла. Ҫӗр ҫинче ӗҫлесе пурӑнакан ҫы нна ҫӗртен  
уйрӑлнӑ канцелярист ан вӗренттӗрччӗ. Эпир хамӑр уйра, 
ялта, колхозра мӗн акса ӳстерсе мӗнрен ытларах тупӑш  
илмеллине никамран ӑслӑрах пӗлетпӗр. Пире тупӑшлӑ 
ӗҫлеме пулӑшу, ирӗклӗх кирлё, — терё те вӑл нумай 
пакӑлтатса кайнӑшӑн каҫару ыйтрӗ.

— Ҫавӑнпа эпӗ сире сӗнӳ пама та хӑяймастӑп, — 
председатель куҫӗнчен пӑхса илчӗ обком инструкторӗ. — 
Сирӗн ӗҫпе тӗплӗнрех паллашас шухӑшпа ҫеҫ килтӗм.

Тымар бригадинче вӗсене Алеша Каргин кӗтсе илчӗ. 
Ӑна кӑҫал «мӑтӑсӑ филиалӗн» пуҫлӑхне лартнӑччӗ. М ас- 
терскойра илемлӗх тӳрех куҫа курӑнать. С тен исен е  
кӑмӑла уҫмалли тӗспе сӑрланӑ, маччине эреш лӗ плит- 
кӑсемпе ҫыпӑҫтарнӑ. Хӗрлӗ кӗтесӗ чуна илӗртет. Кашни 
япали хӑй вырӑнӗнче, пӗр пӗтӗм ансамблӗн уйрӑлми 
пайӗ пулса тӑрать. Сауна-мунча, канмалли, апатлан- 
малла пӳлӗмсем, чӑн-чӑн биллиард, хӗрлӗ кӗтес меха- 
низаторсемш ӗн ырлӑх ӗнтӗ.

Каялла тухсан, Тельман Ф едотович радио ячӗ.
— Хамӑр та ӗҫ ҫинчен ҫеҫ шухӑшлар мар-ха, музы

ка итлер, кантарар пуҫ м им исене, — терӗ вӑл тӗрлӗ 
каналсем тӑрӑх хӑй юратнине шыраса. Сасартӑк паллӑ 
юрӑҫӑн уҫӑ сасси илтӗнсе кайрӗ: «М иллион, миллион, 
миллион алых роз...»

Ҫулпа ҫӑмӑл «урхамах» тилхепине лӑпкӑн тытса 
пыракан председателӗн сӑнӗ юрӑ вӗҫлениччен пӗртте 
улшӑнмарӗ. Ш ухӑшне вӑл хӑех уҫса пачӗ:

— Халӑх ӗҫлет, тӑрӑшать. Эпир те алӑ усса лармастпӑр. 
Вёсен ӗҫ условийӗсене ҫӑмӑллатсах пыратпӑр, пурӑн- 
ма, канма ҫӗнӗ ҫуртсем, керменсем, ача сачӗсем, про- 
ф илакторисем , м агазинсем , йышӑну пӳнкчӗсем туса 
паратпӑр. Чечек, кактус, юрлакан кайӑк, аквариум, 
мунча, апатланмалли-канмалли таса пӳлӗм — вӗсем  
пурте илемлӗхтӗнчине пуянлатаҫҫӗ. Ферма картишӗнче, 
колхоз правленийӗ тата ытти общ ествӑлла ҫуртсем  
умӗнче ӳсекен пин-пин роза та илем салатать ӗҫлекен  
ҫын енне. Ӑшра юрӑҫпа пӗрле ӗнӗрлесе пытӑм.

Тельман Федотовичӑн чунӗ юрлани колхоз ҫы нни- 
сен чунӗ пӗр аслӑ хорта кӗрленӗ пекех туйӑнчӗ Хирки- 
на.Илемлӗх курӑмӗ, ырӑ йӑла хӑвачӗ малашне ӗҫчен- 
сен кӑмӑлне татах та ҫӗклессе шанать ӗнтӗ мал ӗмӗтлӗ 
хӗрӳ председатель. Инструктор шучӗпе Волков ял хуҫа- 
лӑхӗн тава тивӗҫлӗ ӗҫченӗ кӑна мар, ялти тава тивӗҫлӗ 
культура ӗҫченӗ те. Ыранхи кунпа пурӑнаҫҫӗ-мӗн вӗсем  
тахҫантанпах. Халӑх культурине ӳстерессиш ӗн партком 
секретарӗпе иккӗшӗ парти хушнӑ пекех кӗреш еҫҫӗ.

— Кӑмӑла хирӗҫ кӑмӑл, тенӗ ӗлӗкех халӑхра, — ҫӑмӑллӑн 
калаҫрӗ Волков. — Кӑмӑла кӑмӑл уҫсан — ҫӗкпенӳллӗ туйӑм 
ҫуралать. Ҫӗкленӳллӗ туйӑм сӑрт-тӑва та ҫавӑрса хума пул- 
тарать. Кӑмӑлне кура телейӗ те, тет. Ҫапла пуль?

Хиркинпа Крутов хӑйпе килӗшнине курнӑ «ямшӑк» 
ҫапла вӗҫлерӗ.

— Парти Программны ҫӗнӗ редакцийӗнче «илемлӗх 
ӗҫлеве тата ытларах чапа кӑларӗ, этеме ҫӗклентерӗ, унӑн 
пурнӑҫне хитрелетӗ» тени пур. Ҫавна аса илетӗп те шу- 
хӑшлатӑп: мӗнш ӗн кӗрешмелле мар-ха ҫине тӑрсах ӗҫ 
ҫыннин пурнӑҫ илемӗшӗн? М ӗнш ӗн пӗри уҫӑ кӑмӑлпа 
ӗҫре ҫӗнтерӳ тунӑ чухне теприн хуҫӑк кӑмӑлпа пуҫа 
усса пурӑнмалла? Пур-ха халлӗхе пирён районта кӑна 
мар, республикӑра та халӑхшӑн ҫунман хыт чӗреллӗ 
пуҫлӑхсем. Тен, Василий Николаевич, ҫав кӑмӑла хуҫа- 
кансен кӑмӑлне хӑйсенне пӑсмалла? Ан кансӗрлеччӗр 
вӗсем ҫы нсене харӑссӑн утма. Кӑмӑллӑ ҫыншӑн пурте 
кӑмӑллӑ пултӑр: ӗҫӗ те, канӑвӗ те, пӗтӗм пурнӑҫ илемӗ 
те. Тӗрӗс калатӑп-и?

— Тӗрӗс, — машинӑран тухсан алӑ тытрӗ ӑна Хир
кин. — Сирӗн патра хам та ҫунат хушнӑ пекех туятӑп.

30
Района кӗҫех парти обкомӗн бригади килчӗ. Хура 

тӑпраллӑ мар тӑрӑхри ял хуҫалӑхне аталантарас тӗлӗшпе 
йыш ӑннине мӗнле пурнӑҫлани ҫинчен секретариатра 
пӑхса тухаҫҫӗ-мӗн. Пӗр ушкӑнӗ «Ш урӑмпуҫ ҫӑлтӑрне»

кайма кӑмӑл турӗ. Унти партком секретарей зам ести
теле Каргин чӗннӗ пекех тата райкома пынӑ. Быстров 
ӑна ш упаш карсем пе лартса ячӗ. Л еш сем  ҫула май 
кӳршӗри совхозра та пулчӗҫ. М оисей Семенович вара 
вёсене унтан тӳрӗрен хӑйӑрлӑ та лачакаллӑ ҫулпа илсе 
тухрӗ. Темиҫе хутчен кӗрсе ларчӗҫ, ҫӑмӑл автомашинӑ- 
сене тӗрте-тӗрте хӑшкӑлчӗҫ.

— Справка ҫырма ҫакӑнтан пуҫлӑр, — сӗнчӗ Кар
гин чеенрех. — Ҫул тума совхозӑн хӑйӗн вӑй ҫитмест, 
район пулӑш аймасть, ҫав йыш ӑну хӑвачӗ ҫи н е кӑна 
ш анма пулать.

— Ҫак ҫула та тӑваймаҫҫӗ-ши вара? — ыйтрӗҫ унран.
— Ҫук, тӑваймаҫҫӗ, — ӗненмеллех каларӗ М оисей  

С ем ен ови ч . — П ирён Волков пултарчӗ, Тарӑнвара  
ҫитиччен вун пилӗк ҫухрӑм тӑршшӗ асфальт ҫул хыврӗ. 
Таврӑннӑ чух куратӑр, ак. Совхозран каялла тухса ун- 
танах шӑлмаллаччӗ, тульккӑш ҫирӗм пилӗк ҫухрӑм ыт- 
лаш ш и чупмалла. Ҫавӑнпа сире ҫакӑнтан илсе килсе 
нушалантартӑм. Каҫарӑр ӗнтӗ.

М аш ина ланкаш кара хытӑ сиктернипе пӗр-пӗрин  
ҫум не тӗрш ӗннӗ ҫы нсем урӑх сӑмах хушмарӗҫ. Ш ӑплӑ- 
ха Каргин хускатрӗ:

— Хура тӑпраллӑ мар тӑрӑхри хура-ш ур вырӑнне 
ҫитрӗм ӗр, юлташ сем. Куратӑр-и Хурашур ялӗ мӗнле  
ҫӗнелнине?

М аш инӑран тухнӑ ҫы нсем вӗр-ҫӗнӗ пӳртсем ҫине  
пӑхса илчӗҫ. Чӳрече хаш акӗсене чӑваш тӗррисемпе илем- 
летнӗ, вырӑсла хапхасене тӗрлӗ тӗспе сӑрланӑ. Симӗс  
курӑк ҫинче сы снасем йӑраланса ҫӳреҫҫӗ, чӑх-чӗп хурт- 
кӑпшанкӑ пуҫтарать. %

— Ячӗ интереслӗ, — терӗ Ш упашкартан килнисен- 
чен пӗри.

— Т ӗлӗн етӗр -и , ачамсем? — ӑнлантарма пуҫларӗ 
М оисей Семенович. - Авалтан тухнӑ ят. Хура-шур тӳснӗ 
хресчен вӑрмана тарса йывӑҫ каснӑ, тунката хӑртнӑ, 
хӑйне тӑранса пурӑнмалӑх ҫӗр лаптӑкӗ уҫнӑ. Анчах, тӑра-

найман та, савӑнайман та. Ҫывӑхра чукун ҫул хывнӑ 
хыҫҫӑн ҫакӑнти юмана ют патшалӑха ӑсатакан ҫӗрме 
пуян хуҫасен  алли не л ек н ӗ вӑл, р ев ол ю ц и ч ч ен ех  
вӗсемшӗн тар тӑкнӑ. Кайран та ҫак ял ҫы ннисем вӑрман 
ҫы ннисемех пулса юлнӑ. Вӑрҫӑччен те, вӑрҫӑ хыҫҫӑн та 
м ӗн  пур вӑй питти арҫы н в ӑ р м а н п р о м х о зр а ч ч ӗ . 
М ӗнш ӗнни паллӑ ӗнтӗ, колхозӗ чухӑнрахчӗ, ячӗш ӗн  
шутланса тӑраканскер ҫеҫчӗ. Юлашки ҫулсенче ҫамрӑк- 
сем майӗпенех хуланалла саланса пӗтме пуҫларӗҫ. Тыт
са усра-ха вӗсене ҫак упа шӑтӑкӗнче? Э сир хӑвӑр та 
килӗшес ҫук тӗттӗм ялта пӑчланса пурӑнма. Ҫавӑнпа... 
К уратӑр-и? П ире ним тумасӑр вӑрман сулхӑнӗнче  
хӑяккӑн выртать тесе ан шутлӑр.

М о и с е й  С е м е н о в и ч  т ӗ л л е с е  к ӑтар тн ӑ  ен ч е  
тӗлӗнмелли чӑнах та пур иккен. Ял пуҫӗнче ҫул ҫине 
асфальт сараҫҫӗ.

Кунашкал ӳкерчӗке вӑрман варринче асӑрхасса шут- 
ламан ҫынсем чӑнах та унталла питӗ тӗсесе пӑхрӗҫ, пӗр- 
пӗринпе пӑшӑлтатса илчӗҫ.

— Куратӑр-и? — пуҫне ухрӗ Каргин. — Ял чӗрӗлет. 
Тымар енчен чӗрӗ тымар килет — ҫул. Пилӗк ҫухрӑма 
тӑсӑлать вӑл. Ҫич ҫӗр пин тенке ларчӗ. Колхоз ҫулталӑк- 
ра илнӗ тупӑшӑн ҫурри пулать. Хаклӑ тымар-и?

— Йӳнӗ мар.
— Ҫак пӗчӗк ялшӑнах ҫавӑн чухлӗ укҫа тӑкнин усси  

пур-ш и?
— А какшӑ? — ҫамкине пӳрнипе шаккаса кӑтартрӗ 

М оисей Семенович. — Ҫак кунтӑкра сахал мар пӑтратнӑ 
пуль эпир ку яла сыхласа хӑварассишӗн. Манран пред- 
седательте чухне нимех те пулмарё. М аминов вӑхӑтӗнче 
пӳртсем пуш ана-пуш ана юлма пуҫларӗҫ. Авӑ, ҫиелтен  
хӑмапа ҫапса лартнӑ чӳречесем халӗ те пур. Пилӗк кил 
унашкалли. Унта пурӑннӑ ҫы нсенчен хӑшӗсем Вӑрман- 
касра, сӗтел-пукан фабрикинче ӗҫлеҫҫӗ, ҫын патӗнче 
пурӑнаҫҫӗ. Ултӑ ҫулта та хваттер илеймен, илесси куҫпа 
та курӑнмасть. Колхоза каялла илме заявлени пачӗҫ.

Халӑхӗ йыш ӑнсан юрать-ха. Пирӗн ялсем пӗр ҫапка- 
ланчӑка кӗртмерӗҫ. Ӑҫта лайӑх — ҫавӑнта ыр курасшӑн 
унаш каллисем. Теприсем  Ш упашкарта, темле ҫырма 
шӑтӑкӗнче Ш анхайри засыпушкӑра шӑршланса пурӑ- 
наҫҫӗ, тет-и. Вёсем те пурнӑҫ чӗлпӗрне кунталла ҫавӑр- 
ма шутлаҫҫӗ те-ха. Ара, хулара тесе мӗн нуша куран 
ҫак? Кунта, ялта, вӑрманта, уҫӑ сывлӑшра, курортри 
пек вӗт? Ҫав засыпушкӑри тертлӗ пурнӑҫпа ним пар- 
сан улӑштармас тӑван кӗтесе. М ӗн, начар-им пурнӑҫ 
халӗ Хурашурта? Ӗҫлекеншӗн таҫта та ӗҫ кӑмӑллӑ. Арҫынӗ 
валли те, хӗрарӑмӗ валли те ҫулталӑк тӑрш ш ӗпе тар 
кӑлармалӑх пур. «Ш урӑмпуҫпе» пӗрлеш нӗ хыҫҫӑн, Вол- 
ковпа Крутов ҫине тӑнине пулах, пӗтмерӗ ку ял. Хӗрӗх  
килтен алла ҫитрӗ. Аллӑ ҫемьере ҫӗр вунӑ ӗҫлекен ҫын. 
Тепӗр йӑшарах панӑ колхозра ун чухлӗ ҫук пуль.

— Тӗрӗсех, — килӗшрӗ хӑнасенчен пӗри. — Хула пу- 
лӑшмасан хӑш -пӗр ҫӗрте... Ҫак ҫирӗм ҫул хушшинче рес- 
публикӑра ял халӑхӗ ҫирӗм пилӗк процент чухлӗ чакрӗ...

— Во, ҫапла ҫав, — хавасланчӗ М оисей С ем ен о
вич, — хаҫатра вулатӑн та тӗлӗнетӗн. Улатӑр, Пӑрач- 
кав, Ҫӗмӗрле районӗсене пурӑнма куҫса килме чӗнеҫҫӗ. 
Тьфу, ӑҫта пырса тӑрӑнтӑмӑр. Ара, пирӗн патран ӗм ӗр- 
ӗм ӗр  Ҫ ӗп ӗр  ен н е л л е  куҫнӑ халӑх. Х ал ӗ, на са н а , 
Чӑваш ьенчен Чӑваш ьенне пурӑнма, ӗҫлеме куҫмалла. 
Хӑй вӑхӑтӗнче халӑха хисеплем есӗр, пурӑнма, ӗҫлеме  
лайӑх услови туса памасӑр ялсене хӑртса хӑварнӑ ӗнтӗ  
пуҫсӑр пуҫлӑхсем. Халӗ чӗртесш ӗн вӗсене. А й-яй. Хӑрнӑ 
тымар хӑҫан чӗрӗлнине курнӑ эсир? Ун ҫум не ҫӗнӗ  
хунав чиксе лартсан та вӑл яланах чӗрӗлмест. Ют йывӑҫа 
ҫӗр  те асаплӑн йышӑнать, йывӑҫҫи те хурлӑхлӑн ама- 
лать. Ёлӗк мур хыҫҫӑн пуш анса юлнӑ, тет ялсем, халь
хи ҫак тӑнӑҫ пурнӑҫра мӗн мурӗ пулчӗ-ш и? Ҫавна  
ӑнлантарса парӑр-ха мана?

Пӗри: «Ш упашкарта трактор завочӗ лартрӗҫ те, ҫавӑ 
нумай туртса илчӗ ӗҫ вӑйне», — терё. Тепри: «Хальхи 
ҫам р ӑк  культурӑллӑ, яка, и р ӗк л ӗ, ҫӑм ӑллӑн пурӑ-

насшӑн», — терӗ. Виҫҫӗмӗшӗ: «Хулара ҫапах та вӑл ял- 
тинчен ытларах ӗҫлесе илет», — терӗ.

— Пурте тӗрӗс калатӑр, уншӑн та, куншӑн та сай- 
ралчӗ пуль ял халӑхӗ. Урбанизаци тетӗр-и-ха эсир? Вӑт 
ҫав япала, ӗмӗр проблеми, пурнӑҫ аталанӑвӗн сикки  
авӑра туртнӑ пекех туртать хресчене хула канлӗхне. Ӑна 
эсир те, эпир те пӗтӗмпех тытса чараймастпӑр. П ро- 
гресӑн хӑйӗн ҫулӗ, хӑйӗн чуппи, хӑйӗн вӑйӗ пур. Анчах 
ял та аталану ҫулӗ ҫинчех-ҫке. Унӑн та хӑйӗн прогресӗ 
пур. Ҫав асфальт ҫулах илер. Вун-вун пилӗк ҫул каял- 
ларах тӗлленме те пултарайман Хурашур ҫы нни хӑй 
ялтан «Атӑлпа» Мускава ҫитеп тесе. Курӑр, епле тухса 
шӑхӑрчӗ вӑл! Тепӗр вунӑ минутран Вӑрманкасра пулать. 
Ҫирӗм ҫухрӑм унта. Ка.м тетёр эсир ӑна? Таҫта хулара 
ӗҫлекенскер пуль, тесе ан шутлӑр.Ҫук. Хамӑр ҫынах. Трак
торист. Арӑмӗ фермӑра ӗҫлет. Иккӗшин уйӑхри ӗҫ укҫийӗ 
тӑват ҫӗр-пилӗк ҫӗр тенке ларать. Ҫулталӑк вӗҫленсен  
премине пинӗ-пинӗпе илеҫҫӗ. Килӗнче ӗне, икё тына 
пӑру, виҫӗ сысна, ултӑ сурӑх, хур-кӑвакал, чӑххи-чӗппи, 
пахчийӗ тата сачӗ... Ат сулчӗ вӑл сан засыпушку ҫине. Во 
мӑй таран пурӑнать, — пушшех хӑпартланчӗ Каргин.

— М еханизаторсем пе вы льӑх-чӗрлӗх пӑхакансем  
ҫапла пуль-ха, ытги колхозниксем еплерех пурӑнаҫҫӗ 
тата? — ыйтрӗ унран пӗри.

Каргин кӑштах шухӑша кайса тӑчӗ те, хуравларӗ:
— Ничаво пурӑнаҫҫӗ. Вӑтам ӗҫ укҫийӗ ҫӗр вунӑ тен 

ке ларать, премийӗ ӗнтӗ мӗнле ӗҫленӗ, продукци илнӗ 
тӑрӑх. Ҫӗр мӗн панипех ҫырлахмасть, ҫӗртен ытларах 
илме тӑрӑшать паянхи хресчен. Ҫавӑнпа пирӗн ҫынсем  
ҫӗртен  хӑраса тар м аҫҫӗ, ун ҫум н ех  тур тӑн аҫҫӗ , ун 
ӑш ш ипех, ун тивлечёпех пуян пурӑнаҫҫӗ. Ҫав туртӑм, 
ҫав юрату мӗнле майпа тепӗр хут вӑйланчӗ-ха? Пирӗн  
те сивӗнме пуҫланӑччӗ вӑл. К&парӑм-ҫке паҫӑрах М а
минов пирки? Сергей Тимофейч алӑ сулчӗ те пӗрре 
Хурашур ҫине... «Унран пурпӗрех усси ҫук, пӗтсен тата 
лайӑхрах», — тетчӗ. Районтисем те, ташӗ пӗр вӑхӑтра

ш упаш картисемпе мускаврисем те вак ялсен малаш- 
сӑрлӑхӗ пирки хастарлансах калаҫатчӗҫ. Вӗсене куҫарса мӑн 
ялсем — «хуласем» тӑвас пирки ӗмӗтленетчӗҫ. Такам пу- 
ҫӗнчен тухнӑ ӑссӑр шухӑш мёнле трагеди туса хучӗ, э? 
Вӑт вӑл халӑх историне, халӑх пурнӑҫ тымарне, халӑх 
кун-ҫулӗн малашлӑх чечекне тӗтреллӗ куҫпа — пуҫпа 
пӑхни мӗн патне илсе ҫитерет. Чӗрт-ха хачӗ ҫав кӳршӗ 
районсенчи хӑрнӑ ял тымарӗсене. Ӗмӗр-ӗмӗр ҫӗре тымар 
янӑ миҫе этем йӑхӗ вырӑнтан яланлӑхах куҫса кайнӑ. Вёсен 
вырӑнӗнче пушӑ ялпа масар ҫеҫ юлнӑ. Ял ячӗ юлнӑ. Пирӗн 
вара Хурашур та, Авруй текен тепёр ялӗ те чӗрӗ. Тымара 
вӑхӑтра шӑваракансем тупӑнчӗҫ, Тельман Ф едотович- 
па М аксим М аксимович типме памарӗҫ ӑна. Чӑннипех  
ыранхишӗн тӑрӑшакан ҫынсем. Чи малтанах ял халӑхӗ 
валли ӗҫ тупса пачӗҫ. С ӗт-ҫу фермин филиалне турӑмӑр, 
унсӑр пуҫне ӗне выльӑх самӑртма тытӑнтӑмӑр. Хӑмла 
пахчи хыврӑмӑр. М ахорка ӳстеретпӗр. Чылай ӗҫне ма- 
ш инӑпа тусан та сахал кирлӗ-и  ӗҫ вӑйӗ? Х ӗрсем п е  
хӗрарӑмсем валли йӑла комбиначӗн мастерскойне уҫ- 
рӑмӑр. Ҫав вӑхӑтрах клубне те ю сарёҫ, ача сачӗ те май- 
лаштарчӗҫ, пӗр пӑтӑрмах урлӑ ҫеҫ сиксе каҫаймарӗҫ.

— М ӗн пулчӗ тата?
— Суту-илӳ пӑтӑрмахӗ. Райпо председателӗ Милов 

кутӑна печӗ те, нисаш ту лартма килӗшмерӗ Хурашурта 
магазин. «Унччен ҫӳренӗ Тымара, халӗ те ҫӳреҫҫӗ», — 
терӗ. Ара, ӗмӗрӗпех ют яла каймалла-и кӗрик-мӗн япа- 
лашӑн? Ку ыйтӑва та каярахпа хамӑрах татса патӑмӑр. 
Атьӑр-ха кӗрсе курар лавккине.

Ш упаш кар ҫы ннисем  Каргин хыҫҫӑн утрӗҫ. Клуб 
ҫумӗнчи пёр кил умне ҫитсен вӑл аллисене саркаларӗ те:

— Акӑ вӑл Хурашур универмагӗ. Мӗн туянас тетӗр — 
ҫавна суйлама пултаратӑр. А ну-ка, Хумма, кӑтарт-ха 
хӑн асен е м ӗн кӑтармаллине, мухтан пӗрре, — терӗ  
М оисей С еменович хапхаран хирӗҫ тухнӑ вӑтам ҫул- 
сенчи лутакарах йӑрӑ арҫынна.

Килнисем ҫӗнӗ пӳрт ҫумӗнчи лапчӑкрах пӳрт ҫине ҫырса 
ҫапнине тӗлӗнерех вуларӗҫ: «Хурашурти сугу-илӳ ҫурчӗ».

— Магазин мар, суту-илӳ ҫурчӗ. Унашкаллине тӗл 
пулман пуль-ха эсир. Пирён кунта, упа шӑтӑкӗнче, тем 
те пулё, — мухтанса илчё Каргин.

Хумма пурне те шала чёнчё.
— Ай-яй чаплӑ костюмсем ҫакӑнса тӑраҫҫӗ, кӗрӗк 

те пур, пушмакёсем тата...
— Тумтир, кӗпе-йӗм, апат-ҫимӗҫ таварӗ, хуҫалӑхра 

кирлё япала, радиоприемник, телевизор тата темён те 
пёр пур, — ӑнлантарчӗ сутуҫӑ, — шифоньер-стенка та
ранах. Вӗсене заявкӑпа илсе килетӗп. Тарӑнвар пекарнин- 
чен кунне иккӗ ҫӑкӑр килсе параҫҫӗ. Ял ыйтӑвне тивӗҫтернӗ 
пек те, ку таранччен ятлаҫакан-вӑрҫакан курманччё те...

— М ёнш ён суту-илӳ ҫурчӗ ятлӑ-ха вӑл? — чӑтаймарӗ 
пӗри, ыйтсах пӗлес терё пулас.

Хумма вырӑнне Каргин хуравларӗ:
— Каларӑм-ҫке сире М илов магазин лартма та, уҫма 

та ирёк памарӗ тесе. Э пир вара ҫапла канаш тытрӑмӑр 
та ял пухӑвӗнче. Хумман кив пӳрчӗ лайӑхах, ма усӑ 
курас мар унпа? Хӑй килӗш терчӗ. Кайрӑмӑр пӗрле 
Вӑрманкаса. Малтан райкома кӗтӗмӗр. Быстров рай- 
ӗҫтӑвком председателӗпе райпо хуҫине чӗнтерчӗ. Сӳтсе 
яврӑмӑр-яврӑмӑр та ыйту вӗренне, тӗввине салтрӑмӑр 
хайхи. Килӗшӳ тӑрӑх Хумма ҫурт парать, райпо — та- 
вар. Сутуҫи те хӑех пулать. Икё енш ӗн те усӑллӑ. Вӑт 
ҫакӑн хыҫҫӑн ӗнтӗ Хумма пирён ӗлӗкхи купца пек паллӑ 
ҫын пулса тӑчӗ таврара. Хурашурта магазин ҫук — суту- 
илӳ ҫурчӗ пур. Халӑхра усал сӑмах ҫук — кирлӗ тавар 
яланах пур. Вӑт ҫапла айланкаласа пурӑнатпӑр. Халӗ ҫӗвӗ 
мастерскойӗпе паллашӑпӑр та, ача садне кӗрсе выльӑпӑр 
та, ҫы нсемпе пуплесе илӗпӗр те Тарӑнвара вӗҫтерёпӗр. 
Мана кӑтартма, ӑнлантарма хушнӑ Хурашур хура-шур 
нуш инчен мӗнле ҫӗкленнине. Сирӗн — хак парасси.

Хумма лавккинчен пурте кӑмӑллӑн тухрӗҫ, хӑшӗсем  
хӑйсене кирлине туянма та манмарӗҫ. Шупашкарта тӗл 
пулман япалана тепёр чухне ялта куратӑн-ҫке. Урампа 
пынӑ май М оисей Семенович такампа калаҫрӗ:

— Суту-илӳ ҫурчӗ ӗнтӗ — вӑхӑтлӑх япала. Паянхи 
ыйтӑва татса панӑ вӑл. Натело. Ыранхи вара... райпо кал
лех тӑсса ячӗ магазин ыйтӑвне. Чул ҫурт лартма ш ан- 
тарчӗҫ. Сӑмаха тытаймаҫҫӗ. Каллех сессире ҫунтарма тивет. 
Хальтерех запрос парас пуль. Эпӗ ку ял депутачӗ-ҫке. 
Суйларӗ те халӑхӗ, тивӗҫтермеллех ӗнтӗ унӑн хуйхи- 
суйхине. Районта татса параймасан, тен, эсир пулӑшӑр. 
Хӗстерӗр кӑштах ҫӳлтен. Юрать пуль?

Ш упаш карсем хут ҫине ҫырса хунине куҫ айӗн пӑхса 
илнӗ хыҫҫӑн Каргин хаш сывласа ячӗ. Ш анчӑка кӗтсе- 
ши е урӑхларах шухӑшласа, ӑна вӑл хӑй кӑна пӗлет. Унӑн 
ӑш ӗн ч е халӗ п ур п ӗр ех  савӑнӑҫ хумӗ вылять. Ӗмӗр  
тӑрш ш ӗпе халӑх нуш иш ӗн кутӗрленнӗскер, пурте ырӑ 
пурнӑҫ курасса ш аннӑскер, вӑл колхоз миллионӗсемш ӗн  
те, ҫатма пек ҫулш ӑн та, вунӑ минутра Вӑрманкаса  
ҫитекен тракторист маш иниш ӗн те, Хумма лавккишӗн 
те, ача сачӗш ӗн те, пур ырӑ улш ӑнуш ӑн та чунтан 
хӗпӗртет. Ҫав пурнӑҫ тымарӗшӗн — чӗрӗ тымаршӑн — 
вӑл хӑй те Волковсемпе тата Крутовсемпе пӗрле ҫӗр  
ҫывӑрмасӑр тӑрӑш нӑ-ҫке.

31
Ҫур акине тухас умён Крутов парти комитечӗн ла- 

рӑвне ирттерме шутларӗ. Ларуччен ф ерм ӑсене ҫитсе  
курчӗ, механизаторсем патӗнче пулчӗ. Воробьев гвар- 
дийӗ кӗрешӗве тухма хатӗр. Кӑҫал ӗҫе хӑвӑртрах та тухӑҫ- 
лӑрах йӗркепе мӗн пур уйра усӑ курма палӑртнӑ. Ҫӗр  
улмие индустри меслечӗпе ҫитӗнтереҫҫӗ, алӑ вӑйӗсӗр, 
йӑлтах маш ина-тракторпа ӗнтӗ.

— Эп паян парткома пымасан мана кутран хытах 
лекет-и? — ыйтрӗ мастерской умӗнче тем чавалана- 
кан Хумма Петӗрӗ.

— Енчен те пирӗн ларуран хаклӑрах ӗҫ тӑватӑр пул
сан , хӑваратӑп, — терё парторг. — Ҫ ы нни, кворумӗ 
ҫиттӗрччӗ ҫеҫ.

Хумма Петере йӑлл кулчӗ, аллинчи мӑлатукне усса 
теп ӗр  аллипе тарланӑ ҫам кин е ш ӑлса илчӗ, унтан  
вӑрггӑнлӑхне пӗлтерчӗ:

— Ҫак культиватор ҫӗҫҫисене хамӑн пуҫ шутланӑ 
пек улӑштарса ҫӗнетесш ӗн-ҫке. Ҫур аки ыйтӑвне эпӗ 
чӗлхепе мар, алӑпах татса парам-ха.

Парти комитечӗ унсӑрах пухӑнчӗ. Акӑ, лару вӗҫленсе 
пырать ӗнтӗ. Йышӑну пӳлӗмӗнчен техничка кӗчӗ те сек
ретаре хӑлхаран тем каларӗ. Кӗҫ алӑкра Карачӑм мучин 
сухалӗ курӑнчӗ. Васкаса утаканскер вӑл пуҫне кӑвапа 
таран тайса вӑтанарах сывлӑх сунчӗ:

— Тайма пуҫӑм сире пурне те!
Ватӑ ҫынна Максим Максимович хирӗҫ тухсах алӑ 

пачӗ, айккинчи пушӑ пукан ҫине асӑрханса лартрӗ. Ка- 
рачӑм мучи кутне тӗкичченех сиксе тӑчӗ, сухалне шӑла- 
шӑла калаҫма пуҫларӗ:

— Вӑт, ачамсем, вуҫ та хисеплеми пулчӗҫ мана Ты
марта, хам юратакан М уйҫей Каркинах упишать турӗ. 
Сирӗн пата пулӑшу ыйтма килтӗм.

Тӗлӗннипе пурте мучи еннелле пуҫӗсене ҫавӑрчӗҫ.
— Мӗн пирки хисеплемест-ха вӑл? — ыйтрӗ колхоз 

хуҫи Волков.
Карачӑм мучи хӑюлланса сассине хӑпартрӗ:
— Ара, мӗн, мана ват супнӑ тесе, партийцӑна йы- 

шӑнасшӑн мар. Кӑмунистсен канашне те пытӑм. Ҫут 
ҫамкаллӑ ҫул пуҫӗ ум ӗнчех кумпайнер пумущ никне  
кӑшласа лараҫҫӗ хӑйсем. Леш , Хӗрлӗ тар ҫӗрӗ-ш ывӗнчен  
тухса тарса пӗлӗте курпунӗпе шӑтарнӑ кенҫек ҫинчен  
шапӑлтатаҫҫӗ. Кумпайнпа тулӑ вырсах, Мускав ҫулне 
ҫивӗч чӗлхипе хырсах патша пуканӗ айне йӑштанса 
ҫитнӗскер вӑл М иш ка-Ш иш ка, теҫҫӗ. Унашкал хир  
курпунӗ пирӗн хамӑрӑн та сакасникре туллиех. Ма 
пирӗн ун шӑршлӑ пӑхне ҫисе пурӑнмалла. Вӑл патшалӑх 
пуҫне ларнӑранпа та пирн Ҫӗлен улӑхӗнче чӗркуҫҫи  
ҫӳллӗш ҫаран ӳсмен-ха. Хир сысни сутса пилӗк ҫуллӑха 
виҫӗ ҫулта пурнӑҫламалла-и пирён? Акӑ, сӑмах ҫинех

персе ҫитрӗ вёсен тусӗ. Тӗрӗс калаппӑр-и эпӗр, теҫҫӗ. 
Э пӗ те ҫухалса каймарӑм, сухал хумӗпе пӑчӑ пӳлӗме 
уҫӑлтарса ятӑм. «Тӗрӗс кумеклетӗр, — терӗм. — Ҫитет 
м ан р ан  хир  сы сн и  к ӑм ун и н  патш и Карачӑм тесе  
мӑшкӑлласа. Патшах тетгёр пулсан, патшах пулам — 
сы сна патши. Ҫӗр сы сна ним мар ыранах сутма пулта- 
ратӑп, анчах... сирн ятпа мар, Пӗрремӗш  Карачӑм пат- 
ша ячёпе. Аш-какай кӑмпинатне мар тулёк, Мускава 
ертсе каятӑп, Кремёль кил хуш ш инех кӗртсе хупатӑп 
вёсене. Унччен вара, унччен... мана эсӗр хӑвӑр рете илёр, 
хёрлё кёнекеллё, Ленин юлташ пуҫлӗ пропуск туса парӑр. 
Унсӑрӑн эп хамӑн сысна кӑмунипе мӑн сехетлӗ Сӑпас 
паш ни патне те ҫы вхараймастӑп, выҫӑ мусквичсем. 
Хрущ саманинче ӗне нӑрри ҫисе анранӑскерсем, ман 
вӑрман кӗтӗвне хӗрлӗ лапам варринчех шашлӑка яма 
пултараҫҫӗ. Авӑ, пӗрене ҫинчи пӑтаран ҫакса янӑ ха- 
мӑрӑн Чӗмпӗр ҫемлякӗ Ильич та мана пулӑшас майлах 
чее куҫӗпе сире ӑслӑ канаш сӗнет. Акӑ, хучӗ те пур. Ӑна 
Крахьянпа тӗрӗсех шӑрҫаларӑмӑр пек... Мӗнле, илетӗр-и 
м ана, сы сна кӑмунин патш ине, хӑвӑрӑн кӑмунуна?  
М ӗн, ӑслӑ-тӑнлӑ этем пур-и ҫав пирн ял партийцисен  
шайккинче? Ахӑлтатрӗҫ-ахӑлтатрӗҫ те тарӑхтарсах ячӗҫ. 
ГТире вашнӑй аш кампанийӗ ҫинчен сӳтсе явнӑ чухне 
ан кансӗрлесе ҫӳре тесе М уйҫей Ҫимунчӗ хулран тыт- 
сах кӑларса ячӗ хӑйӗн кумпанийӗнчен. Те сысна хӳри, 
те пӑру хӳри яваҫҫӗ, те пуш чӗлхерен пушӑ яваҫҫӗ, 
пӗлеймерӗм. Алӑ султӑм та вара хамӑр яла пӑрахса утрӑм. 
Ну, ку Каркин юлташа, вӑрмана илӗртсе кӗрсе, пурпӗр 
Хир сы сни кӑмунин пучутлӑ членне илетпӗр тесе ур- 
сах кайрӑм. Ара, хӑйсем, клатувшик таран кӑпӑсӑ аван- 
картӗнче ш утланаҫҫӗ, мана, мана, пӑртҫетателӗн ут- 
ветлӑ ҫы нни не, сулнӑка ҫапса хӑварасшӑн. Тӗрӗслӗх  
хӗврех пулаканччӗ-ха тесе юри пиплю теккӑна кӗрсе  
вуласа пӑхрӑм си р ӗн  уставлӑ кӗнекене. П ит лайӑх, 
ӑнланмалла каланӑ унта, партие вун саккӑра ҫитнисе- 
не илмелле тенӗ. П ирнеш келлисене илме ю рамастьтесе

пӗр сӑмах та ҫырман. Ҫампа тӗрӗслӗх шыраса ҫӳретӗп. 
Нивушлӗ эп Каркинсенчен кая ҫын, сирнпе пӗрле мар? 
М ӗн, пӗлӳ ҫитмест-и ман? Кахал-и эп? Ах, тахҫанах 
ӗмӗтленнӗччӗ те ҫав халӑх аванкарчӗ пулма... Карчӑка 
университет пӗтерсе те савӑнтартӑм, тепре кӑмунӑра 
пулса хӗпӗртеттерестенӗччӗ... Улӑм вӑррине кайсаусечка 
патӑм та ун чухне, хӑю ҫитмерӗ санпа калаҫма, Макҫӑм 
Макҫӑмч. Ҫапах та халь... Акӑ саявки.

Ҫапла чунне кантариччен калаҫса Карачӑм мучи 
кӑкӑр кӗсйинчен хутлатнӑ тетрадь листи кӑларчӗ те 
партком секретарьне тыттарчӗ. Ӑна Максим М аксимо
вич сасӑпах вуларӗ: «Чӑваш АССРӗнчи Вӑрманкас район- 
не кӗрекен Хурӑнвар фаж данинӗнчен Воробьев Гера
сим Филипповичран. Чунтан-вартан ыйтатӑп сире мана 
партие илмешкӗн. Эпӗ КП СС Уставне те, партии пур 
Программные те пурнӑҫра вӗрентӗм. Унта кӑтартнӑ ҫулпа 
ку таранчченех такӑнмасӑр, пӑркаланмасӑр пыратӑп. 
Ҫӗршыв уттипе малашне те ҫирӗп утӑп.»

Ватӑ ҫын пӗр вырӑнта салтак пек хытса тӑрать, Кру
тов ҫинчен куҫ илме пӗлмест.

Ыйтса ҫырнине вуланӑ хыҫҫӑн ӑна партком секре
таре ӑнлантарса пачӗ:

— Сире эп и р , Герасим Ф илиппович, епле лайӑх  
кӑмӑллӑ ҫы ннине те, ӗҫчен те таса чунлӑ, ӑслӑ, ӑсчах 
пулнине те питӗ аван пӗлетпӗр. Ҫапах та сире, парти 
уставӗпе, хӑвӑр ӗҫленӗ ҫӗрте КП СС членён кандидат- 
не илмелле, тепӗр ҫулталӑкран тин — парти членне. 
Йӗрки ҫапла-ҫке.

— Эх, йӗрке, йӗрке... Ӑҫта пур-ши вӑл, хамӑрӑн кив 
«Ш урӑмпуҫӗнчи» пекки? Тӗлӗкре те курап эп кӑмунӑн 
мӑн эртелӗ утияла кашни хӑйӗн пуҫӗ патнелле туртни- 
не. Пӗррехинче, тӗлӗннипе, виҫ кун анраса ҫӳрерӗм. 
Тӗлӗкре ҫапла эп сӑссӑссӑр картти ҫинче саркаланса 
выртап пек. Мӑнук ман, мусӑкшӑн вилекенскер, маг- 
нитофонне тӗнче илтмелле янратгарать: «Нихҫан аркан- 
ми суйуса пӗрлештернӗ пур ирӗк респупликсене аслӑ Руҫ...

Э пир кӑмунисӑмра уҫҫӑн куратпӑр ҫӗршывӑн телейлӗ 
пулас к ун -ҫул н е ...»  Ҫав ким ӑн к ун -ҫул ӗш ӗн , тӑван  
халӑхсен мухтавӗш ӗн хёрлӗ лрупӑск илсе, хамӑн хир  
сы сни кӑмунипе партии аслӑ пухӑвне, сйес текенни- 
не, рапурт парасш ӑн, кенҫекӗн анкарти пек пӳлёмне 
хамӑн кӑмунӑна кӗртсе ярса, эпир те, тымарсем, пилӗк 
ҫуллӑха виҫё ҫул хуш ш инче тултартӑмӑр тесе, ӗмпери  
патш ине личнӑй парне парасш ӑн. Мана унччен ҫисе  
яма пуҫланӑ курпун сы снасемпе вӑл хуть те мӗн тутӑр, 
хӑйне кӑшласа яриччен Ахрикӑна каструле кайсан, хӑть 
некӑрсене валеҫсе патӑр теп. Кӗҫ ман ай сарӑм йӑшӑл- 
татма пуҫларё, ҫиҫӗм  ялтлатса тӳпене ҫурса ячё те, Хри- 
стус кӗреҫе сухаллӑ икӗ ҫы нна тата шакла пуҫлӑ ха- 
мӑрьяла, леш , райкум умӗнче кашни ир кӑмуна шевли- 
пе пит ҫӑвакан Тимёрпе пёрле пурне те вӑркӑнтарчё 
кӑна тӗнче авӑрне. Хӗрлӗ утияла ҫавра ҫил ҫавӑртгарса 
илсе кайсан, шапа хырӑмӗ пек ҫара хырӑмпа ҫуталса 
юлтӑм, ҫумӑр лӳш кеме пуҫланӑ май ман айри карттӑ, 
исленнипе, ҫурӑлса вакланса пырать ваҫка. Э пё те ҫав 
авӑра лекесрен хӑранипе кӑшкӑрсах вӑранса кайрӑм. Эй 
турӑҫӑм... Алӑ ҫывӑрса ларнипе сӑх сӑхаймастӑп вӗт. Халь 
те ҫурӑм тӑрӑх сӑсӑл вёҫсе хӑпарчӗ ҫавна аса илнипе. 
М ӗне пёлтерет-ш и ку? Т ем , ахальтен мар пуль. Тӗлӗк  
пурнан пурнӑҫра куҫ ум ӗнче кайран таш ламанни пул- 
манччё-ха ман. Ай самани те ҫав... Тем курасси те 
пулӗ малаш не. У нччен хӑть этем лех пурӑнса юлас. 
Ҫ авӑн п а та ... Ӗ м ёрём е к ӑп ӑсӑссӑп а  и р ттер н ӗск ер , 
вёҫӗнче те пулин ӑна инкекрен ҫӑлса хӑварас шухӑш  
пур. М ёнле, тёрӗс калап пек-и?

Ял ӑсчахне питӗ тӑнлӑн итлесе шухӑша путнӑ Кру- 
товӑн пуҫӗнчи шухӑшӗ те таҫта ҫитиех сарӑлчё, мучин 
ӑс-тӑн  тавракурӑмё хӑйсем  пек нумай вӗренм есӗрех  
вӗсенчен пӗртте кая маррине тӗв турӗ вара вӑл.

К ӗреҫе сухал ун-кун пӑхкаларӗ, пуҫне тата темле 
тӑвӑллӑ шухӑш пырса кӗнӗн, ҫамкине икё аллипе те ҫавӑр- 
са тытрӗ, унтан сассине ҫемҫетсе, шанчӑк туйӑмӗпе ыйтрӗ:

— Кантитат пулма та исключени тени ҫуккӑ-ши?
— Ҫуккӑ ҫав, Герасим Филиппович, ҫуккӑ, сирӗншӗн  

тем пек ҫине тӑмалла та...— Крутов ӑна заявленине 
каялла пама пуҫларӗ.

Леш ӗ хирӗҫлесе икё аллипех сулчё:
— Илместӗп, ыллӑм, сиртех юлтӑр. Вилес-мён пул

сан , мана та партийцӑ, кӑмунӑ ачи тесех пытарӑр. 
Сирёнпех, сирён ретрех пулас килет ман, Каркин М уй- 
ҫейӗн камантинче мар. Унтан, малтанхи пекех пуҫ тай- 
са, васкамасӑр каялла ҫаврӑнчӗ.

Крутов мучие йышӑну пӳлӗмӗнче кӑшт тӑхтама ыйтрӗ.
Парти ӗҫ-пуҫӗ вӗҫленнӗ хыҫҫӑн вӗсем урама тухрӗҫ. 

Тулта ҫур хӗвелӗ аташать. Ӑшӑ ҫил пит-куҫа ачашлать. 
Хурӑнвар вӑрманӗ хыҫӗнче ҫумӑр ҫӑвать. Вӑл енчен аса- 
мат к ӗп ер ӗ  палӑра п уҫл ар ӗ , м ай ӗп ен  х и т р ел ен се  
пӗкӗленчӗ, Тарӑнвар уйӗсенчен пуҫласа Тымар вӑрман- 
не ҫитиех тытса илчӗ.

— Э х, тӗн ч е тӗл ӗн терм ӗш ӗ! — унталла аллине  
тӗллерӗ Карачӑм мучи. — Пурнӑҫ ҫӑл куҫӗнчен шыв 
ӗҫет, этеме илем кӳрет. Эсир те, ыллӑмсем, ман юратнӑ 
тӑванӑмсем, аслӑ тӑсӑм хунавӗсем, малашне те ҫав аса- 
мат кӗперӗн нумай тӗслӗ кӗперё пекех, чӑваш халӑхне 
илем кӗртӗр, халӑхра ҫирӗп  тымар, тарӑн , нихҫан  
хӑрман чӗрӗ тымар ярӑр. Тӑван халӑх шухӑшӗпе, чӗлхипе 
пурӑнӑр. Халӑхшӑн та, хӑвӑршӑн та ӗҫлӗр — хальхи пе
кех. Сирӗн пит-куҫӑрта эпӗ мӗн виличченех ҫав асамат 
кӗперӗ пек капӑрлӑха, халӑхӑн чӗрӗ илемлӗхне курса 
тӑрам. Вӑт сире ват ҫын канашӗ.

Крутов хушса каларӗ:
— Хазӑхран иртес теместпӗр-ха. Ватӑ ҫы нсенчен те. 

Ватӑ вӗт вӑл — хӑй пӗр шкул — пурнӑҫ шкулӗ.
Икӗ енче — вӑй питти Крутопа Волков, варринче — 

сухала каҫӑртнӑ Карачӑм мучи. Виҫҫӗш ӗ те харӑссӑн 
пусса хӑюллӑн малалла, тӑвалла утаҫҫӗ.

Иккӗмӗш кӗнекен вӗҫӗ

ВЗАИМОДЕЙСТВИЕ В ИНТЕРЕСАХ ПОВЫШЕНИЯ ЭКОНОМИЧЕСКОГО 
ПОТЕНЦИАЛА ЧУВАШСКОЙ РЕСПУБЛИКИ

З.В. Воробьева, 
генеральный директор

ОТКРЫТОЕ АКЦИОНЕРНОЕ ОБЩЕСТВО СТРАХОВАЯ КОМПАНИЯ "ЧУВАШИЯ-ПОДДЕРЖКА” 
428024, г. Чебоксары, проспект Мира, д. 90, корпус 1

ОАО СК «Чувашия-Поддержка» успешно работает более 15 лет. В его уставном капитале доля Прави- 
гельства Чувашской Республики составляет 33,15 процента. Компания предоставляет широкий спектр 
:траховых услуг, динамично развивается и имеет устойчивое финансовое положение. По объему соб
ранных страховых взносов она входит в число лидеров регионального страхового рынка, а по страхо
ванию урожая сельхозкультур занимает лидирующие позиции на российском страховом рынке. В целях 
доступности страховых услуг представительства компании открыты во всех городах и районах Чувашии, 
а с 2008 года ее филиалы открываются в других регионах России.
За заслуги и достижения в лидерстве по управлению бизнесом и за использование инновационных техно- 
тогий компания награждена тремя международными призами общественного признания. В 2008 году она 
:тала лауреатом Поволжской национальной премии в области страхования «Серебряный зонт» в номи
нации «Информационно-открытая страховая компания» .

п ЧУВАШСКИЙ РЕСПУБЛИКАНСКИЙ СЕЛЬСКОХОЗЯЙСТВЕННЫЙ ПОТРЕБИТЕЛЬСКИЙ 
КРЕДИТНЫЙ КООПЕРАТИВ «СОГЛАСИЕ» (ВТОРОЙ УРОВЕНЬ)

1РСПКК «Согласие» создан в 1998 году при содействии СК «Чувашия-Поддержка». Сегодня он входит в 
жсло крупнейших сельских кредитных кооперативов России. Большой опыт работы на микрофинансовом 
)ынке и высокая квалификация персонала позволяют кооперативу быть финансово-устойчивым и конку- 
юнтноспособным Он успешно участвует в реализации социально-значимых республиканских целевых 
1рограмм. В рамках его взаимодействия со СК «Чувашия-Поддержка» сформирована и развивается ре- 
иональная двухуровневая система сельской кредитной кооперации. Микрофинансовые услуги становят- 
:я все более доступными и востребованными. Люди учатся жить в долг и успешно пользуются займами 
ia выгодных для них условиях. Кредитные кооперативы хорошо вписываются в локальную социально- 
жономическую среду и становятся надежными партнерами для хозяйствующих субъектов, граждан и ор- 
анов местного самоуправления.

РЕСПУБЛИКАНСКИЙ СЕЛЬСКОХОЗЯЙСТВЕННЫЙ ПОТРЕБИТЕЛЬСКИЙ ОБСЛУЖИВАЮЩИЙ 
КООПЕРАТИВ «СОДЕЙСТВИЕ» (ВТОРОЙ УРОВЕНЬ)

(еотъемлемой частью многоукладной сельской экономики становятся сельскохозяйственные потреби- 
ельские кооперативы сельскохозяйственных и несельскохозяйственных видов деятельности. Их предна- 
начение - обеспечивать личным подворьям граждан доступ к рынкам сбыта и переработки сельхозпро- 
[укции, оказывать на селе услуги по обработке земельных участков и уборке урожая, продаже материаль- 
ых ресурсов, перевозке грузов, выполнению ремонтно-строительных и других работ. В целях объедине- 
ия и координации работы таких кооперативов, более эффективного ведения хозяйства и увеличения до- 
одов их членов в 2006 году при участии СК «Чувашия-Поддержка» и ЧРСПКК «Согласие» создан РСПОК 
Содействие». Он оказывает своим членам консультационные, информационные и маркетинговые услуги, 
омогает им создавать и развивать материально-техническую базу, проводит для руководителей и спе- 
иалистов кооперативов обучающие семинары.

УЧЕБНО-ИННОВАЦИОННЫЙ ЦЕНТР С УЧЕБНО-ДЕМОНСТРАЦИОННЫМИ ПЛОЩАДКАМИ 

! рамках взаимодействия СК «Чувашия-Поддержка», ЧРСПКК-«Согласие» и РСПОК «Содействие» на ба- 
е имущественного комплекса страховой компании осуществляются меры по созданию Учебно-инноваци- 
нного центра с учебно-демонстрационными площадками на базе сельскохозяйственных потребительских 
эоперативов. Эта инициатива получила поддержку со стороны Минсельхоза Чувашии и России, а опыт 
аботы этих трех структур востребован и за пределами республики.

ОАО СК "Чувашия -Поддержка" ЧРСПКК “Согласие” РСПОК "Содействие"
тел./факс: (8352) 286-484 тел./факс: (8352) 286-400 тел./факс: (8352) 286-873

www.podderjka.ru www.chrepkk.ru www.rspoksod.ru

http://www.podderjka.ru
http://www.chrepkk.ru
http://www.rspoksod.ru

